
KIRISH 
 

Mazkur lug‗atda ilmiy-ommabop kitoblar va ommaviy axborot vositalarida tez-

tez uchrab turadigan ikki mingga yaqin so‗z va terminlarga izohlar keltirilgan. Izohlar 

alfavit tartibida ketma-ket joylashtirilgan bo‗lib, bir nechta qisqartirishlardan 

foydalanildi. Atamaning nomini bildiradigan so‗z yoki so‗zlar matnda so‗zning 

birinchi harfi va nuqta bilan belgilanadi (mas., "Davlat" atamasining to„liq nomi 

o„rniga matnda "D." harfi qo„llaniladi). Agar atamaning nomi bir nechta so‗zdan 

tashkil topgan bo‗lsa, unda bu so‗zlarning o‗rniga ularning birinchi bosh harfi 

qo‗yiladi. Jum., "Siyosiy tizim" degan atamada to„liq nom o„rniga "S.t." tarzida 

berildi.  

Xalqaro va mintaqaviy tashkilotlarning qisqartirilgan nomlari tez-tez uchrab 

turganligi sababli, lug‗atda ular ham qisqartirilib, ham to‗la beriladi (mas., BMT - 

Birlashgan millatlar tashkiloti, XMT - Xalqaro mehnat tashkiloti). Bunda atamaning 

izohi yoki tashkilotning to‗liq nomi alfavit bo‗yicha joylashgan yerda beriladi (mas., 

"Birlashgan millatlar tashkiloti", " Xalqaro mehnat tashkiloti"). 

Qisqartirilgan so„zlar 

 

a. - asr 

ar., arab. - arabcha 

va b. - va boshqalar 

va h.k. - va hokazo 

grek., yun.- grekcha 

jum. - jumladan  

ing.- inglizcha 

isp. - ispancha 

it., ital. - italyancha 

lot. - lotincha 

mas. - masalan 

nem. - nemischa 

port. -portugalcha 

fors. - forscha 

fr., frans - fransuzcha 

q. - qaralsin 

qisq. - qisqartirilgan 

shun. - shuningdek

 

 

 

Tuzuvchilar: B.T.Ataxanov, M.B.Isabayev  

Ma‟sul muharrir:  T.Fayzullayev,  

siyosiy fanlari doktori, professor 

A 
 

ABDIKATSIYA  —  lot. taxtdan, hokimiyatdan, lavozimdan voz kechish. 

ABDUKSIYA — muqobil (alternativ) farazlarga nisbatan mavjud ma‘lumotlardan 

kelib chiqib ularni yaxshiroq izohlaydigan yoki baholaydigan farazdan mulohaza yuritish 

usuli. Ilk marotaba fanda izohlash farazlarini qurish maqsadida Ch.S.Pirs tomonidan 

ishlab chiqildi va qo‗llana boshlandi. 

ABOLITSIONIZM (lot. abolitio – yo‗qotish, bekor qilish) — 1) biror qonunga 

barham berish uchun qilinadigan ijtimoiy harakat; 2) negrlarni qullikdan ozod qilish 

harakati. A. XVIII a.da AQSH, Fransiya va Buyuk  Britaniyada paydo bo‗lib, XIX a.ning 

birinchi yarmida avj olgan. AQSHdagi A. jamiyatlari quldorlikka qarshi targ‗ibotni 

kuchaytirdilar. Negrlarni qullikdan ozod qilish uchun boshlangan harakat ishtirokchilari – 

abolitsionist deb atalgan. A. ziyolilar, fermerlar va ishchilarni birlashtirdi. U 1861-1865 –

yillarda AQSHda bo‗lib o‗tgan fuqarolar urushini tayyorlashda muhim rol o‗ynadi. Bu 

urush natijasida AQSH janubida quldorlikka chek qo‗yildi; 3) Buyuk Britaniya, Fransiya 

va b. ayrim mamlakatlarda mustamlakalardagi quldorlikni bekor qilish uchun olib 

borilgan kurash harakati. 

ABORIGENLAR (lot. aborigine – qadimdan, boshidan) — 1) biror mamlakat, 

o‗lkaning qadimdan o‗sha joyda yashab kelayotgan tub aholisi. Qadimgi Rim 

rivoyatlariga ko‗ra, Apennin tog‗lari etaklaridagi Latsiyada yashovchi qadimgi qabila A. 

deb atalgan. Mas., Amerika va Avstraliya mustamlaka qilinish davrida A.ning ko‗pchiligi 

qirib tashlangan, qolgan qismi maxsus ajratilgan hududlarga - rezervatsiyalarga quvib 

chiqarilgan, kamsitishlarga duchor etilgan. 

ABSENTEIZM (lot. absentia – qatnashmaslik, bosh tortish) — saylovchilarning 

vakillik organlari yoki mansabdor shaxslarni saylashda, yig‗ilishlarda va h.k.da 

qatnashishdan bosh tortishi; aholining o‗z fuqarolik huquqlarini amalga oshirishga befarq 

qarashi. A. saylov tizimi nodemokratik ko‗rinishiga qarshi aholi noroziligining bir shakli;  

U quyidagi sabablarga ko‗ra vujudga kelishi mumkin: shaxsda siyosiy madaniyat 

yetarlicha shakllanmagani; guruhga mansublik hissining yo‗qotilishi yoki umuman 

bo‗lmaganligi; siyosiy institutlarga ishonchsizlikning nihoyatda kuchliligi; hokimiyatga 

ta‘sir eta olmaslik hissi; hayotdan mamnunlik. Ya‘ni absenteizm hayotning ijtimoiy-

siyosiy sharoitlaridan o‗ta darajada qoniqmaslik yoki o‗ta qoniqish natijasi bo‗la oladi. 

Shunga ko‗ra u hokimiyat ijtimoiy madaddan maxrumligini yoki siyosiy barqarorlikni 

anglatishi mumkin. 

ABSOLYUT MONARXIYA (cheklanmagan, mutloq) — bunda monarxning 

vakolati cheklanmagan, u yagona hukmdor bo‗ladi. Davlat hokimiyatini boshqa bironta 

idora bilan cheklanmagan monarx (qirol, podsho, imperator) amalga oshirsa (mas., 

Saudiya Arabistonida) bunday monarxiya mutlaq monarxiya deyiladi. Mutlaq monarxiya 

hozirgi kunda 8 ta mamlakatda saqlangan, ular qatoriga Saudiya Arabistoni, Birlashgan 

Arab Amirliklar, Quvayt va b.lar kiradi. 

ABSOLYUTZIM (lot. absolutus – shak-shubhasiz, cheklanmagan, mutlaq) — bir 

kishining  (podsho, sulton, imperator) qonun bilan cheklanmagan mutloq hokimiyatiga 

asoslangan davlat tuzumi. Bunda siyosiy hokimiyat tamomila bir kishi qo‗lida bo‗ladi. A. 

Fransiya va Angliyada XVII a.da, Yaponiyada XVIII a. boshlarida, Turkiya, Misrda XIX 

a. oxirida mavjud bo‗lgan. Bu turdagi davlatda hokimiyat bir kishi qo‗lida to‗planadi, 

davlat ulkan byurokratik apparat (davlat muassasalari), muntazam armiya, sud,  politsiya 

yordamida idora qilinadi. O‗rta Osiyo hududida 1917-yil inqilobigacha mavjud bo‗lgan 

xonliklarni A.ga kiritish mumkin.  

ABSTRAKSIYA (lot. abstractio – chalg‗ish, chetlashish) — narsalar xossa va 

nisbatlarining boshqalari, mazkur tadqiqotda jiddiy bo‗lmagan va ikkinchi darajali deb 

ko‗rib chiqilayotganlaridan xayolan ajratib olish (farqlash) jarayoni. Abstraksiya 

(mavhumlash) natijasi mavhum obyektlarning hosil bo‗lishidir. 

AD‟YUNKT (lot. adjunctus – qo‗shilgan) — ilmiy yoki ilmiy-pedagogik ishga 

layoqati bo‗lgan hamda harbiy ilmiy tadqiqot institutlari yoki oliy o‗quv yurtlarining 

ad‘yunkturasipya fan doktori, professor (ba‘zi hollarda katta ilmiy xodim yoki dotsent 

ilmiy darajasiga ega fan nomzodlari) ilmiy rahbarligida ma‘lum bir harbiy mutaxassislik 

bo‗yicha nomzodlik dissertatsiyasi ustida ilmiy tekshirish ishlari olib borayotgan oliy 

ma‘lumotga yoki magistr darajasiga ega bo‗lgan harbiy mutaxassis. 

AD‟YUTANT (lot. adjutans – yordam beruvchi) — 1) boshliq (komandir, 

qo‗mondon) huzurida turli topshiriqlarni bajaruvchi harbiy xizmatchi (zobit). 2) podsho 

Rossiyasi armiyasida shtablarda harbiy devon mutasaddisi bo‗lgan zobit lavozimi (katta 

polk, batalon va divizion A.i); XVII a. ikkinchi yarmida yasovul nomi bilan Rossiyada 

joriy bo‗lgan, 1716-yil harbiy nizom bilan rasmiylashtirilgan; 3) monarx (podsho, 

imperator) huzuridagi harbiy mansablardan biri. General mansabidagi A. general a. deb, 

zobit mansabidagi – fligel a. deb atalgan. 

ADAPTATSIYA  (lot. adaptare – moslanish) — shaxs (guruh) xulq-atvorining 

mazkur jamiyat, qatlam va ijtimoiy guruhda humronlik qiluvchi an‘ana va normalarga 

moslashish. Ijtimoiy o‗zgarishlar tez-tez ro‗y berib turadigan sharoitlarda (ilmiy-

texnikaviy o‗zgarishlar, industrlashtirish va h.k.) ijtimoiy adaptatsiyaning ahamiyati 

oshadi. U siyosiy tizim oldida turgan vazifalar o‗zgarishi, yangi maqsadlar aniqlanishi, 

muammolarni hal qilish uchun yangi yondoshuvlar ishlab chiqilishida namoyon bo‗ladi. 

ADAPTIROVLI STRUKTURA —  mexanik (byurokratik) tuzilmalarning yon 

atrofdagi keng o‗zgartirishlarga moslashishi, o‗zgartirishi va ruxsat etadigan tashkiliy 

tuzilma. 

ADDITIVLI — qo‗shimcha. 

ADEKVAT  (lot. tenglashgan) — aynan o‗xshash, teng ma‘noli. 

ADEPT  (lot. erishgan) — biror ta‘limot, g‗oyaning ashaddiy tarafdori, davomchisi. 

ADL  (arab. odillik) — islom dinida Olloh sifatlaridan biri. Hozirgi zamon islom 

ilohiyotida A. jamiyatning barcha a‘zolariga nisbatan «ilohiy adolat», ularning «Olloh 

oldidagi tengligi» deb talqin etiladi. 

ADLIYA (arab, adl – adolat, to‗g‗rilik, haqqoniylik, odil sudlov, holislik) — sudlov 

muassasalari, sud tashkilotlari va ular faoliyatini anglatadigan tushuncha. A. keng 

ma‘nodagi huquqdir. O‗zbekiston Respublikasida A. organlari faoliyatiga O‗zbekiston 

Respublikasi Adliya vazirligi rahbarlik qiladi. O‗zbekiston Respublikasining qabul 

qilingan «Sudlar to‗g‗risida»gi  qonuni (1993-yil 2-sentabr) 10-moddasi talabiga ko‗ra, 

Qoraqalpog‗iston Respublikasi Oliy sudi, viloyatlar, Toshkent shahar sudi, tuman 

(shahar) sudlarining faoliyatini tashkiliy jihatdan ta‘minlash sudyalarning mustaqilligi va 

ularning faqat qonunga bo‗ysunishi qoidasiga qatiy rioya qilingan holda O‗zbekiston 

Respublikasi Adliya vazirligi tomonidan amalga oshiriladi (yana q.Huquq). 

ADLIYA VAZIRLIGI – ijrochi hokimiyatning organi, adliya sohasida 

boshqaruvni amalga oshiradi hamda ushbu sohadagi ijroiya hokimiyati organlari olib 

borayotgan faoliyatni muvofiqlashtiradi. Adliya vazirligining asosiy vazifalari 

quyidagilar: adliya sohasida davlat siyosatini amalga oshirish; shaxs va davlatning huquq 

va qonuniy manfaatlarini ta‘minlash, aqliy mulkni sudlar faoliyati tartibi bilan 

belgilangan huquqiy himoyasini ta‘minlash, sud yoki boshqa huquq organlarining jinoiy 

jazolar bo‗yicha aktlarini bajarish. 

ADMINISTRATSIYA — ma‘muriyat.  

ADMIRAL (arab. amir ul-bahr – dengiz hukmdori, hokimi) — harbiy-dengiz 

flotining qo‗mondonlariga beriladigan harbiy unvon. Flot xizmatidagi A.lar uchun - 

kontr-admiral, vitse-admiral, admiral; kemasozlik injenerlik xizmatidagi A.lar uchun - 

injener kontr-admiral, injener-vitse-admiral va injener-admiral unvonlari bor. 

ADOLAT — ijtimoiy-falsafiy, axloqiy va huquqiy tushuncha. Kishilar ijtimoiy-

siyosiy ongida katta rol o‗ynaydi. Muayyan ijtimoiy guruhlar va ayrim shaxslarning 

tushunchalarini o‗zida aks ettiradi. Siyosiy xatti - harakatlar, huquq va burch me‘yorlari, 

axloqiy munosabatlar, mehnat va taqdirlanish, jinoyat va jazo, xizmat va uni tan olish, 

qadr-qimmatni e‘tirof qilish va h.k.ga mazkur tushuncha orqali baho beriladi. A. 

tushunchasi muayyan tarixiy shart-sharoit va ijtimoiy-iqtisodiy munosabatlar bilan 

belgilanadi. A.ning ijtimoiy-falsafiy jihati jamiyat a‘zolarining xilma-xil 

munosabatlaridagi o‗zaro tengligini nazarda tutadi. Axloqiy jihati insonlararo muomalada 

bir xil munosabatda bo‗lishni, bir-birining izzat-nafsiga tegmaslikni, axloq-odob 

qoidalariga amal qilishni bildiradi. A.ning huquqiy tomoni qonunlarga rioya etishni, 

siyosiy tomoni esa davlatni adolat qoidalari asosida boshqarishni, fuqarolar g‗amini 

yeyishni anglatadi. Rivojlangan jamiyatda A. kishilarning demokratik qonunlar asosida 

ish yuritishini taqozo etadi, unda har bir odam o‗z mehnati, tadbirkorligi, aql-zakovati 

tufayli topgan mol-mulki hisobiga yashaydi. Davlat o‗z faoliyatida fuqarolar tomonidan 

A. qoidalari va qonunlarga amal qilinishini nazorat etadi, jamiyat a‘zolarining mol-mulki 

daxlsizligi va qonun oldida tengligini ta‘minlaydi. 

ADOLAT SOTSIAL-DEMOKRATIK PARTIYASI — 1995-yil 18-fevralda  

Ta‘sis quriltoyida tuzilgan O‗zbekistondagi siyosiy partiyalardan biri. Matbuot nashri 

«Adolat» gazetasi. Partiyaning bosh maqsadi mustaqillikni mustahkamlash, 

islohotlarning borishiga, huquqiy-demokratik, adolatli fuqarolik jamiyatini barpo etishga 

va pirovardida O‗zbekistonning jahonda rivojlangan mamlakatlar safidan mustahkam 

o‗rin olishiga munosib hissa qo‗shishdan iborat. Pаrtiyaning oliy orgаni Qurultoy 

hisoblаnаdi. Siyosiy Kengаsh Plenumlаri hаr yildа kаmidа ikki mаrtа o`tkаzilаdi. 

―Аdolаt‖ ijtimoiy-siyosiy gаzetаsi O`zbekiston ―Аdolаt‖ sotsiаl-demokrаtik pаrtiyasining 

rаsmiy nаshriy orgаni hisoblаnаdi, gаzetа 1995-yil 22-fevraldа tаshkil etilgаn va shu yili 

O‘zbekiston Respublikasi Oliy Majlisida o‘z fraktsiyasini tuzgan. ASDP Oliy Majlisga 

bo‗lib o‗tgan saylovlarda quyidagicha deputatlik o‗rinlarini egalladi: 1999-yilda 11 ta (3 

foiz), 2004-yilda 10 ta (8 foiz), 2009-yilda 19 ta (14 foiz), 2014-yilda 20 ta (15 foiz) 

deputatlik o‗rinlarini egalladi.   

ADXOKRATIYA (lot. ad hoc – munosabati uchun mo‗ljallangan) — iqtisodiy 

hayotida byurokratik tendentsiyalarini yengib va Qo‗shma Shtatlarda nazorat tizimi 

samaradorligini oshirish chora-tadbirlar tizimi. 

AEROKRATIYA (yun. аer – havo, kratos – hukmronlik) — taraqqiyot va 

geosiyosiy ekspansiyani kengaytirish maqsadida o‗z fazoviy asoslangan kuchli tarkibga 

ega strategiya. A. strategiyaning kuch komponenti bo‗lib, strategik bosqinchilikni amalga 

oshirish maqsadida havo hududlarini egallashni ifoda etadi. Dengizchilikning 

rivojlantirilidan farqli o‗laroq aviatsiyaning rivojlantirilishi o‗zida yangi unsurni keltirib 

chiqarmasdan, talassokratik tamoyilni kuchayishiga olib keldi. 

AFRIKA BIRLIGI TASHKILOTI (ABT) — Afrika qit‘asidagi 54 davlatni  

birlashtiruvchi eng yirik mintaqaviy siyosiy tashkilot. 1963-yil 25-mayda Afrika 

mamlakatlari davlatlari va hukumatlari boshliqlarining Addis-Abeba konferensiyasida 

tashkil etilgan. ABT Afrika davlatlari hamkorligini mustahkamlash, qit‘adagi 

mamlakatlar mustaqilligini himoya qilish kabi maqsadlarni ko‗zlaydi. Afrikadagi har 

qaysi mustaqil va suveren davlat ABTga a‘zo bo‗lishi mumkin. Asosiy organi Davlatlar 

va hukumatlar boshliqlarining assambleyasi, Vazirlar kengashi, Bosh kotibiyat hamda 

Vositachilik, yarashtirish va hakamlar komissiyasidan iborat. Davlatlar va hukumatlar 

boshliqlarining assambleyasi – ABT oliy organi hisoblanadi. ABT ma‘muriy organi – 

Bosh kotibiyat, unga Bosh kotib rahbarlik qiladi. Vositachilik, yarashtirish va hakamlar 

komissiyasining vazifasi – ABT a‘zosi bo‗lgan davlatlar orasidagi hamma nizolarni tinch 

vositalar bilan bartaraf etish. ABT qarorgohi - Addis-Abeba (Efiopiya) shaharda. 

AFRIKA UCHUN IQTISODIY KOMISSIYASI — BMTning mintaqviy organi. 

1958-yilda tashkil etilgan. Afrikadagi 49 ta davlat uning a‘zosi. Maqsadi mintaqadagi 

mamlakatlar o‗rtasida ijtimoiy-iqtisodiy hamkorlikni rivojlantirishga ko‗maklashishdan 

iborat. 

AGENT (lot. agens, qaratqich kelishigi – agentis – ish yurituvchi) — 1) biron-bir 

tashkilot yoki kishi topshirig‗iga binoan yoki uning manfaatini ko‗zlab ish yurituvchi 

shaxs, vakil; muassasa, tashkilot va h.k.ning topshirig‗ini bajaruvchi vakili; 2) biron-bir 

davlat razvedkasining maxfiy xodimi, josus. 

AGIOKRATIYA (yun. hagios – tabarruk, ilohiy) — muqaddas narsalar, ilohiy 

kuchlar hokimiyati deb talqin etadi P.I.Novgorodsev (1866-1924). Uning fikricha, 

demokratiya o‗zi yomon hamda qarama-qarshi bo‗lgan pornokratiya tomon borish kerak 

emas. Chunki bunday solishtirish noto‗g‗ri hisoblanadi.  

AGITATSIYA (lot. agitatio – harakatga keltirish, uyg‗otish) — ommani siyosiy 

faollikka chorlash maqsadida ularning onggi va kayfiyatiga og‗zaki, matbuot va 

ko‗rgazmali qurollar orqali ta‘sir ko‗rsatishdan iborat siyosiy faoliyat. Suhbatlar, 

mitinglar, gazeta va jurnallarda e‘lon qilingan maqolalar, radio, televidenie, kino va b. 

yerdagi chiqishlar A. vositalari hisoblanadi.  

AGLOMERATSIYA — bir qancha sanoat korxonalari joylashgan, ko‘plab bir-

biriga tutash aholi punktlarini qamrab olgan va shu tufayli iqtisodiy, ekologik, ijtimoiy va 

b. manfaatlar uyg‗unlashib ketgan hudud. A.dagi ma‘muriy-hududiy birliklar o‗z 

mustaqilligini saqlab qoladi, lekin ularning organlari umumiy muammolarni hal etishda 

hamkorlik qilishlari kerak bo‗ladi. A. bitta katta shahar va uni o‗rab olgan nisbatan kichik 

shaharlar hamda shaharchalardan iborat bo‗lishi mumkin. Biroq A. bir necha katta va 

http://www.lex.uz/dictionary?word=%D0%90%D0%93%D0%9B%D0%9E%D0%9C%D0%95%D0%A0%D0%90%D0%A6%D0%98%D0%AF

o‗zaro tutash mustaqil shaharlardan ham iborat bo‗lishi mumkin (mas., Germaniyadagi 

Rur Aglomeratsiyasi). A. – avvalo iqtisodiy (va muayyan darajada ijtimoiy) kategoriya. 

Lekin unga davlat-huquqiy nuqtai nazaridan ham qarash mumkin. Mas., katta shahar 

organlarining A. butun hududi bo‗yicha muayyan muvofiqlashtiruvchi vazifalarni 

bajarishi (xususan, poytaxt shaharlarning ma‘murlari hamisha poytaxt atrofidagi 

shaharlar rivojlantirilishiga ta‘sir ko‗rsatishga harakat qiladilar), ularning tutash hududlar 

ma‘murlari bilan birgalikda ish olib borishi, A. muammolari bo‗yicha umumiy organning 

tuzilishi va uning A.da mavjud bo‗lgan ma‘muriy-hududiy birliklarning organlari bilan 

o‗zaro hamkorlik qilishi shular jumlasidandir. 

AGRAR  TANGLIK — qishloq xo‗jaligida yuz beradigan iqtisodiy inqiroz. Uning 

mahsulotlarni ko‗p ishlab chiqarish tufayli yoki mahsulotlarni kam ishlab chiqarish 

oqibatida yuz beradigan ko‗rinishlari bor. Birinchi turdagi A. t. sababi bozor 

iqtisodiyotidagi noaniqlikning bulishidir, buning natijasida talab va taklif muvozanati 

buziladi. Talab ortib borganda narx ko‗tarilib xo‗jaliklar foydani ko‗p ko‗radilar, ular 

ishlab chiqarishni kengaytiradilar, mahsulotlar haddan ortiq ko‗payib ketib, ularning 

taklifi talabdan oshib boradi. Mahsulotlarning bir qismi sotilmay qoladi yoki o‗ta past 

narxda sotiladi. Bozorning kasodligi dehqonlarni og‗ir ahvolga solib qo‗yadi, ular ishlab 

chiqarishni qisqartirishga majbur bo‗ladilar, o‗z sarf-xarajatlarini qoplay olmay 

xonavayron bo‗ladilar. Shunday tangliklar XX a. mobaynida bir necha bor yuz bergan. 

Uning eng dahshatlisi 1929-1932 yillardagi tanglikdir. Bu A.t. butun dunyodagi 

mamlakatlarni, qishloq xo‗jaligining barcha tarmoqlarini chulg‗ab oldi. A.T.ning ikkinchi 

turi agrar munosabatlar eskirib qolganda, ular ishlab chiqarishni rag‗batlantirmay 

qo‗yganda yuz beradi. Dehqonlar mahsulotni ko‗paytirishdan manfaatdor bo‗lmay 

qoladi, chunki ularning daromadi qisqarib ketadi. Bozor narxlarining o‗zgarishi 

dehqonlar zarariga bo‗ladi, ya‘ni dehqonchilik mahsuloti narxiga nisbatan sanoat 

mahsuloti narxi tez o‗sadi. Natijada dehqonlar sanoat mahsulotini olish uchun o‗z 

mahsulotini tobora ko‗proq sotishga majbur bo‗ladilar. Bunday A.t. dan chiqish uchun 

qishloq xo‗jaligi isloh etiladi: yerga mulkchilik o‗zgartiriladi, yer dehqonlar mulkiga 

aylantiriladi, ijarachilikka keng yo‗l beriladi, serkapital inshootlar (irrigatsiya), yo‗llar va 

energetika sohalari davlat hisobidan rivojlantiriladi va h.k. Rivojlangan mamlakatlarda 

A.t.ni bartaraf etish uchun qishloq xo‗jaligi bo‗yicha maxsus qonunlar qabul qilingan 

bo‗lib, davlat qishloq xo‗jaligi mahsulotlarini sotish mumkin bo‗lgan narxlarning eng 

quyi chegarasini belgilab qo‗yadi («fermerlarni qo‗llab-quvvatlash narxi»), ortiqcha 

qishloq xo‗jaligi mahsulotini xarid etib, uning zaxiralarini tashkil etadi, ortiqcha 

mahsulotni bozorga chiqarmay turgan yoki ekin maydonini bozorga qarab qisqartirgan 

fermerlarga subsidiya beradi va b. Qishloqdagi mulkiy munosabatlar va xo‗jalik yuritish 

usullarini o‗zgartirish ishlab chiqarishni rivojlantirib, A.t.dan chiqish imkonini beradi. 

AGRAR (lot. agrarius) — 1) yerga, yerdan foydalanishga, unga egalik qilishga oid 

(mas., A. tanglik, A. islohot); 2) sanoatga nisbatan qishloq xo‗jaligi ishlab chiqarishi 

asosiy o‗rinda turishini ifodalovchi so‗z (mas., A. mamlakat va h.k.). 

AGRAR ISLOHOTLAR, qishloq xo‗jaligidagi islohotlar — davlatning yerga 

mulkchilik munosabatlari va yerda xo‗jalik yuritish usullarini o‗zgartirishga karatilgan 

chora-tadbirlari majmui. Dastlab A.i. konsepsiyasi maqsad va vazifalari, yo‗nalishi, uni 

o‗tkazish bosqichlari aniqpab olinadi. Shunga asoslanib A.i.ni o‗tkazishning aniq chora-

tadbirlari belgilanadi va ularni davlat amalga oshiradi. Tarixda A.i.ning uch turini ko‗rish 

mumkin. Birinchisi – an‘anaviy (natural, biqiq, qoloq) iqtisodiyotdan bozor 

iqtisodiyotiga o‗tishni ko‗zlovchi A.i. Ular jumlasiga XIX-XX a.larda Yevropa, Osiyo, 

Afrika, Lotin Amerikasi mamlakatlaridagi A.i.ni kiritish mumkin. Ikkinchisi – bozor 

xo‗jaligidan totalitar-rejali tuzumga o‗tishni ko‗zlagan va proletariat diktaturasi 

yordamida amalga oshirilgan A.i. Uchinchisi – XX-asrning 90-yillar boshidan sobiq 

sotsialistik mamlakatlarda rejali iqtisodiyotdan qayta bozor munosabatlariga o‗tishga 

qaratilgan A.i. Birinchi toifadagi islohotlar qishloq xo‗jaligida tovar ishlab chiqarishni 

o‗stirib, uni bozor iziga solishni mo‗ljallaydi. Zamindorlar mulki bo‗lgan yer uni 

ekadiganlarga – dehqonlarga haq to‗lash sharti bilan yoki bepul beriladi, yerga 

dehqonlarning xususiy mulki o‗rnatiladi. Dehqonlar tabaqalashib, ularning bir qismi 

boylarga aylansa, boshqa qismi yollanma ishchilarga aylanadi. A.i. qishloq xo‗jaligida 

mexanizatsiyani qo‗llab, bu sohadan ish kuchini siqib chiqarishga olib keladi. A.i. 

fermerlar sinfini shakllantirib, ularning mavqeini mustahkamlaydi. Ikkinchi toifadagi A.i. 

sobiq SSSR, Mongoliya, Sharqiy Yevropa davlatlarida va b. mamlakatlarda amalga 

oshirilgan. Bunday islohotlar natijasida yer to‗la-to‗kis yoki qisman xususiy mulkdorlar 

tasarrufidan chiqarilib, davlat mulkiga aylantiriladi, mustaqil dehqon xo‗jaligi o‗rniga 

davlat rejasiga binoan ishlovchi davlat xo‗jaligi va jamoa xo‗jaliklari barpo etiladi, ularni 

hukumat to‗la nazorat qiladi. Bu islohotlar qishloqdagi erkin bozor munosabatlarini 

yo‗qotadi, qishloq xo‗jaligida stimullar so‗na borganidan u inqirozga yuz o‗giradi, oziq-

ovqat taqchilligi doimiy tus oladi. Uchinchi turdagi A.i. davlatlashtirilgan qishloq 

xo‗jaligi egaligi qisman yoki to‗la-to‗kis bekor qilinadi, yerni ijaraga ishlatishga ruxsat 

beriladi, davlat va jamoa xo‗jaligining mulki dehqonlar o‗rtasida bepul, qismai bepul, 

yoxud haqini to‗lash sharti bilan taqsimlanadi. Dehqon (fermer) xo‗jaligi asosiy xo‗jalik 

turiga aylantiriladi, bu xo‗jalik bozor talabiga qarab va o‗z manfaatini ko‗zlab ish 

yuritadi.  

AGREGATSIYA  (lot. aggregates – qo‗shilgan, to‗plangan) — siyosiy tizim 

funksiyasi. U xilma-xil talablar va manfaatlarni umumlashtirish, umumiy talablarni 

ishlab chiqish va ularni dolzarbligi, muhimligi nuqtai nazaridan pog‗onalashtirish bilan 

bog‗liq. Demokratik siyosiy tizimlarda bu vazifani manfaat guruhlar, jum., siyosiy 

partiyalar bajaradi. Nodavlat va jamoat tashkilotlari ayrim manfaatlarni agregatsiya 

qilish, ya‘ni turli munozaralar va muhokamalar vositasida asosiy va muhim manfaatlar 

uyg‗unlashtiriladi hamda ular o‗rtasida muayyan munosabatlar tizimini shakllantiradi. 

AGREMAN (fr. agrement – rozilik) — xalqaro huquqda bir davlat hukumatining 

boshqa davlat doimiy diplomatik vakilini o‗z mamlakatida qabul qilish to‗g‗risidagi 

roziligi. A. ikkala mamlakat tashqi ishlar idoralari tomonidan yozma ravishda talab qilib 

olinadi va beriladi. 

AGRESSIYA (lot. agressio – hujum qilish), tajovuz — 1) bir davlat (davlatlar 

guruhi) tomonidan boshqa davlatning yoki xalqning (millatning) suvereniteti, hududiy 

daxlsizligi yoki siyosiy mustaqilligiga qarshi BMT Ustavi nuqtai nazaridan 

g‗ayriqonuniy bo‗lgan har qanday kuch ishlatish. A. harbiy, iqtisodiy, psihologik, 

g‗oyaviy va h.k. bo‗lishi mumkin. A.ni aniqlash BMT Bosh Assambleyasining  1974-yil 

14 dekabrdagi rezolyusiyasida qabul qilingan. A.ga uchragan davlat  individual yoki 

jamoa tarzda o‗z-o‗zini himoya qilish huquqiga ega (BMT Nizomining 51-moddasi). 

Bunday holda davlatning harakatlari, agar u A.ni boshlovchi bo‗lsa ham, oqlanadi. 

Hududni bosib olish yoki A. tufayli erishilgan boshqa ijobiy harakatlar ham qonunga zid 

hisoblanadi. A. ishlatilgan hollarda BMTning Xavfsizlik Kengashi ba‘zi harbiy 

operatsiyalarni o‗tkazish orqali harbiy choralarni ham qo‗llashi mumkin (BMT qurolli 

kuchlari shun.,, BMTga a‘zo davlatlarning qurolli kuchlarini ishlatish). A.ning eng xavfli 

ko‗rinishi qurolli kuch ishlatishdir; bir davlatning boshqa davlatga qurolli hujumi tinchlik 

va xalqlar xavfsizligiga qarshi og‗ir xalqaro jinoyat hisoblanadi. BMT Bosh 

Assambleyasining 29-sessiyasida (1974) «Agressiyani belgilash to‗g‗risida»gi 

rezolyusiya yakdillik bilan ma‘qullagan. Unga ko‗ra «Biror davlatning boshqa davlatning 

suvereniteti. Hududining daxlsizligi yoki siyosiy mustaqilligiga qarshi qurolli kuch 

ishlatishi agressiyadir» deyilgan. BMT Nizomining 5-moddasiga muvofiq, agressiv urush 

eng og‗ir xalqaro jinoyat hisoblanib, reparatsiyalar va restitutsiyalar shaklidagi xalqaro 

huquqiy va moddiy javobgarlikka olib keladi. Amalga oshirilish uslubiga ko‗ra A. 

bevosita va bilvosita bo‗lishi mumkin. 2) kishilarning jamiyatda bahamjihat yashash 

me‘yorlari va qoidalariga zid bo‗lgan maqsadli destruktiv hatti-harakat, hujum qiluvchi 

(jonli va jonsiz) obyektlarga zarar yetkazuvchi, odamlarga jismoniy zarar keltiruvchi 

yoki ularda salbiy holatlarni uyg‗otuvchi taranglik, qo‗rquv, ezilganlik yoki xo‗rlanganlik 

holati va b.lar.   

AGRESSIYA AKTI — 1) ma‘lum bir davlat (davlatlarning koalitsiyalari) qurolli 

kuchlarining boshqa davlat hududiga bostirib kirishi yoki hujum uyushtirishi; 2) bostirib 

kirish yoki hujum qilishning natijasi hisoblangan har qanday harbiy okkupatsiya, uning 

qancha vaqt davom etishidan qat‘iy-nazar, yoki boshqa davlat hududini (hududining bir 

qismini) zo‗ravonlik bilan o‗z hududiga qo‗shib (biriktirib) olish; 3) har qanday boshqa 

davlat hududiga qarshi bir davlatning qurolli kuchlari tomonidan qurol-yarog‗ ishlatish; 

4) har qanday davlatning portlari yoki qirg‗oqlarini boshqa bir davlatning (koalitsion 

davlatlarning) qurolli kuchlari tomonidan blokada qilinishi; 5) davlat (koalitsion 

davlatlar) qurolli kuchlarining bir davlatning quruqlikdagi, dengiz, havo kuchlariga yoki 

dengiz va havo flotlariga uyushtirgan hujumi;   6) har qanday davlatning, uning boshqa 

bir davlat ixtiyoriga topshirgan hududidan ushbu davlat boshqa har qanday davlatga 

qarshi agressiya aktini amalga oshirishiga imkon yaratuvchi harakati; 7) davlat 

tomonidan yoki uning nomidan qurollangan guruhlar va safarbar qo‗shinlar yoki 

yollangan jangchilarni har qanday boshqa bir davlat hududiga jo‗natish. Shun., BMT 

Nizomiga ko‗ra, boshqa aktlar ham arressiya xarakteriga xos bo‗lishini BMT Xavfsizlik 

Kengashi belgilashi mumkin. Xavfsizlik Kengashi tomonidan A.a.ni qayd etish, Kengash 

tomonidan xalqaro tinchlik va xavfsizlikni ta‘minlashga yoki tiklashga oid chora-

tadbirlar yuzasidan tavsiyalar yoki qarorlar qabul qilishnishi mumkin. Shun., Agressiya 

aktlari O‗zbekiston Respublikasi ichki va tashqi siyosatida ham qattiq qoralanadi. 

O‗zbekiston Respublikasi Konstitutsiyasining 17-moddasida, mamlakat tashqi siyosati 

davlatlarning suveren tengligi, kuch ishlatmaslik va kuch bilan tahdid qilmaslik, 

chegaralar dahlsizligi va nizolarni tinch yo‗l bilan hal qilish kabilar mustahkamlab 

qo‗yilgan. 

AGRESSOR — 1) bostirib kiruvchi tomon; 2) jangovar siyosat olib boruvchi, 

agressiya harakatlarini qo‗llovchi davlat. 

AHD (arab.) — 1) qat‘iy so‗z, qaror, va‘da; 2) kelishuvchi tomonlar o‗rtasida biror 

masalada tuzilgan shartnoma, bitim. Mas., tinchlik ahdi. 

AKADEMIYA (yun. akademos – afsonaviy qahramon Akadem nomidan) — 

ko‗pgina ilmiy muassasa,  jamoat tashkilotlari, o‗quv yurtlarining nomi. Mil. av. IV a.da 

Platon (Aflotun) asos solgan yunon falsafiy maktabi (q. Platon akademiyasi), Afina 

yaqinidagi joy ham uning nomi bilan atalgan. Sharq mamlakatlarida A. tarzidagi 

muassasa va jamiyatlar VIII-IX a.larda tarkib topa boshlagan. Xususan, arab xalifaligida 

Horun ar-Rashid hukmronligi davri (786-809) da «Bayt ul-hikmat» («Hikmat xonasi»)ga 

asos solinib, xalifa Ma‘mun hukmronligi davri (813-833)da «Bayt ul-hikmat»ning 

faoliyati yanada rivoj topgan, uning rasadxonasi va katta kutubxonasi bo‗lgan (buyuk 

matematik Muso Xorazmiy va astronom Ahmad Farg‗oniy shu yerda ishlagan). Mashhur 

olim va shoir Ibn Xamdon (935-yil vafot etgan) Mosul shahrida kutubxonali «Dor ul-

ilm» («Ilm uyi») ochgan va bu joy ilmga intilganlarning kirishi uchun bemalol bo‗lgan. 

Bunday A.lar Bag‗dodda, shun. Misrda ham ochilgan. 1010-yilda Urganchda Mamun 

akademiyasiga asos solingan. Abu Rayhon Beruniy shu A.ning rahbari bo‗lgan (bu A. 

doirasida Abu Ali ibn Sino, faylasuf Abu Saxl Masihiy, tabib Abulhasan Hammor va b. 

ish olib borishgan). Amir Temur tomonidan Samarqandda to‗plangan olim, yozuvchi va 

me‘morlar XV a. fani va madaniyati taraqqiyotiga munosib hissa qo‗shganlar. Ulug‗bek 

madrasasi va rasadxonasi ham o‗z davrining A. sidir (q. Ulug‗bek akademiyasi); bu A. 

Qozizoda Rumiy, G‗iyosiddin Jamshid al-Koshiy, Ali Qushchi va b. buyuk matematik 

hamda astronomlarni birlashtirgan. XV a.ning 2-yarmida ilmiy va madaniy markazga 

aylangan Hirotda, Navoiy atrofida olim, yozuvchi, rassom, sozanda va b.dan tarkib 

topgan o‗ziga xos ilmiy va badiiy jamiyat yuzaga kelgan. Hirot miniatyura maktabinn 

o‗rta a. Sharqida davlat tomonidan ta‘sis etilgan birinchi badiiy A. deb hisoblash mumkin 

(Behzod shu A.ning eng yirik vakilidir). XV-XVI a.larda Yevropada (Italiyada) turli 

ilmiy jamiyatlar A. deb atala boshlagan; ularning faoliyati asosan ijtimoiy fanlar 

yo‗nalishida bo‗lgan. XVII a.da bir qancha ilmiy jamiyatlar - A.lar tuzilib, ular asosan 

tabiatshunoslik masalalari bilan shug‗ullangan. XVII a.ning 2-yarmidan davlat 

hokimiyati yordami bilan bir qancha mamlakatlarda milliy ilmiy markaz sifatidagi A.lar 

tuzildi; mas., Londondagi Qirollik jamiyati (1660), Parij FA (1666), Berlindagi Prussiya 

FA (1700), Peterburg FA (1724). Hozirgi vaqtda kompleks turdagi FA yoki ularga 

o‗xshash muassasalar ko‗p mamlakatlarda bor; bu mamlakatlarning ko‗plarida fan yoki 

madaniyatning biror tarmog‗ini qamragan soha A.lari ham mavjud. O‗zbekiston 

Respublikasi Fanlar akademiyasiga 1943-yil 4-noyabrda asos solingan, u mamlakatning 

oliy ilmiy tashkiloti hisoblanadi, ilm-fan soxalari bo‘yicha ko‘plab markazlari faoliyat 

yuritmoqda. 

AKKLAMATSIYA (lot. acclamatio – baqiriq-chaqiriq, xitob qilmoq) — 

amaliyotda xalqaro tashkilotlarning qarorlar qabul qilishda konferensiyalar 

qatnashchilarning (kongresmen, aplodisment, luqmachi va b.) reaksiyalari asosida 

qanday bo‗lsa ham og‗ish yoki soddalashgan tartibda ovoz berish. 

AKKREDITATSIYA (lot. ishonch bildirmoq) — vakil qilish, vakolat berish. 

Konstitutsiyaviy, ma‘muriy va xalqaro huquqda qo‗llaniladigan tushuncha. 1) 

Diplomatiya va b. xalqaro munosabatlarga tatbiqan olganda A. shaxsning boshqa 

davlatda yoki xalqaro tashkilotda muayyan davlatning vakili etib tayinlanganini bildiradi. 

https://ru.wikipedia.org/wiki/%D0%9B%D0%B0%D1%82%D0%B8%D0%BD%D1%81%D0%BA%D0%B8%D0%B9_%D1%8F%D0%B7%D1%8B%D0%BA
http://www.lex.uz/dictionary?word=%D0%90%D0%9A%D0%9A%D0%A0%D0%95%D0%94%D0%98%D0%A2%D0%90%D0%A6%D0%98%D0%AF

Tayinlash jarayoni (akkreditatsiya qilish) bir necha bosqichni o‗z ichiga oladi: davlatning 

tashqi siyosiy idorasi tomonidan diplomatik vakil nomzodini tanlash; bu nomzodni 

davlatning diplomatik vakilni tayinlashga vakolatli organi yoki mansabdor shaxsiga 

(O‗zbekiston Respublikasida – O‗zbekiston Respublikasi Prezidentiga) tavsiya etish 

(taqdim etish); mazkur organ (mansabdor shaxs) tomonidan tavsiya etilgan nomzodni 

parlamentning tegishli qo‗mitalari, komissiyalari bilan kelishib olish (O‗zbekiston 

Respublikasida Prezident O‗zbekiston Respublikasining chet davlatlar va xalqaro 

tashkilotlardagi diplomatik vakillarini Oliy Majlis Senatiga taqdim etadi – O‗zbekiston 

Respublikasi Konstitutsiyasining 93-moddasi); qabul qiluvchi davlatning roziligini olish; 

diplomatik vakilni tayinlash to‗g‗risidagi huquqiy hujjatni chiqarish; diplomatik vakil 

tomonidan tegishli davlat boshlig‗iga yoki xalqaro tashkilot rahbariga ishonch yorlig‗ini 

topshirish. Chet davlatlarning diplomatik vakillari O‗zbekiston Respublikasi Prezidenti 

huzurida akkreditatsiya qilinadi, Prezident ularning ishonch va chaqirib olish haqidagi 

yorliqlarini qabul qiladi (O‗zbekiston Respublikasi Konstitutsiyaning 93-moddasi). 2) 

Jurnalistlarni davlat organlari, tashkilotlar, muassasalar, jamoat birlashmalarining 

organlarida A. qilish. Jurnalistlarni A. qilgan organlar, tashkilotlar, muassasalar ularni 

majlislar, kengashlar va b. tadbirlar haqida oldindan xabardor qilishlari, stenogrammalar, 

bayonnomalar va b. hujjatlar bilan ta‘minlashlari, yozib olishlari uchun qulay shart-

sharoit yaratishlari shart. A. qilingan jurnalist o‗zini A. qilgan organlar, tashkilotlar, 

muassasalar o‗tkazadigan majlislar, kengashlar va b. tadbirlarda hozir bo‗lish huquqiga 

ega, yopiq tadbir o‗tkazish to‗g‗risida qaror qabul qilingan hollar bundan mustasno. 3) 

―Akkreditatsiya‖ tushunchasi ta‘lim sohasida ham qo‗llaniladi. Ta‘lim muassasasining 

davlat tomonidan A. qilinganligi to‗g‗risidagi guvohnoma uning davlat maqomini, 

amalga oshiriladigan ta‘lim dasturlari darajasini, bitiruvchilarni tayyorlash mazmuni va 

sifatining davlat ta‘lim standartlari talablariga muvofiqligini, bitiruvchilarga ta‘limning 

tegishli darajasi haqida davlat namunasidagi hujjatlar berish huquqini tasdiqlaydi. 

AKKREDITLASH (lot. accredere – ishonch bildirish) — xalqaro huquqda 

davlatning diplomatik vakolatxona boshlig‗i yoki biror-bir xalqaro tashkilotda doimiy 

vakili lavozimiga tayinlanishi va lavozimni bajarishga kirishishi bilan bog‗liq hatti-

harakatlar majmui. Akkreditlash jarayoni quyidagilardan iborat: davlat vakolatli organi 

tomonidan muayyan shaxsni o‗z diplomatik vakili etib tayinlash to‗g‗risidagi ichki 

hujjatni e‘lon qilish, uning xorijiy davlat tomonidan qabul qilinishiga rozilik olish 

(agreman) hamda yangi ishga tayinlangan vakilning xizmat qiladigan davlat vakolatli 

organiga ishonch yorliqlarini topshirish. Biror bir davlatda mavjud tajribaga asosan, 

diplomatik vakolatxona boshlig‗i ishonch yorliqlarini topshirgan paytdan yoxud o‗z 

tashrifi haqida xabar bergan va xizmat qiladigan davlat tashqi ishlar vazirligiga 

tasdiqlangan ishonch yorliqlarining nusxalarini taqdim etgan vaqtdan e‘tiboran o‗z 

vazifalarini bajarishga kirishgan hisoblanadi. Davlatning xalqaro tashkilotdagi doimiy 

vakili xalqaro tashkilotning vakolatli organiga vakolat yorlig‗ini topshirgan paytdan 

boshlab o‗z vazifalarini bajarishga kirishgan hisoblanadi.    

AKKULTURATSIYA — 1) siyosiy hayotdagi turli xil tizimlar, siyosiy qadriyatlar 

va ularga bog‗liq ichki  o‗zgarishlarning boshqa bir siyosiy tizimga ta‘siri natijasi. 2) Bir 

etnik javoa vakillarining boshqa bir etnik jamoa an‘analari, urf-odatlari, turmush tarzi va 

madaniyatiga ijtimioy-siyosiy adaptatsiya jarayonidir. Shun., A. natijasida ba‘zi bir 

an‘analar, odatlar, norma va qadriyatlar hamda xulq atvor namunalari boshqa millat va 

etnik guruhlar vakillari dunyoqarashida o‗z ifodasini topadi va mustahkamlanadi. 

AKSESSION SHARTNOMA  (lot. qo‗shilish) — biror davlat ilgari boshqa 

davlatlar qabul qilgan shartnomaga qo‗shilganligini tasdiqlovchi shartnoma. 

AKSIYA — 1) harakat, biror bir maqsadga erishishga yo‗naltirilgan chiqish yoki 

harakat (mas., siyosiy, diplomatik A.); 2) aksionerlik jamiyati kapitaliga mablag‗ 

qo‗yganligini tasdiqlovchi  va uning egasiga dividend ko‗rinishida foydaning bir qismini 

olishga huquq beruvchi qimmatli qog‗oz. Ko‗pchilik A. egalari aksionerlarning umumiy 

yig‗ilishlarida masala yechimidagi qaror qabul qilishda ovoz berish huquqini beradi. 

AKT (lot. actus – harakat, as turn – hujjat) — 1) harakat, amal; 2) ma‘lum shaklda 

tuzilgan rasmiy hujjat (k. Dalolatnoma). 

AKTIV (faol, faollar) — biror jamoa, muassasa, organ, jamoat birlashmasining 

ichki hayotida va ishlarida ishtirok etuvchi eng ishchan shaxslar guruhini, mahalliy o‗zini 

o‗zi boshqarish organlariga, davlat hokimiyati organlariga, deputatlar va mansabdor 

shaxslarga ularning vazifalarini amalga oshirishda ixtiyoriylik asosida (shaxsan yoki har 

xil jamoatchilik kengashlari, komissiyalar, qo‗mitalar, tashabbuskor guruhlar va h.k. 

tarkibida) ko‗maklashuvchi fuqarolarni ifodalash uchun konstitutsiyaviy-siyosiy 

amaliyotda qo‗llaniladigan tushuncha. 

AKTIV SAYLOV HUQUQI — fuqarolarning davlat hokimiyati vakolatli 

organlariga bo‗lib o‗tadigan saylovlarda ishtirok etish huquqi. Fuqaroning deputatlar va 

mansabdor shaxslar saylovida, referendumda ovoz berishda ishtirok etishga bo‗lgan ikki 

imkoniyatdan iborat huquqi. Saylash huquqi aktiv saylov huquqi deb, saylanish huquqi 

esa passiv saylov huquqi deb ataladi. Aktiv saylov huquqi 18 yoshga to‗lganda yuzaga 

keladi. Tushunchaning ma‘nosi shundaki, har bir fuqaro saylash huquqini faqat o‗zi faol 

harakatlar: byulleten olish, uni to‗ldirish va saylov qutisiga tashlash orqali amalga 

oshirishi kerak. 

AKTIV-FAOL SIYOSIY MADANIYAT — yoki siyosatda ishtirok etish 

madaniyati individlarni jamiyat siyosiy hayotiga faol kirib borishlari, unda maqsadga 

muvofiq ongli faoliyat ko‗rsatishlari, jamiyat kelajagi-istiqbolini oldindan ko‗ra bilish va 

nazariy-amaliy tahlil qilish bilan ajralib turadi. Bunday kishilar o‗z manfaatlarini 

saylovlar, manfaatlar guruhlari, siyosiy partiyalar orqali siyosiy qarorlarga kiritish va 

bajarilishiga erishadilar. Shuning bilan bir vaqtda ular harakatdagi qonunlarni hurmat 

qiladilar, ularga so‗zsiz bo‗ysunadilar. 

AKTOR  (lot. actor – arbob) — siyosiy hayotda to‗g‗ridan-to‗g‗ri yoki bevosita 

ishtirok etuvchi siyosat subyekti. Muayyan xatti-harakatlarni amalga oshiruvchi individ, 

ijtimoiy guruh, institut yoki boshqa subyekt, ziddiyatlarda ishtirok etuvchi tomonlar. 

Shaxslar, guruhlar, partiyalar, sinflar, davlatlar va h.k. ham aktor bo‗la oladi. 

ALARMIST  (fr. xavotir, xavfsirash) — yetarli asosi bo‗lmay turib, dod-voy 

solishni yaxshi ko‗ruvchi, mish-mishlar tarqatuvchi shaxs. 

ALARMIZM — intellektual va ekspertlarni birlashtiruvchi zamonaviy g‗oyaviy 

oqim. U xavf solayotgan global muammolar – yaroviy, ekologik va h.k.lar – borasida 

ogohlantiradi. 

ALGORITM — muammoni hal qilish dasturi bo‗lib, qaysi harakatlar qanday 

ketma-ketlikda amalga oshirilganida natijaga erishish mumkinligini aniq belgilab beradi. 

http://www.lex.uz/dictionary?word=%D0%90%D0%9A%D0%A2%D0%98%D0%92%20(%D1%84%D0%B0%D0%BE%D0%BB,%20%D1%84%D0%B0%D0%BE%D0%BB%D0%BB%D0%B0%D1%80)

ALTERNATIV (fr. alternative, lot. alter – ikkitadan biri) — muqobil so‗zi, bir-

birini istisno etuvchi imkoniyatlar xilma-xilligini, ulardan birini tanlash zarurligini 

bildiruvchi tushuncha. A.ga tabiiy bir holat sifatida qarash kerak. A. bo‗lmagan joyda 

yagona g‗oya va subyektiv fikrga erk beriladi. Tanlash imkoniyati mavjud bo‗lmaydi. 

Bunday holat siyosiy tafakkur rivojiga, umuman taraqqiyotga salbiy ta‘sir ko‗rsatadi. 

Shuning uchun, A. erkinlik va demokratiyaning eng muhim tamoyillaridandir. 

ALTERNATIV HARAKATLAR — ekologiya, urush va tinchlik, turmush 

darajasi va b. dolzarb umumbashariy muammolarning o‗ziga xos yechimlarini topishga 

intiluvchi yangi jamoatchilik harakatlari. 

ALTING — Islandiyaning ikki palatali parlamenti 

ALYANS (fr. alliance – ittifoq) — ayrim shaxslarning, siyosiy partiya yoki 

davlatlarning umumiy maqsadlarga erishish uchun tuzgan ittifoqi, birlashmasi.  

AMALIY GEOSIYOSAT — Lakost tomonidan ilgari surilgan atama bo‗lib, 

geosiyosiy vositadan foydalanish, asosiy tamoyillarni hisobga olmagan holda, mintaqaviy 

miqyosdagi mikromuammolarga muvofiq keladi. 

AMBIVALENTLIK — siyosiy ko‗rinishlarning qarama qarshi va ichki ikki 

taraflamalikni belgilaydigan, uning ichki tarkibidagi  shartli qarama qarshi fikrlarning 

mavjudligiga oid ibora. 

AMORALIZM (lot. a – yo‘q, moralis – axloq) — ma‘naviy hayot va shaxslararo 

munosabatda axloq me‘yorlarining buzilishi hamda ularni inkor etish, umume‘tirof 

etilgan xulq-atvor mezonlariga e‘tiborsizlik va ularga yengil-yelpi munosabatda bo‘lish. 

―A.‖ atamasi ilk marotaba g‘oyaviy-mafkuraviy jihatdan Makiavelli, Loyol, Liguor, 

Buzenbaum, falsafiy talqini esa F.Nitshe tomonidan amalga oshirilgan. Amaliyotda A. 

alohida bir shaxsning ma‘naviy yetuk emasligi yoki jamiyatdagi muayyan kishilarni 

ma‘naviy tubanlikka olib keluvchi ijtimoiy holatlar bilan ham bo‘gliq bo‘lishi mumkin. 

AN‟ANA (arb.)  — tarixan vujudga kelgan, barcha uchun umumiy, odatdagi hayot 

uslubi va harakatga aylangan, muayyan jamiyat yoki ijtimoiy guruhda hukumronlik 

qiluvchi va alohida shaxslar ham, butun jamiyat ham amal qilishini talab etuvchi va amal 

qilinuvchi ijtimoiy hayot tartibi. Ajdodlarning tarixan to‗plagan ma‘naviy qadriyatlarini 

avlodlarga uzatish (berish) vositasi. A. o‗z holicha mavhum tushuncha bo‗lib, aslida A.ga 

aylangan rasm-rusumlar, urf-odatlar, marosimlar, udumlar, ko‗nikmalar, malakalar, 

turmush tarzi va b. haqida fikr yuritilganda, u aniq ma‘no kasb etadi. Millatlar, xalqlar, 

elatlarning tarixiy xotirasiga zo‗r hurmat bilan qarash avvalo A.ga aylangan 

marosimlarda o‗z ifodasini topadi. A.lar xalqlarning tarixiy rivojlanishi jarayonida 

shakllanadi. Odamlarning turmush tarzi, moddiy sharoitlari turli A.larning shakllanishiga 

ta‘sir qiladi. Muayyan ijtimoiy tartib-qoidalar, axloq me‘yorlari, urf-odat, marosim va b. 

A. sifatida namoyon bo‗ladi. A.larni jamiyat va odamlarni boshqarishning ma‘naviy 

omillaridan biri sifatida tavsiflash mumkin. A.lar yoshlarni tarbiyalash, ularni keksa 

avlod tajribalariga o‗rgatish vositasi hamdir. Har bir davrning o‗z A.lari bo‗lib, vaqt 

o‗tishi bilan o‗zgarib, mazmunan boyib boradi, ba‘zilari yo‗qoladi, yangilari vujudga 

keladi. Shun., bir zamonning an‘analari ikkinchisiga mos kelmasligi mumkin. Davr 

talabiga javob bermaydigan A.lar unutiladi, o‗tmishga aylanadi. A. inson faoliyatining 

hamma sohalarida, namoyon bo‗ladi. 

AN‟ANAVIY  YETAKCHILIK — M.Veberning ―Siyosat - ham-mayil, ham kasb 

sifatida‖ maqolasida bergan legitim hukumronlikning uch ko‗rinishidan biri.  

Yetakchilikning bu turi an‘analar, marosimlar, odat kuchi kabi mexanizmlarga tayanadi. 

Itoat qilish odati an‘analarining muqaddasligiga va hokimiyatning meros tariqasida 

o‗tishiga asoslangan yetakchilikning bu turi dohiylar, oqsoqollar, shohlar boshqaruvi 

uchun xosdir. 

AN‟ANAVIY DAVLAT — to‗laligicha an‘analar asosida boshqariluvchi davlat, 

an‘anaviy jamiyatlar  bag‗rida  faoliyat ko‗rsatadi. An‘anaviy jamiyatda davlat jamiyatga 

mutlaqo ta‘sir ko‗rsata olmaydi, uning o‗zi to‗laligicha jamiyat ta‘sirida bo‗ladi. Gumilev 

nazariyasiga ko‗ra an‘anaviy jamiyatlar (Janubiy Afrika bushmenlari qabilasi, Avstraliya 

aborigenlari, Kongodagi pigmeylar qabilasi) insoniyat taraqqiyotining ―go‗daklari‖ emas 

―qariyalari‖ sifatida qaralishi kerak: ular o‗tmishda buyuk ko‗chishlar, bosqinlar va ulkan 

madaniyatlarni boshidan  kechirganlar. Amaliy jihatdan bugun an‘anaviy davlatlar  yo‗q. 

Lekin nazariy jihatdan an‘analar asosida boshqariladigan va davlat jamiyatga tobe‘ 

bo‗lgan holatlarni ifodalash uchun an‘anaviy davlat tushunchasi qo‗llanadi. Faqat shu 

ma‘nodagina mas., Saudiya Arabistonini, Birlashgan Arab amirliklarini an‘anaviy davlat 

deb atay olamiz. An‘analari kuchliligi nuqtai nazaridan, shu ma‘noda, hatto Buyuk 

Britaniya ham an‘anaviy davlatdir. Buddaviylik, na.oniylik, islom tarqalgan davrda 

yuzaga kelgan siyosiy tashkilot shakllarini ham an‘anaviy siyosiy hokimiyat tashkilotlari 

jumlasiga kiritish mumkin. Ko‗pgina olimlarning fikricha, an‘anaviy jamiyatlarda 

ijtimoiy o‗zgarishlar sur‘ati nisbatan past  bo‗ladi. Sivilizatsiya shakllari ba‘zan a.lar 

mobaynida jiddiy o‗zgarmaydi. Madaniyatda hatto siyosiy  qadriyatlar va ideallar 

rasmiylashgan hollarda (mas., qadimgi Gretsiyada) ham me‘yoriylik yetakchilik qilishda 

davom etadi, munosabatlarda an‘analar, udumdagi xulq-atvor me‘yorlari ustuvorlik 

qiladi, siyosatda an‘anaviy va xarizmatik legitimlashtirish shakllari hukm suradi. 

An‘anaviy jamiyatdagi hokimiyat munosabatlarini ―sof‖ siyosiy deb bo‗lmaydi, ular diniy 

munosabatlar va xo‗jalik munosabatlaridan ajratilmagan. An‘anaviy davlatdan zamonaviy 

davlatga o‗tish sanoatlashish davriga to‗g‗ri keladi. Erkin fuqarolarning gorizontal 

munosabatlari tizimining vujudga kelishi (shakllanayotgan fuqarolik jamiyati doirasida) 

o‗sha davrdagi markazlashgan davlatning fuqarolar bilan munosabatlarini me‘yoriy-

huquqiy tartibga solish, jamiyatda hokimiyatni amalga oshirishning samarali siyosiy-

tashkiliy shakllarini izlashga majbur qilgan.  

AN‟ANAVIY JAMIYAT — jamiyatlarning rivojlanish jarayoniga ko‗ra ajratilgan 

ikki turidan biri. A.j. uchun iqtisodda texnologik ortda qolish xos. Ijtimoiy sohada 

ijtimoiy munosabatlar ko‗plab qoidalar, an‘analar, udumlar bilan tartibga solinadi. 

Jamiyatning asosini jamoa tashkil etadi. Bunday jamiyatlarda odamlar mavjud ijtimoiy 

munosabatlarni saqlab qolishga intiladilar, o‗z turmush tarzlaridan farq qiluvchi boshqa 

qadriyatlar tizimiga salbiy yondashadi. 

AN‟ANAVIY LEGITIMLIK — o‗rta a. davlat boshqaruviga xos tushuncha. Xalq 

hukmdorni va uning hokimiyatini mavjud an‘analardan kelib chiqqan holda qabul etgan. 

Misol uchun, o‗z vaqtida podshohlikning otadan farzandga yoki keyingi avlodga o‗tishi 

tamoyili mavjud bo‗lgan va bu merosxo‗rlik an‘anasiga ko‗ra amalga oshirilgan. Xalq 

esa, buni qonuniyatli jarayon sifatida qabul qilganligi tufayli hokimiyatni legitim 

hisoblagan. Keyingi ikki yuz-yil davomida ro‗y bergan texnologik taraqqiyot natijasida, 

jamiyatni boshqarishda asosiy rol o‗ynab kelgan an‘anaviy turmush tarzi o‗zgarishi 

tufayli siyosiy hokimiyatning A.l. o‗rniga mafkuraviy legitimlik vujudga keldi. Hozirgi 

kunda ham Fransiyada taxt qonuniy vorislari, tarafdorlarini legitimistlar, deb atashadi. Bu 

turdagi legitimlik barcha jamiyatlarda uchraydi. Xususan, Amir Temurning xonlik 

mavqeini egallashi tarixi — buning yorqin dalilidir. 

ANAKONDA STRATEGIYASI — Atlantizmning Yevroosiyo tajovuzini jilovlab 

turish maqsadida uning imkon qadar ko‗proq qirg‗oq hududlarini ajratib olishga 

qaratilgan hatti-harakatlari. 

ANALIZ, tahlil (yun. analysis – bo‗linish) - 1) biror narsaning alohida tomonlari, 

xususiyatlari va ajralmas qismlarini ko‗rib chiqish orqali amalga oshiriladigan tadqiqot 

va tahlil orqali olamni bilish jarayonida ishlatiladigan bir usul. Fikran yoki amalda narsa 

va hodisalarni tarkibiy bo‗laklarga bo‗lish uslubi; 2) har tomonlama ko‗rib chiqish, tahlil 

etish. 

ANALOGIYA  (yun. o‗xshash, monand) — umuman har xil bo‗lgan predmetlar, 

hodisalarning muayyan ma‘noda o‗xshashligi, monandligi. 

ANARXIK KOMMUNIZM (yun. anarxia – hokimiyatsizlik, beboshliq, lot. 

communis – umumiy) — anarxizm va kommunizmning bir oqimi. U libertal kommunizm 

deb ham ataladi. Maqsadi anarxiyani o‗rnatish. Asosiy nazariyotchisi Pyotr Aleksevich 

Kropotkin (1842-1921) bo‗lgan, lekin uning o‗zi anarxo-kommunist bo‗lmagan. Yangi 

Sovet hokimiyatini tuzishda anarxo-kommunizmning g‗oyalari muhim rol o‗ynagan. 

(Анархия ва анархизмдан пастга ўтиши керакмасми)  

ANARXIYA (yun. anarchia – beboshliq, hokimiyatsizlik, boshboshdoqlik) — 

davlatda yagona rahbar yo‗qligi, hokimiyatga da‘vogar turli siyosiy kuchlarning o‗zaro 

kurashi. Ayrim kishilar va guruhlarning boshliqlarga bo‗ysunmasligi va buning oqibatida 

kelib chiqadigan tartibsizlik. A. yuzaki qarashda demokratiyaning bir ko‗rinishiga 

o‗xshaydi, ammo butunlay boshqa hodisadir. A.da siyosiy liderlar ko‗payadi. A.ga 

asoslangan individualizm fal.sining yirik vakilidan Shtirnker (1806-1956) axloq sohasida 

egoizm-xudbinlik, yorqin shaxslarning o‗ziga xosligini yo‗qotmaslik, shaxsiy 

manfaatlarni Vatan va xalq manfaatlaridan ustun qo‗yish tarafdori edi. A. individualizm 

sifatida XIX a.da Fransiya va Ispaniyada keng tarqaldi. M.Shtirner, P.Prudon, M.Bakunin 

 A. liderlaridir. XX a. boshlarida A. tarafdorlarini har qanday hokimiyatga  qarshi, 

hokimiyatsizlikni yoqlovchilar deb tushunar edilar. A.ning fal.iy asosi individualism - 

shaxsiyatparastlik, subyektivizm – o‗z qarashlarini ustun qo‗yish, volyuntarizm – 

o‗zboshimchalikdir. Shu bilan birga, A. tarafdorlari inqilob, to‗ntarishi yo‗li bilan 

davlatni egallashni ham qoralaydilar. A.ni har qanday davlat tuzumiga qarshi bo‗lgani 

uchun muhim g‗oya sifatida qabul qilish mumkin emas. 

ANARXIZM (yun. anarchia – hokimiyatsizlik, beboshliq) — ijtimoiy-siyosiy 

oqim. Rahbar sifatida faqat alohida shaxsning xohish-irodasinigina tan olib, har qanday 

hokimiyat va davlat tuzumini rad etuvchi jamiyat to‗g‗risidagi ta‘limot. Yana bir 

ma‘nosida u antietatistik har qanday g‗oya, faoliyat, shu jum., ekstremizmni anglatadi.  U 

davlat, huquq va konstitutsion boshqaruvning har qanday shakllaridan voz kechishga 

chaqiradi. Maqsadi – shaxsni hamma sohada hokimiyatning har qanday ta‘siridan ozod 

etish. Antik dunyo zamonidayoq A.ga xos fikr yuritish alomatlari bo‗lgan, qadimgi 

xristianlikda diniy shaklda, keyinchalik o‗rta a.lar mazhablarida ham uchraydi. Lekin 

ilmiy nazariya sifatida A. keyin paydo bo‗lgan. XIX a.da G‗arbiy Yevropada 

shakllangan. Anarxizmning nazariy tizimini yozuvchi U.Godvin «Siyosiy adolat 

to‗g‗risidagi tadqiqot» asarida (1793) davlatsiz jamiyat konsepsiyasi orqali ilgari surgan. 

Nemis faylasufi K.Shmidt (Shtirner), fransuz olimi P.Prudon, rossiyalik M.Bakunin 

hamda P.Kropotkin, G.Erve, J.Gravlar uning nazariyotchilari hisoblanadi. A. ba‘zi 

o‗rinlarda liberalizm bilan chatishib ketadi, har qanday davlat hokimiyatini yo‗qotishni 

va ishlab chiqaruvchilar uyushmalarining federatsiyasini tuzishni yoqlaydi. Anarxistik 

konsepsiyalar xilma-xil. Lekin ularning barchasi uchun umumiy g‗oyalar mavjud:  1) 

ijtimoiy adolatsizlikning asosiy sababi – davlat va uning siyosiy – huquqiy institutlari; 2) 

jamiyatni yuqoridan pastga tashkil etish; 3) davlat va huquq fuqarolik jamiyatiga mutlaqo 

qarama-qarshi institut sifatida tushunish; 4) shaxs erkinligining sharti sifatida 

hokimiyatning, huquqiy zo‗rlikning har qanday shakli yo‗q qilinishi. Bugungi kunda 

anarxizm mafkura-maydonida muhim o‗rin tutmaydi va, asosan, libertaristik, 

antiglobalistik va ekologik harakatlar bilan birikishga harakat qiladi. 

ANARXO-SINDIKALIZM (yun. anarchia – beboshliq, tartibsizlik; syndikos – 

uyushma) — xalqaro ishchilar harakatining anarxizm ta‘sirida bo‗lgan oqimi. Kasaba 

uyushmalarini mehnatkashlar tashkilotining oliy shakli, binobarin ishlab chiqarish 

vositalari mazkur uyushmalar qo‗liga o‗tishi lozim, deb hisoblagan. A.-s. sabotaj, boykot, 

iqtisodiy ish tashlash va kurashning «oliy shakli» sifatida umumiy iqtisodiy stachka kabi 

«to‗g‗ridan-to‗g‗ri harakat» taktikasini yoqlagan. XIX a. oxirlarida Fransiya, Italiya, 

Ispaniya va Lotin Amerikasi mamlakatlarida vujudga kelib, XX a. boshlarida eng ko‗p 

tarqalgan. 

ANAXRONIZM (yun. anachromos – vaqt, zamon) — yanglish holda bir davrdagi 

voqea yoki hodisalarni boshqasiga almashtirib qo‗yish.  

ANGAJIRLIK — fuqarolarning hokimiyat tuzilmalari va institutlari bilan siyosiy 

faolligi jarayonini ifodalovchi tushuncha. 

ANJUMAN (fors-tojik) — keng doirada o‗tkaziladigan yig‗ilish, kengash va 

majlislar. 

ANKLAV (fr. enclave, lot. inclavare – qulflab olish) — bir davlatning hamma 

tomondan boshqa davlat hududi bilan o‗rab olingan hududi yoki hududining bir qismi. 

Mas., Lesoto davlati JAR hududidagi A. hisoblanadi. Agar A. dengizga tutash bo‗lsa, u 

yarim A. deb ataladi. 

ANNEKSIYA (lot. annexio – birlashtirish, qo‗shilish) — bir davlat hududini 

butunlay yoki qisman zo‗ravonlik bilan egallab olish yoki o‗z davlatiga qo‗shib olish 

siyosati, agressiyaning bir turi; shun., elatlarni begona davlat chegaralarida zo‗rlik bilan 

tutib turish. A. hozirgi xalqaro huquqning, jum.  kuch qo‗llamaslik va kuch bilan xavf 

solmaslik prinsipi, millatlar o‗z taqdirini o‗zi belgilash huquqining buzilishi hisoblanadi. 

Mas., Arab mamlakatlari hududining bir qismini Isroil davlati tomonidan bosib olinishi 

(1948 va 1967-yil.) A.ga misol bo‗ladi. A. odatda tegishli hududga harbiy tuzilma 

kiritishda ifodalanadi, ya‘ni bu hududni egallab olish yoki zabt etishdir. Biroq A. davlat 

tegishli hududni o‗zining bir qismi deb e‘lon qilishi tariqasida ham bo‗lishi mumkin, bu 

mazkur hududga yana kimdir tajovuz qilganida unga nisbatan qurolli kuchlarning 

qo‗llanishini anglatadi. 

ANOMALIYA  (yun. notekis) — me‘yor, umumiy qonuniyatdan chekinish. 

ANOMIK  GURUHLAR — manfaatli guruhlarning xarakteri va uyushkoklik 

darajasiga ko‗ra bo‗lingan turlaridan biri. A.g. stixiyali tarzda paydo bo‗ladigan va 

emiriladigan guruhlardir. Ular uzoq yashamaydilar, tashkiliy jihatdan tarqoq va davlat 

organlari bilan muntazam aloqada bo‗lmaydilar. Anomik guruhlarga stixiyali paydo 

bo‗ladigan mitinglar, namoyishlar, boshqa norozilik aksiyalari ishtirokchilarining 

guruhlari misol bo‗la oladi. Ko‗pincha ularning harakati kuch ishlatish, majbur qilish 

shaklini oladi. 

ANSHLYUS (nem. anschlus – qo‗shib olish) — birinchi jahon urushidan keyin 

Germaniyaning Avstriyani o‗ziga qo‗shib olishdan iborat zo‗ravonlik siyosati. A. 1938-

yilning 11-12 martida fashistlar Germaniyasining Avstriyani bosib olishi bilan 

yakunlandi. Avstriya mustaqilligi 1945-yil aprelda ikkinchi jahon urushi davomida ozod 

etilganidan so‗ng tiklandi va A.ni taqiqlovchi davlat shartnomasi bilan qonunlashtirildi. 

ANTAGONIZM (lot. antagonisma – bahs, kurash) — bir-biriga qarama-qarshi 

kuchlar, g‗oyalarning keskin kurashini ifodalaydigan ziddiyat. A. tabiat va jamiyat 

hodisalarida o‗ziga xos shakl va mazmunga ega. Ekspluatatsiya qilinuvchi qatlam bilan 

ekspluatatorlar o‗rtasidagi ziddiyatlar va kurashlar A.  hisoblanadi. 

ANTANTA (fr. entente – bitim) — 1) Buyuk Britaniya, Fransiya va Rossiyaning 

(1907-yilda qo‘shilgan) Germaniya, Avstriya-Vengriya hamda Italiyaning «Uchlar 

ittifoqi»ga qarshi tuzgan. A.ni «Uchlik bitimi» deb ham yuritiladi. A. 1904-1907 yillarda 

shakllandi. Har ikkala ittifoqning maqsadi XIX a. oxirida bo‗lingan dunyoni qayta 

taqsimlashdan iborat edi. Birinchi jahon urushi davrida A.ga Serbiya, Italiya, Yaponiya, 

Belgiya, Gretsiya va Ruminiya, keyinchalik urushga kirgan AQSH qo‗shildi. 2) Yevropa 

tarixida boshqa bir kichik bloklar ham shunday nom bilan atalgan. Mas., Buyuk 

Britaniya, Avstriya-Vengriya va Italiyadan iborat O‗rta dengiz A.si (1887-yil- XIX a. 

oxiri); Gretsiya, Ruminiya, Turkiya va Yugoslaviya o‗rtasidagi Bolqon A.si (1934-yil – 

30-yillar oxiri); Chexoslovakiya, Ruminiya va Yugoslaviyaning Kichik A.si (1920-38). 

ANTIDEMOKRATIK REJIM — (demokratiyaga zid rejim)da davlat idoralari 

hokimiyatni amalga oshirish chog‗ida demokratiya prinsiplari va qoidalariga rioya 

etmaydilar, ularni doimo yoki tez-tez buzadilar. 

ANTIKOMMUNIZM (anti – qarshi, zid; kommuna – jamoa, umumiy yashash 

usuli) — kommunizmga qarshi kurash g‗oyasiga asoslangan qarash, faoliyat majmui. 

Ijtimoiy taraqqiyotda jamoaviylik tamoyilining mutloqlashtirishi, kommunistik 

partiyalarning muayyan davlatlarda hokimiyatni zo‗rlik bilan egallab olishi, kommuna 

g‗oyasining markscha talqini asosida shakllangan mustabid mafkuralar xurujiga qarshi 

takomillashib borgan ta‘limot. A. g‗oyaviy sohada sobiq Ittifoq va b. sotsialistik 

yo‗nalishdagi mamlakatlarda yagona mafkuraning mutlaq hukmronligi, tafakkur qulligi, 

fikr qaramligining shakllanishi, vijdon, fikr, so‗z erkinliklari cheklanganini tanqid qiladi. 

Siyosiy sohada kommunistik yo‗ldan borayotgan mamlakatlarda siyosiy amoralizm, 

erkin saylovlar, demokratiya yo‗qligi, iqtisodiy sohada esa, bir markazdan 

boshqariladigan va xususiy mulkka, mulkiy plyuralizmga yo‗l qo‗yilmaydigan iqtisodiy 

tamoyillar ustuvorligi tanqid qilinadi. A. ―sovuq urush‖ davrida g‗arbda eng nufuzli 

g‗oyaviy kurash vositalaridan biri edi. XX a.ning keyingi o‗n-yilligida sobiq Ittifoq 

tarqalishi, marksistik ta‘limot va partiyalarning ilgarigi mavqeini yo‗qotishi bilan A. ham 

o‗z ahamiyatini bir oz yo‗qotdi. Ammo totalitarizm, antidemokratik tamoyillar hukmron 

hudud va davlatlarda mavjud bo‗lgan ba‘zi neomarksistik va neokommunistik qarash, 

faoliyatlarga qarshi mafkura sifatida jahondagi g‗oyaviy jarayonlar tizimida o‗z o‗rni va 

ahamiyatini saqlab qolmoqda. 

ANTIKONSTITUTSIYAVIYLIK (konstitutsiyaga zidlik) — qonunning, boshqa 

normativ - huquqiy hujjatning yoxud xalqaro yoki davlat ichki shartnomasining 

konstitutsiyaga (davlatning asosiy qonuniga) zidligi. Aynan bir xil ma‘noda 

―konstitutsiyaga xiloflik‖, ―nokonstitutsiyaviylik‖, ―konstitutsiyaga nomuvofiqlik‖ 

atamalari qo‗llaniladi. 

ANTIMILITARIZM (lot. militaris) — ichki va xalqaro-maydondagi qarama-

qarshiliklarni hal qilish maqsadida qurolli zo‗ravonlikni qo‗llashga qarshi chiquvchi 

ijtimoiy-siyosiy qarashlar va harakatlar majmui. 

ANTIMONOPOL  SIYOSAT — q. Monopoliyaga qarshi siyosat. 

ANTINOMIYA (yun. antinomia - qonunning ichki ziddiyati) — mantiqiy 

isbotlanadigan ikki qonun, mulohaza yoki xulosa o‗rtasidagi ziddiyat. Qadimgi dunyo 

mutafakkirlari asarlarida A. aporiya shaklida ishlatilgan.  XVIII a.da A. haqidagi 

ta‘limotni I.Kant ishlab chiqdi. 

ANTIPATIYA (antipatheia) — biron-bir kimsani yoxud narsani xush ko‗rmaslik, 

yoqtirmaslik, yomon ko‗rish, unga nisbatan sovuq munosabatda bo‗lish. 

ANTISEMITIZM (yun. anti – qarshi, semit – ivrit, semit) — milliy va diniy bid‘at-

xurofot, yahudiylarga dushmanlik ko‗zi bilan qarash. A. irqiy shovinizmning eng 

mudhish ko‗rinishidir. Tarixda A. turli shakllarda - atayin yolg‗on, tuhmat tarqatish, har 

xil kamsitishlardan tortib, to ommaviy ravishda aholini ko‗chirib yuborish va qirg‗in 

qilish, genotsidgacha namoyon bo‗lgan. Mas., XX a.ning 30-40 yillarida fashistlar 

Germaniyasida genotsid va yahudiy aholisini ta‘qib etish davlatning rasmiy siyosatiga 

aylanganida namoyon bo‗lgan. A.ning shakllari: segregatsiya, diskriminatsiya, genotsid. 

ANTITOTALITAR INQILOB — totalitar tartiblarning keskin buzilishi jarayoni 

va ijtimoiy hayotning demokratik tuzilmalariga o‗tilishi. Antifashistik, postkommunistik 

tasnifidagi inqiloblar antitotalitarizmga bevosita bog‗liq. Ma‘lumki, XX a.ning oxirgi 

o‗n-yilliklarida ro‗y bergan antitotalitar, postkommunistik, demokratik inqiloblar Sovet 

ittifoqi va b. mamlakatlarda «aniq sotsializm»ni o‗zida aks ettirdi. Sobiq SSSRda mavjud 

bo‗lgan antitotalitar inqiloblar misolida uning alohida xususiyatlarini ko‗rishimiz 

mumkin. 

ANTREPRENER (fr. entrepreneur – tadbirkor, ishbilarmon) — xususiy tomosha 

qilish korxona (yirk, teatr)lari egasi. 

ANZYUK (Australia, New Zealand, United Kingdom – ANZUK) —  Angliyaning 

tashabbusi bilan 1971-yilda tuzilgan harbiy-siyosiy tashkiloti. Uning tarkibiga Avstraliya, 

Yangi Zelandiya, Angliya, Malayziya va Singapur kiradi. Malayziya va Singapurni 

tashqaridan bo‗ladigan ehtimoliy hujumdan jamoaviy mudofaa qilish ANZYUKning 

asosiy maqsadi deb e‘lon qilgan. ANZYUK Janubiy-Sharqiy Osiyoda ularning strategik, 

iqtisodiy va harbiy-siyosiy manfaatlarini ta‘minlaydi. U, aslida, bitim qatnashchilari 

bo‗lgan Osiyo mamlakatlarining ichki ishlariga aralashish quroli bo‗lib xizmat qiladi, 

mintaqada milliy-ozodlik harakatlarini bostirishga qaratilgan.  

ANZYUS (Australia, New Zealand, United States – ANZUS) — Avstraliya, Yangi 

Zelandiya va AQSH o‗rtasida tuzilgan harbiy-siyosiy ittifoq. AQSH tashabbusi bilan 

http://www.lex.uz/dictionary?word=%D0%90%D0%9D%D0%A2%D0%98%D0%9A%D0%9E%D0%9D%D0%A1%D0%A2%D0%98%D0%A2%D0%A3%D0%A6%D0%98%D0%AF%D0%92%D0%98%D0%99%D0%9B%D0%98%D0%9A

tuzilgan ushbu blok faoliyatining boshlanishiga asos solgan Tinch okean xavfsizlik pakti 

1951-yilda San-Fransiskoda imzolandi va 1952-yilda kuchga kirdi. Uning maqsadi 

Janubiy-Sharqiy Osiyoda va Tinch okean havzasining janubiy qismidagi xalqlarning 

milliy-ozodlik harakatiga qarshi kurashishdan iborat.  

APARTEID, apartxeyd (afrikaans tilida apartheid – alohida-alohida yashash) — 

irqiy kamsitishning eng ashaddiy ko‗rinishi. Muayyan aholi guruhlarining ular irqiy 

mansubligiga qarab, siyosiy, ijtimoiy, iqtisodiy va fuqarolik huquqlaridan mahrum 

etishni, hududiy jihatdan yakkalatib qo‗yishgacha borishni anglatadi. A.ning ayrim 

choralari genotsid tusini olishi mumkin. Hozirgi xalqaro huquq A.ni insoniyatga qarshi 

jinoyat deb hisoblaydi. 1973-yilda A. jinoyatlarining oldini olish va jazolash to‗g‗risida 

xalqaro konvensiya qabul qilingan. Yaqingacha A. JARda hukmronlik qilib kelgan, 

asosan oq tanli fuqarolardan iborat Milliy partiyaning siyosati edi. U mamlakat aholisini 

irqiy alomatlarga qarab, uch qism: 1) oq tanlilar; 2) qora tanlilar, ya‘ni tub afrikaliklar; 3) 

indeyslar va duragaylarga bo‗lib boshqarish siyosatini qo‗llab keldi. «Irqiy guruhlarni 

ajratib joylashtirish to‗g‗risida»gi qonunga muvofiq, aholi 74% ini tashkil etuvchi qora 

tanlilar uchun soxta «davlatlar» – bantustanlar tuzildi, afrikaliklarning oq tanlilar 

yashovchi shaharlarda istiqomat qilishi man etildi, A. qoidalarini buzganlarga nisbatan 

qattiq jazo choralari qo‗llanildi. Afrikaliklar, ularga ergashgan indeyslar hamda oq 

tanlilar bir qismining Afrika milliy kongressi va b. vatanparvarlik tashkilotlari 

rahbarligida A. siyosatiga, irqchilar zulmi va kamsitishlarga qarshi uzoq davom etgan, 

jahon hamjamiyati tomonidan faol qo‗llab-quvvatlangan murosasiz ommaviy chiqishlari, 

shu jum., qurolli kurashi irqchilarni chekinishga majbur etdi. Mamlakat va xalqaro-

maydonda yakkalanib qolgan irqchilar siyosiy islohotlar o‗tkazishga majbur bo‗ldi. Tinch 

yo‗l bilan 1994-yil aprelda o‗tkazilgan demokratik saylovlar natijasida hokimiyat 

mamlakat tub aholisi vakillari qo‗liga o‗tdi. 

APATIYA (yun. apatheia – loqaydlik, e‘tiborsizlik, beparvolik) — siyosiy 

loqaydlik, siyosiy voqea-hodisalarga nisbatan befarqlik. U siyosiy jarayonlarga ta‘sir 

ko‗rsatish imkoni va qobiliyati yo‗qolganida tug‗iladi.  

APATRID (grek. a – inkor qiluvchi qo‗shimcha va patris – vatan) — tegishli davlat 

hududida yashovchi va shu davlat fuqaroligiga yoki biror chet davlat fuqaroligiga 

mansubligi to‗g‗risida hujjatlari yo‗q kishi, ya‘ni fuqaroligi bo‗lmagan shaxs. 

APATRIDIZM (yun. vatanni inkor etish) — hech qanday fuqarolikka ega 

bo‗lmagan shaxsning huquqiy holati. U biror shaxs biror davlat fuqaroligidan voz 

kechishi yoki mahrum qilinishi va ayni damda boshqa davlat fuqaroligiga ega bo‗lmagan 

vaqtda ro‗y beradi. Fuqaroligi bo‗lmagan shaxslar yoki apatridlar turgan mamlakatlari 

qonunlarga bo‗ysunadilar va biror boshqa davlat diplomatik himoyasiga da‘vo 

qilolmaydi. Apatridizm  hodisasi odatdan tashqari hol deb qaraladi va davlatlar, odatda, 

fuqaroligi yo‗q shaxslar sonini kamaytirishga intiladilar. Apatridizm  haqida xalqaro 

konvensiyalar mavjud: 1961-yilgi apatridlar maqomi haqidagi konvensiya. 

APELLYATSIYA (lot. appellatio – murojaat qilish, shikoyat qilish, norozilik 

bildirish) — 1) sud hukmi yoki boshqa organlarning qarorlari ustidan shikoyat arizasi 

berishning bir shakli. Sud hukmi ustidan A. tartibida shikoyat berish yo‗l qo‗yilgan 

davlatlarning jinoyat-protsessual qonunida A. tushunchasi ikkinchi bosqich sudida 

jinoyat ishini mazmunan hal qilish uchun yangidan ko‗rish mumkinligini bildiradi. A. 

sudi (ikkinchi bosqich sudi) hukmning qonuniyligi va asosligini faqat shikoyat 

(protest)da ko‗rsatilgan holatlar bo‗yicha tekshiradi. Apellyasiya sudi ishdagi mavjud 

isbotlarni taftish etib, yangi isbotlarni ko‗rib chiqadi, hukmni tasdiqlaydi yoki yangi 

hukm chiqaradi. Bu sudda birinchi instansiya sudida so‗roq qilingan guvohlar takroran 

so‗roq qilinmaydi, dalillarni bevosita va og‗zaki tekshirish, sud ishlarini yuritishdagi 

tortishuv, mahkumni himoya huquqi bilan  ta‘minlash va ishni uzoq muddat davomida 

ko‗rishdek holatlar chegaralanadi. 2) Biror nufuzli instansiya (tashkilot, shaxslar)ga 

yordam so‗rab murojaat qilish, jamoatchilik hukmiga havola etish. 

APOLITIZM (grek. a – inkor qiluvchi qo‗shimcha va polis – siyosat) — siyosatga, 

ijtimoiy hayotda ishtirok etishga befarq yoki beparvo qarash. Siyosatdan yiroqlik, 

siyosatdan uzini olib qochish, ijtimoiy-siyosiy hayotdan chetda turish, siyosatga 

aralashmaslik. Saylovchilarning ko‗p qismining vakolatli organlarga saylovlarda ishtirok 

etishdan bosh tortishi A.ning ko‗rinishlaridan biridir. 

APOLOGIYA  (grek. apologia – himoya)  — biror narsa yoki biror kishini 

me‘yoridan ortiqcha, g‗arazli maqtab yuborish, jon-jahdi bilan atayin himoya qilish.  

APPARAT  — muayyan ijtimoiy tashkilotlar, siyosiy partiyalar hamda davlat 

boshqaruvi muassasalari va xodimlari majmui. 

AQIDAPARASTLIK — kishilar ongi va qalbiga ma‘lum mafkuraviy tazyiqlar 

asosida singdirilib, e‘tiqod darajasiga ko‗tarilgan dunyoqarash shakllaridan biri. A. o‗z 

xususiyatini ikkita shaklda namoyon qiladi: Aqidaning dunyoviy shakli (ateizm, 

kommunizm); aqidaning diniy  shakli, (vahho biylik, Hizb ut-tahrir, Hizbulloh, ―Al-

qoida‖ va b. aqidalarni zamon va makondan ajratgan holda anglab, ularni (o‗zgartirib 

bo‗lmas) tushunchalar deb biluvchilar aqidaparastlar deb yuritiladi. A.ning shakllanishi 

va qaror topishi barcha diniy tashkilotlar va ularning ruhoniylari faoliyati bilan tarixan 

chambarchas bog‗lanib ketgani sababli, u faqat diniy ta‘limotlarga xos hodisa sifatida 

talqin etib kelinadi. Islomning sunniylik oqimi ilohiyotchilari qur‘oni Karim va hadisi 

sharifga asoslanib ishlab chiqqan yettita imon talabini aqida deb hisoblaydilar. Shialik 

oqimida beshta aqida imon talabi hisoblanadi. Bular Allohning yagonaligiga, 

payg‗ambarlarga, imomat (oliy hokimiyat imom – payg‗ambar avlodi qo‗lida bo‗lishiga), 

adl (ilohiy taqdirning adolatliligi)ga, oxiratning ro‗y berishiga ishonchdan iborat. Biroq, 

barcha dinlarda, jum., islomda imon talablaridan boshqa qator tushunchalar ham aqida 

hisoblanadi. Har bir diniy tashkilot (diniy konfessiya) va muayyan diniy jamoa o‗zlari 

haqiqatning oxirgi nuqtasi sifatida qabul qilgan ilohiy tushunchalarga qat‘iy ravishda 

ishonch ruhini dindorlar ongi va qalbiga singdirish uchun juda ko‗p vositalar, uslublardan 

samarali foydalanadilar. Ana shu jarayonda qavmlarda muayyan andoza (model) ga 

tushgan yaxlit dunyoqarash, dunyoni his etish shakllanadi. Inson fe‘l-atvori, faoliyati 

muayyan izga tushiriladi. Shundan kelib chiqib, tabiiy va ijtimoiy hodisalarga 

 munosabat belgilanadi. E‘tiqodlariga xilof bo‗lgan o‗zgacha qarashlar va munosabatlar 

qaror topishiga iloji boricha qarshilik ko‗rsatib keladilar. A.ni fundamentalizm, diniy 

ekstremizm tushunchalari bilan ham  aynanlashtirish bu tushunchalarga noilmiy 

yondoshuvlarga sabab bo‗ladi. Bu tushunchalarda umumiy o‗xshash jihatlardan tashqari 

jiddiy tafovutlar ham borligini nazarda tutgan ma‘qul. Diniy bilimlarni tarixiy davrdan va 

real ijtimoiy voqelikdan ajratib o‗zlashtirib olgan, binobarin, dinlarning asl 

insonparvarlik mohiyatini tushunmagan va tushunishni istamagan shaxslarni A.lar deyish 

to‗g‗ri. Ammo bu tushuncha sof diniy mazmundan ko‗ra kengroq mohiyatga ega 

ekanligini e‘tiborda tutish zarur. Zero, A. nafaqat dinda, balki ilm-fanda, jum., fal.da ham 

o‗zini namoyon etib, ijtimoiy taraqqiyot, milliy istiqlol va inson kamoloti yo‗liga 

g‗oyaviy to‗siq bo‗lishi mumkin. Har qanday  sohada chuqurroq bilimga ega bo‗lmagan 

yoki dastlabki bilimlari bilan cheklanib, o‗z ustida ishlamay qo‗ygan kishilar odatda A.ni 

rag‗batlantiruvchi ijtimoiy kuch sifatida-maydonga chiqadilar. A. muayyan dunyoqarash 

bilan bog‗liq bo‗lgan va ma‘lum bir g‗oyaga e‘tiqod qilishga imkon yaratadigan 

tushunchalarni yodlab olib, ularni zamon va makondan uzgan holda haqiqatning oxirgi 

nuqtasi sifatida targ‗ib etadi. A. sayoz bilimga ega bo‗lgani sababli bahs-munozaraga 

tish-tirnog‗i bilan qarshi chiqadi. A. ijtimoiy va milliy ongni jilovlab qo‗yib, ijtimoiy 

taraqqiyotni turg‗unlikka, hatto orqaga ketishga sabab bo‗lishi bilan o‗ta xatarlidir. 

«ARAB BAHORI» VOQEALARI — 2010-yil oxirida Shimoliy Afrika va Yaqin 

Sharqda boshlangan qator e‘tirozlarga berilgan umumiy nom. 12 ta arab mamlakatlari: 

Tunis, Misr, Yaman, Jazoir, Iordaniya, Mavritaniya, Saudiya Arabistoni, Ummon, Sudan, 

Siriya, Liviya hamda Marokashni qamrab olgan. E‘tirozlar inqilob sifatida baholanib 

kelingan. Maqsadi tuzum o‗zgarishi, inson huquqlari, demokratiyani tiklash. Belgilari 

namoyishlar, tartibsizliklar, fuqarolar itoatsizligi, o‗zini yoqish va ish tashlashlar 

hisoblanadi. E‘tirozlar 2010-yil 18-dekabrida Tunisda, Muhammad Buazizining politsiya 

poraxo‗rligi va qattiqqo‗lligiga achchiq qilib o‗zini yoqib yuborishidan boshlanib ketdi. 

Tunis to‗ntarilishi muvaffaqiyati va mintaqadagi o‗xshash vaziyatlar tufayli, namoyishlar 

to‗lqini qo‗shni mamlakatlarga o‗tdi, jum.,  e‘tirozlar Jazoir, Iordaniya, Misr va Yamanda 

davom etdi, nisbatan kichik miqyosda boshqa arab mamlakatlari ham voqealar silsilasiga 

tushdi. Ko‗pgina vaziyatlarda e‘tirozli kunlar «jahl kunlari» deb ataldi. E‘tirozlar 

natijasida birinchi bo‗lib o‗zgargan hukumat Tunisniki bo‗ldi: sobiq Prezident Zayn al-

Abidin ibn Ali Saudiya Arabistoniga qochdi. Keyingi katta e‘tirozlar Misrda 2011-yil 25-

yanvarida boshlandi. To‗rt kunlik namoyishlardan so‗ng Prezident Husni Muborak 

islohotlar o‗tkazishga va‘da berdi, biroq lavozimidan kechish niyatini bildirmadi. Bundan 

keyin davom etgan namoyishlardan so‗ng Muborak 30 yillik mansabini boshqa 

egallamasligini, sentabrda bo‗lib o‗tadigan saylovlardan so‗ng iste‘foga chiqishini e‘lon 

qildi. Bu paytda Iordaniya qiroli Abdulla II bosh vazirni almashtirdi, Yaman Prezident 

Ali Abdulloh Solih esa keyingi saylovlarda nomzodini qo‗ymaslikka va‘da berdi. 2013-

yil ma‘lumotlariga ko‗ra, ushbu voqealarda 500 dan ziyod o‗limlar, 4 mingdan ziyod 

jarohatlar va mingdan ziyod hibsga olishlar ro‗y berdi. E‘tirozlar butun jahon e‘tiborini 

o‗ziga qaratdi. Namoyishchilarni 2011-yilgi tinchlik uchun Nobel mukofoti bilan 

taqdirlash takliflari o‗rtaga tashlandi. Shunday qilib, arab mamlakatlarida tashqi kuchlar 

xalqni davlatga qarshi qayrab, davlat tomonidan amalga oshirilayotgan siyosat mutlaqo 

noto‗g‗ri ekanligini oddiy aholi ongiga singdirgan hamda turli namoyishlar, qo‗zg‗alonlar 

o‗tkazilishini ta‘minlashga erishgan. Oqibatda xalq va hukumat o‗rtasida kelishmovchilik 

kelib chiqqan va ichki urushlar boshlangan.  

ARAB DAVLATLARI LIGASI — 1945-yilda arab davlatlari siyosiy 

yo‗nalishlarini muvofiqlashtirish, ular mustaqilligi va suverenitetini himoya qilish, 

iqtisodiy, ijtimoiy hamda madaniy aloqa sohalarida hamkorligini rivojlantirish maqsadida 

tuzilgan mintaqaviy tashkilot. A.d.l.ga Yaqin Sharq va Shimoliy Afrikaning mustaqil 

arab mamlakatlari uyushgan. A.d.l. tashkilotchilari – Misr, Suriya, Iroq, Iordaniya, Livan, 



 23 

Saudiya Arabistoni va Yaman Respublikasidir. Keyinroq A.d.l.ga Jazoir, Bahrayn, Jibuti, 

Quvayt, Ummon, Liviya, Mavritaniya, Marokash, Qatar, Somali, Sudan, Tunis, 

Birlashgan Arab Amirliklari, Yaman Xalq Demokratik Respublikasi, shun. Falastin 

Ozodlik Tashkiloti a‘zo bo‗ldi. A.d.l.ning rahbar organi – Kengash (Majlis) hisoblanadi, 

uning tarkibiga har a‘zo mamlakatdan bitta vakil kiritiladi. Kengash o‗z majlislarini bir-

yilda ikki marta o‗tkazadi. Hamma a‘zolar uchun majburiy qarorlar faqat yakdil ovoz 

bilan qabul qilinadi. Ko‗pchilik ovoz bilan qabul qilingan qarorlar bularni qo‗llab-

quvvatlab ovoz bergan mamlakatlar uchungina majburiydir. Kengash huzurida bir necha 

doimiy ishchi qo‗mita va qator ixtisoslashgan tashkilotlar tuzilgan, ular iqtisodiy va 

ijtimoiy hamkorlik masalalari bilan shug‗ullanadi, umumiy loyiha va dasturlar ustida 

ishlaydi. A.d.u. kotibiyatini Bosh kotib boshqaradi. A.d.l. – boshqaruv idorasi Qohira 

(Misr)da joylashgan. A.d.l. BMT huzuridagi kuzatuvchi tashkilot mavqeiga ega. 1960-

70-yillarda A.d.l. a‘zolarining soni ko‗paydi, ular iqtisodiy qudrati mustahkamlanib, 

umumiqtisodiy va siyosiy manfaatlari kuchaydi. Shu tufayli A.d.l. doirasida arab 

davlatlari hamkorligi kengaydi. Liganing umumarab bozori, Arab Taraqqiyot banki, 

arablararo o‗quv yurtlari, Narkotiklarga qarshi kurash olib boruvchi arab byurosi va 

«Arab press» axborot byurosini tuzish bo‗yicha dasturlar ishlab chiqildi. 

ARALASH  SAYLOV TIZIMI — o‗zida ham majoritar, ham proporsional saylov 

tizimlari elementlarini mujassam etadi. Mas., Germaniyada Bundestagga saylovlarda 

aralash tizim qo‗llaniladi. Uning deputatlarining yarmi butun mamlakat hududini qamrab 

olgan bir mandatli saylov okruglarida nisbatan ko‗pchilik ovoziga asoslangan majoritar 

tizim bo‗yicha, ikkinchi yarmi esa, ko‗p mandatli saylov okruglari hisoblangan german 

yerlari (federatsiya subyektlari)da siyosiy partiyalar tomonidan ilgari surilgan nomzodlar 

ro‗yxati asosida proporsional tizim bo‗yicha saylanadi. Aralash saylov tizimi Bolgariya, 

Gruziya, Litva, Italiya va b. mamlakatlarda ham qo‗llaniladi.  

ARALASH JAMIYAT — 1) xususiy va davlat kapitallari ishtirokidagi korxona; 2) 

kapitali ikki yoki undan ortiq mamlakatning tadbirkorlariga (jismoniy yoki yuridik 

shaxslarga) yoki davlat muassasalariga tegishli bo‗lgan korxona. 

ARALASH RESPUBLIKA — (yarim prezidentlik) respublika boshqaruv 

shakllaridan biri. Unda prezidentlik va parlament respublikasi elementlari birgalikda 

mavjud: prezident umumxalq saylovida saylanadi; vakolatlari katta bo‗ladi; Hukumat 

parlament tomonidan tashkil etiladi va u ham prezident, ham parlament oldida hisobot 

beradi; oliy hokimiyatda uchinchi shaxs – premyer-ministr, ya‘ni hukumat boshlig‗i ham 

mavjud bo‗ladi. Bunda prezident hukumatga umumiy rahbarlik qiladi, lekin uni bosh 

vazir boshqaradi. Prezident ma‘lum holatlar yuz berganda parlamentni tarqatib yuborish 

huquqiga ega. Mas., Fransiyada prezidentni xalq saylaydi, u juda katta vakolatlarga ega, 

ammo u hukumatni boshqarmaydi.  Bunday respublikalar qatoriga yana Avstriya, 

Irlandiya, Portugaliya, Polsha, Finlyandiya, Bolgariya kiradi. Aralash turdagi 

respublikalar barqaror belgilarga ega emas va saylov natijalariga ko‗ra u prezidentlik 

yoki parlament respublikasi shakliga oson o‗ta oladi. 

ARALASHMASLIK SIYOSATI — hozirgi xalqaro siyosatning asosiy 

yo‗nalishlaridan biri. Har bir davlatdan bevosita yoki bilvosita, yakka o‗zi yoxud boshqa 

davlatlar bilan jamoa tarzida o‗zga bir davlatning ichki va tashqi ishlariga 

aralashmaslikni taqozo etadi. A.s. davlatlar boshqa bir davlatga nisbatan kuch bilan 

tahdid etishning har qanday shaklini qo‗llashini yoki kuch ishlatishini, siyosiy, iqtisodiy 

yoki boshqa sohalarda qudratini ishga solib, undagi tuzumni ag‗darib tashlashga 

qaratilgan terrorchilik, qo‗poruvchilik va b.ga to‗g‗ridan-to‗g‗ri yoki bilvosita 

ko‗maklashishini rad etadi. A.s. Buyuk fransuz inqilobi davrida birinchi bor e‘lon 

qilingan, unga binoan barcha davlatlar teng huquqli bo‗lishi, mustaqil ish yuritishi, 

boshqa davlatlarning o‗z ishlariga aralashuviga yo‗l qo‗ymasligi shart. Keyinchalik 

mazkur qoida BMT Ustavida, yana qator boshqa muhim xalqaro hujjatlarda e‘tirof 

qilindi, Yevropada xavfsizlik va hamkorlik masalalari bo‗yicha kengash (Xelsinki, 1975-

yil) Yakunlovchi hujjatida mukammal ifodalandi. O‗zbekiston mustaqillikka erishgach, 

boshqa davlatlarning ichki ishlariga aralashmaslik siyosatini izchil amalga oshirmoqda. 

O‗zbekiston Respublikasi Konstitutsiyasining 17-moddasida respublika tashqi siyosati 

davlatlarning suveren tengligi, kuch ishlatmaslik yoki kuch bilan tahdid qilmaslik, 

chegaralarning daxlsizligi, nizolarni tinch yo‗l bilan hal etish, boshqa davlatlarning ichki 

ishlariga aralashmaslik qoidalariga va xalqaro huquqning umume‘tirof etilgan boshqa 

qoidalari va normalariga asoslanishi belgilab qo‗yilgan. 

ARAMKO (ing. Arabian American Oil Company (ARAMCO) — Saudiya 

Arabistonidagi neft konlarini o‗zlashtirish uchun 1933-yilda AQSH dagi eng yirik neft 

kompaniyalari tomonidan tashkil etilgan. 1973-yildan boshlab Saudiya Arabistoni 

hukumati uning aksiyalarini sotib ola boshladi va 1980-yilga kelib ARAMKOning tanho 

egasiga aylandi. Uning korxonalarini boshqarish va neft konlaridan foydalanish bo‗yicha 

mamlakat hukumati bilan maxsus bitimlar tuzgan AQSHning «Ekson», «Shevron», 

«Teksako», «Mobil»  neft kompaniyalari qazib olingan neftning bir qismini oladi. Har-

yili 200 mln.t neft qazib oladi va 23 mln.t neftni qayta ishlaydi (80-yillar oxiri). 

ARBITR (hakam) — nizoni (ixtilofni) muhokama qilishda vositachi bo‗ladigan 

shaxs. Huquqiy munosabatlarda nizo (ko‗pincha fuqaroviy-huquqiy nizo) ishtirokchilari 

ishning mohiyati bo‗yicha qaror qabul qilishni ishonib topshiradigan vositachilar, odatda, 

arbitrlar deb hisoblanadi. Ko‗pincha ushbu atama holislar sudining sudyasi atamasining 

sinonimi tariqasida qo‗llaniladi. Davlat arbitraji va idoraviy arbitrajlar bekor qilingunga 

qadar ijro etuvchi hokimiyatning ana shu organlarida ishlaydigan hamda korxonalar, 

tashkilotlar va muassasalarning xo‗jalik faoliyati jarayonida yuzaga keladigan nizolar 

yuzasidan qarorlar qabul qiladigan mansabdor shaxslar A. lar deb atalgan. 

ARBITRAJ (fr. arbitrage) – 1) hakamlar sudi, bunda tomonlar o‗zlari saylab 

qo‗yadigan yoki o‗zaro kelishuvga binoan, qonunda belgilangan tartibda tayinlanadigan 

arbitrlarga (hakamlarga) murojaat qiladi; 2) nizo vositachi sudya (arbitr) tomonidan hal 

etiladigan hakamlar sudi; xo‗jalik munosabati ishtirokchilari o‗rtasidagi mulkiy va mulk 

bilan bog‗liq nomulkiy nizolarni hal qilib beradigan organ; 3) davlatlar orasidagi 

nizolarni tinch yo‗l bilan hal etuvchi xalqaro organ (mas., Hakamlar sudining doimiy 

palatasi; 4) valyuta A.i — bir valyuta bozorida xorijiy valyutani sotib olib, uni ayni 

vaqtda valyuta kurslari o‗rtasidagi farqdan foyda olish maqsadida boshqa valyuta 

bozorida sotish. 

ARGUMENT (lot. argumentum – asos, dalil) — 1) biror bir aqida yoki aqidalar 

tizimi, nazariya, qarash va nuqtai nazarning qanchalik to‗g‗ri yoki noto‗g‗riligini isbotlab 

berish uchun qo‗llaniladigan mantiqiy asos; 2) isbot uchun zarur bo‗lgan nazariy manba 

yoki dalil. 

http://www.lex.uz/dictionary?word=%D0%90%D0%A0%D0%91%D0%98%D0%A2%D0%A0

ARGUMENTATSIYA (lot. argumentation – dalil-isbotlar keltirish) – 

ishontirishning ratsional usuli, muayyan tezisni himoya qilib, batafsil asoslash va dalillar 

keltirishga tayangan usuli. U ishontirishning eng kuchli usuli bo‗lib, haqiqiy dalillar 

sifatida deduktiv xulosa xizmat qiladi. Aksariyat hollarda haqiqatga yaqin mulohazalar 

argument (dalil) bo‗lib xizmat qiladilar. 

ARISTOKRAT — aristokratiyaga mansub shaxs; aslzodalarning qarashlariga amal 

qiluvchi va o‗shalardek yashovchi kishi. 

ARISTOKRATIYA (yun. aristokratia – yaxshilar hokimiyati) — 1) iqtisodiy 

hukmron sinf, zodagonlarning siyosiy hokimiyati, hukmronligi. A. birinchi marta antik 

davrning mashhur mutafakkirlari - Aristotel, Platon tomonidan quldorlik davlat tuzumini 

idora etish vositasi sifatida ishlab chiqilgan; 2) quldorlik va undan keyingi ilk davlatlarda 

eng imtiyozli tabaqa. U alohida huquq va imtiyozlardan foydalanadi, siyosiy ta‘sirga ega 

bo‗ladi. 

ARIZA — huquqlarni, erkinliklarni va qonuniy manfaatlarni amalga oshirishda 

yordam ko‗rsatish to‗g‗risidagi iltimos bayon etilgan murojaat. 

ARKONI  DAVLAT (arab) — davlat ustunlari; amirlar, vazirlar, ruhoniylar va h.k. 

ARTIKULYATSIYA (lot. articulation – bo‗g‗in-bo‗g‗in, alohida-alohidaga 

bo‗linish) — (manfaatlar) siyosiy tizim funksiyasi. Nodavlat va jamoat tashkilotlari 

individlar va ijtimoiy guruhlarning tarqoq qarashlari, ijtimoiy ruhiy kechinmalari va 

umidlarini aniq va ma‘lum siyosiy maqsadlar va talablarga aylantirish jarayonidir. U 

qaror qabul qiluvchi tashkilotlarga talablarni bayon etish vazifasini bajaradi. Demokratik 

siyosiy tizimlarda bu vazifani – manfaat guruhlari, siyosiy partiyalar, parlament; avtoritar 

siyosiy tizimlarda – korporativ institutlar bajaradi. G.Almond va  A.Pauell fikricha faqat 

ochiq ko‗rinib turgan manfaatlargina emas., latent (yashirin) manfaatlar ham 

artikulyatsiya qilinishi mumkin. Artikulyatsiya qarorlar qabul qiluvchi subyektlarga 

aholining talablari, ehtiyojlari, kutishlarini yetkazish vazifasini bajaradi. Shu orqali aholi 

siyosiy jarayonga jalb etiladi, siyosat subyektiga aylanadi. Artikulyatsiya vositasida 

guruhiy munosabatlar quyidan yuqoriga qarab quriluvchi siyosiy munosabatlar tizimini 

tashkil etadi. Deyarli barcha ijtimoiy guruhlar manfaatlarini Artikulyatsiya qila oladilar. 

Odatda artikulyatsiya subyektlari sifatida quyidagilar ko‗rsatiladi: aholi (makroijtimoiy 

guruh); fuqarolar uyushmasi (aholining alohida qismi); malakali guruh (vositachi 

tuzilma); yetakchi. Guruhlar ilgari surayotgan talablar ichidan muammoning asl sababini 

aniqlash juda muhim. Artikulyatsiya hokimiyatga qo‗yilayotgan talablarni saralashni va 

ularni muhimligi va ahamiyati jihatidan pog‗onalashtirishni talab etadi. Siyosiy 

manfaatlar turli shakllarda: iltimos, savol, talab, shiorlar, partiyalarning dasturiy 

maqsadlari tarzida, shun., mavhum, noaniq bayonotlar tarzida ham ifodalanishi mumkin.  

ARXETIP  (yun. ibtido) — jamoa botiniy ongida yashirin madaniy streotiplar. U 

bevosita tarzda hulq-atvorimizga, tanlovimizga ta‘sir ko‗rsatadi.  

ASEAN (Janubiy – sharqiy Osiyo millatlari Assotsiatsiyasi) — 1967-yilda tashkil 

topgan. Uning tarkibiga Bruney, Indoneziya, Malayziya, Singapur, Tailand va Filippin 

davlatlari kiradi.   

ASKETIZM (yun. aske – biror narsa bilan mashg‗ul bo‗lish) — zohidlik, qanoat 

silib yashash, moddiy boyliklardan imkoniyati boricha kamroq foydalanish tuyg‗usiga 

asoslangan g‗oya. Uning nazariy asoslari va dastlabki ko‗rinishlari Sharq, qadimgi 

Xitoyda, Yunoniston (Sparta davlatida) va b. joylarda shakllangan. Tibetda lama diniga 

mansub ruhoniylar, Markaziy Osiyoda tarkidunyochilik va darveshlikni targ‗ib siluvchi 

osimlar o‗rta a.larda bu g‗oyaga e‘tisod so‗yganlar. Tasavvufda ham ushbu g‗oya 

tarafdorlari uchraydi. Xristian dinida bu dunyo rohatlaridan voz kechib, fasat toat- 

ibodatga berilganlarni asketlar, deb ataydilar. Bu g‗oya ba‘zi hollarda boylik va mol 

dunyoga berilganlarga sarshi yashash va umrguzaronlik silish tarzi sifatida ham namoyon 

bo‗ladi. Protestantizmda ―bu dunyo asketizm‖ tamoyili mavjud. Unga ko‗ra, bu 

dunyodagi sabr-qanoat narigi dunyoda albatta rohat-farog‗at bilan mukofotlanadi. 

ASKRIPTIV (ing. ascription – nisbat berish) — askriptiv mezonlar – individning 

kelib chiqishi bo‗yicha qanday toifa, urug‗, oila kabilarga tegishli ekanligiga asoslangan 

mezonlari. 

ASPEKT  (lot. tur) — 1) predmet, tushuncha, hodisa, ushbu damda qabul 

qilinayotgan nuqtai nazar; 2) biror hodisaga ma‘lum jihatdan yondashish. 

ASSAMBLEYA  (fr. yig‗ilish) — 1) ayrim davlatlarda oliy davlat organi; 2) 

Birlashgan Millatlar Tashkilotining (BMT) bosh organi, barcha a‘zo davlatlar 

delegatsiyalarining umumiy yig‗ilishi.   

ASSIMILYATSIYA (lot. assimilitio – birikish, o‗zlashtirish, o‗xshatish) — bir 

xalqning o‗z tili, madaniyati, urf-odatlari va b.ni yo‗qotib, ikkinchi xalqqa qo‗shilib 

ketishi. Mas., bir xalqning boshqa xalq xalq tilini, urf-odatlarini o‗zlashtirishi va o‗zining 

millliy xususiyatlarini asta-sekin yo‗qota borib unga qo‗shilib ketishi. 

ASSOTSIATSIYA (lot. associo – birlashish, qo‗shish) — umumiy maqsadga 

erishish uchun tuzilgan uyushma, ittifoq, guruh. 

ATEIZM (yun. a – inkor qo‗shimchasi, theos – xudo; xudoni, dinni inkor etish) — 

dinni, diniy ta‘limotni, xudoni, umuman ilohiy kuchlarga e‘tiqod qilishni inkor etish. 

Diniy va ateistik dunyoqarashlar bir-biriga zid bo‗lib, buning zaminida idealistik va 

materialistok falsafiy yo‗nalishlar o‗rtasidagi kurash yotadi. A. qadimda ilk ateistik 

tasavvurlar paydo bo‗lgan davrdan hozirgi kungacha bir necha bosqichni bosib o‗tdi. 

Qadimgi Misr, Bobil, Hindiston va Xitoyda mil. av. III ming-yillikdan boshlab diniy 

aqidalarni tanqid qilgan asarlar paydo bo‘lgan. Antik dunyo, ya‘ni Yunoniston va Rim 

ateistlari tabiat hodisalarini materialistik asosda talqin qilishga, dinlarning vujudga kelish 

sabablarini ochishga urindilar. O‗rta a.larda dinning mavqei kuchli bo‘lgan sharoitda A. 

deyarli rivojlanmadi. Yevropada o‗rta a. mutaassibligi ustidan g‗alaba qozonilgach, 

Spinoza, fransuz materialistlari, Feyerbax kabi ateistlar o‗z faoliyatlarini Tavrotning 

tanqidi va dunyoviy ma‘rifatchilikni yoyishga qaratdilar. Umuman Marksgacha A. 

asosan dinni tanqid qilish bilan cheklangan holda uning jamiyatda saqlanib qolishi va 

muayyan maqsadlarga xizmat qilishini e‘tirof etish bilan xarakterlanadi. Marksistik A. 

bundan tubdan farq qiladi, zero u o‗z oldiga yerdagi hayotni inqilobiy yo‗l bilan 

o‗zgartirib, dindan holi bo‗lgan jamiyat barpo etishni maqsad qilib qo‗ygandi. Markschi-

leninchilar «kommunistik jamiyat qurilishi jarayonida diniy hamda o‗tmishning boshqa 

sarqitlaridan ozod bo‗lgan, ilmiy ateistik dunyoqarash bilan qurollangan yangi inson 

shakllanajagi» haqida da‘vo qildilar. Marksistik ateizm O‗zbekistonda ham o‗zining 

salbiy rolini o‗ynadi. 30-yillarda respublikada «Xudosizlar» nomi bilan o‗zbek tilida 

jurnal nashr etildi. Arab alifbosi bekor qilingach, minglab kitoblar yoqib yoki ko‗mib 

tashlandi, yuzlab masjid va madrasalar omborxonalarga aylantirildi yoki tashlandiq holga 

keltirildi, arab tili va islom tarixining bilimdonlari quvg‗in ostiga olindi. Toshkent 

shahrida butun ittifoq Ilmiy ateizm institutining respublikalararo filiali ochilgani (1981-

yil) va, ayniqsa, O‗zbekiston KP MKning 16-plenumi (1984-yil) chaqirilganidan keyingi 

paytni O‗zbekistonda A.ning quturgan yillari deb atash mumkin. Zero shu yillari 

mamlakatda dinga uzil-kesil barham berishga qaratilgan tadbirlar o‗tkazildi. Jum., diniy 

bayramlar va marosimlar ta‘qiqlanadi; hatto sevimli xalq bayrami Navro‗zga ham 

«diniy» tamg‗a urilib, uni yo‗qqa chiqarishga harakat qilindi. SSSR qulagach, «ilmiy 

ateizm» umuman fan sifatida yo‗q bo‗ldi. Ilmiy-texnik jihatdan rivojlangan 

mamlakatlarda muayyan falsafaga (mas., neopozitivizm, ekzistensializm va h.k.) 

asoslangan ateistik qarashlar hozir ham sezilarli o‗rin egallaydi. Ayniqsa XX a. 2-

yarmida Bertran Rassel va Jan-Pol Sartrlarning asarlari bu borada katta rol o‗ynadi. 

AQSH va G‗arbiy Yevropa mamlakatlari aholisining 8-10% ateist hisoblanadi. Yer 

yuzida turli dinlar va mayda diniy firqalar misli ko‗rilmagan darajada ko‗payib ketgan 

bugungi real voqelikda A.ning o‗ziga ham e‘tiqod sifatida qarash urf bo‗layapti. 

Ko‗pgina xalqaro hujjatlarda, xususan, Inson huquqlari umumjahon deklaratsiyasida: 

«Har bir inson fikr, vijdon, din va e‘tiqod erkinligi huquqiga egadir», deb yozilgan. 

Zamonaviy demokratik jamiyatlarda, shu jum., O‗zbekistonda fuqarolar uchun haqiqiy 

vijdon erkinligi huquqi, ya‘ni har qanday dinni erkin tanlab olish yoki hech qanday dinga 

e‘tiqod qilmaslik Konstitutsiya bilan kafolatlangan. 

ATLANTIZM — Suv, Dengiz, talassokratiya, Sea Power singari atamalarga yaqin 

ma‘noga ega bo‗lgan murakkab geosiyosiy tushuncha. Tarixiy nuqtai-nazardan 

insoniyatning g‗arbiy qismi; strategik nuqtai-nazardan liberal-demokratik mafkura 

ustuvor bo‗lgan g‗arbiy davlatlarning ittifoqi; harbiy-siyosiy nuqtai-nazardan NATO 

mamlakatlari; ijtimoiy nuqtai-nazardan «savdo tuzumi» va «bozor qadriyatlari»ga (AQSh 

modeli) yo‗nalgan. Yevroosiyochilikka qarama-qarshi tushuncha. 

ATOM ENERGIYASI BO„YICHA XALQARO AGENTLIK (AEXA) – 

(MAGATE) — atom energiyasidan foydalanish bo‗yicha hukumatlararo tashkilot, 

BMTning Nyu-York konferensiyasi qaroriga binoan tashkil etilgan. Nizomi 1956-yilning 

sentabrida qabul qilinib, 1957-yilning 29-iyulida kuchga kirgan. Bosh qarorgohi — Vena 

shahri (Avstriya)da. AEXAga 114 ta mamlakat (2007-yil) a‘zo. AEXA maxsus 

tashkilotlar qatoriga kirishiga qaramay, alohida maqomga ega emas. BMT bilan uning 

aloqalari 1957-yil 14-noyabrda BMT Bosh Assambleyasi bilan imzolangan bitimga 

muvofiq amalga oshiriladi. Ushbu bitim va AEXA Nizomiga asosan agentlik har yilda 

kamida bir marta faoliyati to‗g‗risida BMT Bosh Assambleyasi yoki zarurat paydo 

bo‗lganda uning Xavfsizlik Kengashi oldida hisobot beradi. Agentlikning asosiy maqsadi 

atom energiyasidan tinchlik yo‗lida foydalanish sohasida xalqaro hamkorlikni 

rivojlantirishdan iborat. Turli mamlakatlarda o‗z ilmiy tekshirish laboratoriyalari bor. 

AEXA rivojlanayotgan davlatlarga yadro xavfsizligi va radiatsion himoya uchun zarur 

bo‗lgan asbob-uskunalar bilan yordamlashadi. AEXAning asosiy faoliyatiga kiradigan 

sohalar: qurol-yarog‗ ishlab chiqaradgan yadro texnologiyasini qattiq nazoratgaolish; 

yadro energetikasi sohasida yordam ko‗rsatish; radioaktiv chiqindilarni to‗g‗ri va xavfsiz 

ko‗mish; shu sohaga oid Norma va Qoidalarni ekspert-yuristlar yordamida tayyorlash; 

ilmiy-texnik dasturlarini qo‗llab-quvvatlash; avariyalarga oid dasturlar ishlab chiqish; 

qishloq xo‗jaligida yadroviy usullar va radioaktiv moddalar yordamida hosildorlik va 

tuproq unumdorligini oshirish; qishloq xo‗jaligi va chorvachilikda hasharotlar va 

kasalliklarga qarshi kurashda yordam berish va b. O‗zbekiston Respublikasi 1994-yil 21-

yanvarda AEXAga a‘zo bo‗lib, xalqaro standartlarni tan olish, atom energiyasidan xalq 

xo‗jaligida foydalanish, radioaktiv moddalar bilan xavf-xatarsiz ishlashda xalqaro 

standartlar, qonunqoidalarga rioya qilishni o‗z zimmasiga olgan. Agentlik oliy organi – 

Bosh konferensiya a‘zo davlatlarning vakillaridan tashkil topgan va har navbatdagi 

sessiyaga yig‗iladi. Nizom bo‗yicha navbatdan tashqari sessiyalar o‗tkazish ham ko‗zda 

tutilgan. AEXA Boshqaruvchilar kengashi agentlik ishlab chiqqan dastur, atom 

energiyasi sohasida umumiy siyosat va b.ruv ishlarini amalga oshiradi.  

ATOM ENERGIYASI BO„YICHA YEVROPA AGENTLIGI (AEYA) — 

Iqtisodiy hamkorlik va rivojlanish tashkiloti (IHRT) a‘zolari bo‗lgan G‗arbiy Yevropa 

mamlakatlarining atom sanoati sohasidagi birlashmasi. U 1957-yil dekabrda tuzilgan. 

AEYAning o‗z ustavi, rahbar qo‗mitasi (Parijda joylashgan) va xalqaro kotibiyati bor. 

AEYA faoliyati atom korxonalarini birgalikda qurishga, o‗zaro ilmiy-texnika 

hamtsorligini rivojlantirishga, atom energiyasidan foydalanish masalalarida milliy qonun 

va  tartiblarni kelishibolishga qaratilgan. U Atom energiyasi bo‗yicha Yevropa 

hamkorligi (AEEH) bilan yaqin aloqada.  

ATOM ENERGIYASI BO„YICHA YEVROPA HAMKORLIGI (YEVRATOM) 

— atom energiyasi sohasida birgalikda tadqiqot o‗tkazish va undan birgalikda 

foydalanish, atom energiyasi va atom sanoati zaxiralarini birlashtirish maqsadida tuzilgan 

tashkilot. Unga dastlab G‗arbiy Yevropadagi 6 mamlakat (Germaniya, Fransiya, Italiya, 

Niderlandiya, Belgiya va Lyuksemburg) kirgan. Yevratom 1957-yil 25 martda Rimda 

imzolangan shartnoma asosida vujudga kelgan. Rivojlangan Yevropa davlatlari tashkiloti 

bo‗lgan bu mustaqil birlashmaga 28 davlat kiradi. Yevropa davlatlaridan tashqari unga 

Yaponiya, Meksika, Kanada va AQSH a‘zo. Yillik budjeti 80 mln. frank yoki 16 mln. 

AQSH dollariga teng (1997). 

ATRIBUT (lot. atributum – muhim belgi, aniqlovchi) — 1) biron-bir predmet yoki 

hodisaning muhim va ajralmas xususiyati, tarkibiy qismi (mas., siyosatshunoslikda 

siyosatning A.i - hokimiyat). 

ATTASHE (fr. – aynan, birkitilgan) — 1) 1- diplomatik martaba. A. martabasi 

deyarli barcha davlatlar qonun hujjatlariga binoan tashqi ishlar vaziri buyrug‗i bilan 

diplomatik vakolatxonalar va idoralarning ikki-uch yillik ish tajribasi bo‗lgan 

xodimlariga beriladi; 2) harbiy, harbiy-dengiz, harbiy-havo A.lari – o‗z mamlakati 

tegishli qo‗shinlar turlarining A. xizmat qilib turgan boshqa bir davlat qurolli kuchlari 

hududidagi diplomatik vakolatxonasining lavozimdor shaxslari, ular diplomatik vakilga 

barcha harbiy masalalar bo‗yicha yordam ko‗rsatishadi. Mavqeiga ko‗ra, harbiy A.lar 

diplomatga tenglashtirilib, diplomatik korpus tarkibiga kiritiladi va diplomatik imtiyozlar 

va daxlsizlik huquqiga ega bo‗ladi; 3) savdo, moliya, q. x., fan va texnika, baliqchilik, 

shun. madaniyat hamda matbuot bo‗yicha A. – diplomatik vakolatxonaning mazkur 

sohalarga oid masalalar bilan shug‗ullanuvchi xodimlari, diplomatik imtiyozlar va 

daxlsizlik huquqiga, matbuot bo‗yicha A. esa diplomat martabasiga ega. 

AUDIENSIYA (lot. audentia – tinglash, quloq solish) — davlat va jamoat arboblari 

tomonidan chet el diplomatik vakillarining rasmiy qabul qilinishi. Xalqaro huquqda A. 

davlat boshlig‗ining  diplomatik vakilni qabul qilishidir. Bir davlat vakilining o‗z ishonch 

yorlig‗ini yoki chaqirib olish yorlig‗ini topshirishi ham A. dir. 1815-yil 19-martda 

Venada diplomatik vakillar to‗g‗risida qabul qilingan reglamentga muvofiq bevosita 

davlat boshlig‗idan A. surashga faqat muxtor elchi darajasidagi vakilninggina huquqi bor. 

Muvaqqat ishlar vakili va b. darajali diplomatik vakillar A. haqida shu davlat tashqi 

ishlar vaziri orqali iltimos qilishi mumkin. 

AUTENTIK (grek. authentikos – asl, haqiqiy) — biron-bir hujjatning boshqa tilda 

yozilgan matniga aynan o‗xshash va u bilan bir xil kuchga ega bo‗lgan matni. Xalqaro 

munosabatlarda A. termini xalqaro shartnomalarda qo‗llaniladi. Agar shartnoma ikki 

yoki undan ko‗p tilda tuzilgan bo‗lsa, umumiy qoida bo‗yicha, uning har bir tildagi matni 

A., ya‘ni bir xilda asl nusxa va teng yuridik kuchga ega deb hisoblanadi. Biroq 

shartnomadagi qoidalarni sharhlashda turli xil fikr paydo bo‗lgan hollarda shartnomada 

ko‗rsatilgan tilda yozilgan matndagi fikr va qoidalar asosiy kuchga ega bo‗ladi, deb yozib 

qo‗yiladi.  

AUTRICH — bu jamiyatdan ajralib qolgan ijtimoiy guruhlar bilan aloqa o‗rnatish 

va ularga ma‘lumot, konsultatsiya va b. yordam turlarini yetkazish usuli.  

AVANGARD PARTIYALAR — partiyaning muayyan turi. U yetakchilikka da‘vo 

qiladi. A.p. mamlakatdagi muammolarni hal qila olishi va jamiyatga samarali rahbarlik 

qila olishidan kelib chiqadi. Odatda, A.p. o‗z mandatini inqiloblar, to‗ntarishlar natijasida 

oladi va so‗ngra, o‗z faoliyatini legitimlashtirishga urinadi; davlat tuzilmalari bilan 

birlashishiga harakat qiladi. 

AVANTYURA (fr. aventure – sarguzasht, tavakkal) — tasodifiy muvaffaqiyatga 

erishish uchun tavakkal qilingan, shubhali faoliyat; haqiqiy imkoniyatni hisobga 

olmasdan ishga kirishish. 

AVANTYURIZM (fr. aventure – sarguzasht, tavakkal) — siyosiy bo‗lmagan 

sohalarda shaxs va jamiyatning mustaqil rivojlanishiga imkon beruvchi, siyosat sohasida 

shaxs yoki guruhning yakka hukmronligi. Avtoritar siyosiy tizimda ayrim, asosan – 

siyosiy faoliyat turlari taqiqlanadi. Davlat shaxs erkinliklari, huquqlariga tajovuz 

qilmaydi, lekin ularning institutsional kafolatlari tizimini oxirigacha yaratmaydi. Bugungi 

kunda mavjud siyosiy tizim turlaridan eng qadimgisi. Bir qator afzalliklari va 

kamchiliklarga ega. 

AVESTO — 1) ―Hayot yo‗riqnomasi‖ deb nomlangan kitob; zardushtiylik diniga 

taalluqli adabiyotlarning umumiy nomi; 2) zardushtiylik dinining asosiy kitobi; 3) 

―nasihatnoma‖, ―qonunlar to‗plami‖, ―bilimlar majmuasi‖ cifatida talqin qilinadigan 

tarixiy manba. Avesto – Turon,  Xuroson, Ozarboyjon, Iroq, Eron, Kichik Osiyo 

xalqlarining miloddan oldingi qadimgi davrdagi ijtimoiy-iqtisodiy hayoti, diniy 

qarashlari, olam va odam to‗g‗risidagi tasavvur, urf-odat va ma‘naviy qadriyatlari haqida 

ma‘lumot beruvchi  asosiy manba. U mil. av. VII-VI  a.larda Markaziy Osiyoda 

yaratilgan. Mil. av. XIII a.dan to milodning IV a.gacha bo‗lib o‗tgan tarixiy voqealarni 

o‗zida aks ettirgani uchun milliy g‗oyalarni asrab-avaylash, xalqni jipslashtirish, uni 

ma‘naviy yuksaklikka da‘vat etish, odamlar o‗rtasida mehr-oqibat tuyg‗ularini 

mustahkamlash va milliy an‘analarni saqlab qolishda muhim ahamiyat kasb etgan. Uning 

xalqimiz va milliy davlatchiligimiz tarixidagi ulkan ahamiyatini hisobga olgan holda 

O‗zbekiston Respublikasi Vazirlar Mahkamasi A. kitobining yaratilganligining 2700-

yilligini nishonlash to‗g‗risida‖ qaror  qabul qildi. Bu sana 2001-yilda nishonlandi.  

AVLOD (arab, valad – bola so‗zining ko‗pligi) — 1) umumiy ajdodlaridan 

qarindoshlik munosabatlari bilan bir xilda uzoqlashgan kishilar guruhi. Mas., ota-onalar, 

farzandlar, nabiralar — ketma-ket kelgan uch A.; ota va o‗g‗il, ona va qiz farzand 

tug‗ilishi oralig‗idagi vaqt bir A. davri (taxminan 30-yil) sanaladi; bir ajdod (bobo)dan 

tar qalgan kishilar. A. ota va ona avlodiga bo‗linadi. Ota A.ga amaki-amakivachchalar, 

amma-ammavachchalar, aka-ukalar va ulardan tarqalgan keyingi nasl, ona A.ga tog‗a-

tog‗avachchalar, hola-holavachchalar va ulardan tarqalgan nasl kiradi; 2) ma‘lum davr 

kishilari, mas., yosh A. va b.  

AVOM (arab.) — 1) omma, barcha kishilar, oddiy xalq degan ma‘noni bildiradi; 2) 

ba‘zan o‗qimagan, bilimsiz nodon kishi ma‘nosida ham ishlatilgan (mas., A. odam). 

AVTARKIYA (yun. avtarkeia – o‗z-o‗ziga yetarli) — mamlakatning o‗z-o‗zini  

ta‘minlash qoidasiga asoslangan, boshqa mamlakatlar bilan iqtisodiy aloqalardan uzilib 

qolgan biqiq xo‗jalik yuritish siyosati. A.ning asosiy vositalari: mamlakatga kiritiladigan 

tovarlar uchun yuqori cheklovchi bojlar va kvotalar joriy etish; iste‘mol tovarlari narxini 

oshirish; boshqa mamlakatlar bilan iqtisodiy va savdo aloqalarini rivojlantirishda turli 

to‗siqlar qo‗yish. Jahon iqtisodiy-xo‗jalik aloqalaridan uzilib qolish amalda mamlakatda 

natural xo‗jalik yuritishga olib keladi. 

AVTOKRATIYA (yun. autos – o‗zim, kratos — hokimiyat) — yakka shaxsning 

hech qanday qonun, huquqiy me‘yorlar bilan cheklanmagan yagona hokimligi. Qadimgi 

Sharq, Yunoniston, Rim imperiyalari, o‗rta a. Yevropasi mutlaq monarxiya tuzumi, 

kommunistik va fashistik diktatura davrida A. davlatning muhim belgisi bo‗lgan (q. 

Totalitarizm). 

AVTONOM ASOS — rahbarlik qilish va b.rish bilan bog‗liq vazifalarni 

bajarayotgan u yoki bu lavozimli shaxslarning mustaqilligini va o‗zini o‗zi boshqarishini 

ko‗rsatish uchun qo‗llaniladigan tushuncha. Mas., agar hudud rahbari haqida u ushbu 

hududni ―avtonom asosda‖ boshqarayapti desalar, demak shu rahbarga keng huquqlar 

berilgani va undan yuqori turuvchi organlar uning ishiga aralashavermasligi tushuniladi. 

AVTONOM BOSHQARUV — alohida vakolatlar berilgan holda tuzilgan yoki 

tayinlangan organga, mansabdor shaxsga muayyan hududni mustaqil boshqarish 

huquqini berish. Shun., ushbu hududni boshqarish uchun ilgari tashkil etilgan, tuzilgan 

yoki tayinlangan organning, mansabdor shaxsning imkoniyatlarini, yuqori turuvchi organ 

vakolatlarini unga olib berish hisobiga, kengaytirish. 

AVTONOM TUZILMA — avtonom respublikalar, avtonom viloyatlar, avtonom 

okruglar va b. avtonom birliklarga nisbatan qo‗llaniladigan umumlashtiruvchi tushuncha. 

AVTONOMIYA (yun. autos – o‗zini, nomos — qonun, o‗z-o‗zini idora qilish) — 

1) Davlat hokimiyatini mustaqil amalga oshirish yoki davlat ichida yaxlit bo‗lib 

yashayotan ayrim millatga keng ichki o‗z o‗zini idora qilish huquqini berish. Ba‘zida 

rivojlangan ayrim davlatlar u yoki bu hududni amaldagi mustamlaka maqomini niqoblash 

maqsadida A.dan ham foydalanadilar. q. Muxtoriyat; 2) Ma‘muriy-hududiy birlik; 3) 

Qandaydir organlar (xo‗jalik, davlat, partiya va b.lar) faoliyatlaridagi o‗zini o‗zi 

boshqarish huquqi. 

AVTORITAR (lot. au(c)toritas – hokimiyat, nufuz, ta‘sir) —  qattiqqo‗l, 

hokimiyatga so‗zsiz bo‗ysinishga asoslangan, hokimiyatning bir kishi yoki bir hokimiyat 

organi qo‗lida to‗plangan siyosiy rejim. Davlat tuzumida avtoritarlik yagona shaxsning 

http://www.lex.uz/dictionary?word=%D0%90%D0%92%D0%A2%D0%9E%D0%9D%D0%9E%D0%9C%20%D0%90%D0%A1%D0%9E%D0%A1
http://www.lex.uz/dictionary?word=%D0%90%D0%92%D0%A2%D0%9E%D0%9D%D0%9E%D0%9C%20%D0%91%D0%9E%D0%A8%D2%9A%D0%90%D0%A0%D0%A3%D0%92
http://www.lex.uz/dictionary?word=%D0%90%D0%92%D0%A2%D0%9E%D0%9D%D0%9E%D0%9C%20%D0%A2%D0%A3%D0%97%D0%98%D0%9B%D0%9C%D0%90

despotik hokimiyati bilan bog‗liq. Demokratik fuqarolik an‘analaridan farq qilib, fuqaro 

va davlat o‗rtasida o‗zaro mas‘uliyatli munosabatlarni emas., fuqarolarning mas‘uliyatini 

bir tomonlama o‗z zimmasiga oluvchi munosabatlarni anglatadi. 

AVTORITAR DAVLAT — ushbu davlatda g‗ayridemokratik, avtoritar rejim 

hukmronlik qiladi. Avtoritar rejimdagi davlatlar uchun fuqarolarning huquq va 

erkinliklari cheklangan yoki butunlay tugatilganligi, muxolifatdagi partiya va b. 

tashkilotlarning taqiqlanganligi, saylab qo‗yiladigan davlat organlarining roli 

cheklanganligi va ijro etuvchi hamda farmoyish beruvchi davlat organlarining roli 

kuchaytirilishi, davlat boshlig‗i va hukumatning qo‗lida hokimiyat vakolatlarining 

to‗planishi, parlament va b. davlat hokimiyat organlarining rolini yo‗qqa chiqarilganligi 

xosdir. Avtoritar rejimning eng xavfli shakllaridan biri fashizmdir. Fashistik rejim XX 

a.ning 30-40 – yillarida g‗arb mamlakatlarida (Germaniya, Italiya) paydo bo‗lib, u yerda 

mavjud bo‗lgan demokratik huquq va erkinliklarni yo‗qqa chiqardi va muxolif partiya va 

tashkilotlarni terroristik usulni qo‗llab yanchib tashladi. Fashizmga ijtimoiy asosni 

hokimiyatga intiluvchi kuchlar va aldangan ishchi, dehqonlar qatlami yaratdilar. 

Fashistik rejimlarni paydo bo‗lishiga jamiyatning ichida ijtimoiy-sinfiy ziddiyatlarning 

keskinlashuvi, hukmron sinfning siyosiy hokimiyatini inqirozi sabab bo‗ladi. Inqirozlar 

natijasida hukmron tabaqa o‗z hukmronligini lebiral-demokratik usullar orqali ta‘minlay 

olmaydi, shu sababli hokimiyatni qo‗ldan boy berishdan qo‗rqib terroristik usullarni 

qo‗llashga o‗tadi. Ularga misol qilib, ikkinchi jahon urushi boshlanishi oldidagi 

Germaniya va Italiyadagi fashistik rejimlarni ko‗rsatish mumkin. Bu mamlakatlarda 

mavjud bo‗lgan fashistik rejimni xususiyatlariga quyidagilarni ko‗rsatish mumkin: 

aholini kam ta‘minlangan qatlamini himoya qilishni ro‗kach qilib boshqaruvni repressiv 

usullarini qo‗llash; ommaviy axborot vositalari orqali g‗ayrikommunistik va g‗ayrisemit 

g‗oyalarni targ‗ib qilinishi; xalq farovonligi uchun g‗amxo‗rlik qilish to‗g‗risidagi 

yolg‗on shiorlarni tarqatish; fashist rahbarlari siyosatiga qarshi bo‗lganlarga davlat 

miqyosida kurash olib borish; hukmron doiralarning armiya, politsiya va b. repressiv 

kuchlarga tayanishi; Germaniya va Italiya fashistlarining yo‗lboshchilarining daxlsizligi 

dohiylikka da‘vogarligi va h.k.. Yuqorida sanab o‗tilganlardan tashqari, fashistik 

rejimning yana bir qator o‗ziga xos xususiyatlari mavjud. Ulardan eng muhimi ijro 

etuvchi hokimiyatning qonun chiqaruvchi hokimiyatdan mutloq ustunligidir. Ijro etuvchi 

hokimiyatning mutloq ustunligi «tub islohotlar»ni o‗tkazish, «millat birligi» uchun 

kurashish, «haqiqiy» demokratiyani o‗rnatish, qonuniylik va adolatni tantanasi uchun 

kurashish kabi shiorlarni o‗rtaga tashlash bilan ta‘minlandi. Bunda parlament faoliyat 

yuritishni to‗xtatadi va siyosiy jihatdan betaraflashadi. Parlament o‗zining qonunlarni 

yaratish vakolatidan mahrum bo‗ladi. 

AVTORITAR HOKIMIYAT — kuchli hokimiyat, shuning uchun  uning 

jamiyatda tartibi, barqarorlikni ta‘minlash qobiliyati bir muncha yuqoriroqdir. Bu 

hokimiyat turli kuchlar qarshiligini sindirib jamiyatda tarkibiy o‗zgarishlarni tez o‗tkaza 

oladi, va butun imkoniyatlarni eng dolzarb muammolarni hal qilishga yo‗naltira oladi. 

Tub islohotlar va o‗zgarishlar davrida ana shunday kuchli hokimiyatning mavjud 

bo‗lishi, albatta, afzalrroqdir. 

AVTORITARIZM (lot. auctoritas – hokimiyat) — antidemokratik siyosiy rejim. 

Davlatni idora qilish usuli. A.da siyosiy hokimiyat hukmdor shaxsning yoki yetakchining 

http://www.lex.uz/dictionary?word=%D0%90%D0%92%D0%A2%D0%9E%D0%A0%D0%98%D0%A2%D0%90%D0%A0%20%D0%94%D0%90%D0%92%D0%9B%D0%90%D0%A2

siyosiy irodasi va qarorlari asosida amalga oshiriladi. Davlat (siyosiy) hokimiyati asosiy 

vazifalarining bir guruh shaxslar yoki bir shaxs qo‗lida to‗planishi. A.da vakillik 

organlari ham mavjud bo‗ladi, referendumlar, xalq muhokamalari va x.k. o‗tkazilishi 

mumkin. A.ning mohiyati qo‗llaniladigan uslublari: jamiyatga muayyan mafkurani 

majburan qabul qildirishda, demokratik erkinliklarni cheklashda, bir qator 

konstitutsiyaviy institutlarning bekor qilinishi yoki nomigagina mavjud bo‗lishida, 

ma‘muriy organlarning jamoat tashkilotlari ustidan nazorat qilishida, muxolifatning 

yo‗qligi yoxud, agar unga yo‗l qo‗yilsa ham, uning faoliyat ko‗rsatish imkoniyatlari juda 

cheklanganligida, ommaviy axborot vositalariga nisbatan qattiq nazorat o‗rnatilishida, 

fuqarolar har tomonlama nazoratda bo‗lishi singarilarda namoyon bo‗ladi. 

AVTORITET (lot. autoritas – hokimiyat) – keng ma‘noda: bir shaxs yoki 

tashkilotning hayotda yoki jamiyatda qabul qilgan norasmiy ta‘siri (mas. tarbiya, fan); tor 

ma‘noda: hukumat qarorlarini amalga oshirishning bir turi. Ko‗p hollarda A. qonun, 

qoida yoki ijtimoiy me‘yorlar ta‘siri bo‗layotgan shaxslar tarafidan zarur, deb tan 

olinganligidir. A. shaxs yoki bir guruh shaxslarni kuch ishlatmay, zo‗ravonliksiz 

fikrlashga yoki ishlashga yo‗naltirishdir. A. ishlab chiqarishda, siyosatda va b. ijtimoiy 

jabhalarda alohida individlarning faoliyati, ko‗proq mutasaddi tashkilotlar va mansabdor 

shaxslar tomonidan belgilanadi, ular qaror qabul qilib uning ijrosini nazorat qiladi. 

A.ning qay turda va qaysi jabhada amalga oshishi jamiyatning tarixiy rivojlanishiga 

bog‗liq. T.Gobbs ―Suveren A.‖da jamiyatni anarxiyadan saqlash chorasini va ―hammani 

hammaga qarshi kurashishdan qutqarishning yagona chorasidir‖ degan edi. Anarxistlar 

esa, A.ni jamiyatda individning erkinligi, shaxs yagonaligini e‘tirof etishgan. Nemis 

sotsiologi M.Veber A.ning ―formal tipologiyasini‖ taqdim etdi. Unda A. falsafiy yo‗l-

yo‗riqqa asoslanib, yo hukumatga erishishda aniq bir qoidalarga rioya qilish va uni 

qo‗llash chegaralarini belgilaydi yoki tartib tushunchasi uning muqaddas va o‗zgarmas 

muqaddas alomatlari mujassamlangan daho shaxsiyati bilan bog‗liq. Veberning fikricha, 

A faqat avliyolar, targ‗ibotchilar va siyosiy dohiylarga xosdir.  

AXBOROT — 1) biron voqea haqidagi batafsil xabar, ma‘lumot. Davlatlar 

o‗rtasidagi muzoqaralar natijasida tuzilgan bitim yoki shartnoma to‗g‗risida hukumatning 

rasmiy xabari. Tor ma‘noda axborot-jamiyat hayotiga oid ahamiyatli, dolzarb faktlar 

haqidagi qisqa, sharxlanmaydigan ma‘lumotlar. Keng ma‘noda axborot-to‗planadigan, 

saqlanadigan va qo‗llanadigan har qanday ma‘lumotlar. 

AXBOROT AGENTLIKLARI — matbuotda nashr etish, radio va televideniya 

orqali uzatish uchun axborotlarni to‗plash va tarqatish bilan shug‗ullanuvchi tashkilot. 

Maqomiga ko‗ra: hukumat agentliklari, kooperativ, xususiy, jamoatchilik agentliklari 

mavjud. Tarqatiladigan axborot xajmi va faoliyat ko‗lamiga ko‗ra – Jahon Axborot 

agentligi (inglizlarning Reyter, fransuzlarning AFP); mintaqaviy va milliy Axborot 

agentliklari mavjud. 

AXBOROT INFRASTRUKTURASI — 1) jamiyatda axborotni yig‗ish, yetkazish, 

saqlash, avtomatik ravishda qayta ishlash va tarqatish imkoniyatini beruvchi muhit. 2) 

axborotlarni yig‗ish, saqlash, qayta ishlash, tahlil qilish markazlari, axborot almashish va 

telekommunikatsiya kanallari, axborotlar va axborot bozorini himoya qiluvchi tizim va 

vosita, aloqa liniyalari majmui. 

AXBOROT JAMIYATI — sanoati rivojlangan davlatlarda ahborotning yangi 

rolini, ahborot ishlab chiqarish, uni qayta ishlash, tarqatishning sifat jihatidan yangi 

usullarini tasniflash uchun qo‗llaniladigan atama. Axborot jamiyati konsepsiyalari 

zamonaviy jamiyatlar o‗z tarixiy taraqqiyotlarida yangi bosqichga ko‗rilganliklarini 

ta‘kidlaydi. Axborot jamiyatining tarixiy o‗rnini baholashda ikki yondashuv mavjud: 

Yu.Xabermas., E.Giddenslar tomonidan ishlab chiqilgan birinchi yondashuv axborot 

jamiyatini sanoatlashgan jamiyatning bosqichi sifatida talqin etadi. D.Bell va O.Tofflerga 

tegishli ikkinchi yondashuv axborot jamiyatini taraqqiyotning yangi bosqichi (―uchinchi 

to‗lqin‖) tarzida o‗rganishni taklif etadi. Axborot jamiyatida birinchi o‗ringa xizmatlar 

ishlab chiqarish ko‗tariladi, jamiyatning malakaviy, ma‘rifiy tarkibi, mehnatning tabiati 

o‗zgaradi. Qishloq xo‗jaligi  va sanoatda mehnat qiluvchilar soni keskin kamayib, asosiy  

mehnat sohasi – axborot texnologiyalari sohasiga ko‗chadi. Parsonsga  ko‗ra jamiyat to‗rt 

asosiy kichik tizim – iqtisod, siyosat, madaniyat va ijtimoiy sohaga bo‗lingan bo‗lsa, 

axborot jamiyatida ularga yana telekommunikatsion va ta‘lim tizimlari kiritiladi. 

AXBOROT JAMIYATI KONSEPSIYASI — industrial va postindustrial jamiyat 

nazariyalarining davomi. Unga ko‗ra ijtimoiy tizimlarni o‗zgartirishning yangi omili 

sifatida informatika, kompyuterlar va elektronika chiqadi va ular negizida yangi sinflar 

va millatlardan yuqori ijtimoiy guruhlar (uyushmalar) vujudga keladi, ijtimoiy rivojlanish 

mexanizmlari o‗zgaradi. Nazariyotchilari O.Tofler, J.Neysbit, E.Masuda va b.lar. 

«Axborot jamiyati»da insonning barcha muammolari axborotdan global foydalanish 

hisobiga hal qilinadi. 

AXBOROT RESURSLARI — shaxs, jamiyat va davlatning hayoti va faoliyati 

jarayonida olingan biror bir shaklda hujjatlangan ma‘lumot. Davlatga va davlatga oid 

bo‗lmagan A.r. bo‗lishi mumkin. Mulk shakliga qarab fuqarolar, davlat hokimligi, 

mahalliy o‗zini-o‗zi boshqarish organlari, tashkilotlar va ko‗shma korxonalar tasarrufida 

bo‗lishi mumkin. 

AXBOROTNING ISHONCHLILIGI — olingan axborotning obyektiv voqelikga 

mos kelishi va undagi holisonalik. 

AXLOQ — kishilarning bir-birlariga, oilaga, jamiyatga bo‗lgan munosabatlarida 

namoyon bo‗ladigan xatti-harakatlari, xulq-atvorlari, odoblari majmui. Huquqdan farqli 

ravishda A. talablarini bajarish-bajarmaslik ma‘naviy ta‘sir ko‗rsatish shakllari 

(jamoatchilik tomonidan baho berish, qilingan ishni ma‘qullash yoki qoralash) bilan 

belgilanadi. Sharqning buyuk mutafakkirlari insonni A.iy kamol toptirish, uni har 

tomonlama rivojlantirish, ma‘naviy qiyofasini shakllantirish jamiyat taraqqiyotining 

muhim omillaridan biri, deb qarashgan. A. har bir vaziyatni baholash va to‗g‗ri qadamlar 

qo‗yish imkonini beradi. Axloq moddiy foyda keltirmaydi, shuning uchun individual 

darajada u utilitar emas. Ammo axloq insoniyat darajasida - utilitar, chunki u insoniyatni 

saqlab qolish shartidir. Axloq bilan siyosatning bosh ijtimoiy funksiyalari mos tushadi: 

har ikkalasi umumiy farovonlik va ijtimoiy adolat himoyachisi bo‗lishga da‘vogarlik 

qiladi. 

AYIRMACHI-MUXOLIF YETAKCHI — muxolif–yetakchilarning hokimiyat 

munosabatiga ko‗ra ikki turidan biri. Ayirmachining yagona maqsadi hokimiyat. Unga 

har qanday vositalar bilan erishishga intiladi. Shuning uchun u mavjud hokimiyatning 

murosasiz dushmani, uni qanday bo‗lmasin ag‗darib: tashlashga intiladi. Hokimiyat 

tepasiga bunday siyosiy yetakchining kelishi mamlakat rivojini tubdan o‗zgartirishga, 

nobarqarorlikka olib keladi. 

B 
 

«BAYROQDOR» YETAKCHI — zamonaviy siyosat nazariyasida yetakchining 

to‗rt yig‗ma obrazlaridan biri. Bayroqdorni voqe'likni shaxsiy idrok etish ommani jalb 

etishga qodir bo‗lgan g‗oyalar, ideallar ajratib turadi. Bunday turga Jaloliddin 

Manguberdi, Zaxiriddin Muhammad Boburlarni kiritish mumkin. Real hayotda bu 

obrazdagi yetakchi alohida holda uchramasdan, siyosat arboblarida aralashgan holda 

uchraydi. 

BABUVIZM (fr. babouvisme) — barcha insonlarning ijtimoiy tengligini olg‗a 

suruvchi siyosiy bilim, ijtimoiy utopik g‗oya. B. XVIII a.ning oxirida Fransiyada tashkil 

topgan. U fransuz inqilobchisi Grakxa Babyofa nomi bilan bog‗liq.  

BAKTERIOLOGIK (BIOLOGIK) VA TOKSIN QUROLLARI ISHLAB 

CHIQARISHNI, ZAXIRALARINI TO„PLASHNI TAQIQLASH VA ULARNI 

YO„Q QILISH HAQIDAGI KONVENSIYA — Mazkur konvensiya 10.04.1972-yilda 

imzolash uchun ochilgan va 26.03.1975-yildan kuchga kirgan. Hozirda 140 dan ortiq 

davlat uning ishtirokchilari hisoblanadi. Konvensiyaning depozitar davlatlari AQSH va 

Buyuk Britaniya hisoblanishadi. Konvensiyaning faoliyat muddati chegaralanmagan. 

Konvensiyaning ishtirokchilari: 1) mikrobiologik yoki boshqa biologik agentlarning yoki 

toksinlarning profilaktika, himoya yoki boshqa tinchlik maqsadlarida ishlatishga 

mo‗ljallanmagan turlari va miqdorlarini; 2) dushmanlik maqsadlarida yoki harbiy 

to‗qnashuvlarda shunday agentlar va toksinlarni ishlatish uchun mo‗ljallangan qurilmalar 

va etkazib berish vositalarini ishlab chiqarmaslik, to‗plamaslik, har qanday yo‗l bilan 

topmaslik, saqlamaslik; 3) Konvensiya kuchga kirgach 9 oy ichida o‗zlari ega bo‗lgan 

yoki o‗zlarining nazoratlari ostida bo‗lgan barcha agentlar, toksinlar, qurollar, qurilmalar 

va ularni etkazib berish vositalarini yo‗q qilish, yoki tinchlik maqsadlari yo‗lida ishlatib 

yuborish; 4) o‗zga davlatlarga taqiqlangan agentlar, toksinlar, qurollar, qurilmalar va 

ularni etkazib berish vositalarini bermaslik, ularni topishlariga ham yordam bermaslik, 

undamaslik majburiyatini oldilar. Konvensiya insonlarni yo‗q qiluvchi ommaviy qirg‗in 

qurollarining barcha xavfli turlarini yaratish bo‗yicha keyingi ishlarni taqiqlagan muhim 

xalqaro hujjatdir. 

BAKTERIOLOGIK QUROL, biologik qurol — odamlar, hayvonlar va 

o‗simliklarda kasalliklar qo‗zg‗atuvchi, sun‘iy ko‗paytirilgan mikroorganizmlar, 

hasharotlardan iborat ommaviy qirg‗in vositasi. B.q. asosan kasallik tarqatuvchi 

mikroorganizmlar (bakteriya, virus, zamburug‗ va b.) yuqtirilgan pashsha, chivin, 

kemiruvchi hayvonlardan yoki suspenziya va kukunlardan iborat. Chet el harbiy 

mutaxassislari odamlarga shikast etkazadigan bakterial vositalarga, chin chechak, 

kuydirgi, tulyaremiya, manqa, sariq, isitma, brusellyoz, vabo va b. kasallik 

qo‗zg‗atuvchilarini; hayvonlarga shikast etkazuvchi bakterial vositalarga oqsil kasalligi, 

o‗lat, cho‗chqalarning afrika chumasi kasalligi, brusellyoz va b.ning qo‗zg‗atuvchilarini; 

o‗simliklarni zararlantiruvchi bakterial vositalarga bug‗doy zang kasalligi, kartoshka 

fitoftorasi, sholi pirikulyariozi va b. kasallik qo‗zg‗atuvchilarini kiritadi. 

BALLATIROVKA (fr. balles – shar) — biror mas.i ovoz berish yo‗li bilan hal 

etish, tashkilot (qo‗mita va h.k..) a‘zolarini saylash avvallari ovoz berishning eng keng 

tarqalgan usuli - qora va oq rangdagi sharlarni xumga tashlash bo‗lgan. Atama shundan 

kelib chiqqan; ovozga qo‗ymoq, saylamoq. 

BANDITIZM (lot. bandum – bosqinchilik, talonchilik)— bosqinchilar, qurollangan 

to‗da va guruhlarning bosqinchilik harakati. 

BARQAROR IJTIMOIY RIVOJLANISH VAZIYATI — jamiyatdagi tinch-

totuvlik va uni mustahkamlash uchun shart-sharoitning mavjudliligi. Qatlamlar, kuchlar 

va siyosiy partiyalar o‗rtasidagi hamjihatlik vaziyati O‗zbekiston mustaqillikka 

erishgandan keyin barqaror rivojlanishga katta e'tibor berilmoqda. Milliy manfaatlarni 

amalga oshirish va himoya qilish orqali jamiyatning ijtimoiy-iqtisodiy va siyosiy tizimi, 

davlat suvereniteti va hududiy yaxlitligini ta‘minlovchi vaziyat. 

BARQAROR RIVOJLANISH (ing. sustainable development) — mazkur 

tushunchani BMT Tashqi muhit va taraqqiyot xalqaro Qo‗mitasining raisi G.X. Brutland 

1987-yilda taklif qilgan. Davlat, xalq, millatning ijtimoiy rivojlanshi va ekologik 

muhitning bir-biri bilan uzviy bog‗liqligini ko‗rsatuvchi atama. B.r. birinchi navbatda 

iqtisodiy-ijtimoiy rivojlanish, siyosiy taraqqiyot, shu bilan birga, bizni o‗rab turgan muhit 

alohida sohalar emas., ular bir-biri bilan uzviy bog‗liq degan fikr yotadi. Ilm-fan, 

texnikaning rivojlanishi, ya'ni texnalogiyaning qo‗llanilishi, bir tomondan kishilarning 

farovonligini oshirsa, ikkinchi tomondan tabiy muhitga salbiy ta'sir o‗tkazmoqda. Shun., 

ko‗pgina davlatlar iqtisodiy nochorlik, ijtimoiy qoloqlik, ekologik tanglik sharoitida 

yashab kelmoqda. Shu ma'noda, davlat xalq, millatlar o‗z taraqqiyoti yo‗lini tanlashda, 

yoki shu g‗oyani yaratishda iqtisodiy samaradorlikni ijtimoiy adolat va ekologik oqillik 

bilan hamohang tarzda ko‗zda tutmoqliklari darkor. Aks holda iqtisodiy va ijtimoiy 

rivojlanish tabiy muhitga katta ziyon etkazishi mumkin. Natijada biz kelajak avlodga 

taraqqiy etish imkoniga ega bo‗lgan ijtimoiy muhitni emas., qurib, cho‗lga aylanib 

borayotgan saxrolarni qoldiramiz. B.r. konsepsiyasi o‗z oldiga bir-biri bilan uzviy bog‗liq 

bo‗lgan quydagi vazifalarni qo‗yadi: 1) nochorlikka qarshi kurash, uni tugatish 

masalalari,; 2)yangi ish o‗rinlarini yaratish; 3) tabiy muhitni tiklash va saqlab qolish; 4) 

sog‗liqni saqlash, ayollar va bolalarning hayotiy sharoitini yaxshilash; 5) kishilarning 

turmush farovonligini yaxshilash va h.k.lardan iboratdir. 

BARQARORLIK — qat‘iy, turg‗un vaziyat. Barqarorlik narsa va hodisalarga xos 

qonuniyatli muayyanlikni ifodalovchi tushuncha. 

BASHORAT — jamiyatda va xalqaro-maydonda yuz berayotgan xodisa va 

jarayonlarning kelajakda, yoki hozirgi kundagi holati bo‗yicha mohiyatini aniqlashga 

qaratilgan harakat yoki tahmindir. Siyosiy bashoratning amalga oshirilishidan ko‗zlangan 

maqsad – yuz berishi mumkin bo‗lgan ixtilof, inqiroz, nizolar, taraqqiyot va h.k.larning 

oldindan bilish va uni yo‗naltirish, oldini olish uchun amalga oshiriladi. Siyosiy bashorat 

ilmiy va amaliy faktlarga asoslangan holda ilgari suriladi. Shunga monand tarzda 

tadqiqot amalga oshiriladi. Tadqiqotni amalga oshirishda zamonaviy tadqiqot 

metodlaridan keng foydalaniladi. 

BAYNALMILALCHILIK (arab, «baynalmilal» – millatlararo) — jahondagi turli 

millat va irqlarga mansub kishilarning xalqaro birdamligi; ularning bir-birlarini 

tushunishlari va o‗zaro ishonchining, madaniyatlar, qadriyatlar, bilim va texnologiyalar 

o‗zaro singib borishining asosi; millatchilikning aks tushunchasi. Insoniyat tarixi turli 

millatlar va elatlar orasida iqtisodiy, siyosiy va madaniy-ma'naviy aloqalar o‗rnatilib, 

ularning tobora mustahkamlanib borishi jarayonidir, mazkur munosabatlarsiz esa ijtimoiy 

taraqqiyot amalga oshmaydi. 

BAYONOT — xalqaro huquqda bir yoki bir necha davlatning siyosiy partiyasi yoki 

partiyalari, hukumati yoxud hukumatlarining bir yoki bir necha davlatlarga oid muhim 

masalalar yuzasidan o‗z rasmiy fikrlari, qarashlari hamda maqsadlarini, ma'lum hatti-

harakatlarni qo‗llab-quvvatlashlari yoki aksincha, qoralashlarini, ularga e'tiroz 

bildirishlarini ifodalaydigan hujjat. 

BAYROQ — 1) tayoq, sim va b. narsalarga mahkamlangan muayyan rang va 

o‗lchamdagi mato. O‗rta a.larda turkiy xalqlar orasida u tug‗a deb atalgan. O‗rta a.larda 

G‗arbiy Yevropa shaharlarida tabaqa, uyushma va korxona o‗z B.iga ega bo‗lgan; 2) 

davlatning rasmiy ramzi. 

BBC (ing. British Broadcastin Corparation) — Britaniya radioeshtirish 

kompaniyasining qisqartirilgan nomi. 1927-yil tashkil topgan. Hozirgi kunda 60 dan 

ziyod tilda eshtirishlarni olib boradi. 

BEGONALASHUV SIYOSIY — siyosiy subyekt va uning biror funksiyasi 

o‗rtasidagi bog‗liqlikning, birlikning yo‗qolishi natijasida hosil bo‗ladigan munosabat. 

Begonalashuv subyektga salbiy ta'sir etadi, begonalashgan funksiya buzilishi, salbiy 

tomonga o‗zgarishiga olib keladi. 

BENELYUKS — Yevropadagi uchta davlat – Belgiya, Niderlandiya, Lyuksenburg 

boj iqtisodiy ittifoqining qisqartirilgan nomi. Ittifoq yagona bozor aylanmasi,ishchi 

kuchi, tovar, kapital, xizmat ko‗rsatishni uch davlatda erkin ko‗chib yurishini, iqtisodiy, 

moliyaviy, siyosiy faoliyatni uyg‗unlashtirib turishni, tashqi siyosiy munosabatlarda bir 

butun bo‗lib chiqishni nazarda tutadi. Qarorgohi Bryusel shahrida. 

BETARAF ZONA — manfaatdor davlatlar o‗rtasida tuzilgan shartnomaga binoan 

harbiy harakat-maydoniga aylantirilmaydigan, harbiy baza sifatida foydalanishga yo‗l 

qo‗yilmaydigan hudud. Davlatlar hududining ba'zi er-maydonlari yoki ular suverenitetiga 

kirmaydigan erlar ham B.z.ga aylantirilishi mumkin. B.z. manfaatdor davlat tomonidan 

bir tomonlama tartibda yoki xalqaro shartnoma asosida tashkil etiladi. Qirg‗oq bo‗yida 

joylashgan bironbir davlat tomonidan boshqa davlatlar o‗rtasidagi urush paytida o‗z 

xavfsizligini ta‘minlash uchun muvaqqat B.z. tuzilishi mumkin. Muvaqqat B.z.lar 

sirasiga urushlarda katnashayotgan tomonlar muzoqaralar olib borish (mas., harbiy 

asirlarni, yarador va bemorlarni almashish, sulh tuzish haqida), madaniy va tarixiy 

yodgorliklarni muhofaza etish uchun belgilaydigan zonalar ham kiradi. B.z.larni tuzish 

bilan bir vaqtda ko‗pincha demilitarizasiya amalga oshiriladi. 

BETARAFLIK (neytrallik) — 1) ma'lum tomonlar, davlatlar tashkilotlar yoki 

subyektlar o‗rtasidagi tortishuv, mojaro, ziddiyatlarga qarshi kurashishda aralashmaslik; 

2) qurolli mojarolarga hamda harbiy–siyosiy ittifoqlarga ishtirok etishni inkor etuvchi 

davlatning alohida, huquqiy statusi va siyosati. B.ni tinchlik va harbiy davrlarda amalga 

oshirish mumkin. Turli xildagi betaraflik farqlari; ular: doimiy (Shveytsariya va Avstriya 

tomonidan xalqaro tartibda qabul qilingan) kelishilgan, an‘anaviy (uzoq vaqt davomida 

Shvetsiya tomonidan amal qilinib kelinayapti) ijobiy (harbiy, siyosiy ittifoqlarga 

qo‗shilmaslik siyosatini olib borayotgan, mustaqil rivojlanayotgan davlatlarning paydo 

bo‗lishi, munosabati bilan urushdan Keyingi yillarda keng quloch yoygan) qurolli 

betaraflik (harbiy kuch yordamida davlat o‗z betarafligini himoya qilishga tayyor 

ekanligini e‘lon qiladi). B. davlatga hujum qilingan holatlarda BMTning oxirgi nizomiga 

muvofiq davlat alohida yoki jamoa bo‗lib o‗z-o‗zini himoya qilish huquqiga ega. 

BIKAMERALIZM — parlamentning ikki palatali tizimi. 

BILINGVIZM (bi va lot. Lingua – til) — Ikki tillilik 

BILL  (ing. bill) – Buyuk Britaniya, anglosakson va AQSH huquqiy tizimini qabul 

qilgan mamlakatlarda qonun chiqaruvchi organga kiritiladigan qonun loyihasi. 

BIOSIYOSAT — fiziologiya, genetika, biologiya, hulq, ekologiya va taraqqiyot 

falsafasi o‗zaro uyg‗unligiga asoslangan zamonaviy nazariya. Biosiyosat inson va 

hayvonot dunyosi va tushunchalar umumiyligini tan olish asosiga quriladi. 

Biosiyosatning bosh ob‘yekti – inson hulqidir. 

BIOTERRORIZM — virus, kukun kabi bakteriologik vositalardan foydalangan 

holda terakt sodir etish. 

BIPATRIDLAR (bi va yun. patris – vatan), bipolidlar — ayni bir vaqtda ikki va 

undan ortiq davlat fuqarosi bo‗lgan shaxslar. 

BIPOLYAR (bipolyarlik yoki ikki qutblilik) — tabiiy geosiyosiy tuzilma bo‗lib, u 

o‗zida planeta miqyosida asosiy geosiyosiy dualism – talassokratiyani tellurokratiyaga 

qarshi aks ettiradi. 

BIR QUTBLI DUNYO — «sovuq urush» da SSSRning mag‗lubiyatidan keyin 

vujudga kelgan geosiyosiy tartib. Atlantizm va AQSH yer yuzida hukmronlik qiluvchi 

yagona qutb sifatida tushuniladi.  

BIRLASHGAN MILLATLAR TASHKILOTI (BMT) — yer yuzida tinchlikni 

mustahkamlash va xavfsizlikni ta‘minlash, davlatlarning o‗zaro hamkorligini 

rivojlantirish maqsadida tashkil etilgan xalqaro tashkilot. 1945-yilda tuzilgan. BMTni 

barpo etish haqidagi qaror SSSR, AQSH, Buyuk Britaniya va Xitoy tashqi ishlar 

vazirlarining Moskvadagi kengashida 1943-yilda, Ustavi esa SanFransisko 

konferensiyasida 1945-yilda qabul kilindi. BMT Ustaviga dastlab 51 davlat imzo 

chekkan, 2012-yilda esa ular soni 193 taga etdi. BMTning doimiy ish o‗rni (shtab 

kvartirasi) – Nyu-York shahrida (AQSh). BMT Ustavida ko‗rsatilganidek, u xalqaro 

tinchlik va xavfsizlikni saqlash, xalqlarning teng huquqli bo‗lishi va o‗z taqdirini o‗zi 

belgilashi qoidasiga amal qilib, millatlar o‗rtasida do‗stlik munosabatlarini 

rivojlantirishni, iqtisodiy, ijtimoiy, madaniy muammolarni hal etishda xalqlar o‗rtasida 

hamkorlik bo‗lishini ta‘minlashni ko‗zda tutib, shu umumiy maqsadlarga erishishda 

millatlar harakatini uyg‗unlashtirib turadigan markaz hisoblanadi. 2000-yil 6-8–sentabrda 

BMTning 55-sessiyasi doirasida «Ming yillik sammiti» bo‗lib o‗tdi. Unda 155 dan ortiq 

mamlakatning davlat va hukumat boshliqlari ishtirok etdi. Mazkur anjumanda 

umumbashariy ahamiyatga ega bo‗lgan ijtimoiy-iqtisodiy ekologiya va xavfsizlikka doir 

muammolar muhokama qilinib, yangi yuz-yillikning dastlabki yillarida amalga oshirilishi 

mo‗ljallanayotgan tadbirlar belgilandi. BMT o‗z a‘zolarining suveren tengligiga 

asoslanadi. BMT davlatlarning ichki ishlariga aralashmaydi. Uning Ustavida qayd etilgan 

barcha majburiyatlarni zimmasiga oladigan davlatlar BMTga a‘zo bo‗la oladi. Yangi 

a‘zolar BMT Xavfsizlik Kengashi tavsiyasiga muvofiq, BMT Bosh Assambleyasi qarori 

bilan qabul qilinadi. BMT a‘zolari xalqaro nizolarni tinch yo‗l bilan hal etishlari lozim. 

Ustav qoidalarini doimo buzib turadigan davlat, Xavfsizlik Kengashining tavsiyasiga 

muvofiq, Bosh Assambleya qarori bilan BMT a‘zoligidan chiqariladi. BMTning asosiy 

organlari: Bosh Assambleya, Xavfsizlik Kengashi, Iqtisodiy va ijtimoiy kengash 

(EKOSOS), Vasiylik kengashi, BMT huzuridagi Xalqaro sud va BMT Kotibiyati - Bosh 

kotib va b. xodimlardan iborat. BMT Bosh kotiblari: Tryugve Li (Norvegiya, 1946-53), 

Dag Xammarsheld (Shvesiya, 1953-61), U Tan (Birma, 1961-71), Kurt Valdxaym 

(Avstriya, 1972-81), Xaver Peres de Kuelyar (Peru, 1982-91), Butros Butros G‗oli (Misr, 

1992-97), Kofi Anan (Gana, 1998-2007), Pan Gi Mun (Koreya Respublikasi 2008-

yildan). Bosh kotibni Xavfsizlik Kengashi tavsiyasiga muvofiq Bosh Assambleya 5 yil 

muddatga tayinlaydi. Bosh kotib har yili BMT ishi hakida Bosh Assambleyaga hisobot 

berib turadi, kotibiyat xodimlarini tayinlaydi. BMT va uning organlari barqaror ishlashini 

ta‘minlashda, Bosh Assambleya va BMT boshqa organlari qarorlari amalda bajarilishida 

yordam beradi. O‗zbekiston o‗z mustaqilligini e‘lon qilganidan keyin ko‗p o‗tmay 1992-

yil 2-martda BMTga a‘zo bo‗ldi. Shu kuni BMT Bosh Assambleyasi binosi oldida 

O‗zbekiston Respublikasining Davlat bayrog‗i ko‗tarildi. 1993-yil 24-oktabrda 

Toshkentda BMTning O‘zbekistondagi vakolatxonasi ochildi. BMTda O‗zbekiston 

Respublikasi vakolatxonasi ish boshladi. O‗zbekiston Respublikasi BMTning Ta'lim, fan 

va madaniyat masalalari bilan shug‗ullanuvchi tashkiloti - YUNESKOga ham a‘zo 

bo‗ldi. O‗zbekiston Respublikasi Prezidenti I.A.Karimovning BMT Bosh Assambleyasi 

48-sessiyasida (1993-yil sentabr), BMT tashkil etilganining 50 yilligiga bag‗ishlangan 

sessiyada (1995-yil oktabr), BMT Bosh Assambleyasining «Ming yillik sammiti» (2000-

yil sentabr va 2010-yil sentabr) da so‗zlagan nutqlari dunyo jamoatchiligida katta 

qiziqish uyg‗otdi. Xususan, ushbu xalqaro tashkilotning XX a. so‗nggidagi eng yirik 

anjumanida O‗zbekiston rahbari xalqaro terrorizm va narkobiznes bilan bog‗liq 

muammolarni hal etish; mintaqaviy xavfsizlik, jum. Markaziy Osiyo mintaqasida 

barqarorlik va xavfsizlikni ta‘minlash; jahon xavfsizligi tizimini takomillashtirish, BMT 

faoliyati va tarkibiy tizimini isloh qilishga taalluqli takliflar bilan chikdi O‗zbekiston 

Respublikasi BMTning teng huquqli a‘zosi sifatida bu eng nufuzli xalqaro tashkilotning 

maqsad va qoidalariga qat‘iy amal qilmoqda. 

BITIM — 1) kelishuv, tomonlarning biror-bir sharoitlarda o‗zaro munosabatlar, 

huquq va majburiyatlarni o‗z zimmalariga olishi; 2) o‗zaro rozilik, kelishuv. 

BIXEVIORIZM (ing. Behaviour – xulq-atvor) — XIX a.ning oxiri - XX a.dagi 

amerika psihologiyasining yetakchi oqimlaridan biri. B. ta'limoti asosida odam va 

hayvon xulqida tashqi muhitdan bo‗ladigan ta'sir, qo‗zg‗atuvchi (stimul)ga javoban 

yuzaga keladigan xattiharakat va unga taalluqli nutqiy va hissiy javoblarning majmui 

yotadi. B. XX a.ning 20-yillarida yuksak darajada rivojlandi. B. atamasi va tadqiqot 

metodikalarining asosiy g‗oyalari antropologiya, sotsiologiya, siyosatshunoslik, va 

pedagogik fanlarga ham tadbiq etildi. Xulqni o‗rganish borasida bir-biri bilan bog‗liq bu 

fanlar Amerikada bixevioral fanlar deb ataladigan umumiy nom olgan. Hozir ko‗p 

hollarda B. g‗oyalari saqlanib qolgan, II-jahon urushidan keyin B. An‘analari qator 

tadqiqotlar, shun. dasturli ta'lim (Skinner) deb nomlangan amerikakonsepsiyalarida 

davom ettirilgan. Bixevioristik talqin insonni siyosiy jihatdan hulqning alohida turi 

sifatida ta'riflab, unga binoan ba'zi kishilar buyruq beradi qolganlari esa unga bo‗ysinadi. 

B. yondashuv hokimiyatni ob‘yektiv motivlashtirishga muhim ahamiyat berib, 

hokimiyatni tushunishni individuallashtiradi, uni aniq shaxslar o‗zaro xatti-harakati 

darajasidagi hodisa sifatida ta'riflaydi. 

BLEF (ing.) — maqtanchoqlik va b. maqsadlarda qilingan uydirma, yolg‗on, 

mavjud bo‗lmagan kuchlar va vositalar bilan qo‗rqitish. 

BLOK SIYOSIY — davlatlar, partiyalar, guruhlar o‗rtasida doimiy va vaqtincha 

tuziladigan bitim (ittifoq). Birgalikda harakat qilish yo‗li bilan umumiy siyosiy 

maqsadlarga erishish uchun tuziladi. B.s. o‗z tarkibiga kiruvchi davlat, partiya va 

guruhlarning bevosita aholiga murojaat etishi, saylovlarda bir nomzodni ko‗rsatishi, 

yagona siyosiy yo‗lni ishlab chiqishi, koalitsiyaviy hukumat tuzishi kabi shakllarda 

uchraydi. 

BLOKADA (ing. blockade – qamal, qurshamoq) — 1) harbiy harakatni amalga 

oshirishning dushman ob‘yektini ajratib, yakkalab, tashqi aloqalarini izdan chiqarishga 

qaratilgan alohida shakli. Bundan maqsad dushman davlatning harbiy-iqtisodiy qudratini 

sindirib, taslim bo‗lishga majbur etishdan iborat; 2) (siyosiy) – biror davlatni muayyan 

talabni bajarishga majbur etish maqsadida uning tashqi aloqalariga putur etkazishga 

qaratilgan siyosiy tadbirlar tizimi. Siyosiy B. davlatni diplomatik jihatdan yakkalab 

qo‗yishda ifodalanadi. Siyosiy B. ko‗pincha iqtisodiy B., ba'zida harbiy B. bilan bog‗liq 

bo‗ladi. II-jahon urushidan so‗ng G‗arb davlatlari milliy mustaqillik uchun kurash yo‗liga 

o‗tgan davlatlarga qarshi siyosiy B.ni keng miqyosda qo‗lladi. 

BLOKLARGA QO„SHILMASLIK HARAKATI — davlatlarning tinchlik va 

taraqqiyot uchun imperializm va reaksiyaga qarshi harakati. Bunday davlatlarga tashqi 

siyosat doktarinasiga ko‗ra bloklarga qo‗shilmaslik siyosatini qo‗llab-quvvatlovchi 

davlatlar kiradi. Bunday doktarinaning asosiy qoidalari – harbiy-siyosiy bloklarda 

ishtirok etmaslik, xalqaro tinchlik va xavfsizlikni qo‗llab-quvvatlash va mustahkamlash 

uchun faol kurash olib borishdir. (q. Qo‗shilmaslik harakati). 

BO„LIB TASHLA VA HUKUMRONLIK QIL — qadimgi Rim imperiyasi 

davridan boshlab olib borilayotgan siyosat. Bu atamaning mazmuni imperiya sarkardalari 

tomonidan egallab olingan hududlarni tobelikda saqlash boshqarishni anglatadi. 

Keyinchalik imperialistik davlatlar (Angliya, Fransiya, Ispaniya, Rossiya, Portugaliya, 

Niderlandiya) o‗z hukmronligini saqlab turish uchun ―B.t. va h.k.q.‖ siyosatini qo‗llagan 

va asosiy quroli bo‗lgan. B.T. va H.Q - g‗arazli geosiyosiy va geostrategik maqsadlarga 

erishishda qo‗llanadigan usul va tamoyillardan biri. Bu tamoyilni amalga oshirishning 

asosiy yo‗li biron-bir mintaqa yoki mamlakat ichida ijtimoiy parokandalikni keltirib 

chiqarishdir. Bunda birinchidan, muayyan shaklda mavjud bo‗lgan ijtimoiy-iqtisodiy 

qiyinchiliklarni bo‗rttirib ko‗rsatish orqali aholining mavjud holatdan noroziligini 

uyg‗otish, ikkinchidan, o‗z nog‗orasiga o‗ynaydigan muxolifatchi kuchlarni yuzaga 

keltirish yo‗li bilan siyosiy beqarorlikni keltirib chiqarish, uchinchidan, ―mamlakatda 

so‗z, matbuot, siyosiy erkinliklar yo‗q‖ qabilidagi tuhmatdan iborat mafkuraviy tazyiq 

o‗tkazish usullari qo‗llanadi.   

BOG„LIQLIK — «uchinchi dunyo» mamlakatlarining qiyosiy tahlillaridan keng 

qo‗llanuvchi konsepsiya. U Lotin Amerikasida 60-yillarda vujudga keldi va keyinroq 

Afrika va Osiyo bo‗yicha tadqiqotlarda ham qo‗llana boshlandi. 

BOJXONA ITTIFOQI — ikki yoki undan ortiq davlatlar o‗rtasida o‗zaro bojxona 

chegaralarini bekor qilish, boshqa mamlakatlar uchun yagona boj tariflarini joriy etish 

to‗g‗risidagi bitim; davlatlarning bojxona siyosati sohasida hamkorlikda faoliyat olib 

borish maqsadlarida birlashuvi. B. i. asosan ittifoqqa a‘zo davlatlarda ishlab chiqarilgan 

tovarlarning raqobatbardoshligini ko‗tarish maqsadlarida boj undirish, a‘zo bo‗lmagan 

davlatlarga nisbatan yuqori boj stavkalari masalalarini tartibga soladigan ikki yoki ko‗p 

tomonlama bojxona konvensiyalari asosida tashkil etiladi. Dastlabki B. i.laridan biri 

Fransiya va Monako o‗rtasida tuzilgan (1865). 1924-yilda Shveytsariya bilan 

Lixtenshteyn knyazligi o‗rtasida B. i. vujudga keldi. Rivojlangan mamlakatlar o‗rtasidagi 

B. i.ga Ta'riflar va savdo to‗g‗risida Bosh kelishuv (1947; 1997-yildan Jahon savdo 

tashkiloti), Yevropa iqtisodiy hamjamiyati (1957; 1995-yil dan Yevropa Ittifoqi), 

Yevropa erkin savdo uyushmasi (1960) misol bo‗ladi. 

BOLA HUQUQLARI TO„G„RISIDA KONVENSIYA — bolalar huquqi 

to‗g‗risidagi xalqaro huquq normalari kuchiga ega bo‗lgan hamda kelajakka qaratilgan 

eng to‗la va birinchi hujjat. BMT Bosh Assambleyasi tomonidan 1989-yil 20-noyabrda 

bir ovozdan qabul qilingan. Konvensiya 1959-yilda qabul qilingan Bola huquqlari 

deklaratsiyasi qoidalarini rivojlantiradi. Deklaratsiya «Insoniyat o‗zida mavjud bo‗lgan 

eng yaxshi narsalarning hammasini bolalarga berishga majbur» deb e‘lon qilgan edi. 

Konvensiya esa ushbu Deklaratsiya va b. xalqaro hujjatlardagi bolalar huquqlari 

to‗g‗risidagi qonunlarni o‗zida mujassamlashtirgan. B.h.t.k. dunyoning barcha 

mintaqalaridagi xalklar uchun teng ahamiyatga ega, asosiy maqsadi bolalar manfaatlarini 

mumkin qadar himoya qilishdan iborat. U muqaddima, 3 qism, 54 moddadan iborat. 

Konvensiyaga asosan agar milliy qonunlarda balog‗at yoshi birmuncha erta belgilangan 

bo‗lmasa, 18 yoshga to‗lmagan har qanday shaxs bola hisoblanadi. Unga O‗zbekiston 

Respublikasi 1992-yil 9-dekabrda qo‗shilgan. Konvensiyani ratifikatsiya qilgan yoki 

unga qo‗shilgan davlatlar uni bajarish yuzasidan tadbirlar bo‗yicha Bola huquqlari 

qo‗mitasiga muntazam ravishda milliy ma'ruzalar yuborib turadi. 

BOLALAR JAMG„ARMASI (YUNISEF) — BMTning asosiy jamg‗armalaridan 

biri. Uzoq vaqt davom etgan urush natijasida katta qiyinchiliklarga duchor bo‗lgan 

Yevropa bolalariga g‗amxo‗rlik ko‗rsatish maqsadida 1946-yilda tuzilgan. 1953-yildan 

BMTning doimiy tuzilmasiga aylangan. Yer yuzida, ayniqsa rivojlanayotgan 

mamlakatlardagi bolalarning soglom va barkamol voyaga etishiga kumaklashish uning 

bosh tamoyilidir. Mazkur sohadagi faoliyati uchun 1965-yilda Nobel mukofoti bilan 

takdirlangan. O‗zbekiston mustaqillikka erishgach, YUNISEFga a‘zo bo‗ldi va u bilan 

yaqin hamkorlik o‗rnatdi. Jamg‗arma tomonidan bolalarni immunizatsiya qilish, 

boshlang‗ich maktab o‗quvchilarini oziq – ovqat va ichimlik suv bilan ta‘minlash, 

vaksinalar etkazib berish bo‗yicha uzoq muddatli dasturlar, Orolbo‗yi aholisiga yordam 

ko‗rsatish yuzasidan maxsus dastur, «Orol dengizi: mintaqaviy va ekologik yordam 

loyihasi» ishlab chiqilgan. 

BOLSHEVIZM — 1903 yili Rossiyada vujudga kelgan siyosiy avantyuristlar va 

hokimiyatparastlarning o‗ta reaksion partiyasi mafkurasi, insoniyat uchun zararli va 

xavfli bo‗lgan siyosiy hokimiyatni egallab olish va davlat boshqaruvining vayronkor 

shakli. Uning asoschisi, nazariyotchisi, g‘oyaviy rahbari va rahnamosi V.I.Ul‘yanov 

(Lenin) edi. B. o‗tgan asr boshlarida Rossiyada bolshevistik partiya rahbarligida siyosiy 

hokimiyatni egallab olish va davlat boshqaruning g‗oyaviy, trategik, taktik va tashkiliy 

prinsiplari va vositalari sifatida amal qildi. B. terror, zo‗ravonlik, ekstrimizm, 

bosqinchilik va insonlarni talashning avj olishi, quturishi va haddan oshishi, bu qamoq, 

konslager, qatag‗on va surgunlardan iborat ekanini  sobiq sovet tuzumi ko‗rsatdi. Bu 

vayronkor mafkuraning qullarcha mehnat, vahshiyona ekspluatatsiya, ochlik, qahatchilik, 

kasallik, insonlarning bevaqt o‗limi ekaniga postsovet hududidagi xalqlar tarixi guvoh.  

BOSH ASSAMBLEYA — BMT asosiy organlaridan biri, barcha a‘zolarining 

umumiy yig‗ilishi. Butun BMTga tegishli vazifalar hamda vakolatlarning muhim qismini 

bajaradi. BMT barcha asosiy organlari orasida eng vakolatlisi. Shu organlarni 

shakllantirishda ishtirok etadi. BMTga a‘zo hamma davlatlar o‗z vakillariga ega bo‗lgan 

yagona organ. Mazkur vakillar ko‗pi bilan 5 delegat va yana shuncha delegat o‗rinbosari 

va zarur miqdordagi maslahatchilar va ekspertlardan tashkil topadi. BMTga a‘zo 

davlatlarning barchasi BMT Bosh Assambleyasida teng huquqli, ya'ni har biri bir ovozga 

ega. Delegasiya majlislar zalida davlatning ingliz tilidagi rasmiy nomiga muvofiq alifbo 

tartibida joylashadi. BMT Bosh Assambleyasi BMT Ustavi doirasidagi yoki uning har 

qanday organi vakolat hamda vazifalariga doyr har qanday masala yoxud ishni, bironbir 

davlat yoki Xavfsizlik Kengashi o‗rtaga qo‗ygan masalalarni muhokama qilish, shun., 

BMT a‘zolari va (yoki) Xavfsizlik Kengashiga oid tavsiyalarni berish vakolatiga ega. 

BMT Bosh Assambleyasi Xavfsizlik Kengashining doimiy bo‗lmagan a‘zolarini (doimiy 

a‘zolari BMT Ustavi 23-moddasida ko‗rsatilgan), Iqtisodiy va Ijtimoiy kengash a‘zolarini 

saylaydi; Xavfsizlik Kengashi bilan birga Xalqaro sud sudyalarini saylashda qatnashadi; 

Xavfsizlik Kengashi tavsiyasiga binoan BMT Bosh kotibini tayinlaydi; Xavfsizlik 

Kengashining va BMT boshqa organlarining-yillik hamda maxsus dokladlarini qabul 

qilib, ko‗rib chiqadi; BMT budjetini muhokama etib, tasdiklaydi. BMT Bosh 

Assambleyasi navbatdagi-yillik sessiyaga (u odatda sentabr oyining 3-seshanba kuni 

ochiladi), shun. maxsus yoki (1950-yildan) favqulodda sessiyaga yig‗iladi. Maxsus 

sessiyalar Xavfsizlik Kengashi, BMT a‘zolarining ko‗pchiligi yoki bular ma'qullagan 

holda BMT a‘zolaridan birining talabi bilan chaqiriladi.  

BOSHQARILADIGAN KAPITALIZM NAZARIYASI — iqtisodiyotni, jum.  

kapitalistik xo‗jalik yuritish tizimini davlat yo‗li bilan boshqarishni asoslaydigan 

nazariya. 1929-33 – yillarda AQSHda ro‗y bergan Buyuk tanglik - iqtisodiy inqiroz va 

kapitalizmning aralash iqtisodiyotga o‗sib o‗tishi jarayoni B.k.n.ni vujudga keltirdi. Bu 

nazariyaning asoschisi ingliz iqtisodchisi J.M.Keyns hisoblanadi. 

       BOSHQARISHDAGI MA'MURIY BUYRUQBOZLIK USULI — buyruqbozlik 

iqtisodiyoti - iqtisodiyotni tashkil etish usullaridan biri. Bu usulda hukumat resurslarni 

markazlashtirgan holda taqsimlaydi, ayrim shaxslar hamda korxonalarga o‗z qarorlariga 

muvofiq faoliyat ko‗rsatish majburiyatini yuklaydi. 

BOSHQARMA — davlat boshqaruvi tizimida biror yirik tarmoq yoki xo‗jalik 

sohasida markaziy yoki o‗rta bo‗g‗indagi boshqaruv idorasi (mas., Markaziy bankning 

viloyat boshqarmasi, Bojxona qo‗mitasining shahar boshqarmasi). B. vertikal (vazirlik, 

qo‗mita, korporatsiya darajasida sektor - bo‗lim - boshqarma - bosh boshqarma) va 

gorizontal (ayrim vazifalarni bajaruvchi bo‗limlar) tizimda rahbarlikni amalga oshirishi 

mumkin. B. umuman boshqaruv vazifalarini, maqsadlarini amalga oshirish va b.rish 

jarayonining uzluksiz hamda samarali ishlashini hududiy yoki tarmoq tamoyillari asosida 

tashkil etadi. Hozirgi paytda O‗zbekistondagi boshqaruv amaliyotida B. o‗rniga 

departament atamasi kirib kelmoqda. 

BOSHQARUV SHAKLI — bu huquqiy institut bo‗lib, davlat hokimiyatini tashkil 

etish tartibi. Oliy va mahalliy davlat organlarini tuzish usulini hamda ularning bir-biri va 

aholi bilan o‗zaro munosabatlari tartibini o‗z ichiga oladi. Boshqaruv shakllari hokimiyat 

bir shaxs tomonidan yoki saylab qo‗yiladigan jamoaviy organ tomonidan amalga 

oshirilishiga qarab jiddiy farq qiladi. Birinchi holda boshqaruvning monarxik shakli, 

ikkinchi holda esa respublika shakli namoyon bo‗ladi. Monarxik boshqaruv shaklida, 

amaldagi qonunlarga muvofiq, monarx, respublika boshqaruv shaklida esa saylab 

qo‗yiladigan davlat organi davlat hokimiyatini boshqaradi. Monarxiyalar va 

respublikalarning har xil turlari mavjud. Ular davlatlarning tiplariga, shun., ularning 

yuzaga kelishi va faoliyat ko‗rsatishi shart-sharoitiga ko‗p jihatdan bog‗liq. 

BOSHQARUV TARTIBIGA QARSHI JINOYATLAR — O‗zbekistonda 

maxsus boshqaruv tartib-qoidalariga rioya qilmaslik, davlat muassasalari yoki jamoat 

birlashmalarining me'yoriy ish faoliyatini buzishda yoxud hokimiyat vakillarining 

me'yoriy faoliyat tartibiga tajovuz qilishda ifodalangan g‗ayriqonuniy harakatlar. Odil 

sudlovga qarshi, xo‗jalik faoliyati va jamoat xavfsizligi sohasidagi jinoyatlar ham ma'lum 

darajada boshqaruv tartibiga tajovuz qiladi. B.t.q.j.ni shartli ravishda subyektiga qarab, 2 

guruhga bo‗lish mumkin: 1) mansabdor shaxslar tomonidan sodir qilinadigan jinoyatlar 

(O‘zbekiston Respublikasi JK, 205-210 – moddalar); 2) mansabdor bo‗lmagan har 

qanday shaxslar tomonidan sodir qilinadigan jinoyatlar (O‘zbekiston Respublikasi JK, 

211-22 –moddalar). 

BOSIM — siyosatshunoslikda ishontirishga qaratilgan qudratli va tezkor urushish. 

U ochiqdan-ochiq bo‗lishi va qonuniy vositalar bilan amalga oshirilishi mumkin. Ammo 

so‗z noqonuniy manfaatlar yoki qonunga hilof vositalarni qo‗llash to‗g‗risida ketganda, 

niqoblangan, yashirin bosim nazarda tutiladi. 

BOYKOT (ing. Boycott) — ingliz boshqaruvchisi Ch. K. Boykot nomidan olingan, 

1880-yilda unga qarshi birinchi marta mazkur chora qo‗llanilgan edi. Siyosiy va iqtisodiy 

kurashning bir shakli, ayrim shaxs, tashkilot, korxona bilan munosabatlarni to‗liq yoki 

qisman to‗xtatish, mas., ishga yollanish, shu korxona mahsulotini xarid qilishdan voz 

kechish kabilarni taqozo etadi. 2) Xalqaro munosabatlarda, BMT Ustaviga ko‗ra - 

tinchlikni saqlash maqsadida (qurolli kuchlarni ishlatmay turib) ko‗riladigan majburiy 

choralardan biri. Davlatning bironbir davlat yoki bir guruh davlatlar bilan munosabatlarni 

saqlab turishdan voz kechishi. 3) (Ko‗chma ma'noda) biror narsaga norozilik belgisi 

sifatida biror kimsa bilan munosabatlarni uzish. 

BOZOR IQTISODIYOTIGA O„TISH — an‘anaviy va rejali buyruqbozlik 

tuzumidagi iqtisodiy munosabatlardan bozor munosabatlariga o‗tish jarayoni. Bu jarayon 

iqtisodiy zarurat, chunki an‘anaviy yoki rejali buyruqbozlik tizimlari barqaror iqtisodiy 

taraqqiyotni va xalq farovonligini ta‘minlay olmay qoladi hamda B.i.o‗. orqali iqtisodiy 

ravnaqqa erishish yo‗li tanlanadi. Tarixan B.i.o‗.ning uch yo‗lini ko‗rsatish mumkin: 1) 

an‘anaviy natural xo‗jaligi iqtisodiyotidan B.i.o‗.; 2) qoloq va mustamlaka xarakteridagi 

iqtisodiyotdan B.i.o‗.; 3) rejali buyruqbozlik iqtisodiyotdan B.i.o‗. Shunga ko‗ra 

B.i.o‗.ning ilk klassik modeli; mustamlakachilik zulmidan ozod bo‗lgan Osiyo va Afrika 

mamlakatlari modeli; sobiq sotsialistik mamlakatlar modeli mavjud. Klassik model eng 

ko‗hna model sifatida Yevropa mamlakatlariga xos bo‗lgan. Bu yerda B.i.o‗. ko‗p 

bosqichli bo‗lib, a.lar davom etgan tabiiy-tarixiy jarayon shaklida kechgan. Dastlab 

an‘anaviy natural xo‗jalik-mayda tovar xo‗jaligiga, bu esa o‗z navbatida asov bozor 

iqtisodiyotiga aylangan. B.i.o‗.ga xos bo‗lgan qonuniyatlar Yevropa mamlakatlarida 

dastlabki sinovdan o‗tgan. Osiyo va Afrika mamlakatlari modelini amalga oshirish 

to‗plangan tarixiy tajribaga tayandi: an‘anaviy xo‗jalikni bozor xo‗jaligiga aylantirish 

mustamlakachilik zulmi sharoitida metropoliyalar ta'sirida boshlandi va ular manfaatiga 

xizmat qildi, bu jarayon sun‘iy ravishda to‗xtatilmay, aksincha mamlakatlar ozodlikka 

erishgan sharoitlarda ham davom etdi, bozor munosabatlari o‗z tabiatiga moc tushadigan 

iqtisodiy zamindan - xususiy mulkchilikdan o‗sib chikdi, chet elning moddiy va 

moliyaviy yordamiga tayandi. B.i.o‗. jarayoni tarixiy sakrash shaklida, ya'ni Yevropa 

uchun muqarrar bo‗lgan tarixiy bosqichlarni o‗tamay, ularni chetlagan holda an‘anaviy 

iqtisodiyot yoxud rivojlanmagan bozor xo‗jaligidan uning rivojlangan shakliga o‗tish sari 

bormoqda. B.i.o‗.ning eng so‗nggi modeli sobiq sotsialistik mamlakatlar modeli bo‗lib, 

o‗tish bu mamlakatlarda rejali buyruqbozlik iqtisodiyotini qayta qurish asosida 

bormoqda. Sobiq sotsialistik mamlakatlarda B.i.o‗.ning dastlabki shar-tsharoiti har xil, 

shunga ko‗ra aholi orasida bozor ko‗nikmalari ham turlicha darajada saqlangan. Bu 

mamlakatlarda rejali buyruqbozlik xo‗jaligidan bozor iqtisodiyotining zamonaviy 

taraqqiy etgan shakliga o‗tiladi. 

BOZOR SIYOSAT MADANIYATI — ayni bir paytda siyosatni biznesning bir 

turi shaklida, ya'ni fuqarolar faoliyatini erkin o‗rin almashishi mumkinligini ifodalovchi 

tushuncha. 

BRIFING (ing.briefing) — davlat yoki nodavlat tashkilotlar tomonidan o‗tkazilgan 

konferensiya, anjuman, yig‗ilish, shunga o‗xshash tadbirlar haqida qisqacha matbuot 

anjumani o‗tkazish tushuniladi. B.da tashkilot rahbarlaridan OAV vakillari intervyu, yoki 

suhbat o‗tkazib, o‗tkazilgan tadbirdan ko‗zlangan maqsadni, ko‗zlangan natija va 

vazifalar haqida aniq tushunchalar yozib olinadi. 

BUDDIZM (Budda nomidan olingan), buddaviylik — jahonda keng tarqalgan 

dinlardan biri (xristianlik va islom dini bilan birga). Unga e'tiqod qiluvchilar taxminan 

700 mln.dan ortiq. Mil. av. VI-V a.larda Hindistonda paydo bo‗lgan. Markaziy Osiyo, 

Janubiy Sharqiy Osiyo mamlakatlarida va Uzoq Sharqda tarqalgan. Hozirgi kunda B. 

Shri Lanka, Myanma (Birma), Tailand, Laos, Kamboja, Vetnam, Tibet, Butan va 

Yaponiya kabi davlatlarning asosiy dinidir. B. muayyan tarixiy davrlarda Xitoy, 

Hindiston, Koreya va Indoneziyada, deyarli butun Osiyo xalqlari, ya'ni jahonning salkam 

2/3 kismi aholisi ma'naviy qadriyatlariga juda katta ta'sir ko‗rsatgan. Rivoyatlarga ko‗ra, 

B.ga Siddhartha Gautama (Budda) asos solgan. B.da 2 asosiy yo‗nalish mavjud: xinayana 

va maxayana. Keyingisi juda ko‗p sekta va mazhablarga bo‗linadi. Boshqa dinlardan 

farkli ravishda B.da hech bir o‗zgarmas narsa yo‗q, hatto xudo ham o‗zgaruvchan, deb 

uqtiriladi. Faqat on yoki lahzalar silsilasi mavjud bo‗lib, ularning har biri yo‗qolib, 

keyingisiga o‗rin beradi. B. zaminida 3 narsa – Budda, Dxarma va Sangxaga e'tiqod 

yotadi. Budda (Siddhartha Gautama) oliy haqiqatga yetishishning yorqin timsoli. Dxarma 

– Gautama qoldirgan ta'limot. Bu ta'limotning eng qisqa bayoni «to‗rt oliy haqiqat»dan 

iborat: 1) azobuqubat mavjud; 2) azob-uqubatning sababi (istak) mavjud; 3) azob-

uqubatning tugashi (nirvana) mavjud; 4) azob-uqubatning tugashiga olib keluvchi sakkiz 

bosqichli yo‗l mavjud. Sangxa - Budda asos solgan va hozirgacha faoliyat ko‗rsatib 

kelayotgan rohiblar jamoasi. Tor ma'noda bu – o‗tgan a.larda «oliy haqiqat»ga etishgan 

ko‗plab avliyolardir. Sangxa jamoasiga qabul etilgan shaxs quyidagi 10 farzni ado 

etishga qasamyod qiladi: 1) hech kim yoki hech narsani hayotdan judo qilmaslik; 2) 

yolg‗on so‗zlamaslik; 3) o‗g‗rilik qilmaslik; 4) jinsiy aloqaga kirmaslik; 5) mast qiluvchi 

ichimlik ichmaslik; 6) kunning ikkinchi yarmidan to ertangi sahargacha ovqat tanovul 

qilmaslik; 7) uch kiyimdan ortiq hech narsa bilan tanani bezamaslik; 8) ommaviy 

ko‗ngilxushliklarda ishtirok etmaslik va tomoshabin sifatida qatnashmaslik; 9) baland va 

yumshoq o‗rinda yotmaslik; 10) pul ishlatmaslik. 

BUFER (ing) — katta davlatlar hududlari orasida joylashgan kichkina, harbiy va 

siyosiy jihatdan zaif bo‗lgan oraliq hudud yoki o‗rtaliq davlat. 

BUNDESRAT (nem. Bundesrat) — GFRning ikki palatali parlamentining yuqori 

palatasi. Yerli aholi, ya'ni federal hududlarning hukumatlaridan 3-5 gacha vakil saylanish 

hisobiga shakllantiriladi. 

BUNDESTAG (nem. Bundestag) — GFR parlamentidagi quyi palata – deputatlar 

palatasi, respublikaning oliy vakillik organi. 1949-yilda tuzilgan. Saylov tizimi bo‗yicha 

4-yil muddatga saylanadi. Saylovchilarning 5% idan kam ovozini olgan partiya bironta 

ham mandatga ega bo‗lmaydi. Mazkur palataga saylovlarda eng ko‗p ovoz to‗plagan 

siyosiy partiya yoki blok hukumatni shakllantiradi. Hozirgi vaqtda Sotsial-demokratik 

partiya, Ozod demokratik partiya, Xristian sotsialistik ittifoqi kabi siyosiy partiyalar B.ga 

saylovlarda asosiy kurash olibboruvchi partiyalar hisoblanadi. 

BUNDESVER (nem. Bundeswehr) — Germaniya Federativ Respublikasining 

qurolli kuchlari. Quruqlikdagi qo‗shinlar, dengiz qo‗shinlari, harbiy havo kuchlaridan 

iborat. NATOning Yevropadagi asosiy tayanchlaridan biri. GFRning genaraliteti 

NATOning tarkibiy organlaridan biriga kiradi. 

BUNYODKOR G„OYA — insonni ulug‗laydigan, uning kuch–qudrati va 

salohiyatini oshirib xalqi, Vatani, butun insoniyat uchun foydali ishlar qilishga safarbar 

etadigan, o‗zida taraqqiyot, ma'rifat, do‗stlik, tinchlik, adolat, halollik, poklik kabi ezgu 

his–tuyg‗ularini mujassam etadigan g‗oyadir. 

BURGOMISTR (nem. Burgeimeister) — ayrim mamlakatlar (Germaniya, Belgiya, 

Niderlandiya, Avstriya) mahalliy boshqaruv organlarida oliy mansabdor shaxs. B.lar 

mazkur organlarda yetakchi rol o‗ynaydi: markaziy hukumat vakili hisoblanadi, 

munisipal (mahalliy) xizmatchilarni ishga tayinlaydi va ishdan bo‗shatadi; budjet tuzish 

va uni bajarish ishlariga boshchilik qiladi. B. Germaniyaning ko‗pchilik erlarida 

munisipal kengashlar yoxud bevosita aholi tomonidan saylanadi (Germaniyaning 

Bavariya va BadenVyurtemberg erlarida) yoki bevosita hukumat tomonidan tayinlanadi. 

Quyi Saksoniya va Shimoliy Vestfaliya erlarida asosan vakillik vazifalarini bajaradi. 

BURJUAZIYA (fr. bourgeoisie – shaharliklar) — savdo, sanoat, kredit-moliya va 

b. tadbirkorlik faoliyati natijasida daromad oluvchi ijtimoiy sinf. B. an‘anaviy jamiyat 

qaror topgan sharoitda, XVI-XX a.lardagi inqilob va islohotlar natijasida yuzaga kelib, 

muhim iqtisodiy va siyosiy ta'sirga ega bo‗ldi, sanoatlashgan jamiyat va bozor 

iqtisodiyoti, liberalizm va demokratiya qadriyatlari qaror topishiga ko‗maklashdi. 

Rivojlangan mamlakatlardagi B. yirik moliya va sanoat B.sidan (unga 

boshqaruvchilarning oliy qatlami ham kiradi), sarmoyadorlik va tadbirkorlik vazifalarini 

birga qo‗shib, ish yurituvchi o‗rta B. qatlamidan hamda-mayda B.dan tashkil topgan. 

Rivojlanayotgan mamlakatlarda B. turli qatlamlarining shakllanishi jamiyatni 

modernizatsiya qilish jarayoni bilan bevosnta bog‗liqdir. Sotsialistik tuzum o‗rnatilgan 

mamlakatlarda B. sinf sifatida tugatilgan edi. Bunday mamlakatlarda bozor iqtisodiyoti 

va fuqarolik jamiyatining shakllanishi jarayonida xususiy mulkdorlar va tadbirkorlardan 

iborat ijtimoiy qatlam qayta tiklanmoqda. 

BUYRUQ — 1) qarorning yanada qat‘iy ko‗rinishi, xodimlarni muayyan 

muddatgacha qarorlarni aniq bajarishga undovchi hujjat. B.ning asosi yuqori boshqaruv 

organlari rahbarlarining qarorlari, hukumat farmoyishlari; 2) davlat idorlari, muassasalari 

tomonidan chiqariladigan yozma hujjat; 3) harbiy xizmatda boshliqlar tomonidan 

beriladigan ko‗rsatma. 

BUYUK DAVLATCHILIK SHOVINIZMI — ko‗p millatli mamlakatlarda 

tarixiy taraqqiyot jarayonida davlatda yetakchi mavqeni egallagan, o‗z millatini «oliy» 

millat deb e‘lon qilgan hukmron millat mafkurasi va siyosati, shovinizm va 

millatchilikning bir turi.  B.d.sh. bir davlatning boshqa davlat yoki davlatlar ustidan 

siyosiy, mafkuraviy, iqtisodiy va harbiy hukmronligini o‗rnatishga qaratilgan vayronkor 

nazariya va amaliyotdir. Milliy va ko‗p millatli davlatlar hamda mustamlaka imperiyalari 

tashkil topayotgan davrda vujudga kelgan. Hukmron «buyuk» millatlar siyosati boshqa 

millat va elatlarni asoratga solish, ayovsiz ishlatish, iqtisodiy, siyosiy va madaniy 

sohalarda kamsitishga qaratilgan. Mas., Rossiya imperiyasida yashovchi mazlum 

xalqlarga, jum. Turkiston xalqlariga nisbatan B.m.sh.ga asoslangan siyosat amalga 

oshirildi, ularning qadimgi madaniyati, ma‘naviyati, ilm-ma‘rifati, dini va urf-odatlari 

oyoq osti qilindi. Sho‗rolar zamonida mazkur siyosat turli mafkuraviy usullar bilan, mas., 

«baynalmilallik» shiori ostida davom ettirildi. B.d.sh. hamisha kuch ishlatishga, harbiy, 

iqtisodiy, siyosiy, ma‘naviy, mafkuraviy tazyiqqa, zo‗ravonlikka asoslangani uchun ham 

millatlar va davlatlararo munosabatlarda ishonchsizlik va dushmanlik kayfiyatlarining 

chuqur ildiz otishiga sabab bo‗ladi.  

BUYUK DAVLATLAR — Vena kongresidan (1814-1815) buyon siyosiy lug‗atda, 

xalqaro munosabatlar va xalqaro huquqda yetakchi rol o‗ynaydigan davlatlarni ko‗rsatish 

uchun qabul qilingan. Termin. Ikkinchi jahon urushidan keyin BMT tashkil etilgach, 

uning ustaviga muvofiq Xavfsizlik kengashining doimiy a‘zolari (Rossiya, AQSH, 

Buyuk Britaniya, Xitoy Fransiya) B.d. yuridik maqomiga ega. B.d.lar hozirgi kunda 

jahon taqdiriga jiddiy ta'sir ko‗rsata oladigan, ammo xalqaro munosabatlarda 

xukumronlik qilish darajasiga ko‗tarila olmaydigan Ularning real imkoniyatlari ma'lum 

hudud, alohida olingan birorta soha yoki davlatlararo munosabatlardan chetga chiqib 

ketishga yo‗l qo‗ymaydi. Umumbashariy global miqyosdagi masalalarni hal etish ularga 

bog‗liq emas. Bunday davlatlar ma'lum hududlardagi ―kuchlar markazi‖ rolini o‗tashi 

mumkin (hozirgi Buyuk Britaniya, Fransiya, Rossiya, Xitoy va h.k.); 

BYULLETEN (fr. bulletin – kichik yorliq, e‘lon) — 1) rasmiy hujjat, qaror, 

ko‗rsatmalar va shu kabilar to‗plami; 2) keng jamoatchilik uchun muhim bo‗lgan voqea, 

hodisa haqidagi e‘lon (mas., urush harakatlari, yirik davlat arbobining sihat-salomatligi 

to‗g‗risida va h.k.); 3) muayyan bir masalaga oid nashrlarning nomi (mas., O‗zbekiston R 

oliy va o‗rta maxsus ta'lim vazirligi «Byulleten»lari va b.); 4) ma'lum shakldagi saylov 

varaqasi, unda deputatlikka nomzodi qo‗yilgan shaxsning ism-familiyasi, tug‗ilgan-yili 

va b. ba'zi asosiy ma'lumotlar ko‗rsatiladi; 5) ishchi yoki xizmatchi mehnatga vaqtincha 

yaroqsiz bo‗lganda tibbiyot muassasalari tomonidan beriladigan kasallik haqidagi hujjat. 

BYUROKRAT — 1) byurokratiyaga mansub shaxs; 2) o‗z burchini rasmiyatchilik 

bilan, ishga ziyon etkazgan holda rasmiy bajaradigan, sansalorlik qiluvchi mansabdor 

shaxs. 

BYUROKRATIYA (fr. bureau, byuro – idora; yun. kratos – kuch, hokimiyat, 

xukmronlik) — dastlab hukumat idoralarining rahbarlari va amaldorlari hokimiyati; 

keyinchalik jamiyatning turli sohalarida paydo bo‗lgan yirik tashkilotlardagi xizmatchilar 

qatlamini ifodalagan. Boshqaruv va ma'muriyatning zarur qismi sifatida B. alohida 

ijtimoiy qatlamga aylanib boradi. B.ga xos xususiyatlar: kuyi mansabdorlarning yuqori 

mansabdorlarga bosqichmabosqich bo‗ysunishi, qattiq ish tartiboti, maxsus ma'lumotni 

taqozo etuvchi rasmiylashgan vazifalarni amalga oshirishda mehnat va mas'uliyat 

taqsimoti. Tashkilot ko‗pchilik a‘zolarining mustaqil ravishda imtiyozli qatlamga 

aylanishga intilishi oqibatida rasmiyatchilik, o‗zboshimchalik, avtoritarizm va sharoitga 

moslashish kuchaya boradi, tashkilotning tartib-qoida hamda maqsad-vazifalariga 

bo‗ysundirilishi asosan B.ni mustahkamlash va saqlab qolish uchun xizmat qiladi. Bu hol 

ayniqsa avtoritar tizimlarda yaqqol namoyon bo‗ladi. Mansabdor shaxs tomonidan o‗z 

vazifasiga vijdonsizlik va sovuqqonlik bilan karab, fuqarolarning taklif, ariza va 

shikoyatlarini ko‗rib chiqish tartibini buzish, ularga to‗ralarcha munosabatda bo‗lish 

hollari davlat va jamiyat manfaatlariga, fuqarolarning qonun bilan qo‗riqlanadigan huquq 

va manfaatlariga jiddiy zarar yetkazadi. Demokratik jamiyat B.ning mazkur salbiy 

xususiyatlarini bartaraf etish va cheklashga qaratilgan nazorat hamda boshqaruv 

shakllarini ishlab chiqishga harakat qiladi.  

D 
DA‟VO — o‗zining buzilgan yoki baxs yuritilayotgan huquqini himoya qilish 

uchun sud, arbitraj yoki hakamlar sudiga rasmiy murojat. 

DAOSIZM — (xitoycha «dao» so‗zidan – yo‗l) qadimgi xitoy falsafasidagi 

yo‗nalishlardan biri; dao haqidagi ta‘limot. Eramizdan avvalgi VI-V a.larda shakllangan. 

Asoschisi Lao-Szi. Tabiat bilan hamoxang yashashga undagan. U zulmga qarshi chiqadi, 

ibtidoiy munosabatlarga qaytishga undaydi. 

DAUNING-STRIT (Downing Street) — London markazidagi ko‗cha. D.-s.da 

Buyuk Britaniya bosh vaziri qarorgohi, shun., Tashqi ishlar vazirligi va Hamdo‗stlik 

ishlari bo‗yicha vazirlik idorasi joylashgan. Ba‘zan mamlakat hukumatini, Kabinetni 

nomlash uchun ham qullanadi. 

DAVLAT (ar. boylik, hokimiyat) — 1) keng ma‘noda – muayyan hududda 

yashovchi va oliy hokimyat organi tomonidan taqdim etiluvchi va uyushtiriluvchi 

odamlar jamoasi. Bu ma‘noda u mamlakat va xalqni ifodalaydi. Mas., o‗zbek davlati; 2) 

siyosatshunoslikda, tor ma‘noda – muayyan hududda oliy hokimiyatga ega tashkilot, 

muassasalar tizimi. U boshqa siyosiy tashkilotlar bilan bir qatorda (mas., siyosiy partiya, 

harakatlar) mavjud. D. jamiyatni o‗z qonun-qoidalariga ko‗ra idora qiladi, turli tip, 

shakllarda tashkil topadi. D. va uning kelib chiqishi, rivojlanish bosqichlari, mohiyat va 

vazifalari haqida turlicha fikrlar mavjud. D.ning vazifasi yovuzlikka qarshi yaxshilik, 

tinchlik va insonlarning baxtli saodatli hayotini ta‘minlashdir. Aristotel ham, Forobiy 

ham insonlar hayotiy zarur masalalarni echishda va o‗z ezgu orzulariga erishishlarida 

tabiat insonga ato etgan huquqlar (dunyoga kelish, yashash, oila qurish va h.k.) asosida 

D.ga birlashadilar, deb hisoblagan. D.ga jamiyatda tinchlikni, tartibni ta‘minlovchi, 

jamiyatni idora qiluvchi hokimiyat sifatida qaragan. D. ichki tizimiga ega, o‗z 

vakolatlarini amalga oshirish uchun maxsus organlarga ega. D. odamlarning va jamoat 

guruhlarining qo‗shma faoliyati va munosabatlarini tashkil etadi, ularni yo‗naltiradi va 

nazorat qiladi. D. uch asosiy funksiya ega;  1) Tashkiliy – jamiyat birligini saqlash va 

mustahkamlash, tartibni saqlash, munosabatlarni boshqarish). 2) Spetsifik – Davlat 

siyosatini va milliy manfaatlarini majburiy bajarishga qaratilgan siyosatni olib borish). 3) 

Huquqiy – uning maqsadi huquqiy tizimni yaratish va uni boshqarish, qonun chiqarish, 

ijroiya va sud hokimiyati, davlat apparati vakolatilarini chegaralash va b.rishdir. Bu 

funksiyalarning barchasi ichki (jamiyat ichidagi faoliyat) va tashqi (davlatlararo 

munosabatlar) turlarga bo‗linib, bir-biri bilan o‗zaro bog‗liq va bir-biriga bevosita 

tobedir.   

DAVLAT APPARATI — davlat mexanizmining bir qismi bo‗lib, davlat 

organlarining yig‗indisi. 1) davlat hokimiyati institutining tarkibiy qismi bo‗lib, uning 

qarorlarini tayyorlash va amalga oshirish bilan shug‗ullanadi. 2) davlat boshqaruvining 

barcha bosqichlaridagi xizmat sohasini amalga oshiruvchi muassasa, tashkilot va ularning 

xizmatchilari majmui. D.a. davlat hokimiyatini amalga oshirish uchun hokimiyat 

vakolatiga ega. 

DAVLAT BAYROG„I — davlatning asosiy ramzlaridan biri: rasmiy, boshqa 

davlatlardan farqlovchi belgisi, emblemasi. D.b.ning tasviri maxsus qonun yoki 

konstitutsiya bilan belgilanadi. Davlat suverenitetining ramzi hisoblanadi. U gerb yoki 

boshqa emblema tasvirlangan bir yoki ko‗p rangli alvondan iborat bo‗ladi. O‗zbekiston 

Respublikasi D.b. to‘g‘risidagi qonun 1991-yil 18-noyabrda tasdiqlangan. Bayroqning 

butun uzunligi bo‗ylab to‗q moviy rang, oq rang va to‗q yashil rangli uchta endan tashkil 

topgan to‗g‗ri to‗rtburchak shaklidagi matodir. Bayroqning yuqori qismida yarim oy 

mustaqilligimiz ramzini, 12 yulduz esa mukammallik ramzini anglatadi. Bayroqning uz. 

250 sm, kengligi 125 sm ga teng. O‗zbekistan Respublikasining D.b. xalqaro maydonda; 

O‗zbekiston Respublikasi rasmiy delegatsiyalarining xorijiy mamlakatlarga safarlari 

chog‗ida, xalqaro tashkilotlarda, anjumanlarda, jahon ko‗rgazmalarida, sport 

musobaqalarida O‗zbekiston Respublikasining timsoli bo‗ladi. O‗zbekiston Respublikasi 

D.b. va uni ko‗tarish bilan bog‗liq tartib-qoidalar yuqoridagi qonunda belgilangan. 

O‗zbekiston Respublikasi D.b. doimiy suratda, jum., mamlakat Prezidenti, Oliy Majlis, 

O‗zbekiston hukumati, xalq deputatlari mahalliy kengashlari, hokimliklar ish olib 

borayotgan binolarda, O‗zbekistonning rasmiy delegatsiyalari qatnashayotgan xalqaro 

tadbirlarda, bayram kunlari - vazirliklar, davlat qumitalari va muassasalari, korxonalar va 

tashkilotlar binolari, shun., uy-joy binolarida ko‗tariladi. 

DAVLAT BOJI — davlatning maxsus vakolatli idoralari (sud, militsiya, fuqarolik 

holatini qayd etish byurosi, xo‗jalik sudlari, notarial idoralar, sug‗urta agentliklari va b.) 

tomonidan fuqarolar, korxonalar,  tashkilot va muassasalar manfaatlari yo‗lida xizmat 

ko‗rsatganlik hamda yuridik ahamiyatga molik hujjatlar (pasport, turli guvohnomalar, 

sertifikat, litsenziya va b.) berganlik uchun undiradigan pul yig‗imlari. 

DAVLAT BOSHLIG„I — davlatning ichki va tashqi ishlariga oliy rahbarlikni 

amalga oshiruvchi shaxs yoki organ. Monarxiya boshqaruvi shaklidagi davlatlar (Buyuk 

Britaniya, Shvetsiya, Yaponiya)da D.b. monarx (qirol, podsho, imperator, emir) bo‗lib, 

uning hokimiyati hukmron xonadon bir vakilidan ikkinchi vakiliga qonunda belgilangan 

tartibda o‗tadi. Respublika boshqaruvi shakli amalda bo‗lgan davlatlarda ko‗pincha 

prezident D.b. hisoblanadi. U bevosita fuqarolar tomonidan saylanishi (Rossiya, 

Fransiya, Meksika va b.), fuqarolar vakillari tomonidan pog‗onali asosda saylanishi 

(AQSH, Argentina) yoki prezident saylash uchun tashkil qilingan organ tomonidan 

saylanishi (mas., Germaniya) yoxud parlament tomonidan saylanishi (Chexiya) mumkin. 

Deyarli barcha davlatlar kontitutsiyalarida D.b.ga juda keng vakolatlar berilgan: u 

hukumat boshlig‗ini va vazirlarni tayinlaydi, qurolli kuchlar oliy bosh qo‗mondoni 

hisoblanadi, mahkumlarni afv etish va veto huquqiga ega bo‗ladi, fuqarolarni orden va 

medallar bilan taqdirlaydi, parlamentlarning sessiyalarini chaqiradi va h.k. Ayrim 

davlatlarda unga parlamentni yoxud uning quyi palatasini tarqatib yuborish huquqi ham 

berilgan. Parlamentar respublikalarda D.b.ning barcha vakolatlarini uning nomidan 

hukumat amalga oshiradi. 

DAVLAT BOSHQARUVI —.davlat organlarining tashkillashtiruvchi, ijro etuvchi 

va farmoyish beruvchi faoliyati bo‗lib, qonun asosida amalga oshiriladi. Bu faoliyatni 

davlat boshqaruv organlari amalga oshirib, ijro etish jarayonida qonunlarning va unga 

asoslangan hujjatlarning bajarilishini ta‘minlash uchun farmoyish berish huquqiga ega 

bo‗ladi. Davlat boshqaruvi xalq deputatlari kengashining rahbarligi va nazorati ostida 

tashkil etiladi. Bu faoliyat ijtimoiy turmushning barcha tarmoqlari – xalq xo‗jaligi, 

ijtimoiy-madaniy, ma‘muriy-siyosiy sohalarda va sohalararo tashkil etiladi hamda 

qonunga asoslangan bo‗ladi. 

DAVLAT BOSHQARUVI TIZIMI — davlat organlari  jamiyat siyosiy 

hayotining barqarorligi va tartibini ta‘minlash imkonini beruvchi usullar, vositalar, 

mexanizmlar birligi.  Davlat boshqaruvi tizimi rivojlanishi davlat hokimiyatining 

bo‗linishi hamda markaz va mintaqalar manfaatlarining birligi va o‗ziga xosligi 

tamoyillariga asoslanadi. Davlat rivojlanishning umummilliy ustuvor yo‗nalishlarini, 

ichki va tashqi siyosat tamoyillarini, mahalliy davlat organlari vakolatlarini hamda o‗z-

o‗zini boshqaruv organlari faoliyati chegaralarini belgilab beradi. 

DAVLAT BOSHQARUVI USULLARI — davlat tomonidan boshqaruv 

sohasidagi vazifalar qanday hal qilinishi tushuniladi. Ular boshqaruv faoliyatini sifat 

tomonini belgilab beradi. SHuning uchun ham boshqaruv sifatini yaxshilash, uning 

samaradorligini oshirish ko‗p jihatdan boshqaruv usullarini takomillashtirishga 

bog‗liqdir. Davlat o‗z oldiga qo‗yilgan maqsadlarga erishish yo‗lida hamda vazifa va 

funksiyalarni bajarish uchun turli xil usullardan foydalanadi. Ishontirish va majburlash 

keng tarqalgani ma‘muriy usullardir. 

DAVLAT BUDJETI — davlatning muayyan vaqt (odatda bir  yil) uchun 

mo‗ljallangan pul daromadlari va xarajatlari majmui. D.b. davlat ixtiyoridagi pul 

fondlarining taqsimlanishini bildirib, u davlat moliyasining bosh bo‗g‗ini hisoblanadi. 

D.b. tarkiban umumdavlat (yoki markaziy) budjeti (mamlakat miqyosidagi umumiy 

daromadlar va xarajatlar yig‗indisi) vamahalliy (munitsipal) budjet (hududiy tuzilmalar - 

o‗lka, viloyat, tuman va h.k. doirasidagi pul daromadlari va xarajatlari)ga bo‗linadi. Ikki 

turdagi budjetlar nisbati mamlakatning ichki sharoitiga bog‗liq bo‗ladi. Davlat jamiyatga 

ijtimoiy xizmatlar (milliy xavfsizlikni ta‘minlash, jamoat tartibini saqlash, atrof-muhitni 

himoya qilish, nochorlarga yordam berish, aholiga bepul ijtimoiy xizmatlar ko‗rsatish va 

b.) ko‗rsatadi va bularning barchasi xarajat talab qiladi. Budjet daromadlari soliqlar, 

soliqdan tashqari yig‗imlar, davlat zayomlaridan tushgan pul, davlat mulkini sotishdan 

yoki ijaraga berishdan kelgan mablag‗lardan shakllanadi.  

DAVLAT BUYURTMASI — xo‗jalik aloqalarining davlat tomonidan bevosita 

boshqarish shakli, tovar va xizmatlarni sotib olish, (sotish), ilmiy taraqqiyot, tajriba-

konstruktorlik va b. ishlarga buyurtma, davlat hokimiyati organlari tomonidan beriladi, 

davlat budjetidan moliyalashtiriladi, umumdavlat ehtiyojlarini qondirishga qaratilgan 

bo‗ladi.  

DAVLAT DEPARTAMENTI — AQSHda tashqi ishlar vazirligi vazifalarini 

bajaruvchi tashqi siyosat mahkamasi (1789-yildan). Departamentlar ichida D.d. birinchi 

o‗rinda turadi. Uni davlat kotibi boshqaradi. U prezident, vitse-prezidentdan keyingi 

mansabdor shaxs hisoblanadi. 

DAVLAT FUNKSIYALARI — ichki va tashqi. Ichki funksiyalariga: iqtisodiy; 

ijtimoiy; xalq hokimyatini ta‘minlash; konstitutsion tuzumni himoya qilish; qonunchilik 

va huquq tartibotni taminlash; jamiyatni birlashtirish ijtimoiy hakamlik; ekologik; 

madaniy-ma‘rifiy. Tashqi funksiyalarga: global muammolarni hal etishda ishtirok etish; 

milliy xavfsizlikni ta‘minlash; o‗zaro foydali hamkorlikni rivojlantirish; xalqaro 

munosabatlarda davlat munosabatlarini himoya qilish kiradi. Davlatning iqtisodiy 

funksiyasiga iqtisodiy jarayonlarni soliq va kredit siyosati vositasida tashkil etish, 

uyg‗unlashtirish, tartibga solish, iqtisodiy o‗sish uchun imkoniyatlar yaratish yoki 

sanksiyalar qo‗llash singari tadbirlar kiritiladi. Ijtimoiy funksiyaga odamlarni ish, uy-joy, 

sog‗liqni saqlash tizimi xizmatlari bilan ta‘minlash, keksalar va nogironlarga, ishsizlarga, 

yoshlarga ijtimoiy kafolotlar yaratish, hayot. mulk, sog‗liqni sug‗urta qilish xizmatlarini 

ta‘minlash singarilar kiradi. Huquqiy funksiyaga tartibni ta‘minlash, huquq sohasini 

rivojlantirib borish, ijtimoiy tizimni himoya qilish singari vazifalar kiradi. Madaniy-

tarbiyaviy funksiya aholining madaniy ehtiyojlarini qondirishga, insonlarni jahon 

ma‘naviyati durdonalaridan bahramand bo‗lishlari uchun sharoitlar yaratishga va inson 

o‗zini ijodda namoyon etishi uchun imkoniyatlar yaratishda namoyon bo‗ladi. Davlatning 

siyosiy funksiyasiga jamiyatda siyosiy barqarorlikni ta‘minlash, hokimiyatni amalga 

oshirish, siyosiy kursni ishlab chiqish va aholining manfaatlarini uyg‗unlashtirish kiradi. 

DAVLAT GERBI — davlat ramzlaridan biri. Unda davlatning milliysiyosiy, 

iqtisodiy xususiyatlari, ijtimoiy va davlat tuzumi, geografik va b. belgilari o‗z ifodasini 

topadi. Gerb davlat bayroqlarida, muhrda, rasmiy blanklarda, muhim hujjat, pul va davlat 

zayomlarida, ba‘zi binolarda tasvirlanadi. D. g.ning mazmuni  konstitutsiya yoki maxsus 

qonun bilan belgilanadi. 1992-yil 2-iyulda O‗zbekiston Respublikasining D.g. 

to‘g‘risidagi qonun qabul qilingan. U quyidagi ko‗rinishga ega: tog‗lar, daryolar va so‗l 

tomoni bug‗doy boshoqlaridan, o‗ng tomoni esa chanoqlari ochilgan g‗o‗za shoxlaridan 

iborat chambarga o‗ralgan gullagan vodiy uzra quyosh zarrin nurlarini sochib turadi. 

Gerbning yuqori qismida respublika hurligining ramzi sifatida 8 burchak tasvirlangan 

bo‗lib, uning ichki qismida yarim oy va yulduz tasviri bor. Gerbning markazida baxt va 

erksevarlik ramzi – qanotlarini yozgan Humo qushi ko‗rinadi. Gerbning pastki qismida 

respublika Davlat bayrog‗ini ifoda etuvchi chambar lentasining bantida «O‗zbekiston» 

deb yozib qo‗yilgan.  

DAVLAT HOKIMIYATI — ijtimoiy-siyosiy hokimiyat shakli va jamiyat siyosiy 

tizimining asosiy muassasasi bo‗lib, jamiyatni boshqarish, fuqarolarning totuvligi hamda 

davlatning bir butunligini ta‘minlaydi. U maxsus kuch ishlatish apparatiga tayanadi va 

butun aholini qamraydi. Siyosiy hokimiyatning oliy ko‗rinishi. Belgilari: 1) ham 

tashkilot, ham shu tashkilot maqsadlarini amalga oshirish bo‗yicha faoliyat; 2) maxsus 

boshqaruv va zo‗rlik apparatining mavjudligi. U butun aholi rioya qilishi shart bo‗lgan 

qonunlar chiqarishning mutlaq huquqiga ega va shu qonun va ko‗rsatmalar bajarilishini 

ta‘minlash vositasidan biri sifatida maxsus bo‗ysundirish apparatiga suyanadi. 

DAVLAT HOKIMIYATI VAKILLIK ORGANLARI — fuqarolarning davlat va 

jamiyat ishlarini boshqarishdagi ishtirokining vakillik shakli. D.h.v.o. vakillik xususiyati 

ularning saylov yo‗li bilan tashkil etilishi, masalalar jamoa tomonidan erkin muhokama 

asosida hal qilinishidan, oshkoralikdan, davlat hokimiyati va b.ruv organlari, ular 

saylaydigan, tasdiqlaydigan yoki tayinlaydigan mansabdor shaxslar vakillik organi oldida 

mas‘ul bo‗lishidan va hisob berib turishidan, qonuniylikdan, fuqarolarni davlat ishlarini 

boshqarish ishiga keng ko‗lamda jalb etishidan, jamoatchilik fikrini doimo hisobga 

olishidan iborat. O‗zbekiston Respublikasida D.h.v.o. tarkibiga oliy vakillik organi – 

Oliy Majlis va mahalliy vakillik organlariga – hokim boshchilik qiladigan viloyat, tuman 

va shahar xalq deputatlari Kengashlari kiradi. 

DAVLAT HUDUDINING YAXLITLIGI VA DAXLSIZLIGI — hozirgi xalqaro 

huquq me‘yorlarining asosiy tamoyili bo‗lib, unga ko‗ra davlatlar boshqa davlatning 

hududiga qurolli yoki boshqa tajovuzlardan, ularni zo‗ravonlik bilan bo‗lib yuborish, 

bosib olish yoki ko‗chirib yuborishdan saqlanishlari majburiydir.  

DAVLAT HUQUQI — muayyan davlatning ijtimoiy tuzumi, davlat tuzilishi 

asoslari va davlat hokimiyati organlarining tashkil etilishini, inson va fuqarolarning 

asosiy huquqlari, erkinliklari va burchlarini hamda saylov tizimini belgilovchi va tartibga 

solib turuvchi huquqiy normalar yig‗indisi. 

DAVLAT IMMUNITETI (daxlsizligi) — davlatning xorijiy yurisdiksiya (sudlov 

ishlarini olib borish ququqi)dan daxlsizligi, xalqaro huquq qoidalaridan biri. Unga ko‗ra, 

davlat va uning organlariga xorijiy davlat sudida da‘vo qo‗zg‗atilishi, davlat mulki 

hisobidan to‗lov undirilishi, mulki xatlab qo‗yilishi mumkin emas. 

DAVLAT IQTISODIY SEKTORI — mamlakat iqtisodining davlat tomonidan 

nazorat qilinadigan qismi. 

DAVLAT KAPITALIZMI — davlat (yoki davlatlar birlashmasi) aralashadigan, 

davlatlashtirilgan, davlat tomonidan boshqariladigan va tartiblanadigan, davlat homiyligi 

va nazoratida, davlat belgilaydigan yo‗nalishlarda rivojlanadigan kapitalizm. Tarixan 

D.k.ni shartli ravishda rivojlangan mamlakatlardagi D.k.; tarixan muayyan sotsialistik 

mamlakatlarning kapitalizmdan sotsializmga o‗tish davridagi D.k.; hozirigi bir necha 

sotsialistik mamlakatlardagi D.k.; postsotsialistik mamlakatlardagi, ya‘ni Sharqiy 

Yevropa va sobiq SSSRda sotsializmning inqirozi natijasida sotsializmdan voz kechgan 

va bozor iqtisodiga o‗tayotgan mamlakatlardagi D.k.; mustamlakachilik asoratidan ozod 

bo‗lgan, rivojlanayotgan mamlakatlardagi D.k. kabi turlarga ajratish mumkin. Davlat 

tomonidan iqtisodiyotning boshqarilishi korxonalarni bevosita ro‗yxatga olish, faoliyatini 

yo‗naltirish, iqtisodiy qonunchilik orqali ularning iqtisodiy huquqlarini va faoliyat 

me‘yorlarini belgilab qo‗yish, belgilangan tartib-qoidalarning bajarilishi, ularga rioya 

qilinishini nazorat qilish, rag‗batlantirish va jazo choralarini qo‗llash, soliqlar, jarimalar 

va iqtisodiy imtiyoz kabilardan foydalanish, turli ijtimoiy-qtisodiy va siyosiy-iqtisodiy 

dasturlar tuzish, ularni bajarish bo‗yicha tadbirlar ko‗rish orqali amalga oshiriladi. XVIII 

a. va XIX a.ning 70-yillarigacha xorijiy mamlakatlarda yakka xususiy kapital, yollanma 

mehnat va erkin raqobatga asoslangan sohibkorlik hukmron bo‗lib, davlatning 

iqtisodiyotga aralashuvi juda past darajada edi. Sohibkorlar faoliyati asosan bozor 

tomondan boshqarilar edi. Shuning uchun ham bu davr oddiy, sof, erkin raqobatga 

asoslangan kapitalizm deb ataladi. XIX a. oxiri va XX a. boshlarida korporativ 

mulkchilik, korporatsiyalar (aksiyali jamiyatlar) va korporativ xo‗jalik yuritish hukmron 

mavqega ega bo‗ldi. Korporatsiyalarning bir qismi monopoliyalarga aylana borib, erkin 

raqobat bilan bir qatorda monopolistik raqobat paydo bo‗ldi. Davlatlararo ziddiyatlar 

kuchayib, ularda monopoliyalarning kuchi va ahamiyati muhim rol o‗ynay boshladi. Bu 

jarayonlarni taxlil etgan olimlar, kapitalizmning yangi jihatlariga ahamiyat berib, uni 

imperializm, korporativ kapitalizm, monopolistik kapitalizm deb ham atay boshladilar. 

Ingliz iqtisodchisi J.M.Keyns «Ish bilan bandlik, foiz va pulning umumiy nazariyasi» 

(1936) kitobida davlatning iqtisodiyotni boshqarishi zarurligi to‗g‗risidagi g‗oyani ilgari 

surdi va asosladi. Bu g‗oyaning hayotga ta‘siri juda katta bo‗ldi. AQSHda 30-yillardayoq 

Prezident Ruzveltning «Yangi yo‗l» siyosati natijasida, boshqa mamlakatlarda II jahon 

urushi yillarida va undan keyingi davrda kapitalizm D.k.ga aylandi va shundan beri turli 

ko‗rinishlarga ega bo‗lgan D.k. sifatida rivojlanmoqda. Yevrosiyodagi sobiq SSSR, 

Markaziy va Sharqiy Yevropada tarixan mavjud bo‗lgan sotsialistik mamlakatlar, 

Osiyodagi sobiq Mo‗g‗ulistonda kapitalizmdan sotsializmga o‗tish davrida hal qiluvchi 

tarmoqlardagi ishlab chiqarish, transport va mehnat vositalari sotsialistik davlat mulkiga 

aylantirilgan bo‗lib, D.k., alohida uklad, xo‗jalik shakli tarzida mavjud edi. Boshqa 

sotsialistik mamlakatlardagi D.k. xo‗jaliklari birmuncha kengroq iqtisodiy erkinlikka ega 

bo‗lgan edi. Biroq sotsialistik xo‗jalik mustahkamlanib olgandan keyin ularning deyarli 

hammasida D.k.ga barham berildi. Bunday qol Sharqiy Yevropada va SSSRda 

sotsializmning qulashigacha davom etdi. Hozirgi davrda o‗zini sotsialistik hisoblab 

kelayotgan mamlakatlar – Xitoy Xalq Respublikasi, Vetnam Sotsialistik Respublikasi, 

Koreya Xalq Demokratik Respublikasi va Kuba Respublikasida iqtisodiyot asosan 

umumlashgan mulkchilikka, markazdan boshqarishga va rejalashtirishga asoslangan 

iqtisodiyot bo‗lib qolmoqda. Biroq ularning ba‘zilari (Xitoy, Vetnam) da jiddiy iqtisodiy 

islohotlar amalga oshirilmoqda, bozor iqtisodiyotini ham shakllantirish siyosati 

o‗tkazilmoqda; mamlakat iqtisodiyotida, ayniqsa, erkin iqtisodiy zonalarda, davlat 

nazoratida xususiy va xorijiy kapital faoliyatiga, kapital, yollanma mehnat 

munosabatlariga erkinlik berilmoqda. Natijada ularda D.k.ning ko‗lami va iqtisodiy 

hayotga ta‘siri o‗smoqda. Bozor iqtisodga o‗tayotgan sobiq sotsialistik mamlakatlarga 

xorijiy tovarlar va kapitallar juda erkin, tez kirib kelmoqda, ba‘zi tarmoqlarda va 

bozorlarda katta hukmron mavqelarga ega bo‗lmoqda. Mustaqillikka erishib 

sotsializmdan voz kechgan sobiq sotsialistik davlatlarning ba‘zilari, mas., O‗zbekistan 

mustaqil taraqqiyotning o‗ziga xos yo‗lini tanlab oldi. O‗zbekistonda ijtimoiy 

yo‗naltirilgan bozor iqtisodiyotiga asoslangan jamiyat qurish yo‗li, bozor iqtisodiyotini 

bosqichma-bosqich tarzda shakllantirish yo‗li tanlandi. Davlat bosh islohotchi sifatida 

umuminsoniy va milliy qadriyatlarga asoslangan tamoman yangi umumdemokratik 

jamiyat qurish siyosatini izchillik bilan amalga oshirmoqda, ko‗p ukladli va bozor 

xo‗jaligi tizimini shakllantirish uchun zarur barcha choratadbirlarni ko‗rmoqda. Natijada 

xorijiy kapital ishtirokidagi qo‗shma korxonalar, savdo tashkilotlari, banklar va h.k. 

shakllandi, xalqaro iqtisodiy va moliyaviy tashkilotlarning vakolatxonalari ochildi. 

Pirovardida O‗zbekistonda o‗ziga xos D.k. ukladi vujudga keldi. 

DAVLAT KENGASHI — 1) ayrim xorijiy mamlakatlar (Fransiya, Ispaniya, 

Belgiya, Niderlandiya, Lyuksemburg, Ekvador, Gretsiya, Kolumbiya)da asosiy davlat 

muassasalaridan biri, u yo oliy ma‘muriy adliya organi, yo konstitutsiyaviy nazorat 

organi, yo bo‗lmasa ba‘zi mamlakatlarda bir vaqtning o‗zida davlat boshlig‗i huzuridagi 

maslahat organi hisoblanadi; 2) Shvetsiya, Norvegiya, Finlyandiya, XXR, Koreya 

Respublikasida hukumatning rasmiy nomi; 3) 1810-1906 yillarda Rossiya imperiyasida 

qonun chiqaruvchi oliy maslahat organi.  

DAVLAT KOTIBI — Yevropa va Amerikaning bir necha davlatlarida oliy davlat 

amaldorlarining nomi. Mas., AQSHda – Davlat departamenti, ya‘ni tashqi siyosiy 

mahkamasining rahbari; Buyuk Britaniyada – ichki ishlar, mudofaa, Shotlandiya ishlari 

bo‗yicha va h.k. ayrim mahkamalarning boshlig‗i; Belgiyada D.k. amalda vazirlarning 

o‗rinbosari hisoblanadi. Meksika va Lotin Amerikasining boshqa ba‘zi mamlakatlarida 

vazirlar D.k. deb nomlanadi. 

DAVLAT MADHIYASI (yun. himios – tantanali qo‗shiq) — davlat gerbi va davlat 

bayrog‗i bilan bir qatorda davlat rasmiy ramzi hisoblanadigan she‘riy-musiqiy tantanavor 

asar, gimn. U asosan tantanali yig‗ilishlar vaqtida, jamiyat hamda muhim davlat 

ahamiyatiga molik voqealarni nishonlash yuzasidan o‗tkazilayotgan marosimlarda, 

xalqaro sport musobaqalarida g‗oliblarni mukofotlash chog‗ida va h.k.da ijro etiladi. 

O‘zbekiston Respublikasining D.m. to‘g‘risidagi qonun 1992-yil 10-dekabrda qabul 

qilingan. Uning so‘zlari Ozbekiston Xalq shoiri Abdulla Oripov tomonidan yozilgan, 

musiqasi Mutal Burxonov tomonidan bastalangan. 

DAVLAT MEXANIZMI — davlat hokimiyatini amalga oshiradigan, jamiyatga 

davlat rahbarligini ta‘minlovchi davlat tashkilotlari tizimidir. Davlat mexanizmi davlat 

apparatidan, ya‘ni davlat organlarining yig‗indisidan, davlat muassasalari va 

korxonalaridan iborat. 

DAVLAT MOLIYASI — davlat ixtiyorida pul jamg‗armalarining tashkil etilishi, 

taqsimlanishi va sarflanishi sohasidagi moliyaviy munosabatlar. D.m.ning mablag‗lari 

umummilliy manfaatlar yo‗lida sarflanadi, davlatning funksiyalarini bajarishga xizmat 

qiladi. D. m. pul jamg‗armalari, moliya mexanizmi, davlatning moliyaviy institutlari 

(idoralari) va moliya siyosatini o‗zida mujassamlashtiradi. D. m. tarkiban davlat budjeti, 

mahalliy (munitsipal) budjetlar, davlat korxonalarining moliyasi (ularning budjeti), 

hukumatga qarashli maxsus jamg‗armalar, davlat krediti (davlat qarz olgan va qarzga 

beradigan vositalari) kabi turlarga bulinadi. 

DAVLAT MONOPOLIYASI — jamiyatda muayyan iqtisodiy faoliyatni amalga 

oshirish, ayrim tovarlarni ishlab chiqarish yoki ba‘zi tovarlar savdosi bo‗yicha davlatning 

yagona egalik qilish huquqi. Ayrim mamlakatlarda katta foyda beradigan spirtli 

ichimliklar, tamaki mahsulotlari, qurol-yarog‗lar ishlab chiqarish, pul bosib chiqarish, 

eksport va import nazorati va b. D. m. hisoblanadi. Davlat o‗z monopoliyasi bo‗lgan 

faoliyat turini yashirin amalga oshirishga yul qo‗ymaslik chora-tadbirlarini ko‗radi. 

DAVLAT MUDOFAA QUDRATI — davlatning agressiyadan himoyalanishga 

tayyorgarlik darajasi. D.m.q. davlatning moddiy va ma‘naviy imkoniyatlari bilan uning 

agressiyani qaytarish, milliy manfaatlarni, birinchi navbatda o‗z mustaqilligi, 

suvereniteti, hududiy yaxlitligi, davlat birligi va b.larni himoya qilish  uchun safarbar 

qilishga qodir bo‗lgan davlat resurslari bilan belgilanadi. D.m.q. darajasining asosiy 

ko‗rsatkichlari quyidagilar: quroli kuchlar va mudofaa-sanoat kompleksi holati; 

boshqaruv samaradorligi (davlat va harbiy boshqaruv); Mamlakat hududi va mumkin 

bo‗lgan harbiy harakatlar teatrini tezkorlik bilan jihozlash; fuqaro mudofaasi ahvoli; 

jamiyatning axloqiy-ruhiy holati; tayyorlangan zaxiralarning mavjudligi va shu kabilar. 

D.m.q. talab darajasida qo‗llab-quvvatlash, davlatning shu maqsadda maxsus siyosiy, 

iqtisodiy, harbiy, ijtimoiy, huquqiy va b. chora-tadbirlarning to‗liq tizimini amalga 

oshirilishini tashkil etuvchi eng muhim vazifalaridan biridir. Xalqaro huquq, shun., 

davlatning ichki me‘yoriy hujjatlari kompleksi: konstitutsiya, amaldagi qonunchilik, 

harbiy doktrina va b.lar ko‗rsatilgan chora-tadbirlarni tinchlik paytida amalga oshirish va 

davlatni urush vaqtida himoya qilish uchun huquqiy asos bo‗lib hisoblanadi.  

DAVLAT MULKI — mulkchilik shakllaridan biri, davlatga qarashli va uning uz 

vazifalarini bajarishi uchun zarur barcha mol-mulklar va mulkiy huquqlar. D.m. asosan 

ikki yo‗l bilan paydo bo‗ladi: davlat budjet vositalari hisobiga mol-mulk obyektlari yoki 

davlat korxonalarini barpo etadi; davlat xususiy mulkchilik egaligida bo‗lgan mol-mulkni 

qisman yoki to‗laligicha milliylashtirish (natsionalizatsiya)ni amalga oshiradi.  

DAVLAT NAZORATI — davlat organlari chiqaradigan qonunlar va b. huquqiy 

hujjatlarga rioya qilinishini ta‘minlaydigan davlat hokimiyatini amalga oshirish 

shakllaridan biri. D.n.ni turli organlar amalga oshiradi. Odatda nazorat vazifasi asosan 

parlamentlarda to‗plangan, ammo keyingi o‗n-yillikda ko‗pgina mamlakatlarda 

parlamentdan tashqari, biroq parlament nomidan ish yuritadigan nazorat instansiyalari 

keng tarqaldi (mas., ombudsman, hisob palatasi), ma‘muriy yustitsiya organlarining soni 

va roli o‗sdi. Barcha davlatlarda moliya vazirligi keng nazorat huquqiga ega. Hozirgi 

kunda har bir mamlakatlarda o‗z D.n. tizimi shakllangan. Mas., AQSHda D.n.ni 

Prezident, ijro etuvchi apparatiga kiruvchi organlar, AQSH kongressining qo‗mita va 

komissiyalari amalga oshiradi, konstitutsiyaviy nazorat AQSH Oliy sudi zimmasiga 

yuklangan, nazoratchi boshchilik qiluvchi hisobdorlik bosh boshqarmasi moliyaviy 

nazoratning maxsus idoralararo nazorat vazifasi ko‗pgina tarmoqli idoralar: MRB, FTB, 

Mudofaa vazirligi va b.lar zimmasiga yuklangan. 

DAVLAT ORGANI — davlat mexanizmining tarkibiy qismi bo‗lib, u davlat oldida 

turgan vazifa va funksiyalarning muayyan aniq qismini, yo‗nalishini amalga oshiradi va 

shu maqsadda tegishli davlat-huquqiy vakolatlarga, zaruriy kompetensiyaga ega bo‗ladi 

(mas., boshqaruv organlari, sud va nazorat organlari, armiya). D.o. bitta mansabdor 

shaxsdan yoki muayyan yo‗sinda tashkillashgan mansabdor shaxslar guruhidan iborat 

bo‗lishi mumkin. D.o. subyektlariga ko‗ra, shakllanish usuliga ko‗ra, faoliyatini qamrab 

oluvchi hududiga ko‗ra, kompetentlik xarakteriga, kompetensiyani amalga oshirish 

usuliga, qarorlar qabul qilishiga, mas‘ulligiga, faoliyatining yo‗naltirilganligiga ko‗ra 

tasnif etish mumkin. 

DAVLAT QARZI — davlatning aholi, firma, tashkilot, banklar, xorijiy moliya-

kredit muassasalari oldidagi qarz majburiyatlari. Davlat o‗z daromadlari bilan 

xarajatlarini qoplay olmay qolganda budjet taqchilligi  paydo bo‗ladi va u qarz ko‗tarish 

yo‗li bilan qoplanadi. Davlat qarzni turli qimmatli qog‗ozlar, obligatsiyalar, zayomlar 

chiqarib sotish, moliya muassasasi (bank)dan ssuda olish va b. usullar bilan oladi. 

DAVLAT QO„MITALARI  — umumdavlat vazifalarni bajaradigan sohalararo 

davlat boshqaruvi markaziy idoralari. D.q. tegishli tarmoq muassasalari faoliyatini 

muvofiklashtiradi va nazorat qiladi. D.q. tarmoqdagi ahvol uchun mas‘ul hisoblanadi.  

DAVLAT QURILISHI — konstitutsion huquq normalari bilan belgilangan va 

mustahkamlangan ijtimoiy, iqtisodiy va siyosiy-huquqiy munosabatlar tizimi. 

DAVLAT RAMZLARI — muayyan bir davlatning milliy suverenitetini 

ifodalaydigan, tarixan tarkib topgan alohida, eng muhim belgilari. Ular bevosita xalq, 

millat hayoti, an‘analari, ruhiyati, folklori, tarixi bilan chambarchas bog‗liqdir. D.r. 

mustaqil davlatning muhim tashqi belgilarini o‗zida mujassamlantiradi. D.r.da xalqning 

azaliy orzusi, ezgu niyatlari, bugungi hayot mazmuni aks etadi. D.r. konstitutsiya yoki 

maxsus qonun bilan belgilab qo‗yiladi. Davlat bayrog‗i, davlat gerbi, davlat madhiyasi, 

davlat ranglari, davlat boshlig‗ining shtandarti (bayrog‗i), davlat muxri, davlat shiori 

asosiy D.r. hisoblanadi.  

DAVLAT REJIMI — idora usuli, davlat hokimiyatining boshqaruv usuli. 

DAVLAT REZERVLARI, davlat zaxiralari — davlat tomonidan mudofaa va 

ehtiyot maqsadlarida yaratiladigan eng muhim turdagi xom ashyo, materiallar, yoqilg‗i, 

ayrim turdagi mashina va jihozlar, oziq-ovqat mahsulotlari zaxiralari. D.r. maxsus 

markazlashtirilgan davlat fondi bo‗lib, qat‘iy rejaga muvofiq tiklanadi va to‗ldirib 

turiladi. D.r. favqulodda hollarda faqat hukumatning maxsus qarori va farmoyishi bilan 

sarflanadi.  

DAVLAT SHAKLLARI — davlatning ichki tuzilishiga oid uch tarkibiy qism 

birligi: boshqaruv shakli; davlatning ma‘muriy-hududiy tuzilishi shakli; siyosiy rejim 

shakli. Davlatshunos olimlar D.sh.ni o‗rganishga tarixiy jihatdan yondashib, qadimgi, 

o‗rta asr hamda xozirgi D.sh.larni ajratib ko‗rsatadilar. Tarixiy va madaniy rivojlanish 

qo‗shib hisobga olinadigan bo‗lsa, deqqonchilik bilan shug‗ullanuvchi va sanoat bilan 

shug‗ullanuvchi (yoki industrial taraqqiyotgacha, industrial va postindustrial) D.sh.larga 

bo‗linishi mumkin. Sivilizatsiya xarakteriga ko‗ra, D.sh.lar sharqiy, g‗arbiy va aralash 

(oraliq) d.sh.larga, iqtisodiy taraqqiyot darajasi bo‗yicha esa, yuksak rivojlangan, 

o‗rtacha rivojlangan hamda «kambag‗al» d.sh.larga ajratiladi. Hozirgi zamonda fanda 

keng foydalanilayotgan d.sh. tasnifi quyidagicha: totalitar, avtoritar, liberal va 

demokratik d.sh.lar. Liberal D.da fuqarolarning huquq va erkinliklari jamiyat hayotining 

barcha sohalarida rasman amal qiladi, d.sh. ishlarida fukarolarning rasman ishtiroklariga 

yo‗l qo‗yiladi. Man etilmagan hamma narsaga ruxsat etiladi, biroq mavjud D.sh. va 

ijtimoiy tuzumni o‗zgartirishga yo‗l qo‗yilmaydi. Totalitar d.sh.da hamma narsa bir 

g‗oyaga - «d.sh. - bu hamma narsa, inson esa - hech nima» degan g‗oyaga 

bo‗ysundirilgan. Butun hokimiyat hukmron elita qo‗lida bo‗lib, boshqalar D.ni 

boshqarishdan chetlatilgan. Avtoritar D.sh.da ham hokimiyat tor guruh kishilar qo‗lida 

bo‗lib, shaxsiy manfaatlar D.sh. manfaatlari yo‗lida qurbon qilinadi. Siyosiy jabhada 

ruxsat etilganidan tashqari hamma narsa man etilishi tamoyili amal qiladi. Demokratik 

D.sh. fuqarolarning D.sh. va jamoat ishlarini boshqarishdagi huquqlarini amalda 

ta‘minlaydi, shunday ishtirokka amalda yordam beradi. Shaxsning huquq va erkinliklari 

doirasi juda keng bo‗lib, ularni amalga oshirish ta‘minlangan bo‗ladi. Ijtimoiy hayotning 

barcha sohalarida qonun bilan to‗g‗ridan-to‗g‗ri taqiqlanmagan hamma narsaga yo‗l 

qo‗yiladi. D.sh. shakli boshqaruv shakli, D.sh. tuzilishi shakli va siyosiy idora usuli 

(tartib, rejim) tushunchalarini o‗z ichiga oladi. D.sh. boshqaruv shakli — D.sh. 

hokimiyati va b.ruvni tuzish hamda tashkil etishning muayyan tartibidir. Boshqaruv 

shaklining eng qadimgi va xozirgi kunga qadar rivojlanib kelayotgan shakli monarxiya 

va respublika. Monarxiya ko‗proq Qadimgi Sharq, shu jum., Turon zaminida tashkil 

topgan D.sh.lar shakli edi. Monarxiyaning o‗zi ham mutlaq monarxiya vacheklangan 

monarxiya ko‗rinishlariga ega. Mutlaq monarxiya D.sh.larida D. boshlig‗ining huquqi 

cheklanmagan, hokimiyat muddatsiz, taxt meros sifatida avloddan avlodga o‗tadi, D. 

boshlig‗ining ustidan nazorat yo‗q va u hech kimga hisobot bermaydi. 

DAVLAT SIRI — oshkor etilishi taqiqlangan, davlat ahamiyatiga ega bo‗lgan 

ma‘lumotlar. Ular maxsus ro‗yxatlar bilan belgilab qo‗yiladi. D.s. davlat, harbiy va 

xizmat siriga bo‗linadi. Muhimlik darajasiga ko‗ra «alohida muhim», «butunlay maxfiy» 

va «sirli» turlarga bo‗linadi. O‗zbekiston Respublikasida D.s. hisoblanadigan 

ma‘lumotlar ro‗yxati Vazirlar Mahkamasi tomonidan belgilanadi. O‗zbekiston 

Respublikasining 1993-yil 7-maydagi ―Davlat sirlarini himoya qilish to‗g‗risida‖gi 

qonuniga binoan o‗rganiladi. 

DAVLAT SIYOSIY BOSHQARMASI (GPU) — sho‗rolar davlati xavfsizligini 

muhofaza qilish maqsadida 1922-yilda Butun Rossiya favqulodda komissiyasi (VCHK) 

o‗rniga tuzilgan. 1923-yildan Birlashgan davlat siyosiy boshqarmasi (OGPU) deb ataladi. 

Bu organ sobiq Ittifokda, jum. O‗zbekistonda siyosiy qatag‗onlar uyushtirgan.  

DAVLAT SOTSIALIZMI — 1) sotsializmga burjua davlatining ijtimoiy-iqtisodiy 

tadbirlari orqali erishish mumkinligini targ‗ib etuvchi reformistik nazariya. 2) Sobiq 

sotsialistik mamlakatlarda amalda mavjud bo‗lgan sotsializm. D.s. nazariyasi 19 a. ning 

2-yarmida Germaniyada tarqaldi. Uning asoschisi  nemis iqtisodchisi K.I.Rodbertus 

Yagetsov bo‗lib, uning qarashlariga ko‗ra, insoniyat jamiyati kommunizm sari rivojlanib, 

o‗z yo‗lida davlatning rivojlanish bosqichlari va mulkchilik shakllari bilan belgilanadigan 

3 davr («antik davr», «feodalizm va kapitalizm», «kommunizm»)ni bosib o‗tadi. «Antik 

davr» negizini odamga mulkchilik, «feodalizm va  kapitalizm» davrini yerga va kapitalga 

mulkchilik, «kommunizm»ni mehnatga va ish haqiga mulkchilik belgilaydi. U davlatni 

jamiyatning «kommunizm»ga evolyutsion o‗tishini harakatlantiruvchi kuchi bo‗lgan 

ideal tashkilot tarzida talqin qiladi. G.Shmoller, L.Brentano, A.Vagner, V.Zombart va b. 

ham D.s. g‗oyalarini targ‗ib etganlar. D.s. asoschilari sotsializm deganda iishlab 

chiqarish vositalari va iqtisodiyotning islohotlar yo‗li bilan davlatlashtirilishini tushunar 

edilar. Shu sababdan ular 1873-yildagi iqtisodiy tanglik davrida Prussiya t.y. 

kompaniyalarini halokatdan qutqarib qolish uchun uning davlat ixtiyoriga olinishi, boj 

tarifi o‗rnatilishi, tamaki monopoliyasi, spirtli ichimliklarga soliq, ba‘zi liberal 

islohotlarni sotsializmning amalga oshirilishi deb talqin qilgan. D.s. nazariyasiga 

inqilobiy sotsializm nazariyasi asoschilari K.Marks va F.Engels qarshi chiqib, sotsializm 

faqat sotsialistik inqilob, ishchilar sinfi hokimiyatining o‗rnatilishi va ishlab chiqarish 

vositalarining deyarli hammasini sotsialistik mulkka aylantirish natijasidagina amalga 

oshirilishi mumkin degan g‗oyani ilgari surganlar. Biroq Rossiyadagi Oktabr to‗ntarishi 

bilan boshlangan va 1917-1991 yillarda o‗tkazilgan sotsialistik eksperiment Marks 

g‗oyalari asosida yarim-yorti shakllangan sotsialistik tuzum, o‗z mohiyati va tabiatiga 

ko‗ra haqiqatdan adolatli demokratik jamiyat bo‗lmasdan, amalda D.sdan iborat ekanini 

ko‗rsatdi. Sobiq Ittifoqdagi sovet sotsializmi ham, undan nusxa olgan boshqa 

mamlakatlardagi sotsializm ham haddan tashqari markazlashtirilgan boshqarishga 

asoslangan sotsializm edi. Mas., Ittifoqda ishlab chiqarish vositalarining 90% dan ortig‗i 

davlat mulki edi. Shuning uchun u ham haqiqiy demokratik erkin jamiyat bo‗la olmadi va 

pirovardida inqirozga uchradi. Hozirgi paytda mavjud sotsialistik mamlakatlar (Xitoy, 

Vetnam)da keng ko‗lamli demokratik islohotlar o‗tkazilmoqda. G‗arb mamlakatlaridagi 

sotsialistik va kommunistik partiyalar, ishchilar partiyalari (mas., Germaniya sotsial-

demokratik partiyasi, Buyuk Britaniyadagi leyboristlar partiyasi va b.) sotsialistik 

mafkuraning ko‗pgina tamoyillaridan voz kechdilar, ishlab chiqarish vositalarining 

mutlaq ko‗pchiligini markazlashtirish va davlatlashtirish kabi g‗oyalar bugungi kunda uz 

jozibasini butunlay yo‗qotdi. Chunki bunday D.s. hayot sinovidan o‗ta olmadi, lekin 

demokratik sotsializm g‗oyalari hali ham uchrab turadi. Kapitalizm ham o‗zini to‗laqonli 

demokratik va odil jamiyat sifatida namoyish eta olmaganligi sababli, turli mamlakatlar 

(Germaniya, Daniya, Shveytsariya va b.) da yangi sivilizatsiyaga, ijtimoiy-insoniy 

tuzumga o‗tish – umumdemokratik adolatli jamiyat qurish, uning boshqariladigan, 

ijtimoiy yo‗naltirilgan bozor iqtisodiyotini shakllantirish g‗oyasi vujudga keldi va uni 

hayotga joriy etish bo‗yicha samarali ishlar qilinmoqda, demokratik va iqtisodiy 



 58 

islohotlar amalga oshirilmoqda. Inson manfaatlari ustun bo‗lgan, barcha kishilar uchun 

munosib insoniy hayot ta‘minlanadigan erkin jamiyat qurish yo‗lidan borilmoqda. 

DAVLAT TO„NTARISHI — davlat hokimiyatini qonunda ko‗zda tutilmagan 

usullar bilan egallab olish. kuch ishlatib konstitutsiyaga xilof ravishda amalga oshirilgan 

to‗ntarish yoki konstitutsiyaviy (davlat) tuzimni o‗zgartirish, yoki davlat hokimiyatini 

kim tomonidan egallab olish (o‗zlashtirish). D.t. hokimiyatni tezlik bilan o‗zgartirish 

bilan farqlanadi va odatda strategik muhim obyektlarni, ya‘ni teleradiostansiyalar, 

hukumat binolari, qo‗mondonlik punktlari va b.larni egallashdan boshlanadi. Agarda D.t. 

armiyaning hal etuvchi ishtiroki bilan amalga oshirilsa, u holda bu harakat harbiy 

to‗ntarish deb ham aytiladi. Jiddiy qarama-qarshilik hollarida D.t. fuqarolar urushiga 

aylanib ketishi mumkin.  

DAVLAT XAZINASI — biror davlat korxonasi va tashkiloti tasarrufida bo‗lmagan 

davlat budjeti va b. davlat mulkiga daxldor mablag‗lar. 

DAVLAT XIZMATI — davlat organlari vakolatlarining bajarilishini ta‘minlash 

bo‗yicha kasbiy faoliyat.  

DAVLAT ZAYOMLARI — budjeti pul to‗plash maqsadida davlat nomidan sotish 

uchun chiqariladigan, davlatning qarzdorligini tasdiqlovchi qimmatli qog‗oz. Qarzni 

qoplash muddatlariga ko‗ra qisqa muddatli (1 yil), o‗rta muddatli (2-5 yil) va uzoq 

muddatli (5 va undan ko‘p yillik) D.z.lari bo‗ladi. Daromadliligiga qarab foizli va   

yutuqli, tarqatilish joyiga qarab mamlakatning ichki va xorijiy davlatlarga kredit tarzida 

beriladigan tashqi zayomlar mavjud. 

DAVLATCHILIK — davlat sifatida uyushganlik. 

DAVLATNING HAYOTIY MUHIM MANFAATLARI — O‗zbekiston 

konstitutsiyaviy tizimi, suvereniteti va hududiy yaxlitligini saqlab qolish va 

mustahkamlash; ijtimoiy jarayonlarning boshqarilishini ta‘minlash va milliy 

munosabatlarni uyg‗unlashtirish; barcha qonunlar so‗zsiz ijro etiladigan huquqiy, 

demokratik, davlatning mustahkam asosini yaratish; iqtisodiy salohiyatining rivojlanishi, 

mamlakatning siyosiy, iqtisodiy va ijtimoiy barqarorligini ta‘minlash; teng huquqli va 

ikki taraflama foyda keltiruvchi hamkorlik asosida xalqaro aloqalarning samarali tizimini 

yaxshilash va rivojlantirish; mamlakatning har qanday tashqi agressiyani to‗xtatish va 

qaytarish qobiliyatini ta‘minlash.  

DAVLATNING IQTISODIY XAVFSIZLIGI — uning muhim ijtimoiy 

vazifalarni hal etish imkoniyatlaridan, turli xil ichki va tashqi buzg‗unchi kuchlar, 

moliyaviy va iqtisodiy tazyiqlari vaqtida jamiyatni kerakli va yetarli hayotiy ehtiyojlar 

bilan ta‘minlash, undan tashqari, urush chog‗ida mamlakat iqtisodini qurolli kuchlarni va 

aholini barcha kerakli vositalar bilan ta‘minlash imkoniyatlaridan iboratdir. 

DAVLATNING SAFARBARLIK IMKONIYATI — davlatning egallab turgan 

barcha moddiy va ma‘naviy imkoniyatlari, keskin o‗zgaruvchan  vaziyatlar yuzaga 

kelgan sharoitlarda hayotdagi muhim maqsadlarga erishish uchun avvalambor, milliy 

xavfsizlikni ta‘minlash maqsadida ulardan cheklangan muddatda oqilona foydalana 

boshlashi. D.s.i. tarkibiy qismlari quyidagilar: xo‗jalikning barcha tarmoqlaridagi ishlab 

chiqarish qudrati, inson resurslari, strategik xom-ashyo va materiallarning zaxiralari, 

energetika va moliyaviy resurslari va h.k.lar. Inson resurslari alohida ahamiyatga ega. 

Qurolli kuchlarni to‗ldirish va ularning jangovar qobiliyati, ishlab chiqarishning mudofaa 



 59 

tarmog‗ini ishchi kuchi bilan ta‘minlash va shu kabilar aholining soni va sifatiga 

(ularning umumiy ma‘lumotga egaligi, professional, ma‘naviy-siyosiy tayyorgarligi va 

b.lar). D.s.t. negizini iqtisodiyot, asosan, og‗ir sanoat va mashinasozlik, energetika va 

transport tashkil etadi. D.s.t. amalga oshirish mamlakat, fan-texnika taraqqiyoti, harbiy 

jug‗rofiy omillarga bog‗liq.  

DAXLSIZLIK HUQUQI — ma‘lum doiradagi huquq subyektlarining huquqiy 

normalar ta‘siridan ozod qilishni bildiruvchi umumhuquqiy ibora.  

DEBAT (fr. muhokama, tortishuv, fikrlar almashinuvi) — Parlamentdagi deputatlar 

o‗rtasida qonunchilik masalalari bo‗yicha yoki hukumat faoliyati bo‗yicha fikrlar 

almashinuvining rasmiy o‗rnatilgan tartibi. Davlat hukumat faoliyatini matbuotda, 

namoyish va yig‗inlarlarda jamoatchilik tomonidan muhokama qilingan holda ham 

qo‗llanadi. 

DEDUKSIYA — umumiy, abstrakt xulosadan, aniq  va xususiy faktlarga o‗tish 

uslubi. U borliqdagi xodisalarni tushuntirish uchun nazariyalardan foydalanish imkonini 

beruvchi jarayon. Mas., yana respublikamizdagi oliy qonunchilik organi – Oliy Majlis 

deputatlari muqobillik asosida saylangan xalqning eng ko‗zga ko‗ringan vakillaridir, 

degan umumiy xulosaga asoslanadigan bo‗lsak va deputatlar ijtimoiy kelib chiqishi, 

lavozimi, kasbi, ta‘lim darajasi kabi biografik ma‘lumotlarni o‗rganib, shu ko‗rsatkichlar 

bo‗yicha taqsimlab chiqsak, xozirgi kunda O‗zbekistonda qaysi ijtimoiy qatlamga 

mansub, yoshi, kasbi, ma‘lumot darajasi qanday bo‗lgan odamlar xalqning ishonchiga 

ko‗proq egaligi to‗g‗risidagi aniq ma‘lumotlarga ega bo‗lamiz. 

DEETATISTIK — fuqarolik jamiyatini rivojlantirishdan, uning davlat ustidan 

nazoratidan, unga siyosiy partiyalar va iziqishlar guruhlari ta‘sirining kengayishidan, 

davlatning bir qator funksiyalari aksilmarkazlashtirilishidan, uning ayrim organlari 

faoliyatida o‗zini-o‗zi boshqarishning boshlanishidan iborat. 

DE-FAKTO (yun. de facto – amalda, haqiqatda) — xalqaro huquqda yangi davlat 

yoki hukumatning qisman (yuridik jihatdan rasmiylashtirilmagan holda) e‘tirof etilishi. 

Ya‘ni haqiqatda mavjud bo‗lib, biroq yuridik jihatdan rasmiylashtirilmagan. Mas., 

Angliya bilan SSSRning munosabatlari 1921-yildan 1924-yilgacha ana shunday bo‗lgan 

edi. 

DEFEKT – nuqson, shikast, kamchilik. 

DEFINITSIYA (lot. definitio – ta‘rif) — muayyan tushunchaning asosiy 

mazmunini qisqacha bayon qilib berish. D. predmet yoki hodisalarning muhim belgilarini 

o‗z ichiga olishi kerak.  

DEFLYATSIYA (iqtisodiyotda), dezinflyatsiya — inflyatsiya davrida hokimiyat 

tomonidan amalga oshiriladigan bir qator tadbirlar uyg‗unligi. Inflyatsiya davrida 

chiqarilgan muomaladagi ortiqcha qog‗oz pulni kamaytirish; davlat tomonidan 

muomaladagi pul miqdorini kamaytirishga qaratilgan moliya va pul-kredit tadbirlari 

(soliqlarni oshirish, qimmatli qog‗ozlar sotish, tovar narxlari darajasini pasaytirish, ish 

haqi o‗sishiga yo‗l qo‗ymaslik, tashqi savdoni jonlantirish, banklar hisob stavkasini 

oshirish, omonatlar o‗sishini rag‗batlantirish va b.). Statistik jixatdan D. muomaladagi 

pul massasi umumiy hajmining yalpi mahsulot, tovar muomalasi va pulli xizmatlar 

qiymatlari yig‗indisiga nisbati bilan ifodalanadi. Odatda, D.ni davlatlar pul islohoti 

arafasida o‗tkazadi. II jahon urushidan keyin ko‗pgina boshqa davlatlarda ham 

muomaladagi pul miqdorini kamaytirish, tovar narxining o‗sishini susaytirish va b. 

tadbirlar amalga oshirildi. O‗zbekistonda yangi so‗m muomalaga kiritilgunga qadar  D. 

tadbirlari amalga oshirildi. 

DEGRADATSIYA — yer kurrasida, ma‘lum bir mintaqada, davlatda, jamiyatda va 

h.k.larda ahvolning yomonlashuvi, inqirozning yuz berishi, davlatning yoki jamiyatning 

yemirilishi yoxud biror narsaning intihosi. 

DEIDEOLOGIZATSIYA  (lot. mafkurani bekor qilish) — ijtimoiy qarama-

qarshiliklar yo‗q qilinishi bilan hozirgi dunyoda mafkuraning yo‗q bo‗lishini asoslovchi 

konsepsiya. Unga ko‗ra ilmiy – texnik taraqqiyot muammolarni mafkura ta‘siridan ham 

ilmiy va texnik vositalar bilan hal qilish imkonini beradi.  

DEKLARATIV — umumiy, asoslanmagan, konkretlashtirilmagan bayonot. 

DEKLARATSIYA (lot. declaratio – ma‘lum qilaman, e‘lon qilaman) — 1) bir 

yoki bir necha hukumatlar, siyosiy partiyalar, xalqaro yoki jamoat tashkilotlarining 

dasturiy hujjat, muhim xalqaro voqea, qonun va h.k.ni umum e‘tiboriga yetkazuvchi 

bayonoti; umumsiyosiy prinsiplarni tantanali ravishda e‘lon etish (mas., Inson huquqlari 

umumjahon deklaratsiyasi, O‗zbekistan Respublikasi Mustaqillik deklaratsiyasi); 2) soliq 

to‗lovchining daromadlar xususiyati va miqdori to‗g‗risida bayon qilishi; 3) pochta bilan 

mamlakat tashkarisiga yuboriladigan pul va qimmatbaho paketlarga ilova qilinadigan 

hujjat; 4) chegaradan o‗tuvchi shaxs o‗zida buyumlar, qimmatbaho narsalar va h.k. 

borligi va ular miqdori to‗g‗risida bojxonaga topshiradigan ma‘lumot. 

DEKRET (lot. farmon, qaror) — oliy hokimiyat boshqaruv organi chiqargan va 

qonun kuchiga ega bo‗lgan qaror. 

DELIMITLASH  (lot. chegaralarni o‗rnatish) — davlat chegarasini, uning o‗tish 

joylarini batafsil tavsiflash va b. davlat bilan bu haqida tuzilgan shartnomaga asosan uni 

xaritaga tushirish. 

DEMAGOG (yun. demagogos – xalq dohiysi) — dastlab Yunonistonda xalqni 

orqasidan ergashtirgan siyosiy guruhchalar rahbarlari, demokratik kayfiyatdagi siyosiy 

arbob; keyinchalik bu so‗z salbiy ma‘no olgan. 

DEMAGOGIYA (yun. demos – xalq va ago – boshlayman) — faktlarni ataylab 

buzib ko‗rsatish, yolg‗on-yashiq va‘dalar berish va tilyog‗lamalik qilish yo‗li bilan 

aldash; g‗arazli, ko‗pincha siyosiy maqsadlarni yashirgan holda balandparvoz muhokama 

yuritish. 

DEMARKATSIYA CHIZIG„I — 1) harbiy ishda urushuvchi tomonlarni 

vaqtincha yarash vaqtida ajratib turuvchi chiziq (o‗t ochish to‗xtatilgan chiziq); 2) 

mag‗lub davlat hududini zonalarga bo‗luvchi chiziq; 3) qo‗shni davlatlar o‗rtasida 

da‘volashilayotgan hududda doimiy chegara aniqlanguniga qadar vaqtincha 

belgilanadigan chiziq. 

DEMARSH (fr. demarche – chiqish) — bir davlat hukumati, tashqi ishlar 

mahkamasi yoki diplomatik vakilining biron-bir masala bo‗yicha boshqa davlatga 

noroziligi, iltimosi, taklifi yoki ogohlantirishi. Nota, ultimatum, memorandum, bayonot 

va b.da izhor etilishi, diplomatik vakilni chaqirib olishda namoyon bo‗lishi mumkin. 

Hozirda xalqaro huquq normalariga muvofiq kuch bilan tahdid qilish D. mazmuni 

bo‗lolmaydi. D. kelib chiqqan xalqaro qarama-qarshilikning yechimi me‘yori diplomatik 

ish ketma-ketligida topilmagandagina qo‗llaniladi. 

DEMILITARIZATSIYA (de... va lot. militaris – harbiy) — xalqaro huquqda biror 

xalqaro shartnomaga binoan muayyan hududdagi harbiy istehkomlar va inshootlarni 

yo‗qotish hamda shu hududda harbiy bazalar va qurolli kuchlar saqlashni taqiqlash. To‗la 

D. (Antarktida, Aland arxipelagi, osmon jismlari, shu jum. Oy va b.) va qisman D. (mas., 

yadrosiz zonalar tashkil etish) farq qilinadi. «D.» atamasi ba‘zida birmuncha keng 

ma‘noda ishlatiladi (mas., iqtisodiyotni D.lash). 

DEMIURG (yun. bunyod etuvchi, yaratuvchi, faol, serg‗ayrat kuch) — Qadimgi 

Yunonistonda oliy hukumat vakili. 

DEMOBILIZATSIYA (de... va mobilizatsiya) — 1) qurolli kuchlarni va mamlakat 

iqtisodiyotini harbiy holatdan tinchlik holatiga o‗tkazish; 2) urush tugagandan keyin 

harbiy qismlar, qo‗shilmalar va muassasalarning shaxsiy tarkibini qayta tuzish bilan 

qurolli kuchlar shaxsiy tarkibini urushdan oldingi holatga keltirish; 3) harbiy 

xizmatchilarni urush tamom bo‗lishi bilan, shun., tinchlik davrida majburiy harbiy xizmat 

muddati tugashi bilan armiyadan bo‗shatish; 4) ko‗chma ma‘noda – tayyorgarlik, faollik, 

hushyorlik, ehtiyotkorlikning pasayishi. 

DEMOGRAFIK SIYOSAT — mamlakat aholisi o‗sishini tutib turuvchi, 

rag‗batlantiruvchi davlat yoki mintaqaviy siyosat. 

DEMOGRAFIYA (yun. demos – xalq va grafia) — har yili turli sabablarga ko‗ra 

vafot etgan aholi o‗rnini yangidan dunyoga kelgan avlod hisobiga to‗ldirib borilishi 

qonuniyatlarini ijtimoiy-tarihiy sharoitlarga bog‗liq holda o‗rganadigan fan. 

DEMOKRATIK  ONG —  har qanday bir yoqlamalikdan holi bo‗lgan eng 

mukammal, oqilona siyosiy ong turidir. U ijtimoiy muammolarni umuminsoniy 

qadriyatlar – o‗zaro birlik, tenglik, ishonch, hamkorlik, hamjixatlik asosida xal kilishga 

intiladi. Demokratik ong ijtimoiy murosasizlikni, kuch ishlatishni – ijtimoiy ziddiyatlarni 

bartaraf etishning hal qiluvchi usuli sifatida inkor qiladi. U ijtimoiy birlikni, 

hamjixatlilikni, murosayu-madorani, o‗z faoliyatining asosiy usuli, deb qaraydi. 

DEMOKRATIK TADBIRLAR — saylovlar, saylangan mansabdor shaxslarning 

hisobotliligi, vakillarni chaqirib olish, qonun loyihalari va b. xujjatlarni umumxalq 

muhokamasi, referendumlar, so‗rovlar, namoyishlar, yig‗ilishlar, s‘ezdlar, chet el 

tashriflari va h.k. xalqning davlat va jamiyat ishlarida keng qamrovli va samarali 

ishtirokini ta‘minlovchi tadbirlar. Ammo bularning mavjudligi hali jamiyatda 

demokratlashtirish yalpi tus olganligini bildirmaydi. 

DEMOKRATIK TAMOYILLAR — hokimiyat asosiy organlarining saylanishi, 

siyosiy plyuralizm, qarorlarning ko‗pchilik ovozi bilan qabul qilinishi, kamchilikning o‗z 

nuqtai nazariga ega bo‗lishi va uni oshkora ifodalash hamda himoya qila olish huquqi. 

DEMOKRATIK TRANZIT — avtoritar siyosiy tizim doirasida demokratiyaga 

o‗tishdir. Bunda avtoritar siyosiy tartibotlar demokratiyaga o‗tishning bir qator muhim 

omilariga va institutlariga ega bo‗ladilar. Jum., avtoritarizmda iqtisod bozor 

munosabatlariga asoslangan, mulkchilikning turli shakllari mavjud bo‗ladi, ular siyosat 

tomonidan emas., o‗z qonuniyatlari bilan boshqarilali, Ularni faqat demokratik tamoyillar 

asosida qayta qurish talab etiladi, holos. Ijtimoiy munosabatlar sohasida ham jamiyatdagi 

qatlamlar, guruhlar tizimi shakllanib bo‗lgan va har birining manfaati saralanib bo‗lgani 

holda (shu manfaatlar bosimi ostida) ular o‗rtasidagi munosabatlar, ta‘sir tamoyillarini 

demokratik izga solish zarur bo‗ladi. 

DEMOKRATIYA (yun. demos – xalq va ...kratus - hokimiyat) — fuqarolar 

erkinligi va tengligi qonunlarda mustahkamlangan, xalq hokimiyatchiligining vosita va 

shakllari amalda o‗rnatilgan va yuzaga chiqarilgan siyosiy tuzum. D. davlat bilan inson 

munosabatlarini belgilaydi. D.ning asosiy talablari: ko‗pchilik hokimiyati, fuqarolar teng 

huquqligi, ular huquq va erkinliklari himoyalanganligi, konstitutsiya va qonunlarning 

ustuvorligi, hokimiyatning bo‗linishi, davlat boshlig‗i va vakolatli organlarning saylab 

qo‗yilishi. D.ning bevosita D. (asosiy qarorlar yig‗ilishlarda bevosita barcha fuqarolar 

tomonidan yoki referendumlar yo‗li bilan qabul qilinadi) va vakillik D.si (karorlar saylab 

qo‗yiladigan organlar tomonidan qabul qilinadi) shakllari bor. Kishilik jamiyati paydo 

bo‗lgandanoq, D.ning kurtaklari bor edi va u hozir eng taraqqiy etgan mamlakatlarda 

ham o‗zining so‗nggi cho‗qqisiga erishganicha yo‗q. Davlat bilan birga vujudga kelgan 

D. insoniyat tarixi davomida turli milliy-madaniy shart-sharoitlarga moslasha borgan. 

Har bir davlatda, millatda o‗ziga xos qadriyatlar, mentalitet, an‘analar mavjuddir. Ular 

jamiyatdagi demokratik jarayonlarga katta ta‘sir ko‗rsatadi, binobarin demokratik 

muassasalarni shakllantirishda mazkur omillar, albatta, hisobga olinadi. Demokratik 

davlatda inson manfaati, qadr-qimmati, hayoti har narsadan yuqori turadi. Bunday davlat 

o‗zini o‗zi boshqarish, ko‗ppartiyalilik, ommaviy axborot vositalarining erkin bo‗lishi, 

fikrlar xilma-xilligiga sharoit yaratadi. Biroq D. hamma narsada xohlagancha erkinlik 

emas., qonunga asoslangan erkinlikdir. D.ning ajralmas qismi intizom, qonunlarni hurmat 

qilish, boshqalarning haq-huquqini himoya qilishdir. D. tartibotlari huquqiy davlatda 

mukam mal rivojlanib boradi. O‗zbekiston mustaqillikka erishgach, demokratik huquqiy 

davlat va bozor iqtisodiyotini qaror toptirish yo‗lida katta qadam qo‗ydi. Demokratik 

tartibotlarni qayotga olib kiruvchi, demokratik siyosiy tizim tarkibiy tuzilmalarini hamda 

fuqarolik jamiyati bo‗g‗inlarini vujudga keltiruvchi, inson huquqlari kafolatlari tizimini 

qaror toptiruvchi qonunlar qabul qilinib, amalda ishlay boshladi. Hozirgi vaqtda 

demokratiya – xalqni hokimiyat manbai, deb e‘tirof etuvchi, fuqarolar tengligi, ozchilik 

huquqlarini himoyalovchi, davlatning asosiy organlari – saylovlar natijasida 

shakllanuvchi siyosiy  tizim turi sifatida tushuniladi. Demokratiyaning jamiyat hayotini 

tashkil etish usuli sifatidagi eng muhim afzalliklari unda boshqa boshqaruv usullariga 

nisbatan hokimiyatni cheklash, uning barqarorligini saqlash va uni bir qo‗ldan 

ikkinchisiga o‗tishi mexanizmlarining atroflicha ishlab chiqqilganidir. Mana shu 

xususiyatlari, hamda jamiyatdagi ixtiloflarni tinch yo‗l bilan muhokama, yon bosish, 

kelishuv orqali hal qilishga asoslanganligi – bugungi kunda ko‗p mamlakatlar uchun 

demokratiyani jozibali va ma‘qul rivojlanish yo‗liga aylantirmokda. Demokratiyaning 

liberal, konservativ, populistik, kommunistik va anarxisik talqinlari, plyuralistik va elitar 

konsepsiyalari, to‗g‗ridan-to‗g‗ri va  vakillik demokratiyasi to‗g‗risidagi g‗oyalar, bir 

qancha modellari mavjud. 

DEMOKRATIYA «EKSPORTI» — ayrim taraqqiy etgan davlatlarning 

geosiyosiy va iqtisodiy manfaat va maqsadlarni ko‗zlgan holda demokratik o‗zgarishlar 

jarayonini tezlashtirish zaruratini ro‗kach qilib, rivojlanayotgan mamlakatlar ichki 

ishlariga aralashishga, ba‘zan ochiq-oshkora, ba‘zan esa turli nohukumat tashkilotlar 

orqali tazyiq o‗tkazish shakllaridan biri. Sodda qilib aytganda, bir davlatga boshqa 

davlatdagi mavjud demokratiyani ko‗chirib olib kelish. Mazkur atama keng ma‘noda XX 

a.ning oxiri – XXI a.ning boshlarida G‗arbda liberal demokratiya ta‘limoti va 

tranzitologiya konsepsiyasi negizida vujudga kelgan hamda alohida mamlakat yoki bir 

guruh davlatlarning avtoritar holatdan demokratiyaga o‗tishini ta‘minlash usullari, 

tamoyillari va yo‗l-yo‗riqlarini amaliyotga joriy etish, shuningdek bu jarayonni 

tezlashtirishga qaratilgan nazariy-konseptual va amaliy yondashuvlar. Eksport qilish turli 

yo‗llar orqali amalga oshiriladi. Jum. demokratik tuzum olib kirilishi kerak bo‗lgan 

davlat xalqining mavjud tuzumga nisbatan ishonchini yo‗qotish va bu davlatda 

demokratiya mavjud emas., deya ishontirish orqali amalga oshirishdir. D. ―e.‖ davlat 

mustaqilligini xavf ostiga qo‗yadi. Inson va davlat munosabatlarida murakkablik yuzaga 

keladi. Ana shu holatda demokratiya mavjud emas., deya e‘tirof etilgan davlatda turli 

namoyish va qo‗zg‗alonlar orqali xalqni davlat rahbari va hokimiyatga qarshi chiqishi 

uyushtiriladi. Xalq davlat siyosatiga qarshi gij-gijlanadi. Aholida hukumatga va uning 

siyosiy faoliyatiga nisbatan norozilik kayfiyatini tug‗diriladi.U yerdagi aholiga esa o‗zlari 

ko‗rsatgan ―yo‗l‖ to‗g‗ri ekanligi singdiriladi va tashqi kuchlarning manfaatiga xizmat 

qiladigan rahbarni saylashga intilishadi. Asta-sekin davlat demokratiyani ekstport 

qilayotgan o‗zga davlatga iqtisodiy-siyosiy, ma‘naviy-ma‘rifiy qaram bo‗lib boradi. 

Natijada mustaqillikka putur yetadi. Ya‘ni siyosiy-iqtisodiy, g‗oyaviy-mafkuraviy va 

ma‘naviy jihatdan qaramlik kelib chiqadi. Bunga aholini, ayniqsa, yosh avlodni o‗z 

tomoniga og‗dirish, ularni o‗z Vataniga, davlat hokimiyatiga nisbatan qarshi tarbiyalash 

orqali erishiladi.  

DEMOKRATLASHTIRISH — nodemokratik siyosiy tizimlardan demokratik 

siyosiy tizimlarga o‗tish jarayoni. D. mamlakatda demokratiya tamoyillarini qaror 

toptirish jarayoni, demokratik tuzumni izchil o‗rnatish va rivojlantirish hisoblanadi. 

Zamonaviy siyosiy fanda demokratlashuv masalalarini tranzitologiya fani o‗rganadi. 

Ko‗zga ko‗ringan vakillari – S.Xantington, D.Rastou, A.Pshevorski va h.k. Ularga ko‗ra 

demokratlashuv – natijasi mavhum bo‗lgan jarayon bo‗lib u demokratiyaning uzil-kesil 

qaror topishi – uyushgan demokratiya yoki avtoritar tizimning u yoki bu ko‗rinishiga 

qaytish bilan tugallanishi mumkin. 

DEMOS (yun. demos – xalq) — Yunonistonda fuqarolik huquqlariga ega bo‗lgan 

erkin aholi. Mil. av. V-IV  a.lardan boshlab D. aholi (asosan, shaharda yashovchilar)ning 

kambag‗al qatlamlari nomi. 

DEMOTSID (demos – xalq va cide – o‗ldirish) — tarixda juda ko‗p hukumatlar o‗z 

xalqini u yoki bu aybi uchun yoppasiga yoki qisman qirib tashlash hodisalari ko‗p bor 

sodir etilgan. 1900-yildan 1980-yilgacha taxminan 170 mln. kishi demotsid qurboni 

bo‗lganlar. Demotsidning eng tarqalgan ko‗rinishlari genotsid va polititsid (siyosiy 

muxoliflarni o‗ldirish) hisoblanadi. XX a.da 8 ta eng yirik demotsid jinoyatlari 

mobaynida 110 mln kishi halok bo‗lgan. Shulardan eng yirik demotsid jinoyatlari sifatida 

sobiq SSSRda Stalin katag‗onlari (1929-1953; 43 mln. kishi halok bo‗lgan), Xitoyda 

Mao Szedun demotsid siyosati (1923-1976; 38 mln. kishi halok bo‗lgan), Germaniyada 

Gitlerning d. siyosati (1933-1945, 21 mln kishi halok bo‗lgan)ni misol tariqasida sanab 

o‗tish mumkin. 

DEMPING (ing. dumping – tashlash, tashlama) — tovarlarni tashqi va ichki 

bozorda sun‘iy  arzonlashtirilgan, o‗rtacha chakana narxlardan, ba‘zan tannarxdan past 

narxlarda sotish; tashqi bozorni egallash uchun raqobat kurashi vositalaridan biri. Tashqi 

bozorda tovarlarning o‗z qiymatidan arzon sotilishidan birlashmalar zarar ko‗radi. Bu 

zarar ichki bozorda sotilgan tovarlardan olingan yuqori foydadan mablag‗ ajratish yoki 

davlat budjetidan hamda soliqlar hisobidan qoplanadi. D. davlat yoki kompaniya 

tomonidan kelgusida kutilayotgan zararlarni bartaraf etish maqsadida o‗tkaziladi va bu 

yo‗l bilan zarur bo‗lgan pul, valyuta mablag‗lari tezda to‗planadi. 

DENATSIFIKATSIYALASHUV — fashistlar Germanyasi ustidan g‗alaba 

qozonilganidan so‗ng u yerda natsizmni, natsional-sotsialistik partiyani, uning filiallari, 

boshqa fashistik tashkilotlarni tag-tugi bilan yo‗qotishga, har qanday natsistik militaristik 

tashviqotning oldini olish, Germaniya siyosiy hayotini demokratik asosda qayta qurish 

uchun zamin yaratishga qaratilgan jarayon. 

DENATSIONALIZATSIYA (de... va natsionalizatsiya), reprivitizatsiya — davlat 

mulk obyektlari (zavod, fabrika, bank, yer-suv, uy-joy va b.)ni xususiylashtirish; davlat 

ixtiyoridagi mulklarni xususiy mulkka aylantirish. Asosan kam foyda beruvchi va 

zarariga ishlayotgan korxonalar D. qilinadi. Bunda davlat ko‗p foyda bermaydigan 

korxonalarni avval milliylashtirib, budjet mablag‗i hisobidan yangi texnika va 

texnologiya bilan jihozlantirgan va ishlab chiqarishni jonlantirgan holda mulk egalariga 

qaytaradi. 

DENATURALLASHUV — bir davlat fuqarosining ana shu davlat fuqaroligidan 

chiqishi yoki undan mahrum qilinishi.  

DENOMINATSIYA (de… va lot. nominatio – nom) — valyutaning barkarorligini 

oshirish va hisob-kitobni ixchamlashtirish maqsadida qog‗oz pul nominali (yozib 

qo‗yilgan qiymati)ni pasaytirish; eski pulni kursi (qadri) yuqori qilib belgilangan, nomi 

o‗zgarmagan yangi pulga ma‘lum nisbatda almashtirish. Mamlakatdagi pul muomalasini 

tartibga solish tadbirlaridan biri, pul qadri pasayishini to‗xtatib qolish yoki susaytirish 

orqali pul tizimini sog‗lomlashtirish maqsadida amalga oshiriladi. D. muomalada bo‗lgan 

pul mablag‗lari (kupyura, tanga)lar massasini birmuncha kamaytirish imkonini beradi. 

DENONSATSIYA (fr. denoncer – e‘lon qilish, uzish), denonsatsiya qilish — tashqi 

siyosatda ikki tomonlama xalqaro shartnoma amal qilishini to‗xtatishning yoki ko‗p 

tomonlama xalqaro shartnomadan chiqishning eng keng tarqalgan usuli. Odatda, 

shartnomaning o‗zida nazarda tutilgan tartib va muddatlarda amalga oshiriladi. 

DEPARTAMENT (fr. departement) — 1) Fransiya va b. ko‗pgina mamlakatlarda 

asosiy ma‘muriy - hududiy birlik; 2) ayrim davlatlarda (mas., AQSH, Shveytsariya, 

Rossiya Federatsiyasi, O‗zbekiston) – mahkama yoki vazirlik yoxud ular 

bo‗linmalarining atalishi; davlat departamenti – AQSH tashqi ishlar vazirligi. 

DEPONENTLASH (lot.deponere-saqlash uchun berish) — 1) qimmatbaho qog‗oz, 

pul va h.k. davlat muassasalariga saqlash uchun berish. Ana shu muassasa ixtiyoriga 

vaqtinchalik o‗tgan bu pul yoki qimmatbaho qog‗ozlar ularni qo‗ygan odamlar yoki 

berilishi mo‗ljallangan kishilar qo‗liga qaytib boradi. 2) Ratifikatsiya yorliqlarini 

muayyan davlatga yoki davlatlarga, xalqaro organlarga yoki shunday tashkilotning bosh 

ijrochisiga saqlash uchun berish. 

DEPORTATSIYA (lot. deportatio – badarg‗a, surgun qilish) — jinoiy yoki 

ma‘muriy jazo chorasi sifatida davlatdan majburan chiqarib yuborish, haydash.  «D.» 

termini Fransiya jinoyat qonunchiligiga ko‗ra, XVIII-XIX a.larda qo‗llanilgan 

surgunning alohida ko‗rinishlarini anglatgan. D.dan retsidivist jinoyatchilar bilan birga 

jamiyat uchun nomunosib kishilarni jazolashda foydalanilgan. Ko‗pincha u yo bu 

davlatga g‗ayriqonuniy kelib qolgan chet el fuqarolari yoki fukaroligi bo‗lmagan shaxslar 

D. qilinadi. 1920-1940 – yillardagi ommaviy qatag‗onlar davrida sobiq Ittifoqning ko‗p 

xalqlari D.ga duchor bo‗lgan edi.  

DEPOZITAR DAVLAT — ko‗p tomonlama shartnomalar tuzishda qatnashuvchi 

va ana shu shartnomaning shartlariga muvofiq o‗z zimmasiga shartnoma matnini, 

shartnoma ratifikatsiya qilingani, unga boshqa davlatlar qo‗shilgani to‗g‗risidagi 

ma‘lumotlar, xujjatlarni saqlash burchini olgan davlat. 

DEPOZITARIY (lot. depositum – saqlash uchun berilgan narsa) — depozitlar 

ishonib topshirilgan jismoniy yoki yuridik shaxs. D. fond bozoridagi kimmatli qog‗ozlar 

(aksiya, veksel, sertifikat va b.)ni joylashtirish, saqlash va hisobga olish, muomala 

harakatlarini qayd etish bilan bog‗liq ishlarni amalga oshiriladi (aksiyadorlik 

jamiyatlariga, brokerlik idoralariga, investitsiya fondlari va b.ga xizmat ko‗rsatadi).  

DEPRESSIYA (lot. depressio – bosilish, susayish) — 1) iqtisodiy tanglik natijasida 

va undan keyin boshlanadigan turg‗unlik davri. Bu davrda ishlab chiqarish  o‗smaydi, 

iqtisodiy jonlanish yuz bermaydi, ishsizlar soni ko‗payadi, narxlar bir me‘yorga kelgan 

bo‗lsa ham tovar va xizmatlarga talab past bo‗ladi. Tovar zaxiralari ko‗paymaydi, uning 

ma‘lum qismi arzon bahoda sotiladi. Arzon sotilgan mahsulotlar o‗rnini qoplash uchun 

ishlab chiqarish xarajatlarini kamaytirishga, ish haqini pasaytirishga, mehnat 

unumdorligini oshirishga qaratilgan choratadbirlar ko‗riladi. Tanglikdan keyingi D. 

iqtisodiy tanglik yakuniy bosqichga o‗tganligini va iqtisodiyotda jonlanishni, so‗ngra 

yuksalishni kutish mumkinligidan darak beradi. 2) ruhiy tushkunlik, ezilganlik holati. 

DEPUTAT (lot. deputatus – vakil etilgan, yuborilgan) — 1) qonunchilik yoki 

davlatning boshqa vakillik organiga yoki mahalliy o‗zini o‗zi boshqarish organiga 

saylangan shaxs, aholining ma‘lum qismi – o‗z saylov organi (sotsialistik deb atalmish 

mamlakatlarda) saylovchilarning yoki butun millatning (demokratiya davlatlarida) vakili. 

Deputat muvofiq keluvchi vakillik organida professonal asosda (ko‗pchilik demokratiya 

davlatlarida) yoki noprofessional asosda, ya‘ni asosiy faoliyatini to‗xtatmay (sotsialistik 

deb atalmish mamlakatlarda) ishlaydi.; O‗zbekiston Respublikasida – xalqning 

O‗zbekiston Respublikasi Oliy Majlisi, Qoraqalpog‗iston Respublikasi Jo‗qorg‗i 

Kengesi, xalq D.lari viloyat, tuman va shahar Kengashlaridagi vakolatli vakili. Ularning 

maqomi, vakolatlari, D.lik faoliyatining kafolatlari «O‗zbekiston Respublikasida 

deputatlarning maqomi to‗g‗risida»gi O‗zbekiston Respublikasining qonunida belgilab 

berilgan; 2) jamoa (guruh) tomonidan biron-bir topshiriqni bajarish uchun vakil qilingan 

shaxs. 

DEPUTAT MAQOMI — davlat vakillik hokimiyat organlari deputatlarining 

huquqiy maqomi bo‗lib, huquqiy normalar majmuasi bilan belgilanadi. 

DEPUTAT SO„ROVI (interpellyasiya) — parlament deputatining hukumatdan 

yoki ayrim vazirdan hukumatning umumiy siyosati masalalari bo‗yicha yoki muayyan 

tadbirlar bo‗yicha rasmiy tushuntirishni talab qilish huquqi. O‗zbekistan Respublikasida 

barcha tizimdagi deputatlar tegishli organlarga va mansabdor shaxslarga so‗rov bilan 

murojaat qilish huquqiga egadir. Bu huquq O‗zbekiston Respublikasining «O‗zbekiston 

Respublikasida deputatlarning maqomi to‗g‗risida»gi qonunida belgilab qo‗yilgan.Unga 

ko‗ra, Deputat so‗rovi sessiyada davlat organlari yoxud mansabdor shaxslarga ijtimoiy 

ahamiyatga molik masalalar yuzasidan rasmiy tushuntirish berish yoki o‗z nuqtai nazarini 

bayon qilib berish haqida qo‗yilgan talabdir. 

DEPUTATLARNING FRAKSIYALARI, BLOKLARI VA GURUHLARI — 

deputatlarning o‗zaro kelishuv asosida tashkil topgan birlashmalari. Deputatlar siyosiy 

karashlari, kasbi, qiziqishlari bo‗yicha rasmiy fraksiyalar, bloklar, doimiy va muvaqqat 

deputatlar guruhlariga birlashishlari mumkin. O‗zbekistan Respublikasida D.f.b. va g. 

faoliyati «O‗zbekiston Respublikasida deputatlarning maqomi to‗g‗risida»gi qonunda  va 

«O‗zbekiston Respublikasi Oliy Majlisining reglamenti»da belgilab berilgan. 

O‗zbekiston Respublikasi Oliy Majlisida ro‗yxatga olingan 4 ta fraksiya (O‗zbekiston 

Xalq demokratik partiyasi, O‗zbekiston Liberal-demokratik partiyasi, «Adolat» sotsial-

demokratik partiyasi, Milliy tiklanish demokratik partiyasidan saylangan deputatlar 

fraksiyalari) va 2 ta blok (O‗zLiDeP, Milliy tiklanish DP, Adolat SDPlaridan iborat 

demokratik blok va o‗zini muxolifat deb e‘lon qilgan XDP) bor. 

DEPUTATLIK ODOBI — deputatlar parlamentda muomala qilish chog‗ida amal 

qilishi lozim bo‗lgan ma‘naviy va axloqiy qoidalar yig‗indisi. 

DEPUTATNING DAXLSIZLIGI — demokratiya prinsipi; unga ko‗ra, davlat 

hokimiyati vakolatli organining deputati shu organning roziligisiz jinoiy javobgarlikka 

tortilishi mumkin emas. O‗zbekistonda D.d. O‗zbekiston Respublikasi Konstitutsiyasi va 

O‗zbekiston Respublikasining «O‗zbekiston Respublikasida deputatlarning maqomi 

to‗g‗risida»gi qonuni bilan mustahkamlangan. Qonunga ko‗ra, Oliy Majlis deputati – 

Oliy Majlisning, sessiyalar oralig‗idagi davrda esa – Oliy Majlis Kengashining; Jo‗qorg‗i 

Kenges deputati – O‗zbekiston Respublikasining butun xududida Jo‗qorg‗i Kengesning, 

sessiyalar oralig‗idagi davrda esa – Jo‗qorg‗i Kenges Raisining; viloyat, tuman, shahar 

Kengashining deputati esa tegishli hududda tegishli Kengashning, sessiyalar oralig‗idagi 

davrda esa – hokimning yoki hokim vazifasini ijro etuvchi mansabdor shaxsning 

roziligisiz jinoiy javobgarlikka tortilishi, hibsga olinishi yoki sud tomonidan beriladigan 

ma‘muriy javobgarlikka tortilishi mumkin emas. Oliy Majlis deputatiga nisbatan jinoiy 

ish faqat O‗zbekiston Respublikasi Bosh prokurori tomonidan, Jo‗qorg‗i Kenges 

deputatiga nisbatan – O‗zbekiston Respublikasi Bosh prokurori yoki Qoraqalpog‗iston 

Respublikasi prokurori tomonidan; viloyat va Toshkent shahar Kengashining deputatiga 

nisbatan jinoiy ish tegishli viloyat, Toshkent shahar prokurori yoki yuqori turuvchi 

prokuror tomonidan, tuman, shahar Kengashining deputatiga nisbatan esa – tegishli 

tuman, shahar prokurori yoki yuqori turuvchi prokuror tomonidan qo‗zg‗atilishi mumkin. 

Oliy Majlis va Jo‗qorg‗i Kenges deputatini majburan keltirish, ushlash, shun., uning 

shaxsiy buyumlarini, yuki, transport, uy-joyi yoki xizmat xonasini ko‗zdan kechirishga 

yo‗l qo‗yilmaydi. 

DESOTSIALLASHUV — inson hayotining har bir bosqichida bir-birini to‗ldirib 

boradigan ikkita sotsiallashuv jaroyonlaridan biri. D. eskirib qolgan qadriyat, norma, 

xulq-atvor normalaridan voz kechish hisoblanadi. 

DESPOTIYA (grek. despoteia – cheklanmagan hokimiyat) — hech qanday 

qonunlar bilan cheklanmagan, zo‗ravonlikka asoslangan mustabid hokimiyat shakli. 

Yakka shaxs hukmronligiga asoslangan siyosiy tuzum shakli. Despotik hokimiyat, 

odatda, zo‗ravonlik, bosib olish, ba‘zan esa, qonuniy hokimiyatni ag‗darib tashlash 

natijasida o‗rnatiladi. Mustabid hokimiyat shafqatsizdir. D. tuzumida har bir odam uning 

zarbiga uchraydi. O‗rta a. Shimoliy va O‗rta Italiya shahar-davlatlaridagi siyosiy tuzum 

shakli ham D.ning namunasi edi. Bunda fuqarolik va harbiy hukumat to‗laligicha yagona 

hukmdor qo‗lida jamlangan. D. rejimi insoniyat taraqqiyotining dastlabki bosqichlariga 

xos bo‗lsada, ayrim hozirgi zamon davlatlarida xam uning o‗ziga xos jihatlarini ko‗rish 

mumkin. 

DETERMINATSIYALASHUV, determinizm (lot. determinare – aniqlash, 

ifodalash, belgilash) — tabiat va jamiyatdagi barcha hodisalarning obyektiv – 

qonuniyligi va besabab bo‗lmasligini asoslovchi falsafiy qarashlar majmui. 

DETSENTRALIZATSIYA  (lot. de – e‘tiroz va centralis – markaziy) — markaziy 

davlat organlarining muayyan vakolatlarini mahalliy darajada o‗zgartirish va quyi 

bo‗g‗inga o‗tkazib borish.  

DEVALVATSIYA (qiymatning pasayishi) — milliy pul birligi qiymatining qonun 

bilan pasaytirilishi. U mamlakatlarning savdo va to‗lov balanslari pasayib ketishi, valyuta 

zaxiralarining kamayib ketishi, milliy valyuta kursining tushib ketishi bilan bog‗liq 

(revalvatsiyaning antonimi). 

DEVELOPEMENT (fr. developpement) —  rivojlanish. 

DEVIANT (lot. deviatio) —  chetga chiqish, og‗ish. 

DEVIZ SIYOSATI — mamlakat valyuta kursini chet el valyutasini sotish va sotib 

olish yuli bilan boshqarish siyosati. 

DE-YURE (lot. de jure - qonuniy, rasmiy) — qonunga asoslangan huquq, maqom; 

xalqaro huquqda davlat yoki hukumatning to‗la e‘tirof etilishi. 

DEZINFORMATSIYA (fr. des – salbiy va information – axborot) — muayyan 

guruh va doiralarning g‗arazli maqsadlariga erishish yo‗lida soxta ma‘lumotlardan 

foydalanish asosida ijtimoiy fikrni chalg‗itish maqsadida matbuot, radio va TVda 

qo‗llanadigan vosita. D. obyektlar, ularning faoliti va tarkibi to‗g‗risida oldindan 

o‗ylangan yolg‗on ma‘lumotlarni tarqatish, shuningdek ularning faoliyatini 

imitatsiyalashni (mumkin qadar yuqori aniqlikda o‗xshatish bilan soxtalashtirish) 

niqoblashdan iborat bo‗lgan usuldir. Dezinformatsiya berish – bu psixologik ta‘sir 

o‗tkazishning dushmanga uni haqiqiy ahvoldan chalg‗itadigan, oldindan o‗ylangan 

axborotni taqdim qilishdan iborat bo‗lgan usulidir. Dezinformatsiya berish shubhasiz 

yolg‗on ma‘lumotlar va habarlardan foydalanishni o‗z ichiga oladi, bu bilan u, mohiyati 

bo‗yicha, aldashning turlaridan biriga aylanadi. 

DEZINTEGRATSIYA (fr.des.,lot. integratio – bir butunning tarkibiy qismlarini 

bo‗linishi) —  parchalanish, integratsiyaning teskarisi. 

DIFFERENSIATSIYA (lot. differentia – farqlash, har xillik) — taqsimlanish, 

biron-bir narsani alohida turli xil unsurlarga ajralishi, bo‗laklarga bo‗linish. 

DIKTAT (lot. dictatus - buyurilgan, amr qilingan) — siyosiy va iqtisodiy tazyiq 

hamda harbiy tahdidlar yordamida majbur qilish; bir davlat tomonidan boshqa davlatga 

bu davlat xohishiga qaramay, teng huquqli bo‗lmagan shartnomalar, bitimlarni majburan 

qabul qildirish siyosati (mas., Lotin Amerikadagi qator mamlakatlarga nisbatan AQSH 

tomonidan o‗tkazilgan D.siyosati). 

DIKTATOR (lot. dictator – buyuraman) — 1) Qadimgi Rimda yuqori lavozimdagi 

shaxs. Urushda va mamlakat ichida davlat uchun katta xavf tug‗ilgan, juda mushkul 

favqulodda vaziyatlar yuzaga kelgan paytlarda tayinlangan. D. ayni bir vaqtda oliy 

fuqarolik, harbiy va sud hokimiyatiga ega bo‗lgan. Qonun chiqaruvchi hokimiyat ham 

D.ning qo‗lida bo‗lgan, u o‗ziga qarshi qaratilgan har qanday, hatto qonuniy xatti-

harakatlardan ham qo‗rqmagan. D.lik lavozimiga avval faqat patritsiylar, mil. av. 356-

yildan esa plebeylar ham qo‗yilgan. Mil. av. I a.da muddatsiz diktatura ham bo‗lgan 

(mas. Sezar diktaturasi); 2) cheklanmagan hokimiyatga ega bo‗lgan yakka hukmron 

shaxs, hokimi mutlaq; 3) ko‗chma ma‘noda – o‗z xohish-irodasini boshqalarga majburan 

qabul qildiruvchi shaxs. 

DIKTATURA (lot. dictatura – cheklanmagan hokimiyat) — davlat hokimiyatini 

nodemokratik usullar bilan amalga oshirish tizimini ifodalovchi tushuncha, avtoritar yoki 

totalitar rejim. D.ga asoslangan siyosiy rejimda xrki-miyat bir shaxs – diktator yoki bir 

necha shaxslarning qo‗lida markazlashadi, siyosatda zo‗ravonlik va terror kuchayadi. D. 

o‗rnatilganligi diktatorlik hokimiyatining cheklanmaganligi va nazoratsizligi, 

konstitutsiya e‘lon qilgan demokratik ququklar va erkinliklar toptalishi, vakillik 

organlarining huquqlari cheklanishi bilan ajralib turadi. Hokimiyat to‗g‗ridan-to‗g‗ri 

zo‗ravonlikka tayanadi. Odatda, yirik ijtimoiy guruhlar D.ni ifoda etuvchi kuch sifatida 

namoyon bo‗lsa ham, u bir shaxs yoki bir guruh shaxslarda mujassamlashadi (Qadimgi 

Rimda harbiy boshliqlar D.si va triumviratlar, mutlaq monarxlar, hozirgi avtoritar 

tuzumlar, xuntalar va h.k.). Tarixga ko‗ra, biron-bir davlatda D. o‗rnatilishi, odatda, ichki 

o‗zaro kurash g‗oyat keskin tus olgan davrlar bilan bog‗liq bo‗lgan (mas., Ispaniyada 

Franko D.si, natsistlar Germaniyasida fashistlar D.si, sobiq sho‗rolar davrida Stalin D.si 

va b.). 

DILEMMA (di... va yun. lemma – asos, hukm)  — 1) bir-birini inkor qiluvchi 

ikkita qoidaga ega fikr  yoki xulosa; bunda uchinchi yo‗l bo‗lishi mumkin emas. 2)  

Vaziyatlar, sharoitlar yig‗indisi bo‗lib, bunda ikki xil qarordan  bittasini albatta tanlab 

olishi kerak bo‗ladi. 

DIN (arab. e‘tiqod, ishonch, itoat) — xudo yoki xudolar, g‗ayritabiiy kuchlar 

mavjudligiga ishonish. D. muayyan ta‘limotlar, his-tuyg‗ular, toat-ibodatlar va diniy 

tashkilotlarning faoliyatlari orqali namoyon bo‗ladigan, olam, hayot yaratilishini tasavvur 

qilishning alohida tarzi, uni idrok etishning o‗ziga xos usuli. D.ning paydo bo‗lishi 

haqida yagona fikr yo‗q. Islom dini ta‘limotiga ko‗ra, D. – alloh tomonidan o‗z 

payg‗ambarlari orqali bashariyat olamiga joriy etilajagi zarur bo‗lgan ilohiy qonunlardir. 

Tabiat va insonni yaratgan, ayni vaqtda insonga to‗g‗ri, haqiqiy hayot yo‗lini 

ko‗rsatadigan va o‗rgatadigan ilohiy qudratga ishonchni ifoda etadigan ta‘limotdir. 

DINAMIZM (grek. Dynamisdan – kuch) — harkatchanlik, tezlik, taraqqiyotning 

yuqori sur‘atlari; sustkashlik, ishonchsizlik bilan harakat qilishning, bir joyda qotib 

qolish, depsinib turishning teskarisi. D. – rivojlangan jamiyat belgisi. 

DINASTIYA (yun. dynasteia – hokimiyat, hukmronlik) — bir urug‗dan bo‗lgan, 

taxtni bir-biridan meros qilib oluvchi monarxistik humdorlar sulolasi. Biron bir kasb kor 

sohasida dong chiqargan bir oila, bir necha bo‗g‗inning vakili. Mas.: aktyorlar 

dinastiyasi, korxonadagi ishchilar dinastiyasi. 

DINIY E‟TIQOD — dining chinligiga iymon keltirish, diniy qoida, an‘ana, 

aqidalariga ishonish, ―Narigi dunyoga‖ga umid bog‗lash. 

DINIY EKSTREMIZM — jamiyat uchun an‘anaviy bo‗lgan diniy qadriyatlar va 

aqidaviy ahkomlar tizimini inkor etish va ularga zid bo‗lgan «g‗oyalar»ni agressiv tarzda 

targ‗ib qilishdir. D. e. ko‗pchilik dinlarda mavjud bo‗lib, uning tarafdorlari o‗z oldiga 

siyosiy maqsadlarni qo‗yadi. Markaziy Osiyoda diniy ekstremistlar mazkur mintaqa 

xalqlari uchun an‘anaviy bo‗lgan xanafiylik mazhabi va moturidiya aqidalarini rad etib, 

musulmonlarga siyosiylashtirilgan vahhobiy-salafiylik oqimi g‗oyalarini singdirishga 

urinmoqda. Islom ekstremizmining aqidasiga ko‗ra, birinchidan, go‗yo barcha hozirgi 

zamon musulmon jamoalari islomiy tuslarini yo‗qotganlar va «johiliya» a.i jamiyatlariga 

aylanganlar. Bunday yondashuv hukumat va uning olib borayotgan siyosatini keskin 

tanqid qilish uchun «asos» bo‗lib xizmat qiladi. Ikkinchidan, go‗yo faqat «haqiqiy» 

musulmonlar hokimiyatga kelgach, barpo bo‗lajak «islomiy tartib»ni o‗rnatish uchun 

keskin va agressiv harakat qilmoqlari lozim. Bunday harakatning konunga muvofiqligi 

masalasi ular tomonidan umuman o‗rtaga qo‗yilmaydi, zero, ular faqat shariatga (bu ham 

ularning tor talqinida) tayanib ish ko‗radilar va o‗zlarini islomdan chekingan hokimni 

ag‗darishga go‗yo haqli deb biladilar. Islom ekstremizmining «nozik» tomoni uning 

«din»ga (haqiqiy dinga emas) asoslanganidadir. Guruh rahbarlari o‗z qo‗l ostidagi 

a‘zolarining ongiga shu darajada ta‘sir o‗tkazadilarki, ular hatto o‗zlarini qurbon qilishga, 

muayyan maqsad yo‗lida «shahid» yoki «kamikadze» bo‗lishga tayyor turadilar. 

«Musulmon birodarlari» harakati (Misr, 1928)dan yetishib chiqqan Sayyid Qutb (1906-

1965) hozirgi zamon islom ekstremizmining g‗oyaviy asoschisi sifatida tan olingan. 

Uning «nazariya»siga ko‗ra, o‗zini musulmon deb hisoblovchilarning ko‗pchiligi aslida 

musulmon emas., va umuman, barcha davlatlar islomga qarshidirlar. Demak, maqsad – 

islom davlatini barpo qilish va jamiyatni to‗lig‗icha islomlashtirishdir. 

DINIY FUNDAMENTALIZM — muayyan ijtimoiy hodisaning dastlabki, 

birlamchi ko‗rinishini anglatadi. Diniy fundamentalizm ostida dinni ilk davrdagi holatini 

qayta tiklashga chaqirish tushuniladi. Islom fundamentalistlari musulmon dunyosini 

Qur‘on va shariat «ahkomlari» talablariga mos ravishda o‗zgartirish tarafdorlari bo‗lib, 

dunyoviy davlatchilik va qonunchilikni inkor qiladi. 

DINIY TERRORIZM — hozirgi zamon terrorizmining keng tarqalgan 

ko‗rinishlaridan biri bo‗lib, u yoki bu diniy aqidalardan foydalangan holda muayyan 

siyosiy maqsadlarni ko‗zlaydi. Siyosat dunyosini o‗z tamoyillari asosida qayta qurishni, 

odamlar ongiga ta‘sir etishni diniy aqida va qadriyatlar negizida amalgam oshirishni 

istovchi diniy-terroristik guruhlar hokimiyat uchun kurashish, millatlararo janjallar va har 

xil siyosiy mojarolarni keltirib chiqarishda dindan siyosiy qurol sifatida foydalanishga 

harakat qiladilar. Mas., 2015-yil 13-noyabr kuni ISHID jangarilari tomonidan Parij 

shahrida sodir etilgan terror aktida yuzlab odamlar halok bo‗ldi. Terrorchilik 

tashkilotlarining asosiy siyosiy maqsadlari o‗zlari faoliyat olib borayotgan joydagi 

hukumatga qarshi kurashish, o‗z siyosiy maqsadlariga erishish yo‗lida barcha 

vositalardan foydalanish, o‗z davlatini tuzish uchun kurash olib borishdan iborat. Aksar 

terrorchilik tashkilotlari o‗z maqsadlariga yetishish yo‗lida dindan niqob sifatida 

foydalanishadi. Ularning faoliyati d.e. mohiyatini ochib beradi.  

DINIY UYUSHMALAR — jamiyatning kuchli va ta‘sirchan tashkilotlaridan 

hisoblanadi. Sababi, dunyoda tinchlikni saqlash, kishilarni tarbiyalash, ular o‗rtasida 

umuminsoniy qadriyatlarni qaror toptirish yo‗lida turli diniy uyushmalarning 

imkoniyatlari kattadir. Diniy uyushmalar ham boshqa jamiyat tashkilotlari singari inson 

va jamiyatni to‗g‗ri yo‗lga, tinch — totuvlikka, oliyjanoblikka, hamkorlik va 

hamjihatlikka chaqirmoqda. Ular ham ug‗irlik, bosqinchilik, talonchilikni, zo‗ravonlikni, 

adolatsizlikni qoralaydilar. Bu tashkilotlar ham umidsiz dillarga taskin va yupanch 

bagishlaydilar, umidbaxsh a‘mol sifatida singan ko‗ngillarni ko‗tara oladilar. Ayni 

paytda dinni niqob qilib olib undan g‗arazli maqsadlarda foydalanuvchi, jamiyatdagi 

hamjihatlik, davlalararo, millatlararo va dinlararo totuvlik, ijtimoiy barqarorlikka tahdid 

soluvchi diniy ekstremistik uyushmalar ham yo‗q emas. Ularning ko‗rinishlari ham xilma 

– xildir. Bunga misol qilib: musulmon mamlakatlardagi «musulmon birodarlarini»; 

«toliblar harakati»; «vahobiylar harakatini» ko‗rsatish mumkin. Bu ekstremistik 

tashkilotlar va xarakatlarnining maqsadi, ular boshlagan jaholatparastlik faoliyati qanday 

oqibatga olib kelishi jahon jamoatchiligiga taboro ko‗proq ayon bo‗lmoqda. 

DIPLOMAT (fr. diplomate) — 1) muayyan bir davlatning xorijiy davlatlar bilan 

rasmiy aloqalarini yuritib turadigan va buning uchun maxsus tayyorgarlik ko‗rgan 

lavozimli shaxs. D.ga hukumat tomonidan vakolat berilib, u chet davlatlarda daxlsizlik 

huquqidan foydalanadi; 2) boshqa kishilarga ustalik bilan muomalada bo‗ladigan, o‗z 

ishining nozik tomonlarini, qonun-qoidalarini, muzokara olib borish san‘atini biladigan 

kishi. 

DIPLOMATIK AGENT — davlatlar vakolatxonalarining boshlig‗i, elchisi, 

elchixona va diplomatik missiya xizmatchisi. 1815-yildagi Vena konvensiyasiga binoan 

faqat vakolatxona boshliqlarigina D.a. hisoblanardi. Diplomatiyaning rivojlanishi bu 

tushunchani kengaytirdi. Keyingi vaqtlarda elchixona va missiya xizmatchilari, hamma 

darajadagi elchilar, vakolatxonaning diplomatik xizmatchilari, xalqaro tashkilotlarga va 

konferensiyalarga yuborilgan rasmiy vakillar, shun., bir mamlakatning ikkinchi 

mamlakatga yuboradigan delegatsiya boshliqlari va a‘zolari ham D.a. sanaladigan bo‗ldi. 

DIPLOMATIK AKT — davlatlar o‗rtasida olib borilgan diplomatik muzokara 

yoki maxsus konferensiya karori. D.a. shartnoma, bitim, pakt, konvensiya, protokol, 

deklaratsiya, ustav, statut kabi turli nomlar bilan atalishiga qaramay, yagona yuridik 

ahamiyatga ega. D.a. ning keng tarqalgan shakli – sulh, o‗zaro yordam va savdo 

to‗g‗risidagi xalqaro shartnomalardir. Bayonot, memorandum ham D.a. hisoblanadi. 

DIPLOMATIK IMMUNITET — chet el diplomatik vakillariga, maxsus 

missiyalarga, davlatlarning xalqaro hukumatlararo tashkilotlardagi vakilliklariga, 

ularning rahbarlari va xodimlariga beriladigan huquq va imtiyozlar majmui. D.i. chet el 

diplomatlari  va ular egallagan binolarning daxlsizligi, mahalliy sud tomonidan sud 

qilinmasligi, o‗z hukumati bilan yashirin aloqa qilish huquqi va h.k.dan iborat. 

Diplomatik vakilni ma‘muriy va sud yo‗li bilan qamashga, uning shu mamlakat 

fuqarolari yoki ajnabiylar tomonidan haqoratlanishiga yo‗l qo‗yilmaydi. Vakolatxona 

binosi, undagi ashyolar, vakillarning turar joyi, mulki daxlsiz bo‗lib, ular joylashgan 

binolar davlat muhofazasiga olinadi. Diplomat sud immuniteti huquqiga ham ega. 

Diplomatik vakillar g‗ayriqonuniy xatti-harakati uchun javobgarlikka tortilmasdan, balki 

xalqaro diplomatik tartib asosida uni vakil etib yuborgan davlat tomonidan chaqirib 

olinadi. Shun., ular soliqlardan ozod qilinadi, bojxona imtiyozlariga ega. D.i.ga ega 

shaxslar o‗zlari yashab turgan davlat qonunlarini hurmat qilishga majbur, bu qonunlarni 

buzgan holda nomaqbul shaxs deb e‘lon qilinishi mumkin.  

DIPLOMATIK KORPUS — keng ma‘noda – muayyan mamlakatda 

akkreditatsiya qilingan diplomatik vakolatxonalarning barcha diplomatik xodimlari (oila 

a‘zolari bilan); tor ma‘noda – faqat diplomatik vakolatxonalar boshliqlari. D.k. yuridik 

shaxs huquqiga ega bo‗lgan siyosiy uyushma, tashkilot emas.  

DIPLOMATIK KURER — tashqi ishlar vazirligidagi maxsus mansabdor shaxs. 

Diplomatik pochta vakolatxonalarga yetkazib berish vazifasini bajaradi. D.k. va u olib 

boradigan pochta daxlsizdir. D.k. ushlanishi, qamab qo‗yilishi yoki tintuv qilinishi 

mumkin emas. D.k. chet el hududidan o‗tib borayotganida mazkur mamlakat hukumati 

uning daxlsizligini ta‘minlashga majburdir. 

DIPLOMATIK MUNOSABAT — xalqaro huquq me‘yorlariga va xalqaro 

muloqot tajribasiga ko‗ra davlatlar o‗rtasida rasmiy munosabatlarni yuritishning asosiy 

shakli. D.m. davlatlar o‗rtasida do‗stona aloqalarni rivojlantirishga, xalqaro tinchlik va 

xavfsizlikni saqlab turishga ko‗maklashishi zarur. Diplomatik munosabatlar to‗g‗risidagi 

1961-yil Vena konvensiyasiga binoan davlatlararo D.m. o‗zaro kelishuv asosida yo‗lga 

qo‗yiladi. D.m.ni o‗rnatishda odatda biron-bir davlat va uning hukumatining boshqa bir 

davlat tomonidan defakto yoxud deyure tan olinishi dastlabki qadam hisoblanadi. D.m. 

manfaatdor davlatlar vakillari bilan bevosita yoki bilvosita, uchinchi bir davlat 

diplomatik vakillari bilan muzokara yuritish natijasida o‗rnatiladi hamda davlatlar va 

hukumatlarning boshliqlari, tashqi ishlar vazirlari, maxsus vakolatli shaxslarning o‗zaro 

maktub, telegramma va xatlar ayirboshlashi tarzida rasmiylashtiriladi. Tomonlar D.m. 

o‗rnatilishi fakti haqida, diplomatik vakilliklar darajasi (elchixona yoki missiya), 

bitimning kuchga kirish sanasi, uni e‘lon qilish muddati va tartibi to‗g‗risida ham o‗zaro 

kelishib oladi. 

DIPLOMATIK MUZOKARA — davlatlar vakillarining siyosiy, iqtisodiy 

masalalarni hamda ikki tomonlama va ko‗p tomonlama munosabatlarga oid boshqa 

muammolarni rasmiy muhokama qilishi. Maqsad – tashqi siyosiy strategiya va taktikani 

yoki tegishli diplomatik tadbirlarni o‗zaro kelishib olish, fikr almashish, shartnomalarni 

tayyorlash va tuzish, nizoli muammolarni hal etish va h.k. D.m. – davlatlar orasida 

vujudga kelib turadigan nizolar va mojarolarni tinch yo‗l bilan hal etishning asosiy 

vositasi, o‗zaro munosabatlarni rivojlantirish hamda chuqurlashtirishning xalqaro 

huquqda mustahkamlangan uslublaridan biri. D.m. qatnashchilari lavozimi (davlat 

boshlig‗i, hukumat boshlig‗i, tashqi ishlar vaziri va h.k.) muhokama etiladigan 

muammolarning ahamiyati bilan belgilanadi. Umum tan olgan odatga binoan davlat 

boshlig‗i, hukumat boshlig‗i, tashqi ishlar vaziri D.m.ni yuritish va maxsus vakolatlarsiz 

xalqaro shartnomalarni imzolash huquqiga ega; boshqa rasmiy shaxslar D.m.ni yuritish 

va yakunlovchi hujjatlarni imzolash uchun tegishli tarzda rasmiylashtirilgan vakolatlarga 

ega bo‗lishi shart. D.m. ularda ishtirok etuvchilarning shaxsiy uchrashuvlari yo‗li bilan 

yoki yozma ravishda – diplomatik yozishma vositasida o‗tkaziladi. Ko‗pincha 

muzokaralarning og‗zaki va yozma shakllaridan ayni bir vaqtda foydalaniladi. Qoida 

tariqasida D.m. dan oldin tayyorgarlik ishlari olib boriladi, jum., delegatsiyalarning 

tegishli masalalarga yondashuvlari ishlab chiqiladi, yakunlovchi hujjatlarning loyihalari 

hozirlanadi va h.k. 

DIPLOMATIK NOTA — diplomatik yozishmaga oid hujjatning bir turi. Verbal va 

shaxsiy D.n.larga bo‗linadi. Diplomatik tajribada ko‗proq verbalnota qo‗llaniladi. 

Shaxsiy D.n. muhim, jiddiy muammolarga bag‗ishlanadi yoki biron-bir voqea to‗g‗risida 

rasmiy axborot tarzida yuboriladi. D.n. diplomatik protokol talablariga binoan yoki 

shaxsiy D.n.ga javob tariqasida ham yo‗llanadi, u imzo chekuvchi nomidan birinchi 

shaxs fe‘lida tuzilgan xat shaklida nota blankasiga bosilib, manzil ko‗rsatiladi, ammo 

muhr bosilmaydi. Xalqaro diplomatik amaliyotda D.n.lar ayirboshlash xalqaro 

shartnomalar tuzishning shakllaridan biri sanaladi. 

DIPLOMATIK POCHTA — davlat (odatda, tashqi ishlar mahkamasi timsolida) 

bilan uning chet eldagi diplomatik, konsullik va b. vakilliklari, shun., vakilliklar 

o‗rtasidagi aloqaning eng muhim va keng tarqalgan vositalaridan biri. Maxsus tartib 

bo‗yicha yo‗lga qo‗yiladigan D.p. orqali xizmatda foydalanish uchun mo‗ljallangan 

rasmiy xat-xabarlar, hujjatlar va buyumlar tegishli manzillarga diplomatik kurer 

tomonidan yetkazib beriladi. Bu narsalar paket, chamadon va kop (valiz)larga joylanadi: 

vakolatli organ tomonidan so‗rg‗ichlanib, muhrlanadi va kurer varaqasi tegishli shaklda 

to‗ldiriladi. D.p.da va kurer varaqasida xat-hujjat hamda yuklar olib borilayotgan manzil, 

«Expedition of Tiselle» deb yozilgan belgi, albatta, bo‗lishi kerak. Har bir kop D.p.da 

alohida o‗rin egallab, ham maxsus vakolatlangan shaxslar kuzatuvida, ham kuzatuvchisiz 

oddiy aloqa kanallari orqali yetkazilishi mumkin. D.p. daxlsiz bo‗lib, uni ochish, yo‗lda 

ushlash mumkin emas., unga boj ham olinmaydi. D.p.ga oid eng muhim qoidalar 

Diplomatik aloqalar to‗g‗risidagi 1961-yilgi Vena konvensiyasida belgilab berilgan. 

DIPLOMATIK QABUL — diplomatiya sohasida rasmiy tadbirlardan biri. U 

muhim voqealar va yubiley sanalarini nishonlash, diplomatik vakillik joylashgan 

davlatning rahbar shaxslariga, diplomatik vakillar yoki mamlakatga kelgan chet el 

delegatsiyalariga hurmat ehtirom bildirish, ularni mehmon qilish maqsadida, shun., 

diplomatik vakillikning o‗ziga tegishli vazifalarini bajarish tarzida o‗tkaziladi. 

DIPLOMATIK VAKILLIK — davlatlar o‗rtasidagi o‗zaro munosabatlarni 

boshqaradigan elchixona yoki missiya. Elchi boshqaradigan D.v. – elchixona, vakil yoki 

doimiy ishlar vakili boshqaradigan D.v. – missiya deb ataladi. D.v. XVI-XVIII a.larda 

Yevropada vujudga kelgan. D.v. elchi ayirboshlagan davlatda o‗z davlati nomidan 

muzokaralar olib boradi, vakillik joylashgan davlatning hayoti to‗g‗risida bundagi 

vakolatxona (elchixona, missiya)lar haqidagi qonun yo‗l qo‗ygan doirada ma‘lumotlar 

to‗playdi, har ikkala davlat o‗rtasidagi siyosiy, iqtisodiy, madaniy-texnikaviy 

aloqalarning rivojlanishiga yordamlashadi, o‗z davlati hamda fuqarolarining huquq 

hamda manfaatlarini qo‗riqlaydi. D.v. faoliyatiga rahbarlik qiladigan elchi diplomatik 

imtiyoz va immunitetga ega. 

DIPLOMATIYA (fr. davlatlarning tashqi siyosat sohasidagi vazifalarini amalga 

oshirish, shun., chet elda huquq va manfaatlarini himoya qilish sohasidagi rasmiy 

faoliyati. «Diplomatiya» termini yunon tilidagi «ikki bukilgan qog‗oz» so‗zidan olingan. 

Qadimda Yunoniston va Rimda taxtakach muqova ichiga solingan xat elchilarga ular 

vakolatini tasdiqlovchi ishonch yorlig‗i yoki hujjat sifatida takdim etilgan. Bu termin 

hozirgi ma‘noda G‗arbiy Yevropada XVIII a. oxirida rasm bo‗lgan. D. davlat tashqi 

siyosatining eng muhim vositalaridan biri hisoblanadi, ana shu siyosatning maqsad va 

vazifalari D. shakli va uslublarini belgilab beradi. Diplomatik faoliyatning asosiy 

shakllari: diplomatik kongresslar, konferensiyalar yoki kengashlar; nota, memorandum, 

bayonot va h.k. shakllardagi diplomatik yozishma; xalqaro shartnomalarni tayyorlash va 

imzolash; davlatning elchixonalar va missiyalar orqali amalga oshiradigan chet eldagi 

vakilligi; xalqaro tashkilotlar faoliyatida ishtirok etish; tashqi siyosiy masalalar bo‗yicha 

hukumat nuqtai nazarini matbuotda yoritish. Diplomatik muassasalar va ularning mas‘ul 

xodimlari diplomatik imtiyoz va immunitetlardan foydalanadi. Xalqaro huquqqa binoan, 

diplomatik vakillarga o‗zlari ishlayotgan mamlakat ichki ishlariga aralashish man etiladi. 

D.ning shakllanishi davlatnksh yuzaga kelishi, uning muayyan organlari va lavozimdor 

shaxslari faoliyati bilan bog‗liq bo‗lgan. O‗zbek davlatchiligi tarixida chet ellar bilan 

muntazam aloqalar yo‗lga qo‗yilganligi yaxshi ma‘lum. Amir Temur davlati Fransiya, 

Angliya, Kastiliya, Konstantinopol, Genuya va Venetsiya bilan elchilar orqali aloqalarni 

yo‗lga qo‗ygan. O‗zbekiston mustaqil davlat bo‗lgach, xalqaro munosabatlarning to‗la 

huquqli subyektiga aylandi. 120 dan ziyod davlat bilan diplomatik aloqa o‗rnatdi (2002-

yil). BMT, Yevropa Xavfsizlik va hamkorlik tashkiloti va b. obro‗li xalqaro tashkilotlar 

va kengashlarga a‘zo bo‗ldi. Uning tashqi siyosati, diplomatik faoliyati O‗zbekiston 

Respublikasi Konstitutsiyasida belgilanganidek, davlatlarning suveren tengligi, kuch 

ishlatmaslik yoki kuch bilan tahdid qilmaslik, chegaralarning daxlsizligi, nizolarni tinch 

yo‗l bilan hal etish, boshqa davlatlarning ichki ishlariga aralashmaslik hamda xalqaro 

huquqning umum e‘tirof etgan boshqa qoida va me‘yorlariga asoslanadi. Teng 

huquqlilik, o‗zaro manfaatdorlik va o‗zaro hurmat O‗zbekiston D.sining asosiy 

tamoyillaridir. O‗zbekiston Respublikasi jahonda yangicha iqtisodiy tartib o‗rnatish, 

butun dunyoda, jum. Markaziy Osiyo mintaqasida yalpi tinchlik va xavfsizlikni 

ta‘minlash uchun, xalqaro terrorizm va giyohvandlikka qarshi kurashda jahon 

hamjamiyati bilan birga faol harakat qilmoqda, bu yo‗lda barcha diplomatik kanallarni 

ishga solmoqda. O‗zbekistonda D. kadrlari Toshkentdagi Jahon iqtisodiyoti va 

diplomatiya universitetida tayyorlanadi.  

DIREKTORIYA (lot. directorium – boshqarma, rahbarlik) — Fransiya 

respublikasining 1795-1799-yillardagi hukumati. 5 a‘zo (direktor)dan tashkil topgan. D. 

hukumati yirik burjuaziya manfaatini himoya qilgan. 1799-yil 9 noyabrda Napoleon 

Bonapart davlat to‗ntarishi yasab, D.ni ag‗darib, harbiy burjua diktaturasini o‗rnatgan. 

DISKREDITATSIYA (fr. diskrediter – ishonchni yo‗qotish, obro‗ni tushirish) — 

biror kishiga nisbatan ishonchni yo‗qotish, qadr-qimmatni, nufuzni, obro‗ni tushirish. 

DISKRIMINATSIYA (lot. diskriminatio – farqlash) — davlat, yuridik yoki 

jismoniy shaxs huquqlarining (boshqa davlat, yuridik yoki jismoniy shaxs huquqlariga 

nisbatan) cheklanishi. Demokratik davlatlarning ichki qonunlarida hamda xalqaro 

huquqda D.ning barcha shakllari, jum., fuqarolar huquqlarini millati, irqi, jinsi, dini 

sababli amalda yoki yuridik jihatdan kamsitishga yo‗l qo‗yish taqiqlanadi. 

DISKRIPTIV (ing. descriptive – tavsif) —  tasviriy, ko‗rgazmali, ko‗rsatmali. 

DISPERSIYA (lot. tarqalgan, yoyilgan) — siyosatda hokimiyatning bir markazda 

to‗planmay, butun jamiyatda yoyilishi, ko‗plab o‗zaro bog‗liq, uyg‗un, hokimiyat 

markazlarining mavjudligi. Demokratik siyosiy tizim xususiyatlaridan biri. 

DISPUT (lot. fikrlash, tahlil qilish, bahslashish) — 1) og‗zaki ilmiy bahs; ommaviy 

ma‘ruzadan so‗ng avvaldan belgilangan opponentlar ishtirokidagi munozara. 

DISSKUSIYA (lot. tadqiqot, tahlil) — yig‗ilishda, matbuotda, xususiy suhbatda 

qandaydir masalani muhokama qilish, bahs. 

DIVERGENSIYA — turli xil siyosiy tizim, jarayonlar va madaniyatlarning 

miqdoriy va sifat jihatdan usishi.   

DIVERSIFIKATSIYA (lot. diversificatio – o‗zgarish, xilma-xil taraqqiyot) — 

korxona (birlashma)larning faoliyati sohalari va ishlab chiqaradigan mahsulotlari turining 

kengayishi, yangilanib turishi. D. ishlab chiqarishda yuqori samaradorlikka erishish, 

iqtisodiy foyda olish, bankrotlikka barham berish va b. maqsadlarda amalga oshiriladi. 

Siyosiy fanlarda muammoga turlicha yondashuvlar birligi va siyosiy faoliyatning turli 

uslublaridan foydalanish tushuniladi. 

DIVERSIYA (lot. diversio – diqqatni tortish, chalg‗itish) — 1) maxsus 

tayyorlangan agentlar yoki guruhlar tomonidan biror davlat hududida yoki dushman 

tomonidan bosib olingan hududlarda uning iqtisodiy va harbiy kuchlarini 

kuchsizlantirish, shun. aholining ma‘naviy holatiga ta‘sir o‗tkazish maqsadida tinchlik va 

harbiy vaqtlarda amalga oshiriladigan qo‗poruvchilik harakatlari; 2) Mafkuraviy d. – 

«psihologik urush» metodlaridan biri bo‗lib, radio, televidenie, matbuot orqali o‗zga 

davlatlarga, uning siyosiy tuzumiga qarshi olib boriladigan targ‗ibot dasturi. 

DIVIDEND (lot. dividendum – taqsimlanadigan narsa) — aksiyadorlar jamiyati 

foydasidan aksiya egasiga har-yili beriladigan va uning daromadiga aylangan qismi. D. 

miqdori aksiyadorlar jamiyatining sof foydasi, aksiyalar soni va qiymatiga bog‗liq. D. 

har-yili aksiyadorlarning qo‗lidagi aksiya miqdori va turiga muvofiq taqsimlanadi. 

DIXOTOMIYA (yun. dichatome – ikki qismga kesilgan) —  ajratilgan, bo‗lingan, 

ikki bo‗lakka yoki qismlarga ajratilgan. 

DOGMA (yun. dogma – fikr, qoida, ta‘limot) — 1) qanday sharoitda qo‗llanishidan 

qat‘i nazar, tanqid ko‗zi bilan tekshirilmay ko‗r-ko‗rona qabul qilinaveradigan qoida, 

dalil-isbotsiz muhokama. Dogmatik fikr bilish yo‗liga, fan taraqqiyotiga to‗sqinlik qiladi; 

2) ilohiyotda dindorlar uchun majburiy hisoblangan, muhokama yuritmasdan e‘tiqod 

qilinadigan ta‘limot (q. Aqida). 

DOGMATIZM, aqidaparastlik — tanqidiy nuqtai nazardan tekshirmay, aniq 

sharoitni hisobga olmay ko‗rko‗rona fikr yuritish usuli. D. Diniy ta‘limotda qatiy, hech 

bir e‘tirozga yo‗l qo‗ymaydigan aqidalarga rioya qilishda, fan sohasida esa, tayin tarixiy 

sharoitlarni hisobga olmay o‗zgarmas qonun va qoidalarni tan olishda namoyon bo‗ladi. 

D.ga asoslangan tafakkur usuli ilmiy bilishga zid, nazariya bilan amaliyotning bir-biridan 

ajralib qolishi natijasidir. D. hukm surgan joyda turg‗unlik, jaholat, karaxtlik, qotib 

qolish, mutaassiblik paydo bo‗ladi. Yaqin o‗tmishdagi sho‗rolar tuzumi davrida fan, 

falsafa, iqtisodiyot, adabiyot va san‘at sohalarida dogmatik fikrlash usuli hukmronlik 

qildi. Iqtisodiy, siyosiy tashkilotlar va ular ishidagi buzilishlar ilmda sotsializmning 

asosiy mohiyatini tashkil etuvchi tomonlar sifatida ko‗rsatilar va mutlaqlashtirilar edi. Bu 

xulosalar esa ijtimoiy fanlarga bahslashib bo‗lmaydigan dogma sifatida kiritilib, nazariy 

fikrlarning ijodiy taraqqiyotiga to‗siq bo‗lib qolgan edi. Shunday sharoitda kimki yangi 

ilmiy muammoni ko‗tarib chiqsa, ijodiy fikr yuritishga urinsa, u sotsializm dushmani deb 

e‘lon qilinar edi. Natijada ijtimoiy fan vakillari orasida sotsialistik jamiyatni tanqidiy 

tahlil qilish mumkin emas., degan fikr keng yoyilgan edi. SSSR parchalangandan so‗ng 

ilm-fan va b. nazariy hamda amaliy faoliyatda ijodiy fikr yuritish imkoniyati vujudga 

keldi.  

DOIMIY VAKOLATXONA — xalqaro huquqda vakillik tusidagi organ (missiya). 

Davlat tomonidan o‗zi a‘zo bo‗lgan bir yoki bir necha hukumatlararo xalqaro tashkilotlar 

huzurida ta‘sis etiladi. D. v. o‗z mamlakati bayrog‗i va emblemasidan foydalanish 

huquqiga ega. D.v. va uning xodimlari huquqiy maqomi, imtiyoz va immunitetlari 

darajasi xalqaro bitimlar, shun., o‗zi istiqomat qilayotgan mamlakat qonunlari orqali 

belgilanadi. O‗zbekistan Respublikasi BMT, YUNESKO xuzurida va b. xalqaro 

tashkilotlarda o‗zining D.v.siga ega. 

DOIMIY YASHASH SENZI — qonun bilan belgilangan tartib. Unga ko‗ra, 

fuqaro saylov huquqiga ega bo‗lishi uchun muayyan mamlakatda ma‘lum muddat 

yashagan yoki yashayotgan bo‗lishi kerak.  

DOKTRINA (lot. doctrina) — ta‘limot, ilmiy yoki falsafiy nazariya, siyosiy tizim, 

bosh nazariy yoki siyosiy prinsip. Ba‘zan uni yaratgan shaxs nomini oladi. Maslan, 

Monro doktrinasi. Siyosiy rahbarlik tamoyili. 

DOMINANT (lot. dominanta – hukmronlik qilmoq) — siyosiy partiyaning 

parlamentda ko‗pchilik deputatlik mandatlarini qo‗lga kiritishi va ustunlik qilishi. 

DOMINION (ing. dominion – egalik, hokimiyat, lot. dominium – qaram yer) — 

o‗zini-o‗zi boshqaradigan qaram davlat. Ingliz qiroli (qirolicha)ni davlat boshlig‗i deb tan 

olib kelgan va Britaniya imperiyasi tarkibida bo‗lgan davlat. Unga general-gubernator 

tayin qilingan. Dastlabki D.lar – Kanada (1867-yildan), Avstraliya Ittifoqi (1901-yildan), 

Yangi Zelandiya (1907-yildan) va b. Hamdo‗stlik tuzilganidan keyin, garchi ko‗pgina 

sobiq D.lar unga kirib, avvalgidek ingliz qirolichasini davlat boshlig‗i deb hisoblasalarda 

(Kanada, Yangi Zelandiya va b.), D. atamasi qo‗llanilmaydigan bo‗ldi. 

DORILFUNUN (arab.) — Yaqin Sharq mamlakatlaridagi o‗quv yurtlarining nomi. 

Ba‘zi mamlakatlar (mas., Eron) da o‗rta o‗quv yurti, boshqa ayrim mamlakatlar (mas. 

Turkiya)da esa oliy o‗quv yurti (universitet) ma‘nosida qo‗llaniladi. 1920-1930 – yillarda 

O‗rta Osiyoda ham universitet ma‘nosida ishlatilgan.  

DUALISTIK MONARXIYA — mutloq monarxiyadan parlamentar monarxiyaga 

o‗tish shakli. Konstitutsion monarxiya ko‗rinishi sifatida qaraladi. Jum. unda monarx 

asosan ijro hokimiyati va qisman qonunchilik hokimiyati egasi hisoblanadi. Mas., 

Marokash, Quvayt, Iordaniya mamlakatlari. 

DUALIZM (lot. dualis – ikki yoqlama) — bir-biri bilan birlashtirib bo‗lmaydigan 

holatlar, tamoyillar, fikrlash tarzi, dunyoqarash, intilish va gnoseologik tamoyillar 

yonma-yon mavjudligini targib qiluvchi ta‘limot. D. plyuralizm ko‗rinishlaridan biri. D. 

terminini nemis faylasufi X.Volf (1679-1754) kiritgan. D. quyidagi juft tushunchalarni 

ifodalaydi: g‗oyalar dunyosi va voqeiy dunyo (Platon), xudo va iblis (yaxshilik va 

yomonlik tamoyili), xudo va dunyo, ruh va materiya, tabiat va ruh, jon va tan, obyekt va 

subyekt, bilim va e‘tiqod, u dunyo va bu dunyo, tabiat saltanati va ilohiy marhamat 

saltanati va b. 

DUAYEN (fr. doyen – sardor, boshchi) — diplomatik korpus boshchisi, o‗zi 

ishlayotgan mamlakatdagi hamkasblari orasida diplomatik darajasi katta va avvalroq 

akkreditatsiya qilingan diplomatik vakil. 

DUMA (rus. fikrlamoq) — Rossiyadagi qonun chiqaruvchi kengashi, vakolatli 

muassasa (Boyarlar dumasi, Davlat dumasi); shaharning o‗zini-o‗zi boshqarish organlari 

(shahar dumasi). 

DURBOR (fors, darbor – qabul marosimi, zal, shoh saroyi) — Yaqin va O‗rta 

Sharq davlatlarida o‗rta a.larda podshoh huzuridagi saroy amaldorlari kengashi, tantanali 

qabul marosimi. 

E 
 

E‟TIQOD — kishilar faoliyatining o‗ylangan, turg‗un sabablari bo‗lib, ularning 

hatti-harakatlarida, qilgan ishlarida va hulq-atvorida yuzaga keladi. E‘tiqod o‗zida uchta 

holatni bosib o‗tadi: a) bilim, g‗oya, nazariya, (ya‘ni aqliy holat); b) bilimlarga berilgan 

bahoni, munosabatni (ya‘ni baholash holati); v) o‗zlashtirilgan bilimlarni o‗z hatti-

harakatiga tatbiq etish. Bularning zamirida siyosiy, falsafiy, estetik, tabiiy fanlarga oid va 

insonning boshqa qarashlarining tartibga solingan tizimi yotadi. 

E‟TIQOD ERKINLIGI — insonning shaxsiy huquq va erkinliklari ichida 

markaziy o‗rinda bo‗lib, insonni ma‘naviy olamini, qarashlarini belgilovchi, 

shakllantiruvchi omil.  

EDIKT – qirolning alohida muhim farmoni. 

EGALITARIZM (fr. egalite – tenglik) — faoliyat almashunivining o‗ziga xos turi. 

U tenglashtirishga tashabbusni ishbilarmonlikni yoqotishga, ishchilarni sarf qilingan 

mehnat sifati va miqdoridan qat‘iy nazar mukofotlayverishga asoslanadi.  

EGIDA (yun. aegis – qalqon) — 1) qadimgi yunon mifologiyasida Zevs ilohining 

qalqoni, uning qaxri va homiyligining ramzi.  2) Ko‗chma manoda himoya va homiylik 

ma‘nolarini bildiradi. ―E. himoyasida bo‗lish‖ – biror kishining va biror narsaning 

himoyasida, homiyligida bo‗lish. 

EGOIZM (lot. men) — o‗z foydasi, manfaatini ko‗zlovchi xattiharakat, o‗z 

manfaatini boshqa kishilar manfaatidan ustun qo‗yish. E.ning aksi - altruizm.  

EKKLESIYA (yun.) — Yunonistonda xalq majlisining eng ko‗p tarqalgan nomi. 

Demokratik polislarda E. – qonun chiqarish, ijroiya va sud hokimiyatiga ega bo‗lgan 

davlatning oliy organi; mansabdorlarni saylab ularni doimo nazorat ostiga olgan E. 

tarkibi mulkiy senz belgilari orqali fuqarolar orasidan tanlab olingan. Bir qator yunon 

polislarida xalq majlislari maxsus nomlar bilan atalgan: Spartada – apella, Delfa va 

Fessaliya shahrilarida – agora, Argos, Epidavr, Gel, Akragantda – aliya. So‗nggi davr 

antik yozuvchilari asarlarida xalq majlislari o‗tkaziladigan joy ham E. deb atalgan. 

Xristianlikda E. deb dindorlar jamoasi, ba‘zan butun cherkov tushunilgan. 

EKLEKTIV (yun. eklektikos – tanlovchi) — turli-tuman, ba‘zan qarama-qarshi 

prinsiplar, qarashlar, nazariyalar va odatlarni mexanik tarzda qo‗shish. 

EKLEKTIZM (yun. eklektikos – tanlovchi) — uzviy bir butunlikni inkor etuvchi, 

aralash-quralash, turli-tuman tushuncha, g‗oyalar, qarashlar, nazariyalarning ulardagi 

―chegaradan chiqib ketishlarni‖ bartaraf qilish niqobi ostida tamoyillarsiz birlashishi.  

EKOLOGIK  NAZORAT — atrof tabiiy muhitni muhofaza qilish, tabiiy 

resurslardan oqilona foydalanish va ekologik xavfsizlikni ta‘minlash  qoida-talablarini 

barcha vazirlik, davlat qo‗mitalari va idoralari, korxonalar, tashkilotlar, muassasa, 

mansabdor va jismoniy shaxslar tomonidan bajarilishini tekshirish, tabiiy muhit holatini 

o‗rganish va kuzatish, chora-tadbirlarni qo‗llash bilan bog‗lik siyosiy-huquqiy, ijtimoiy-

iqtisodiy va ma‘naviy-ma‘rifiy chora-tadbirlar yig‗indisini o‗z ichiga oladi.  

EKOLOGIK HALOKAT — ma‘lum bir mintaqa miqyoslarida, atrof-muhitda 

kuchli noqulay o‗zgarishlarga, og‗ir iqtisodiy oqibatlarga, aholi va tirik mavjudotlarning 

ommaviy qirilishiga olib keluvchi tabiiy yoki antropogen xarakterdagi tabiat anomaliyasi. 

Tabiiy xarakterdagi tabiiy anomaliyaga uzoq vaqt davom etgan qurg‗oqchilik, 

jonivorlarning ommaviy qirilishi va b.lar, antropogenga esa atom elektr stansiyalaridagi 

avariya, tanker halokati kabilar kirishi mumkin. Yuqorida keltirib o‗tilganidek, Orol 

muammosi ham ekologik halokatning bir turidir. 

EKOLOGIK HARAKAT — bu harakatning maqsadi – inson faoliyati va atrof-

muhitning uyg‗un munosabatlarini izlab topishdan iboratdir. Dunyoda birinchi ekologik 

partiya 1973-yilda Buyuk Britaniyada tuzilgan edi. Hozirgi vaqtda «yashil» deputatlar 

G‗arb mamlakatlarning ko‗plab parlamentlarida ish olib bormoqdalar. Ko‗plab xalqaro 

ekologik tashkilotlar qaror topdi. Xususan «Grinpis» (17 mamlakatdan 2.5 mln. kishini 

birlashtiradi), «Yer do‗tlari» (34 mamlakatdan guruhlar ishtirok etadi), «AYFA» 

(o‗rmonlarni muxofaza qilish yoshlar federatsiyasi), «Tabiatning yosh do‗tlari» (G‗arbiy 

Yevropa mamlakatlarida mingdan ortiq markazlari bor) atrof - muhitni muhofaza qilish 

bo‗yicha hayrli va savobli ishlarni olib bormoqda. O‗zbekistonda Ekologik harakat 2008-

yil 2 avgustda tashkil etildi. O‗zbekiston Respublikasi Oliy Majlis Qonunchilik palatasi 

deputatlarining 15 nafari O‗zbekiston Ekologik harakatidan saylanadigan a‘zolaridan 

iborat bo‗lishi belgilab qo‗yildi.  Bu yo‗nalishda bir qator qonunlar, dasturlar qabul 

qilinmoqda. 

EKOLOGIK INQIROZ — atrof-muhitning tabiiy resurslar (suv, havo, tuproq, 

o‗simliklar va hayvonot dunyosi)dan vahshiylarcha foydalanish va atrof muhitning 

ifloslanishi natijasida yuzaga kelgan, insoniyatning mavjudliliga xavf soluvchi mushkul 

ahvol. 

EKOLOGIK SIYOSIY MAFKURALAR — urushdan Keyingi yillarda vujudga 

kelgan va 70-80-yillarda keng rivoj topgan siyosiy mafkuralardan biri. Bu E.s.m.ning 

vujudga kelishiga rivojlangan mamlakatlardagi og‗ir ekologik vaziyat sabab bo‗ldi. 

E.s.m. inson yashaydigan atrof-muhitni himoya qilishni, kerakli qonunlar va qarorlarni 

qabul qilish uchun o‗zlarining hukumat va qonun chiqaruvchi organlariga ta'sir ko‗rsatish 

orqali ekologiyani yaxshilashni o‗z oldiga maqsad qilib qo‗yadi. Hozirgi vaqtda bu 

oqimlar ko‗plab mamlakatlarning parlamentlari va hukumatlarida o‗zlarning vakillariga 

ega. 

EKOLOGIK TAHDID — inson faoliyati va tabiiy talofatlar natijasida ekotizim 

barqarorligi va ishonchliligini buzilishining bevosita imkoniyatidir. Bu esa o‗rab turgan 

tabiiy muhitni ortga qaytarib bo‗lmaydigan o‗zgarishlarga olib kelishi mumkin. 

EKOLOGIK TANGLIK — insonlar jamiyatining tabiatni o‗zgartirishdagi ulkan 

imkoniyatlarga ega bo‗lishi bilan ekosferadagi barqarorligini qayta ta‘minlash jarayonlar 

o‗rtasidagi ziddiyatning namoyon bo‗lishi. 

EKOLOGIK XAVF — inson faoliyati, texnogen omillarning ta‘siri, tabiiy va 

antropogen avariyalar va kulfatlar, harbiy nizolar va b.lar natijasida tabiiy atrof-muhit 

uchun salbiy oqibatlarning yuzaga kelish imkoniyati. 

EKOLOGIK XAVFSIZLIK — bu biosfera va tabiiy muhitning ekologik 

parametrlarini, atmosfera holatini, gidrosfera, litosfera, kosmosfera, hayvonot va o‗simlik 

dunyosining buzilishi tahdidlarini inson hayotidagi barcha faoliyatidan qayta tiklash 

imkoniyatlari bo‗lmagan tabiiy boyliklarni yo‗qolib borishi xavf-xatarlarini oldini olishga 

qaratilgan xavfsizlikning turidir. Ekologik xavfsizlikning o‗ziga xos xususiyati shundan 

iboratki, bu xavfsizlik turi alohida davlatlarning harakatlari bilan amalga oshmaydi. Balki 

bu jarayon butun jahon hamjamiyati faolligini talab etadi. Ekologik xavfsizlik boshqa 

xavfsizlik turlaridan, jum., milliy xavfsizlikdan farqi uning butun bashariyatga tegishliligi 

bilan izohlanadi. Ekologik yaxlitlikka e‘tiborsiz bo‗lgan munosabat, oxir oqibatda 

biosfera uchun tuzatib bo‗lmaydigan vaziyatni keltirib chiqaradi. Buning natijasida esa 

har bir xalqning tinch, osoyishta rivojlanishi va siyosiy, iqtisodiy va ijtimoiy barqaror 

taraqqiyotiga jiddiy tahdid soladi. 

EKONOMOKRATIYA (yun. ekonomike – xo‗jalik boshqaruvi va kratus-

hokimiyat) — iqtisodiyot va iqtisodchilar ta‘sir kuchining yuqorililigi, ularning 

jamiyatdagi hukmronligi. 

EKOSIYOSAT — ekologik o‗zaro bog‗liqliklarni tartibga solish vositasi. U yalpi 

tusda bo‗lib siyosiy jarayonning boshqa tarkibiy qismlari va ijtimoiy hayotning turli 

sohalari bilan yaqindan bog‗liq. Siyosatda ekologiya muammolarning keng o‗rin olishi 

unda umuminsoniy qadriyatlarning birinchi o‗ringa chiqayotganligini ko‗rsatib turuvchi 

olmildir. 

EKOSIYOSIY MAFKURA — siyosiy mafkura turlaridan biri. Urushdan Keyingi 

yillarda vujudga keldi va o‗tgan a.ning 70-80 – yillarda keng rivoj topdi. Bunda 

rivojlangan mamlakatlardagi og‗ir ekologik vaziyat sabab bo‗ldi. E.m.lar inson 

yashaydigan atrof- muhitni himoya qilishni, kerakli qonunlar va qarorlarni qabul qilish 

uchun o‗zlarining hukumat va qonun chiqaruvchi organlariga ta‘sir ko‗rsatish orqali 

ekologiyani yaxshilashni o‗z oldiga maqsad qilib qo‗yadi. Hozirgi vaqtda bu oqimlar 

ko‗plab mamlakatlarning parlamentlari va hukumatlarida o‗zlarning vakillariga ega. 

EKSPANSIONIZM — xorijiy hududlarni va bozorlarni qo‗lga kiritishdagi 

agressiv siyosat. Boshlang‗ich imkoniyatlar uchun iloji boricha harakatlarni 

kengaytirishga qaratilgan bosqinchilik siyosati.  

EKSPANSIYA (lot. expansion – kengaytirish, yoyish, tarqatish) — yangi 

hududlarni, boshqa mamlakatlardagi bozorlarni egallash, ta‘sir doirasini kengaytirish 

yo‗lidagi davlat siyosati. E.ning hududiy, iqtisodiy, siyosiy ko‗rinishlari bo‗ladi. U 

diplomatik, iqtisodiy va xarbiy vositalar yordamida boshqa davlatlarga o‗z ta‘siri 

doirasini kengaytirishni anglatadi. E. kuchli davlatlarning diplomatik iqtisodiy va harbiy 

usullar bilan o‗z ta‘siri doirasini boshqa mamlakatlarga yoyishga qaratilgan siyosati. 1) 

iqtisodiy usullar (mas. kapitalni olib chiqib ketish) singari noiqtisodiy usullar (yangi 

territoriyalarni qurol ishlatish yo‗li bilan qo‗lga kiritish, siyosiy, diplomatik, diniy va 

bosimning boshqa turlari) bilan ham amalga oshiriladigan turli birlashmalar, guruhlar, 

davlatlar hukmronligining, ta‘sir doirasining kengayishi, tarqalishi; 2) nimaningdir 

dastlabki chegarasidan chiqib ketishi, kengayishi, tarqalishi.   

EKSPERT (lot. tajribali) — muayyan masala yuzasidan eksperiza o‗tkazish uchun 

taklif qilingan mutaxassis. 

EKSPERTIZA — muayyan mas.,ing mutaxassislar tomonidan tekshirilishi, hal 

etilishi. 

EKSPERTOKRATIYA (lot. expertu.s – tajribali) — oliy hokimiyat sohalarida 

shug‗ullanuvchi yuqori malakali mutaxassislar – ekspertlar ta‘sirining o‗sishi, ularning 

hukmronligi.  

EKSPLUATATSIYA (fr. exploitation) — ishlab chiqarish vositalari egasining 

boshqalar mehnati mahsulini o‗ziniki qilib olishi. 

EKSPORT (lot. exportare – olib chiqaman, chetga chiqaraman) — tovarlar, 

xizmatlar, investitsiya, qimmatli qog‗ozlar, texnologiyalar va b.larni tashqi bozorga 

chiqarish. Tovarlarni bir mamlakat orqali olib o‗tish (tranzit) va bir mamlakatdan olib 

kelingan tovarlarni boshqa mamlakatlarga sotish uchun chiqarish (reeksport) ham E.ga 

kiradi. Har qanday davlat uchun E. import va chet ellarda boshqa xarajatlarni to‗lash 

uchun zarur bo‗lgan chet el valyutasining asosiy manbai. Davlatning tashqi iqtisodiy 

siyosatida E.ni kengaytirish muhim masala hisoblanadi va davlat eksport uchun 

mo‗ljallangan ishlab chiqarishni qo‗llabquvvatlashning turli shakllarini keng qo‗llaydi 

(soliq imtiyozlari va b.lar moliyaviy ko‗maklar; E.ni davlat tomonidan kreditlash). E.ni 

cheklash aksariyat hollarda muayyan mamlakatlar bilan olib boriladigan savdoga 

embargo joriy etish yo‗li bilan siyosiy maqsadlarda amalga oshiriladi. Ayrim tovarlar E.i 

ba‘zan iqtisodiy yoki ekologik sabablarga ko‗ra cheklanadi. 

EKSPORT NAZORATI — ommaviy qirg‗in qurollari, ularni yetkazish vositalari, 

qurol-yarog‗ning o‗zgacha turlari va harbiy texnikani yaratishda qo‗llanishi mumkin 

bo‗lgan tovarlar, axborotlar, ishlar, xizmatlar, intellektual faoliyat natijalariga nisbatan 

tashqi iqtisodiy faoliyatni amalga oshirish tartibida. Mamlakatlar  tomonidan belgilangan 

qonunlar majmui va me‘yoriy huquqiy aktlarni amalga oshishini ta‘minlovchi chora-

tadbirlar kompleksi. Asosiy maqsadi: mamlakat milliy mafaatlarini himoya qilish va 

iqtisodiyotini jahon iqtisodiga integratsiyasi uchun sharoit yaratish. 

EKSPORT RESURSLARI — tashqi bozorga chiqarish uchun mo‗ljallangan 

mahsulot, xizmatlar, alohida ish turlari moliyaviy vositalar. 

EKSPROPRIATSIYA (lot. ex –…dan va proprius – shaxsiy) — davlat hokimiyati 

tomonidan majburiy ravishda (haqini to‗lab yoki to‗lamasdan) mulkdan mahrum qilish. 

1) davlatning mulkni yoki shaxsiy mulkni davlat tomonidan davlatning mulkini majburan 

yoki nomajburiy olib qo‗yishi. Majburiy yoki nomajburiyligiga qarab, u ikki turga 

bo‗linadi: konfiskatsiya va rekvizatsiya  (hech qanday to‗lovsiz yoki to‗lash orqali)  tortib 

olish. E.ning asosiy turlari natsionalizatsiya, rekvizitsiya, musodara hisoblanadi; 2) 

o‗zganing shaxsiy mulkini, qimmatbaho narsalarini qonunga xilof tarzda tortib olish, 

qo‗lga kiritish, o‗marish, talonchilik.  

EKSSESS (lot. excessus – chegaradan chiqish) — 1) jamoat tartibini buzuvchi 

keskin to‗qnashuv. 2) biror narsaning haddan tashqari namoyon bo‗lishi, o‗zini tuta 

bilmaslik. 

EKSTERRITORIAL HUQUQ – chet el fuqarolari shaxsining va uy-joyi, mol-

mulki daxlsizligi hamda mahalliy davlat sudining ularni sud qila olmasligi. 

EKSTERRITORIALLIK (lot.  ex –…dan, territorialis – hududda bo‗lgan) — chet 

el diplomatik vakolatxonalariga, uning hodimlariga ular kelgan mamlakatda beriladigan 

huquq va afzalliklar. E. shaxs va turar joyning daxlsizligini, mahalliy qonunlarga asosan 

sud qilinmasligini, o‗z hukumati bilan aloqa bog‗lash uchun bevosita aloqa vositalaridan 

va v.b. imtiyozlardan foydalanishni ko‗zda tutadi. E. chet ellik davlat, hukumat 

boshliqlariga, xalqaro tashkilotlarning vakillariga va b. tegishli davlatning ruxsati bilan 

chet el suvlarida yurgan transport vositalari va harbiy kemalariga ham yoyiladi.  

EKSTRADATSIYA (lot. ex traditio) — bir davlatning boshqa (chet el) davlati o‗z 

fuqarosini ixtiyoriga topshirishi; hozirgi davrda amaldagi konstitutsiyalar o‗z fuqarolarini 

chet el davlatlari ixtiyoriga topshirishni so‗zsiz taqiqlab qo‗yishgan. Agarda davlatning 

xalqaro shartnomalarida ko‗rsatilmagan bo‗lsa, fuqarolarni boshqa davlatlar ixtiyoriga 

topshirish mumkin emas. Xalqaro huquqning umum tan olingan tamoyillariga muvofiq, 

agar boshqa davlat ixtiyoriga topshiriladigan fuqaro hayoti xavf ostida qolsa, ya‘ni o‗lim 

jazosi va qiynash kabi jazo choralari nazarda tutilgan bo‗lsa, ekstaradatsiyaga yo‗l 

qo‗yilmaydi. 

EKSTRADITSIYA (fr. extradition, dan, lot. ex – tashqaridan va traditio – uzatish) 

— jinoyat sodir etgan shaxsni boshqa bir davlat tomonidan olib kelish uchun uni 

berilishi.  Mazkur jarayon o‗zaro ekstraditsiya bo‗yicha xalqaro shartnomalarga muvofiq 

hal etiladi. Jinoyatchini berish shartlari va tartibi xalqaro shartnoma va milliy qonunchilik 

bilan belgilanadi. 

EKSTRAKTIV (lot. extraactus) — ko‗chirilgan, olingan. 

EKSTREMIST — keskin choralar va harakatlar tarafdori. 

EKSTREMIZM (lot. extremus – o‗ta, keskin) — muayyan jamiyatda qabul 

qilingan qonun-qoidalarni inkor etish va ularga zid bo‗lgan g‗oyalarni zo‗rlab targ‗ib 

qilish. Siyosatda va mafkurada ashaddiy, favqulodda harakat va qarashlarga asoslanib 

faoliyat yuritish, keskin qarashlar va vositalarga moyillik. E.ning siyosiy va diniy 

ko‗rinishlari yaqqol ajralib turadi. Siyosiy E. namoyandalari o‗zlarining g‗arazli 

maqsadiga erishish uchun kuch ishlatish usullaridan foydalanib, mavjud siyosiy 

tuzilmalarning barqaror faoliyat yuritishini buzish va yo‗qotishga harakat qiladi. Bu 

yo‗lda ekstremistlar va ekstremistik tashkilotlar «demokratiya» niqobi ostida 

balandparvoz shiorlar, chaqiriqlar bilan chiqib, terrorchilik va partizanlik harakatlarini 

qo‗llab-quvvatlaydilar, qonunga rioya etmaslik, ish tashlashlar, tartibsizliklar chiqarishga 

urinadilar, odamlarni gij-gijlaydilar, terror qilish usulidan foydalanadilar. Ekstremistik 

tashkilotlarning rahbarlari har qanday murosa va kelishuvni rad etadilar. O‗ziga tobelarni 

o‗z buyruq va ko‗rsatmalarini ko‗rko‗rona bajarishga majbur etadilar. Siyosiy E.ning 

millatchilik ko‗rinishi turli millat va etnik guruhlar huquqini inkor etishda namoyon 

bo‗ladi. Millatchi ekstremistlar faoliyati separatizm bilan bog‗liq bo‗lib, ko‗p millatli 

davlatlarni yo‗qotish, tub millat hukmronligini o‗rnatishga qaratiladi. Bunday E. 

millatlararo munosabatlarning keskinlashuvi va xalqlar o‗rtasida mojarolar chiqishiga 

olib keladi. Diniy ekstremizm, avvalo, boshqa konfessiyalarga, ularning vakillariga 

nisbatan toqatsiz bo‗ladi. Diniy tashkilotlardan dunyoviy davlatga qarshi kurashda 

foydalanadi. E.ning turli ko‗rinishlari so‗nggi vaqtlarda dunyoning ko‗p mamlakatlarida, 

xususan, Yaqin Sharq va Markaziy Osiyo mintaqasida ham o‗zini namoyon eta boshladi. 

Turli diniy ekstremistik tashkilotlar (―Hizbut-tahrir‖, ―Tavba‖) yangidan mustaqillikni 

qo‗lga kiritgan dunyoviy davlatlarga tahdid solmoqda. Ular vaqtinchalik qiyinchiliklarni 

ro‗kach qilib, aholini, ayniqsa, yoshlar ongini aqidaparastlik g‗oyalari bilan 

zaharlamoqda. Farzandlarni yo‗ldan urishga, o‗z ota-onasiga, aka-ukasiga, o‗zi tug‗ilib 

o‗sgan maskaniga, davlatiga qarshi qo‗yishga harakat qilmoqda. Bugungi kunda E.ga 

qarshi kurash o‗ta dolzarb vazifa hisoblanadi. 

EKUMENIZM — (lot. oecumenicus – jahon, yer yuzi) — diniy konfessiyalarning 

birlashtirish harakati. Xristian mazhablarini birlashtirish uchun olib boriladigan harakat, 

na.oniy va masihiy bo‗lmagan mazhablar kelishuv harakatlari asosidagi integratsiya 

jarayonlari.  

EKZOGEN — tashqi sabab, turtki natijasida vujudga kelgan ta‘sirlar. 

EL — 1) muayyan joyning odamlari, aholisi, xalqi; 2) bir qabilaga mansub odamlar, 

qabila; 3) yurt, diyor, mamlakat. 

ELAT — kishilarning til, hudud, iqgisodiy va madaniy jihatdan tarixan tarkib 

topgan millatdt oldingi birligi. E. qabila bilan millat orasidagi etnik birlikning 

ko‗rinishidir. E.ning shakllanishiga bir-biriga yaqin bir necha qabilalarning uyushuvi 

asos bo‗lgan. Ijtimoiy-iqtisodiy taraqqiyotning ma‘lum bir bosqichida qabilalar orasidagi 

etnik, xo‗jalik, moddiy va madaniy aloqalarning tobora rivojlanib borishi natijasida bir 

qancha qabilalar birlashadilar. Natijada etnik birliknpng yangi turi vujudga keladi. Bu E. 

deyilib, ma‘lum tarixiy sharoitda hududiy, iqtisodiy, til va madaniy umumiylik asosida 

shakllanadi. 

ELCHI — 1) bir davlatning boshqa bir davlatdagi elchixonasiga rahbarlik qiluvchi 

diplomatik vakil. Muxtor vakil hisoblanmish E. zimmasiga diplomatik aloqalar o‗rnatish, 

davlatlar yoxud dushman tomonlar o‗rtasida tinchlik o‗rnatish, hamkorlikdagi 

harakatlarga oid bitimlar tuzish, davlat boshlig‗i yoki hukmdor sulola a‘zolarining vafoti 

munosabati bilan ta‘ziyalar bildirish, biron bir shodiyona bois muborakbodlar qilish kabi 

mas‘uliyatlar yuklatilgan. E.ning o‗ldirilishi yoki hibs qilinishi aksariyat diplomatik 

munosabatlarning keskinlashuviga, ba‘zan uzilishiga olib kelgan. 2) oliy diplomatiya 

darajasi - favqulodda va muxtor elchi. 

ELCHIXONA — 1) elchi yoki boshqa birinchi klass diplomatik vakil tomonidan 

boshqariladigan diplomatik vakillik; 2) suveren davlatning boshqa suveren davlat 

qoshidagi diplomatik vakolatxonasi. Shu vakolatxona joylashgan bino. 

ELEKTORAL (lot. elector – saylovchi) — saylanadigan, tanlanadigan. 

ELEKTORAT  (lot. elector – saylovchi) — 1) saylovda ishtirok etish huquqiga ega 

bo‗lgan shaxslarning soni. 2) Parlament, prezidentlik yoki mahalliy hokimiyat 

organlariga saylovlarda biron bir siyosiy partiya yoki nomzodni qo‗llab-quvvatlovchi 

saylovchilar guruhi. 

ELEKTRON HUKUMAT (ing. electronic government – elektron davlat 

boshqaruvi) — mamlakat miqyosida boshqaruv jarayonlarini majmuaviy ravishda 

avtomatlashtirishga asoslangan davlat boshqaruvi tizimi. E.h. bu fuqarolar, biznes, davlat 

hokimiyati boshqa tarmoqlari va davlat amaldorlariga axborot taqdim etish hamda 

avvaldan shakllangan davlat xizmatlarini ko‗rsatish bo‗lib, bunda davlat va fuqaro 

o‗rtasidagi shaxsiy aloqa minimallashtirilgan bo‗ladi va axborot texnologiyalaridan 

maksimal darajada foydalaniladi. Dunyoning taraqqiy topgan mamlakatlarida «E.h.» 

milliy tizimini faol tatbiq qilinmoqda. Bu tizim davlat tuzilmalarini boshqarishni, davlat 

va tadbirkorlar o‗rtasidagi aloqani mustahkamlash orqali biznes – jarayonlarni samarali 

rivojlantirishni ta‘minlabgina qolmay, fuqarolarga davlat xizmatlarini internet orqali 

hammabop interaktiv shaklda taqdim etish imkonini ham yaratadi. 2015-yil 9-dekabrda 

O‘zbekiston Respublikasining Oliy Majlisi tomonidan ―E.h. to‘g‘risida‖gi qonun qabul 

qilindi. Ushbu qonunga ko‘ra e.h. – bu davlat organlarining jismoniy va yuridik 

shaxslarga axborot-kommunikatsiya texnologiyalarini qo‘llash yo‘li bilan davlat 

xizmatlari ko‘rsatishga doir faoliyatini, shuningdek idoralararo elektron hamkorlik 

qilishni ta‘minlashga qaratilgan tashkiliy-huquqiy chora-tadbirlar va texnik vositalar 

tizimi. 

ELITA (fr. elite – eng yaxshi, saralangan) — jamiyatda boshqaruv vazifalarini 

bajaruvchi, fan va madaniyatni rivojlantiruvchi oliy imtiyozli ijtimoiy qatlamni anglatadi. 

E. nazariyasi Platon, Karleyl, Nitsshe tomonidan olg‗a surilgan bo‗lsa ham, qarashlar 

tizimi sifatida XX a.da V.Pareto, G.Mosko, Ch.Mills va b.lar tomonidan ta‘riflab berildi. 

Italiyalik olim V.Pareto fikriga ko‗ra, elita terminining bosh g‗oyasi ustunlikdir. Ya‘ni 

aql, xarakter, chaqqonlik singari xilma-xil qobiliyatlarga oliy darajada ega odamlar – 

elita deyiladi. Ushbu nazariyaga qo‗ra, E. tug‗ma iste‘dodli odamlar orasidan paydo 

bo‗ladi. E.ning 5 toifasi – siyosiy, iqtisodiy, ma‘muriy, harbiy va mafkuraviy E. ajratib 

ko‗rsatiladi. Ular bir-biriga moslashadi va totalitarizm vujudga kelishining oldi olinadi. 

Iqtisodiy E.ga, jum., yirik biznesmenlar, sanoatning yetakchilari, moliya magnatlari 

kiritiladi, ular oldindan ko‗ra bilish, tashabbuskorlik va ishbilarmonlik iste‘dodi bo‗lgan 

shaxslar hisoblanadi. E. nazariyasiga ko‗ra, tashabbuskor va ishchan har qanday odam, 

ishi yurishib ketsa, E.ga kirishi mumkin. (q. Siyosiy elita) 

ELITALARNI TANLASH, SARALASHNING ANTERPRENERLIK TIZIMI 

— gildiyalar tizimining aksi. Uni a) ochiqligi, yetakchi o‗rinlarni egallashda barcha 

ijtimoiy guruh vakillarining keng imkoniyatlarga egaligi; b) rasmiy talablar, institutsional 

filtrlarning kam miqdori; v) elitalarni saralovchi doirasining kengligi, hatto 

mamlakatning barcha saylovchilari bo‗lishi mumkinligi; g) rahbarlik o‗rinlarini egallash 

uchun kurashning o‗tkirligi saralashning raqobatliligi; d) shaxsiy fazilatlar, faollikning, 

keng tinglovchilar hayrihoxligiga erisha olishning birinchi darajali ahamiyatga ega 

ekanligi. Bu tizim demokratik davlatlar uchun xos.  

ELITARIZM — u yoki bu irqiy, etnik guruhning, xalqning dunyoda boshqalar 

ustidan afzalligi, uning o‗ziga  xos tarixiy vazifalarini ko‗rsatib beruvchi g‗oya. U 

fashizmning siyosiy mafkura sifatidagi nazariy negizini tashkil etadi. 

ELITOKRATIYA (fr. elite – saralangan) — elita hokimiyati. Bu turga mansublar 

jamiyatning eng yaxshi, boy, o‗qimishli qatlamlari hisoblanadi. Hukmron elitalar siyosiy, 

iqtisodiy, harbiy va kabi turlarga ajratiladi.  

ELITOLOGIYA — elitalar haqidagi fan. 

EMANSIPATSIYA (lot. emancipatio) — 1) jabr zulm, qaramlik, tutqunlik, turli 

bid‘atlardan qutilish (mas., xotin-qizlar E.si); 2) voyaga yetmagan kishini muomalaga 

layoqatli deb e‘lon qilish. O‗zbekiston Respublikasining Fuqarolik huquqida E. qoidalari 

Fuqarolik kodeksiga birinchi marta kiritildi. Voyaga yetmagan shaxsni to‗la muomalaga 

layoqatli deb e‘lon qilish ota-onaning, farzandlikka oluvchilarning yoki homiyning 

roziligi bilan vasiylik va homiylik organining qaroriga muvofiq yoxud bunday rozilik 

bo‗lmagan taqdirda, sudning qarori bilan amalga oshiriladi. Ota-ona, farzandlikka 

oluvchilar va homiy, E. qilingan voyaga yetmagan shaxsning majburiyatlari bo‗yicha, 

xususan, u yetkazgan zarar oqibatida kelib chiqqan majburiyatlar bo‗yicha javobgar 

bo‗lmaydilar. 3) mustaqillikni va teng huquqlikni qo‗lga kiritish. 

EMBARGO (ispancha embargo – xatga olish, man etish) — 1) davlat tomonidan 

muayyan tovarlar, xizmatlar, valyuta yoki boshqa boyliklarni mamlakatga keltirish yoki 

boshqa mamlakatlarga olib ketish, chetga chiqarishni taqiqlab qo‗yish; ayrim 

mamlakatlar yoxud mamlakatlar guruhi bilan savdo munosabatlarini to‗la taqiqlash; 

iqtisodiy yoki siyosiy, moliyaviy, ilmiy-texnik tazyiq vositasi bo‗lib, hukumat tomonidan 

joriy etiladi. 2) o‗z hatti-harakatlari bilan butun dunyo tinchligiga va xalqaro xavfsizlikka 

tahdid soluvchi davlatlarga nisbatan iqtisodiy va moliyaviy bosimning repressiv chorasi 

sifatida qo‗llaniladigan tovarlar va valyutalarni, shun., tijorat va savdo-iqtisodiy 

faoliyatning boshqa turlarini mamlakatga olib kirishni va undan olib chiqib ketishni to‗liq 

yoki qisman man qilish. BMT qaroriga ko‗ra, BMT Ustavini buzganligi yoki boshqa 

nojo‗ya ishlari uchun jazo chorasi tarzida muayyan mamlakatlarning boshqa mamlakatlar 

bilan savdo aloqalarini to‗sib qo‗yshi ham E. hisoblanadi. E. aksariyat hollarda iqtisodiy 

xarakterga ega bo‗ladi. E. qo‗llash hamisha ham adolatli bo‗lishini ta‘kidlash qiyin. 

Geosiyosiy raqobat natijasida qudratli davlatlar tazyiqi ostida ayrim davlatlarga nisbatan 

E. bir yoqlama qo‗llanilishini kuzatish mumkin. Bunga qudratli davlatlarga nisbatan 

deyarli hech qachon E. qo‗llanilmasligini yoki neft ko‗p bo‗lgan, ammo o‗z mustaqil 

siyosatini yuritishga harakat qilgan ayrim zaif mamlakatlarga nisbatan bunday 

taqiqlashni qo‗llanilishini misol keltirish mumkin. 

EMIGRANT (lot. emigrare – chiqish) - o‗z davlati fuqoroligini tark etgan yoki 

boshqa bir davlatga butunlay yashash uchun ko‗chib ketgan shaxs.  

EMIGRATSIYA (lot. emigro – ko‗chish, ko‗chib ketmoq) — aholining muayyan 

mamlakatdan boshqa mamlakatga doimiy yoki vaqtinchalik yashash uchun (ixtiyoriy 

yoki majburiy) iqtisodiy, ijtimoiy (ko‗pincha diniy) va siyosiy sababga ko‗ra ko‗chib 

ketishi. E., asosan, kam rivojlangan va rivojlanayotgan mamlakatlarga xos bo‗lib, u 

yerdagi ishsizlik va b.lar iqtisodiy qiyinchiliklar, ijtimoiy va milliy tengsizlik, siyosiy, 

diniy va b.lar ta‘qiblar tufayli sodir bo‗ladi. E. mamlakatlar aholisining soni va tarkibiga 

bevosita ta‘sir etadi. E. tushunchasi uchun yagona ta‘rif mavjud emas., har bir davlatning 

o‗z mezonlari bor. Fuqarolik va siyosiy huquqlar to‗g‗risidagi xalqaro paktda har bir 

fuqaroning xohlagan davlatni, jum., o‗z mamlakatini ham tark etish huquqi nazarda 

tutilgan. 

EMISSAR (lot. vakil) — bir davlat tomonidan boshqa bir davlatga muayyan 

(odatda, maxfiy) topshiriq bilan yuboriladigan shaxs, agent. E. missiyasi, odatda, rasmiy 

xarakterga ega bo‗lmaydi. 

EMISSIYA (lot. emissio – chiqarmoq, ishlab chiqarmoq) — muomalaga bank 

biletlari, barcha shakllardagi pul belgilari va qimmatli qog‗ozlar chiqarish. Pul E.sini 

davlatning markaziy (emissiya) banklari amalga oshiradi. Pul E.si pul belgilarini bosib 

chiqarishnigina emas., muomaladagi naqd va naqd bo‗lmagan pul massasining 

ko‗payishini ham bildiradi. Qimmatli qog‗ozlarni davlat, banklar, aksiyadorlik 

jamiyatlari chiqaradi. Muomalaga pul va qimmatli qog‗ozlar chiqargan har qanday organ 

yoki tashkilot (davlat banki, moliyakredit muassasasi, korxona, kompaniya) emitent deb 

nomlanadi. 

EMPATIYA — hamdardlik, boshqa shaxsga tuyg‗ularini izhor etish.  

EMPIRIK FANLAR — qonunlar xaqidagi fanlarning bir turi bo‗lib, ular xususiy 

holatlarni o‗rganish asosida ular o‗rtasidagi umumiy bog‗likliklarni aniqlaydi (fizika, 

ximiya, biologiya kabi). 

EMPIRIK SIYOSIY ONG — bu bevosita amaliyotga, siyosiy jarayonda alohida 

kishilarning,-mayda va yirik sotsial birliklarning jonli ishtirok etishlariga asoslangan 

siyosiy ong darajasi va shaklidir. U nazariy siyosiy ongning zamini bo‗lib xizmat qiladi. 

EMPIRIK TADQIQOT (yun. tajriba) — mavjud hodisalar, holatlar, hulq-atvor, 

faoliyat natijalarini to‗g‗ridan-to‗g‗ri yoki bevosita qayd etish yo‗li bilan ijtimoiy 

faktlarni umumlashtirish va aniqlash. Nazariy tadqiqotdan farq qiladi. 

ENDOGEN — ichki sabablar natijasida vujudga, kelgan ta‘sirlar. 

ENSIKLIKA (lot. encyclicala – umumiy, hamma uchun) — Rim papasining barcha 

katoliklarga din, ijtimoiy-siyosiy, axloq va v.b. masalalar bo‗yicha murojaati. E. orqali 

papalik keng omma fikrini shakllantirishga va dindor katoliklar bo‗lgan mamlakatlarda 

ijtimoiy munosabatlarni  va siyosiy voqealiklarni rivojlantirishga ta‘sir o‗tkazadi. 

EPOXA (yun. epoche – ushlanib qolish, to‗xtash) — 1) jamiyat taraqqiyotidagi 

muayyan o‗ziga xoslik, sifatiy alohidalik bilan ajralib turuvchi davr. Jamiyat tarixida E. 

muayyan ijtimoiy-iqtisodiy  rivojlanishning ikkinchi taraqqiyot o‗tish davri bilan bog‗liq. 

2) Ko‗chma ma‘noda muhim, katta davr ma‘nolarini ifodalaydi. 

ERKIN BOZOR — narxlar biron bir tashqi omillar ta‘siriga bog‗liq bo‗lmagan 

holda faqat talab va taklifga ko‗ra shakllanadigan bozor 

ERKINLIK — kishining o‗z istagi bo‗yicha ish tutishi. E. tushunchasi 

huquqshunoslik, siyosatshunoslik kabi ijtimoiy bilim sohalarida keng ishlatiladi. Mas., 

vijdon erkinligi, so‗z erkinligi, matbuot erkinligi va h.k. E. boshboshdoqlikni emas., 

jamiyatdagi muayyan tartibni, umumiy siyosiy hayot va jamiyatning butun faoliyati va 

uning a‘zolari bilan bog‗liq bo‗lgan cheklanishlar yo‗qligini ifodalaydi. E. insonning 

jamiyat oldidagi vazifani bajarishni erkin, ixtiyoriy tanlashidir. E. insonning siyosiy, 

ma‘naviy ta‘qibdan, zo‗ravonlikdan himoyalanganligini bildiradi. E. o‗z baxtini o‗zi 

yaratish vositasi bo‗lib, insonning o‗zligini anglash darajasini ifodalaydi. Inson erkinligi 

obyektiv shartsharoit va vaziyatga bog‗liqdir. U mavhum emas., u doimo konkretdir. 

Shaxs muayyan sharoit va vaziyatda tayin imkoniyatga tayanib aniq maqsadiga erishadi. 

Ammo, sharoit, vaziyat va imkoniyatlarga hamma ham bir xilda ega bo‗lmasligi mumkin. 

Maqsadga erishishda kimgadir shart-sharoit, kimgadir maqsadga erishish vositasi, 

kimgadir imkoniyat yetishmay qoladi. Muayyan vaziyatda va shart-sharoitda kimdir 

maqsadga erishish uchun E.ka ega bo‗lishi yoki kimdir undan mahrum bo‗lishi mumkin. 

Shaxsning erkinligini oshiruvchi omillarga u egallagan bilim va tajriba kiradi. 

ERKINLIK DEMOKRATIYASI — fransuz siyosatchi va mutafakkiri A.Tokvilga 

ko‗ra feodalizm bosqichidan o‗tgan va tabaqaviy chegaralar emirilgan barcha davlatlar 

demokratik hisoblanadi. Lekin bu davlatlarning ba‘zilari – bozor, raqobat, tengsizlik 

yo‗lidan ketgan bo‗lsa, ba‘zilari – tenglik demokratiyasi yo‗ldan bordi. 

ESKALATSIYA (ing. escalation – asta-sekin kuchayish, ko‗payish) — ziddiyat va 

nizolarning kengayishi, o‗sishi, kuchayishi.  

ESKEYPIZM (ing. escape – qochish, saqlanib qolish) — shaxsning voqealikdan 

xom xayollar, fntaziyalar dunyosiga ketishga intilishi. 

ETATISTIK — jamiyatning tartibga solinishi va integratsiyalashuvi instrumenti 

sifatida davlat rolining oshib borishida namoyon bo‗ladi. Bunda davlat iqtisodiy, 

ijtimoiy, informatsion jarayonlarga faol aralashadi. Soliqlar, sarmoyalar, kredit va b. 

siyosat yordamida ishlab chiqarish rivojlanishini rag‗batlantiradi, xalq xo‗jaligidagi 

nomutanosiblikni bartaraf etadi. 

ETATISTIK SIYOSIY MADANIYAT —  davlat va davlat institutlarini jamiyat 

siyosiy hayotini tashkil etish, individlarning siyosatda ishtirok etishining prinsip va 

normalarini belgilovchi yetakchi rolini anglatuvchi ham amaliyotda uchrab turadi. 

ETATIZM (fr. etat – davlat) — davlatning jamiyat siyosiy va iqtisodiy sohalarida 

faol aralashuvini, asoslovchi ijtimoiy nazariya. Davlatning jamiyat hayotiga faol 

aralashuvi. Davlatni jamiyat taraqqiyotining yuqori natijasi va maqsadi hamda o‗z 

navbatida, iqtisodiy va ijtimoiy rivojlanishning asosiy, hal qiluvchi omili deb hisoblovchi 

ijtimoiy tafakkur yo‗nalishi. «E.» terminini Shveytsariyalik siyosatshunos N.Dro XIX 

a.da qo‗llagan. E. iqtisodiy va siyosiy hokimiyatning o‗ta markazlashishi va 

byurokratlashishini, davlatning jamiyat hayotining barcha sohalari (iqtisodiy, ijtimoiy, 

madaniy va h.k.) da zo‗ravonligini anglatadi. Etatistik mafkuraning erkinlashuv va 

demokratiyaga qarshi xarakteri davlatning avtoritar, totalitar va fashistik shakllarida 

yaqqol namoyon bo‗ladi. XX a.ning 30-yillarida Turkiyada E. milliy iqtisodiyotning real 

modeli sifatida rasman tan olingan edi. Turkiya Respublikasining birinchi prezidenti 

M.K.Otaturk E. siyosatini e‘lon qilgan va bu siyosat mamlakatning 1937-yilgi 

konstitutsiyasida mustahkamlab qo‗yilgan. Turli mamlakatlarning iqtisodiy tizimlari o‗z 

taraqqiyotining ayrim davrlarida amalda etatistik modelga muayyan darajada 

yaqinlashgan. Uning asosiy belgilari fashistlar Germaniyasi singari totalitar davlatlarda 

amalga oshirilgan. SSSR, Sharqiy Yevropa, shun., Janubiy Sharqiy Osiyo va Lotin 

Amerikasi mamlakatlarida davlat iqtisodiyoti aslida etatistik iqtisodiyot bo‗lgan edi. 

Iqtisodiyot etatistik modelining samarasizligi SSSR va Sharqiy Yevropa mamlakatlari 

iqtisodiyotining sinishida ayniqsa yaqqol ko‗zga tashlandi. 

ETATOKRATIYA (fr. etat – davlat) — davlat deyarli to‗liq, butun, mutlaq kuch 

hisoblanadi, ayniqsa, iqtisodiy jamiyatning barcha tomonlariga o‗zining faol ta'sirini 

o‗tkazadi. Bunda ijtimoiy rivojlanishning eng yuqori natijasida davlatning har tomonlama 

rivojlantirishga qaratilgan. Bunday holat totalitar tizimlari, fashistik va sotsialistik 

rejimlardagi mamlakatlarda aniq namoyon bo‗ladi; birinchi navbatda, davlat jamiyatga 

jum., iqtisodiyotga faol va samarali ta'sir etish siyosatini olib boradi. 

ETIKA (yun. egpoz – xulq, odat) — axloq va uning shaxs hamda jamiyat 

hayotidagi o‗rnini o‗rganuvchi falsafiy fan. E. axloqshunoslikning falsafiy nazariy 

muammolarini va axloqqa doir didaktik amaliy asarlarni o‗z ichiga oladi. U insoniyat o‗z 

tajribasi orqali erishgan donishmandlik namunalarini hikoyatlar, hikmatlar, naqllar, 

maqollar tarzida bayon etadi, kishilarga axloqning mohiyatini tushuntirib, falsafiy 

xulosalar chiqaradi, ularga axloqiy qonun qoidalarni o‗rgatadi. 

ETNIK GURUH — muayyan bir xalq (qabila, qabila ittifoqi, elatning) ning 

parchalanib alohida qismlarga bo‗linib ketishi natijasida vujudga keladigan guruh. E.g.ni 

quyidagicha izohlash mumkin: o‗z xalqidan (qabila, elat) ajralib chiqqan guruh va b.lar 

xalqlar tarkibiga kirib, uzoq muddat yashab, shu xalqning tili, xo‗jalik faoliyati, urf-

odatlari, turmush tarzini qabul qilib, unga batamom singib, o‗zlarini shu xalq etnik nomi 

bilan ataydigan bo‗lib qoladi. 

ETNIK KONFLIKT — etnik guruhlararo mojaroning shakllaridan biri. Milliy 

etnik belgilariga ko‗ra va b. manfatlarining qarama-qarshiligi oqibatida yuzaga kelgan 

konflikt. 

ETNIK TOZALASHLAR — etnik va irqiy asos (mansublik) larga ko‗ra 

fuqarolarning ta‘qib qilinishi, ko‗chirilishi yoki o‗ldirilishi. 

ETNOKRATIK DAVLAT — millatning jamoaviy huquqlari shaxsning individual 

huquqlaridan ustuvor bo‗lgan davlat.  

ETNOKRATIYA (yun. ethnos – qabila, xalq) — bir muayyan etnik guruhning 

boshqa entik guruh (qabila, elat, xalq)lar usitidan erishgan hukmronligi. Bunday 

tushunchalarni keng tushunish etnokratologiya haqida so‗z yuritishga imkon beradi. 

ETNOPSIHOLOGIYA — xalqlar mentalitetining o‗ziga xosligini hamda 

mintaqalarda siyosiy islohotlarning samaradorligi va shakllariga millatlarning etnik 

xususiyatlarining ta‘sirini tadqiq etadi. 

ETNOS (yun. xalq) — odamning biron millatga mansubligi. Etnos doimo 

rivojlanishda bo‗lib, unga xos hech bir belgini doimiy xoslik deb qarash kerak emas. 

Millat etnik jamoa  hisoblanadi. E. turli jamoalar (qabila, elat) tomonidan qayd etilgan 

odamlarning mustahkam ijtimoiy guruhining tarixiy paydo bo‗lishi. 

ETNOSIYOSIY MAFKURA — siyosiy mafkura turlaridan biri. Keyingi yillarda 

nafaqat rivojlanayotgan davlatlarda, balki rivojlangan (Buyuk Britaniya, Ispaniya, 

Belgiya) mamlakatlarda ham ko‗zga tashlanadi. Ayniqsa, Yugoslaviya, Chexoslovakiya, 

postsovet respublikalarida etnosiyosiy mafkuralar keng qanot yoydi. E.m.larning ma‘nosi 

kamsonli xalqlarning o‗z davlatchiligini qo‗lga kiritish va shu bilan o‗zlarining o‗ziga 

xosligi, ya‘ni tili, madaniyati, an‘analarini saqlab qolish uchun qulay sharoitlarni 

yaratishga bo‗lgan intilishlardan iboratdir. Bu mafkuralarga jahondagi integratsiya 

jarayoni va banalminallashuv qarama-qarshi turadi. Etnosiyosiy mafkuralarning ma'nosi 

kamsonli xalqlarning o‗z davlatchiligini qo‗lga kiritish va shu bilan o‗zlarining o‗ziga 

xosligi, ya'ni tili, madaniyati, an'analarini saqlab qolish uchun qulay sharoitlarni 

yaratishga bo‗lgan intilishlardan iboratdir. Bu mafkuralarga jahondagi integratsiya 

jarayoni va banalminallashuv qarama-qarshi turadi. 

ETNOTSENTRIZM (yun. etnos – guruh, lot. sentrum – markaz) — alohida shaxs 

va ijtimoiy guruh tomonidan ijtimoiy hayot hodisalarini muayyan etnik birlik nuqtai 

nazaridan baholanishi. E. u yoki bu millat uning intilishlari haqida o‗ta ziddiyatli, kerak 

bo‗lsa ongli ravishda murakkablashtirilib kelingan, ayni paytda ayrim siyosiy kuchlar 

tomonidan ko‗pirtirilayotgan g‗oya tarzida, global barqarorlik hamda millatlararo o‗zaro 

ishonch amaliyotiga salbiy ta‘sirga ega g‗oyaviy-siyosiy kuch hisoblanadi. 

ETOKRATIYA (yun. ethika – axloq, ethos – rasm, odat, urf) — nafaqat qonun 

balki axloq va hurmat asosida boshqariladigan hokimiyat turi. 

EVAKUATSIYA (lot. evacuatio – bo‗shataman, uzoqlashish) — 1) jangovar 

harakatlar bo‗layotgan yerlardan yarador, bemor, asirlar, shun., ta‘mirga muhtoj va 

ortiqcha asbobuskunalar, harbiy o‗ljalar va b.lar moddiy vositalarni front ortiga jo‗natish; 

2) harbiy va siyosiy sabablar, shun., tuzilgan shartnoma va bitimlar asosida qo‗shinlarni 

ilgari egallab turgan hududlardan olib chiqib ketish; 3) dushman hujumi xavfi ostida 

qolgan yoxud tabiiy ofat (suv toshqini va b.lar) ga uchragan joylardan fuqarolar, 

korxonalar, idoralar, badiiy va b.lar qadriyatlar, mulklarni olib chiqish. 

EVDEMONIZM (yun. evdaimonia – baxt saodat, roxat-farog‗at) — baxt saodat, 

roxat farog‗atni kishilar hayotining oliy maqsadi deb hisoblaydigan axloqiy yo‗nalish. 

Evdemonizm baxt saodatni jismoniy va ma‘naviy xuzur, lazzat bilan tenglashtirmaydi, 

balki uni keng ma‘noda, barcha jismoniy va ma‘naviy (ko‗pincha fuqarolikka ham oid) 

qadriyatlarning majmui tarzida tushunadi. Uningcha, o‗z shaxsida ana shu qadriyatlarni 

mujassamlantira olgan kishigina chinakam baxt saodat sohibidir, shunday baxtgina 

insonga haqiqiy lazzat farog‗at baxsh etadi. Demokrit, epikur, Farobiy, Ibn Sino, 

L.Feyrbax evdemonizmning yorqin namoyondalaridir. 

EVOLYUTSIYA (lot. evolutio – avj olish, ochilmoq) — rivojlanishning sinonimi; 

asta-sekinlik bilan boruvchi miqdor o‗zgarishlarining muayyan sharoitda yangi sifatga 

o‗tishiga olib keluvchi harakat shakli. Bosqichma-bosqich ro‗y beradigan miqdor va sifat 

o‗zgarishlari. E.da rivojlanishning sifatiy asosi keskin o‗zgarmaydi, uning boshlanish va 

yakunlanish bosqichlari orasida muayyan fursat o‗tadi. Evolyutsion rivojlanishda 

portlash hodisasi ro‗y bermaydi. Jamiyatda ro‗y beruvchi o‗zgarishlarning yo‗nalishini, 

tartibini, qonuniyatlarini ifodalab, muayyan tizimdagi o‗zgarishlarning doimo o‗zidan 

ilgarigi holatidan farq qilishini qo‗rsatib turadi va fanda tarix, tarixiylik, taraqqiyot, 

rivojlanish, o‗sish, ravnaq topish singari tushunchalarning mazmunini ifodalaydi. 

F 
FAKTOR-TAHLIL (lot. ishlab chiqaruvchi) — ko‗p o‗lchovli matematik statistika 

usuli. U ijtimoiy obyektlar belgilari o‗rtasidagi o‗zaro aloqalarni o‗lchash va belgilarni 

ana shu o‗zaro aloqalar asosida turkumlashga asoslanadi. Juft korrelyasiyalar asosida 

faktor tahlilda yangi, yirikroq belgilar olinadi. Ana shular faktor deb ataladi. 

FALSAFA (siyosiy falsafa) — siyosatni yaxlit holda, uning tabiati, inson uchun 

ahamiyati nuqtai nazaridan o‗rganuvchi, siyosiy hayotning ideallari, me'yoriy tuzilishini 

ishlab chiquvchi, siyosatni baholashning umumiy mezonlarini belgilab beruvchi bilim 

sohasi. Siyosiy falsafa predmetini uch toifa hodisalar tashkil etadi: 1) siyosatni axloq, 

yirik ijtimoiy guruhlar va insoniyat nuqtai nazaridan baholash mezonlari, siyosiy 

qadriyatlar; 2) tarixiy tajriba, umumlashmalar asosida siyosatning tub asoslarini 

o‗rganish; 3) siyosatni bilish usullari va vositalarini tahlil qilish, siyosiy kategoriyalar 

ma'nosini aniqlash. 

FALSIFIKATSIYA (lot. sohtalashtirish) — haqiqiyni qalbakiga, aslni sohtaga 

almashtirish, real borliqni buzib ko‗rsatish. 

FANATIZM (lot. fanaticus – juda asabiylashgan, jazavaga tushgan) — o‗z 

e'tiqodiga sodiqlikning boshqalarning e'tiqodlariga toqatsizlilik bilan uyg‗unlashuvi. 

Ya‘ni muayyan g‗oya, e‘tiqodga ko‗r-ko‗rona va kuchli ishonish ma‘nosini anglatadi. 

F.ning iste‘molchilik, diniy, siyosiy-g‗oyaviy, falsafiy va milliy shakllari mavjud. 

Siyosiy fanatizmga fransuz inqilobi davrida, siyosiy partiyadan ko‗ra ko‗proq o‗ziga xos 

siyosiy mazhabga o‗xshab ketadigan yakobinchilar siyosiy mutaassiblikka misol bo‗ladi. 

F.ning xatarli jihati shundaki, unga yo‗liqqan odanlar yoki ularning guruhlari jamiyatda 

beqarorlik to‗lqinini keltirib chiqarishga qodir bo‗ladi.  

FAOLIYAT — kishilarning tashqi olamga faol munosabati shakli, insonning o‗zini 

o‗zi maqsadga muvofiq tarzda o‗zgartirish usuli, inson borlig‗ining muhim 

xususiyatlaridan biri. Faqat F. zamiridagina inson mohiyati namoyon bo‗lishi, 

jamiyatning, har qanday ijtimoiy tuzilmaning mavjudligi ta‘minlanishi mumkin. Inson va 

jamiyat ehtiyojlaridan kelib chiqqan holda, F. shakllari, asosan, quyidagicha 

turkumlashtiriladi: moddiy, ijtimoiy-siyosiy, ma'naviy F. 

FAOLIYAT (siyosiy faoliyat) — odamlar aniq maqsad yo‗lida ongli ravishda o‗z 

hayotlari, maqomlari, o‗zlarini takomillashtirish maqsadida amalga oshiriladigan 

harakalar uyg‗unligi. Siyosiy faoliyat aniq maqsadlar, nuqtai nazarlar, qarashlar, 

hissiyotlar va kayfiyatlar asosida amalga oshadi. Siyosiy faoliyatning asosini tashkilotlar, 

birinchi navbatda, partiyalar tashkil etadi. Siyosiy faoliyat turlariga boshqaruv, huquqiy, 

tashkiliy axborot, tashviqot-tarbiyaviy faoliyat sohalari kiradi; shakllariga hokimiyat 

organlarini tuzishda itirok etish – saylovlar; qarorlar qabul qilishda ishtirok etish – 

umumxalq muhokamasi, namoyishlar, petitsiyalar, ekspert xizmatlari; absentizm; 

muxolifat va h.k.lar kiradi; usullarini kelishuv, ixtilof, yon bosish, bitimlar tashkil etadi. 

FAOLIYATIY YONDOSHUV — siyosatni-muayyan tadbirlar ketma-ketligi 

sifatida qaraydi va siyosiy qarorlar qabul kilish jarayonini o‗rganishda keng qo‗llanadi. 

FAOLLIK (siyosiy faollik) — muayyan siyosiy va b. maqsadlarga erishishga 

qaratilgan ongli harakat darajasi. Shaxs, guruh, partiyalar, xalq ommasi faoliyatining eng 

muhim sifatlaridan, xususiyatlaridan biri. 

FARMON — 1) muayyan mamlakatlarda davlat boshligi (Prezident) chiqaradigan 

muhim huquqiy hujjat. F. bilan, odatda, shaxslar yuksak lavozimga tayinlanadi va 

lavozimidan ozod qilinadi, favqulodda yoki harbiy holat tartibi joriy etiladi, orden va 

medallar bilan mukofotlash amalga oshiriladi, oliy harbiy va faxriy unvonlar beriladi, 

umumnormativ xususiyatga ega bo‗lgan qarorlar rasmiylashtiriladi. Umumiy qoidaga 

ko‗ra, F. mazkur davlat konstitutsiyasi va qonunlariga zid bo‗lmasligi kerak. O‗zbekiston 

Respublikasida Prezident F.lari Oliy Majlis yoki Vazirlar Mahkamasi roziligisiz mustaqil 

tarzda Prezident tomonidan qabul qilinadi. 2) F. mazmun va mohiyatiga ko‗ra, 

konstitutsiyaviy normalarni ijtimoiy hayotga tatbiq qilishning vositasi sifatida namoyon 

bo‗lib, yuridik kuchi nuqtai nazaridan konstitutsiya va qonun normalariga nisbatan 

ikkilamchi hisoblanadi.  

FARMOYISH — boshqaruvga doyir huquqiy hujjat; konstitutsiyaviy huquqda 

davlat boshlig‗i va ijro etuvchi hokimiyat organlari tomonidan vakolatlari doirasida 

chiqariladi. Ijro etuvchi hokimiyat organining tez hal qilinishi kerak bo‗lgan va b. joriy 

masalalarga oid qarori F. shaklida chiqariladi. O‗zbekiston Respublikasi 

Konstitutsiyasining 94-moddasida ko‗rsatilishicha, Prezident konstitutsiyaga va 

qonunlarga asoslanib hamda ularni ijro etish yuzasidan respublikaning butun hududida 

majburiy kuchga ega bo‗lgan farmonlar, qarorlar va F.lar chiqaradi. «Vazirlar 

Mahkamasi amaldagi qonunlarga muvofiq, O‗zbekiston Respublikasi hududidagi barcha 

organlar, korxonalar, muassasalar, tashkilotlar, mansabdor shaxslar va fuqarolar 

tomonidan bajarilishi majburiy bo‗lgan qarorlar va F.lar chiqaradi» (O‗zbekiston 

Respublikasining Konstitutsiyasi, 98-modda). Shun., O‗zbekiston Respublikasi Oliy 

Majlisining Qonunchilik palatasi Spikeri va Senat Raisi F.lar chiqarishi Konstitutsiyada 

ko‗zda tutilgan. 

FASHIZM (ital. fassismo – bog‗lam, dasta, aloqa, to‗da, birlashish) — totalitar 

tipdagi siyosiy diktaturaga asoslangan hokimiyatning siyosiy konsepsiyasi. Ushbu 

vayronkor mafkura oqim sifatida I jahon urushidan keyin Yevropa mamlakatlaridagi 

tajovuzkor ta‘limotlar asosida paydo bo‗ldi. F. paydo bo‗lishining asosiy sababi – 

jamiyatdagi barcha ijtimoiy qatlamlarni qamrab olgan uzoq muddatli global inqiroz bilan 

bog‗liq edi. F. milliy safarbarlik va birdamlikka asoslangan mafkura bo‗lib, I jahon 

urushida mag‗lubiyatga uchragan davlatlarni birlashtirishni nazarda tutgan edi. Bu – 

jamiyat tuzilishini va tizimini yangicha tashkil etishga qaratilgan millatchilik va irqchilik 

shakllarining yig‗indisidir. U jamiyatni majburiy tarzda ―biznikilar‖ va ―begonalar‖ga 

ajratilib, irqchilik, militarism g‗oyalari asosida ―begonalar‖ni yo‗q qilishni targ‗ib etadi.  

Bunda faqat yuqoridan pastga qarab buyruq beriladi. F. demokratiyaning  qaramaqarshisi 

va uni inkor etish hisoblanadi, u hokimiyatning bo‗linishiga yo‗l qo‗ymaydi. F. ommaviy 

siyosiy harakat bo‗lib, ulkan targ‗ibot-tashviqot apparati asosida ommaning xulq-atvori 

va dunyoqarashini boshqaradigan g‗oyaviy mafkuraviy texnologik majmuadir. F. siyosiy 

harakat va tuzum sifatida turli ko‗rinishlarda uchragan. Jum., Italiyada (B.Mussolini) 

totalitar rejim hokimiyati, Germaniyada (A.Gitler) natsistlar F.i, Portugaliyada harbiy-

siyosiy F., Ispaniyada (F.Franko) harbiy otryadlar F.i, Chilida (A.Pinochet) harbiy-

fashistik tuzumlari shaklida namoyon bo‗ladi.  F.ning har qanday ko‗rinishi demokratiya 

tartibotlari va qadriyatlarini hech qachon e'tiborga olmaydi, bunday tizimda inson qadri, 

erkinligi, huquqlari poymol qilinadi. Hokimiyatning jamiyat hayotining barcha jihatlariga 

haddan tashqari aralashuvi natijasida hamma sohalarni qattiq nazoratga oluvchi totalitar 

siyosiy partiya shakllanadi va u davlat monopol tashkilotiga aylanadi. F. ana shunday 

tashkilotga va «dohiy»ning e'tiroz bildirib bo‗lmaydigan obro‗-e'tiboriga tayanadi. F.ning 

eng muhim qoidalari: qon birligiga asoslangan oliy va mangu jamoa sifatida millatni 

e‘tirof etish; millatlarni oliy va quyi millatlarga taqsimlash; oriy, shimol irqiga mansub 

bo‗lgan nemislarni oliy, madaniyat yaratuvchi millat sifatida e‘tirof etish, chunki ularning 

tomirlarida oqayotgan qon jasorat ruhi, ijodiy daholik, mas‘uliyat va g‗urur hissiyotlari 

bilan to‗lib-toshgan; nemis irqining mutlaqligi unga tarixda messionerlik rolini amalga 

oshirishga o‗z-o‗zidan huquq beradi; eng muhim irq sifatidagi nemislar boshqa millatlar 

ustidan ularni qarshiligini shafqatsizlik bilan bostirgan holda hukmronlik qilishi lozim; 

ayrim xalqlarni (yahudiy, lo‗lilar) jismoniy jihatdan yo‗q qilinishga mansub bo‗lgan 

―nomukammal‖ xalqlarni e‘lon qilish; siyosiy sohada – antidemokratik tartibot, partiya 

tomonidan harbiy tashkilot tamoyillari bo‗yicha barpo etilgan keskin markazlashgan 

rahbarlik qiluvchi dohiyning (fyurer, duche, kaudil‘o) cheksiz hokimiyati; iqtisodiyot va 

siyosiy sohaning harbiylashtirilishi. 

FATVO (arab. – tushuntirish, izoh, hukm, qaror) — islomda muftiy yoki ulamolar 

kengashi tomonidan diniy, huquqiy, siyosiy hamda ijtimoiy masalalarda beriladigan 

qaror, hukm yoki izoh.  

FAVQULODDA HOLAT — davlat hokimiyati va b.ruv organlarining, 

korxonalarning, muassasalarning va tashkilotlarning alohida ish rejimi. Bunda 

fuqarolarning huquq va erkinliklari hamda yuridik shaxslarning huquqlariga maxsus 

qonun bilan belgilangan cheklashlarga yo‗l qo‗yiladi, shun., ularga qo‗shimcha 

majburiyatlar yuklanishi mumkin. F.h., odatda, vaqtinchalik tadbir bo‗lib, real tashqi 

xavf, ommaviy tartibsizliklar, ichki qurolli mojarolar, yirik halokat, tabiiy ofat, 

epidemiyalar yuz bergan taqdirda fuqarolarning xavfsizligini ta‘minlashni ko‗zlab joriy 

etiladi. 

FAVQULODDA SUD — alohida voqealar, hodisalar yoki sharoit talabi bilan joriy 

etiladigan sud. 

FAXRIY UNVON — O‗zbekiston Respublikasida fuqarolarning alohida 

xizmatlarini yuksak e'tirof etish shakllaridan biri. Fuqarolarni mehnatdagi xizmatlari, 

samarali davlat, ijtimoiy va ijodiy faoliyatlari uchun ularni rag‗batlantirish maqsadida 

beriladi. Mas., «O‘zbekiston qaxramoni», «Buyuk xizmatlari uchun», «Jasorat», «Amir 

Temur», «Do‘stlik» va h.k. O‗zbekiston Respublikasining Konstitutsiyasiga ko‗ra, davlat 

mukofotlari va unvonlarini ta'sis etish O‗zbekiston Respublikasi Oliy Majlisining mutlaq 

vakolatlari jumlasiga kiradi. O‗zbekiston Respublikasining malakaviy va F.u.larini berish 

O‗zbekiston Respublikasining Prezidenti vakolatiga kiradi.  

FEDERALISTLAR — Argentina va b. davlatlarda viloyatlarga keng muxtoriyat 

berish tarafdorlari. 

FEDERALIZM (lot. ittifoq orqali mustahkamlash) — federativ asoslarga ko‗ra 

birlashgan davlat tuzilishi tizimi. 

FEDERATIV DAVLAT (fr. birlashma, ittifoq) — ma'lum siyosiy mustaqillikka 

ega davlatlarning birlashishi natijasida vujudga keladi. Federativ davlat milliy yoki 

hududiy tamoyillar asosida tuzilishi mumkin. Federatsiyaning subyektlari: respublika, 

viloyat, o‗lka (Rossiya), shtat (AQSH va Hindistonda), yerlar (Germaniyada) deb ataladi. 

Federativ davlatlarda bir necha Konstitutsiya, bir necha fuqarolik bo‗ladi. Unitar 

davlatdan farqli o‗laroq federatsiya hokimiyat oliy organlarining 2 tizimiga ega: 1) 

federal organlar; 2) federatsiya a‘zolarining tegishli organlari. Federatsiya a‘zolarining 

tegishli organlari, federal organlar o‗z vakolatlari va funksiyalarini butun mamlakat 

hududida amalga oshiradilar. Federatsiyani tashkil etuvchi tuzilmalar tom ma'nodagi 

davlatlar emas. Federatsiya hududiy va milliy turlarga bo‗linadi. Jahonda 20 dan ko‗proq 

federatsiyalar bor. Xususan, AQSH, Germaniya, Braziliya, Rossiya, Hindiston (Bir 

vaqtlar sobiq SSSR, Chexoslavakiya, Yugoslaviya) kabi. 

FEDERATSIYA (lot. foederatio – birlashma, uyushma) — 1) davlat tuzilishi 

shakli; yuridik jihatdan muayyan siyosiy mustaqilligi bo‗lgan davlat tuzilmalaridan 

tashkil topgan murakkab (uyushma) davlat. Federativ davlatni tashkil etuvchi davlat 

tuzilmalari (shtatlar, o‗lka, kontonlar) F. subyektlari hisoblanadi va o‗z ma'muriy-

hududiy bo‗linishlari bo‗ladi. F.da yagona konstitutsiya, yagona ittifoq (federal) davlat 

hokimiyati organlari bo‗ladi, yagona fuqarolik, pul birligi va shu kabilar amal qiladi. 

Unitar davlatdan farqli ravishda F. hokimiyat oliy organlarining 2 tizimiga – federal 

organlar va F. a‘zolarining tegishli organlariga ega bo‗ladi. Federal organlar 

mamlakatning hamma qududida o‗z vakolat va vazifalarini amalga oshiradi. F.ni tashkil 

etuvchi davlat tuzilmalari tom ma'noda davlat hisoblanmaydi. Ular suverenitetga, 

ittifoqdan bir tomonlama chiqish huquqiga ega bo‗lmaydi, yuridik jihatdan xalqaro 

munosabatlarda qatnashish huquqidan mahrum. Ittifoq konstitutsiya yoki qonunlari 

buzilgan taqdirda markaziy hokimiyat F. subyektiga nisbatan majburlash choralarini 

ko‗rish huquqiga ega. F.ning eng zarur belgilaridan biri – federal parlamentning 2 palatali 

tuzilmasidir. Odatda, F. a‘zolarining o‗z mustaqil konstitutsiyasi bo‗ladi. Milliy (til) 

omilning ahamiyatiga qarab F. tuzilishini belgilashda hududiy asosdagi F. (AQSH, 

Avstraliya, Avstriya, GFR, Argentina, Venesuela, Braziliya, Meksika), milliy asosdagi F. 

(Hindiston, Belgiya, Nigeriya, Pokiston) va aralash milliy-hududiy asosdagi F. (Rossiya 

Federatsiyasi, Shveytsariya, Kanada) farqlanadi. Jahonda 21 ta federativ davlat bor 2) 

xalqaro yoki milliy jamoat tashkiloti (mas., Xalqaro shaxmat F.si). 

FE'L-ATVOR, xarakter — shaxsning atrof muhitga va o‗z-o‗ziga munosabatida 

namoyon bo‗ladigan individual xususiyati. Har bir kishining F.a.ida uning bosib o‗tgan 

hayot yo‗li aks etadi. Kishining F.a.ini bilib, ma'lum vaziyatda o‗zini qanday tutishini 

oldindan ko‗rish va uning xatti-harakatini to‗g‗ri yo‗naltirish mumkin. F.a. 

xususiyatlarining 4 ta tizimi bor: 1) ayrim insonga, guruhga, jamoaga nisbatan 

munosabatlarni ifodalovchi xususiyatlar (yaxshilik, mehribonlik qilish, talabchanlik va 

b.); 2) mehnat faoliyatiga nisbatan munosabatni aks ettiruvchi xususiyatlar 

(mehnatsevarlik, dangasalik, vijdonlilik, mehnatga mas'uliyat yoki mas'uliyatsizlik bilan 

munosabatda bo‗lish va b.); 3) narsa va ashyolarga nisbatan munosabatni ifodalovchi 

xususiyatlar (ozodalik yoki ifloslik, narsalarni ayash yoki ularga ehtiyotsizlik bilan 

yondashish va b.); 

FEMINISTIK TASHKILOTLAR — qator mamlakatlardagi xotin - qizlar 

harakatida asosiy o‗rinni egallaydilar. Bunga AQSH yaqqol misol bo‗ladi. Bu 

mamlakatdagi xotin-qizlar harakatida feministik mafkura eng yorqin va to‗la o‗z 

ifodasini topgan. Keyingi yillarda feministik mafkura va harakatda ikki oqim: liberal 

islohotchilik va radikal oqimlar qaror topdi. 

FEMINIZM — XVIII a.da vujudga kelgan va erkak, ayollar o‗rtasida tenglik 

o‗rnatish uchun harakat. I bosqichda XIX - XX a.ning birinchi yarmida huquqiy tenglik 

uchun, XX a. o‗rtalaridan - amaliy tenglik uchun (II bosqich) kurash olib borgan. Hozirgi 

davrning eng kuchli ijtimoiy-siyosiy harakatlaridan biri. 

FETISHIZM (portugalcha feitico, fr. fetiche – sehrli narsa, tumor) — g‗ayritabiiy 

xususiyatlarga ega deb hisoblanadigan jonsiz narsalar – fetishlarga sig‗inish. Sig‗inish 

obyektlari, ya‘ni fetishlar – tosh, tayoq, ko‗zmunchoq, tumor va har qanday buyum 

bo‗lishi mumkin. F. dinning qadimiy unsurlaridan biri. Barcha ibtidoiy xalqlarda bo‗lgan. 

FIDOKORLAR MILLIY DEMOKRATIK PARTIYASI (FMDP) — 

O‗zbekistondagi siyosiy partiyalardan biri. O‗zbekiston Respublikasi Adliya vazirligi 

tomonidan 2000-yil 25-iyulda ro‗yxatga olingan va shu-yil Dasturi hamda Ustavi qabul 

qilingan. Partiyaning asosiy maqsadi erkin bozor iqtisodiyotiga asoslangan ochiq, 

huquqiy demokratik davlat qurish va fuqarolik jamiyati negizlarini barpo etish, aholi 

turmush darajasini taraqqiy topgan davlatlardagi xalqlarning turmush darajasiga etkazish, 

mamlakatimizning jahon hamjamiyatidan munosib o‗rin olishiga amaliy hissa 

qo‗shishdan iborat. FMDP kelajakka yoshlar nazari bilan qaraydi. Yoshlarni yuksak 

ma'rifatli, bilimdon, g‗oyaviy-siyosiy jihatdan hushyor, ma'naviy barkamol bo‗lib voyaga 

etishini ta‘minlashga intiladi va yoshlar manfaatini himoya qilishga qaratilgan. FMDP 

2008-yil ―Milliy tiklanish‖ demokratik partiyasi bilan birlashgan. 

FIRQA (arab. guruh, to‗da) — islomiy e'tiqodga doir bir yoki bir necha masala 

yuzasidan maxsus fikrga ega bo‗lgan kishilar guruhi; maktab, jamoa. 

FLOTILIYA (fr.) — 1) harbiy-dengiz floti (harbiy-dengiz kuchlari)ning operativ 

birlashmasi yoki yirik qo‗shilmasi. Dengiz, daryo, ko‗l F.lari mavjud; alohida yoki biror 

flot tarkibiga kirishi mumkin. 2) ov qiluvchi, ekspedisiya yoki sport kemalari 

qo‗shilmasi. O‗zbekiston Respublikasi Davlat chegaralarini himoya qilish qo‗mitasi 

tarkibida Amudaryo F.si bor. 

FORMALIZM (lot. formalis – forma, shaklga oid) — inson faoliyatining turli 

sohalarida shakl (forma)ni mazmunga nisbatan ustun qo‗yish. Urf-odat, axloq qoidalarini, 

hatto hayotiy vaziyat ularni ahamiyatsiz qilib qo‗yganda ham, so‗zsiz bajarishda, kishi 

ko‗ziga qonunni hurmat qilayotgandek bo‗lib, aslida unga ko‗pda rioya qilmaslikda 

ko‗rinadi. Jamiyatni boshqarishda byurokratizm, to‗rachilikda namoyon bo‗ladi. 

FORUM (lot. forum) — 1) qadimgi Rimda siyosiy hayotning markazi – jamoat 

maydoni. F.da bozor, ibodatxonalar, sud, xalq yig‗inlari va b. maqsadlar uchun qurilgan 

afzalliklar, senat, shahar boshqarmasining binolari bo‗lib, atrofi ustunli peshayvon va 

haykallar bilan bezatilgan; 2) ommaviy yig‗in, majlis, kengash, yirik anjuman (mas., 

jurnalistlar F. i; Jahon yoshlari F.i va b.). 

FRAKSIYA (lot. fractio – yemirib, buzib tashlash) — 1) biror-bir siyosiy 

partiyaning siyosatini parlamentda ifoda etuvchi, mahalliy o‗zini-o‗zi boshqaruvda, 

jamoat tashkilotlarida o‗z organlariga ega bo‗lgan ayni partiya vakillaridan iborat 

tashkiliy guruh; 2) aniq g‗oyaviy-siyosiy strategiyaga, bu strategik maqsadlarni amalga 

oshirishga qaratilgan platformaga ega bo‗lgan siyosiy partiyaning alohida qismi. 

FRANKFURT MAKTABI — XX a.ning 30-yillarida Germaniyada, Franfurt-

Mayndagi sotsial tadqiqotlar instituti negizida vujudga kelgan ijtimoiy-falsafiy maktab. U 

fashizmga, shun., texnokratik ommaviy iste'mol jamiyatiga intellektual muxolifatni 

tashkil etgan. 

FRUSTRATSIYA (lot. frustratio – aldanish, rejalarning barbod bo‗lishi) — 

muammoni hal qilish yoki maqsadga erishish yo‗lidagi faoliyatni izdan chiqaruvchi ruhiy 

holat. U kishining maqsadga erishishi yo‗lida uchraydigan, obyektiv ravishda yengib 

bo‗lmaydigan yoki subyektiv ravishda shunday tuyuladigan qiyinchiliklar tufayli paydo 

bo‗ladi. F.ni keltirib chiqaruvchi sabablar frustrator deyiladi. 

FUNDAMENTALIZM — keng ma'noda – muayyan ta'limot aqidalarining 

o‗zgarmasligini e‘lon qiladigan, e'tiqodni aql dalillaridan ustun qo‗yadigan, ilohiy 

kitoblardagi vahiy qaysi ma'noda bayon etilgan bo‗lsa, shu ma'noda qabul qilinishini 

talab etadigan, ayni vaqtda ularni majoziy ma'noda talqin etishga har qanday urinishlarni 

rad etadigan, din asoslarini og‗ishmay bajarishni qattiq talab qiladigan ijtimoiy, 

mafkuraviy, diniy yo‗nalishlar. Tor ma'noda – protestantizmdagi ortodoksal oqimlar. 

1910-yillarda AQSHning janubiy shtatlarida paydo bo‗lgan. 

FUQAROLAR URUSHI — bir mamlakat ichidagi ijtimoiy guruhdar o‗rtasida 

davlat hokimiyati uchun olib boriladigan qurolli kurash. 

FUQAROLAR YIG„INI — shaharchalar, qishloqlar va ovullar, shun. shaharlar, 

shaharchalar, qishloqlar va ovullardagi mahallalar fuqarolarining yig‗inlari fuqarolarning 

o‗zini o‗zi boshqarish organlaridir. Fuqarolarning o‗zini o‗zi boshqarish organlari 

mahalliy davlat hokimiyati organlari tizimiga kirmaydi va qonun bilan berilgan o‗z 

vakolatlarini tegishli hududda amalga oshiradi. 

FUQAROLARNING HUQUQ VA BURCHLARI — fuqarolarning Konstitutsiya 

va qonun hujjatlarida o‗z ifodasini topgan asosiy huquq va burchlari. Ular davlat 

organlari tomonidan muhofaza etiladi va bajarilishi nazorat kilinadi. O‗zbekiston 

Konstitutsiyasining II bo‗limida fuqarolarning asosiy huquqlari, erkinliklari va burchlari 

quyidagicha turkumlanadi: 1) shaxsiy huquq va erkinliklar; 2) siyosiy huquqlar 3) 

iqgisodiy-ijtimoiy huquqlar. O‗zbekiston Respublikasi Konstitutsiyasida fuqarolarning 

quyidagi burchlari ko‗rsatilgan: fuqarolar Konstitutsiya va qonunlarga rioya etishga, 

boshqa kishilarning huquqlari, erkinliklari, sha'ni va qadrqimmatini hurmat qilishga; 

O‗zbekiston xalqining tarixiy, ma'naviy va madaniy merosini avaylab a.ashga; atrof 

tabiiy muhitga ehtiyotkorona munosabatda bo‗lishga; qonun bilan belgilangan soliqlar va 

mahalliy yig‗imlarni to‗lashga majburdirlar. O‗zbekiston Respublikasini himoya qilish - 

O‗zbekiston Respublikasi har bir fuqarosining burchidir. Fuqarolar qonunda belgilangan 

tartibda harbiy yoki muqobil xizmatni o‗tashga majburdirlar. 

FUQAROLARNING O„ZINI O„ZI BOSHQARISH ORGANLARI —

fuqarolarning xalq hokimiyatini bevosita amalga oshirishi, davlat va jamiyat ishlarida 

to‗g‗ridan-to‗g‗ri ishtirok etishi vositalaridan biri. Asosiy vazifasi fuqarolarni mahalliy 

ahamiyatga bog‗liq masalalarni hal qilishda mustaqil faoliyat olib borishini ta‘minlashdir. 

O‗zbekiston Respublikasi Konstitutsiyasi (105-modda) va «Fuqarolarning o‗zini o‗zi 

boshqarish organlari to‗g‗risida» (yangi tahriri) O‗zbekiston Respublikasining qonunida 

F.o‗.o‗.b.o. huquqiy holati ko‗rsatib o‗tilgan. Ushbu qonunga ko‗ra, F.o‗.o‗.b.o. 

quyidagilardir: shaharcha, qishloq, ovul fuqarolarining, shun., shahar, shaharcha, qishloq 

va ovuldagi mahalla fuqarolarining yig‗ini; fuqarolar yig‗inining kengashi; fuqarolar 

yig‗ini faoliyatining asosiy io‗nalishlari bo‗yicha komissiyalar; fuqarolar yig‗inining 

taftish komissiyasi; tuman markazidan olisda joylashgan va borish qiyin bo‗lgan 

shaharchalar, qishloqlar va ovullarda qonun hujjatlarida nazarda tutilgan hollarda 

tuziladigan ma'muriy komissiya. F.o‗.o‗.b.o. mahalliy davlat hokimiyati organlari 

tizimiga kirmaydi. F.o‗.o‗.b.o. yuridik shaxs huquqlaridan foydalanadi, namunadagi 

muhrga ega bo‗ladi va mahalliy davlat hokimiyati organlarida ro‗yxatga olinishi kerak. 

FUQAROLIGI BO„LMAGAN SHAXSLAR (apatridlar) — muayyan 

mamlakatning fuqarosi hisoblanmaydigan va biron chet davlat fuqaroligiga mansubligini 

isbotlaydigan dalillari bo‗lmagan shaxslar. Shaxs o‗z fuqaroligini yo‗qotgan va yangidan 

fuqarolik huquqini olmagan vaqtda fuqarosizlik kelib chiqadi. F.b.sh. soni ko‗payganligi 

tufayli fuqarosizlikni kamaytirish va F.b.sh.ni himoya qilishga qaratilgan bir qancha 

xalqaro konvensiyalar qabul qilingan (mas., Fuqarosizlikni kamaytirish to‗g‗risidagi 

1961-yilgi konvensiya, Erga tekkan ayolning fuqaroligi to‗g‗risidagi 1957-yilgi 

konvensiya). 

FUQAROLIK JAMIYATI — huquq va demokratiyaga asoslangan ijtimoiy 

hayotning zarur oqilona usuli; insonga uning iqtisodiy, siyosiy va madaniy hayoti 

shakllarini erkin tanlash kafolatlanadigan, qonun ustuvorligi va inson huquqlari hamda 

erkinliklari qaror topadigan, ko‗p partiyaviylik, siyosiy mafkura va fikrlarning xilma-

xilligi ta‘minlanadigan hamda o‗zini-o‗zi boshqarish organlarining mavqei baland 

bo‗lgan ijtimoiy tuzum. F.j. tushunchasi antik davrdan boshlab namoyon bo‗lgan. 

Kategoriya sifatida ilk bor XVIII a. boshlarida yevropalik faylasuflar asarlarida ko‗zga 

tashlanadi. Bunda mamlakatning har bir fuqarosi siyosiy, ijtimoiy, iqtisodiy, ma‘naviy va 

huquqiy jihatdan o‗z ehtiyojlarini jamoat birlashmalari va fondlari, o‗zini o‗zi boshqarish 

organlari, siyosiy partiyalar va nodavlat notijorat tashkilotlar ishida faol ishtirok etib, ular 

orqali qondiradilar. F.j.da fuqarolar davlat faoliyati ustidan jamoatchilik nazoratini 

o‗rnatadi, davlatning ko‗pgina vakolatlari jamoat tashkilotlari zimmasiga yuklanadi. F.j. 

bu o‗zini o‗zi boshqarishdir. Uning birinchi va asosiy tamoyili shu. F.j. demokratik 

siyosiy tizim shakllanishining eng muhim sharti hisoblanadi. F.j. aholi ijtimoiy 

faolligining davlat organlari faoliyatiga bog‗liq bo‗lmagan turli shakllarini o‗z ichiga 

olgan majmuini ifodalaydi hamda jamiyat tuzilishining haqiqiy holati yoki darajasini 

namoyon etadi. F.j. tushunchasi ifodalaydigan ijtimoiy aloqalar majmui u yoki bu 

mamlakat xalqiga xos bo‗lgan fuqarolik munosabatlarining sifat ko‗rsatkichi bo‗lib, 

ijtimoiy sohada davlat va jamiyat funksiyalarini farqlaydigan asosiy mezon hisoblanadi. 

F.j. tushunchasi keng va tor ma‘noda qo‗llaniladi. Keng ma‘noda f.j. jamiyatning davlat 

tuzilmalarining nazorati yetib bora olmaydigan barcha qismini qamrab oladi. Tor 

ma‘noda, huquqiy jamiyat bilan bevosita bog‗liq bo‗lib, ular bir-birisiz mavjud bo‗la 

olmaydi. F.j. bozor va demokratik huquqiy davlatchilik sharoitida davlat tomonidan 

boshqarilmaydigan, erkin va teng huquqli shaxslarning o‗zaro munosabatlarini 

ifodalaydi. Bu individual huquqlar va xususiy manfaatlar erkin amal qiladigan ijtimoiy 

makon hisoblanadi.   

FUQAROLIK JAMIYATI INSTITUTLARI — fuqarolik jamiyatini 

shakllantirish uzoq davom etadigan murakkab jarayon bo‗lib, bu bevosita jamiyatda 

fuqarolik jamiyati institutlarining nechog‗li rivojlanganligiga bog‗liq bo‗ladi. Fuqarolik 

jamiyati institutlari orqali fuqarolar davlat va jamiyat siyosiy hayotida bevosita ishtirok 

etadilar. Fuqarolik jamiyatining eng muhim institutlari sirasiga nodavlat notijorat 

tashkilotlari, siyosiy partiyalar, ijimoiy harakatlar va b. jamoat birlashmalari, OAVlari, 

mahalla, oila kabilar kiradi. 

FUTUROLOGIYA (lot. kelajak to‗g‗risida ta'limot) — Ijtimoiy jarayonlar, 

insoniyat tahlil qiluvchi ilmiy nazariyalar. Sinonimi-prognoz. 

FYURERIZM — fashizm mafkurasida muhim o‗rin egallagan tamoyil. Unda 

fashist partiyalari va davlatlarining yetakchilari ijtimoiy tartibni ta‘minlash uchun ilohiy 

qobiliyatga ega bo‗lgan, milliy manfaatlarga haddan tashqari sodiq kishilar sifatida 

ko‗rsatiladi. Shuning uchun ham butun omma, millat o‗zining rahbariga so‗zsiz itoat 

etishi talab etiladi.  

GAAGA KONVENSIYALARI — 1) Gaaga shahrida o‗tkazilgan I va II tinchlik 

konferensiyalarida (1899 va 1907) urush olib borish qonun-qoidalari to‗g‗risidagi xalqaro 

konferensiyalar. I Gaaga konferensiyasida (1899) Buyuk Britaniya, AQSH, Germaniya, 

Fransiya, Italiya, Yaponiya, Skandinaviya mamlakatlari, jami 27 davlat vakillari 

qatnashib, jum., xalqaro nizolarni tinch yo‗l bilan hal etish, urush paytida tinch aholini 

himoya qilishga, harbiy asirlar, yaradorlar va bemorlarni joylashtirishga oid qoidalar 

ishlab chiqilgan. II Gaaga konferensiyasida (1907) 44 davlat vakillari betaraf 

davlatlarning burch va huquqlari, harbiy harakatlarni boshlash va urushda dengiz 

kuchlari tomonidan dushman hududini bombardimon qilish tartiblari, zaharlaydigan 

gazlarni ishlatmaslik va b. to‗g‗risida kelishib olingan; 2) harbiy to‗qnashuv ro‗y bergan 

holatda madaniy boyliklarni muhofaza qilish to‗g‗risidagi 1954-yil konferensiyasi; 3) 

xalqaro xususiy huquq bo‗yicha 1902-05, 1954, 1955, 1956, 1961-yillarda tuzilgan va b. 

konferensiyalar. 

GANGSTERIZM (ing. jinoyatchi, professional qotil) — 1) uyushgan jinoyatchilik 

turi. U zo‗rlik, qotillik, qo‗rqitish, ta'magirlik, davlat amaldorlarini sotib olish va 

h.k.larda namoyon bo‗ladi. Gangsterizm mafiya faoliyatiga bog‗liq; 2) siyosiy 

gangsterlar - har qanday vositalarni qo‗llayveradigan siyosatchilar. 

GARANT — muayyan garantiyalar beruvchi va ularning bajarilishini nazorat 

qiluvchi yoki kuzatuvchi vakolatli shaxs, tashkilot, davlat yoki bir guruh davlatlar. 

GARANTIYA (fr. garantie – kafolat) — ta‘minlash, kafillik. Xalqaro G. – xalqaro 

huquq normalariga rioya qilinishini va majburiyatlarning bajarilishini ta‘minlovchi 

huquqiy prisip va yig‗indilar vositasi. G.li shartnomalar hozirgi vaqtda Xalqaro G.ning 

asosiy formasi hisoblanadi. Xavfsizlik G.si xalqaro G.ning yangi formasi bo‗lib, Yadro 

qurolini tarqatmaslik to‗g‗risidagi shartnoma bular orasida katta ahamiyatga ega. 

GARNIZON (fr. qarnison; garnir – ta‘minlamoq, qurollantirmoq) — muayyan 

aholi punkti yoki ma'lum chegaraga ega rayonda doimiy yoki vaqtincha joylashadigan 

harbiy qismlar, harbiy o‗quv yurtlari va muassasalari majmui. G.dagi harbiy qismlar 

komandirlarining ishiga G. boshlig‗i rahbarlik qiladi. 

GEDONIZM ( yun. gedone – lazzatlanish) — lazzatlanib umr kechirish inson 

hayotining asl mazmunini tashkil etish lozim, degan qarashga asos bo‗lgan g‗oya va 

turmush tarziga intilish. Qadimgi Yunonistonda Aristin va Elinur gedonizmning 

asoschilari hisoblanadi. Gedonistlar inson uchun eng yaxshi jamiyat – farovon, ma‘naviy 

qadriyatlarga e‘tiborni susaytiradi, ular ahamiyatini to‗g‗ri anglashga xalaqit beradi. 

GEGEMONIZM (yun. hegemonia – yo‗l boshlash, hukmronlik, yetakchilik, 

boshqarish) — jahonda hukmron bo‗lishga, boshqa mamlakatlar va xalqlar ustidan 

hukmronlik qilishga, intilishga asoslangan siyosat. G. – davlatlar va xalqlarning teng 

huquqliligiga aks ta'sir ko‗rsatuvchi tushuncha. G. mohiyatan dunyo barqarorligiga 

yo‗naltirilgan yoki unga xizmat qilishi kerak bo‗lgan jahon siyosatiga zid hodisa bo‗lib, 

ijtimoiy taraqqiyot va jamiyat barqarorligi va xavfsizligini izdan chiqaradi. Ba‘zi 

davlatlarning gegemonlikka hamma sohada ustunlikka va o‗z hukmiga buysundirishga 

da‘vo bilan chiqishi insoniyat tarixining barcha bosqichlarida har doim o‗ta salbiy 



 97 

oqibatlarni keltirib chiqargan. Gegemonlik hech qachon umumbashariy rivojlanish ishiga 

xizmat qilmagan. Lekin hozirgi  nozik davrda uning salbiy ta‘siri yanada yaqqolroq 

sezilmoqda. Bugungi kunda G. dunyo taraqqiyoti uchun jiddiy xavf-xatar solayotganiga 

e‘tibor qaratishning sababi ham shunda. Zero, G. alohida olingan biron-bir qudratli 

siyosiy kuchning manfaatlarini ustuvor darajada bir tomonlama ta‘minlash maqsadiga 

qaratilgandir. Bu o‗z navbatida boshqa tomonlarning manfaatlariga zid tushadi va 

ularning bir maromda rivojlanishiga putur atkazadi. Bunday adolatsizlik iqtisodiy, 

siyosiy va harbiy jihatdan yetarli imkoniyatga ega bo‗lmagan davlatlar, xalqlarning 

xalqaro jarayonlarda to‗laqonli ishtirok eta olmasligiga sabab bo‗ladiki, natijada tabiiy 

ravishda bunday mamlakatlar xalqlarida gegemonlikka intilgan davlatlarga nisbatan 

nafrat va norozilik his-tuyg‗usi kuchayadi va bunday holat dunyo hamjamiyatining 

barqaror rivojlanishiga zarar yetkazadi. 

GENDER (JINSIY) TENGSIZLIGI — iqtisodiy, ijtimoiy, siyosiy sohalarda 

erkaklar va ayollar o‗rtasidagi tengsizlik. Bu bir xil ishga turlicha ish haqi to‗lanishi, 

ta'lim olishda kam imkoniyatlarga ega bo‗lish, yuqori mansablarga ko‗tarilish hamda 

siyosiy hayotda ishtirok etishdagi cheklovlar va b.larda namoyon bo‗ladi. 

GENERAL (lot. generalis – umumiy, bosh) — qurolli kuchlardagi harbiy unvon 

(daraja). Dastlab, XVI a.da Fransiyada joriy qilingan. Rossiyada XVII a.ning 2-yarmidan 

ma'lum. O‗zbekiston qurolli kuchlarida G.mayor, G.leytenant, G.polkovnik, armiya G.i 

kabi G.lik unvonlari belgilangan. Qurolli kuchlar turlari va qo‗shin turlarida G.lik 

unvoniga (armiya G.idan tashqari) tegishli qo‗shin nomi qo‗shib ataladi (mas., artilleriya 

G.mayori). 

GENERAL-GUBERNATOR — 1) Britaniya Hamdo‗stligi mamlakatlari tarkibida 

bo‗lib, ingliz qirolini davlat rahbari sifatida tan oluvchi ayrim davlatlar (odatda, sobiq 

dominionlar)da ingliz qiroli nomidan ish yurituvchi mansabdor shaxs. Mas., Kanada, 

Avstraliya, Yangi Zellandiya G.-g. tomonidan boshqariladi. 2) 1775-1917-yillarda 

Rossiya mahalliy ma'muriyatidagi oliy mansab. Uning qo‗lida fuqarolik va harbiy 

hokimiyat bo‘lgan. 1775-yil Rossiyada bir yoxud bir necha gubernya yoki viloyat 

(oblast)lardan tashkil topgan ma'muriy-hududiy birliklar tuzilib, ularni G.-g.lar 

boshqargan. Mas., Rossiya Turkistonni bosib olgandan so‗ng Turkiston general-

gubernatorligi tashkil qilingan (1867). Turkistonning birinchi G.-g.i etib K. P. fon 

Kaufman tayinlangan 

GENERALISSIMUS (lot. generalissimus – eng oliy) — ba'zi mamlakatlar qurolli 

kuchlaridagi oliy harbiy unvon. Dastlab 10.01.1569-yil Fransiyada joriy etilgan. 

Rossiyada G. unvon sifatida Pyotr I tomonidan joriy etilgan (1716). A. D. Menshikov 

(1717), A. V. Suvorov (1799) va b. shu unvonga sazovor bo‗lishgan. Sobiq Ittifoqsa G. 

Unvoni 1940-yil ta'sis etilgan va faqat I. V. Stalinga berilgan. XX a.da Ispaniyada F. 

Franko, Xitoyda Chan-Kayshi, KXDRda Kim Ir Sen va b.ning G. unvoni bo‗lgan. 

GENEZIS (gr) — kelib chiqish, paydo bo‗lishi, rivojlanish jarayoni. 

GENOTSID (yun. genos – urug‗, qabila va lot. caedo – o‗ldiraman) — xalqaro 

jinoyatlarning bir turi: irqi, millati, dini, etnik tarkibiga ko‗ra, aholi guruhlarini yoppasiga 

yoki qisman jismonan qirib yuborishga qaratilgan harakat. ―G.‖ Atamasi ilk bor 1943-

yilda kelib chiqishi yahudiy bo‗lgan pol‘shalik yurist Rafael Lemkin tomonidan 

muomalaga kiritilgan.  BMT Bosh Assambleyasining G. jinoyatlarining oldini olish va 

ularni amalga oshirganligi uchun jazolash to‗g‗risidagi konferensiyasiga (1948) ko‗ra, G. 

qattiq qoralanadi, aybdor shaxslarga nisbatan xalqaro jinoiy javobgarlik belgilanadi. 

Bunda mazkur shaxslarning ijtimoiy mavqei, G. tinchlik yoki urush vaqtida sodir 

etilganligi hisobga olinmaydi. Konvensiyani imzolagan davlatlar o‗z hududlarida G.ni 

amalga oshiruvchi va unga undovchi shaxslarni jazolash bo‗yicha huquqiy me'yorlarni 

ishlab chiqish majburiyatini uz zimmalariga oladilar. Irqiy kamsitishning barcha 

shakllarini yo‗q qilish to‗g‗risidagi BMT Konvensiyasida (1965) ham G. qattiq 

qoralanadi. II jahon urushi davrida gitlerchilar Germaniyasining slavyan va yahudiy 

millatlariga mansub aholi (taxm. 12 mln. kishi)ni ommaviy qirg‗in etishi, Pol Pot va Ieng 

Sari to‗dasining Kampuchiya xalqiga qarshi vahshiyona jinoyatlari (ular oqibatida 3 mln. 

kishi yo‗q qilib yuborildi), 1987-1989-yillarda Anfal operatsiyasi jarayonida Iroq 

qo‗shinlari tomonidan shimoliy Iroqdagi kurd aholisining qirib tashlanishi, 1995-yilda 

Srebrenitsadagi qirg‗in – Bosniya serblari tomonidan bosniyalik musulmonlarning 

ommaviy tarzda o‗ldirilishi va h.k.lar G.ning eng ashaddiy ko‗rinishi hisoblanadi. 

GENOTSID JINOYATINI OLDINI OLISH VA SHUNDAY JINOYAT 

UCHUN JAZO HAQIDAGI KONVENSIYA — 1948-yil 9-dekabrda BMT Bosh 

Assambleyasi tomonidan qabul qilingan. Konvensiyaning ishtirokchi davlatlari 

Konvensiyadagi nizomlarni amalga oshirish uchun zarur qonun chiqarish ishlarini 

amalga oshirish, jum., genotsidni bajargan yoki bajarish maqsadida fitnada ishtirok etgan, 

o‗zgalarni ham bajarishga undagan, genotsidda suiqasdlik uyushtirgan yoki shu 

jamiyatga sherik bo‗lgan shaxslarga qarshi samarali jazo choralarni qo‗llashga 

majburdirlar. 

GEOEKONOMIKA (geoiqtisodiyot) — atlantist geosiyosatning bir bo‗g‗ini. 

Hududlarni faqat iqtisodiy nuqtai-nazardan talqin qilishga asoslangan, «talassokratik» 

tahlilning asosiy fanlaridan biri. 

GEOGRAFIK DETERMENIZM — ijtimoiy hayot va siyosiy rivojlanish 

jaroyonlarini mamlakat yoki hududning tabiiy shart-sharoitlari (yer landshafti-tuprog‗i, 

iqlimi, relefi, er osti zaxiralari, shun., daryo, ko‗l, dengiz, okeanlar va b.) va geografik 

joylashuvining o‗ziga xos xususiyatlari bilan bog‗liq ekanligini izohlab beruvchi 

konsepsiyadir. U qadim zamonlarda shakllangan bo‗lib insoniyat jamiyati va tabiat 

o‗rtasidagi o‗zaro aloqadorlik, bog‗liqlikni turli ko‗rinishlarda tasvirlaydi. 

GEOSIYOSAT, (geografik siyosat) — siyosatshunoslikdagi nazariya. G. termini 

muayyan bir mamlakat o‗rni, tabiiy boyliklari, iqlimi va b. geografik omillarining davlat 

tashqi siyosatiga (geografik-siyosiy strategiyasi va h.k.lar ga) muayyan ta‘sirini ifodalash 

uchun ishlatiladi. G. tushunchasini birinchi bor R.Chellen (Shvetsiya) ilmiy muomalaga 

kiritgan. G. nazariyasi XIX a. oxiri va XX a. boshlarida F.Ratsel (Germaniya), A.Mexen 

(AQSH), X.Makkinder (Buyuk Britaniya) tomonidan ishlab chiqilgan, G.Kissinjer, 

Z.Bjezinskiy (AQSH) va b. tomonidan hozirgi dunyodagi siyosiy jarayonlarga tadbiqan 

rivojlantirilgan. G.ga oid ilmiy qarashlarga davlatning geografik joylashuvi (makoni) 

bilan uning ichki va tashqi siyosati o‗rtasidagi uyg‗unlik prinsipi asos qilib olinadi. 

O‗zbekiston o‗z tashqi siyosatida ma'lum darajada G.ning asosiy tamoyillarini ham 

hisobga oladi. 

GEOSIYOSIY HUDUD — o‗zining siyosiy, iqtisodiy, madaniy sohalardagi 

yaqinligi va barqarorligi bilan boshqalardan farqlanib turadigan geostrategik hududning 



 99 

bir qismidir. Geosiyosiy hudud geostrategik hududga nisbatan ixcham va uyushganligi 

bilan xarakterlanadi. 

GEOSTRATEGIK MINTAQA — bu alohida davlatlar yoki davlatlar guruhining 

turli xil qarama-qarshi manfaatlari joylashgan yirik geografik makon bo‗lib, geostrategik 

mintaqa o‗zaro bog‗liq va o‗zaro daxldor bo‗lgan milliy va mintaqaviy xavfsizlikni ifoda 

etadi. Ko‗pgina manbalarda ―Geostrategik Region‖ deb yuritiladigan ushbu tushuncha 

xalqaro xavfsizlik va barqarorlikni qo‗llab quvvatlash uchun ro‗y berishi ehtimoli 

bo‗lgan harbiy tahdidlardan ogoh etish va neytrallashtirish (Shimoliy Amerika, 

Yevroosiyo, Afrika geostrategik mintaqa va b.lar) bo‗yicha chora-tadbirlar tizimini 

ro‗yobga chiqarishda umumbashariy ahamiyatga ega bo‗lgan yer hududining bir qismini 

ifoda etadi. 

GERB (polyakcha – «herb», nem. «erbe» – «meros» so‗zidan olingan) — biron-bir 

mamlakat yoki hududiing siyosiy va tarixiy xarakterdagi g‗oyalari majmuasini, o‗ziga 

xos tabiiy va xo‗jalik xususiyatlari, tabaqaviy tafovutlarini, shaxs, urug‗ va b.ning 

shajaralarini ifodalovchi alohida ramziy belgi. G.lar quyidagi tur va toifalarga bo‗linadi: 

davlat G.lari; shahar, viloyat, gubernya va b.ning G.lari; korporatsiya (o‗rta aerlardagi 

sex, gildiya va birodarlik)larning G.lari; urug‗larning G.lari. G.lar rangi, shakllari, 

rasmlari bilan o‗zaro farqlanib, maxsus qoidalarga binoan ishlanadi va maxsus terminlar 

bilan tavsiflanadi. G. antik davrlarda paydo bo‗lgan. Shumer davlatining G.ida sher 

boshli burgut, Qadimgi Rim davlati G.ida burgut tasvirlangan. Amir Temir davlatining 

ham G.i bo‗lgan. Bu G.da 3 halqa tasvir etilgan bo‗lib, bu Amir Temurning uch iqlimda, 

ya‘ni Shimimol, Jananub va G‗arbda hukmron ekaniga ishoradir. O‗rta asrlarda ko‗pgina 

shaharlar o‗z G.iga ega bo‗lgan. Venetsiya G.ida qanotli sher tasvir etilgan. G‗arbiy 

Yevropada G.lar urug‗, merosxo‗rlik belgilari sifatida salb yurishlari davri (XI-XII a.lar) 

da yuzaga kelgan. Keyinchalik bayroqlar, qog‗oz pullar, muhrlar, qog‗ozlarda G.larning 

tasviri tushirila boshlandi. G. va ularning tarixi bilan geraldika fani shug‗ullanadi (yana 

q. Davlat gerbi). 

GERONTOKRATIYA — hokimiyatdagi elitaning tarkibida yoshi katta (pensiya 

yoshidagi)larning salmog‗ining ortishi yoki siyosiy elitaga konservativ kayfiyatda 

bo‗lgan katta yoshdagi shaxslarning ortishi. Mas.: sobiq Sovet Ittifoqining L.Brejnev 

davrida partiya boshqaruvidagilarning o‗rtacha yoshi 72 yosh bo‗lgan. 

GETEROGEN — xilma-xil, sifat jihatidan turli negizlardan iborat. 

GETEROGENDIR (yun. geterrogen – turli xil) — ko‗p partiyaviylik tizimdagi bir 

xil vositalar bilan raqobatlashmaydigan turli xil siyosiy tashkilotlar. 

GETTO (ing.) — o‗rta a. katta shaharlarida yahudiylar yashashi majburiy bo‗lgan 

mahallalar. XVIII a. fransuz inqilobidan so‗ng ularga barham berildi. Natsistlar o‗zlari 

bosib olgan mamlakatlarda yahudiylar uchun tuzganlar, keyinchalik ular o‗lim lagerlariga 

aylanib ketgan. Hozirgi vaqtda ular ayrim mamlakatlarda milliy, etnik ozchilik uchun 

tashkil etiladigan hollarda uchraydi. 

GILDIYA TIZIMI (nem. korporatsiya) — elitalarni shakllantirish tizimlaridan 

biri. Unga 1) yopiqlik, yuqori lavozimlarga elitaning quyi qatlamlaridan nomzod tanlash, 

yuqoriga siljishning pog‗onaviyligi; 2) lavozimlarni egallash uchun ko‗plab rasmiy 

shartlarning mavjudligi; 3) tanlovni alohida imtiyozli kichik guruh amalga oshirishi; 4) 

mavjud etakchi tipini tiklashga, yaratishga, saqlab qolishga harakat qilinishi. 

GIMN (yun. hymnos) — tantanavor qo‗shiq, she'r. Yunonistonda dastlab afsonaviy 

xalq qahramonlari, xudolar sha'niga maqtovlar (hamdlar) tarzida vujudga kelgan. 

Keyinchalik shaxslar, davlatlar, voqea va hodisalarga ham bag‗ishlangan G.lar paydo 

bo‗lgan. (q. Davlat madhiyasi, Madhiya). 

GINEKOKRATIYA (yun. qune – ayol va kratos – hokimiyat) — ayollar 

hokimiyati. Jamiyat taraqqiyotining xo‗jalikda, ijtimoiy va siyosiy hayotda ayollar 

hukmronligidan iborat bosqichi. Fanda ko‗pincha matriarxat termini ishlatiladi. 

GIPOTETIK (yun. hypothetikos – taxminiy) — faraz va taxmin qilingan. 

GIPOTEZA (yun. hypothesis – asos, taxmin) – hodisalarning qonuniy (sababli) 

bog‗lanishi to‗g‗risidagi taxm. mulohaza, faraz. G. ilmiy bilishni rivojlantirish uchun 

asos bo‗ladi. G.ning mantiqiy jihatdan tahlil qilish (taqqoslash, analiz va sintez, 

mavhumlashtirish va umumiylashtirish) asosida bevosita bilimga o‗tish, sababiy 

bog‗lanish asosida qonuniyatlarni ochish kabi bosqichlari bor. Umumiy G. bir guruh 

hodisalar, jarayonlar xususiyati va sababi to‗g‗risidagi, xususiy G. alohida, yakka 

hodisalar, jarayonlar sababi to‗g‗risidagi taxmindir. Har qanday G. tekshirishni talab 

qiladi. Natijada uning ehtimolligi ortadi yoki kamayadi, haqiqatligi isbotlanadi yoki rad 

etiladi. Yangi faktlarni eski nazariyalar bilan izohlash mumkin bo‗lmaganda, cheklangan 

miqdordagi faktlar va kuzatishlarni izohlashda G.ga ehtiyoj tug‗iladi. U keyingi 

bilimlarga, tekshirishlarga yo‗l ochadi, yangi nazariyalar esa yana boshqa G.ni tug‗diradi. 

G. bilish jarayonining ajralmas qismi sifatida muhim ahamiyatga egadir. 

GLOBAL (fr. global – umumiy, lot. globus – shar) — 1) butun yer sharini qamrab 

oluvchi; 2) har tomonlama, to‗liq, yalpi, universal. 

GLOBAL INQIROZ — globallashuvning salbiy jarayonlari sistemasi. 

Globallashuv jarayoni o‗ziga xos xususiyati shundaki, dunyoning qaysi chekkasida 

qanday bir voqea-hodisa yuz bersa, bu obyektiv jarayon jahonning boshqa chekkasida 

ham tezda aks sado beradi . 

GLOBAL MUAMMOLAR — umumbashariy hayot va taraqqiyot bilan bog‗liq 

hozirgi zamon muammolari.Ular jumlasiga jahon termoyadro urushining oldini olish, 

xalqaro terrorchilikka qarshi kurash va barcha xalqlar uchun tinchlikni ta‘minlash; 

rivojlangan va rivojlanayotgan mamlakatlar o‗rtasida ijtimoiy-iqtisodiy taraqqiyot 

darajasidagi tafovutni bartaraf etish, ochlik, qashshoqlik va savodsizlikni tugatish, 

rivojlanayotgan mamlakatlarda aholining tez sur'atlar bilan ko‗payayotganligini tartibga 

solish, atrof muhit halokatli tarzda ifloslanib borayotganligining oldini olish; insoniyatni 

kerakli resurslar – oziq-ovqat, sanoat xom ashyosi, energiya manbalari bilan ta‘minlash, 

fan va texnika taraqqiyoti salbiy oqibatlarga olib kelishiga yo‗l qo‗ymaslik kabilar kiradi. 

G.m. avvalo jahonda kechayotgan iqtisodiy, ijtimoiy-siyosiy, harbiy, ilmiy-texnologik, 

ijtimoiy-madaniy jarayonlarning umumbashariy ahamiyat kasb etishi natijasida yuzaga 

keldi. G.m.larni 4 guruhga ajratish mumkin: 1) xalqaro siyosiy munosabatlarda vujudga 

kelgan G.m. – jahonda rivojlangan, rivojlanib kelayotgan va qoloq mamlakatlarning 

mavjudligi. Hozirgi kunda jahon siyosiy tartibotini belgilashda dunyodagi 7 rivojlangan 

mamlakatning mavqei katta. Bu mamlakatlar bilan qoloq mamlakatlar orasidagi tafovut 

g‗oyat kuchaydi. Taraqqiy qilgan mamlakatlarda demokratik qadriyatlar rivojlangan 

bo‗lsa, qoloq mamlakatlarda avtoritarizm, demokratiyaga zid bo‗lgan ijtimoiy 

munosabatlar avj oldi, xalqaro xavfsizlikka qarshi tahdidlar paydo bo‗ldi. Buni 

terrorchilik, ekstremizm ko‗rinishlari vujudga kelganligi tasdiqlaydi; 2) xalqaro iqtisodiy 

munosabatlarda paydo bo‘lgan G.m. – jahon xo‗jalik tizimi vujudga kelib, unda asosan 

iqtisodiyoti rivojlangan mamlakatlar ustunligi qaror topdi. Iqtisodiyoti haddan tashqari 

rivojlangan mamlakatlar, transnasional korporatsiyalar jahon iqtisodiyotini 

boshqarayotgan bir paytda, ikkinchi tomonda ularga karam, iqtisodiyoti juda ham past 

darajadagi mamlakatlar mavjuddir. Jahonda iqtisodiy va ilmiy-texnikaviy taraqqiyot 

yutuqlariga qaramasdan boy va kambag‗al mamlakatlar o‗rtasidagi farq o‗sib bormoqda. 

XX a. oxirida rivojlangan mamlakatlar jahon yalpi milliy mahsulotining 86%ini ishlab 

chiqargan bo‗lsa, kambag‗al davlatlar atigi bir foizni ishlab chiqardi. Ayrim mamlakatlar 

rivojlangan davlatlardan juda katta miqdorda qarzga botdi. Natijada ular siyosiy jihatdan 

mustaqil bo‗lsada, iqtisodiy jihatdan rivojlangan mamlakatlarga qaramdir. Jahon 

iqtisodiy munosabatlaridagi globallashuvning salbiy oqibatlari ham mavjud. Mas., milliy 

bozorni siqib qo‗yadi, ishsizlikni, fermerlarning sinishini kuchaytiradi. Bu 

globallashuvga qarshi harakatni keltirib chiqardi Yevropaning bir necha shaharlarida 

norozilik namoyishlari bo‗lib o‗tdi. Global iqtisodiy jarayonlar jahon miqyosida harakat 

qiluvchi moliyaviy-iqtisodiy jinoyat guruhlarini vujudga keltirdi; 3) ijtimoiy sohada 

vujudga kelgan G.m. – jahon aholisi muttasil ko‗payib borishi natijasida Osiyo va Afrika 

mamlakatlarida oziq-ovqat, ichimlik suv tanqisligi kuchayib, bu hol boshqa 

mamlakatlarda ham kuzatilayotgani, jahon aholisining muayyan qismi ocharchilikni 

boshdan kechirayotgani, savodsiz ekanligi, axborot-texnologiya va umuman fan-texnika 

inqilobi samaralaridan bahramand emasligi, butun insoniyatga xavf tug‗diruvchi 

kasalliklar (mas., OITS) tez tarqalayotganligi shunday muammolar sirasiga kiradi; 4) 

inson va tabiat o‗rtasidagi munosabatarning buzilishi natijasida vujudga kelgan G.m. – 

ular qatoriga dengiz va suv havzalarining bulg‗anishi, o‗rmon-maydonlarining tobora 

qisqarishi, atmosfera ozon qatlamining yo‗qolib borishi kabilar kiradi. Xatarli kimyoviy 

moddalarning haddan tashqari ko‗p ishlatilishi natijasida qishloq xo‗jaligida ekin 

ekiladigan erlarning katta qismi yaroqsiz holatga kelish xavfi kuchaydi. Sobiq SSSRda 

qishloq xo‗jaligi sohasida texnokratik siyosat yuritilishi oqibatida Orol dengizi suvi 

kamayib, g‗oyat mushkul ekologik muammolarni keltirib chiqardi. G.m.ga qarshi 

kurashda jahon hamjamiyatini birlashtirish muhim ahamiyat kasb etadi. O‗zbekiston 

Respublikasi Prezidenti I. Karimov o‗z asarlarida, turli xalqaro anjumanlarda so‗zlagan 

nutqlarida Markaziy Osiyoda G.m.ning kelib chiqish sabablari va ularni bartaraf etish 

yo‗llarini ko‗rsatib berdi, bu muammolarni hal qilish xalqaro xavfsizlik va barqarorlikni 

ta‘minlashning muhim sharti ekanligiga jahon jamoatchiligi e'tiborini karatdi. 

GLOBALLASHUV (lot. globus – shar, yer sayyorasi) — XX asrning ikkinchi 

yarmi – XXI boshida jahon taraqqiyotida shakllangan yangi umumsayyoraviy tartibot, 

tamadduniy bosqich mazmun-mohiyati, davlatlar va kishilar o‗rtasida o‗zaro aloqalarning 

kengayishi va murakkablashishi, dunyo miqyosida axborot makoni, kapital, tovar hamda 

ishchi kuchi bozoridagi integratsiyalaщuv, atrof muhitga texnogen ta‘sirning kuchayishi, 

ommaviy madaniyat namunalarining keng tarqalishi, informatsion-mafkuraviy va diniy-

ekstremistik xurujlar xavfining ortib borishini ifoda etadigan global jarayon. 

―Globallashuv‖ atamasi dastlab amerikalik olim T. Levittning 1983-yili ―Garvard biznes 

revyu‖ jurnalida chop etilgan maqolasida tilga olingan edi (u yirik transmilliy 

korporatsiyalar ishlab chiqaradigan turli-tuman mahsulot bozorlarining birlashuv 

jarayonini shunday deb atagan edi). 1985-yilda esa taniqli amerikalik olim R.Robertson 

―Globalization‖ iborasini ilmiy muomalaga kiritib, bu tushuncha ―odamlar ongida 

sayyoramizning torayishi hamda dunyoning yaxlit tarzda angla-nishi‖ni aks ettirib, 

―dunyoning birlashuvi va kishilar o‗rtasidagi o‗zaro aloqalarining kuchayishini‖ ifoda 

etadigan jarayon sifatida talqin etadi. 

GLOSSARIY — izohlab yoki boshqa tilga, tarjima qilib beruvchi kam qo‗llanuvchi 

so‗z yoki iboralar lug‗ati. G. alohida nashr etilmay, chet tilidan tarjima qilingan asarlar 

qismi, bobi ketidan yoki chet tilida berilgan mashq matnlari ketidan keltiriladi. Ularda 

o‗sha chet tiliga xos bo‗lib, matnga kiritilgan so‗zlar yoki iboralar ro‗yxati keltirilib, ular 

izohi ilova qilinadi. G. ko‗proq ingliz, fransuz, nemis tiliga oid darsliklarda uchraydi. 

Bundan tashqari ayrim asar yoki turkumga oid G.lar ham bor. Mas., Vedalarga (mil. av. I 

ming yillik), Gomer asarlariga (mil. av. V a.dan boshlab) oid G.lar. 

GOMEOSTAZIS (yun. homoios – o‗xshash, monand, statis – vaziyat, holat) — 

tizimning o‗zgarmas doimiylik holatini saqlab qolish uchun murakkab harakatlar 

majmuasidir. XX a.da tibbiyotga amerikalik fiziolog U.Kenon tomonidan kiritilgan. 

Hozirgi kunda boshqaruv tizimlarini ta'riflaganda kibernetika, genetika, iqtisod, siyosatda 

keng qo‗llaniladi. 

GOMRUL (ing. home Rule – aynan o‗z-o‗zini boshqaruv) — Irlandiyani Buyuk 

Britaniya imperiyasi doirasida o‗z-o‗zini boshqarish dasturi; 1870-yillarda ilgari surilgan. 

G. uchun harakat rahbarlari I. Batt, Ch.S. Parnell, J.E. Redmond va b. Faqat 1919-1921–

yillardagi ozodlik urushidan so‗nggina Irlandiya dominion bo‗lgan (1921-yildagi ingliz-

irland bitimi); ammo Shimoliy Irlandiya Buyuk Britaniya tarkibida qolgan. 

GRADATSIYA (lot. gradation – asta-sekin yuksalish, gradus) — pog‗ona, daraja. 

GRAF (nem. graf) — ilk o‗rta a.larda G‗arbiy Yevropadagi grafliklarda qirol 

nomidan hokimiyatni boshqargan mansabdor shaxs. O‗zaro ichki nizolar kuchaygan 

davrida G.lar mustaqil katta mulkdorlarga aylangan. Keyinchalik G. - dvoryanlar unvoni 

bilan almashilgan. 

GUBERNATOR (lot. gubernator – hokim) — shtat hukumatining boshlig‗i. Mas., 

AQSH, Rossiya va h.k. mamlakatlarda shtat, okrug, o‗lkalarda oliy mansabdor shaxs. 

GUMANITAR (fr. humanitaire – insoniy tabiat, bilimlilik) — inson shaxsiga, 

inson huquqi va manfaatlariga oidlikni anglatuvchi tushuncha. 

GUMANIZM (lot. humanus – insoniy) — odamlarga mehr-muhabbat bilan qarash, 

ularni hurmat qilish, insonning moddiy farovonligini yuksaltirish va kishilarda yuksak 

ma‘naviy fazilatlarni rivojlantirishga g‗amxo‗rlik qilish. Tor ma‘noda – Uyg‗onish davri 

(XIII-XVI a.lar) da sholastikaga va cherkovning ma‘naviy hukmronligiga qarshi turgan 

dunyoviy hurfikrlilik. G‗arbiy Yevropadagi bir necha mamlakatlarda G. ijtimoiy tafakkur 

sohasida, adabiyot, san'at va ilm-fanda katolisizmga va shaxsning qulligiga qarshi 

qaratilgan ilg‗or harakat edi. G. tarafdorlari o‗z zamonasining taraqqiyparvar kuchlari 

bo‗lgan. Ular inson huquqi va olijanob fazilatlar, ilmma‘rifat va hurriyat uchun, 

kishilarning har tomonlama erkin rivojlanishi uchun kurash olib bordilar. 

GURUHIY SIYOSIY ONG — ommaviy siyosiy ongga nisbatan o‗zining 

yaxlitligi, konkretligi va qarama-qarshiliklar darajasi pastligi bilan farqlanadi. U turli 

ijtimoiy guruhlarning o‗z siyosiy manfaatlarini ximoya qilish, qoniqtirish uchun amalga 

oshiriladigan aloqa, munosabatlarda shakllanadi. Guruhiy siyosiy ongning tarkib topishi 

to‗rtta bosqichdan iborat bo‗lib, birinchi bosqichda ijtimoiy guruhning jamiyatdagi o‗rni 

va roli bilan bog‗liq turli manfaatlar yig‗indisi belgilanadi. Ikkinchi bosqichda ijtimoiy 

guruhning jamiyatdagi o‗rni va roliga xos qadriyatlar tizimi shakllanadi. Uchinchi 

bosqichda guruh ichida shakllangan turli xil manfaatlar zaminida har bir guruh a‘zosiga 

mos keladigan umumiy manfaatlar qaror topadi. To‗rtinchi bosqichda esa ana shu shaxsiy 

manfaatlar yig‗indisi boshqa ijtimoiy guruh manfaatlar extiyoj va qadriyatlari bilan 

o‗zaro aloqadorligi, bog‗liqligi vujudga keladi. Shu tarzda guruh siyosiy maqsad-

vazifalari, intilishlari, qadriyatlarini o‗zida mujassamlashtirgan guruh mafkurasi, faoliyat 

va dastur taktikasi ishlab chiqiladi. 

GUUAM — mintaqaviy tashkilot (atama tashkilotga a‘zo bo‗lgan davlatlar ruscha 

nomlari bosh harflarini bildiradi). Unga 1996-yilda Vena shahri (Avstriya Gruziya, 

Ukraina, Ozarbayjon va Moldova davlat rahbarlari tomonidan asos solingan. 1999-yil 

aprelda tashkilotga O‗zbekistan ham qo‗shildi. Tuzilmaning asosiy maqsadi Osiyo-

Kavkaz-Yevropa transport yo‗lagini ishga solish, iqtisodiy hamkorlikni kengaytirishdir. 

O‗zbekistan ushbu tuzilma tarkibiga kirishi tufayli Turkmanboshi (Turkmaniston) 

portidan Kaspiy dengizi orqali Bokuga, undan transport yo‗li vositasida Gruziya g‗arbiy 

portlariga chiqish va nihoyat, Qora dengiz orqali Bolgariya, Ruminiya, Turkiya, Gretsiya 

hamda Yevropaning boshqa mamlakatlari bilan savdo qilish, mahsulotlarni kam chiqim 

bilan xorijiy sheriklarga etkazib berish imkoniyatidan foydalanadi. GUUAM hech 

qanday siyosiy yoxud harbiy-siyosiy maqsadlarni ko‗zda tutmaydi va hech bir davlatga 

yoki xalqaro tashkilotga qarshi qaratilgan emas. Tashkilotga a‘zo davlatlar rahbarlarining 

Yalta (2001-yil iyun) uchrashuvida GUUAM xartiyasi qabul qilindi. GUUAM doirasida 

yagona axborot makonini, erkin savdo zonasini vujudga keltirish masalalari, transport 

kommunikasiyasi, savdo-iqtisodiy aloqalar bilan bir qatorda ilm-fan, texnologiya va 

ijtimoiy sohadagi hamkorlikni rivojlantirish masalalari to‗g‗risida kelishib olingan. 

GVARDIYA (ital. – guardia) — harbiy qo‗shinning saralangan imtiyozli qismi. G. 

dastlab, Italiyada XII a.da paydo bo‗lib, davlat bayrog‗ini qo‗riqlovchi sara askariy qism 

(karochchio)ni anglatgan. Muntazam qo‗shinlar (asosan yollanma askarlardan tuzilgan) 

vujudga kelishi bilan ichki (hukmdorni qo‗riqlovchi) va tashqi (jangovar maqsadlarda) 

harbiy qismga bo‗linib, boshqa qismlarga nisbatan qurol-yarog‗i, kiyimi va ta'limi yaxshi 

bo‗lgan. Keyinchalik Fransiya (XV a. boshi), Angliya, Shvesiya, Rossiya, Prussiya (XVII 

a.) va b. mamlakatlarda paydo bo‗lgan. Rossiyada G. (leyb-G.) XVII a. 90-yillarida Pyotr 

I tomonidan tuzilgan (1918-yil bekor qilingan). II jahon urushi yillari (1939-45) sovet 

qurolli kuchlarining janglarda o‗rnak ko‗rsatgan qismlari, kemalari, qo‗shilma va 

birlashmalariga G. unvoni berilgan. G. Mazmunidagi askariy qism O‗rta Osiyo xalqlarida 

ham qadimdan mavjud bo‗lgan. Mas., Somoniylar davlatida turk g‗ulomlaridan iborat 

qism, Chingizxon va Amir Temur qo‗shinida bahodirlar qismi. O‗zbekiston Respublikasi 

Vazirlar Mahkamasining 1992-yil 23-yanvardagi qaroriga binoan respublika Qurolli 

Kuchlarining tarkibiy qismida – Milliy gvardiya tuzilgan. 

H 
HARBIY BAZA — maxsus jihozlangan, strategik jihatdan qulay hudud; undagi 

jangovar va kundalik faoliyat uchun zarur qurol, o‗q-dori, oziq-ovqat zaxiralari va b. 

moddiy vositalar bilan joylashgan qo‗shinlar. H.b.lar raketa, aviatsiya, harbiy dengiz va 

umumiy maqsaddagi bazalarga bo‗linadi. Bugungi kunda ko‗pgina yirik davlatlar turli 

mamlakatlarda o‗z H.b.lariga ega. 

HARBIY BLOK — davlatlarning umumiy siyosiy, iqtisodiy va harbiy vazifalarni 

hal etish uchun birgalikda harakat qilish maqsadida tuzgan harbiy-siyosiy ittifoqi yoki 

shartnomasi. H.b.lar tuzish jahonning ikki qutbga bo‗linishi sharoitida avj olgandi. 

AQSH va uning ittifoqchilari tomonidan Shimoliy Atlantika shartnomasi tashkiloti 

(NATO) tuzilgan bo‗lsa, sobiq SSSR va uning ittifoqchilari Varshava shartnomasi harbiy 

blokini tashkil qilgandilar (1955-yil 14-may). Bu hol o‗sha paytda har ikki qutb orasida 

ziddiyatning keskinlashishiga olib keldi. Sotsialistik tizim emirilishi bilan SSSR, 

Albaniya, Bolgariya, Vengriya, GDR, Polsha, Ruminiya va Chexoslovakiya davlatlari 

a‘zo bo‗lgan Varshava shartnomasi o‗z-o‗zidan barham topdi (1991-yil 1-iyul). Janubi-

sharqiy Osiyo davlatlarining bir qismini birlashtirish maqsadida 1954-yil Manila 

(Filippin) shahrida AQSH, Buyuk Britaniya, Fransiya, Avstraliya, Yangi Zelandiya, 

Tailand, Filippin va Pokiston vakillari tomonidan imzolangan SEATO (Janubi-sharqiy 

Osiyo shartnomasi tashkiloti) harbiy blokini esa 1975-yil sentabrda tarqatib yuborishga 

qaror qilingan. Yaqin va O‗rta Sharqdagi harbiy siyosiy tashkilot – SENTO (Markaziy 

shartnoma tashkiloti) tuzilganda (1955) unga Buyuk Britaniya, Turkiya, Iroq, Eron va 

Pokiston a‘zo bo‗lib kirgan edi. Bu tashkilot 1979-yil avgustda o‗z faoliyatini to‗xtatgan. 

HARBIY HOLAT — favqulodda vaziyatlarda (urush, tabiiy ofat, va h.k..) 

o‗rnatiladigan va davlat mudofaasi yoki jamoat tartibi, davlat xavfsizligini ta‘minlash 

uchun favqulodda chora-tadbirlarni qo‗llash bilan ajralib turadigan alohida huquqiy 

rejim. Harbiy holatning belgilari: joylarda harbiy hokimiyat vakolatlarining kengayishi; 

davlat organlarining  mudofaa, jamoatchilik tartibi va davlat xavfsizligi borasidagi 

funksiyalarning oliy harbiy qo‗mondonlik qo‗liga o‗tishi; fuqarolar zimmasiga mamlakat 

mudafaasi borasida qo‗shimcha majburiyatlarning yuklanishi; aholi uchun ba‘zi 

cheklashlarning kiritilishi (mas., komendantlik soati); muayyan hududlarga borish (va u 

yerdan chiqish) ning taqiqlanishi. H.h. uni joriy etishga vakolatli davlat organining qarori 

bilan alohida holatlarda (harbiy harakatlar boshlanganda, ommaviy tartibsizliklar ro‗y 

berganda va h.k.) o‗rnatiladi. H.h. ayrim joylarda ham, butun mamlakat hududida ham 

e‘lon qilinishi mumkin. H.h. paytida harbiy idoralarga mahalliy davlat hokimiyati 

organlariga, davlat va jamoat muassasalari va tashkilotlariga farmoyishlar berish huquqi 

beriladi. Harbiy ma‘murlarning buyruq va farmoyishlariga bo‗ysunmaganlik uchun 

harbiy davr qonunlari bo‗yicha kuchaytirilgan javobgarlik belgilanadi. Fuqarolarning bir 

qancha huquqlari cheklanib turiladi. O‗zbekiston Respublikasi Konstitutsiyasining 93-

moddasi 18-bandiga ko‗ra, O‗zbekiston Respublikasining Prezidenti O‗zbekiston 

Respublikasiga hujum qilinganda yoki tajovuzdan bir-birini mudofaa qilish yuzasidan 

tuzilgan shartnoma majburiyatlarini bajarish zaruriyati tug‗ilganda urush holati e‘lon 

qiladi va qabul qilgan qarorini uch kun ichida O‗zbekiston Respublikasi Oliy Majlisi 

palatalarining tasdig‗iga kiritadi. O‗zbekiston Respublikasining «Mudofaa to‗g‗risida»gi 

qonuni (1992-yil 3-iyul) bo‗yicha Oliy Bosh qo‗mondonning vazifalari H.h. e‘lon 

qilinishi bilanoq O‗zbekiston Respublikasi Prezidenti zimmasiga yuklanadi. Uning 

huzurida Mudofaa Kengashi tuziladi. Kengash harbiy davrda Qurolli Kuchlarga va xalq 

xo‗jaligiga rahbarlik qiladi. H.h. tartibi qonunlar bilan belgilanadi. 

HARBIY IQTISOD — 1) davlatning mudofaa ehtiyojini ta‘minlovchi xalq 

xo‗jaligining maxsus qismi; 2) ushbu ta‘minotning qonuniyatlari to‗g‗risidagi nazariy 

fanlar tizimi.   

HARBIY ISLOHOT — o‗zgargan ichki va tashqi sharoitlari mosligiga qaratilgan 

davlat harbiy tashkilotining (qurolli kuchlarini, harbiy boshqarish organlarini mudofaa va 

oziq-ovkat majmuasi va u bilan bog‗liq bo‗lgan davlat boshqaruvi) barcha miqdoriy va 

sifatiy o‗zgarishi. H.i. geosiyosiy vaziyat o‗zgarishi bilan, hamda davlatning dunyodagi 

o‗rni va roli, uning yangi siyosiy vazifalari, qurolli kurash usuli va yangi vositalarning 

paydo bo‗lishi, iqtisodiy tushunchalar bilan o‗tkazish, ishlab-chiqarish darajasining 

o‗zgarishi va b.lar; bular davlat hokimiyatining oliy organlari tomonidan olib boriladi va 

qonunda harbiy nizom va b. hujjatlarni yuridik tomondan mustahkamlashdir. 

HARBIY KOMISSARLIK — sho‗ro lar davrida harbiy safarbarlik va umumiy 

harbiy xizmatga chaqirish, zaxiradagi harbiylarni hisobga olish ishlari bilan 

shug‗ullanuvchi mahalliy harbiy boshqarish organi. O‗zbekiston Respublikasida H.k. 

o‗rniga Mudofaa ishlari boshqarmasi (viloyat) va bo‗limlari (shahar va tuman) tuzilib, 

uning asosiy vazifasi: harbiy safarbarlikka tayyorlash va o‗tkazish, aholi va xalq xo‗jaligi 

resurslarini hisobga olish, yoshlarni harbiy xizmatni o‗tashga tayyorlash va b. mudofaa 

tadbirlarini amalga oshirishdan iborat. Unga O‗zbekiston Respublikasi Qurolli Kuchlari 

Bosh shtabi va harbiy okrug qo‗shinlari qo‗mondonlari rahbarlik qiladi. 

HARBIY KOMMUNIZM —  Sovet hokimiyati 1919-yildan boshlab mamlakatda 

«harbiy kommunizm» siyosatini joriy etdi. Uning mazmunini oziq-ovqat razvyorstkasi 

deb atalgan tartib joriy etilganligi tashkil etdi. Oziq-ovqat razvyorstkasi – bu 

dehqonlarning o‗zlaridan ortiqcha qishloq xo‗jalik mahsulotlarining hammasini davlatga 

majburiy tartibda topshirishidir. Davlatga g‗alla och qolayotgan shahar aholisini (Sovet 

hokimiyatining asosiy tayanchi bo‗lgan ishchilarni) va qizil armiyani non bilan 

ta‘minlash uchun zarur edi. «Harbiy kommunizm» – bu xususiy savdoning batamom 

taqiqlanishi, pulning bekor qilinishi, oziq-ovqat mahsulotlarini tenglik tamoyili asosida 

taqsimlash, faqat yirik va o‗rta sanoatgina emas., hatto-mayda sanoatni ham 

milliylashtirish, boshqaruvning o‗ta markazlashtirilishi ham edi. Bu iboradagi «harbiy» 

so‗zi - bu siyosatning fuqarolar urushi va harbiy intervensiya davrida qo‗llanilganligini 

anglatadi. «Kommunizm» so‗zi esa 1919-1921-yillarda Sovet Rossiyasida marksizm-

leninizm ta‘limoti tasavvuridagi kommunizmga xos quyidagi xususiyatlar amal 

qilganligini anglatadi: savdoning tugatilganligi; pulning bekor qilinganligi, binobarin, 

mehnat uchun pul to‗lanmasligi; aholiga iste‘mol mollarini taqsimlab berishning amal 

qilishi; barcha xizmat turlarining tekinligi. 

HARBIY OPERATSIYA — operativ (tezkor) yoki strategik topshiriqlarni bajarish 

uchun qurolli kuchlarning bir yoki bir necha turlaridan tuzilgan operativ birlashmalar 

tomonidan yagona reja asosida amalga oshiradigan, maqsadi, vaqti va amalga 

oshiriladigan joyi kelishib olingan o‗zaro bog‗liq zarbalar, janglar majmui. Quruqlik, 

dengiz, havo va havo-desant operatsiyalari (amaliyotlari), hujum va mudofaa 

operatsiyalari, strategik, front (armiyalar guruhi), armiya, flot, flotiliya operatsiyalari 

farqlanadi. 

HARBIY SIR — oshkor qilinishi mamlakat mudofaa qobiliyati, davlat xavfsizligi 

va qurolli kuchlari uchun og‗ir oqibatlar keltirib chiqarishi mumkin bo‗lgan harbiy 

yo‗sindagi ma‘lumotlar. H.s.ni oshkor qilganlik uchun O‗zbekiston Respublikasi 

qonunchiligida jazo choralari belgilangan. 

HARBIY STRATEGIYA — harbiy san‘atning eng oliy sohasi. Mamlakat va 

qurolli kuchlarni urushga tayyorlash nazariyasi va amaliyoti, urushni rejalashtirish va 

olib borish masalalarini o‗z ichiga oladi, urush qonuniyatlarini tadqiq qiladi, strategik 

operatsiyalarni tayyorlash va o‗tkazish usullari hamda shakllarini ishlab chiqadi, front, 

flot va armiyalarning maqsad va vazifalarini belgilab beradi, kuchlarni harbiy harakatlar-

maydonlari va strategik yo‗nalishlar bo‗yicha taqsimlaydi. H.s. davlat siyosati bilan 

uzviy bog‗liq bo‗lib, harbiy doktrina talablaridan kelib chiqadi. Siyosat H.s. oldiga 

vazifalar qo‗yadi. H.s. esa ularning bajarilishini ta‘minlaydi. H.s. iqtisod bilan 

jamiyatning iqtisodiy tuzumi, ishlab chiqarish, fan va texnikaning taraqqiyot darajasi 

bilan bog‗liq. H.s. qurolli kuchlar uchun yagona hisoblanib, tavsiyalarini bajarish uning 

barcha turlari uchun majburiydir. H.s, operativlik (tezkorlik) san‘ati va taktikaga nisbatan 

dasturiy rol o‗ynaydi va ayni vaqtda ularning imkoniyatlarini hisobga oladi. 

HARBIY XAVFSIZLIK — bu xalqaro munosabatlardagi, davlatlararo 

aloqalardagi va davlatning mudofaa imkoniyatlarining shunday holatiki, bunda urush 

xavfi minimal darajaga olib kelingan bo‗ladi. Harbiy xavfsizlikning ta‘rifidan kelib 

chiqqan holda uning tashqi va ichki sohalarini ko‗rishimiz mumkin. 

HARBIY XAVFSIZLIKKA TAHDID — qurol-yarog‗ ishlatish yo‗li bilan 

mamlakatning ozodligiga, mustaqilligiga suverenitetiga, davlat birligiga, hududiy 

yaxlitligiga, uning milliy mulkiga, milliy qadriyatlari va manfaatlariga qaratilishi 

mumkin bo‗lgan tahdid; harbiy bayonotlar; namoyishkorona harakatlar, shantaj, bosim, 

harbiy vositalarni ishlatish yo‗li bilan amalga oshiriladigan hatti-harakatlar, tasodifiy 

harbiy to‗qnashuvlar, shun., tasodifiy yadro urushining yuzaga kelish imkoniyati. Uning 

manbalari quyidagilar: ekstremistik-ekspansiv maqsadlarda harbiy tazyiq qo‗llashning 

mumkinligini tan olinishidan kelib chiqadigan harbiy doktrinalar va harbiy siyosat; 

boshqa davlatlar harbiy qudratining ularning mudofaa ehtiyojlaridan ortiq darajada 

kuchayishi, yadro qurolining mavjudligi va yadro urushi xavfining saqlanib qolishi; 

yadroviy  imkoniyatni qo‗lga kiritishga intilayotgan bir guruh davlatlarning mavjudligi; 

harbiy-siyosiy notinchlikning keskinlashuvi (mintaqaviy va umumbashariy); harbiy-

siyosiy keskinlik o‗choqlarining va qurolli nizolarning davlat chegarasida va uning 

hududida mavjudligi; harbiy razvedkalar faolligining o‗sishi; harbiy xavfsizlikka oid 

shartnomalarning buzilishi va h.k.   

HARBIY XIZMAT — fuqarolarning qurolli kuchlar harbiy qismlari va 

muassasalarida harbiy majburiyatni bajarishdan iborat davlat xizmati turi. 

HARBIY-IQTISODIY RESURSLAR — urushning tayyorgarligi va olib borilishi 

manfaatlarida qo‗llaniladigan moddiy, ijtimoiy va moliyaviy resurslar; harbiy iqtisod 

doirasida amalga oshadi. Har bir davlat resurslari cheklangan bo‗lganidan H.i.r. 

taqsimlash ilmiy asoslangan bo‗lishi shart, mumkin bo‗lgan chegaradan chiqishi, 

tarqalishi teskari natijalarga olib kelishi mumkin (mamlakat iqtisodining butunlay 

kuchsizlanishi). H.i.r.ni samarali effektiv qo‗llashda muhim vosita bu ularning 

taqsimlanishi bo‗yicha ilmiy asoslangan qarorning mavjudligidir.  

HARBIY-IQTISODIY XAVFSIZLIK — bu iqtisodiy xavfsizlikning davlat 

mudofaasini ta‘minlash muammolari bilan bog‗liq bo‗lgan qismidir. Harbiy-iqtisodiy 

xavfsizlikning ta‘minlanishi davlatning ham ichki, ham tashqi siyosatining muhim 

yo‗nalishlaridan hisoblanadi. Bu xavfsizlik turini uning keng va tor ma‘nosiga qarab 

ajratish mumkin. Harbiy-iqtisodiy xavfsizlik keng ma‘noda – bu davlatning milliy 

manfaatlari himoyasini kafolatlash va iqtisodiy, harbiy tajovuz sharoitida xalq 

xo‗jaligining barqaror faoliyatini ta‘minlash darajasida davlatning tinchlik davrida milliy 

xavfsizlikning iqtisodiy va harbiy sohalari o‗rtasida optimal muvozanatni ushlab turishga 

aytiladi. Harbiy-iqtisodiy xavfsizlik tor ma‘noda – bu harbiy-iqtisodiy qarama-qarshilik 

sharoitida barqaror faoliyatni va uning mustaqilligini kafolatlovchi va harbiy-iqtisodiy 

ehtiyojlarning ongli mudofaa darajasini ta‘minlovchi mudofaa-xo‗jalik majmuining 

rivojlanishini anglatadi. Harbiy-iqtisodiy xavfsizlikni ta‘minlash o‗z ichiga bir biriga 

o‗zaro bog‗liq ikki jihatni; himoya va hujumkorlikni qamrab olishi zarur va harbiy-

iqtisodiy xavfsizlikni ta‘minlash strategiyasini ishlab chiqishda bu ikki jihatdan 

foydalanish zarur va muhim omil hisoblanadi. 

HISOB PALATASI — davlatdagi oliy moliyaviy (moliyaviy-iqtisodiy) nazorat 

organining dunyoda eng keng tarqalgan nomi. Huddi shu nomda Vengriya, Gretsiya, 

Ispaniya, Portugaliya, GFR, Rossiya Federatsiyasi va qator boshqa mamlakatlarda 

ishlatiladi. AQSHda Bosh hisobot boshqarmasi, Braziliya, Jazoir, Fransiya, Ruminiyada 

– hisob sudi deb ataladi. Ko‗pgina mamlakatlarda ular parlamentning yordamchi organi 

sifatida faoliyat ko‗rsatib, uning nazorat vazifalarining bajarilishini ta‘minlaydi. Ammo, 

mas., Italiyada hisob palatasi hukumatning ijro etuvchi organi sifatida konstitutsiyaviy 

jihatdan ajratilgan. Hisob palatasining aniq vakolatlari va u nazorat qilishi mumkin 

bo‗lgan obyektlar hajmi ham bir xil emas. O‗zbekiston Respublikasi Prezidentining 

2002-yil 27-iyunda ―Hisob palatasini tashkil etish to‗g‗risida‖gi farmoni qabul qilindi. 

Bu farmonga ko‗ra Hisob palatasi o‗zining faoliyati to‗g‗risida O‗zbekiston Respublikasi 

Prezidenti va Oliy Majlisga hisobot beradi. Hisob palatasining asosiy vazifasi davlat 

budjeti ijrosini nazorat qilish, davlat aktiv va passivlarni holati va harakatini nazorat 

qilish kabi vakolatlarni amalga oshiradi. 

HOKIM – (ar. hukm yurituvchi boshliq) markaziy hukumat tomonidan viloyatlarga 

tayinlangan hukmdor (gubernator); qozi (hokimi adolat); O‗zbekiston mustaqillikka 

erishgach, hokimlik instituti tiklandi. Hokim, O‗zbekiston Respublikasi Konstitutsiyasiga 

ko‗ra, viloyat, tuman va shahar vakillik va ijroiya hokimiyatini boshqaradi. Viloyat 

hokimlari va Toshkent shahar hokimi Prezident tomonidan tayinlanadi va lavozimidan 

ozod qilinadi, hamda tegishli xalq deputatlari kengashi tomonidan tasdiqlanadi. 

HOKIMIYAT — 1) kishilar, ijtimoiy guruhlar hamda sinflarning faoliyatiga, xulq-

atvoriga, harakatlariga iqtisodiy, siyosiy, g‗oyaviy, ijtimoiy mexanizmlar, shun., kuch 

ishlatish, zo‗rlik qilish, ishontirish qobiliyatlari bilan ta‘sir etuvchi faoliyatning alohida 

shaklidir. U odamlarni, moddiy obyektlarni, hududlarni boshqarish, ularga hukmronlik 

qilish, ularni tasarruf etish imkoniyati hisoblanadi. H. obro‗- e‘tibor, nufuz, so‗z, hujjat,  

harakat va v.b. orqali amalga oshiriladi. 2) davlat organlari tizimi; 3) tegishli davlat, 

ma‘muriy vakolatlarga ega  shaxslar, muassasalar. 

HOKIMIYAT  DISPERSIYASI — hokimyatning «yoyilishi» hodisasi bo‗lib, bu 

ko‗p ta‘sir markazlarining mavjudligi davlatning zaiflashuviga  emas., kuchayishiga olib 

keladi. Bu o‗rinda gap hokimiyatning ko‗pchilik qo‗lida to‗planishi to‗g‗risida ketadi. 

Ammo kuchli markaziy hokimiyatsiz mamlakatda qonun ustivorligini, tinchlikni 

ta‘minlash, butun jamiyat samarali taraqqiyot yo‗lini ishlab chiqish va amalga oshirish 

mumkun emas. Barcha rivojlangan demokratiyalar – kuchli markazlashgan davlat 

modelida davlatning o‗ta markazlashishiga to‗sqinlik qiluvchi mexanizmlar ishlab 

chiqilgan va ular amalda qo‗llanadi. 

HOKIMIYAT TANGLIGI — davlat hokimiyati organlarining faoliyati keskin 

yomonlashuvi, bu - shashishida o‗z aksini topadigan jamiyatdagi yoki uning biron 

ma‘muriy – hududiy birligidagi tanglik vaziyati. U yangi hokimiyat markazlarining 

vujudga kelishi bilan ham xarakterlanadi. 

HOKIMIYAT VAKILI — huquqni muhofaza etuvchi yoki nazorat qiluvchi 

organda mansabdor shaxs, hamda belgilangan tartibda o‗ziga to‗g‗ridan-to‗g‗ri xizmat 

bo‗ysinuviga ega bo‗lmagan shaxslarga nisbatan farmoyish berish vakolatiga ega bo‗lgan 

o‗zga mansabdor shaxs. H.v. vakillik organlarning mansabdor shaxslari, deputatlar va 

ularning yordamchilari, ijro etuvchi organlarning, nazorat qiluvchi organlarning shun. 

soliq xizmatining, sanitariya-epidemiologiya nazoratining hamda boshqa nazorat 

organlarining mansabdor shaxslari tegishlidir. O‗z vakolatlarini amalga oshirish vaqtida 

h.v. vakolatlariga ega bo‗lgan jamoat birlashmalarning vakillari – jamoat inspektorlari, 

xalq drujinachilari va b.lar ham h.v. hisoblanadilar. 

HOKIMIYATLAR BO„LINISHI — davlat nazariyasining asosiy prinsiplaridan 

biri bo‗lib, unga ko‗ra  yagona davlat hokimiyati mustaqil va bir-biriga bo‗ysunmaydigan 

qonun chiqaruvchi, ijro etuvchi va sud hokimiyatiga bo‗linadi (ular bilan bir qatorda 

ba‘zan ta‘sis etuvchi, saylovchi va nazorat hokimiyati ham ajratiladi). Ushbu prinsipning 

vazifasi davlat hokimiyati to‗laligicha bir shaxs yoki organ qo‗lida jamlanishiga yo‗l 

qo‗ymaslikdan iborat. Zero, hokimiyatning to‗liq bir shaxs yoki organ qo‗lida jamlanishi 

demokratiyaga inson huquq va erkinliklariga bevosita xavf tug‗diradi, avtoritar tuzum 

o‗rnatilishiga olib keladi. Hokimiyatlar bo‗linishi prinsipi birinchi marta 1787-yil AQSH 

Konstitutsiyasida o‗z ifodasini topgan. Bu yerda uch hokimiyat nafaqat ajratilgan, balki 

«o‗zaro muvozanat va cheklovlar tizimi» orqali bir-birini nazorat qiladi. Hokimiyatlar 

bo‗linishi – siyosiy hokimiyatning markazlashuviga yo‗l qo‗ymaslikka, uni cheklash va 

nazorat etishga qaratilgan tamoyil. G‗arbiy Yevropa siyosatchilari va olimlari tomonidan 

ishlab chiqilgan va amalda qo‗llaniladi. U ijro etuvchi, qonun chiqaruvchi va sud 

hokimiyatlarining  bir-biridan mustaqilligi, bir-biriga ta‘sir ko‗rsatish mexanizmlarining 

mavjudligi (veto huquqi, impichment, hukumatning amalda kimga tobeligi va h.k..) 

hamda nazorat mexanizmlari borligi bilan xarakterlanadi. Hokimiyatlar bo‗linishi – 

Konstitutsiyaviy, huquqiy davlatning bosh belgilaridan biri. Hokimiyatlar bo‗linishining 

Lokk modeli, Monteske modeli, Sun-Yatsen modellari mavjud. Lokk «kelishuvli» 

modelni asoslaydi. Uning modelida qonunchilik hokimiyati boshqalardan ustun va, shu 

bilan birga, hokimiyatlar o‗rtasida doimiy o‗zaro hamkorlik va o‗zaro ta‘sir mavjud. 

Lokk modeli zamonaviy parlament monarxiyalari yoki respublikalarida rivojlantirildi. 

shaharL.Monteske hokimiyatlar bo‗linishi nazariyasining bugungi kunda amal qilayotgan 

ikkinchi, teng, mustaqil va bir-birini nazorat etuvchi hokimiyatlar modelining muallifidir: 

hokimiyatlar o‗rtasidagi munosabatlar shunday qurilishi kerakki, ular davlat vazifalarini 

mustaqil hal qilgani holda, har biri o‗z huquqiy vositalari bilan  bir-birini muvozanatga 

solishi va biror organ hokimiyatni bir tomonlama egallab olishining oldini ola bilishi 

lozim. Bugungi kunda bu model AQSH Konstitutsiyasining negizini tashkil etadi. 

Tarixiy tajriba hokimiyatlar bo‗linishi  tamoyili izchil va uyg‗un holda aynan prezidentlik 

boshqaruvida namoyon bo‗lishi tasdiqlandi. XX a.ning boshlarida hitoy siyosiy arbobi 

Sun Yatsen hokimiyatni uchga emas., mamlakat an‘analaridan kelib chiqqan holda, 

beshga bo‗lishni taklif etgan. Qonunchilik, ijro va sud hokimiyatlari qatoriga nazorat va 

imtihon hokimiyatlarini kiritgan. Hokimiyatlar bo‗linishi nazariyasining asosiy 

tamoyillarini  qisqacha qo‗yidagicha ifodalash mumkin: hokimiyatning yagona manbai 

(xalq) mavjudligi; hokimiyatlar bo‗linishi Konstitutsiyada belgilab beriladi; har bir 

hokimiyat tarmog‗i o‗z faoliyati sohasiga ega va shu tariqa uning faoliyati cheklanadi. 

Konstitutsiyaga ko‗ra qonunchilik, ijro va sud hokimiyati turli odamlarga va turli 

organlarga topshiriladi;  har bir organ boshqa organ faoliyatini tiyib va muvozanatga 

solib turish mexanizmlariga ega, lekin uning qarorini bekor qila olmaydi; barcha 

hokimiyatlar mustaqil va biri ikkinchisini hokimiyatdan chetlata olmaydi; hech bir 

hokimiyat boshqasiga berilgan vakolatlardan foydalana olmaydi; sud siyosiy hokimiyat 

emas va shu tariqa siyosiy ta‘sirlardan holi – u faqat qonun asosida faoliyat yuritadi. 

hokimiyatlar bo‗linishi nazariyasi bilan birga va unga qarama-qarshi ravishda yagona 

davlat hokimiyati nazariyasi ham rivojlangan. Uning  mohiyati davlat hokimiyatining 

yagonaligi, markazlashganligi, bo‗linmasligi va qudratliligi tushunchalarida bayon 

etiladi. Qadimgi Sharq davlatlari – Misr, Fors davlatlari, O‗rta a. xristian davlatlari, 

mualliflardan Makiavelli, Gobbs, nemis huquqshunosi Samuel Puffendorf, Russo, Marks, 

Lenin, Stalin, fashizm mafkurasida ana shunday davlatchilik g‗oyasi mukammal ishlab 

chiqilgan edi. Hokimiyatlar bo‗linishi prinsipi parlamentar davlatlarda kamroq darajada 

amal qiladi, chunki ularda parlament ijro etuvchi hokimiyat organlaridan ustun turadi. 

Hokimiyatlar bo‗linishi O‗zbekiston Respublikasi Konstitutsiyasining 11-moddasida 

konstitutsiyaviy tuzumning asoslaridan biri sifatida mustahkamlab qo‗yilgan bo‗lib, unga 

ko‗ra ―O‗zbekiston Respublikasi davlat hokimiyatining tizimi hokimiyatning qonun 

chiqaruvchi, ijro etuvchi va sud hokimiyatiga bo‗linishi prinsipiga asoslanadi‖. Ushbu 

prinsip mahalliy o‗zini o‗zi boshqarish organlariga nisbatan qo‗llanilmaydi. 

HOKIMIYATLAR MUVOZANATI — davlatda qonun chiqaruvchi, ijro etuvchi 

va sud hokimiyatlarining konstitutsiyada mustahkamlangan va (yoki) amalda tarkib 

topgan umumiy holati va vakolatlarining o‗zaro nisbati. 

HOKIMIYATNING IXCHAMLASHUVI — hozirgi davrdagi siyosiy hokimiyat 

rivojlanishining muhim tendensiyasi bo‗lib, bu tendensiya byurokratik boshqaruv 

apparatining qisqarishi va uni saqlashga ketadigan harajatlarining kamayishida ko‗rinadi. 

Davlat xizmatchilari byurokratlar jamiyat manfaatlariga mos kelmaydigan egoistik 

manfaatlarga moyildirlar. Shuning uchun ham ularning qisqarishi hokimiyat tuzilmalarini 

mustahkamlashga imkon beradi. 

HOKIMIYATNING IJTIMOIY ASOSI — bu ijtimoiy guruh, qatlamlar, ularning 

mavjud ijtimoiy tuzum, siyosiy, madaniy-tarixiy an‘analar hamda davlatning ilmiy-

texnikaviy rivojlanish darajasidan iborat bo‗ladi. Hokimiyatning asosi harakatdagi 

qonunchilik tizimi va uning ijrosini ta‘minlovchi institutlar, tashkilotlar bilan ifodalanadi. 

HOKIMIYATNING IQTISODIY ASOSI — mamlakatdagi mulkchilik shakli, 

aholi jon boshiga to‗g‗ri keladigan yalpi ichki maxsulot hajmi, sanoat va qishloq xo‗jaligi 

maxsulotlari nisbati, maxsulot ishlab chiqarishning texnologik darajasi va strategik tabiiy 

resurs-oltin zaxiralari tashkil qiladi. 

HOKIMIYATNING MA‟MURIY-ZO„RAVONLIK ASOSI — bu davlatning 

to‗laqonli faoliyat ko‗rsatishini ta‘minlovchi hokimiyat muassasalarining yig‗indisi va 

ularning boshqaruv apparatlaridir. Ular tarkibiga qonun chiqaruvchi, ijro etuvchi 

hokimiyatlarning muhim tizimlari, shun., davlat milliy xavfsizlik xizmati, razvedka va 

ichki ishlar vazirligi kiradi. 

HOKIMIYATNING MADANIY-MA‟MURIY (AXBOROT) ASOSI —  

mamlakat madaniy salohiyati, boyliklarini o‗zida mujassamlashtirgan va davom 

ettiradigan tashkilotlar tizimi, ommaviy axborot vositalari, razvedkaga oid xabar va 

ma‘lumotlarni jamlovchi va qayta ishlab chiqaruvchi tartibot, xalqaro va milliy 

kompyuter tarmog‗i tashkil etadi. 

HOKIMIYATNING NOMARKAZLASHUVI — hozirgi davrda siyosiy 

hokimiyat rivojlanishining yana bir muhim tendensiyasi hisoblanadi. Bu markaziy davlat 

tuzilmalari vakolatlarining mahalliy tuzilmalar foydasiga qayta taqsimlanishida, ya‘ni 

o‗z-o‗zini boshqarishning rivojlanishida kuzatiladi. 

HOKIMLIK — O‗zbekiston Respublikasida mahalliy ijroiya organi bo‘lib, 1992 

yildan tashkil etilgan. H. O‘zbekiston Respublikasidagi viloyat, tuman, shaharlarda ijro 

organini tashkil etib, tegishincha unga viloyat, tuman, shahar hokimlari boshchilik qiladi. 

HUDUDIY MUDOFAA — davlat hududidagi obyektlar va kommunikatsiya 

tarmoqlarini dushman hujumidan, uning terroristik va diversion harakatlaridan himoya 

qilish, shun.,, harbiy holatni belgilash va qo‗llab-quvvatlash maqsadida amalga 

oshiriladigan harbiy va umumdavlat chora-tadbirlarining (asosiy) uzviy qismi. 

HUJJAT — keng ma‘noda – ma‘lumotlar qayd etilgan moddiy buyumlar (qog‗oz, 

kinoplyonka, fotoplyonka, magnitofon lentasi, perfokarta va b.). H. matn, tasvir, tovush 

va b.dan iborat bo‗lishi mumkin. Mazmuniga ko‗ra, H. ilmiy-texnika H.lari (maqolalar, 

kitoblar, patentlar, chizmalar, jadvallar va h.k.), huquqiy H.lar (qarorlar, farmonlar, 

shartnomalar va h.k.), boshqaruv H.lari (buyruqlar, ko‗rsatmalar, qarorlar va h.k.)ga 

bo‗linadi. Huquq fanida H. deganda, odatda, qonunda belgilangan shaklda tuzilgan va 

yuridik ahamiyatga ega bo‗lgan (shaxsning tug‗ilganlik, ma‘lumot olganlik, nikohdan 

o‗tganlik, mehnat staji kabi) faktlarni tasdiqlovchi, yozma aktlar tushuniladi. H. sud 

ishlarini yuritishda faktlarni aniqlash vositasi sifatida katta ahamiyatga ega. H.larni 

qalbakilashtirish jinoyat hisoblanadi. 

HUKM — sud tomonidan sudlanuvchiga nisbatan aybi bor yoki yo‗qligini va 

qanday chora ko‗rish bo‗yicha jinoiy ishlarni ko‗rib chiqib, hal qilishda chiqariladigan 

qaror. Uning ikki turi farqlanadi: ayblov va oqlov hukmlari. Sudlanuvchiga nisbatan 

qanday turda hukm chiqarish masalasini hal qilish vaqtida sud O‗zbekiston Respublikasi 

JPKning 23-moddasida nazarda tutilgan aybsizlik prezumpsiyasi prinsipi talablariga amal 

qilishi shart. Qonun bilan kuchga kiradigan ayblov hukmi shaxsni aybli deb topish va 

unga nisbatan u yoki bu turdagi jazo chorasini qo‗llash imkonini beruvchi yagona rasmiy 

hujjat bo‗lib, u hech qachon taxminlarga asoslanmagan bo‗lishi kerak hamda faqat 

sudlanuvchining jinoyat sodir etishda aybli ekanligi sud muhokamasi davomida isbot 

qilingan taqdirdagina chiqariladi. Ayblov hukmi jinoyat sodir etilishining ish bo‗yicha 

barcha mumkin bo‗lgan holatlarini tekshirish, ish materiallarida ma‘lum bo‗lib qolgan 

barcha kam - ko‗stni to‗ldirish, yuzaga kelgan hamma shubha va qarama - qarshiliklarga 

barham berish natijasida yig‗ilgan ishonchli dalillargagina asos qilib olinishi lozim. 

HUKMRON PARTIYA — demokratiya sharoitida parlamentda, aniqrog‗i uning 

quyi palatasida ko‗pchilik deputatlik mandatiga ega bo‗lgan va shuning uchun hukumatni 

shakllantirishga ta‘sir etadigan partiya. Ushbu holatda hukumat mazkur partiyaning 

vakillaridan tuziladi va u bir partiyalik hukumat bo‗lib hisoblanadi. ―Hukmron partiya‖ 

tushunchasi shartli tushunchadir. Chunki saylovlarda g‗alaba qozongan partiya amalda 

bo‗lgan qonunlar bilan hisoblashmaslik va ularga qarshi nojo‗ya harakatlar qilish 

huquqiga ega emas. Parlament ham, hukumat ham jamiyat muayyan qismining 

manfaatini emas., balki butun xalq manfaatini inobatga olishi shart. H.p. ning o‗ziga xos 

ko‗rinishiga sobiq SSSRdagi partiyaviy tizim misol bo‗ladi. SSSR Konstitutsiyaning 6-

moddasida KPSSning rahbarlik roli, ya‘ni hukmron partiya maqomi o‗z konstitutsiyaviy 

tasdig‗ini topgan edi. Biroq, ushbu holatda ham partiya manfaati xalq manfaatlaridan 

rasman yuqori qo‗yilmagan, aksincha partiya va xalqning manfaatlari yagonaligi uqtirib 

turilardi. Shun., bir qator chet el mamlakatlar tarixi va amaliyotida boshqaruv, 

hukmronlik qiluvchi sifatida alohida partiyalar maqomi belgilab qo‗yilganini kuzatish 

mumkin. 

HUKMRONLIK — hokimiyatni amalga oshirish mexanizmi. U ijtimoiy  institular 

shakliga ega bo‗ladi, hukmron hamda itoat etuvchi ijtimoiy guruhlar o‗rtasida 

pog‗onalashuv, muayyan ijtimoiy masofa mavjudligini, alohida boshqaruv apparatining 

ajralib chiqishini nazarda tutadi. Hokimiyat hukmronlik tushunchasini qamraydi, ammo 

doim ham hukmronlik belgilariga ega bo‗lmaydi. 

HUKUMAT — davlatning oliy kollegial ijro etuvchi organi. Hukumat turli 

mamlakatlarda turlicha nomlanishi mumkin: vazirlar kengashi (Fransiya, Italiya, Polsha), 

Vazirlar Mahkamasi (Buyuk Britaniya, O‗zbekiston), Davlat kengashi (XXR) va b.lar. 

Uning tarkibi turli boshqaruv tizimlarida turli usullar bilan aniqlanadi: prezidentlik 

respublikasida hukumat prezident tomonidan tuziladi va uning oldida mas‘ul; parlament 

respublikasida – hukumat parlament tomonidan tuziladi va uning oldida mas‘ul; aralash 

turdagi respublikalarda hukumat boshlig‗i (premer-ministr) hukumatni tuzadi va u ham 

prezident, ham parlamentga hisobotlidir. Hukumatning hokimiyat tizimidagi maqomi va 

tarkibi har bir davlatning Konstitutsiyasi bilan belgilanadi: 1) absolyut monarxiyalarda 

hukumat qirol tomonidan tuziladi, hukumat qarorlarini ham qirol qabul qiladi. Bunday 

hukumat tarkibiga hukmron oila a‘zolari vakillari, texnokratlar, mamlakatning eng boy 

oilalari vakillari kiradi. Ba‘zan qirol o‗zini premer – ministr deb e‘lon qiladi; 2) dualistik 

monarxiyalarda hukumatni qirol tuzadi, lekin u parlamentdagi kuchlar nisbatini albatta 

hisobga oladi. Bu hukumatda mas‘uliyat – shaxsiy, qirol istagan vazirlarini bo‗shatadi. 

Qarorlarni qirol qabul qiladi, hukumat uni  qo‗llab-quvvatlamagan taqdirda qirol butun 

hukumatni iste‘foga chiqarishi mumkin; 3) parlament monarxiyalarida qirol hukumatni 

tayinlaydi, lekin bu funksiya deyarli rasmiy: aslida bu mas.i parlamentdagi ko‗pchilik hal 

qiladi. Hukumat faqat parlament oldida mas‘ul. Monarx diskret vakolatlarga ega emas. 

Birorta partiya saylovlarda ko‗pchilik ovoz to‗play olmagan bo‗lsa, qirol imkoniyatlari 

ko‗proq partiyalardan birining vakiliga hukumat tuzishni topshiradi (Daniya, Belgiya, 

Niderlandiya).  Bunday shaxslarni formator deb atashadi. Hukumat tuzilsa, u hukumat 

boshlig‗i vazifasini egallaydi. Koalitsiya tuzilmagan holatda qirol yangi formator 

tayinlaydi. Bu holatda ham kelishuvga erishilmasa, qirol «xizmatchi», «ishchi», 

«amaldorlar» hukumatini tuzadi va unga bir-ikki oy ichida yangi saylovlar tayyorlab 

o‗tkazishni va yangi hukumat tuzishni topshiradi; 4) parlament respublikalarida hukumat 

parlament tomonidan tuziladi va uning oldida mas‘ul. Ba‘zi davlatlarda (Italiya, 

Germaniya) hukumat boshlig‗i lavozimiga nomzodni prezident ilgari suradi; 5) prezident 

respublikalarida hukumat prezident tomonidan tuziladi, barcha vakolatlar prezidentda 

bo‗ladi, hukumat esa uning qoshidagi maslahat kengashi vazifasini bajaradi, odatda, 

bunday hukumatlarning maqomi konstitutsion tarzda aniq belgilanmagan bo‗ladi; 6) 

aralash respublikalarda hukumat ikki tomonlama mas‘uliyatga ega. Parlament 

prezidentga muxolif bo‗lgan holatlarda hukumatning roli ortadi va h.k.. Partiyaviy 

tarkibiga ko‗ra ham hukumatlarning bir qancha turlarini ajratish mumkin: bir partiyaviy 

hukumat doimo – prezident respublikalarida, dualistik monarxiyalarda, parlament 

monarxiyalari va respublikalarida uchraydi; ikki partiyaviy hukumat parlament 

respublikalarida ikki yarim partiyaviy tizim vaziyatida, monarxiyalarda uchraydi; 

koalitsion hukumat parlament monarxiyalari va respublikalarida uchraydi; kamchilik 

hukumati (Daniya, Norvegiya, Shvetsiya) partiyalar o‗rtasidagi kelishuv mutlaqo 

mumkin bo‗lmaganda va hech bir yirik partiya kelishuvga bormaganda tuziladigan 

hukumat; 5)  partiyasiz hukumat. Ularning to‗rt turi mavjud: a)  mamlakatda umuman 

siyosiy partiyalar yo‗qligi vaziyati (SA, BAA, Quvayt yoki biror xarbiy rejim); b)  

hukumat amaldorlar tomonidan tuzilgan vaziyatlar; s)  harbiy rejimlar tuzadigan 

texnokratik hukumatlar; d) vaqtli hukumat (favqullodda vaziyatlarda ma‘lum  muddatga 

tuziladigan hukumatlar) va milliy birlik hukumatlari (ko‗plab partiya vakillaridan keng 

asosda tashkil etiladigan hukumat). Hukumat funksiyalariga siyosiy kursni belgilash; 

ijtimoiylashuv; kadrlarni tanlash va saralash; siyosiy kommunikatsiya singarilar kiradi. 

Hukumatga muqobil nazariyalarga libertaristlar (jamiyatni fundamental huquqlarga ega 

odamlar birligi sifatida qaraydi va hukumatlar o‗z zimmalariga qancha ko‗p vazifa 

olsalar shu huquqlar shunchalik poymol etilishiga zamin yaratiladi, deb hisoblaydilar)  va 

anarxistlar (jamiyat – tabiiy holatdagi o‗zaro teng individlar birlashmasidir, hukumatlar 

va hokimiyat bunday birlashmalarni emiradi va istibdod, hamda begonalashuvga olib 

keladi, deb hisoblaydilar. Ularning o‗rniga ko‗ngilli hamkorlik va tabiiy ittifoqlapr zarur) 

kiradi. O‗zbekiston Respublikasi Konstitutsiyasining 98-moddasiga muvofiq, 

O‗zbekiston Respublikasi Vazirlar Mahkamasi ijro etuvchi hokimiyatni amalga oshiradi. 

Vazirlar Mahkamasi amaldagi qonun hujjatlariga muvofiq O‗zbekiston Respublikasining 

butun hududidagi barcha organlar, korxonalar, muassasalar, tashkilotlar, mansabdor 

shaxslar va fuqarolar tomonidan bajarilishi majburiy bo‗lgan qarorlar va farmoyishlar 

chiqaradi. 

HUKUMAT BOSHLIG„I — davlatning hukumatiga boshchilik qiluvchi 

shaxslarning umumlashtirilgan nomi. Hokimiyatning oliy ijro organi rahbari. Turli 

davlatlarning konstitutsiyalarida qo‗llaniladigan nomlar orasida hukumat raisi, vazirlar 

kengashi raisi, vazirlar mahkamasi raisi, kansler, bosh vazir singari so‗z birikmalari 

ko‗proq uchraydi. (parlament boshqaruvi mamlakatlarida – premer-ministr, kansler; 

prezident respublikalarida – prezident). Mas., sobiq SSSRda – bu Xalq Komissarlari 

Sovetining Raisi (1936-yilgi Konstitutsiyaga binoan), 1946-yildan e‘tiboran – SSSR 

Ministrlar Sovetining Raisi, 1990-yil 26 dekabrdagi islohotga ko‗ra (SSSR Vazirlar 

Mahkamasi joriy etilgach) – Bosh vazir. O‗zSSRda ham tegishlicha Xalq Komissarlari 

Sovetining va keyin Ministrlar Sovetining Raisi deb atalgan. Parlament boshqaruvi amal 

qiluvchi mamlakatlarda hukumat boshlig‗i davlat boshlig‗i tomonidan tayinlanadi. 

Odatda bu - g‗olib partiya yetakchisi yoki hukumat koalitsiyasi tarkibidagi partiya 

yetakchisi. O‗zbekiston Respublikasining amaldagi Konstitutsiyasiga ko‗ra, O‗zbekiston 

Respublikasi Bosh vaziri. ―Bosh vazir Vazirlar Mahkamasi faoliyatini tashkil etadi va 

unga rahbarlik qiladi hamda uning samarali ishlashi uchun shaxsan javob beradi‖ 

deyilgan ―O‗zbekiston Respublikasi Vazirlar Mahkamasi to‗g‗risida‖gi Qonun (yangi 

tahriri)ning 15-moddasida. 

HUKUMAT INQIROZI — siyosatining tanazzulga yuz to‗tishi yoki mamlakat 

aholisining unga nisbatan ishonchsizlik bildirib hukumat iste‘fosini talab qilishi va 

hukumatning biror bir vazifani uddalay olmasligi oqibatida hukumatning qisman yoki 

to‗liq iste‘foga chiqishi. Agar hukumat yuzaga kelgan vaziyatni uddalay olmasa, 

parlament uni qo‗llab quvvatlashdan bosh tortadi va vazirlar mahkamasini istefoga 

chiqaradi. Hukumat inqirozi lider-yetakchilar va b.ruv shaklini almashuviga olib kelishi 

mumkin. 

HUQUQ — davlatning irodasini ifodalaydigan va uning kuch bilan himoya 

qiladigan umumiy majburiy normalar majmuasi (tizimi). Huquq to‗g‗risidagi bunday 

tasavvur mamlakatimiz yuridik adabiyotidagina emas., xorijiy yuridik adabiyotida ham 

juda keng tarqalgan. Huquqni ijtimoiy hodisa va tushuncha sifatida tahlil etishda, uning 

quyidagi belgilari va xususiyatlari alohida ajratib ko‗rsatiladi. H. - avvalo fe‘l-atvor 

normalari yoki qoidalari majmuasi, aniqroq qilib aytganda – sistemasidir. Bular 

normalarning tasodifiy yig‗indisi emas., balki muayyan fe‘l-atvor qoidalarining qat‘iy 

sinovdan o‗tkazilib, tartibga solingan majmuasidir. Har qanday tizim kabi u ham bir 

tartibga solingan, o‗zaro bog‗langan va bir-biri bilan hamohang amal qiladigan 

elementlar (unsurlar)dan hosil bo‗ladi. H. normalari yoki fe‘l-atvor qoidalari ham huddi 

shunday bo‗ladi. Tizim ichki tomondan yaxlit va ziddiyatsiz bo‗lishi kerak. Uning ayrim 

tarkibiy unsurlari - normalari o‗rtasida vujudga keladigan aloqalar normalarning o‗zi kabi 

tartibga soluvchilik vazifalarni va b. vazifalarni boshqarishga, yagona maqsadga 

erishishga qaratilishi kerak. H. – davlat belgilab qo‗ygan yoki ijozat bergan normalar 

tizimi. Ko‗pdan-ko‗p turli ijtimoiy normalar mavjud, ammo faqat huquqiy normalarni 

davlat belgilab beradi. Boshqa normalarning hammasi turli nodavlat tashkilotlar-jamoat 

birlashmalari, partiya tashkilotlari, boshqa organlar va tashkilotlar tomonidan belgilanadi 

va rivojlantiriladi. Huquqiy hujjatlar referendum yo‗li bilan ham qabul qilinishi mumkin. 

H. doimo uning asosi bo‗lmish davlat irodasini ifodalaydi, uning irodasi esa o‗z 

navbatida, mamlakatimiz va chet el yuridik fanidagi konsepsiyalarga binoan, hukmron 

guruh, jamiyat, xalq yoki millat irodasini mujassamlashtiradi. Davlat va huquqning 

mavjudligi hamda faoliyat yuritishidagi jahon tajribasidan ma‘lumki, h. da avvalo 

hukmron yuqori tabaqaning irodasi ifodalanadi. Shu bilan bir hukmron yuqori tabaqa 

ijtimoiy portlashlardan va o‗zining imtiyozli mavqeyini yo‗qotib qo‗yishdan xavfsirab, 

ko‗pincha qo‗l ostidagilarning irodasi va manfaatlari bilan hisoblashishga majbur bo‗lishi 

ham inkor etib bo‗lmaydigan holatdir H. umumiy majburiy xarakterdagi normalar yoki 

fe‘l-atvor qoidalari tizimidan iborat. Umumiy majburiy degan tushuncha huquq 

normalarida bayon etilgan talablarning jamiyat barcha a‘zolari tomonidan albatta 

bajarilishini bildiradi. Bu tushuncha huquq normasi bilan birga vujudga keladi, u bilan 

birga rivojlanadi va o‗zgarib boradi. H. davlat tomonidan himoya qilinadi va 

ta‘minlanadi, huquq normalarida bayon etilgan talablar buzilgan taqdirda, davlatning 

majburlash choralari bilan qo‗llab-quvvatlanadi. Davlat o‗zi chiqaradigan yoki ijozat 

beradigan hujjatlarning taqdiriga befarq qaray olmaydi, ularni amalga oshirilishi uchun 

barcha sharoitni yaratadi, ularni buzulishdan himoya qiladi va ularni kafolatlaydi. 

Davlatning majburlash choralari bu borada keng foydalaniladigan usullardan biridir. Bu 

usul faqat qonun doirasida va asosida, shun., qonunda ko‗zda tutilgan protsessual 

qoidalarga muvofiq ravishda harakat qiladigan va buning uchun vakolat olgan organlar 

tomonidan qo‗llanilishi lozim. 

HUQUQIY DAVLAT — o‗z faoliyatida huquq tomonidan cheklangan davlat. 

Davlat va huquq nazariyasining asosiy kategoriyalaridan biri bo‗lib, butun faoliyati 

huquqqa bo‗ysunadigan davlatning ideal tipini ifoda etadi. U shaxs erkinligi, xavfsizligi  

va sha‘nini himoya qiladi, xalq irodasiga itoat etadi. Inson va davlat munosabatlari 

konstitutsiya bilan belgilanadi va ular bir-birlariga nisbatan mas‘uldirlar. U rivojlangan 

fuqarolik jamiyati mavjudligini, qonun ustivorligi, shaxs erkinligi, huquqlarning 

kafolatlanishi; hokimiyatlar bo‗linishi; qonunlar bajarilishini nazorat mexanizmlari va 

konstitutsiyaviy nazoratning mavjudligiga asoslanadi. Hozirgi kunda etishish lozim 

bo‗lgan maqsad tarzida qaraladi. Davlatning rivojlanganlik darajasini belgilab beradi va 

uning quyidagi belgilari mavjud: a) fuqarolarning huquq va erkinliklarini huquqiy va har 

tomonlama kafolatlanishi; b) huquq va qonunning ustuvorligi; v) qonunlarning to‗g‗ri 

amal qilishi; g) fuqarolarning davlat oldidagi mas‘uliyati va aksincha davlatning 

fuqarolar oldidagi mas‘uliyati; hokimiyatlarning taqsimlanish prinsipini amaliyotga 

tatbiq qilinishi; d) jamiyat tomonidan qo‗llab-quvvatlanadigan, demokratiya, qonuniylik 

va konstitutsiyaviylik rejimlarining mavjudligi. Huquqiy davlatning shakllanishi va 

faoliyat yuritishning muhim shart-sharoitlaridan bo‗lib quyidagilar hisoblanadi: 

mamlakatda fuqarolik jamiyatining shakllanganligi; jamiyatning barcha yoki ko‗pchilik 

a‘zolarining siyosiy va huquqiy ongining yuqori darajada ekanligi; ularning mamlakat 

ijtimoiy va siyosiy hayotida faol ishtirok eta olishi uchun umuminsoniy madaniyatga ega 

bo‗lishi; mamlakatda bir-biriga zid bo‗lmagan yagona qonunchilik tizimining mavjudligi. 

Huquqiy davlat nazariyasi bilan uni amalga oshirish o‗rtasida katta farq bor. Hozirgi 

paytda huquqiy davlat nazariyasi dunyodagi ko‗pgina davlatlarning konstitutsiyalarida 

o‗z aksini topgan. Mas., 1978-yilda qabul qilingan Ispaniya Konstitutsiyasining 1-

moddasi 1-bandida quyidagilar mustahkamlab qo‗yilgan: «Ispaniya – bu sotsial, huquqiy 

va demokratik davlat bo‗lib, bu davlatda oliy qadriyat erkinlik, adolat, tenglik va siyosiy 

hurfikrlilik hisoblanadi». 1949-yilgi GFR asosiy qonunga ko‗ra «Germaniya Federativ 

Respublikasi demokratik va sotsial federativ davlat bo‗lib hisoblanadi» (20-modda) 

hamda ularning konstitutsiyaviy tuzilmasi Asosiy Qonunga zid kelmasligi kerak (28-

modda). Huquqiy davlat to‗g‗risidagi g‗oyalar Avstriya, Gretsiya, Italiya, Fransiya, 

Shvetsiya, Shveytsariya va b. bir qator yuqori darajada rivojlangan davlatlarning 

http://www.lex.uz/dictionary?word=%D2%B2%D0%A3%D2%9A%D0%A3%D2%9A%D0%98%D0%99%20%D0%94%D0%90%D0%92%D0%9B%D0%90%D0%A2


 115 

konstitutsiyalarida belgilab qo‗yilgan. 1993-yilgi Rossiya Konstitutsiyasida huquqiy 

davlat to‗g‗risidagi g‗oya to‗g‗ridan-to‗g‗ri o‗z aksini topgan. Uning birinchi moddasida 

«Rossiya Federatsiyasi – Rossiya respublika boshqaruv shaklidagi demokratik, federativ, 

huquqiy davlatdir»,–deb yozib qo‗yilgan. 1992-yilda qabul qilingan O‗zbekiston 

Respublikasining Konstitutsiyasini muqaddimasida ham huquqiy demokratik davlat 

to‗g‗risidagi g‗oya o‗z ifodasini topgan. Huquqiy davlat to‗g‗risidagi g‗oya va 

nazariyalarni dunyodagi ko‗pchilik mamlakatlar tan olsalarda, ammo uni amaliyotda 

hamma davlatlar to‗laligicha qo‗llamaydilar. Hozirgi paytda huquqiy davlat to‗g‗risidagi 

g‗oyani to‗liq hayotga tatbiq qilgan biron-bir davlatni uchratmaysiz. Huddi shu ma‘noda 

huquqiy davlat to‗g‗risidagi nazariyalar har qanday demokratik davlat intilishi kerak 

bo‗lgan ideal, etalon vazifasini o‗taydi. 

IBTIDOIY  JAMIYAT — ibtidoiy odamlarning paydo bo‗lishidan to davlat 

yuzaga kelguniga qadar bo‗lgan davr. Jamoa bo‗lib mehnat qilish va jamoa bo‗lib 

iste‘mol qilish I. j. ning o‗ziga xos xususiyatidir. L. G. Morgan o‗z vaqtida I. j. ni ikki 

bosqichga bo‗lgan: birinchisini «ibtidoiy urug‗chilik jamoasi», ikkinchisini esa «harbiy 

demokratiya bosqichi» deb ataydi.  Tarixan birinchi ijtimoiy-iqtisodiy formatsiya – 

ibtidoiy urug‗chilik jamoasi hisoblanadi. U urug‗ jamoalarining paydo bulishidan to 

birinchi sinfiy jamiyatning shakllanishiga qadar bo‗lgan davrni o‗z ichiga oladi.  

ICHKI PARTIYAVIY MUXOLIFAT — biror partiya tarkibida partiya 

faoliyatiga doir bosh masalalar yoki ularning biri bo‗yicha, hamda partiya rahbariyatiga 

o‗zini qarshi qo‗yuvchi guruh. 

ICHKI SIYOSAT — ijtimoiy munosabatlarni boshqarish borasida davlat, hukmron 

partiyaning faoliyati. u yoki bu davlat, hukmron partiyaning mamlakat ichida olib 

boradigan ijtimoiy-siyosiy, iqtisodiy, madaniy, harbiy va b. sohalardagi amaliy faoliyati, 

harakat yo‗nalishlari. Ichki siyosatning mazmuni va yo‗nalishi boshqaruv usuli, 

davlatning ma‘muriy–hududiy bo‗linishi, siyosiy yetakchilarga bog‗liq. 

ICHKI SUVERENITET — milliy hududda yashovchi va ushbu davlatning 

fuqarosi bo‗lgan (yoki fuqorosi bo‗lmagan) barcha odamlar ustidan hukmronlik qilish 

huquqi va vakolati. 

IDEAL (yun. idea – timsol, g‗oya, tushuncha) — biror narsa, voqea va hodisaning 

oliy namunasi, kamoloti; ayrim shaxs, shaxslar guruhi, tabaqa va jamiyat intiluvchi oliy 

maqsad. Ijtimoiy-siyosiy I. – mukammal ijtimoiy tuzum; I. muayyan tarixiy sharoitda 

ijtimoiy hayotning barcha jabhalari bilan chambarchas bog‗liq holda shakllanadi. I. ning 

amalga oshishi yoki oshmasligi uning voqelik bilan bog‗liqligiga, ta-raqqiyotni qanchalik 

to‗liq va to‗g‗ri in‘ikos ettirishga bog‗liq. Har bir millat go‗zallik haqida o‗z milliy I. iga 

ega, chunki ishlab chiqarish usuli, yashash sharoiti, geografik muxit, psihologiyasi 

turlichadir.  

IDEALIZM (yun. idea so‗zidan) — falsafadagi asosiy oqimlardan biri; ong, ruh, 

tafakkur birlamchi, materiya, tabiat, borliq ikkilamchi deb talqin etuvchi qarashlar tizimi. 

Materializmning muqobili. Odatda, «idealist» (ideal so‗zidan) tushunchasi olijanob 

maqsadlarga intiluvchi beg‗araz odamga nisbatan ham ishlatiladi. 

 IDENTIFIKATSION IXTILOF — siyosiy ixtiloflarning  uch asosiy turlaridan 

biri. O‗zini jamiyat  (davlat) bilan, muayyan guruh (etnik, demiy, til) bilan bog‗liq, deb 

tan oluvchi jamiyatlar uchun xos. Irqlar etnik yoki til qarama – qarshiligi mavjud hollarda 

vujudga keladi. 

IDENTIFIKATSIYA (lot. o‗xshatmoq, tenglashtirmoq, baravarlamoq) —  

aniqlash, qiyosiy; tenglashtirish. Subyekt o‗zini jamiyat, davlat, muayyan guruh bilan 

bog‗liq, deb anglashi. 

IDENTITAR DEMOKRATIYA — u jamiyat va shaxs (millat, sinf) 

manfaatlarining umumiyligi, xalq – hokimiyatning yagona manbai ekanligi, vakolatli 

hokimiyat – to‗laligicha xalq manfaatini ifodalashidan kelib chiqadi. Demokratiyaning 

ushbu nazariy modelini J.J.Russo ishlab chiqqan. U sotsialistik demokratiya tarzida XX 

a. davomida amal qildi. Hozir ham, mas., XXR o‗z islohotlarida kollektivistik 

demokratiya modeliga asoslanyapti. 

IDEOKRATIYA (yun. idea – tushuncha, tasavvur) — g‗oya va mafkuralar 

hokimiyati.   Bu termin rus olimlari (N.S.Trubeskiy, P.B.Savitskiy) ―bozor tizimi‖, 

―materiya hokimiyati‖ tushunchalari orqali qayta taklif etildi. I. haqidagi 

V.V.Aksyuchits, A.G.Duginlarning yozmalari bizgacha yetib kelgan. I. siyosiy qarorlar 

mafkuraviy tamoyillarga asosan qabul qilinuvchi, hamda siyosiy faoliyat mafkuraga 

asoslangan, ilohiylashgan siyosiy hokimiyat turi. 

IDEOLOGIYA (yun. idea – g‗oya, logos – ta‘limot) — tasavvur va tushunchalar 

to‗g‗risidagi ta‘limot. Ijtimoiy ongning turli shakllarida (falsafa, siyosiy qarashlar, axloq, 

san‘at, din) ifodalangan tushuncha, tasavvur, g‗oyalar tizimi, mafkura. 

IDEYA (yun. idea – obraz, tushuncha, g‗oya) — voqelikni kishi ongida aks etishi, 

ayni vaqtda insonni o‗zini o‗rab turgan predmet va hodisalarga bo‗lgan munosabatini 

ifodalovchi tushuncha, g‗oya.  

IDIOGRAFIK FANLAR — xodisalarni, bo‗lib o‗tgan voqealarni, ya‘ni xususiy 

holatlarni har tomonlama o‗rganadi (tarix, geografiya, astronomiya kabilar) 

IDORA — 1) ma‘lum bir ijtimoiy, davlat, xo‗jalik, savdo va turli tarmoqlarni 

boshqarish uchun shtatli xodimlari va ma‘muriyati bo‗lgan tashkilot, muassasa, 

boshqarma va ular o‗rnashgan bino. Mas., xo‗jalik I.si., I. xizmatchilari; 2) belgili 

tartibda boshkarib, yo‗lga solib borish, boshqarish tartibi. Mas., I. usuli, I. qilmoq.  

IERARXIYA (yun. hierarchia, hieros – avliyo va arche – hukmronlik, hokimiyat, 

mansab pog‗onasi) — bir butun narsa yoki hodisalar ayrim qismlari yoki elementlarining 

yuqoridan quyiga tomon bir tartibda joy olishi. Xizmat pog‗onasi quyidan yuqoriga qarab 

bir-biriga qarab bir-biriga o‗tuvchi va ahamiyati ortib boruvchi mansab, unvonlar qatori. 

Fanga I. tushunchasi XIX a. ning 2-yarmida kirib keldi. Dastlab I. jamiyatning sinfiy 

tabaqalanishini va hokimiyat tuzilishini tavsif etish maqsadida qo‗llanilgan. XX a.dan 

boshlab esa har qanday obyekt sistemasini tavsif etishda qo‗llanila boshlandi.  

IEROKRATIYA (yun. hieros – muqaddas, tabarruk) —  Ruhoniylar, kohinlar 

hokimiyati. Q. Jretsekratiya. 

IEZUITLAR (lot. «Societas Jesu» – «Iso jamiyati») — katoliklar monaxlik ordeni 

a‘zolari. Bu jamiyatni 1534-yilda-mayda ispan dvoryani Ignatiy Loyola Parijda tuzgan va 

1540-yil papa Pavel III tomonidan tasdiklangan. U o‗z oldiga katolitsizmni himoya qilish 

va yoyish, papalik hokimiyatini mustahkamlash vazifasini qo‗ydi, kontr-reformatsiyaning 

asosiy quroli bo‗lib qoldi. I. faqat Yevropa davlatlarida emas., Hindiston, Yaponiya, 

Xitoy, Filippinda ham tarqaldi. I. ordenining asosiy tamoyillari: kat‘iy markazlashish, 

mavqeiga qarab kichiklarning kattalarga so‗zsiz bo‗ysunishi, orden boshlig‗ining mutlaq 

nufuzi. I. har qanday jinoyatni, agar u xudo yo‗lida qilingan bo‗lsa, oqlaydi. XX a.da I. 

klerikalizminng yetakchi guruhiga aylandi. 

IJARA (arab. ijora) — 1) tarixiy-etnografik atama. Islom dini tapqalgan davlatlarda 

yer egalari tomonidan yerni ishlash uchun dehqonlarga berish shartlaridan biri; yer 

egasining haqini pul bilan to‗lash.  I.chi ayrim jismoniy shaxs, yuridik shaxs va xatto 

davlat bo‗lishi mumkin. Mehnat jamoalari o‗z korxonalaridan, korxonalar esa bir-biridan 

I. shartnomasiga binoan asosiy ishlab chiqarish va noishlab chiqarish vositalarini ma‘lum 

muddatga qonun hujjatlarida taqiqlanmagan faoliyatlarda samarali foydalanish va 

qo‗shimcha daromadga erishish maqsadida oladi.  

IJRO ETUVCHI HOKIMIYAT — davlat hokimiyatining qonun chiqaruvchi 

hokimiyat va sud hokimiyati kabi mustaqil tarmoqlaridan biri. Ya‘ni davlat apparatining 

ijro etuvchi organlari tizimi. Joriy qonunlar va b. me‘yoriy hujjatlarga asoslanib, 

boshqaruv vazifalarini bajaradi (davlat boshlig‗i, hukumat). Qonun chiqaruvchi 

hokimiyat hujjatlarini ijro etish maqsadida o‗z qaror va farmoyishlarini qabul qiladi, 

odatda, davlat boshlig‗i (prezident)ning bevosita rahbarligi va nazorati ostida ish ko‗radi. 

I.e.h. mintaqaviy va mahalliy darajada mahalliy o‗zini-o‗zi boshqarish organlari (hokim, 

oqsoqol, gubernator, mer, prefekt) tomonidan amalga oshiriladi. I.e.h.ning  asosi – 

boshqaruv apparati va hukumat. Ushbu tizimning boshi – hukumat boshlig‗i. Zamonaviy 

ijro etuvchi hokimiyat mohiyati – yagona umumiy davlat hokimiyatini bo‗lish 

zarurligidan kelib chiqadi. Bu tamoyil XVII-XVIII a.larda Yevropa, AQSH 

mutafakkirlari va siyosatchilari tomonidan nazariya va amaliyotda chuqur ishlab 

chiqilgan. Ijro organlari hokimiyatni malakaviy-professional tarzda amalga oshiradilar va 

davlatning ma‘muriy-siyosiy, ijtimoiy-madaniy, ishlab chiqarish va mehnat faoliyatini 

boshqaradilar. Davlat xizmatchilari qatlami bu hokimiyatni ichki tomonidan tavsiflaydi. 

Ijro hokimiyati qonunlarni amalga oshira olishi uchun unga ma‘muriy hokimiyat 

vakolatlari berilgan. Bunda ijro organlari ikki model asosida o‗z faoliyatlarini tashkil 

etadi. Birinchi modelga ko‗ra qonun ijro organlari bajarishi lozim bo‗lgan tadbirlar va 

vakolatlar kengligini aniq ifodalagan bo‗ladi va shu tariqa ijro organlarini tashabbus 

ko‗rsatishdan cheklaydi (―bog‗liq‖ model).  Ikkinchi modelga ko‗ra («erkin» model) ijro 

organlariga ma‘muriy aktlar qabul qilish huquqi beriladi va shu tariqa ularning 

tashabbusi va erkinligi ko‗lami cheklanmaydi. Ijro organlari doirasida  ma‘muriy 

jazolash va nazorat instituti amal qiladi. Unga ko‗ra ijro organlari ma‘muriy hibsda 

saqlash, militsiya, armiya xizmatidan foydalanish kabi huquqlarga ega. Ijro organlari 

hokimiyatning boshqa tarmoqlari ega bo‗lmagan resurslar (hudud, fuqarolar, moliyaviy 

va ahborot, rag‗batning turli resurslari, armiya, ichki ishlar, davlat xavfsizligi xizmati) 

ustidan nazoratga ega. Shun., qonunchilik hokimiyatidan farqli o‗laroq, ijro organlari 

doimiy asosda faoliyat ko‗rsatadilar va siyosatdagi o‗zgarishlarga deyarli bog‗liq 

emaslar. Ijro hokimiyatining funksiyalari: hamjamiyat va millatning bir butunligini 

ta‘minlash  (umumiy til, me‘yorlar, umumiy afsonalar, ramzlar yaratish, milliy birlik, 

fuqarolik hissini tarbiyalash, umumiy ta‘lim tizimini yaratish, bir turdagi siyosiy 

madaniyatni shakllantirish orqali); ichki va tashqi xavfsizlik, tartib, qonun ustivorligini 

ta‘minlash; xususiy mulk va b. huquqlarni himoya qilish; iqtisodiy samaradorlik va 

iqtisodiy o‗sishni ta‘minlash; ijtimoiy adolatni himoyalash (soliqlar va b. dasturlar 

orqali); zaiflarni himoya qilish  (bolalar, qariyalar, atrof muhit). Qonunchilik hokimiyati 

deputatlarning rasmiy tengligi tamoyiliga tayansa, ijro hokimiyati faoliyatida 

pog‗onaviylik tamoyili ustun turadi. Monteske fikriga ko‗ra ―hokimiyatning bu tarmog‗i 

ijroning tezkorligiga asosiy e‘tiborni qaratgani uchun bir kishi tomonidan yaxshiroq 

boshqariladi‖. Ierarxiyasiga ko‗ra ijro hokimiyatida uning siyosiy bo‗g‗imi ajratiladi: 

prezident, premer-ministr, oliy mansabdor shaxslar. O‗zbekiston Respublikasida hukumat 

- O‗zbekiston Respublikasi Vazirlar Mahkamasi davlat hokimiyatining oliy ijrochi va 

b.ruvchi organi hisoblanadi. U iqtisodiyotning, ijtimoiy va ma‘naviy sohaning samarali 

faoliyat ko‗rsatishiga, qonunlar ijro etilishiga, Oliy Majlisning qarorlari, O‗zbekiston 

Respublikasi Prezidentining farmonlari, qarorlari va farmoyishlarining bajarilishiga 

rahbarlikni ta‘minlaydi. Mahalliy I.e.h. organlari O‗zbekiston Respublikasi qonunlarini, 

Prezident farmonlarini, davlat hokimiyati yuqori organlarining qarorlarini amalga 

oshiradi. Viloyat, tuman va shaharlarda I.e.h.ni hokim boshchiligidagi viloyat, tuman va 

shahar hokimliklari boshqaradi. 

IJTIMOIY ADOLAT — jamiyatning demokratik rivojlanish darajasini, inson 

huquq va erkinliklariga rioya qilish normalarini, millat hayot tarzining axloqiy timsolini 

belgilovchi davlat siyosati, aholining ijtimoiy jihatdan kam ta‘minlangan tabaqalari 

manfaatini ko‗zlab, milliy boyliklarni taqsimlash tartibidir. I.a.  

IJTIMOIY DAVLAT — inson va fuqaroning iqtisodiy, ijtimoiy huquqlari va 

erkinliklarini, davlatning tegishli burchlarini kafolatlaydigan hamda fuqarolari uchun 

munosib turmush sharoitini yaratuvchi davlat hokimiyati shakli. I.d. fuqarolarining 

barchasini qo‗llab-quvvatlaydi, jamiyatda totuvlikni ta‘minlaydi. Uning vazifasi kam 

ta‘minlangan, qariya, nogiron, ishsizlar to‗g‗risida g‗amho‗rlikdangina iborat emas., 

balki barcha fuqarolarning erkin va farovon turmushlarini ta‘minlashdir. I.D. g‗oyasi 

ikkinchi jahon urushidan so‗ng amaliyotga tadbiq etila boshlandi. Ijtimoiy davlat 

konstitutsion tamoyil sifatida 1947-yil Yaponiya Konstitutsiyasining 25-moddasida va 

yana Germaniyaning 1949-yil Konstitutsiyasi 20-moddasida bayon etildi. Keyingi 

yillarda bu tamoyil Italiya, Fransiya, Shvetsiya, Portugaliya, Ispaniya Konstitutsiyalarida 

aks etdi. Ushbu xususiyat davlat jamiyatga xizmat qilishini va asossiz ijtimoiy 

tafovutlarga barham berish yoki ularni mumkin qadar kamaytirishga harakat qilishni 

nazarda tutadi. O‗zbekiston Respublikasi Konstitutsiyasining 14-moddasida ―Davlat o‗z 

faoliyatini inson va jamiyat farovonligini ko‗zlab, ijtimoiy adolat va qonuniylik 

prinsiplari asosida amalga oshiradi‖ – deb, belgilab qo‗yilgan. Ushbu umumiy qoidadan 

O‗zbekiston davlatining quyidagi konstitutsiyaviy burchlari kelib chiqadi: mehnatni va 

fuqarolar sog‗lig‗ini muhofaza qilish; mehnatda haq to‗lashning kafolatlangan eng kam 

miqdorini belgilash; oila, onalik, otalik va bolalik, nogironlar va qariyalarning davlat 

tomonidan qo‗llab-quvvatlanishini ta‘minlash; ijtimoiy xizmatlar tizimini rivojlantirish; 

davlat pensiyalari, nafaqalar va ijtimoiy himoya qilishning boshqa kafolatlarini belgilash. 

IJTIMOIY GURUHLAR — muntazam ravishda bir-birlari bilan o‗zaro 

munosabatga kirishadigan shaxslar guruhi. Turli sinflar, qatlamlar muhim I.g. 

hisoblanadi. Kasbga oid, diniy, etnik, turli demografik guruhlar (nuroniylar, ayollar, 

yoshlar va h.k.) ham I.g.ga kiradi, chunki ularning jamiyatdagi mavqei hukmron ijtimoiy-

iqtisodiy munosabatlar bilan bog‗liqdir. Bir xil faoliyat bilan shug‗ullanuvchi, ijtimoiy-

psihologik xususiyatlari o‗xshash, maqsad va qadriyatlari umumiy bo‗lgan kishilar ham 

alohida I.g.ni tashkil etadi. Odamlar o‗z hayotining ko‗p qismini guruhlardagi 

muloqotlarda o‗tkazadi. Hozir jamiyatdagi odamlarning aksariyati ko‗pdan-ko‗p turli 

guruhlarga mansubdir.  

IJTIMOIY HAMKORLIK — turli millat, irq va dinga, ijtimoiy toifaga mansub 

kishilar hamda guruhlarning umumiy maqsad yo‗lida birgalikda, bir yoqadan bosh 

chiqarib faoliyat olib borishi, ularning o‗zaro hamjihatligini ifoda etadigan tushuncha. 

I.h. jamiyatda tinchlik va barqarorlik, yuksak taraqqiyotni ta‘minlashning muhim 

omilidir. I.h. bo‗lmagan jamiyatda boshboshdoqlik, turli millat va elat vakillari o‗rtasida 



 120 

ishonchsizlik ortib, qarama-qarshilik va ziddiyatlar kuchayishi, bu esa, oxir-oqibatda, 

og‗ir inqirozga olib kelishi mumkin. I.h. g‗oyasini amalga oshirish yo‗lida g‗ov 

bo‗ladigan eng xatarli to‗siqlar aqidaparastlik, terrorizm, ekstremizm, ayirmachilik, 

mahalliychilik, tajovuzkor millatchilik va shovinizmdir.  

IJTIMOIY HIMOYA — keng ma‘noda – mamlakat aholisini ijtimoiy va moddiy 

muhofaza qilinishini ta‘minlaydigan va jamiyatda qaror topgan huquqiy, iqtisodiy, 

ijtimoiy chora-tadbirlar majmui; tor ma‘noda – davlat va jamiyatning yoshi, salomatligi 

holati, ijtimoiy ahvoli, tirikchilik vositalari bilan yetarli ta‘minlanmagani tufayli 

yordamga, ko‗makka muhtoj fuqarolar to‗g‗risidagi g‗amxo‗rligi. «I.h.» tushunchasi 

birinchi marta 1935-yilda AQSHning «Ijtimoiy xavfsizlik bo‗yicha qonun» ida 

qo‗llanilgan. Uning asosiy maqsadi aholi farovonligining to‗xtovsiz yaxshilanishini 

ta‘minlash, aholi qatamlarining ta‘lim, madaniyat, kasb malakasi, daromadlari jihatidan 

keskin tafovutlariga barham berish, jamiyat tomonidan insonga munosib hayot darajasini 

va inson taraqqiyotini ta‘minlashga yordam berishdan iborat.  

IJTIMOIY JAMG„ARMALAR — a‘zoligi bo‗lmagan va o‗z mablag‗lari 

bo‗lmagan va o‗z mablag‗lari (mulk)ni ko‗ngilli badallar, qonunlar bilan taqiqlanmagan 

boshqa kirimlar hisobiga shakllantiruvchi, hamda ularni  muayyan ijtimoiy ehtiyojlarni 

qondirishga  yo‗naltiruvchi tashkilot. 

IJTIMOIY KAFOLAT — barcha fuqarolarning millati, tili, dini, jinsi, ijtimoiy 

kelib chiqishi va ijtimoiy holatidan qat‘iy nazar Konstitutsiya va b. qonunchilik 

hujjatlarida belgilangan siyosiy, ijtimoiy, iqtisodiy huquqlar bilan birga ularning hayot 

darajasi pasayib ketishiga yo‗l qo‗ymaslik, ehtiyojmand oila va fuqarolarning ijtimoiy 

muhofazasini ta‘minlash, g‗amxo‗rlik qilishdir. 

IJTIMOIY MUHIT — insonning yashashi va ishlashi uchun uni o‗rab turgan 

ijtimoiy, moddiy va ma‘naviy shartsharoitlar. Muxit keng ma‘noda (makromuhit) 

ijtimoiy-iqtisodiy tizimni – ishlab chiqaruvchi kuchlar, ijtimoiy munosabatlar va tartib-

qoidalar majmuini, jamiyatning ijtimoiy ong va madaniyatini o‗z ichiga oladi. Tor 

ma‘nodagi I.m. (mikromuhit) bevosita insonni qurshab olgan oila, mehnat, o‗quv va b. 

guruhlardan iborat.  

IJTIMOIY PARADIGMA — siyosiy fikr paradigmalaridan biri. I.p. mohiyatiga 

ko‗ra ijtimoiy yondashuvga mos keladi va siyosatni unga jamiyatning boshqa sohalari 

ta‘siri orqali tushuntiradi (mas.,iqtisod, ijtimoiy qatlamlashuv, madaniyat, huquq va h.k.). 

IJTIMOIY QATLAMLASHISH — o‗zaro bog‗liq va pog‗onalashuv asosida 

tashkil topgan, qatlamlar birligidan iborat ijtimoiy tengsizlik tizimi. I.q. – ma‘lumoti, 

daromadi, maishiy sharoiti, mashg‗uloti, psihologiyasi, diniy e‘tiqodi va h.k. belgilarga 

ko‗ra jamiyatning sinflar, qatlamlarga bo‗linish tizimi hisoblanadi. Ijtimoiy qatlamlashish 

ijtimoiy tenglik va tengsizlik, jamiyatda mavjud ko‗plab ijtimoiy tuzilmalarning 

hokimiyatga moddiy boyliklar, imtiyozlar, huquqlar, maqomlarga egaligi va yoki ta‘siri 

turlichaligi bilan ajralib turuvchi munosabatlar tizimi. Bu tushuncha har bir muayyan 

jamiyatda doimo mavjud bo‗lgan va ijtimoiy munosabatlar ta‘sirida vujudga kelgan 

tengsizlik munosabatlarini aks ettiradi. 

IJTIMOIY STRATIFIKATSIYA — siyosiy fikr paradigmalaridan biri. 

Jamiyatdagi guruhlarning ijtimoiy tengligi va tengsizligi, shun., huquq va majburiyatlari, 

ularning egallagan ijtimoiy maqomlaridan kelib chiqib aytiladigan tushunchadir. Bu 

tushuncha jamiyatni tashkil etuvchi guruhlar munosabatlaridagi doimo mavjud bo‗luvchi 

nomuvofiqlikni harakterlaydi. 

IJTIMOIY STRUKTURA — ijtimoiy tuzum tarkibiy qismlari o‗rtasidagi barqaror 

va tartiblashgan aloqalar tarmog‗i. Ijtimoiy guruhlar munosabatlari, mehnat taqsimoti, 

ijtimoiy tartibotlar (davlat va b.) xususiyati bilan belgilanadi. Aholining I.s.si, shun., 

uning kasb-hunar, milliy, jins, yosh, madaniy va b. belgilari bo‗yicha bo‗linishini ham 

o‗z ichiga oladi. I.s. ijtimoiy hayot xususiyatini o‗zida ifoda etib, jamiyatni tashkil 

etuvchi elementlar o‗rtasidagi munosabatlarni aks ettiradi.  

IJTIMOIY TASHKILOT — quyidan yuqoriga ichki tashkiliy tuzilmalarga ega, 

hamda qayd etiluvchi individual yoki guruhiy a‘zoligi mavjud fuqarolarning ko‗ngilli 

ittifoqi, uyushmasidir. 

IJTIMOIY TUZUM — jamiyatning muayyan taraqqiyot bosqichiga xos bo‗lgan 

ijtimoiy munosabatlar tizimi. I.t. jamiyatda qanday ijtimoiy munosabatlar amal kilishini 

aks ettiradi. Jamiyat odamlar va ular o‗rtasidagi munosabatlardan tashkil topadi. Har 

qanday I.t. asosida iqtisodiy munosabatlar yetakchi rol o‗ynaydi. Ijtimoiy munosabatlar 

va uning boshqa shakllari bir-birini to‗ldirib, yaxlit tizimni tashkil etadi.  I.t. tushunchasi 

jamiyatdagi ijtimoiy munosabatlar qanday rivojlanganligini ko‗rsatuvchi tushunchadir. 

Ijtimoiy munosabatlar qanchalik rivojlangan bo‗lsa, ishlab chiqarish, texnika va 

texnologiya ham shunchalik rivojlangan bo‗ladi, bu esa, o‗z navbatida, ijtimoiy 

taraqqiyotning yuksalish darajasini belgilaydi. I.t.ning ravnaqi ijtimoiy munosabatlarning 

rivojlanishiga bog‗liq bo‗lsa, jamiyatning holati undagi ijtimoiy munosabatlar tizimiga 

bog‗liqdir. Ijtimoiy munosabatlarning ravnaqi, o‗z navbatida, ishlab chiqaruvchi 

kuchlarning, texnika va texnologiyaning rivojlanishiga sabab bo‗ladi. Demak, jamiyat 

taraqqiyoti I.t. taraqqiyoti bilan chambarchas boglangandir. Hozirgi paytda 

O‗zbekistonda bozor iqtisodiyotiga asoslangan demokratik ijtimoiy munosabatlarni 

ifodalovchi I.t. qaror topmoqda.  

IJTIMOIY UYUSHMALAR — fuqarolar manfaatlari umumiyligi va ixtiyoriylik 

asosida vujudga keluvchi, lekin o‗z faoliyati natijasida daromad olishni ko‗zlamaydigan 

tashkilotlar (siyosiy partiyalar, ommaviy harakatlar, kasaba uyushmalari, ayollar, 

keksalar, nogironlar, yoshlar, bolalar tashkilotlari, ilmiy texnik, madaniy-ma‘rifiy, sport 

va b. ko‗ngilli jamiyatlar, jamg‗armalar, assotsiatsiyalar, boshqa tuzilmalar). Demak, 

fuqarolarning har qanday ko‗ngilli uyushmasi – ijtimoiy uyushmadir. Mavjud siyosiy 

hayotni o‗zgartirishiga yoki unga ta‘sir etishiga urinuvchi ijtimoiy uyushmalar siyosiy, 

deb qaraladi. 

IJTIMOIY VAKOLATLAR TIZIMI — fuqarolar irodasining siyosiy qarorlar 

qabul qilish sohasiga o‗tishini ta‘minlovchi institut. U hokimiyat tizimi va b. uyushgan 

guruhlar tizimi bilan chambarchas bog‗liq. 

IJTIMOIY YORDAM — ayrim ijtimoiy guruhlarga har tomonlama yordam berish 

uchun yo‗naltiriladigan davlat tadbirlari yig‗indisi bo‗lib, davlat va jamiyatning qariligi, 

sog‗lig‗i, ijtimoiy ahvoli, tirikchilik uchun vositalar bilan yetarli ta‘minlanmagani tufayli 

yordamga muhtoj fuqarolar to‗g‗risida g‗amxo‗rligi hisoblanadi. I.yo. pensiyalar, 

nafaqalar to‗lash, kam ta‘minlangan oilalarga moddiy yordam ko‗rsatish, 16 yoshgacha 

farzandi bo‗lgan kam ta‘minlangan oilalarga oylik nafaqa to‗lash, bemorlar va keksalarga 

xizmat ko‗rsatish, bolalarga g‗amxo‗rlik qilish ko‗rinishida amalga oshiriladi. Mehnatga 

layoqatsizlarni moddiy ta‘minlashning qatiy kafolatli tizimi ijtimoiy sug‗urta deb ataladi. 

IJTIMOIYLASHUV AGENTLARI — insonni siyosatga jalb etishni amalga 

oshiradigan ijtimoiy tuzilmalar. 

IJTIMOIY–SIYOSIY HARAKATLAR — muayyan ijtimoiy  maqsadlarga 

intiluvchi, lekin tugal tashkiliy tuzilmalarga va qayd etiluvchi a‘zolikka ega bo‗lmagan 

fuqarolarning birgalikdagi faoliyatidir. Partiyalar, jamg‗armalar va h.k. ijtimoiy 

tashkilotlardan farqlicha harakat rahbarlikning aniq tamoyillariga va faoliyatining 

kompleks dasturiga ega emas. Harakatlar o‗z tarkibida bir qancha ijtimoiy uyushmalarni 

ham, fuqarolarni ham birlashtirishi bilan ajralib turadi. Harakatning asosiy maqsadi – 

umumiy tushunchalar (mas., erkinlik, tenglik, adolat, tiklanish, xavfsizlik singari) orqali 

ifodalanadi. I.s.h – ijtimoiy taraqqiyotning asosiy harakatlantiruvchi kuchlaridan biri 

hisoblanadi. Ular siyosiy jarayonlarga kuchli ta‘sir ko‗rsatib, ijtimoiy hayotni o‗zgartiradi 

va rivojlantiradi. I.s.h., xaddan tashqari xilma-xil siyosiy kuchlardan tashkil topadi. 

Ularga koalitsion tamoyil asosida turli siyosiy partiyalar, kasaba uyushmalari, yoshlar, 

xotin-qizlar tashkilotlari va b. guruhlar kira oladi. Harakat qiluvchi tashkilotlar va 

guruhlardan har biri o‗zining mustaqilligini saqlab qoladi. I.s.h.ga, shun., birorta siyosiy 

yoki jamoatchilik tashkilotiga a‘zo bo‗lmagan oddiy odamlar ham kirishi mumkin. 

Harakatlar shuning uchun ommaviyligi, keng ijtimoiy negizga egaligi, tashkiliy va 

g‗oyaviy jihatdan amorfligi, yo‗nalishi va tarkibi nobarqarorligi, faoliyatining stixiyali va 

noaniqligi bilan tavsiflanadi. Polshalik sotsiolog E.Vyatr fikriga ko‗ra I.s.h. o‗z 

rivojlanishida bir qator bosqichlarni o‗tishlari zarur: shakllanish bosqichida harakat 

omillari, shart-sharoitlari vujudga keladi; Artikulyatsiya bosqichida dasturlar bayon 

etiladi, harakat maqsad va vazifalari rasmiylashadi;  tashviqot bosqichi; keng faollik 

bosqichi va so‗nish bosqichi. Harakat ishtirokchilari tomonidan ilgari surilgan talablar 

o‗zining miqyoslari, hamda ustuvorligi jihatdan bir xil emas. Ulardan ayrimlari hozirgi 

zamonning eng o‗tkir umumbashariy muammolari – tinchlikni himoya qilish, atrof-

muhitni muhofaza etishga borib taqalsa, ba‘zilari esa umumilliy vazifalarni: ishsizlikni 

bartaraf etish, milliy ozodlik teng huquqlilik, uy-joyga ega bo‗lish huquqi, unga 

to‗lanadigan haqni kamaytirish, oziq-ovqat mahsulotlarining ekologik sofligi uchun va b. 

talablarni ilgari suradilar. I.s.h.  ishtirokchilarining maqsadi va vazifalariga quyidagilar 

kiradi: jamoatchilik fikriga ta‘sir ko‗rsatish; u yoki bu masala buyicha hukumat 

siyosatiga ta‘sir ko‗rsatish; o‗zlari yashab turgan jamiyatni kuch ishlatmasdan 

o‗zgartirish;  Demokratik harakatlarning  qaror topishi va mustahkamlanishi jarayonida, 

uning alohida bo‗limlari foydalanadigan kurash shakllari va usullari yuksalib va 

takomillashib boradi. Hozirgi sharoitda ham ommaviy manifestatsiya va mitinglar, 

imzolarni yig‗ish – ilgarigidek bu chiqishlarning tarkibiy qismi bo‗lib qolmoqda. Ammo 

vaqt o‗tishi bilan yanada ko‗proq uyushgan xarakterga ega bo‗lgan: tinchlik yurishlari 

(GFR, Daniya, Finlyandiya),  tinchlik va qurolsizlanish uchun harakatlar kuni (Fransiya, 

Italiya, AQSH),  tinchlikning bahorgi, kuzgi yurishlari katta ahamiyat kasb etmoqda. 

Tinchlik lagerlari (Buyuk Britaniya, Italiya) tinchlik, poezdlari, GFR korxonalarida amal 

qilayotgan tinchlik uchun kurash qo‗mitalari demokratik harakatlarning noan‘anaviy 

usullaridir. Harakatlar ham siyosiy spektrning barcha qirralarini aks etadi: radikaldan 

konservativgacha. Ular yuqori darajada tashkil etilgan bo‗lishlari va umuman tashkiliy  

tuzilmlarga ega bo‗lmasliklari ham mumkin. Harakatlar muayan siyosiy vazifani hal 

qilish uchun paydo bo‗ladi va maqsadga erishgach tarqalib ketadi. Ba‘zan I.s.h. negizida 

siyosiy partiyalar shakllanishi mumkin: mas., ayollar partiyalari, ekologik partiyalar va 

h.k. Siyosiy harakatlar turli asoslar bo‗yicha tasniflanishi mumkin. Mas., ularning asosida 

yotgan muammolarning ahamiyatiga, jamiyatda yuz berayotgan o‗zgarishlarning ko‗lami 

va chuqurligiga qarab: a) tarixiy (epoxal) siyosiy harakatlar (qullar, ludditlar, levellerlar 

harakatlari, dehqonlar urushlari, proletariat inqiloblari va b. shu kabilar);  b) xalqaro 

siyosiy harakatlar (urushlarga qarshi, ekologik harakatlar);  v) milliy siyosiy harakatlar 

(davlat suvereniteti uchun harakatlar);  g) mahalliy siyosiy harakatlar. Tasniflash siyosiy 

harakatlarning kelib chiqishiga, siyosiy tizimga nisbatan munosabatiga, siyosiy 

hokimiyatga nisbatan munosabatiga qarab va b. asoslar bo‗yicha amalga oshirilishi 

mumkin. 

IKKI FUQAROLIK, bipatridlar — ayni bir vaqtda ikki va undan ortiq davlat 

fuqaroligiga mansublik. 1930-yil Gaaga konvensiyasida ikki fuqarolikni kamaytirish va 

tan olmaslik haqidagi xalqaro tamoyil mustahkamlangan. Umum e‘tirof etgan qoidaga 

ko‗ra, har bir shaxs faqat bir davlatning fuqarosi bo‗la oladi. 

IKKI PALATALI TIZIM —  davlat huquqida vakolatli organ tarkibida, odatda, 

alohida-alohida ishlaydigan ikki palata (quyi va yuqori palata)ning mavjudligi. Palatalar 

turlicha yo‗l bilan tuziladi va turlicha vakolatga ega bo‗ladi. Tarixan quyi palata bir 

muncha demokratik hisoblangan, shuning uchun aristokratiya manfaatlarini ifoda etuvchi 

yuqori palata unga qarshi qo‗yilgan va bu palata quyi palataga nisbatan tizginlovchi 

vazifasini o‗tashi kerak bo‗lgan. I.p.t. hozirgi vaqtda federativ davlatlarda ham, unitar 

davlatparda ham mavjud. Parlamentning quyi palatasi hamma vaqt bevosita aholi 

tomonidan saylanadi. Yuqori palata turli yo‗l bilan – bilvosita saylovlar (Fransiya, 

Avstriya, GFR) yoki to‗g‗ridan-to‗g‗ri saylovlar (AQSH, Italiya, Avstraliya, Yaponiya) 

yo‗li bilan shakllantiriladi. Ayrim mamlakatlarda yuqori palata nasldan naslga o‗tish 

belgisi bo‗yicha tuziladi (Buyuk Britaniya), yoki uning a‘zolarini davlat boshlig‗i 

tayinlaydi (Kanada). Bir qancha hollarda yuqori palatalar aralash yo‗l bilan 

shakllantiriladi: a‘zolarning bir qismi saylanadi, bir qismi tayinlanadi, qolganlar nasldan 

naslga o‗tish qoidasiga ko‗ra o‗z o‗rnini egallaydi (Nepal). Yuqori palatalarning 

deputatligiga nomzodlar uchun, odatda, ancha qattiq talablar qo‗yiladi (birmuncha yuqori 

yosh senzi va b.). Hozirgi parlamentlarning ko‗pchiligida yuqori palatalarning huquqlari 

quyi palatalarnikiga nisbatan cheklangan (mas., ko‗p mamlakatlarda moliyaviy qonun 

loyihalarini faqat quyi palatalar kiritishi mumkin, yuqori palatalar esa ularning qabul 

qilinishiga biron-bir ta‘sir ko‗rsata olmaydi). O‗zbekiston Respublikasi Oliy Majlisi ikki 

palatadan – O‗zbekiston Respublikasi Oliy Majlisining Qonunchilik palatasi (quyi 

palata)dan hamda O‗zbekiston Respublikasi Oliy Majlisining Senati (yuqori palata)dan 

iborat. 

IKKI PARTIYALI TIZIM — partiyaviy tizim ko‗rinishi. U hokimiyat uchun 

kurash ikki yirik partiya o‗rtasida kechishi va ularning hukmron hamda muxolif partiya 

sifatida o‗rin almashinib turishi bilan ajralib turadi. Mas., AQSHda – respublikachilar 

partiyasi bilan demokratlar partiyasi, Buyuk Britaniyada – konservatorlar partiyasi bilan 

1920-yillargacha liberallar partiyasi, so‗ngra esa uning o‗r-nini egallagan leyboristlar 

partiyasi. Ikki partiyaviy tizim yana boshqa partiyalar mavjudligini istisno qilmaydi, 

lekin kichik partiyalarning davlat boshqaruvida  ishtiroki uchun imkon qoldirmaydi. 

Fransuz politologi J.L.Shabo turkumlashuviga ko‗ra mukammal ikki partiyaviy tizim va 

nomukammal (ikki yarim) partiyaviy tizimlar ajratiladi. 

IKKINCHI JAHON URUSHI (1939-1945) — Germaniya, Italiya va 

Yaponiyaning aybi bilan boshlangan jahon tarixidagi eng yirik urush. XX a. fojiasi 

sifatida insoniyat tarixiga kirdi. Bu urushning kelib chiqishida asosiy rolni fashistlar 

Germaniyasi o‗ynadi. 1939-yil 1-sentabrda Germaniya Polshaga bostirib kirdi va I.j.u.ni 

boshlab berdi. 3-sentabrda Angliya va Fransiya Germaniyaga qarshi urush e‘lon qildi. 

SSSR 1939-yil 17-sentabrda Polsha hududiga qo‗shin kiritdi. G‗arb mamlakatlari 

(Angliya, Fransiya, AQSH) hukmron doiralarining «kelishtirish» siyosati Avstriyani 

(1939-yil mart), Chexoslovakiyani (1939-yil mart) Germaniyaga qo‗shib olinishiga va 

Myunxen  bitimiga (1939-yil sentabr) yo‗l ochib berdi. 1945-yil 2-mayda sovet 

qo‗shinlari Berlinni ishg‗ol qildi. A. Gitler o‗zini o‗ldirdi. 8-mayda Berlin yaqinidagi 

Karlsxorstda Germaniya oliy qo‗mondonligi vakillari fashistlar Germaniyasining 

ikkinchi jahon urushida so‗zsiz taslim bo‗lganligi haqidagi hujjatga imzo chekdi. 

Manjuriyadagi yapon qo‗shinlari sovet armiyasi tomonidan tor-mor qilingach, Yaponiya 

1945-yil 2-sentabrda so‗zsiz taslim bo‗lganligi haqidagi hujjatga  qo‗l qo‗ydi. Shu tariqa 

I.j.u.ga yakun yasaldi. I.j.u.ga jami 72 davlat jalb etildi. Urushda ishtirok qilgan 

mamlakatlarning 110 mln. aholisi unga safarbar etildi. Harbiy harakatlar 40 davlat 

hududida bo‗lib o‗tdi, barcha xarajatlar 4 trillion dollarni tashkil etdi. Urush davomida 62 

mln. kishi (shu jum.  27 mln. SSSR fuqarosi) halok bo‗ldi. 

IMIJ (ing. image, lot. imago – timsol, ko‗rinish) — shaxs, hodisa, narsaning 

ommalashtirish, reklama qilish va h.k. maqsadlarda odamlarga hissiy-ruhiy ta‘sir 

ko‗rsatishni ko‗zlab shakllantiriladigan qiyofasi; targ‗ib qilish vositalaridan biri (mas., 

siyosiy arbob I.i). 

IMIJIOLOGIYA — tadbiqiy politologiyadagi ilmiy-amaliy yo‗nalish. U kishilar 

ongida siyosiy yetakchi siymosi shakllanishi va ta‘siri qonuniyatlarini o‗rganadi. 

IMITATSIYA (lot. imitatio – taqlid) — 1) biror narsaga taqlid qilish, o‗xshatma; 

IMMANENT (lot. biror narsaga xos) — biror narsa, hodisa, jarayonga ichki xos 

xususiyat. 

IMMIGRANTLAR (lot. immigrans – ko‗chib keluvchi) — bir davlatdan boshqa 

bir davlat hududiga doimiy yoki uzoq vaqt istiqomat qilish uchun ko‗chib kelgan 

fuqarolar. Ular iqtisodiy, siyosiy yoki diniy sabablarga ko‗ra ko‗chib kelishi mumkin. 

Davlatlarning ko‗pchiligi avvaldan ruxsat olish sharti bilan I. ning o‗z hududidan ko‗chib 

kelishiga yo‗l qo‗yadi. Ayrim mamlakatlarda, mas., AQSHda I. haqida qonunlar 

chiqarilgan, shun., immigratsiyaga oid kvotalar belgilangan. 

IMMIGRATSIYA (lot. joylashadigan, ko‗chib kirmoq) — boshqa davlatlar 

fuqarolarining biron mamlakatga  vaqtincha yoki doimiy yashash uchun kelishi. I.ga 

asosan siyosiy va iqtisodiy omillar sabab bo‗ladi. Dunyoning immigrantlar boradigan 

ko‗p mamlakatlarida  maxsus immigrantlik kvotalari joriy etilgan. Anu shu kvotalar 

doirasida chet el fuqarolarining har yilgi oqimi tartibga solib turiladi.  

IMMUNITET (lot. immunitas – biron narsadan xalos, ozod bo‗lish, qutulish) — 1) 

biror narsadan ozod etish, qutqarish. 2) Biron davlatning boshqa davlat hududida bo‗lgan 

organlari yoki fuqarolarni anashu davlat yuridiksiyasidan ozod qilish. I. Xalqaro hayotda 

muhim amaliy rol o‗ynaydi va hozirgi zamon xalqaro huquqining hamma tomonidan 

e‘tirof etilgan institutidir. q. Diplomatik immunitet; Konsullik immuniteti. 

IMOMLIK, imomat (arab. boshqarmoq) — 1) musulmon teokratik davlatining 

umumiy nomi. Islom evolyutsiyasi jarayonida I. haqidagi tasavvur ham o‗zgarib borgan. 

Ilk islomda Muhammad (sav) va xalifalar musulmonlar jamoasida ma‘muriy hokimiyat 

va diniy rahnamo(imom)likni birga qo‗shib olib borgan. Keyinchalik xalifalar 

hokimiyatida ma‘muriy rahbarlik asosiy o‗rin egallagan. Diniy hokimiyat – I. esa 

nomigagina saqlanib qolgan. Shia mazhabida I. faqat Muhammad (sav) avlodidan 

bo‗lgan (Ali va Fotima avlodlari) shaxsning diniy va ma‘muriy hokimiyati hisoblangan; 

2) Dog‗iston va Chechenistonda muridlar davlati, XIX a.ning 20-yillari oxirida 

chorizmning mustamlakachilik siyosatiga qarshi Shimoliy Kavkaz xalqlarining kurashi 

davrida paydo bo‗lgan. Imomlari: G‗ozi Muhammad (1828-1832), Hamzatbek (1832-

1834), Shomil (1834-1859); 3) namoz vaqtida jamoat oldida turib ibodatni boshqarish, 

imomlik qilish. 

IMPERATIV MANDAT (lot. buyuruvchi) — saylangan shaxs yoki organ qat‘iy 

amal qilishi kerak bo‗lgan topshiriq. 

IMPERATOR (lot. imperator – hukmdor) — ba‘zi monarxlarga berilgan unvon. 

Dastlab, Rim lashkarboshilari (mas., Yuliy Sezar va b.) ga berilgan. Rimda respublika 

tartibi tugatilib, monarxiya o‗rnatilgach, davlat tepasiga kelgan har bir merosxo‗r I. deb 

atalgan. 962-yil nemislar Shimoliy Italiyani bosib olgach, Germaniya qirollari o‗zlarini I. 

deb atay boshladilar. XV a.dan bu unvon Avstriya monarxlarigao‗tdi. 1721-yil I. 

unvonini Pyotr I qabul qildi. Bundan keyingi rus podsholarining hammasi I. deb yuritildi. 

Napoleon I, Napoleon III lar ham o‗zlarini I. deb e‘lon qildilar. Bu unvon Xitoyda 1911-

yilgacha mavjud edi. Yaponiyada hozir ham I. davlat boshlig‗i hisoblanadi. 

IMPERIALIZM (fr. imperialisme) — keng ma‘noda hududlarni bosib olishga, 

qaram qilishga, boshqa davlatlar ustidan siyosiy yoki iqtisodiy nazorat o‗rnatishga 

qaratilgan davlat siyosati. U bir davlatning o‗z hokimiyatini boshqa davlat hududida 

iqtisodiy va siyosiy foyda olish maqsadida qaram aholini, asosan, harbiy vositalar 

yordamida ezish hisobiga amalga oshirishini anglatadi. Imperiya, aslida, bosib olish va 

hukmronlik qilishning, davlatlar o‗rtasidagi siyosiy raqobatning qadimgi shakli 

hisoblanadi. I. termini XIX a. 2-yarmida ingliz iqtisodchi olimi J. Gobsonning 

«Imperializm» nomli kitobi (1902) chiqqanidan sung, ayniqsa, keng tarqaldi va I.ga 

nisbatan bir-biridan keskin farq qiluvchi fikrlar paydo bo‗ldi. Liberalizm yunalishidagi 

olimlar (jum., nemis iqtisodchisi – A.Shumpeter) fikricha, Yevropa mamlakatlarining 

XIX a.dagi imperialistik ekspansiyasi kapitalistik taraqqiyot va raqobatning xususiyati 

emas edi, aksincha, u kapitalizmning siyosiy va iqtisodiy mohiyatiga zid bo‗lgan. Shu 

ma‘noda I. mutlaq monarxiyalar davridagi militaristik millatchilikning oqibati 

hisoblanadi. Radikal yo‗nalishdagi olimlar va siyo-satchilar (jum., V.I.Lenin) I.ni 

kapitalizmning oliy va so‗nggi bosqichi deya baholab, moliya kapitali hukmronligi, 

iqtisodning ichki inqiroziga javob tariqasida chetga kapital chiqarish, xalqaro trestlarning 

o‗sishi va yer yuzining kapitalistik davlatlar tomonidan taqsimlab olinishi bilan bog‗lab 

tushuntirmoqchi bo‗ladi. Bu fikrning xatoligini isbotlovchi nazariyotchilarning 

ta‘kidlashicha, I., birinchidan, tarixan kapitalizmdan oldin keladi, ikkinchidan, 

imperialistik davlatlar o‗rtasidagi raqobat, avvalo, iqtisodiy emas., balki siyosiy sabablar 

bilan bog‗liqdir. 

IMPERIYA (lot. imperium – hokimiyat) — 1) imperator boshqargan monarxiya 

davlatining nomi; ba‘zi qadimgi zamon (Rim imperiyasi), o‗rta a. («Muqaddas Rim 

imperiyasi») yirik monarxiya davlatlari ham I. deb atalgan. Podsho Rossiyasi Pyotr I 

davri (1721)dan Romanovlar hokimiyati ag‗darilguniga qadar (1917), Fransiya Napoleon 

I (1-imperiya) va Napoleon III (2-imperiya) davrida, Avstriya 1804-1914-yillarda (1868-

yildan Avstriya-Vengriya), Germaniya (1871-yildan 1918-yil inqilobiga qadar) I. 

bo‗lgan; 2) mustamlakalari bo‗lgan yirik davlatlar. Mas., Buyuk Britaniya dominion va 

mustamlakalari bilan birga Britaniya imperiyasini tashkil etgan. 

IMPICHMENT (ing. impeachment) — ayrim davlatlarda, mas., AQSH, Buyuk 

Britaniya, Yaponiyada oliy mansabdor shaxslar (mamlakat prezidenta, hukumat boshlig‗i 

va shokazo)ni javobgarlikka tortish va ularning jinoyatlari to‗g‗risidagi ishlarni sudda 

ko‗rib chiqishning alohida tartibi. I. vaqtida jinoiy ish qo‗zg‗atish va sudga berishni, 

odatda, parlamentning quyi palatasi amalga oshiradi, ishni ko‗rib chiqish esa - oliy 

palataning vazifasidir, ko‗rib chiqish lavozimdan chetlatish (bo‗shatish) bilan 

yakunlanishi mumkin. I. tartibida hukm qilingan shaxs umumiy tartibda jinoiy 

javobgarlikka tortilishi mumkin. 

IMPLEMENTATSIYA — qonun yoki qarorni amalda joriy qilish. 

IMTIYOZLAR — fuqarolarga pensiya olish, pensiya yoshini belgilash, davlat 

soliqlari, turar joy, ma‘lumot olish, transportdan foydalanish singari sohalardan qonun 

asosida belgilanadigan engilliklar. 

INAUGURATSIYA (lot. inauguro – bag‗ishlayman) — yangi saylangan davlat 

boshlig‗ining shu oliy lavozimini bajarishga kirishishi munosabati bilan o‗tkaziladigan 

tantanali marosim. Mas., AQSHning yangi saylangan prezidentini - prezident saylovi 

o‗tkazilganidan so‗ng tantanali ravishda lavozimga o‗tkazishadi. 

INDIVID — (lot. bo‗linmas., tur) alohida inson, shaxs. 

INDIVIDUALLIK (lot. individuum  – bo‗linmas) — muayyan narsa va hodisa, 

shaxs va jonivorning o‗zigagina xos, betakror, xususiy belgilar. Belgi sifatlarining o‗ziga 

xosligi bilan I. umumiylikka (individ esa umumga) qaramaqarshi qo‗yiladi. Dastlab, I. 

antik davrda atoqli yunon faylasuflari Levkipp va Demokrit tomonidan muayyan shakl va 

mazmunga, ya‘ni o‗ziga xos belgilarga ega bo‗lgan narsa va hodisalarga, jum., atom yoki 

individ (ya‘ni, bo‗linmas) kabilarga xos xususiyatlarni aniqlash jarayonida ma‘lum 

bo‗lgan. Hozirda I. tushunchasi ilm fanda turli ma‘nolarda ishlatiladi. Ijtimoiy fanlarda I. 

olomonga, guruhga zid tushuncha sifatida o‗rganiladi. 

INDUKSIYA — ko‗plab xususiy faktlarni umumlashtirib, ular asosida umumiy 

xulosaga kelish. Mas., Oliy Majlis deputatlarining ijtimoiy kelib chiqishi, lavozimi, 

ta‘lim darajasi va h.k. singari biografik ma‘lumotlarini umumlashtirish va turkumlash  

orqali jamiyatimizdagi qaysi ijtimoiy qatlamlar yoki  ijtimoiy-guruhlarning faol, qaysilari 

siyosiy jihatdan, ya‘ni hokimiyatga intilish jixatdan sustligi to‗g‗risidagi umumiy 

xulosaga kelishimiz mumkin. 

INDUSTRIAL O„SISH, industrial ravnaq, industriyalash — mamlakat xalq 

xo‗jaligining hamma sohalarida, ayniqsa sanoatda qudratli mashinalashgan ishlab 

chiqarishni barpo etish jarayoni; sanoat, og‗ir sanoatning ilgarilab yuksalib borishi. I.o‗. 

Mamlakat iqtisodiyotida sanoat mahsulotlarini ishlab chiqarishning ustun bo‗lishi, agrar 

yoki agrar-industrial mamlakatning industrial-agrar yoki industrial rivojlangan 

mamlakatga aylanishini ta‘minlaydi. XX a. ning oxirlariga kelib jahonning turli 

mamlakatlarida I.o‗. darajali o‗rtasida keskin farq yuzaga keldi. Mas., Yaponiya, AQSH, 

Germaniya, Fransiya, Buyuk Britaniya, Italiya, Kanadada I.o‗. o‗z cho‗qqisiga chiqdi va 

ular «postindustrial» mamlakatlarga aylandi. O‗zbekistonda industrial rivojlanishning 

asosiy maqsadi dunyo standartlariga mos keladigan, raqobatbardosh ishlab chiqarishni 

yaratishdan iborat. Bunga erishish uchun industriyani restruktrizatsiyalash (qayta 

tarkiblash), ya‘ni tayanch (bazaviy) tarmoqlarning ustun  rivojlanishini, import o‗rnini 

bosadigan mahsulotlar ishlab chiqaradigan og‗ir sanoat tarmoqlarni rivojlantirishni 

davom ettirish va undan eksportga yo‗l tutish kerak bo‗ladi. Buning uchun katta ilm talab 

va yuqori texnologik sohalar (tarmoqlar)ni rivojlantirishga alohida ustuvor ahamiyat 

beriladi. Ayni vaqtda I. o‗. kichik biznes va yirik biznes integratsiyasini taqozo etadi. Bu 

esa nafaqat kichik biznesni, balki og‗ir sanoatning salohiyatini yanada yuqori darajaga 

ko‗tarishga olib keladi. 

INDUSTRIAL SANOATI RIVOJLANGAN JAMIYAT — zamonaviy g‗arb 

jamiyatlarining nomlash uchun aksariyat olimlar tomonidan «rivojlangan jamiyat», 

«kapitalistik jamiyat» atamalari bilan birga qo‗llaniladigan kategoriya. U g‗arb 

jamiyatlarini an‘anaviy (urug‗chilik, feodal) jamiyatlardan ajratish uchun xizmat qiladi. 

Uni ilmiy muloqotga Sen-Simon kiritgan. XX a.ning 50-60-yillarida u Darendorf, Aron, 

Rastou, Bell va b.larning asarlarida keng qo‗llanilgan. 

INDUSTRIYA (lot. industria – faoliyat) — sanoat, xususan, yirik sanoat 

ma‘nolarida qo‗llaniladigan atama.  

INFLYATSIYA (lot. inflatio – shishish, bo‗rtish, ko‗tarilish), pulning 

qadrsizlanishi — tovar-pul muvozanatining buzilishi natijasida muomalada xo‗jalik 

aylanmasi ehtiyojlaridan ortiq darajada qog‗oz pullar miqdorining ko‗payib ketishi, pul 

massasining tovarlar massasidan ustunligi natijasida tovar bilan ta‘minlanmagan 

pullarning paydo bo‗lishi. I. birinchi galda sifati yaxshilanmagan holda tovarlar va 

xizmatlar nyarxining ko‗tarilishi ko‗rinishida, shun., oltin va chet el valyutasining milliy 

valyutaga nisbatan qimmatlashishi shaklida yuz beradi. Tovar ishlab chiqarishning to‗lov 

qobiliyatiga ega talab o‗sishidan ortda qolishi, bozorda talabga javob bermaydigan 

tovarlarning ko‗payib ketishi, budjet kamomadlarini qoplash uchun qo‗shimcha pul 

emissiyasi, investitsiyalarni emissiya hisobidan moliyalashtirish, monopol narxning 

mavjudligi, narxni oshib ketishidan hadiksirab tovarlarni keragidan ortiq xarid etish, 

mamlakatga qadrsizlangan chet el valyutasining ko‗plab kirib kelishi va b. omillar I.ni 

yuzaga keltiradi. «I.» termini dastlab 1861-1865 yillarda Shimoliy Amerikada, so‗ngra 

Fransiya va Germaniyada qo‗llanilgan. I. pul qadrini tushirib, uning iqtisodiy 

ahamiyatiga putur yetkazadi, shu bois davlat xarajatlarini qisqartirish, soliqlarni oshirish, 

pul emissiyasini cheklash, monopol narxlarni tartiblash, narx erkinligini ta‘minlash, 

ortiqcha pullarni bankka, qimmatli qog‗ozlar bozoriga tortish va b.lardan iborat I.ga 

qarshi siyosat yuritiladi. 

INFORMAKRATIYA (lot. information – tanishish, tushuntirish) — axborot 

hokimiyat. Aslida, ko‗plab ma'lumotlar jamiyatda kompyuter, ilm-fan 

texnologiyalarining rivojlanishi bilan bog‗liq. XXI a.da axborotning ustunligi 

ommalashib bormoqda.  

INFORMATSIYA (lot. informatio – tushuntirish, bayon qilish) — 1) odamlar bir-

biriga og‗zaki, yozma yoki boshqa usulda  beradigan axborot, shun., axborot berish va 

olish jarayoni; Ijtimoiy-siyosiy I. — ichki va xalqaro hayotdagi dolzarb yangiliklar, 

jamiyat hayotidagi ommaga taalluqli faktlar, hodisalar, siyosiy, iqtisodiy, ilmiy, madaniy 

jarayonlar va b. haqida ommaviy kommunikatsiyalar vositasida tarqatiladigan xabarlar 

majmui. Demokratik jamiyatda I.ga rostgo‗ylik, hayotiy faktlarni aniq bayon etish, 

ijtimoiy hayotdagi voqea va jarayonlarni holis tahlil etish va sharhlash talabi qo‗yiladi. 

INFOTERRORIZM — terakt sodir etishga olib kelishi mumkin bo‗lgan 

ma‘lumotning OAV orqali tarqatilishi, iqtisodiy jihatdan rivojlangan mamlakatning o‗z 

texnik imkoniyatlaridan boshqalarning zarari uchun foydalanishini anglatadi. Misol 

uchun biron-bir yolg‗on xabar ba‘zan butun dunyo davlatlarini bir-biriga qarama-qarshi 

qilib qo‗yadi, millionlab odamlarning ruhiyatini zaharlaydi, ularni yo‗ldan adashtiradi. 

Shu bois, jahon OAV orqali, xususan, ―Internet‖ tarmog‗idan tarqatilayotgan xabarlar 

noxolis berilar ekan, demak, turli zararli oqibatlar ham kelib chiqadi. Bunday zararli 

axborotlarni ―Axborot terrori‖ deb atash mumkin. Bunday zararli axborotlarni bu 

ko‗rinishi bugungi kunda siyosiy terrorizmning ajralmas qismiga aylanib bormoqda. 

INFRASTRUKTURA  (lot. infra – ostida) — 1) iqtisodiyot va insonlar hayotiy 

faoliyatining umumiy shartlarini ta‘minlab beruvchi xalq xo‗jaligi tarmoqlari majmui 

(mas., ishlab chiqarish infrastrukturasi – transport, aloqa, elektr energiyasi ta‘minoti va b. 

q., ijtimoiy-xo‗jalik infrastrukturasi - savdo, yo‗lovchilar transporti va aloqasi, ilm-fan, 

sog‗liqni saqlash va b.q.). 2) moddiy ishlab chiqarish tarmoqlarining faoliyati uchun 

zarur bo‗lgan inshootlar, binolar, tizim va xizmatlar majmui, shun., jamiyatning o‗z 

hayotiy faoliyati uchun zarur bo‗lgan shart-sharoitlar bilan ta‘minlash. 

INGLIZ-AMERIKA SIYOSIY FAN MAKTABI — zamonaviy chet el 

politologiyasi asosiy maktablaridan biri. Uning asosiy yo‗nalishlari: siyosiy 

zamonaviylashuv, barqarorlik, siyosiy ixtiloflar, tashqi siyosat muammolari. Asosiy 

vakillari S.Lipset, K.Rayt, S.Xantington, G.Morgentau, J.Sartori, R.Darendorf. 

INKLYUZIVLIK (ing. inclusive – o‗z ichiga olmoq) — ichida, ichiga kirib 

borishi. 

INKVIZITSIYA (lot. inguisitio – qidiruv) — katolik cherkovining sud-tergov 

tashkiloti; XIII a.da bid‘atchilarta qarshi kurashish maqsadida tuzilgan. Rim papasiga 

bo‗ysungan. I. zamindorlar-cherkov mafkurasi va ular zulmiga qarshi kurashchilarni 

ta‘qib qilgan. 1231-yildan dominikanlar ordeni ixtiyorida bo‗lgan. I. faoliyati  

shafqatsizligi bilan ajralib turgan. I. G‗arbiy Yevropaning bir qancha mamlakatlari, 

ayniqsa, Ispaniyada keng tarqaldi. Buyuk mutafakkirlar, olimlar J. Bruno, J. Vanininch I. 

yondirdi, G. Galiley va b. ta‘qibga uchradi. 1452-yildan Rimdagi Oliy I. tribunali I.ning 

oliy organi bo‗lib qoldi. XVI a.da I. kontrreformatsiyaning asosiy qurollaridan biriga 

aylandi. XVIII - XIX a.lar davomida I. tugatildi. 

INNOVATSIYA (ing. innovationas – kiritilgan yangilik, ixtiro) — 1) texnika va 

texnologiya avlodlarini almashtirishni ta‘minlash uchun iqtisodiyotga sarflangan 

mablag‗lar; 2) ilmiy-texnika yutuklari va ilg‗or tajribalarga asoslangan texnika, 

texnologiya, boshqarish va mehnatni tashkil etish kabi sohalardagi yangiliklar, shun., 

ularning turli sohalar va faoliyat doiralarida qo‗llanilishi. 

INQILOB, revolyutsiya — jamiyatning rivojlanishida ro‗y beradigan chuqur sifat 

o‗zgarishi (mas., ijtimoiy I.). I. so‗zi ko‗pincha ijtimoiy-siyosiy tuzumni qo‗qqisdan, 

zo‗rlik bilan o‗zgartirish ma‘nosida ishlatiladi. U asta-sekin, evolyutsion tarzda 

o‗zgartirishlarning aksidir. 

INQILOBCHI YETAKCHI — amerikalik politolog Robert Taker siyosiy 

yetakchilikning ajratib ko‗rsatgan uch turidan biri. I.ye. odatda qurol kuchi bilan boshqa 

ijtimoiy tuzumga tez va sakrash orqali o‗tishni rejalashtiradi. 

INQIROZ (yun. qaror, hukm, qat‘iy yakun)  — taraqqiyotda orqaga ketish, 

tanazzul. Har qanday tizim (obyekt)ning nisbatan yuqori darajada shakllangan holatidan 

quyi darajadagi holatga o‗tish jarayoni I. davri deyiladi. Iqtisodiy, siyosiy, ijtimoiy, 

ma‘naviy sohalardagi I.lar, odatda, mustaqil ro‗y beradi, ba‘zan esa hammasi kompleks 

tarzda baravar bo‗ladi. Bunday holda jamiyatning umumiy I.i boshlanadi. 1) 

kelishmovchiliklar, salbiy hodisalar va tendensiyalar bir-biri bilan bog‗liq bir holatdan 

ikkinchi holatga o‗tish. 2) biror narsaning jiddiy yetishmasligi, biror holatdagi jiddiy 

qiyinchilik; 3) manfaatdor tomonlarning asosiy boyliklari, manfaati va maqsadlariga 

jiddiy xavf yuzaga keltiradigan davlat ichidagi yoki xalqaro vaziyat; 4) haroratning 

keskin pasayishi va kasallikning barcha belgilarining yo‗qolishi va bu bilan bog‗liq 

bo‗lgan kasallik davomidagi o‗zgarish. 

INSIDENT (lot. incidens – bo‗lib turadigan) — odatda ko‗ngilsiz xarakterda 

bo‗ladigan hodisa, voqea, to‗qnashuv. 

INSINUATSIYA (lot. ichiga kirish, sezdirmay ichiga kirish) — biror kishining 

obro‗yini ketkazish, sha‘niga tegish maqsadida qilingan soxta, tuxmatdan iborat 

uydirmalar.  

INSON HUQUQLARI — insonning davlat bilan munosabatidagi huquqiy 

maqomini, iqtisodiy, ijtimoiy, siyosiy va madaniy sohalardagi imkoniyatlari hamda 

da‘volarini tavsiflovchi tushuncha. I.h.ni erkin va samarali tarzda amalga oshirish 

fuqarolik jamiyati va huquqiy davlatning asosiy belgilaridan biridir. 

INSON HUQUQLARI BO„YICHA MILLIY MARKAZ — inson huquqlari va 

erkinliklarini muhofaza qilishning ta‘sirchan mexanizmlarini yanada kengaytirish, 

xalqaro va huquqni muhofaza qilish tashkilotlari bilan hamkorlikni kengaytirish, davlat 

muassasalari xodimlari va barcha aholining inson huquqlari bo‗yicha madaniyatini 

oshirish maqsadida tashkil etilgan. 

INSON HUQUQLARI TO„G„RISIDA PAKTLAR — Birlashgan Millatlar 

Tashkilotining Bosh Assambleyasi 1966-yil 16-dekabrda qabul qilgan paktlar. Iqtisodiy, 

ijtimoiy va madaniy huquqlar to‗g‗risida xalqaro pakt hamda Fuqarolik va siyosiy 

huquqlar to‗g‗risida xalqaro paktdan iborat. Ular xalqaro shartnoma kuchiga ega bo‗lib, 

davlatlarning o‗z yurisdiksiyasida bo‗lgan shaxslarga muayyan huquqlarni berish 

yuzasidan majburiyatlarini belgilaydi, I.h.t.p.ga qo‗shilgan har bir davlat tomonidan 

tegishli qonun va b. tadbirlarni joriy etish orqali amalga oshiriladi. 

INSON HUQUQLARI UMUMIY DEKLARATSIYASI — BMT Bosh 

Assambleyasi tomonidan 1948-yil 10-dekabrda qabul qilingan deklaratsiya. U 

muqaddima va 30-moddadan iborat bo‗lib, uni qabul qilishdan maqsad har bir inson va 

davlat mazkur Deklaratsiyani nazarda tutgan holda ma'rifat va ta'lim orqali shu huquq va 

erkinliklar hurmat qilinishiga ko‗maklashishi lozim. Deklaratsiya har bir insonning tabiiy 

va ajralmas huquq va erkinliklari e‘lon etilgan asosiy xalqaro hujjatdir. Shu tariqa 

xalqaro munosabatlar tarixida birinchi marta insonning hamma rioya etishi zarur bo‗lgan 

asosiy huquqlari va erkinliklari doirasi belgilab berilgan. Deklaratsiyada «insoniyat 

oilasining hamma a‘zolariga xos qadr-qimmatni, ularning teng va ajralmas huquqlarini 

tan olish - erkinlik, adolat va yalpi tinchlik negizi» ekanligi e‘lon etilgan. Unga ko‗ra, 

umum hurmat va rioya qilishi shart bo‗lgan inson huquqlari doirasi shaxsiy, siyosiy 

hamda ijtimoiy-iqtisodiy huquqlardan iboratdir. 

INSON VA FUQARO HUQUQLARI DEKLARATSIYASI (1789) — Buyuk 

fransuz inqilobining siyosiy manifesti. 1789-yil 26 avgustda Ta‘sis majlisida qabul 

qilingan. Shaxs, so‗z, vijdon erkinligini, fuqarolarning qonun oldida tengligini, zulmga 

qarshilik ko‗rsatish huquqini, xususiy mulk daxlsizligini asosiy huquqlar sifatida e‘tirof 

etgan. 

INSON VA FUQARONING HUQUQ VA ERKINLIKLARI — insonga bekamu 

ko‗st yashash imkoniyatini beruvchi va iqtisodiy, ijtimoiy, madaniy, siyosiy sohalarda 

o‗z imkoniyat va talablarining amalga oshirilishini ta‘minlovchi huquqiy maqom. Inson 

huquqlari va erkinliklariga rioya etish O‗zbekiston Respublikasi konstitutsiyaviy 

tuzumining asosidir. O‗zbekiston Respublikasi Konstitutsiyasida qayd etilgan huquq va 

erkinliklar: qonunlarning mazmuni va qo‗llanilishiga hamda qonun chiqaruvchi, ijro 

etuvchi hokimiyat faoliyatiga bevosita ta‘sir ko‗rsatadi; O‗zbekistonning har bir 

fuqarosiga, uning jinsi, irqi, millati, tili, diniy e‘tiqodi, ijtimoiy kelib chiqishi, maslagi, 

shaxsiy va ijtimoiy ahvolidan qat‘i nazar, inson huquqlari va erkinliklari buzilmasligini, 

sud yo‗li bilan himoya qilinishini kafolatlaydi. 

INSONPARVARLIK — insonning qadri, erkinligi, baxt-saodati, teng huquqliligi 

to‗g‗risida, insoniylikning barcha tamoyillarini yuzaga chiqarish uchun shartsharoitlar 

yaratib berish haqida g‗amxo‗rlik qilishni ifodalovchi tushuncha. Unga ko‗ra, dunyoda 

eng qimmatli narsa insondir, butun mavjudot, borliq insonga, uning baxt-saodatiga 

xizmat qilishi lozim. Inson taqdiri, xalq manfaatlari, mamlakat kishilari haqida 

g‗amxo‗rlik I.ning asosiy masalasidir. Siyosatda insonparvarlik – siyosatning shakli, 

mazmuni, maqsad va vositalarida namoyon bo‗ladi. 

INSTANSIYA (lot. instantia – bevosita yaqinlik, navbatdagi) — bir-biriga itoat 

qiladigan tashkilotlar, davlat boshqarmalari, sud organlari, jamoat va b. tashkilotlar 

tizimidagi har bir bo‗g‗ini, pag‗onasi. 

INSTITUT (lot. institum – tartibot, muassasa) — 1) jamiyatdagi ijtimoiy 

tartibotlarning muayyan doirasini o‗z ichiga olgan huquqiy me‘yorlar majmui; 2) turli 

ixtisoslashgan o‗quv yurtlari (o‗rta, oliy, malaka oshirish tizimi), va b. muassasalarning 

nomi. Keng ma‘noda - ijtimoiy turmushni tashkil etuvchi va tartibga solib turuvchi 

ijtimoiy tuzilmaning bir unsuri – muassasalar, me‘yorlar, qadriyatlar, madaniyat 

namunalari, qaror topgan fe‘l-atvor shakllari majmui: iqtisodiy I. (mas., mulkchilik, ish 

haqi), siyosiy I. (mas., davlat, armiya, partiya), moliyaviy I.lar (moliya va bank 

muassasalari) va shokazo 

INSTITUTSIONALLASHUV — rasmiylashgan, barcha e‘tirof etgan qoidalar, 

qonunlar, an‘ana va marosimlarga asoslangan ijtimoiy munosabatlarning barqaror 

na‘munalarining shakllanishi. Siyosatda institutsionallashuv asosiy siyosiy aktorlar 

tomonidan siyosiy me‘yorlar, qoidalar, tadbirlar, qadriyatlar, xulq-atvor na‘munalarini 

o‗zlashtirish, e‘tirof etish, ularga amal qilish jarayoni. Siyosiy institutsionallashuv siyosiy 

barqarorlikning eng muhim shartlaridan biri. 

INTEGRATSIYA (lot. integratio – tiklash, to‗ldirish, integer –  butun so‗zidan) — 

1) ikki va undan ortiq davlatlarning iqtisodiyotini o‗zaro muvofiqlashtirish va 

birlashtirish; 2) sistema yoki organizmning ayrim qismlari va funksiyalarining o‗zaro 

bog‗liqlik holatini hamda shunday holatga olib boruvchi jarayonni ifodalaydigan 

tushuncha; 3) fanlarning yaqinlashishi va o‗zaro aloqa jarayoni; differensiatsiya bilan 

birga kechadi. 

INTERNATSIONAL — ishchilarning, sotsialistik, kommunistik partiyalarning 

yirik xalqaro uyushmalari. I Internatsional (Xalqaro ishchilar shirkati) - proletariatning 

1864-1876-yillardagi birinchi xalqaro tashkiloti. Unga K.Mars va F.Engels Londonda 

asos solgan; II Internatsional - sotsialistik partiyalarning xalqaro birlashmasi. 1889-yilda 

Engels ishtirokida Parijda tashkil topgan. I jahon urushi boshlanishi bilan tarqalib ketgan. 

Ulardan 1923-yil Gamburg shahrida Sotsialistik ishchi I.i tashkil topdi; Kommunistik I. 

(Komintern, 3-I., 1919-yil Moskvada asos solindi, 1943-yil tarqatib yuborildi); 4-I. 

(1938-yil Parijda L.D. Trotskiy asos solgan) va b. 1951-yil Frankfurtmaynda Sotsialistik 

I. (Sotsintern) tashkil topdi. U 103 ta partiya va tashkilotni birlashtiradi. 

INTERNIYALASH (fr. interner – yashash uchun chiqarib yubormoq, lot. 

internusdan - ichki) — 1) betaraf davlat tomonidan urushayotgan davlatlarning ana shu 

betaraf davlat hududiga o‗tib qolgan harbiy qismlarni majburan ushlab turish va 

qurolsizlantirish. 2) Bir urushayotgan tomonning ikkinchi tomonning fuqarolariga 

nisbatan o‗rnatiladigan erkinlikni cheklab qo‗yishning alohida rejimi. 

INTERPELLYATSIYA (lot. interpellatio – nutqni bo‗lib qo‗yish) —  yuqori 

qonun chiqaruvchi hokimiyat (parlament) deputatining yoki bir guruh deputatlarning 

hukumat siyosatining aniq yoki umumiy masalalari bo‗yicha hukumatga yoki uning 

ayrim a‘zolariga so‗rovnoma bilan murojaat qilish. I. hukumat faoliyatini tanqid qilish 

shakllaridan biri bo‗lib, oppozitsiyada bo‗lgan partiyalarning deputatlari undan 

foydalanadilar.  

INTERPOL (interpol) — xalqaro jinoiy politsiya tashkilotining barcha tillar uchun 

qisqartirilgan umumiy nomi. 1923-yil Vena shahar (Avstriya)da asos solingan. Hozirgi 

nomi manzilni qisqa qilib ifodalash tarzida 1-marta 1947-yil paydo bo‗lgan. 1949-yil 

BMT unga rasmiy ravishda xalqaro hukumatga qarashli bo‗lmagan tashkilot maqomini 

berdi. «I.»ning amaldagi ustavi 1956-yil 13-iyunda kuchga kirdi. «I.» jinoyatchilarni 

ro‗yxatga olish xalqaro markazi sifatida ish ko‗radi, shun., jinoyatchilarni (jinoyatlarda 

gumon qilinuvchilarni; bedarak yo‗qolganlarni; o‗g‗irlangan boyliklarni) xalqaro 

miqyosda qidirish ishlarini muvofiqlashtiradi. 190 davlat (2014-yil), shu jum., 

O‗zbekiston Respublikasi 1994-yildan «I.»ning a‘zosidir. «I.»ning oliy organlari – bosh 

assambleya, uning sessiyalari har-yili chaqirib turiladi; ijrochi qo‗mita, unga «I.» 

prezidenti boshchilik qiladi; bosh kotibiyat, unga bosh kotib rahbarlik qiladi. «I.» 1946-

yildan «Xalqaro jinoiy politsiya umumlashtiruvchi ma‘lumoti» jurnalni nashr etadi. 

«I.»ning doimiy qarorgohi Fransiya qilib belgilangan. 

INTERPRETATSIYA — talqin qilish, sharxlash; biror narsani muayyan nuqtai 

nazardan talqin qilish, tushuntirish, qarab chiqish (mas., qonun moddasini talqin qilish) 

INTERVENSIYA (lot. interventio – aralashuv) — bir yoki bir necha davlatning 

boshqa bir davlat ichki ishlariga zo‗rlik bilan aralashuvi, uning hududiy yaxlitligi yoki 

siyosiy mustaqilligiga qarshi qaratilgan harakatlari. Bunday harakatlar BMT ustavi bilan 

man qilingan. Harbiy (qurolli), iqtisodiy, siyosiy I. bo‗lishi mumkin. Qurolli I. agressiya 

sifatida baholanadi. Bundan tashqari, intervent davlatlar soniga qarab alohida bir 

davlatning yoki bir necha davlatning I.si bo‗ladi, shun., chet el davlati hududiga qurolli 

kuchlar oshkora bostirib kirishi va yashirin, pinhona tarzda kirishi ham mumkin. Xalqaro 

huquqda I.ning har qanday ko‗rinishi va shakllari taqiqlangan. 

INTERVYU (ing. iterview) — siyosiy, jamoat yoki biron bitr boshqa arbobning 

jurnalist bilan e‘lon qilish uchun mo‗ljallangan suhbati. Odatda, I. jurnalistlar bergan  

savollardan  va bu savollarga javoblardan iborat bo‗ladi. 

INTRIGA (lot. adashtirmoq) — 1) kirdikor; xiyla-nayrang; g‗arazli maqsad bilan 

yashirin qilinadigan harakat. 

INVESTITSIYA (lot. investio – o‗rash, kiyintirmoq) — iqtisodiyotni rivojlantirish 

maqsadida o‗z mamlakatida yoki chet ellarda turli tarmoqlarga, ijtimoiy-iqtisodiy 

dasturlarga, innovatsiya, tadbirkorlik loyihalariga uzoq, muddatli kapital kiritish 

(qo‗yish). Pulning vaqt (zamon)ga bog‗liq qiymati nazariyasiga ko‗ra, I. kelajakda naf 

olish maqsadida mablag‗lar qo‗yishdir. I. kapitalni muayyan muddatga bog‗lashni yoki 

band qilishni bildiradi. Bundan asosiy maqsad kapital qiymatini saqlab qolish yoki 

bo‗lmasa kapital qiymatini vaqtda o‗stirib borishdir. 

IQTISODIY  SIYOSAT — davlatning iqtisodiy tadbirlari tizimi, iqtisodga 

maqsadli ta‘sir ko‗rsatish borasidagi maqsadlar, vositalar, vazifalar, tadbirlar birligi. 

Iqtisodiy siyosatning  izchilligi va samaradorligi turli omillarga bog‗liq. «Siyosiy 

iqtisod» tushunchani birinchi marta A. Monkreten (Fransiya) o‗zining «Siyosiy iqtisod 

xaqida traktat» asarida (1615-yil) qo‗llagan. Klassik siyosiy iqtisod maktabi 

namoyandalari A.Smit va D.Rikardo (Angliya) hisoblanadi. Bu maktab XVIII a. oxiri - 

XIX a.ning boshlarida tanilgan va obro‗li oqim hisoblangan. Siyosiy hokimiyat 

faoliyatining  tarkibiy qismi sifatida u jamiyatning ijtimoiy tarkibi, siyosiy 

subyektlarning va qaror qabul qiluvchi tashkilotlarning manfaatlari, qadriyatlari, ijtimoiy 

ong, siyosiy madaniyat  holati, hokimiyat tarkibi (qonunchilik va ijro hokimiyati 

munosabatlari, hukumat va fuqarolik jamiyati munosabatlari, partiyalararo munosabatlar) 

va hokimiyatda kuchlar nisbatiga bog‗liq. Iqtisodiy siyosatning strategik maqsadi – 

samarali va rivojlanib boruvchi iqtisodiy tizimni yaratishdan iborat. Bu vazifani 

iqtisoddagi asosiy mafkuralar bajaradilar: Adam Smitning liberal nazariyasi, marksistik 

iqtisodiy nazariya, Djon Meynard Keyns, Fridrix Avgust fon Xayek, Milton Fridman 

konsepsiyalari. Davlatning iqtisodiyotga aralashuvini quyidagi omillar belgilaydi: davlat 

umumiy manfaatlarning xususiy manfaatlardan  ustunligini, jamiyat barqarorligini 

ta‘minlashi, destruktiv tendensiyalarga qarshi tura oladi; biznesda xususiy manfaat 

ijtimoiy manfaatdan ustun kelib qolmasligi uchun davlat nazorati kerak; ―bozorda 

qadriyatlar ko‗p, lekin adolat ularning sirasiga kirmaydi‖; Davlat daromadlarni qayta 

taqsimlash vositasida ijtimoiy ―portlash‖larning oldini oladi. Daromad soliqlari: Buyuk 

Britaniyada – 40%; Germaniyada – 55.5%; AQSHda – 45%; Fransiyada – 60%; 

Yaponiyada – 50%; davlat ijtimoiy ahamiyatga ega tovarlar va xizmatlarni ishlab 

chiqarishni (avtomagistrallar, kutubxonalar, muzeylar,  politsiya va o‗t o‗chiruvchilar 

xizmati), biznesda davlatning alohida manfaatlari sohasining mavjudligini ta‘minlaydi; 

aholini bozor iqtisodiyotining  zararli oqibatlaridan a.aydi (odamlar sog‗lig‗i, hayot 

sharoitlari, ekologiya, milliy xavfsizlik). Buning uchun quyidagi mexanizmlarni 

qo‗llaydi: soliq siyosati, mahsulot sifatini nazorat etish; ishga yollashning standart 

shartlarini tartibga solish; ish haqqining kafolotlangan minimumini belgilash; atrof 

muhitni himoya etish; eksport uchun  kvotalar ochish; ayrim tovarlarni mamlakatga olib 

kirish yoki mamlakatdan olib chiqishga cheklovlar qo‗yish; inqirozlar davrida davlat 

tadbirkorlik faoliyatining renimatori (jonlantiruvchisi) bo‗lib-maydonga chiqadi. Budjet 

va monetar siyosat orqali davlat ishlab chiqarish o‗sishini, ishsizlik kamayishini, 

inflyatsiya sekinlashishini nazorat qiladi; davlat tadbirkorlik faoliyatining qonuniy-

huquqiy kafolotlarini  va tadbirkorlik uchun shart-sharoitlarni yaratadi, ya‘ni idealda 

davlat va tadbirkolar – hamkor sifatida qaralishi kerak. Bu quyidagi huquqlarni 

ta‘minlanishida namoyon bo‗ladi: – tadbirkorlik subyektlarining bozorga chiqishi va 

faoliyati uchun teng imkoniyatlarning yaratilishi; – tadbirkorlarning manfaatlari va 

huquqlarini huquqiy va ijtimoiy himoyasi tizimini yaratish, davlat, boshqarv organlari, 

mansabdor shaxslar tomonidan ularning kamsitilishiga yo‗l qo‗ymaslik; – tadbirkorlik 

faoliyatini olib borish, xususiy korxonalar tashkil etish, ularning faoliyat yuritishi uchun 

jihozlar va uskunalar sotib olish huquqi orqali; – tadbirkorlar o‗z faoliyatlari sohasini 

erkin tanlashi imkoniyatlari yaratilishi orqali. 

IQTISODIY BARQARORLIK — davlatning har qanday iqtisodiy muammolarga 

nisbatan iqtisodiy holati bo‗lib, rivojlanishning asosiy ko‗rsatkichlari belgilangan 

darajadan pastga tushmaydigan davlat iqtisodining shunday bir holati. 

IQTISODIY HAMKORLIK TASHKILOTI (IHT) — a‘zo mamlakatlarning 

iqtisodiy, madaniy, fan va texnikaviy hamkorligi bo‗yicha tashkil etilgan xalqaro 

mintaqaviy tashkilot. IHT 1964-yilda Eron, Pokiston va Turkiya tomonidan «Mintaqaviy 

hamkorlikni rivojlantirish» nomi bilan tuzilgan. Keyin 70-yillarda ichki mintaqaviy 

savdo susayib ketgani uchun o‗z faoliyatini to‗xtatgan. 1985-yilda «Iqtisodiy hamkorlik 

tashkiloti» nomi bilan qaytadan o‗z faoliyatini boshladi. 1992-yil 28 noyabrda Islomobod 

shahrida a‘zo davlatlar Tashki ishlar vazirlari kengashining favqulodda yig‗lishida 

Afg‗oniston, Ozarbayjon, Tojikiston, Turkmaniston, O‗zbekistan, Qirg‗iziston va 

Qozog‗iston davlatlari IHTga a‘zo bo‗ldilar. Tashkilotning asosiy maqsadlari: tashkilotga 

a‘zo bo‗lgan davlatlar o‗rtasida iqtisodiy aloqalarni, shu jum., savdo-sotiqni kengaytirish; 

har bir a‘zo davlatda iqtisodiy o‗sish va aholining turmush darajasini ko‗tarish uchun 

shartsharoitlar yaratish; a‘zo davlatlarning ma‘naviy va madaniy alokalarini kuchaytirish 

va b. Tashkilotning asosiy organlari: Tashqi ishlar vazirlarining Kengashi, doimiy 

vakillar va mintakaviy rejalashtirish kengashlari hamda kotibiyat. IHT kotibiyatini Bosh 

kotib boshqaradi. Kotibiyat 6 ta maxsus direktorat (savdo; transport va 

kommunikatsiyalar; energetika, mineral resurslar va atrof muhitni himoya qilish; sanoat 

va qishloq xo‗jaligi; iqtisodiy tadqiqotlar va statistika; loyihaviy tadqiqotlar) dan iborat. 

IHTning mintaqaviy muassasalari: kemachilik kompaniyasi; «EKOEYR» 

aviakompaniyasi; savdo va rivojlanish banki; qayta sug‗urtalash kompaniyasi; madaniyat 

in-ti; fan fondi; ta‘lim instituti. A‘zo davlatlar boshliqlari, hukumat raislari, 

delegatsiyalarining eng muhim iqtisodiy va b. masalalar bo‗yicha yig‗ilish va 

uchrashuvlari muntazam o‗tkazib turiladi. Tashkilot idorasi Tehronda joylashgan. 

IQTISODIY HAMKORLIK VA TARAQQIYOT TASHKILOTI, Organisation 

for Economic Cooperation and Dovelopment (OECD) — Yevropadagi davlatlar 

birlashmasi. 1948-yilda AQSH tashabbusi bilan Yevropani tiklash bo‗yicha Amerika 

iqtisodiy va moliyaviy yordamini (Marshall rejasi) oqilona ishlatish va shu yordamni 

oladigan Yevropa mamlakatlari bilan hamkorlik qilish maqsadlarida tuzilgan Yevropa 

iqtisodiy hamkorlik tashkiloti vorisi tarzida tashkil topdi. Bu tashkilotni tuzish to‗g‗risida 

konvensiya 1960-yil 14 dekabr kuni Parijda imzolanib, 1961-yil 1-oktabrdan kuchga 

kirgan. Tashkilotda 34 mamlakat – Avstraliya, Avstriya, AQSH, Belgiya, Buyuk 

Britaniya, Niderlandiya, Gretsiya, GFR, Daniya, Irlandiya, Islandiya, Ispaniya, Italiya, 

Kanada, Lyuksemburg, Norvegiya, Portugaliya, Turkiya, Fransiya, Finlyandiya, 

Shveytsariya, Shvetsiya, Yaponiya, Yangi Zelandiya va b. qatnashadi. Tashkilotga a‘zo 

davlatlarning rivojlanayotgan mamlakatlarga yordam ko‗rsatish, davlatlar mintaqasida 

a‘zodavlatlar siyosatini muvofiklashtirish nuli bilan iqtisodiy va ijtimoiy barkarorlikni 

ta‘minlashga hissa qo‗shadi. Tashkilot faoliyatiga tashkilotda qatnashuvchi 

mamlakatlarning vakillaridan iborat kenash rahbarlik qiladi. Tashkilot idorasi Fransiya 

(Parij)da joylashgan. 

IQTISODIY HOKIMIYAT — iqtisodiy imkoniyatlar, moddiy boyliklar ustidan 

nazoratdir. I.h.ga quyidagi tarkibiy qismlarni birlashtirish orqali erishiladi: moliyavny 

qudrat, axborot ta‘siri, moliyaviy ittifoq tarkibida o‗z o‗rnini to‗g‗ri aniqlash, davlat bilan 

aloqalarning (korrupsiya emas) mavjudligi va kuch bosimi mavjudligi. 

IQTISODIY HUQUQ VA ERKINLIKLAR — insonning iqtisodiy sohadagi 

yuridik imkoniyatlarini belgilovchi konstitutsiyaviy huquqlar majmui. Mazkur 

imkoniyatlarning xarakteri va mohiyati pirovard oqibatida muayyan jamiyatdagi 

iqtisodiy, ijtimoiy va siyosiy tuzumni belgilab beradi. Hozirgi demokratik davlatlarda 

asosiy I.h. va e. sirasiga xususiy mulkchilik huquqi, jum., yerga va aqliy mehnat 

mahsulotlariga xususiy mulkchilik huquqi, meros huquqi, erkin tadbirkorlik (xo‗jalik 

sohasida tashabbuskorlik) huquqi, mehnat huquqi va mehnatga oid boshqa huquqlar, 

xususan ishsizlikdan muhofaza qilinish, korxonani boshqarishda ishtirok etish va h.k. 

kiradi. 

IQTISODIY INQIROZ — ishlab chiqarishning keskin suratlarda pasayishi, ishlab 

chiqarish quvvatining to‗la emasligi, ishsizlikning o‗sishi, pul-kredit va valyuta-moliya 

sohasining izdan chiqishi va shu tufayli yuzaga keladigan ayanchli holat. 

IQTISODIY ISLOHOTLAR — davlatning iqtisod tizimini yoki iqtisodini 

boshqarishni yo‗lga qo‗yish va amalga oshirishdagi katta o‗zgarishlar. Xo‗jalik yuritish 

tizimida, iqtisodiyotni boshqarishda, iqtisodiy siyosatni amalga oshirish yo‗llari va 

usullarida yirik qayta qurishlar, o‗zgartirishlar samaradorligi past muayyan iqtisodiy 

tizimni takomillashtirish yoki eski tizimdan yangisiga o‗tish maqsadlarida amalga 

oshiriladi. Iqtisodiy tizimning samaradorligi qoniqarsiz bo‗lgan, iqtisodiy tangliklar yuz 

bergan, iqtisodiyot kishilarning ehtiyojlarini yetarli qondirmagan hollarda, mamlakat o‗z 

taraqqiyotida boshqa mamlakatlardan orqada qolgan sharoitlarda o‗tkaziladi. I.i. 

larzalarsiz, aniq maqsadlar ko‗zlangan holda, parlament qabul qilgan qonunlarga binoan 

va davlat rahbarligida o‗tkaziladi. I.i. evolyutsion rivojlanishni ta‘minlaydi. 

IQTISODIY TARAQQIYOT MODELI (fr. modele – o‗lchov, namuna) — 

mamlakat iqtisodiyotini tashkil etish va rivojlantirishning strategiyasi, maqsadlari, 

umumiy tamoyillari ifodalangan nazariy qarashlar majmui. I.t.m. tushunchasi XX a.ning 

50-yillarida paydo bo‗ldi. ayrim olimlar I.t.m.ni davlat tuzumi desa, boshqalar ijtimoiy-

iqtisodiy formatsiya, uchinchilari esa ijtimoiy-iqtisodiy taraqqiyotning aniq belgilangan 

yo‗li deb hisoblaydi. Hozirgi vaqtda taraqqiyotning bir qator tipik global modellari 

shakllangan. Ular orasida Osiyo, Yevropa, Lotin Amerikasi, Osiyo-Tinch okeani, Afrika 

va postsovet I.t.m.larini ko‗rsatish mumkin. 

IQTISODIY VA IJTIMOIY KENGASHI  — BMTning asosiy organlaridan biri. 

Uning xalqaro va ijtimoiy hamkorlik sohasidagi vazifalarining ijrosi uchun mas'ul 

tashkilot. BMT Bosh Assambleyasi saylaydigan 55 a‘zodan iborat; ularning uchdan biri 

har-yili qaytadan, BMT Xavfsizlik Kengashining doimiy a‘zolari bo‘lgan davlatlar esa 

uzluksiz a‘zolar etib saylanadi. 

IQTISODIY VA IJTIMOIY KENGASHI — BMTda 1946-yilda tuzilgan. 54 

mamlakat a‘zo. Bosh Assambeliya tomonidan har yili Xavfsizlik Kengashi davlatlari 

navbati bilan rahbarlikka saylanadi. Vazifasi – BMTning mintaqviy tashkilotlari va b. 

tashkilotlari faoliyatiga ko‗maklashish, shun., BMTning maqsadi va vazifalarini targ‗ib 

qilishga va da'vat qilishga ko‗maklashadi. 

IQTISODIY XAVFSIZLIK —davlatning iqtisodiy manfaatlari va suverenitetini 

iqtisodiy sanksiyalar, to‗siqlar orqali amalga oshiriladigan iqtisodiy diskriminatsiya va 

diktatlardan himoyalanganligi tushuniladi. Undan tashqari, iqtisodiy xavfsizlik deganda, 

davlatning iqtisodiy manfaatlari tizimini qayta qurish davrida va iqtisodiy beqaror 

vaziyatlar oqibatida vujudga keladigan xavflardan himoyalanish holatiga aytiladi.  

IQTISODIYOT — kishilar tomonidan mehnatni qo‗llagan holda inson uchun 

zaruriy bo‗lgan ne‘matlar, hayot sharoitlari va vositalarini yaratish orqali tirikchilikni 

ta‘minlash, ehtiyojlarni qondirishda foydalaniladigan xo‗jalik, vositalar, obyektlar, 

jarayonlar majmui. Ishlab chiqarish, ayirboshlash, taqsimot, iste‘mol sohasidagi ijtimoiy 

munosabatlarni qamraydi. 

IRQ (ar. ildiz, tomir) — kishining tana tuzilishi,tashqi qiyofasi (teri, ko‗z va 

sochining rangi, bo‗y-basti, yuz tuzilishi bosh suyagining shakli)ga qarab guruhlarga 

ajratish. Odatda uchta katta irq ajratiladi: evropoid, mongoloid, negroid.  

IRQCHILIK — irqiy kamsitish siyosati. Inson irqlarining jismoniy va ruhiy 

jihatdan har xilligi, irqiy tafovutlarning jamiyat tarixi va madaniyatiga qal qiluvchi 

ta‘siri, odamlarning azaldan oliy va past irqlarga ajratilganligi haqidagi qoidalarga 

asoslanadi. Shu da‘volarga ko‗ra, oliy irq»lar go‗yo boshqa irklar ustidan hukmronlik 

qilishga da‘vat etilgan, sivilizatsiyaning birdan-bir bunyodkorlaridir, past irklar esa 

yuksak madaniyatni yaratishga va uni hatto o‗zlashtirishga xam qobiliyatsizdir. Fransuz 

J. A. Gobino XIX a. o‗rtalarida birinchi bor I. g‗oyasini surib, oriylarni «oliy irq» deb 

e‘lon qiladi. I. fashizmning rasmiy mafkurasiga aylangan. Irqiy kamsitish, kishilarning 

biron-bir guruhini irqiy va etnik alomatiga ko‗ra majburan ajratish hamda aparteidni 

oklashda I. dan foydalaniladi. I. sionizm bilan hamohang. I. xalqaro xamjamiyat 

tomonidan qabul qilingan bir qancha hujjatlarda, jum., irqiy kamsitishning barcha 

shakllarini tugatish to‗g‗risidagi xalqaro konvensiyada keskin qoralangan. O‗zbekiston 

Respublikasi 1995-yil 31 avgustda mazkur Konvensiyaga qo‗shilgan. 

IRRATSIONAL (lot. irrationalis) — bilishning asosiy vositasi sifatida his-tuyg‗u, 

instintk va e‘tiqodni tan oluvchi falsafiy qarash. U aql bilan tushunib bo‗lmaydigan, 

g‗ayri ilmiy, mistik, mavhum – nooqilonama‘nolarini bildiradi. 

ISHCHILAR — industrial jamiyatda mehnatga layoqatli aholining yollanib 

ishlovchi va jismoniy mehnat bilan shug‗ullanuvchi toifasi, ijtimoiy guruh. XIX a. 

o‗rtalarida Yevropada sanoat rivojlanishi bilan dehqonlar va hunarmandlar hisobidan 

sanoat proletariati paydo bo‗ldi, I. ning kasaba uyushmalari va siyosiy partiyalari 

shakllandi (q. Marksizm, Sotsializm). 

ISHONCH YORLIG„I — biror shaxsning muayyan mamlakatda elchi yoki 

diplomatik vakil sifatida tayinlanganligini tasdiqlovchi rasmiy xat shaklidagi maxsus 

hujjat. Yorliq xorijiy davlat boshlig‗i nomidan uni qabul qiluvchi davlat boshlig‗iga 

yo‗llanadi. I. yo. da mazkur shaxsga davlat manfaatlarini ifodalash topshirilganligi, uning 

so‗zlari va harakatlariga ishonish lozimligi ta‘kidlanadi. 

ISHONCHLI VAKIL — O‗zbekiston Respublikasida Oliy Majlis deputatligiga 

nomzod yoki Xalq deputatlari viloyat, tuman, shahar Kengashi deputatligiga nomzodning 

vakili. I.v. nomzodning deputat etib saylanishi uchun tashviqot yuritadi, davlat organlari 

va jamoat birlashmalarining organlari, saylovchilar bilan o‗zaro munosabatlarda, shun., 

saylov komissiyalarida nomzodning manfaatlarini himoya qiladi. 

ISHONCHNOMA, vakolatnoma — muayyan muassasa yoki ayrim shaxs o‗z 

nomidan ish ko‗rish uchun ikkinchi bir shaxsga ishonch bildiradigan yozma vakolatli 

hujjat. 

ISHSIZLIK — bir qism iqtisodiy faol aholining o‗ziga loyiq ish topa olmasdan 

qolishi va mehnat zaxirasiga aylanishi. I. inson manfaatlariga to‗g‗ridanto‗g‗ri ta‘sir 

qiladigan yirik ijtimoiy-iqtisodiy muammolardan biri hisoblanadi. Mamlakat miqyosida 

3-5% darajasidagi I. iqtisodiyot uchun normal holat (I. ning tabiiy chegarasi) hisoblanadi. 

ISLOHOT — ijtimoiy hayotning biron-bir tomoni (tartiblar, idoralar, 

muassasalar)ni tubdan o‗zgartirish, qaytadan tuzish, yangidan tashkil qilish. I. rasman - 

har qanday mazmundagi yangilikni joriy etish hisoblansada, aslida I. deyilganda ko‗p 

yoki oz darajadagi ilg‗or qayta o‗zgartirish nazarda tutiladi. Jamiyatdagi ijtimoiy-

iqtisodiy o‗zgarishlarning pirovard maqsadini vaziyatdan kelib chiqqan holda to‗g‗ri 

belgilab olish muhimdir. I.lar turli mamlakatlarda ularning geografik joylashishi, iqlimi, 

iqtisodiy, intellektual salohiyati, ma‘naviyati, madaniyati, milliy xususiyatlari va b. 

o‗ziga xos omillardan kelib chiqqan holda amalga oshiriladi. Jamiyatning siyosiy, 

iqtisodiy, harbiy, madaniy, ma‘rifiy, huquqiy va shahar k. sohalarida alohida yoki bir 

necha sohalarida bir yo‗la I. qilinishi mumkin. I. vaziyatga qarab tadrijiy tarzda, 

bosqichma-bosqich amalga oshirilsa muvaffaqiyatli bo‗ladi. 

ISLOHOTCHI YETAKCHI — amerikalik politolog Robert Taker siyosiy 

yetakchilikning ajratib ko‗rsatgan uch turidan biri. I.e. hokimiyat tarkibini keng qamrovli 

islohotlar vositasida tubdan o‗zgartirishga intiladilar. 

ISLOM (arab. bo‗ysunish, itoat etish, o‗zini Alloh irodasiga topshirish) — jahonda 

keng tarqalgan uch dindan (buddizm va xristianlik bilan bir qatorda) biri. I. diniga e‘tiqod 

qiluvchilar arabcha «muslim» («sadoqatli»; ko‗pligi «muslimun») deb ataladi. «Muslim», 

«muslimun» so‗zining boshqa xalqlar orasida o‗zgacha talaffuz etish natijasida bu dinga 

e‘tiqod qiluvchilar turli nom bilan ataladi. Lekin bularning ichida hozir musulmon iborasi 

keng tapqalgan. Jahonda qariyb 1,2 mlrd.dan ortiq kishi I.ga e‘tiqod qiladi. 

Musulmonlarning 2/3 qismidan ko‗prog‗i Osiyoda yashaydi va bu qit‘a aholisining 20% 

idan ortiqrog‗ini tashkil etadi. Qariyb 30% musulmonlar Afrikaga to‗g‗ri keladi (qit‘a 

aholisining deyarli yarmi). Dunyoda musulmon jamoalari mavjud bo‗lgan 120 dan ortiq 

mamlakatdan 40 dan ziyodida musulmonlar aholining ko‗pchiligini tashkil qiladi. I. VII 

a.da Hijoz (G‗arbiy Arabiston) da paydo bo‗ldi. Uning asoschisi Muhammad (sav)dir. 

Muqaddasi kitobi Qur‘on. I.ning asosiy aqidasi - «Allohdan boshqa iloh yo‗q va 

Muhammad uning rasuli».  I. dini 5 «asos» yoki «ustun»ga ega: 1) kalima keltirish; 2) 

namoz o‗qish; 3) ro‗za tutish; 4) zakot berish; 5) imkoniyat topilsa haj qilish. 

ISLOM AQIDAPARASTLIK — mutloq haqiqatni da‘vo qilib, har qanday o‗zga 

diniy va dunyoviy g‗oyalarni, qarashlarni, ijtimoiy, milliy qadriyatlarni, madaniyatni rad 

etadigan mafkura. XX a.ning 60-yillaridan boshlab bir qator arab mamlakatlarida (Mas.: 

Misr, Saudiya Arabistoni, Suriya, Liviya, Jazoir kabi) qonli to‗qnashuvlarni keltirib 

chiqardi. Afg‗oniston, Tojikistonda fuqarolar urushini avj oldirdi. Aqidaparastlar hozir 

ham turli mamlakatlarda millatlar, turli dinlarga e‘tiqod qiluvchi kishilar o‗rtasida nizolar 

keltirib chiqarishga urinmoqdalar. Islom dini aqidaparastlari «sof islom» ilmiy-texnik va 

ijtimoiy taraqqiyot yutuqlaridan voz kechish g‗oyasini ilgari suradilar. Ularning asosiy 

maqsadi: Qur‘oni Karim va hadislarda ko‗rsatilmagan har qanday milliy, zamonaviy urf-

odatlar, qadriyatlar va qarashlarni, demokratik tamoyillarga asoslangan ijtimoiy 

taraqqiyot yo‗lini inkor etib, faqat islom dini aqidalarigagina asoslangan «islomiy 

taraqqiyot» yo‗lini joriy etishdan iborat. Vahhobiylik, «Musulmon birodarlari» tashkiloti, 

«Hizbut-tahrir», «Hizbulloh», «Islom ozodlik partiyasi» kabi diniy-ekstremistik 

tashkilotlar islom aqidaparastligi mafkurasiga asoslangan. 

ISLOM EKSTREMIZMI (extreme – oxiri, nihoyasi, so‗nggi) — jamiyat, millat va 

davlat hayotini faqat diniy aqidalardan kelib chiqib keskin o‗zgartirish va b.rish 

zarurligini ilgari suruvchi tashkilotlar, oqimlar faoliyatidan iborat. Ular har qanday 

dunyoviy, demokratik tamoyillarni, milliy qadriyatlar va urf-odatlarni tan olmaslikka 

asoslangan reaksion mafkuraga tayanadilar. Diniy ekstremizm tarafdorlari qonuniy 

siyosiy hokimiyatni zo‗ravonlik bilan egallashga urinadilar va bu yo‗lda har qanday 

usullardan foydalanadilar. «Vahhobiylik», «Hizbut-tahrir», «Musulmon birodarlari», 

«Turkiston Islom harakati» kabi diniy ekstremistik oqimlar va tashkilotlar shular 

jumlasidandir. Diniy ekstrmistik guruhlar bugungi kunda noqonuniy ravishda moddiy 

boyliklarga ega bo‗lish maqsadida talon-taroj, xunrezlik, yuridik va jismoniy shaxslar 

hayotiga tajovuz qilish bilan shug‗ullanadilar. Diniy ekstremizmning bugungi kunda 

vujudga kelishi va o‗sishining asosiy obyektiv va subyektiv omillari mavjud. Bular diniy 

va milliy o‗zlikning keskin o‗sishi, ma‘lum qatlamlar va guruhlarning kuch bilan siyosiy 

hokimiyatning ag‗darib davlat va jamiyatni islomiylashtirishga intilishiga borib taqaladi. 

Diniy ekstremizmning eng dahshatli holati shundaki, u davlat, xalq chegarasini bilmaydi, 

g‗araz niyatlarga to‗siq bo‗lmaganidek, bular ham o‗rmalab tarqab boradi. 

ISLOM FUNDAMENTALIZMI — hozirgi islomdagi uch oqimdan 

(traditsionalizm va modernizm birgalikda) biri. Bu oqim o‗zini diniy uyg‗onish 

tarafdorlari deb ataydi. Islom fundamentalizmining asosiy konsepsiyasi islomning funda-

mental tamoyil (shundan ularga islom fundamentalizm nomi berilgan), kapitalizmdan 

ham, sotsializmdan ham farq qiladigan mustaqil «Islom taraqqiyot yo‗lini» belgilab 

beradi, deb hisoblaydilar. Islom traditsionalistlaridan farq qilgan holda, ular ana shu 

fundamental tamoyillarni tiklash va ularga amal qilish tarafdorlaridanlar. Lekin islom 

modernistlariga qarshi ular ana shu tamoyillarni hozirgi davr taqozosiga moslab, qayta 

talqin etish mumkin emas., deb hisoblaydilar. Islom fundamentalizmi tarafdorlari 

traditsionalistlarga o‗xshab, din va siyosatni bir deb tushunadilar, faqat ulardan farqli 

o‗laroq, islom bilan millat manfaatlarini bir yoki yaqin deb hisoblaydilar. Islom 

fundamentalizmi tarafdorlari ijtimoiy adolat uchun kurashishni maqsad qiladilar, hatto 

mazlum tabaqalarni boshqalardan ajratib, ana shular nomidan ish ko‗radilar. Ijtimoiy-

sinfiy jihatdan islom fundamentalizmi turli (demokratik, radikal va konservativ) 

dunyoqarashdagi o‗rta hol guruhlar manfaatlarini ifodalaydi. Islom dini 

fundamentalistlarining bugungi kunda ilgari surayotgan va tayanch g‗oya sifatida 

e‘tiborni tortishi kerak bo‗lgan fikri xalifalikka qaytish, buning uchun «jihod» qilish, 

jihod yo‗lida «shahidlik», ya‘ni o‗zini qurbon berish talabalaridan iborat. Ular barcha 

musulmon diniga mansub xalqlarni xalifalik deb nom olgan va bitta xalifa boshqaradigan 

yagona diniy davlatga birlashtirib, amaldagi Konstitutsiya va qonunlar o‗rniga, o‗rta 

a.larda hukm surgan aqida va odatlarga itoat qildirmoqchi bo‗ladilar. Ming afsuski, ular 

bu g‗oyaning puch ekanligi va uni XXI a.da amalga oshirib bo‗lmasligini tushunmaydilar 

va johilliklari tufayli tushunishni ham istamaydilar. 

ISLOM KONFERENSIYASI TASHKILOTI (IKT) — hukumatlararo xalqaro 

tashkilot. 1969-yili Rabot shahrida bo‗lib o‗tgan 25 ta islom mamlakatlari davlat va 

hukumat boshliqlarining 1-konferensiyasida asos solingan. 1973-yili Jidda shahrida 

bo‗lib o‗tgan Islom davlatlari tashqi ishlar vazirlarining 3-konferensiyasida ta‘sis etilib, 

ustavi qabul qilingan. Mazkur xalqaro tashkilot 1975-yildan buyon Birlashgan Millatlar 

Tashkiloti huzurida kuzatuvchi maqomiga ega. Hozir IKT diniy mushtaraklik asosida 

jami 56 davlatni, jum., mustaqillikka erishgan Markaziy Osiyo davlatlarini, shun., 

Falastin ozodlik tashkiloti (FOT) ni birlashtiradi. IKT ustaviga binoan uning maqsadi 

a‘zo davlatlar o‗rtasida islom birdamligini rag‗batlantirish, iqtisodiy, ijtimoiy, madaniy, 

ilmiy va b. sohalarda hamkorlikni mustahkamlash, irqiy kamsitishni, barcha shakldagi 

mustamlakachilikni tugatishga harakat qilish, tinchlik va xavfsizlikni saqlash uchun 

tadbirlar belgilash, Falastin arab xalqining o‗z huquqlarini tiklash va uning yerlarini ozod 

qilish uchun kurashini qo‗llab-quvvatlash kabilardan iborat. 1981-yildan IKTning rahbar 

organlari davlat va hukumat boshliqlari Konferensiyasi har uch yilda bir marta 

chaqiriladi va tashqi ishlar vazirlarining Konferensiyasi va bosh kotib rahbarligidagi 

kotibiyatdir. IKT qarorgohi Jidda shahrida joylashgan. 1996-yildan O‗zbekiston 

Respublikasi IKTga to‗liq a‘zo bo‗lib kirgan. 

ISLOM OLAMI KONGRESSI (IOK) — musulmon mamlakatlari arboblarini 

birlashtirgan birinchi xalqaro islom tashkiloti. 1926-yilda Makkada tashkil etilgan. 

Qarorgohi Pokistondagi Karochi shahrida joylashgan.  IOK faoliyatida musulmonlarning 

har-yilgi haj ziyorati tugagan vaqtda to‗planadigan Oliy Kengash rahbarlik qiladi. IOK 

bir necha ilmiy tekshirish markazlari orqali islom tarixi, aqidalari, falsafasi sohasida 

tadqiqotlarni amalga oshirishga rahbarlik qiladi. Oliy rahbar organi Ta‘sis kengashi 

bo‗lib, unga turli mamlakatdan 60 nafar diniy arbob kiradi. Uyushma qarorlari tavsiya 

xarakteriga ega, majlisi yiliga 1 marta chaqiriladi. Ta‘sis kengash ishini Bosh kotibiyat 

muvofiklashtirib, boshqarib turadi. Uyushmaning Saudiya Arabistonining 3 ta shahri – 

Ar-Riyod, Madina va Jiddada bo‗limlari mavjud, yana 13 ta vakolatxonasi bor. I.o.u. 

nizomiga muvofiq uning bosh maqsadi – islom ta‘limotini dunyoda hukmron ta‘limotga 

aylantirish va islom aqidalariga asoslangan tuzum o‗rnatish. Musulmonlar birligini 

ta‘minlash, yoshlar masalasi bilan shug‗ullanish ham uning oldiga qo‗ygan vazifalaridan 

hisoblanadi. 

ISTE‟FO (arab.) — hukumatning, uning boshlig‗i yoki alohida vazirlarning I.si, 

ya‘ni hukumatga ishonchsizlik bildirilishi, tanbeh berilishi, hukumatdagi ichki ixtiloflar 

tufayli yoki o‗z ixtiyori bilan ularning o‗z vakolatlarini zimmasidan soqit qilishi, voz 

kechishi (I. berish). 

ISTEBLISHMENT (ing. establishment – asoslamoq, mustahkamlamoq) — 

ijtimoiy-siyosiy sohada kishilarning imtiyozli tor doirasi. Bu boy saralangan elita bo‗lib, 

iqtisodiyotni rivojlantirishga, davlat mafkurasi va siyosatini shakllantirishga hal qiluvchi 

ta‘sir o‗tkazadi. I.ni tashkil qiluvchi kishilar, odatda, faoliyatning hal etuvchi sohalarida 

rahbar lavozimlarni egallaydilar, bu o‗rinlarga boshqa kishilarning ko‗tarilishini cheklab 

qo‗yishga intiladilar, faxrli unvonlarga ega bo‗ladilar. 

ISTIBDOD (ar. cheksiz hokimiyat) — zolimlik, zo‗ravonlik huquqi qonun bilan 

cheklanmagan monarxistik  idora usuli; zo‗ravonlik asosiga qurilgan zolim hukumat. 

ISTIM (ar. ustunlik, egallash, bo‗ysundirish) — dushman tarafidan biror shahar 

yoki mamlakatning bo‗ysundirilishi, bosib olinishi. 

ISTIQLOL (arab. ozodlik, mustaqillik, erkin bo‗lish) — inson, millat, davlatning 

erkin rivojlana olish imkoniyatini ifodalovchi tushuncha. «I.» so‗zi «mustaqillik» 

so‗zining o‗zagi hisoblanadi va unga nisbatan birlamchi asos vazifasini o‗taydi. I., 

asosan, siyosiy jihatdan erkin bo‗lishni anglatadi, mustaqillik - barcha sohalarda to‗la 

ozodlikka erishilgani, ixtiyori o‗zida ekanini ifodalaydi. 

ISTIQLOL MAFKURASI — millat va davlatning mustaqil rivojlanishini 

ta‘minlashga qaratilgan g‗oyaviynazariy qarashlar tizimi. I. m. istibdod mafkurasi va 

amaliyotiga qarshi, ozodlikka intilish zarurati tufayli paydo bo‗ladi. Uning asosiy vazifasi 

ozod va erkin taraqqiyot yo‗lidagi olijanob maqsadlar atrofida xalqni birlashtirish, ulkan 

bunyodkorlik ishlariga safarbar etish, unda g‗oyaviy immunitet, mustaqillikka 

erishguncha xalqning orzu, maqsadini ifodalash, keyin esa mustaqillikni mustahkamlash 

omili hisoblanadi. 

ITTIFOQ —  1) zich birlik, birlashish; 2) davlat birlashuvi, paydo bo‗lish (mas. 

SSSR);  3) bir-biriga yaqin ijtimoiy uyushmalar tomonidan ta‘sis shartnomalari yoki 

nizomlar asosida vujudga keluvchi ijtimoiy uyushmalar. 

IUDAIZM, yahudiylik — asosan, yahudiylar o‗rtasida tarqalgan eng qadimgi 

dinlardan biri. Mil. av. I-ming yillik boshlarida Quddus (Falastin)da vujudga kelgan. 

Falastin xalqparining ayrim e‘tiqodlarini o‗zida mujassamlashtirgan. I. nomi Yahudo 

(Iuda) kabilasining nomidan olingan. Olamni yaratuvchi xudo Yaxvega e‘tiqod qilish, 

Yaxve va yaxudiylar o‗rtasidagi ahs (shartnoma)ga shak keltirmaslik, yahudiylar 

xudoning mumtoz bandalari ekaniga, Muso (Moisey) ning payg‗ambarligiga va unga 

ilohiy kitob Tavrot yuborilganligiga, narigi dunyoga, mahdiy (messiya)ning kelishiga, 

oxirat kuni barchaning tirilishiga, jannat va do‗zaxga, gunohkorlarning jazolanishi va 

savob ish qilganlarning rag‗batlantirilishiga ishonish I.ning asosiy aqidalaridir. 

IZOKRATIYA (yun. isos – teng, bir xil, o‗xshash) — 1) jamiyatda erkaklar tenglik 

tamoyillari ustunligini ilgari suruvchi g‗oya. Ijtimoiy hayotda bunday holat keng 

tarqalgan 2)  bir xil darajada huquq, burch, vazifalari, vakolatlari identifiqatorini 

anglatuvchi tushuncha. 

J 
JADIDCHILIK (arab, jadid – yangi) — XIX a. oxiri – XX a. boshida Turkiston, 

Buxoro, Xiva, Kavkaz, Qrim, Tatariston hayotida muhim ahamiyat kasb etgan ijtimoiy-

siyosiy, ma‘rifiy harakat. J. dastlab XIX a.ning 80-yillarida Qrimda Ismoilbek 

Gasprinskiy rahbarligida qrim tatarlari o‗rtasida vujudga keldi. J. harakati namoyandalari 

ko‗pincha o‗zlarini taraqqiyparvarlar, keyinchalik jadidlar deb atashgan. O‗sha davrning 

ilg‗or taraqqiyparvar kuchlari, birinchi navbatda, ziyolilar mahalliy aholining umumjahon 

taraqqiyotidan orqada qolayotganligini his etib, jamiyatni isloh qilish zaruriyatini 

tushunib yetgandilar. J. mohiyat e‘tibori bilan avvalo siyosiy harakat edi. Uning 

shakllanish va mag‗lubiyatga uchrash davrlari bo‗lib, ularni shartli ravishda to‗rtga 

bo‗lish mumkin. Turkiston, Buxoro va Xiva hududida bu davrlar 1895-1905; 1906-16; 

1917-20; 1921-29-yillarni o‗z ichiga oladi. Jadidlar orasidan yetuk olimlar, sanoat va 

ziroatchilik sohalarining zamonaviy bilimdon mutaxassislari, madaniyat arboblari 

yetishib chiqib, yurtni obod va Vatanni mustaqil ko‗rishni orzu qildilar va shu yo‗lda 

fidoyilarcha kurashdilar. Jadidlarning Turkiston mustaqilligi uchun kurashida asosan 

quyidagi yo‗nalishlar ustuvor edi: yangi usul maktablari tarmog‗ini kengaytirish; 

qobiliyatli yoshlarni chet elga o‗qishga yuborish; turli ma‘rifiy jamiyatlar va teatr 

truppalari tuzish; gazeta va jurnallar chop qilish, xalqning ijtimoiy-siyosiy ongini 

yuksaltirish bilan Turkistonda milliy demokratik davlat qurish. J.ning asosiy g‗oya va 

maqsadlari quyidagilar edi: Turkistonni o‗rta a.larga xos qoloqlik va diniy xurofotdan 

ozod etish, shariatni isloh qilish, xalqqa ma‘rifat tarqatish, Turkistonda muxtoriyat 

hukumatini barpo etish uchun kurash, Buxoro va Xivada konstitutsion monarxiya va 

parlament, keyinchalik demokratik respublika tuzumini o‗rnatish orqali ozod va farovon 

jamiyat qurish, barqaror milliy valyutani joriy qilish va milliy qo‗shin tuzish. 

JAHON AXBOROT AGENTLIGI — O‗zbekiston Respublikasi Tashqi ishlar 

vazirligining axborot agentligi. 1995-yil 8-noyabrda tuzilgan. Asosiy vazifasi – xorijiy 

mamlakatlarni O‗zbekistonning siyosiy, ijtimoiy-iqtisodiy va madaniy hayoti to‗g‗risida 

o‗z vaqtida, malakali xabardor qilish uchun milliy axborot agentliklari va xalqaro axborot 

markazlari bilan doimiy aloqani ta‘minlash; respublika hayotiga oid axborot 

byulletenlari, ma‘lumotnomalar, kataloglar, bukletlar, gazeta va jurnallar nashr etish, 

kompyuter, foto hamda audio-vizual mahsulotlari tayyorlash va chet ellarda tarqatish; 

xorijiy mamlakatlar iqtisodiyoti, jahon bozori kon‘yunkturasi, xalqaro tashkilotlar, 

O‗zbekiston bilan xamkorlik qilishdan manfaatdor bo‗lgan yetakchi xorijiy kompaniyalar 

va firmalarning faoliyati to‗g‗risida axborot to‗plash va uni respublikada 

ommalashtirishdan iborat. 

JAHON BOZORI — xalqaro mehnat taqsimotida ishtirok etish bilan o‗zaro 

bog‗langan mamlakatlar o‗rtasidagi barqaror tovar-pul munosabatlari tizimi. J. b. tovar, 

mehnat, kapital va valyuta bozorlari majmuidan tashkil topadi. J. b.da barcha 

mamlakatlar tashqi savdosining majmuini ifoda etadigan xalqaro savdo amalga oshiriladi. 

J. b. xalqaro birjalar, savdo uylari, banklar, sug‗urta kompaniyalaridan iborat bo‘lgan o‗z 

infratuzilmasiga ega. J. b. to‗lovlar va hisob-kitoblar xalqaro pul vazifasini o‗tovchi 



 142 

barqaror, erkin almashtiriladigan valyutalar, mas., AQSH dollari, Yaponiya ienasi va 

evroda olib boriladi. 

JAHON CHERKOVLARI KENGASHI — ekumen (xristianlik konfessiyalarini 

birlashtirish tarafdori bo‗lgan) harakatning rahbar organi. Uch protestant harakati 

(«E‘tiqod va tartib», «Hayot va faoliyat», Xalqaro missionerlik kengashi)ning qo‗shilishi 

yo‗li bilan 1948-yilda Amsterdamda jahon cherkovlarining 1-assambleyasida tuzilgan. 

Maqsadi cherkovlar o‗rtasida diniy e‘tiqod sohasida mavjud bo‗lgan tafovutlarni qiyosan 

o‗rganib chiqish va amaliy faoliyat sohasida ularni birlashtirish yo‗li bilan yagona 

xristian uyushmasini vujudga keltirish bo‗lgan. J.Ch.K.ga 110 ga yaqin mamlakatning 

345 dan ortiq cherkovi kiradi. Qarorgohi  Jeneva shahrida joylashgan. 

JAHON HAMJAMIYATI — jahonda mavjud davlatlarning hozirda insoniyat 

oldida turgan global muammolarni hamkorlikda hal qilishda, umumiy maqsad yo‗lida 

faoliyat ko‗rsatishda birligini anglatuvchi tushuncha. J.h. barcha davlatlarning suveren 

tengligi xalqaro huquqiy tamoyiliga asoslangan. J.h. xalqaro huquqda tashkilot 

hisoblanmaydi. J.h.ni aks ettiruvchi universal tashkilot – Birlashgan Millatlar 

Tashkilotidir. O‗zbekiston Respublikasi Konstitutsiyasining 17-moddasida 

belgilanishicha, «O‗zbekiston Respublikasi xalqaro munosabatlarning to‗la huquqli 

subyektidir». O‗zbekiston Respublikasi o‗zini J. h.ning bir qismi, deb biladi, u insoniyat 

oldida turgan muammolarni hal qilishda faol ishtirok etadi. 

JAHON INTELLEKTUAL MULK TASHKILOTI — xalqaro hukumatlararo 

tashkilot, BMTning ixtisoslashgan muassasasi (1974-yildan). Sanoat mulkini muhofaza 

qilish Parij uyushmasiga a‘zo davlatlar, Adabiyot va san‘at asarlarini muhofaza qilish 

Bern uyushmasi va b. ayrim ixtisoslashgan uyushmalarning diplomatik konferensiyasi 

(Stokgolm, 1967)da qabul qilingan konvensiyaga muvofiq tuzilgan. J.i.m.t.ning maqsadi 

davlatlar va xalqaro tashkilotlarning hamkorligi orqali intellektual mulkini muxofaza 

qilishga ko‗maklashish, yuqoridagi uyushmalarning samarali faoliyat olib borishini 

ta‘minlashdan iborat. J.i.m.t.ga 148 mamlakat (2015 y), shu jum. O‗zbekiston 

Respublikasi (1991-yil 25 dekabrdan) a‘zo. Tashkilotning oliy organi – Bosh 

assambleya; ma‘muriy organi – Xalqaro byuro. Qarorgohi – Jeneva shahrida joylashgan. 

JAHON METEOROLOGIYA TASHKILOTI (JMT) — xalqaro tashkilot, 

meteorologik tadqiqotlar va kuzatishlar bo‗yicha xalqaro hamkorlikni rivojlantirishga 

yordam ko‗rsatish hamda milliy meteorologik va gidrometeorologik xizmatlar ishini 

muvofiqlashtirish ishlarini olib boradi. 1947-yil sentabrda BMT huzurida tashkil etilgan. 

JMTga a‘zo mamlakatlar va hududlar soni 191 tani tashkil etadi (2013), O‗zbekiston 

Respublikasi 1992-yil 23 dekabrda a‘zolikka qabul qilingan. JMTning oliy organi Jahon 

meteorologiya Kongressi bo‗lib, 4 yilda bir marta chiqariladi. Ijroiya qo‗mitasi 24 milliy 

xizmat direktorlaridan tashkil topgan va har yili kamida bir marta yig‗ilish o‗tkazadi. 

JMTning 6 mintaqaviy uyushmasi (Afrika, Osiyo, Janubiy Amerika, Shimoliy va 

Markaziy Amerika, Tinch okeanning janubi-g‗arbi, Yevropa) yirik geografik 

mintaqalardagi xizmatlar faoliyatini muvofiqlashtiradi. JMTning doimiy ishlaydigan 

organi – kotibiyat Jeneva (Shveytsariya)da joylashgan. 

JAHON POCHTA ITTIFOQI — xalqaro davlatlararo tashkilot; BMTning 

ixtisoslashgan muassasasi (1947-yildan). 1874-yil 9-oktabr kuni asos solingan. I Xalqaro 

pochta kongressida tashkil etilgan (1875). 1878-yil gacha Umumiy pochta ittifoqi deb 

atalgan. Vazifasi pochta xizmatini yaxshilash, shu sohada hamkorlikni taraqqiy ettirish, 

rivojlanayotgan mamlakatlarda pochta xizmatini tashkil etish va takomillashtirishda 

texnika yordami ko‗rsatishdan iborat. Hozirgi kunda 192 davlat a‘zo. O‗zbekiston 

Respublikasi 1994-yildan a‘zo. Asosiy organlari: Jahon pochta kongressi, Ijroiya 

kengashi, Pochta ekspluatatsiyasi kengashi va Xalqaro byuro. Oliy organi – kongress, 5-

yilda bir marta chaqiriladi. J.p.i.ning rasmiy tili fransuz tili, ish jarayonidagi tili – ingliz, 

ispan, rus tillari. «Pochta ittifoqi» jurnali, kongresslar hisoboti va b.ni nashr qiladi. 

O‗zbekiston vakillari 21-kongress (1994-yil Seul shahar), 22-kongress (1999-yil Pekin 

shahri)da qatnashgan. J.p.i. idorasi Shveytsariyadagi Bern shahrida joylashgan. 

JAHON SAVDO PALATASI (International Chamber of Commerce, ICC) — 

jahon ishbilarmon va tadbirkorlar doiralari va birlashmalari federatsiyasi. 1919-yil 

Atlantik Siti (AQSH)da o‗tkazilgan xalqaro savdo konferensiyasida tuzilgan. 1920-yildan 

boshlab faoliyat ko‗rsatadi. 100 dan ortiq mamlakat milliy S.p.larini birlashtiradi. Sobiq 

SSSRda 1932-yilda tuzilgan Butunittifoq savdo palatasi JSP ga a‘zo bo‗lgan va 1959-

yilda boshqa ittifoqdosh respublikalar kabi O‗zbekistonda ham bu palataning respublika 

bo‗limi tuzilgan (1972-90-yillarda savdosanoat palatasi). JSP xalqaro tijorat faoliyati 

standartlarini, xalqaro iqtisodiy siyosat va tajribalar asosida tavsiyalarni ishlab chiqadi, 

turli mamlakatlar ishbilarmonlarining hamkorligini yo‗lga qo‗yadi, xalqaro iqtisodiy 

muammolarni hal etishga ko‗maklashadi va b. JSP tarkibida 15 xalqaro komissiya, 

ixtisoslashgan maxsus organlar (xalqaro arbitraj sudi, xalqaro savdo palatalari byurosi va 

b.) ishlaydi. Idorasi Parijda joylashgan. 

JAHON SAVDO TASHKILOTI (JST) — jahon mamlakatlarining o‗zaro savdo 

hamda savdo siyosati rejimini boshqaruvchi xalqaro tashkilot. Xalqaro savdoda 

tashkilotga a‘zo va ishtirokchi mamlakatlar uchun majburiy bo‗lgan tamoyillar va 

qoidalar belgilangan hukumatlararo ko‗p tomonlama shartnomalar asosida faoliyat olib 

boradi. 1995-yilda tashkil qilingan. BMT tizimiga kiradi. Idorasi Shveytsariya (Jeneva)da 

joylashgan. JST jahon savdosi qoidalarini ishlab chiqish yo‗li bilan davlatlar savdo 

siyosatiga ta‘sir ko‗rsatish, savdo munosabatlarini erkinlashtiradigan va qatiy tartib-

qoidaga soladigan muzokaralar uchun yig‗ilishlar o‗tkazish, davlatlararo savdoda yuzaga 

keladigan nizolarni hal qilish va b. vazifalarni bajaradi. JSTning oliy organi – barcha a‘zo 

mamlakatlar Vazirlar  Konferensiyasi bo‗lib, kamida ikki yilda bir marta o‗tkaziladi. 

Joriy ishlarga Bosh kengash (tovarlar savdosi bo‗yicha kengash, xizmatlar savdosi 

bo‗yicha kengash, intellektual mulk masalalari bo‗yicha kengash), sekretariat, doimiy 

qo‗mitalar rahbarlik qiladi. JST faoliyati a‘zo mamlakatlarning o‗zaro manfaatlarini turli 

tadbirlar (asosan boj imtiyozlari, to‗siqlari va b.)ni qo‗llash bilan himoya qilishga 

qaratilgan. A‘zo mamlakatlar JST talablarini bajarish bilan birga tashkilotning boshqa 

a‘zolariga savdoda mumkin qadar qulaylik berish rejimini (birinchi navbatda boj 

tariflarini pasaytirish) qo‗llaydi, o‗z ichki bozorini chet el korporatsiyalari uchun ochiq 

qilish majburiyatini oladi. 160 mamlakat to‗la huquqli a‘zo shundan 156 tasi xalqaro 

miqyosda tan olingan mamlakatlar, Tayvan, ikki qaram hududlar va Yevropa Ittifoqi 

kiradi. 24 ta davlat hukumatlari kuzatuvchi maqomiga ega. (O‗zbekiston ham). 

JAHON SOG„LIQNI SAQLASH TASHKILOTI — xalqaro tibbiy tashkilot; 

BMTning ixtisoslashgan maxsus muassasasi. 1945-yil fevralda BMT konferensiyasida 

J.s.s.t.ni tuzish to‗g‗risida qaror qabul qilingan edi. 1946-yilda sog‗liqni saqlash bo‗yicha 

Nyu-Yorkda o‗tkazilgan Xalqaro konferensiyada BMTga a‘zo 26 ta mamlakat tashkilot 

ustavini ratifikatsiya qilgach, J.s.s.t. tuzildi (1948.7.4). Shu kun butun dunyoda sihat-

salomatlik kuni sifatida nishonlanadi. Tashkilot o‗z oldiga «hamma xalqlarning iloji 

boricha sog‗-salomat bo‗lishiga erishish»ni maqsad qilib qo‗ygan. J.s.s.t. kasalliklarga 

qarshi kurash olib boradi, ularni tugatish tadbirlarini ko‗radi; atrof muhit muhofazasi, 

yuqumli va yuqumsiz kasalliklarga qarshi kurash uchun xalqaro standartlar belgilash, 

dori moddalar sifati va qo‗shimcha ta‘siri hamda narkotik moddalar ustidan xalqaro 

nazorat o‗rnatish; tibbiyot fanining eng muhim masalalari  bo‗yicha hamda sog‗liqni 

saqlash sohasidagi tadqiqotlarni koordinatsiyalash va ularni o‗tkazishga ko‗maklashadi. 

J.s.s.t. xalqaro karantin sohasida qator tadbirlarni amalga oshiradi: chechak, vabo va b. 

bilan kasallanish hollari to‗g‗risida mamlakatlarga o‗z vaqtida xabar beradi. Tashkilot 

tarkibiga 6 mintaqviy tashkilot kiradi. Ular har birining o‗z ijroiya organlari va mintaqviy 

byurolari bor. J.s.s.t.ning oliy organi – Jahon sog‗liqni saqlash assambleyasini 

mamlakatlar saylaydi, uning sessiyasi-yil sayin chaqirib turiladi. J.s.s.t.ning markaziy 

ma‘muriy organi – Sekretariatga (shtab kvartirasi Jenevada) general direktor rahbarlik 

qiladi. Tashkilot mablag‗ining asosiy manbai unga a‘zo bo‗lgan davlatlardan tushadigan 

badal pulidir. J.s.s.t. jurnallar, byulletenlar, nomuntazam nashrlar chop etadi. J.s.s.t.ning 

O‗zbekistondagi vakolatxonasi 1995-yildan O‗zbekiston sog‗liqni saqlash vazirligi 

binosida faoliyat ko‗rsatadi . 

JAMG„ARMA — ma‘lum bir faoliyat turiga, kishilarning muayyan ijtimoiy 

guruhiga ko‗maklashish maqsadida tuzilgan tashkilot. 

JAMIYAT — kishilarning tarixan qaror topgan hamkorlik faoliyatlari majmui. 

J.dagi hamma narsa (moddiy va ma‘naviy boyliklar, insonlar hayoti uchun zarur bo‗lgan 

shart-sharoitlarni yaratish va b.) muayyan faoliyat jarayonida amalga oshadi. Insonlar 

faoliyati va ular o‗rtasidagi ijtimoiy munosabatlar J.ning asosiy mazmunini tashkil etadi. 

Bular oilaviy, siyosiy, huquqiy, axloqiy, diniy, estetik faoliyatlari va ularga moe keluvchi 

munosabatlardir. Siyosiy soha turli ijtimoiy toifa va guruhlar, milliy birliklar, siyosiy 

partiyalar va harakatlar, jamoat tashkilotlarning o‗z siyosiy faoliyatini amalga oshiruvchi 

makondir. Ularning faoliyati J.dagi o‗rnatilgan siyosiy munosabatlar asosida o‗z siyosiy 

manfaatlarini amalga oshirishga qaratiladi. 

JAMIYATNING SIYOSIY TIZIMI — davlat sifatida tashkil topgan jamiyatning 

muayyan siyosiy vazifalarni amalga oshiruvchi ijtimoiy muassasalari majmui. Davlat, 

partiyalar, kasaba uyushmalari, diniy tashkilotlar, shun., siyosiy maqsadlarni ko‗zlovchi 

barcha tashkilot va harakatlarni o‗z ichiga oladi. J. s.t.ning bosh bug‗ini davlatdir. Davlat 

jamiyatning ijtimoiy muassasalari huquqlari va qonuniy manfaatlariga rioya etilishini 

ta‘minlaydi, ularga ijtimoiy hayotda ishtirok etish uchun teng huquqiy imkoniyatlar 

yaratadi. Siyosiy tizim – davlat ichki tuzilishi jihatlarining o‗zaro aloqalari va ta‘sirining 

eng muhim, doimiy xususiyatlarini ifodalovchi ijtimoiy-siyosiy munosabatlar tizimi ham 

bo‗lib, siyosiy hokimiyatni, umuman davlat muassasalari tizimini va ularning asosiy 

tashkiliy shakllarini belgilab beradi. Siyosiy tizim har bir mamlakatning mavjud shart-

sharoitlari bag‗rida shakllanadi, odatda, mamlakat konstitutsiyasida va b. qonun 

hujjatlarida mustahkamlab qo‗yiladi. Jamiyat demokratlasha borgan sari siyosiy 

tizimning xilma-xil ko‗rinishlari o‗z faoliyatini namoyon eta boradi. Xalqning keng 

qatlami va turli yosh, kasb hamda soha vakillarining bu tizimda ishtirok etish imkoniyati 

kuchayadi. O‗zbekistonning siyosiy tizimi O‗zbekiston Respublikasining 

Konstitutsiyasida, shu asosda qabul qilingan qonunlar hamda boshqa rasmiy hujjatlarda 

o‗z ifodasini topgan, hokimiyatni qonun chiqaruvchi hokimiyat, ijro etuvchi hokimiyat va 

sud hokimiyatiga taqsimlash tamoyili asosida tuzilgan. O‗zbekistonda qonunda 

belgilangan tartibda ro‗yxatdan o‗tkazilgan kasaba uyushmalari, siyosiy partiyalar 

(O‗zbekiston Xalq demokratik partiyasi, O‗zbekiston Milliy tiklanish demokratik 

partiyasi, O‗zbekiston Liberal demokratik partiyasi, O‗zbekiston «Adolat» sotsial 

demokratik partiyasi), «Xalq birligi» harakati, yoshlarning «Kamolot» ijtimoiy harakati, 

diniy tashkilot va birlashmalar, ijtimoiy jamg‗armalar faoliyat ko‗rsatadi. Inson huquqlari 

bo‗yicha vakil (ombudsman), inson huquqlari bo‗yicha respublika milliy markazining 

faoliyati inson huquqlariga rioya etishni umummillat darajasida rivojlantirishga 

qaratilgan. O‗zbekistonning siyosiy tizimi hozirgi davrdagi ilg‗or demokratik davlatlar 

tajribasini o‗zida aks ettiradi. 

JAMOA (ar. hamma, umumiy, hammaga taaluqli) — 1) kapitalizmgacha ishlab 

chiqarish vositalariga birgalikda egalik qiluvchi va qishloq xo‗jaligi mahsulotlarini ham 

birgalikda ishlab chiqaruvchi ijtimoiy guruh, mas.: urug‗ jamoasi, qishloq jamoasi, oila 

jamoasi; 2) ba‘zi mamlakatlarda (mas., Bolgariyada) – quyi ma‘muriy-hududiy birlik; 3) 

keng ma‘noda – har qanday ijtimoiy uyushma. Mas., diniy jamoa. 

JAMOA XO„JALIGI — mulkiy pay va jamoaviy mehnat asosida ixtiyoriy 

uyushgan kishilarning shirkat (sheriklik) tashkiloti; xo‗jalik yuritish shakli. J. x.ning bir 

qancha turlari bor va ular turli mamlakatlarda turlicha nomlanadi.  Bozor iqtisodiyotiga 

o‗tish bosqichida O‗zbekistonda J.x. ham shaklan, ham mazmunan xo‗jalik yuritishning 

bozor usuli va tamoyillariga mos emasligi ma‘lum bo‗lib qoldi. 1998-yilda O‗zbekiston 

Respublikasining «Qishloq xo‗jaligi kooperativi (shirkat xo‗jaligi) to‗g‗risida» qonuni 

qabul qilindi. Respublika hukumatining 1998-yil 15-iyuldagi 299-sonli «Qishloq 

xo‗jaligini isloh qilishga oid qonun hujjatlariga muvofiq qishloq xo‗jaligi kooperativlari 

(shirkat xo‗jaliklari) tuzish chora-tadbirlari to‗g‗risida»gi qaroriga asosan barcha J.x. 

shirkat xo‗jaliklariga aylantirila boshlandi. J.x.ni shirkat xo‗jaliklariga o‗zgartirish 

mulkiy pay va oila nydpamura asoslangan bo‗lib, maqsad qishloqda mulkdorlar sinfini 

yaratish, ularning mulkiy huquqlarini qayta tiklash va himoya qilish, bozor iqtisodiyoti 

talab va usullariga javob beradigan xo‗jalik yuritish shaklini rivojlantirish maqsadlarini 

ko‗zlaydi. 

JAMOAT BIRLASHMALARI — 1) fuqarolar manfaatlari umumiyligi va 

ixtiyoriylik asosida vujudga keluvchi, lekin o‗z faoliyati natijasida daromad olishni 

ko‗zlamaydigan tashkilotlar (siyosiy partiyalar, ommaviy harakatlar, kasaba uyushmalari, 

ayollar, keksalar, nogironlar, yoshlar, bolalar tashkilotlari, ilmiy texnik, madaniy-

ma‘rifiy, sport va b. ko‗ngilli jamiyatlar, jamg‗armalar, assotsiatsiyalar, boshqa 

tuzilmalar). Demak, fuqarolarning har qanday ko‗ngilli uyushmasi – ijtimoiy 

uyushmadir. Mavjud siyosiy hayotni o‗zgartirishga yoki unga ta‘sir etishga urinuvchi 

ijtimoiy uyushmalar siyosiy, deb qaraladi. 2) fuqarolarning qonunda belgilangan tartibda 

ro‗yxatdan o‗tkazilgan birlashmalari. O‗zbekiston Respublikasida J.b. sirasiga kasaba 

uyushmalari, siyosiy partiyalar, olimlarning jamiyatlari, faxriylar va yoshlarning 

tashkilotlari, ijodiy uyushmalar, ommaviy harakatlar va fuqarolarning boshqa 

birlashmalari kiradi. J.b. – xalq tashabbuskorligi, ijtimoiy hayotda faol ishtirok etishining 

namoyon bo‗lishi, demokratiya va huquqiy davlatning tarkibiy qismi, fuqarolik 

jamiyatiga xos turmush shaklidir. J.b. quyidagi maqsadlarda tuziladi: kishilarning 

fuqarolik, iqtisodiy, ijtimoiy va madaniy sohalardagi huquqlari hamda erkinliklarini 

amalga oshirish va himoya qilish, davlat va jamoat ishlarini boshqarishdagi ishtirokini 

kuchaytirish, kasb va havaskorlikka oid qiziqishlarini qondirish, ilmiy-texnik va badiiy 

ijodkorlikni rivojlantirish, aholi salomatligini saqlash, xayriya ishlarida qatnashish, kasb, 

madaniyat, sog‗lomlashtirish, jismoniy tarbiya va sport, tabiatni, tarixiy va madaniy 

yodgorliklarni muhofaza etish sohasida tadbirlar o‗tkazish, fuqarolarni vatanparvarlik va 

insonparvarlik ruhida tarbiyalash, xalqaro aloqalarni kengaytirish va qonun bilan 

taqiqlanmagan boshqa sohalarda faoliyat yuritish. J.b. haqidagi qonun-qoidalar 

O‗zbekiston Respublikasi Konstitutsiyasi XIII bobida va «O‗zbekiston Respublikasida 

jamoat birlashmalari to‗g‗risida»gi qonunda belgilab berilgan. Ularda ta‘kidlanishicha, 

davlat J. b.ning huquqlari va qonuniy manfaatlariga rioya etilishini ta‘minlaydi, J. b.da 

ishtirok etish uchun barchaga teng huquqiy imkoniyatlar yaratadi. Davlat organlari va 

mansabdor shaxslarning J.b. faoliyatiga, J.b.ning esa davlat organlari va mansabdor 

shaxslar faoliyatiga aralashuviga yo‗l qo‗yilmaydi. 

JAMOAT FONDI — yuridik va jismoniy shaxslar tomonidan ixtiyoriy mulkiy 

badallar qo‗shish asosida tashkil etilgan, xayriya, ijtimoiy, madaniy, ma‘rifiy yoki boshqa 

ijtimoiy foydali maqsadlarni ko‗zlaydigan, a‘zoligi bo‗lmagan nodavlat notijorat 

tashkiloti jamoat fondi  deb e‘tirof etiladi. 

JAMOAT TASHKILOTI — fuqarolik jamiyati institutlarining muhim 

shakllaridan biri bo‗lib, o‗z huquqlari, erkinliklarini hamda siyosat, iqtisodiyot, ijtimoiy 

rivojlanish, fan, madaniyat, ekologiya va hayotning boshqa sohalaridagi qonuniy 

manfaatlarini birgalikda ro‗yobga chiqarish uchun birlashgan fuqarolarning xohish–

irodalarini erkin bildirishlari natijasida vujudga kelgan ixtiyoriy tuzilma jamoat tashkiloti 

sifatida e‘tirof etiladi. 

 JAMOATCHILIK FIKRI — bir tomondan, hokimiyatni amalga oshirishda 

ishtirok etuvchi siyosiy institut, ikkinchi tomondan, u yoki bu hodisalar, voqealar 

to‗g‗risida turli ijtimoiy guruh vakillarining o‗xshash fikr – mulohazalaridir. Ijtimoiy 

voqealarga, turli guruhlar, tashkilotlar va ayrim shaxslar faoliyatiga bo‗lgan yashirin yoki 

oshkora munosabatlarni o‗z ichiga oluvchi ommaviy ong shakli; muayyan ijtimoiy 

masalalarni ma‘qullash yoki qoralashda namoyon bo‗ladi, individlar, ijtimoiy guruhlar 

xatti-harakatini va ijtimoiy munosabatlarda muayyan me‘yorlarni belgilaydi; umuman 

jamiyat doirasida ham, turli ijtimoiy guruhlar doirasida ham amal qiladi. J.f.ning faolligi 

va ahamiyati jamiyatning strukturaviy xarakteri, ishlab chiqaruvchi kuchlarning, 

madaniyatning, demokratik huquqiy me‘yorlar va erkinliklarning taraqqiyot darajasi 

bilan belgilanadi. J.f. hokimiyat organlarini saylashda, ommaviy kommunikatsiya 

vositalarida, aholi so‗rovlari va b.da o‗z ifodasini topadi. 

JAMOATCHILIK NAZORATI — fuqarolik jamiyatining muhim belgilaridan biri 

bo‗lib, u fuqarolik jamiyatini shakllanitirish jarayonida davlatning iqtisodiy sohaga, 

xo‗jalik yurituvchi tuzilmalar, ayniqsa, xususiy sektor faoliyatiga aralashuvini cheklash 

hamda qonunlar ijrosi bo‗yicha davlat hokimiyati organlari faoliyati ustidan olib 

boriladigan ijtimoiy nazorat shakllaridan biridir. 

JANDARMERIYA (fr. gendarmerie) — harbiy tashkilotga ega bo‗lib mamlakat 

ichkarisida va armiyada (dala J.) soqchilik vazifalarini bajargan politsiya. Dastlab 1791-

yil Fransiyada vujudga kelgan. 1815-yilda rus armiyasida jandarm qismlari tuzilgan. 

1827-1917 – yillarda Rossiyada siyosiy politsiya vazifasini bajaruvchi alohida jandarm 

korpusi mavjud bo‗lgan. 

JANUBI-SHARQIY OSIYO DAVLATLARI UYUSHMASI (ASEAN) — 

mintaqaviy siyosiy-iqtisodiy tashkilot. Indoneziya, Malayziya, Singapur,  Tailand va 

Filippin davlatlari tarkibida tuzilgan (1967). Keyinchalik unga Bruney va Vetnam qabul 

qilingan. Maqsadi – mazkur davlatlarning iqtisodiy, ijtimoiy, madaniy va siyosiy 

hamkorligini rivojlantirish, Janubi-Sharqiy Osiyoda tinchlik va barqarorlikni o‗rnatishga 

ko‗maklashish. Tashkilot so‗nggi yillarda mintaqada tinchlik va betaraflik zonasi, shun., 

yadrosiz zona vujudga keltirish yo‗lida harakat qilmoqda. Qarorgohi Indoneziyadagi 

Jakarta shahrida joylashgan. 

JENEVA KONVENSIYALARI — 1949-yil 12-avgustda Jeneva shahrida urush 

jabr yetkazganlarni himoya qilish to‗g‗risidagi qabul qilingan xalqaro konvensiyalar. Bu 

bitimga: 1) harakatdagi armiya hisobidagi yarador va kasallar ahvolini yaxshilash; 2) 

dengiz qurolli kuchlari tarkibidagi yaradorlar, kasallar va kema xalokatiga uchraganlar 

ahvolini yaxshilash; 3) harbiy asirlar bilan muomala qilish; 4) urush davrida aholini 

muhofaza etish to‗g‗risidagi konvensiyalar kiradi. Konvensiyalar qabul qilingan 

konferensiya ishida 56 ta davlat qatnashgan. J.k.ga 1907 va 1929-yillardagi xalqaro 

konvensiyalar asos bo‗lgan. 

JIHOD, g‗azovot (arab. g‗ayrat qilish, kuchni ishga solish) — islomda din yo‗lida 

kurash. Dastlab J. deyilganda islomni himoya qilish va yoyish uchun kurash tushunilgan. 

Milliy ozodlik harakatlari davrida J. g‗oyasidan mustamlakachilikka qarshi kurashda 

foydalanildi. Umuman, hozirgi zamon musulmon nazariyotchilari J.ni islomni tinch yo‗l 

bilan yoyish, uni tashqi tazyiqdan himoya qilish uchun musulmonlarning kuch va 

g‗ayratlarini safarbar etish vositasi deb ta‘riflaydi. Mo‗‗tadil islom tarafdorlarining 

e‘tiqodiga ko‗ra, kuch ishlatish – «kichik J.», har bir mo‗min musulmonning o‗z nafsi 

bilan kurashi va ma‘naviy barkamollik yo‗lidagi sa‘y-harakati esa «buyuk J.» 

hisoblanadi. Oyat va hadislarga ko‗ra, J. hech qachon biror musulmonga yoki 

musulmonlar yashaydigan yurtga qarshi e‘lon qilinmaydi. Turkiya, Kavkaz va Markaziy 

Osiyoda J. ko‗proq «g‗azovot» nomi bilan ma‘lum bo‗lgan. 

JOSUSLIK — davlat xavfsizligiga qarshi jinoyat; shaxsning davlat siri 

hisoblanadigan ma‘lumotlarni chet davlat yoki uning agenturasiga yetkazish, bunday 

ma‘lumotlarni yetkazish maqsadida qo‗lga kiritish yoki to‗plash. Davlat siri 

hisoblanadigan ma‘lumotlar ijtimoiy, iqtisodiy yoki harbiy xususiyatga ega bo‗lishi 

mumkin. J. o‗ta og‗ir jinoyat hisoblanib, juda ko‗p mamlakatlarda bunday jinoyat uchun 

uzoq, muddatga ozodlikdan maxrum etish yoki o‗lim jazosi belgilangan. O‗zbekiston 

Respublikasida qonunga ko‗ra, J. respublika suvereniteti, hududiy daxlsizligi, xavfsizligi, 

mudofaa salohiyati yoki iqtisodiyotiga zarar yetkazgan holda qasddan sodir etilgan 

qilmish hisoblanib, u davlatga xoinlik qilish deb baholanadi. 

JRETSEKRATIYA — ko‗p qadimiy jamiyatlarda hukm surgan ruhoniylar 

hokimiyati. Chunki ularning diniy ta'siri juda ham kuchli bo‗lgan. 

KADRLAR (fr. cadre – shaxsiy tarkib) — 1) korxona, muassasa, firma, hissadorlik 

jamiyatlari, banklar, kasaba uyushmalari va jamoat tashkilotlarida malakali xodimlarning 

asosiy tarkibi. O‗zbekistonda mustaqillikdan so‗ng K. tayyorlash O‗zbekiston 

Respublikasi Oliy Majlisi tomonidan 1997-yil 29-avgustda qabul qilingan Kadrlar 

tayyorlash milliy dasturi asosida amalga oshirilib, bir butun uzluksiz tizimda olib 

boriladi. 

KADRLAR TAYYORLASH MILLIY DASTURI — O‗zbekiston 

Respublikasining kadrlar tayyorlash milliy dasturi – 1997-yil 29-avgustda O‗zbekiston 

Respublikasi Oliy Majlisining 9-sessiyasida prezident I.A.Karimov tashabbusi bilan 

qabul qilingan. Dasturning maqsadi ta'lim sohasini tubdan isloh qilish, uni o‗tmishdan 

qolgan mafkuraviy qoliplardan to‗la xalos etish, yuqori malakali kadrlar tayyorlashning 

rivojlangan demokratik davlatlar darajasidagi, yuksak ma‘naviy va axloqiy talablariga 

javob beruvchi milliy tizimini yaratishdan iborat. 

KAFOLAT (fr. ta‘minot) — insoniyatning, jamiyatning demokratiya va huquqiy 

davlat tomon rivojlanish jarayonida qo‗lga kiritgan yutuqlaridan biri. Demokratik 

huquqiy davlat inson, tashkilot va ommaviy harakatlarning huquqlarini konstitutsiyada va 

b. davlat hujjatlarida e‘lon qilish bilan cheklanib qolmay, ulardan amalda foydalanishni 

kafolatlaydi, ya'ni ta‘minlaydi, amalga oshirishga barcha shart-sharoitlarni yaratib beradi. 

KAMOLOT YOSHLAR IJTIMOIY HARAKATI — O‗zbekiston Respublikasi 

«Kamolot» yoshlar ijtimoiy harakati – O‗zbekiston yoshlarining ixtiyoriylik asosida 

vujudga kelgan, o‗zini-o‗zi boshqaradigan nodavlat notijorat tashkiloti. Harakat 2001-yil 

25-aprelda bo‗lib o‗tgan Ta'sis qurultoyi qarori bilan tashkil toptan. Ta'sis qurultoyida 

Harakatning Dasturi va Nizomi qabul qilindi. Harakat faoliyatining asosiy maqsadi – 

O‗zbekiston yoshlarini birlashtirish, sog‗lom turmush talablari asosida tarbiyalash, 

ularning manfaatlarini himoya qilish, yosh yigit-qizlarning o‗z aql-zakovati, kuch-

g‗ayratini to‗la namoyon etishi, jamiyatda munosib o‗rin egallashlari uchun shart-sharoit 

yaratib berishdan iborat. Harakatga uning dasturiy vazifa va maqsadlarini hamda Nizom 

talablarini tan oladigan, ularni amalga oshirish yo‗lida faol harakat qiladigan, Vatan 

taraqqiyoti, yurt tinchligi, xalq farovonligi yo‗lida mehnat qilish va kurashishni o‗zi 

uchun hayotiy e'tiqod deb biladigan, o‗qishda, mehnatda, harbiy xizmatda, jamoatchilik 

ishlarida boshqalarga o‗rnak bo‗ladigan, jinsi, irqi, millati, tili, dini, shaxsiy va ijtimoiy 

mavqeidan qati nazar, qoida tariqasida, 14 yoshdan 30 yoshgacha bo‗lgan O‗zbekiston 

fuqarolari a‘zo bo‗lishi mumkin. Harakatning oliy organi – 5 yilda bir marta 

chaqiriladigan Qurultoy, rahbar organi olti oyda bir marta chaqiriladigan Markaziy 

Kengash, ijroiya organi ikki oyda bir marta chaqiriladigan Ijroiya Qo‗mita hisoblanadi. 

«K.» yo.i.h. muassisligida «Turkiston», «Molodyoj Uzbekistana» gazetalari, «Yosh 

kuch», «Sirli olam», «Sinfdosh», «G‗uncha», «Yoshlik», «Qalb ko‗zi» jurnallari nashr 

etiladi. 

KAMPANIYA (siyosiy kampaniya) — muayyan muddatga mo‗ljallangan yirik 

siyosiy tadbir. K.s. saylovlarda, referendumlarda yoki davlat va jamiyat ijtimoiy-siyosiy 

hayotida muhim bo‗lgan masalalarni hal qilish uchun olib boriladigan tadbir. 

KANSLER (nem. kanc1er) — 1) bir qancha davlatlarda oliy mansabdagi shaxs 

(mas., Germaniya va Avstriyada federal K.-hukumat boshlig‗i; Buyuk Britaniyada xazina 

K.i – moliya vaziri, lord-K. – lordlar palatasining raisi); 2) Rossiyada 1917-yilgacha – 

oliy grajdanlik darajasi (1-sinf). Tashqi siyosat rahbarlari (tashqi ishlar kollegiyasi 

prezidentlari va tashki ishlar vazirlari)ga berilgan (yana q. Reyxskansler). 

KANTON (fr.) — 1) Shveytsariya respublikasi tarkibiga kiruvchi har bir alohida 

davlat; 2) Fransiya va Belgiyadagi kichik ma'muriy birlik. 

KAPITALIZM — xususiy mulk, bozor iqtisodiyoti va demokratik instituttlarga 

asoslangan jamiyat turi. Ijtimoiy tafakkurning turli oqimlarida K. – erkin tadbirkorlik 

tizimi, industrial jamiyat taraqqiyotining bosqichi, K. ning hozirgi davri esa – «aralash 

iqtisodiyot», «postindustrial jamiyat», «axborot jamiyati» va b.lar sifatida ta'riflanadi. 

Marksizmda K. – ishlab chiqarish vositalariga xususiy mulkchilikka va yollanma 

mehnatning kapital tomonidan ekspluatasiya qilinishiga asoslangan ijtimoiy-iqtisodiy 

formasiya, deb talqin etiladi. 

KAPITAN (fr-ing. bosh) — shaxs, partiya, ijtimoiy harakatning siyosiy faoliyat 

tajribasi, siyosiy obro‗-e'tiborli va avvalgi muvafaqiyatlari birligi. 

KAPITULYATSIYA — so‗zsiz taslim bo‗lish (xalqaro huquqda), urushayotgan 

tomonlardan birining yengilganligiga iqror bo‗lib, qarshilik ko‗rsatishni to‗xtatishi va 

qurolni tashlashi. K. to‗g‗risidagi hujjatni imzolash tarzida uzil-kesil rasmiylashtiriladi. 

Odatda, bunda hamma qurol-yarog‗lar, texnika, harbiy mulk g‗olibga o‗lja sifatida, 

shaxsiy tarkib esa - asirlar tarzida beriladi. Mag‗lub tomon hech qanday shartlar, 

qo‗shimcha izohlarni o‗rtaga qo‗ymay so‗zsiz K. aktini imzolaydi (mas., 1945-yil 

fashistlar Germaniyasi va militaristik Yaponiyaning K.). 

KARDINAL (lot. cardinalis – bosh) — katolik cherkovi ierarxiyasida Rim 

papasidan keyin, episkopdan oldin turuvchi ruhoniy. K.lar papaning cherkovni 

boshqarish sohasidagi eng yaqin maslahatchilari va yordamchilari hisoblanadi hamda shu 

lavozimga papa tomonidan tayinlanadi. 

KASABA UYUSHMALARI — mehnatkashlarni jinsi, diniy e‘tiqodi, irqiy va 

milliy mansubliklaridan qat'i nazar ishlab chiqarish va noishlab chiqarish sohalarida 

ijtimoiy-iqtisodiy huquqlari va o‗z a‘zolari manfaatlarini himoya qilish maqsadida 

birlashtiruvchi ommaviy jamoat tashkilotlari. XVIII a. oxirida G‗arbiy Yevropa 

mamlakatlari va AQSHda o‗zaro yordam jamiyatlari sifatida paydo bo‗lgan. Rivojlangan 

mamlakatlarda XIX a.da legallashdi. K.u. xodimlarning mehnat sharoiti, ish haqi, 

turmush, madaniyat va shu kabi sohalardagi manfaatlarini himoya qilishga da'vat etilgan. 

14 yoshga to‗lgan va mehnat (kasb) faoliyati bilan shug‗ullanayotgan har bir kishi o‗z 

xohishiga ko‗ra, o‗z manfaatlarini himoya qilish uchun K.u. tuzish, ularga kirish, K.u. 

faoliyati bilan shug‗ullanish va K.u.dan chiqish huquqiga ega. Eng yirik xalqaro K.u. 

markazlari: Jahon K.u. federasiyasi 1945-yil Parijda tuzilgan, 80 dan ortiq mamlakat 

milliy kasaba uyushma markazlarini birlashtiradi, kasaba uyushma umumiy a‘zolarining 

soni XX a.ning 90-yillarida 213 mln.dan ortiq bo‗lgan, qarorgohi Bryusselda). 

O‗zbekistonda K.u.ning huquqiy maqomi O‗zbekiston Respublikasi Konstitutsiyasi, 

Mehnat kodeksi, «Kasaba uyushmalari, ularning huquqlari va faoliyatining kafolatlari 

to‗g‗risida»gi O‗zbekiston Respublikasi qonuni (1992-yil 2-iyul) va b.lar bilan 

belgilanadi. K.u.ga mehnat, unga haq to‗lash va b.lar tayin masalalarni hal qilish sohasida 

huquqlar berilgan. K.u.ning ustavlari «O‗zbekiston Respublikasida jamoat birlashmalari 

to‗g‗risida»gi O‗zbekiston Respublikasi qonunida belgilangan tartibda ro‗yxatga olinadi. 

Barcha K.u. teng huquqlardan foydalanadilar. K.u. o‗z faoliyatida davlat boshqaruv 

idoralaridan, xo‗jalik idoralaridan, siyosiy partiyalardan mustaqil, ular oldida hisobdor 

emas va ular tomonidan nazorat qilinmaydi (qonun xujjatlarida nazarda tutilgan hollar 

bundan mustasno). K.u.ning huquqlarini cheklaydigan yoki shu huquqlarning amalga 

oshirilishiga to‗sqinlik qiladigan tarzdagi har qanday aralashuv man etiladi. K.u. o‗z 

ustavlarida belgilangan maqsadlarga va vazifalarga muvofiq ravishda boshqa 

mamlakatlarning K.u. bilan hamkorlik qilish, o‗z xohishiga ko‗ra, xalqaro va b. K.u. 

birlashmalariga va tashkilotlariga kirish huquqiga ega. K.u.ning tuzilishi federalizmga 

asoslangan. Quyidan yuqorigacha barcha organlar K.u. a‘zolari tomonidan saylangan 

vakillarning yig‗ilishlari, konferensiyalari va qurultoylarida saylanadi va ular oldida 

hisob beradi. K.u. har bir a‘zosi saylashi va K.u. organlariga saylanishi, yig‗ilishlar, 

matbuot va b.lar vositalar orqali K.u. hamda ma'muriy organlar faoliyatiga taalluqli 

masalalarni qo‗yishi mumkin. K.u. ishlab chiqarish, tarmoq va hududiy prinsiplar asosida 

tashkil etiladi. Tarmoq va hududiy K.u. a‘zo tashkilotlar sifatida O‗zbekiston K.u. 

Federasiyasini tashkil etadilar. 

KASSATSIYA (lot. guasso – buzaman, sindiraman) — 1) yuqori sudga qonuniy 

kuchga kirgan sud qarorlari, hukmlari yuzasidan shikoyat va protest berish; 2) yuqori sud 

tomonidan qonuniy kuchga kirgan sudning qarorlari va hukmlari qonuniyligi va 

asosliligini ishdagi mavjud bo‗lgan va qo‗shimcha taqdim qilingan materiallar bo‗yicha 

tekshirish; kassasiya tartibida ishni ko‗riщda uning mazmuni o‗zgartirilmaydi; 3) yuqori 

instansiya tomonidan kuyi instansiya sudining qarorini qonunlarning buzilganligi yoki u 

tomonidan ish yurituvi qoidalariga rioya qilinmaganligi uchun qayta ko‗rib chiqish, 

bekor qilish. 

KASTALAR (sanskritcha jati – asl, toza) — kishilarning biqiq endogam guruhi. K. 

o‗ziga xos sosial vazifalarni bajarish, merosiy kasb-hunarlar bilan shug‗ullanish 

natijasida ajraladiki, bu hol muayyan etnik, ba'zan diniy mushtaraklikka mansublik bilan 

bog‗liq bo‗lishi mumkin. K. baland - past tabaqalar hosil qiladi, ular o‗rtasidagi 

munosabatlarda qat‘iy cheklanishlar mavjud. Arxaik K. (tabaqaviy yoki sosial darajalar) 

bir qancha qadimgi va o‗rta a. jamiyatlari (Qadimgi Misr, Hindiston, Peru va b.lar) da 

bo‘lgan. Hindistonda hinduizmda, asosan, odamlarning muayyan belgiga ko‗ra 

guruhlarga bo‗linishi yalpi tus olgan. Hindistonda XX a.ning 40-yillarida 3,5 ming K. va 

kichik K. bor edi. O‗rta a.larda Hindistonda K. bir necha pog‗onani hosil qilgan: eng 

yuqori pog‗ona – brahmanlar va harbiy yer egalarining K.i yirik va o‗rtahol 

mulkdorlardan tashkil topgan; ulardan quyiroq pog‗onani savdogar-sudxo‗rlar egallagan; 

bulardan keyingi pog‗onadagi zamindorlar kastasi-mayda mulkdorlar va dehqonlar 

bo‗lib, jamoaning to‗la huquqli a‘zolari hisoblanishgan, yanada quyi pog‗onaga ko‗p 

sonli ersiz va to‗la huquqqa ega bo‗lmagan dehqonlar, hunarmandlar va xizmatkorlar 

kirgan; ularning eng past qatlami huquqsiz va eng ezilgan «hazar qilinganlar» 



 151 

(pariyalar)ning K.idir. Hindiston konstitutsiyasi (1950) K. tengligi va «hazar 

qilinganlar»ning yuridik teng huquqliligini e'tirof etdi. 

KATEGORIYALAR (yun. kategoria – mulohaza, fikr; belgi) — voqelikdagi 

hodisalar va bilishning muhim, umumiy xususiyat hamda munosabatlarini aks ettiruvchi 

eng umumiy va asosiy tushunchalar. K. bilish va ijtimoiy amaliyot tarixiy taraqqiyotining 

umumlashgan natijasi bo‗lib vujudga kelgan. K. haqidagi ilk ta'limot qadimgi 

Hindistonning ayrim falsafiy maktablarida uchraydi. Aristotel o‗zining «Kategoriyalar» 

asarida K.ni obyektiv reallikning in'ikosi hamda eng yuksak umumlashmasi deb talqin 

qiladi. U 10 ta kategoriya to‗g‗risida ma'lumot beradi: mohiyat, miqdor, sifat, munosabat, 

joy, vaqt, qoida, holat, xatti-harakat va qiynalish. 

KATEGORIYALASHTIRISH — bir xil hodisalarga tegishli tushunchalarni 

guruhlash jarayoni kategoriyalashtirish kontseptual ahamiyatga ega, negaki ular o‗z 

atrofida boshqa tushunchalar guruhlarini yoki subkategoriyalarni birlashtira oladilar. 

KATOLITSIZM (yun. katholikos – umumiy, asosiy) — xristianlikdagi asosiy 

oqimlardan biri. K. diniy ta'limot va cherkov tashkiloti sifatida 1054-yilda 

cherkovlarning bo‗linishidan keyin vujudga keldi. XVI a.da K.dan protestantizm ajralib 

chikdi. Katolik cherkovi qat‘iy markazlashgan, yagona markazi Vatikan, uning birdan-bir 

boshlig‗i - Rim papasi. K. xristianlikning asosiy aqida va marosimlarini e'tirof etadi. K. 

jahon siyosatida muayyan rol o‗ynaydi. Katolik cherkov ko‗p sonli ruhoniylar, monaxlik 

ordenlari, klerikal partiyalar, missionerlik tashkilotlari va b.larga ega. Cherkov 

statistikasiga ko‗ra, katoliklar 900 mln.ga yaqin kishi. Italiya, Ispaniya, Portugaliya, 

Fransiya, Belgiya, Avstriya va Lotin Amerikasi mamlakatlarida K. hukmron diniy 

ta'limot hisoblanadi. Polsha, Vengriya, Chexiya, Slovakiya va Kubada katoliklar dinga 

ishonuvchi aholining ko‗pchiligini tashkil etadi. XX a.ning 60-yillaridan K. aqidalari, 

marosimlari, tashkilotlari va siyosati zamon talablariga moslashtirilmokda. 

KAUZAL BOG„LIQLIK — narsa, xodisalar o‗rtasidagi sabab - oqibat bog‗liqligi. 

KAUZALLIK (lot. sabab bilan belgilanganlik,) — sabab va faoliyatning qonuniy 

aloqasi. Tamoyil (yoki qonun) sifatida kauzallik quyidagilarni anglatadi: har bir hodisa 

sababga ega (biror sabab bilan sodir bo‗lgan) va ayni vaqtda, boshqa hodisaning 

sababidir; sababsiz hech narsa paydo bo‗lmaydi. 

KAYFIYAT (siyosiy kayfiyat) — siyosiy psihologiyaning o‗zgaruvchi, dinamik 

elementlaridan biri. U odamlarning emotsional – ruhiy holatini aks ettiradi. Mazmuniga 

ko‗ra u odamlarning ehtiyojlari bilan ularning amaliy imkoniyatlari, ish va hayot 

sharoitlari o‗rtasidagi nomutonosiblikning u yoki bu darajasini aks ettiradi va ijtimoiy 

siyosiy ahvoldan ruhiy qoniqish, qoniqmaslik, befarqlik tarzida nomoyon bo‗ladi. 

Siyosatda siyosiy kayfiyat muhim rol o‗ynaydi. 

KECHIRIM — ayrim mamlakatlarda afv etishnnt xususiy shakli (xususiy afv); 

davlat boshligi tomonidan jinoiy jazoning bekor qilinishi yoki yumshatilishi. K. yakka 

tartibda muayyan shaxsga nisbatan qo‗llaniladi. Jinoyat uchun mahkum etilgan shaxs K. 

aktiga (qonuniy xujjatiga) binoan jazoni bundan keyin o‗tashdan ozod qilinishi mumkin. 

K.da belgilangan jazo kamaytirilishi yoxud jazoning yumshoqroq turi bilan 

almashtirilishi ham nazarda tutiladi. K. akti bilan jazoni o‗tagan shaxsdan sudlanganlik 

bekor etilishi mumkin. 

KIBBUTSIZM — Isroil kommunalari. Ularda ishlab chiqarish shirkat usulida 

tashkil qilinadi, moddiy farovonlik va daromadlar o‗rtasidagi tafovut minimal darajada 

bo‗ladi. Birinchi kibbuts 1909-yilda tashkil etilgan bo‗lib, xozirgi davrdagi qishloq 

xo‗jalik kooperativlarida Isroil aholisining 8 foizi faoliyat ko‗rsatadi. 

KIBERNETIKA (yun. kybernitike – boshqarish san‘ati) — boshqaruv jarayonlari 

va tashkillashgan tizimlardagi aloqalarning umumiy qonuniyatlari haqidagi fan. 

KIBERTERRORIZM — maxsus xaker dasturlari orqali kompyuter boshqaruvi 

tarmoqlarini egallab olish, kompyuter viruslari yordamida internet tarmog‗ini ishdan 

chiqarishni ko‗zda tutadi.  

KICHIK DAVLATLAR — xalqaro munosabatlarga unchalik ta'sir o‗tkaza 

olmaydigan, ammo o‗z mustaqilligi va hududiy yaxlitligini himoya qilish, saqlab qolish 

uchun etarli kuch-qudratga ega bo‗lgan (Gollandiya, Shvesiya va xokazo). 

KIMYOVIY TERRORIZM — zaharlovchi va bo‗g‗uvchi gazlardan terroristik 

maqsadlarda foydalanish. 

KLANLAR — etnik guruhlar. Ayrim mamlakatlarda k.lar mintaqaviy jamoalar 

yoki mahalliychilik deb tushiniladi. Joylarning murakkab relefi bilan o‗zaro ajratilgan va 

ularning aholisi bir-biridan ayri holda yashab kelgan va h.k. jihatlari tufayli etnik 

guruhlar k.larga ajraladi. 

KLANLASHUV (lot. klan – urug‗, avlod) — hokimiyatga ega shaxsning o‗z 

vakolatlaridan foydalanib atrofiga qarindosh-urug‗larini to‗plashi. Shun., kelajakda o‗z 

o‗rnini avlodlariga qoldirishga harakat qilinishiga nisbatan ishlatiladi. 

KLASSIFIKATSIYA (lot. tasnif) — predmetlar, hodisalar va tushunchalarni 

sinflar, bo‗limlar, darajalar bo‗yicha, ularning umumiy belgilari, xususiyatlariga ko‗ra 

taqsimlash (tur, bo‗limlarga kiritmoq). K. bir xillik va o‗xshashlikka quriladi. 

KLASSIK SIYOSIY IQTISOD MAKTABLARI — iqtisodiy ta'limotlar tarixida 

XVII-XIX a.larda vujudga kelgan yo‗nalishlar. K.s.i.m. qarashlari jamiyatning iqtisodiy 

hayotini dastlabki tizimli o‗rganish qo‗llanilgan nazariyalar hisoblanadi. Bu 

maktablarning yuzaga kelishiga XVII a. oxiri – XVIII a. davomida kapitalistik iqtisodiy 

munosabatlarning rivojlanishi va Angliyadagi sanoat inqilobi turtki bo‗ldi. 

Maktablarning klassik deb atalishining sababi shuki, ularning namoyondalari o‗z 

asarlarida hozirgi bozor iqtisodiyoti asosida yotuvchi qonuniyatlarni o‗rganganlar, bu 

sohada muhim kashfiyotlar qilganlar va bu jihatdan ularning qarashlaridagi ilmiy 

qoidalar hozirgacha o‗z ahamiyatini yo‗qotmagan. Klassik maktab vakillari vujudga 

kelayotgan yangi jamiyat - kapitalizmni ishlab chiqarishning abadiy va tabiiy shakli, 

inson tabiati (aqliy egoizm)ga mos tushuvchi birdan-bir jamiyat sifatida qaraganlar. 

KLASSITSIZM (lot. classicus – na‘munaviy) — XVII a. Fransiyada shakllangan 

K. o‗zida absolyutizm g‗oyalarini ifodalagan bo‗lsa, XVIII a.ga kelib K. yangi dunyoviy 

ideallar, ma'rifatparvarlik g‗oyalari va oddiy xalq orzu-istaklari va intilishlariga 

asoslangan ideallarga tayangan holda rivojlandi. 

KLASSOKRATIYA (lot. classis – daraja, turkum) — jamiyatda muayyan yirik 

ijtimoiy guruhlar (sinflar) va ularning avangardining, bir butun sifatida fuqarolarning 

boshqa guruhlarga nisbatan yetakchi, hukmronlik roli va amaliy harakatlarni 

ta‘minlovchi hokimiyat turidir. Bu marksistik mafkuraga hamda burjuaziya va proletariat 

diktaturasi ta'limotiga yondosh xarakterga ega. 

KLEPTOKRATIYA (yun. klepto – o‗marish, o‗g‗irlash va kratos – hokimiyat) – 

o‗g‗rilar hokimiyati. Davlat g‗aznasi, ichki va tashqi savdo aylanmasidan kelib tushuvchi 

mablag‗larni, mamlakat boyliklarining o‗z manfaati yo‗lida yagona shaxs yoki guruh 

tomonidan ayovsiz talanishi. 

KLERIKALIZM (lot. clericalis – cherkovga oid) — jamiyatning siyosiy va 

ma'naviy hayotida cherkov va dinning yetakchilik rolini ta‘minlashga intilish. K. 

tarafdorlari o‗z ta'sirini ommaga yoyish, ularni diniy dunyoqarashga ergashtirishga, turli 

milliy va xalqaro uyushmalar tuzishga harakat qiladilar. Klerikallar ayrim mamlakatlar 

(mas., GFR, Italiya)da yirik siyosiy partiyalar, kasaba uyushmalari, xotin-qizlar, yoshlar 

va b.lar jamoat tashkilotlari, o‗quv, davolash, xayriya muassasalari tashkil etgan, o‗z 

ommaviy axborot vositalariga ega. 

KLERIKKAL PARTIYALAR — XIX a.da shakllangan va ijtimoiy hayotning 

barcha sohalarida din va cherkov ta'sirini kuchaytirishga intiluvchi siyosiy partiyalar. 

Bunday tipdagi siyosiy partiyalar hozirgi vaqtda Italiya va Germaniya Federativ 

Respublikalarida muhim rol o‗ynaydi. 

KLIENTIZM — siyosiy tizim turlaridan biri bo‗lib, hokimiyatni xususiylashtirib 

olib,  davdat xizmatini jamoatchilik manfaatlariga qaratilgan vazifalardan mahrum qilib 

qo‗yadi va uni mo‗may daromad keltiradigan manbaga aylantiradi. Shu tariqa 

demokratiya barham topadi, amaldorlar diktaturasi o‗rnatiladi. Qamoqxona va lagerlar 

o‗rnini safsatabozlik va pul egallaydi. 

KLUB (ing. club) — bir maqsad yo‗lida uyushgan (maslakdosh, hamkasb) 

kishilarning siyosiy, ilmiy, badiiy, sport va b. sohalar bo‗yicha shug‗ullanishi, ko‗ngilli 

dam olishi uchun xizmat qiladigan madaniy-ma'rifiy muassasa, jamoat tashkiloti. 

KO„P PARTIYAVIYLIK — partiyaviy tizim turlaridan biri. Odatda ikki 

ko‗rinishi ajratiladi: 1) kuchli yetakchi partiyasi mavjud ko‗ppartiyaviy tizim (Yaponiya, 

Skandinaviya davlatlari) – unga bir yetakchi partiyaning muntazam ravishda 

saylovchilarning ko‗pchiligini ovozini olish xos va qolgan partiyalar unga samarali qarshi 

turishlari uchun koalisiyaga birlashishlari zarur (ammo bu koalisiyalar, odatda, qisqa 

muddatli). 2) partiyalar soni ikkitadan ko‗p tizim. 

KOALITSION HUKUMAT — parlamentar davlatlarda parlament deputatlari 

o‗rni turli partiyalar o‗rtasida bo‗linib ketganda, biror partiyaning yakka partiyaviy 

hukumat tuzish imkoniyati bo‗lmaganda bir necha hukumatdagi o‗rinni partiyalar ichida 

taqsimlanishi asosida vujudga keluvchi hukumat. 

KOALITSIYA (lot. coalitio – ittifoq) — 1) xalqaro munosabatlarning ayrim 

masalalarida birgalikda ish ko‗rish haqida o‗zaro ahdlashgan davlatlarning siyosiy yoki 

harbiy ittifoqi (mas., davlatlarning II-jahon urushidagi gitlerchilarga qarshi K.si); 2) bir 

necha siyosiy partiyalarning shu partiyalar vakillaridan iborat hukumat tuzish 

to‗g‗risidagi kelishuvi. 

KODIFIKATSIYA (kodekslash) — qonunlarni tizimga solish; normativ huquqiy 

hujjatlar mazmunini qayta ishlash yo‗li bilan ularni bir butunlikka keltirish jarayoni. K.da 

mavjud normativ materialni shunchaki qayta ko‗rish, joylashtirish bilan cheklanib 

qolmay, barcha mavjud normalar huquq tarmoqlariga muvofiq qaytadan ko‗rib chiqiladi, 

qonunlarning eskirganlari olib tashlanadi, yangilari ishlab chiqiladi, kamchiliklari bo‗lsa 

to‗ldiriladi, alohida normalar o‗rtasidagi tafovut va qarama-qarshi jihatlar bartaraf etiladi. 

O‗zbekiston mustaqillikka erishgandan buyon fuqarolik, oila, mehnat, soliq, jinoiy, 

ma'muriy javobgarlik qabilar to‗g‗risida 15 ta kodeks qabul qilinib, amalga kiritildi. Har 

bir kodeks o‗z ichki mantiqiy mukammal tizimiga ega va uzoq muddatga mo‗ljallangan. 

KOGNITIV KARTALAR — siyosiy yetakchilar to‗g‗risidagi barcha ma'lumotlar 

to‗plangan matrisalar. Bu ma'lumotlar jamiyatda siyosiy elita shakllanish tartibi, uning 

tarkibi, samaradorligi, tabiati to‗g‗risida xulosalar kilish imkonini beradi. 

KOGORTA — lot. qattiq jipslashgan bir-biriga sodiq, hamfikr odamlar guruhi. 

KOLLEGIALLIK — boshqarish prinsipi, bunda rahbarlik vakolatli shaxslar 

guruhi (kollegiya) tomonidan amalga oshiriladi, mazkur shaxslarning har biri muayyan 

faoliyat sohasi uchun shaxsiy javobgar bo‗ladi. K.ning hal qiluvchi va maslahat beruvchi 

shaqllari bo‗ladi. K.ning hal qiluvchi shakli ayrim davlat va jamoat tashkilotlarining 

rahbarlik faoliyatiga xosdir. 

KOLLEGIYA (lot. collegium – o‗rtoqlik, birodarlik), hay'at — 1) rahbarlik 

qiluvchi, maslahat yoki farmoyish beruvchi organni tashkil etadigan shaxslar guruhi 

(mas., vazirlik K.si, sud K.si). Yana q. Kollegiallik; 2) bir kasb kishilarining ixtiyoriy 

uyushmasi (mas., advokatlar K.si); 3) XVIII a.da Rossiyada oliy hukumat 

muassasasining nomi; 4) XVIII a.-XX a.ning boshida Rossiyada ayrim o‗quv yurtlarining 

nomi (mas., Xarkov kollegiumi). 

KOLLEKTIV XAVFSIZLIK — halqaro tinchlikni saqlash va agressiya 

harakatlariga qarshilik ko‗rsatish maqsadida davlatlarning birgalikdagi xarakatlari tizimi. 

KOLLEKTIV XAVFSIZLIK SHARTNOMASI TASHKILOTI (KXSHT - 

ODKB) —  Mustaqil Davlat Hamdo‘stligi tarkibiga kirgan davlatlarning harbiy sohadagi 

xavfsizligi konsepsiyasi bitim. 1992-yil 9-oktabrdagi MDH davlatlari rahbarlarining 

Bishkekdagi yig‘ilishida imzolangan. Mazkur shartnoma MDH ga a‘zo mamlakatlarning 

harbiy sohadagi hamkorligi va xavfsizligi bo‘yicha tuzilgan bo‘lib, O‘zbekiston 

Respublikasi tomonidan 1992-yil 9-dekabrda ratifikatsiya qilinib, 1996-yil denonsatsiya 

qilingan. 2008-yil 21-avgustda O‘zbekiston Respublikasining KXSHT qo‘shilish 

to‘g‘risidagi xujjat ratifikatsiya qilindi. 2009-yilda O‘zbekiston Respublikasining 

KXSHT dagi a‘zoligi to‘liq tugatilgan. 

KOMISSIYA (lot. commission – topshiriq) — 1) kollegial organ, bironbir vazifani 

bajarish (saylov K.si, hisob K.si, taf-tish K.si) yoki maxsus tadbirlar o‗tkazish uchun 

tuziladi; 2) Fuqarolik huquqida – shartnoma; unga ko‗ra, bir tomon (komissioner) 2-

tomon (komitent)ning topshirig‗iga binoan muayyan haq evaziga o‗z nomidan, lekin 

komitentning manfaati va hisobiga 3-shaxs bilan bitim tuzadi. 

KOMLIONIKI (fr. xabar qilaman) — xalqaro muzokaralar borishi va yakunlari, 

hamda mamlakatdagi muhim voqealar to‗g‗risida rasmiy axborot. 

KOMMUNA (fr. commune, lot. communis - umumiy) — 1) o‗rta a.larda G‗arbiy 

Yevropada shahar K.si - feodallardan o‗z-o‗zini boshqarish huquqlarini olishga erishgan 

jamoa; 2) hozirda bir necha xorijiy davlatlarda – quyi ma'muriy hududiy birlikning nomi. 

KOMMUNIKATOR (lot. o‗zagi communication – xabar) — axborot uzutishdagi 

vositachi. 

KOMMUNIKATSIYA (siyosiy kommunikatsiya) (lot. communicatio – 

umumlashtiraman, bog‗layman) — o‗zaro kelishuvlarga erishish maqsadida jamiyatning 

siyosiy kuchlari va individlari o‗rtasida muttasil ravishda siyosiy mazmun-

mohiyatlarning almashib turish jarayonidir (R.J. Shvarsenberg). K.s. – siyosiy tizimning 

turli unsurlari, shun., siyosiy va ijtimoiy tizimlar o‗rtasidagi munosabatlarda o‗zaro ―qon 

aylanishni‖ (siyosiy axborotlarni) ta‘minlab turuvchi va siyosiy matnlar vositasida 

muttasil ravishda siyosiy axborotlar berib turuvchi jarayondir (L.R.Posikera). K.s.-

umuman olganda siyosatning ishtirokchilari o‗rtasida rasmiy va norasmiy axborot 

almashinuv jarayonidir. 

KOMMUNIZM (lot. communis - umumiy) — xususiy mulkchilikni inkor qilishga 

asoslangan turli karashlarning umumiy nomi (ibtidoiy K., hayoliy K., «kazarma» K.i va 

b.lar). Unga ko‗ra, yagona umumiy (ijtimoiy) mulk jamiyat ijtimoiy-iqtisodiy 

tuzilishining asosini tashkil qiladi. Bu g‗oya «ideal jamiyat» nomi bilan Platon, keyinroq 

T.Mor, T.Kampanella, shaharFure va b.larning asarlarida ilgari surildi, K. yoki 

kommunistik jamiyat nomi bilan XIX-XX a.larda K.Marks, F.Engels va V.I.Lenin 

asarlarida nazariy ifodasini topdi. Markscha tarixiy jarayon haqidagi qarashga binoan, K. 

– kapitalizm o‗rnini egallaydigan va o‗z taraqqiyotida ikki bosqich (faza) – sosializm deb 

ataladigan quyi bosqich hamda to‗la K. deb ataladigan yuqori bosqichni bosib o‗tadigan 

ijtimoiy-iqtisodiy formasiyadir. 

KOMMYUNIKE (fr. communique, lot. communico – xabar qilaman) — davlatlar 

o‗rtasida xalqaro shartnomalar to‗g‗risida yuritilgan muzokaralar haqidagi rasmiy habar. 

KOMPANIYA (saylov kompaniyasi) — 1) saylov jarayonlarini bevosita 

ta‘minlashga qaratilgan tashkiliy, siyosiy, axborot, tashviqot tadbirlari biriligi; muayyan 

nomzod partiya g‗alabasini ta‘minlashga qaratilgan tadbirlar tizimi. 2) qandaydir 

maqsadga qaratilgan ishchilar tadbirkorlar harakatlari. 

KOMPENDIUM (lot, qisqartirish) — biror fan, tadqiqot va h.k.ning asosiy 

mazmunining qisqacha bayoni. 

KOMPETENT (lot. competents – loyiqlik, mutanosiblik) — o‗z bilimi yoki 

vakolati bilan biron-bir qarorni qabul qilish, mas.i echish yoki ular yuzasidan hukm 

chiqarish uchun zarur bo‗lgan ilmga yoki qobiliyatga ega bo‗lish. 

KOMPETENTLIK (siyosiy faoliyatda) (lot. qobiliyati bor) — siyosiy rahbar, 

jamoat arbobi yoki hokimiyat organlarining muayyan sifatlari uyg‗unligi. Bunday 

sifatlarga odamlarning siyosiy qiziqishlari, amal qilayotgan siyosiy vaziyatni keltirib 

chiqargan sabablarni bilish, siyosiy munosabatlar tizimi, siyosiy tashkilotlar o‗zaro 

aloqadorligini tahlil qila olish, u yoki bu harakatlar oqibatini oldindan ko‗ra olish kabilar 

kiradi. 

KOMPETENTSIYA (lot. competo – erishyapman, munosibman, loyiqman) — 1) 

muayyan davlat organi (mahalliy o‗zini o‗zi boshqarish organi) yoki mansabdor 

shaxsning qonun, ustav yoki boshqa hujjat bilan belgilangan vakolatlari, huquq va 

burchlari doirasi. 

KOMPRAMISS (lot. kelishuv) — ishtirok etuvchi tomonlarning o‗zaro yon 

bosishlari yo‗li bilan ziddiyatni bartaraf etish usuli; yon berish, kelishish, murosa. 

KOMPROMAT — biror-bir shaxs yoki sub‘ktga qarshi yig‗ilgan dalil ashyolar. 

KOMYUNITI — yangi hayot uslubini, birodarlik va mahalliy birdamlik ruhidagi 

va baxtga xoziroq erishishga intiluvchi turli qo‗shnichilik, kasbiy va b. jamolar tuzishga 

intiluvchi mafkura. 



 156 

KONDOMINIUM (lot. con – birga va dominium – egalik qilish) — ikkita yoki 

birnechta davlatning bir hudud ustidan oliy hokimiyatni birgalikda amalga oshirishdir. K. 

u yoki bu hududning qaysi davlatga mansubligi to‗g‗risida baxslashayotgan davlatlarning 

bir-biriga yon berishi natijasidir. 

KONFEDERATIV DAVLAT (lot. ittifoq, birlashma) — davlatlar ittifoqining 

muayyan murakkab shakli bo‗lib, unda ittifoqqa kiruvchi davlatlar o‗z suverenitetlarini 

to‗la saqlab qoladilar. Konfederasiya ham xalqaro huquqiy tashkilot, ham davlat 

tashkiloti xususiyatlariga ega. Hozirgi kunda dunyoda bittagina konfederasiya – Yevropa 

Ittifoqi mavjud. Turli davrlarda quyidagilar konfederasiya shaklida bo‗lgan: Avstriya-

Vengriya (1918-yilgacha), Shvetsiya va Norvegiya (1905-yilgacha), AQSH (1781-1787), 

Shveytsariya (1815-1989). Tarixiy tajribaning ko‗rsatishicha, konfederasiya o‗tish 

davrining yoki ittifoqning to‗la barbod bo‗lishi yoxud federativ (ittifoq) davlatga 

aylanishining shaklidir. 

KONFEDERATSIYA (confoederatio – ittifoq, birlashma) — 1) davlat 

tuzilishining bir shakli; unga ko‗ra, K.ni tashkil qilgan davlatlar o‗z mustaqilligini to‗la 

saqlab qoladi, o‗z davlat hokimiyatini tuzadi; maxsus birlashgan organlar esa muayyan 

(harbiy, tashqi siyosiy) maqsadlarda harakatlarni muvofiklashtirish uchungina tuziladi. 

hozirgi dunyoda faqat bitta K. – Yevropa Ittifoqi mavjud; 2) biron-bir ijtimoiy yoki 

boshqa xil faoliyatga yo‗naltirilgan tashkilotlarning nomi(mas. Osiyo futbol K.). 

KONFERENSIYA (lot. konferentia – bir joyga to‗playman) — davlat yoki partiya, 

jamoat va olimlar vakillarining muayyan mas.i muhokama etish uchun yig‗ilishi. XIX 

a.ning 2-yarmigacha G‗arbiy Yevropada, asosan, ma'muriy-texnik, madaniy, iqtisodiy va 

huquqiy masalalarga oid yig‗ilishlar ham K. deb atalgan. Keyinchalik K. tushunchasi 

kongress atamasi o‗rnida ham qo‗llanila boshladi. 

KONFESSIONAL (lot. iqror) — diniy. taraqqiyot yo‗nalishining umumiy 

jamlanmasi. K. qadimiy va diniy aspetklarga bog‗liq bo‗lib, mamlakat rivojlanishining 

o‗ziga xos yo‗li. Mas., dunyoviydan farq qiluvchi konfessional maktab. 

KONFIDENTSIAL (fr. qarama-qarshi turish) — bir siyosiy kuch ikkinchisiga 

qarama-qarshi turgan vaziyatda siyosat borasidagi qarshi turish, keskinlikning 

kuchayishi. 

KONFLIKT (lot. conflictue – ixtilof, to‗qnashish) — qarshi tomonlar, fikrlar, 

kuchlar to‗qnashuvi. K.ning maishiy, axloqiy, ijtimoiy-siyosiy, falsafiy va b.lar turlari 

mavjud. Voqealar rivoji davomida ijtimoiy K. siyosiy K.ga, siyosiy K. Falsafiy K.ga 

aylanishi mumkin. Katta, o‗tkir g‗oyalar uchun keskin kurashga asoslangan to‗qnashuvda 

fojiaviy ruh ustun bo‗lib, fojiaviy K.ni tug‗diradi yoki kulgili, o‗tkir hajviy yo‗nalishdagi 

vaziyat, holat, voqealar kulgili ruhni hosil qiladi. K.ning mohiyati zamon, makon bilan 

jips bog‗liq. Shunday K.lar bo‗ladiki, davr o‗tishi bilan ular barham topadi. Mas., 

qadimgi dunyoda yaratilgan asarlar K.ti zaminida taqdir taqozosi turgan bo‗lsa, o‗rta 

a.lardagi asarlarda ilohiy kuch bilan insondagi shaytoniy hirs K.ning asosini tashkil etadi. 

Romantizm davrida voqelik, muhit, shart-sharoit bilan ideal o‗rtasida, yaxshilik bilan 

yomonlik, ruhiy erkinlik bilan turmush tashvishlari o‗rtasidagi ziddiyat hukmronlik 

qilgan, realizm tantana qilgan davrda inson mohiyati, uning istagi, imkoniyati bilan 

ijtimoiy-tarixiy shart-sharoit zaminida K. yuzaga kelgan. Shunday boqiy mavzular borki 



 157 

(mas., saxiylik va xasislik, vafodorlik va bevafolik, tiriklik va o‗lim), bo‗larda K. har bir 

davrning ma'naviy, ruhiy talab va ehtiyojlaridan kelib chiqib talqin qilinadi. 

KONFORMIZM (lot. conformis – o‗xshash, muvofiq) — mavjud ijtimoiy tartib, 

hukmron g‗oya va fikrlarga moslashish, ularni passiv qabul qilish. Konformistlarning o‗z 

mavqei bo‗lmaydi, tazyiq kuchiga ega har qanday namunaga prinsipsiz, notanqidiy, ko‗r-

ko‗rona ergashaveradi.K. moslashish, mavjud tartib, qoidalar, qadriyatlar, g‗oyalarni 

ko‗r-ko‗rona qabul qilish hisoblanadi. 

KONFRONTATSIYA (fr. confrontation – qarama-qarshi qo‗yish) — xalqaro 

vaziyat keskinlashib, bir davlat ikkinchi davlatga qarshi turgan davrni ko‗rsatish uchun 

qo‗llaniladigan tushuncha. 

KONGRESS (lot. uchrashuv, yig‗ilish) — 1)odatda, xalqaro yig‗ilish; 2) AQSH, 

Lotin Amerikasi va b. bir qator mamlakatlardagi qonunchilik organlarining nomi. 

KONKISTA — zabt etish, bosib olish. 

KONKLAV (lot. conclave – berk xona) — Rim papasini saylash maqsadida 

chaqiriladigan kardinalar yig‗ini (1274-yildan), shun., yig‗in o‗tkaziladigan bino. Yig‗in 

tashqi dunyodan butkul ajratib qo‗yilgan binoda o‗tadi. K. o‗tkazish tartibi 13 a.da papa 

Grigoriy X tomonidan belgilangan. Keyingi papalar bu tartibga juz'iy aniqlik va 

tuzatishlar kiritgan. Papa saylash uchun qatnashchilarning 3 dan 2 qismi ovoz berishi va 

yana qo‗shimcha bir ovoz berilishi talab qilinadi. K. qatnashchilarining soni 120 dan 

oshmasligi kerak. 

KONSALTING — maxsus kompaniyalarning iqtisodiy, moliya, tashqi iqtisodiy 

faoliyat, firmalarni tashkil qilish va ro‗yxatdan o‗tkazish, tovarlar va xizmatlar 

bozorlarini, innovasiyalarni tadqiq etish va prognozlashga oid masalalarda maslahatlar, 

tavsiyalar berishdan iborat faoliyati. 

KONSENSUS (lot. consensus – yakdillik, kelishuv) — hamfikrlilik, yakdillik, 

birlik, til biriktirish. Xalqaro shartnomalar tuzishda parlament yoki kengashlarda tegishli 

qaror qabul qilish; bunda rasman e'tiroz bildirilmasa, ishtirokchilarning umumiy roziligi 

asosida rasmiy ravishda ovoz berilmaydi. K. usuli, shun., BMT organlarida tan olingan 

bo‗lib, shu tashkilot doirasida o‗tkaziladigan xalqaro konferensiyalar va kengashlarda 

qo‗llaniladi. 

KONSENTRATSIYA (lot. birga, markaz) — biror narsaning muayyan bir joyda 

to‗planishi. 

KONSEPSIYA — siyosiy institutlar faoliyati asosiga qo‗yilgan rahbar g‗oya, 

yetakchi fikrdir. U siyosiy amaliyotning bevosita mo‗ljali bo‗lib xizmat qiladi. Uning 

asosida faoliyatning strategiyasi va taktikasi ishlab chiqiladi. 

KONSERVATIZM — ijtimoiy va madaniy hayotda an‘ana va vorislik g‗oyasiga 

tayanuvchi xilma-xil g‗oyaviy-siyosiy va madaniy oqimlar majmui. Tarixda K. turli 

shakllarda namoyon bo‗lgan, lekin, umuman olganda, mavjudva barqaror ijtimoiy 

tizimlar hamda me'yorlarga moyillik, inqilob va keskin islohotlarni qabul qilmaslik - 

K.ga xos asosiy xususiyat hisoblangan. Ijtimoiy o‗zgarishlar yuz berayotgan sharoitda K. 

eski tartiblarni qayta tiklash, boy berilgan mavqelarni asl holiga qaytarish va o‗tmishni 

ideallashtirishda ko‗rinadi. «K» termini birinchi bor fransuz adibi F. Shatobrian 

tomonidan qo‗llanilgan hamda XVIII a. oxirida Buyuk fransuz inqilobi davrida 

aristokratiya mafkurasini ifodalovchi qarashlar yig‗indisini bildirgan. Kapitalizm qaror 

topayotgan davrda K. g‗arbda liberalizm va sotsializma qarshi turgan. Davlat va ijtimoiy 

hayotning tarixiy shakllarini, ayniqsa oila, milliy o‗ziga xoslik, din mulkchilik kabi 

institutlarda gavdalangan qadriyatiy asoslarini saqlab qolish va qo‗llab-quvvatlashga 

qaratilgan. 

KONSERVATOR YETAKCHI — amerikalik politolog Robert Taker siyosiy 

yetakchilikning ajratib ko‗rsatgan uch turidan biri. K.e. jamiyatdagi munosabatlarni 

qanday bo‗lsa - shunday saqlab qolishga qaratilgan faoliyat olib boradi. 

KONSESSIYA (lot. concessio – yon berish) — davlatga tegishli tabiiy boyliklar, 

korxonalar va b. obyektlarni xorijiy davlatlarga, kompaniyalar va ayrim shaxslarga 

ma'lum muddatga foydalanishga berish. 

KONSOLIDATSIYA — mustahkamlash, kuchaytirish. 

KONSTITUENTLAR (ing. conctituent – saylovchi) — bir butunning bir qismi. 

Siyosatshunoslikda yetakchi bilan fuqarolar o‗rtasidagi o‗zaro bir-biriga bog‗liqlik 

sifatida ishlatiladi. 

KONSTITUTSION BURCH — fuqorolarning konstitutsiyada belgilab qo‗yilgan, 

fuqorolar bajarishlari shart bo‗lgan majburiyatlari. 

KONSTITUTSION MONARXIYA — buni cheklangan – parlament ham deyiladi. 

Agar monarxning hokimiyati Konstitutsiya asosida amal qiladigan biron-bir vakolatli 

idora bilan cheklangan bo‗lsa, bunday monarxiya cheklangan, konstitutsiyaviy, 

parlament shaklida bo‗ladi. Bunda mamlakatda qonunchilikni parlament, ijro 

hokimiyatini hukumat olib boradi. Mas., Yaponiya va b. mamlakatlar kiradi. Monarxlar 

turli mamlakatlarda turli nomlar bilan ataladi. Mas., Yaponiyada – imperator, Angliyada, 

Ispaniyada – qirol, Malayziyada – sulton, quvaytda – amir, Lyuksemburgda – buyuk 

gersog. 

KONSTITUTSIONALIZM — konstitutsiyaning hayoti, uning siyosiy tizimda 

gavdalanishidir. K konstitutsiyaga tayanadigan davlat bo‗lib, u hukmronlikning 

konstitutsiyaviy usullaridir. Umumiy tarzda konstitutsiyaviy davlat demakdir. K. milliy 

totuvlikka, huquqiy formalizmga va institutsional demokratiyaga tayanadi. Keng 

ma‘noda iqtisodiy va siyosiy tizim xususidagi umummilliy kelishuvdir. 

KONSTITUTSIYA (lot. constitutio – tuzilish, tuzuk) — davlatning asosiy qonuni. 

U davlat tuzilishini, hokimiyat va b.ruv organlari tizimini, ularning vakolati hamda 

shakllantirilish tartibi, saylov tizimi, fuqarolarning huquq va erkinliklari, shun., sud 

tizimini belgilab beradi. K. barcha joriy qonunlarning asosi hisoblanadi. K. davlatchilik 

belgisidir. Birbiridan farqlanuvchi yuridik va haqiqiy (faktik) K. tushunchalari bor. 

Yuridik K. ijtimoiy munosabatlar doirasini tartibga soluvchi ma'lum huquqiy normalar 

tizimi. Haqiqiy K. esa – shunday munosabatlarning o‗zi, ya'ni real mavjud 

munosabatlardir. K. o‗z shakliga ko‗ra, kodekslashtirilgan, kodekslashtirilmagan va 

aralash turlarga bo‗linadi. Kodekslashtirilgan K. – konstitutsiyaviy xususiyatga ega 

barcha asosiy masalalarni tartibga soluvchi bir butun yozma hujjat hisoblanadi. Agar ayni 

o‗sha masalalar bir necha yozilgan hujjatlar bilan tartibga solinsa, u holda K. 

kodekslashtirilmagan hisoblanadi. Aralash turdagi K. parlament tomonidan qabul 

qilingan qonunlar va sud presedentlari bilan birga, odatlar va nazariy sharxlarni ham o‗z 

ichiga oladi, ya'ni qisman yozilgan bo‗ladi. O‗zgartirish kiritish usuli bo‗yicha K. 

yumshoq va qattiq turlarga bo‗linadi.Ularning birinchisi oddiy qonun qabul qilish yo‗li 

bilan o‗zgartirilishi mumkin. Ikkinchisi maxsus takomillashtirilgan tartibda (parlament 

a‘zolari ovozining malakali ko‗pchiligi, ba'zan esa referendum o‗tkazish, tuzatishlarni 

muayyan miqdordagi federasiya subyektlari tomonidan ratifikasiyalash va shu kabi) 

o‗zgartirilishi mumkin. Amal qilish muddatlari bo‗yicha K.lar doimiy va muvaqqat 

turlarga bo‗linadi. Davlat faoliyatining turli sohalarida K.ga rioya qilinishini nazorat etish 

Oliy sud yoki Konstitutsiyaviy sud zimmasiga yuklanadi. K. atamasi Qadimgi Rimdayoq 

bor edi (imperator K.si deb atalgan qonun). 

KONSTITUTSIYAVIY HUQUQ — asosiy ijtimoiy munosabatlarni tartibga 

soluvchi huquqiy normalar yig‗indisi, huquq tizimining yetakchi sohasi. K.h. normalari 

davlatning ijtimoiy-iqtisodiy, siyosiy va hududiy tuzilishi, uning fuqarolik jamiyati 

institutlari bilan munosabatlari tartibini, fuqaro va shaxs huquq hamda erkinliklari 

amalga oshirilishining asosiy tamoyillarini, davlat hokimiyati organlari tizimini 

belgilaydi. Bir qancha mamlakatlarda (jum., O‗zbekiston Respublikasida ham) ushbu 

huquq sohasini belgilash uchun davlat huquqi tushunchasi qo‗llanadi. K.h.ning asosiy 

tamoyillari: boshqaruvning respublika shakli, inson va fuqarolar huquq hamda 

erkinliklarining ustunligi, hokimiyatlarning bo‗linishi. O‗zbekiston Respublikasining 

K.h.i O‗zbekiston Respublikasi konstitutsiyaviy tuzumi asoslarini; inson va fuqarolarning 

asosiy huquq hamda erkinliklari, ularning kafolatlarini; ma'muriy-hududiy va davlat 

tuzilishini; saylov tizimini; hokimiyat tizimi va davlat organlari tizimini tashkil etish 

hamda faoliyatining asosiy tamoyillarini; fuqarolarning o‗zini o‗zi boshqarish asoslarini 

mustahkamlaydi. 

KONSTITUTSIYAVIY INQIROZ — jamiyatning bosh qonuni – konstitutsiya 

harakat faoliyatini to‗xtatib qo‗yilishi bilan bog‗liq bo‗ladi. Avvalgi konstitutsiya o‗z 

legitimligini yo‗qotadi va uni qayta ko‗rib chiqish talab qilinadi. 

KONSTITUTSIYAVIY MONARXIYA — monarxiya boshqaruv shaklining 

alohida turi. Unda monarx hokimiyati konstitutsiya bilan cheklangan bo‗ladi, saylab 

qo‗yiladigan qonunchilik organi – parlament va mustaqil sudlar bo‗ladi. Hozirgi vaqtda 

K.m.ning ikki shakli: dualistik monarxiya va parlament monarxiya mavjud. 

KONSTITUTSIYAVIY QONUN — bir qancha mamlakatlarda konstitutsiyaviy 

huquqning asosiy manbalaridan biri. Ba'zi mamlakatlar (aholisi fransuz tilida 

so‗zlashuvchi mamlakatlar, shun., Ruminiya va b.lar)da – bu konstitutsiyaga o‗zgartirish 

kirituvchi qonun, boshqa mamlakatlar (mas., Rossiya Federatsiyasi, O‗zbekiston va 

Qozog‗iston) da K.q. konstitutsiyada ko‗zda tutilgan masalalar bo‗yicha qabul 

qilinadigan qonundir. 

KONSTITUTSIYAVIY SUD — bir qancha davlatlarda yagona yoki asosiy ishi 

konstitutsiyaviy nazoratii amalga oshirish bo‗lgan alohida organ. Birinchi marta 1920-yil 

Avstriyada ta'sis kilingan. Shundan e'tiboran bu tartibot G‗arbiy va Sharqiy Yevropada 

keng yoyildi, shun., Osiyo, Afrika va Amerikaning ayrim mamlakatlarida qabul qilingan. 

K.s. odatdagi oliy sudlardan farq qilib, umumiy yurisdiksiya sudlari tizimiga kirmaydi. 

Ba'zi mamlakatlarda (mas. RF) K.s. alohida toifadagi sud hisoblanadi va shunga ko‗ra 

sud tizimiga kiradi, boshqa mamlakatlarda (GFR, Italiya, Ruminiya, Bolgariya, 

Mongoliya) – sud hokimiyatiga aloqasi yo‗q alohida nazorat organi hisoblanadi. K.s. 

a‘zolari parlament tomonidan saylanadi (GFR, Xorvatiya) yoki, davlat boshlig‗i 

tomonidan tayinlanadi (Kipr); ba'zida K.s. a‘zolarini parlament va hokimiyat hamda 

adliyaning boshqa organlari tayinlaydi (mas., Italiya K.s.ni teng miqdorda prezident, 

parlament va magistratura tayinlaydi). K.s. konstitutsiyaviy nazoratni amalga oshirish 

bilan bir qatorda turli mamlakatlarda konstitutsiyaga sharh berish huquqiga ega, siyosiy 

partiyalarning faoliyati konstitutsiyaga muvofiq kelish-kelmasligi masalasini hal qiladi, 

vakolatlar bilan bog‗liq nizolarni ko‗rib chiqadi va hokaz. O‗zbekiston Respublikasi K.s. 

sud tizimiga kirib, qonunlar va b.lar hujjatlarning O‗zbekiston Respublikasi 

Konstitutsiyasiga mosligini aniqlaydi, Konstitutsiya himoyachisi hisoblanadi. 

KONSTRUKTIV (FUNKSIONAL) IXTILOFLAR — davlat va hokimiyat 

organlari, umuman siyosiy tizimdagi u yoki bu tashkilot, siyosiy partiyalar, jamoat 

tashkilotlarining funksiyalarini bajarishda o‗zaro yoki ko‗p tomonlama yuzaga keladigan 

nizolar, kelishmovchilik va ixtiloflar tushuniladi. K.f.i.lar odatda yuqori tashkilolarning 

aralashuvi va ta'siri natijasida barham topadi. Lekin, teng huquqga ega bo‗lgan davlat 

hokimiyati organlari o‗rtasidagi K.f.i.lar ko‗pincha qaysidir birini tarqatib yuborilishi 

bilan yakun topadi (mas., parlament tarqatib yuboriladi yoki hukumat qaytadan tuziladi). 

KONSTRUKTIV MUXOLIF YETAKCHI — muxolif-yetakchilarning hokimiyat 

munosabatiga ko‗ra ikki turidan biri. Yetakchi hokimiyatga tomon qonuniy xarakat 

qiladi, hukmron yetakchini tanqid qiladi, omma ichida bo‗ladi. O‗z obrusi va 

imkoniyatlarnini oshirib boradi va keyingi saylovlarda g‗alaba qozonishi uchun zamin 

tayyorlaydi. Bunday yetakchining hokimiyat tepasiga kelishi qonuniy tarzda amalga 

oshib, mamlakat hayotida tub o‗zgarishlarga olib kelmaydi, hayotiga salbiy ta'sir 

ko‗rsatmaydi. 

KONSUL (lot. consul – maslahatchi) — bir davlatning boshqa davlat hududida o‗z 

mamlakati, uning yuridik shaxslari va fuqarolari manfaatlarini himoya qilish, ikki davlat 

orasida siyosiy, iqtisodiy, ilmiy va madaniy aloqalarni rivojlantirishga yordam berish 

uchun tayinlanadigan mansabdor shaxs. K.ning tayinlanishida uni qabul qiluvchi 

davlatning aniq roziligi talab etiladi. K. qabul qiluvchi davlatning qonunlari, odat va 

an‘analarini buzmasligi lozim. K.ning faoliyati uni yuboruvchi davlat elchixonasi 

tomonidan nazorat etiladi. K.lik toifalari K.larning o‗z xizmat darajadari bilan bog‗liq 

unvonlari bo‗lib, ularning 4 xili mavjud: Bosh K., K., Vitse-K. va K.lik agentlari. K.lik 

toifalarini berish, yuboruvchi davlatning ichki ishi hisoblanadi va shu davlatning 

qonunlari bilan tartibga solinadi. 

KONSULLIK (konsullik vakolatxonasi) — ikki davlat orasida aloqalar o‗rnatilishi 

natijasi o‗laroq tashkil etiladigan vakolatxona. K.ning maqomi ikki tomonlama bitim 

yoki xalqaro huquqning amaldagi normalariga ko‗ra belgilanadi. K.ning maqomi, odatda, 

diplomatik vakillikka tenglashtiriladi. K.ning joylashgan o‗rni, ba'zi hollarda esa, uning 

xodimlari soni, K. o‗z faoliyatini amalga oshiradigan okrug ham qabul qiluvchi davlat 

vakillari bilan kelishiladi. 

KONSULLIK IMMUNITETI — konsullik muassasasiga, shu muassasa xodimlari 

va ularning oila a‘zolariga beriladigan imtiyoz va afzalliklar. O‗zbekiston Respublikasi 

Konsullik ustaviga binoan, mazkur shaxslar Konsullik munosabatlari to‗g‗risidagi 1963-

yilgi Vena konvensiyasida, O‗zbekiston Respublikasi bilan konsulxona joylashgan davlat 

o‗rtasidagi shartnomalarda, shun., xalqaro huquqning umumiy me'yorlarida nazarda 

tutilgan imtiyozlar va immunitetlardan foydalanadi (77-modda). 

KONSULLIK PATENTI — konsul vakolatlarini tasdiqlovchi guvohnoma. Unda 

konsulning to‗liq ism-sharifi, qaysi toifaga mansubligi, konsullik okrugi va konsullik 

manzili ko‗rsatiladi. O‗zbekiston Respublikasi Konsullik ustaviga binoan, konsul 

lavozimga tayinlanayotganida O‗zbekiston Respublikasi Tashqi ishlar vazirligida uning 

konsullik okrugi belgilab berilgan K. p.ni oladi (14-modda). 

KONTENT-TAHLIL — matn mazmunining formallashgan taxlili. Bu taxlil, mas., 

siyosiy yetakchilar, partiyalar rahbarlari nutklaridagi eng ko‗p uchraydigan so‗zlar 

yordamida asosiy diqqat qaratilayotgan soxa, yunalishni aniqlash va bu ma'lumotlarni 

real vaziyat bilan qiyoslash imkonini beradi. 

KONTINUUM (lot. continuum – uzluksiz) — yalpi, butun. 

KONTRATAKA (fr. contreattaque – qarshi hujum) — jang olib borayotgan yoki 

mudofaada turgan qo‗shin qismlari tomonidan ularning saflarini buzib ancha ichkariga 

suqilib kirishga muvaffaq bo‗lgan dushman kuchlariga qarshi, ularni tor-mor etish, ilgari 

qo‗ldan boy berilgan taktik vaziyatni qayta tiklash maqsadida amalga oshiriladigan 

shiddatli qarshi hujum. 

KONTRIBUTSIYA (lot. contribution – yig‗ish) — 1) urushda mag‗lubiyatga 

uchragan davlatning g‗olib chiqqan davlatga sulh shartnomasi asosida tovon to‗lashi. 

Hozirgi xalqaro huquqda man etilgan (yana q. Reparatsiya); 2) dushman tomonidan bosib 

olingan hudud aholisidan yig‗ib olinadigan pul. 

KONTSEPTUALLASHTIRISH — ma'lumotlarni, har bir alohida holat, g‗oya, 

hodisa, uning orqasida turgan narsani, mazmunini nomlash. 

KONTSORTSIUM (lot. birga ishtirok etish) — muayyan qo‗shma tadbirlar 

o‗tkazish, maqsadida sanoat firmalari yoki banklari o‗rtasida tuziladigan bitim. 

Monopoliya shakllaridan biri. 

KONVENSIYA (lot. shartnoma, bitim) — biror maxsus masala yuzasidan davlatlar 

o‗rtasida tuziladigan shartnoma. 

KONVENTSIONAL (lot. shartga muvofiq) — shartli, an‘analarga muvofiq 

keluvchi. 

KONVERGENTSIYA — ayrim hodisalarning o‗zaro o‗xshash xossalari. 

KONVERGENTSIYA NAZARIYASI (lot. yaqinlashuv) — ijtimoiy-siyosiy va 

politologik konsepsiya. Unga ko‗ra sanoati rivojlangan jamiyatlarda mavjud umumiy 

tarkibiy va funktsional jihatlar (mas., fanning ishlab chiqarishga kirib kelishi, 

rasionallashuv va byurokratlashuv, iste'mol jamiyati, ta'limning, daromadning, turmush 

darajasining tenglashishi va globallashuv siyosiy va ijtimoiy jihatdan qarama-qarshi 

tizimlar – kapitalizm va sosializmning – kelajakda aralash jamiyatlarga birlashishi 

ehtimoli mavjud (Dj. Gelbreyt, Aron, Tinbergen). XX a.ning 70-yillarida negativ 

konvergensiya konsepsiyalari vujudga keldi (Markuze, Xabermas). Unga ko‗ra sosializm 

va kapitalizm asosan bir-biridagi salbiy elementlarni o‗zlashtiradilar. K.n. bugungi kunda 

ham ahamiyatini yo‗qotgani yo‗q. 

KONVERTATSIYA (lot. aylantirish) — bir mamlakat pulini chet el puliga erkin 

almashtirishi. 

KOOPTATSIYA (lot. coptatio – qo‗shimcha saylash) — saylab qo‗yiladigan biron 

organ tarkibiga saylovchilarga murojaat qilmay anashu organning qarori bilan yangi 

a‘zolar kiritish. 

KORPORATIV DAVLAT — davlatni tashkil etishga oid konsepsiya. Unga ko‗ra 

mehnat va kapital munosabatlari davlat tomonidan kasbiy-tarmoq ittifoqlari 

(korporatsiyalar) shaklida boshqariladi va tartibga solinadi, parlament esa korporativ 

kengash bilan almashinadi. 

KORPORATIVLIK — jamiyatni tashkil etishning shunday modeliki, uning 

birlamchi elementlari sifatida individlar emas., iqtisodiy va funktsional guruhlar chiqadi. 

Markaziy hokimiyat korporatsiyalarga birlashgan ana shu guruhlar vakillaridan tuziladi. 

KORPORATSIYA (lot. corporatio – birlashma, uyushma, hamjamiyat) — 

rivojlangan yirik aksiyadorlar jamiyati, biron bir faliyat uchun uyushgan huquqiy va 

jismoniy shaxslar majmui. K. bir kasb yoki faoliyat sohasida fuqarolarni birlashtirishi 

ham mumkin. K. ittifoq, birlashma, jamiyat bo‗lib, xususiy, guruhiy, kasbiy manfaatlar 

asosida birlashish hisoblanadi. 

KORRELYATIV (lot. correlatives – o‗zaro nisbat) — munosabatdosh, o‗zaro 

munosabat. 

KORRELYATSIYA (lot. nisbat, o‗zaro munosabat) – faqat bir-biri bilan o‗zaro 

taqqoslanganda mazmunga ega bo‗lgan narsalar, tushunchalar. 

KORRUPSIYA (lot. sotib olish) — mansabdor shaxs, siyosiy arbobning boyish 

maqsadida o‗z mansabi bilan bog‗liq huquqlarini suiste'mol qilishdan iborat jinoyat. 

KORTESLAR (isp.) — Ispaniya (1911-yilgacha Portugaliya)da qonunchilik 

yig‗ini. 

KOSMOPOLITIZM (yun. kosmopolites – kosmopolit, jahon fuqarosi) — «jahon 

fuqaroligi» deb atalgan g‗oyani targ‗ib qiluvchi mafkura. Iskandar (Aleksandr) yurishlari 

davrida paydo bo‗lgan. Uyg‗onish va Ma'rifatchilik davrlarida jahon fuqaroligi ideali 

olg‗a surilib (Dante, Kampanella), individning zamindor boylar zulmidan ozod bo‗lish 

g‗oyasini (Lessing, Gyote, Shiller, Kant, Fixte) ifodalagan. K. milliy an‘ana va 

madaniyatdan, vatanparvarlikdan voz kechishga – bevatanlikka da'vat etadi. 

KOTERIYA (fr. to‗garak, jipslashgan guruh) — muayyan maqsadlar negzida 

jipslashgan odamlar guruhi, to‗garak. M. Dyuverjeda zamonaviy siyosiy partiyalar 

rivojlanishida birinchi bosqich. Amalda faqat ingliz partiyalarigina shu bosqichdan 

o‗tgan, deb hisoblanadi. 

KRATIYA (...kratiya) (yun. kratos - hokimiyat) — o‗zlashma, qo‗shma so‗zlarning 

tarkibiy qismi bo‗lib, oliy hokimiyat, hukmronlik, boshqaruv ma'nolarini ifodalaydi 

(mas.. aristokratiya, byurokratiya, demokratiya). 

KRATOLOG (yun. thesauros - zaxira) — hukumat (hokimiyatshunoslik) fani 

bo‗yicha mutaxassis.  

KRATOLOGIYA (yun. logos – so‗z, ta‘limot, nazariya) — eng muhim va hali 

ko‗p rivojlanmagan ijtimoiy fanlardan biri. K. hukumat nazariyasi, uning xilma-xilligi, 

turlari, avlodlar va uning turlari, ularning xususiyatlari va o‗ziga xos jihatlari, 

hokimiyatning kelib chiqishi, rivojlanish qonuniyatlari, subyektlari va resurslari, 

ommaviy axborot vositalari, funksiyalari, vazifalari, mexanizmlari, qoidalari va 

tamoyillar, texnik va hayotning boshqa sohalaridagi hokimiyat vakolatlarini o‗rganuvchi 

fan. Kratologiyani yaxlit fan sifatida ko‗rish mumkin, chun u tizim sifatida  kuch, 

nazariya, amaliyot,  qiyosiy, akademik, harbiy kratonegizi, umumiy kratologiya tarixi, 

hokimiyat sotsiologiyasi, hokimiyat mantig‗i, hukumat morfologiyasi, ta'lim organlari, 

kuch psihologiyasi, falsafa va hokimiyat axloqi kabi 70 dan ortiq sanoat va ilm sohalarini 

o‗z ichiga olgan maxsus qoidalarni o‗z ichiga oladi.  

KRATOMAFIYA (it. mafia) — mafiyaning hukumatni to‗liq nazorat qilishi, 

hokimiyatning tizimi, tarkibi va b. resurslarini to‗liq nazorat ostiga olgan holatda 

hokimiyatga egalik qilish.   

KRIPTOKRATIYA (yun. kryptos – maxfiy, pinhoniy) — yashirin, ko‗pchilik 

bilmaydigan hukumat. 

KRIZIS (yun. krisis – burilish, oqibat) — vaziyatning keskinlashuvi, birdan, 

to‗satdan yuz bergan o‗zgarish, tang va xatarli, mushkul holatlarni anglatadi. 

KUMULYATIV VOTUM — ko‗p mandatli saylov okruglarida ovoz berish tartibi: 

unda saylovchi o‗zida bo‗lgan ovozining bir qismini yoki barchasini birlashtirib va uni 

nomzodlardan biriga berish huquqiga ega bo‗ladi. 

KUZATUVCHILAR (diplomatiyada) — xalqaro konferensiyalar, tashkilotlar va 

organlar ishida qatnashish uchun davlat yoki xalqaro tashkilot tomonidan yuboriladigan 

vakil. Ularning mazkur anjumanlarda qatnashuviga oid tartib va huquq me'yorlari rasmiy 

qoidalarga binoan belgilanadi. Odatda, K. Ovoz berish, hujjatlarni imzolash va h.k. 

huquqlarga ega bo‗lmaydi. 

KVALIFIKATSION KO„PCHILIK — eng muhim masalalar bo‗yicha qaror 

qabul qilish uchun belgilanuvchi, ishtirokchilarning ma‘lum belgilangan qismi. Mas. 

O‗zbekiston Respublikasi Konstitutsiyaga kiritilayotgan o‗zgarishlarda Oliy Majlis 

Senati va Qonunchilik palatasi a‘zolarining 2/3 qismi ovoz berishi kerak. 

KVAZI (lot.) — turli so‗zlar boshiga qo‗yiluvchi va «go‗yo», «sohta» ma'nolarini 

beruvchi qo‗shimcha. Mas., kvazidemokratiya. 

KVAZIDEMOKRATIYA (lot. kvaci – soxta va demokratiya) — soxta tarzda 

ko‗rsatiluvchi demokratik rejim. K.da demokratik prinsiplar rasman o‗rnatilgan bo‗lsada, 

lekin unga birinchi navbatda siyosiy elitaning o‗zi amal qilmaydi. Bunday rejimda 

demokratiyaning asosiy vazifasi hokimiyatning legitimligini saqlab turish uchun zarur 

hisoblanadi. 

KVINTESSENTSIYA (lot. beshinchi asos) — biror narsaning asos, mohiyati; eng 

muhim, eng asosiy deb belgilanuvchi masala va mohiyati. 

KVORUM (lot. quorum – qatnashuvchilar) — yig‗ilish, majlis qatnashchilarining 

qonuniy huquqqa, huquqiy kuchga, vakolatga ega bo‗lgan, qarorlar qabul qilish uchun 

qonunda yoxud jamoat tashkilotlarining ustavlarida belgilangan zarur soni. 

KVOTA (lot. quota – qism, hissa) – 1) umumiy ishda ishtirok etuvchilarning har 

biriga to‗g‗ri keladigan hissa, qism, pay; Parlamentning palatalarida maxsus ajratilgan 

o‗rin joy. Mas. O‗zbekiston Respublikasi. Oliy Majlisining yuqori palatasi Senatda 

Qoraqolpog‗iston Respublikasi, Toshkent shahri, viloyatlarga oltitadan senatrlar uchun 

kvotalar ajratilgan. Yoki, Qonunchilik palatasida O‗zbekiston Ekologik harakati uchun 

15 nafar deputatga kvota ajratilgan. 2) Davlat organlari tomonidan o‗tkaziladigan tashqi 

iqtisodiy faoliyatni tartibga solish tadbirlari tarzida muayyan tovarlar turlari eksporti va 

importiga miqdoriy cheklashlar kvotalash deb ataladi. Davlatlararo shartnomalarga ko‗ra, 

ayrim yoki bir guruh tovarlar yuzasidan K. o‗rnatiladi. Unga muvofiq, mamlakatlar yoki 

mamlakatlar guruhlari faqat belgilangan miqdordagi tovarlarni ishlab chiqarish va 

eksport qilishi mumkin. 

L 
LANDTAG (nem. land – yer, mamlakat, tag – yig‗ilish ) —  1) o‗rta a. 

Germaniyasidagi feodal davlatlarda tabaqalar vakillarining se‘ezdi. 2) XIX a.dan boshlab 

Germaniya ittifoqi, so‗ngra Germaniya imperiyasi tarkibiga kirgan davlatlarda saylab 

qo‗yiladigan organ. 3) Lixtenshteynda bir palatali parlament; Avstriya va GFRdagi 

hududiy-siyosiy bo‗linmalarda vakolatli organ. 

LANTET (lot. yashirin, ko‗rinmas) — yashiringan, namoyon bo‗lmaydigan. Mas., 

latent guruhlar. 

LASHKAR (fors.) — o‗rta a.larda nomuntazam qo‗shin turi; cherik, qo‗shin, 

armiya. Muntazam armiyasi bulmagan xon va podshohlar harbiy yurish oldidangina 

o‗ziga tobe viloyatlarga chopar yuborib, L. to‗plagan. L.ga chaqirilgan har bir kishi o‗z 

oti, quroli va bir oylik oziq-ovqati bilan kelgan. 

LATIFUNDIYA (lot. latus – keng, fundus – yer-mulk) — yirik xususiy yer egaligi. 

LEGAL (lot. legalis – qonuniy) — qonun tomonidan ruxsat berilgan, yo‗l 

qo‗yilgan, yashirish mavjud bo‗lgan va amal qilgan narsaga qarama-qarshi ravishda, 

qonun doirasida amal qiluvchi. Legallik – hokimiyatning huquqiy asosini, uning huquqiy 

me‘yorlarga muvofiqligini anglatadi. Qonun chiqaruvchi va uning bajarilishini 

ta‘minlovchi har qanday hokimiyat – legal, ya‘ni qonuniydir. Ayni vaqtda, u xalq 

tomonidan e‘tirof etilmasligi va nolegitim bo‗lishi mumkin. Yorqin misol: Hindiston 

Milliy - ozodlik harakatining oxirgi bosqichida ingliz (legal) hokimiyati qarorlarining 

aholi tomonidan bajarilmay qo‗yilganligi - inglizlarning Hindiston mustaqilligini tan 

olishiga majbur qilgan kuchli omil bo‗lgan. 

LEGALLASHTIRISH — 1) biror-bir tashkilotning faoliyat yurgizishiga ruxsat 

berish, uning qonuniylashishi; biror-bir akt, faoliyatiga yuridik kuch berish; 2) hujjatda 

mavjud bo‗lgan imzolarning haqiqiy ekanligini tasdiqlash. 

LEGION (lot.) — Qadadimgi Rim armiyasidagi asosiy tashkiliy va taktik birlik 

(4,5-10 ming kishi); manipula va turmalardan, mil.av. I a. o‗rtasidan esa kogortalardan 

tashkil topgan. XVI-XIX a.larda Fransiya, Buyuk Britaniya, Germaniya, Rossiyada turli 

harbiy qismlar «L.» deb yuritilgan (mas., Sezar legioni; temir legionlar va b.). Ikkinchi 

jahon urushi davrida Germaniyada harbiy asirlardan turli xalqlarning L .lari tashkil 

qilindi. 

LEGISLATURA — 1) qonun chiqaruvchi organga murofaat qilish uchun 

ishlatiladigan atama. 2) davlat va qonunchilikka ta‘luqli bo‗lgan Konstitutsiyaning qismi.  

LEGITIMATSIYA (lot. legitimus – qonuniy) — pasport tizimida bo‗lmagan 

mamlakatlarda fuqaroning shaxsini tasdiqlash shakli. Biror fuqaroning haq olish, biron-

bir harakatni amalga oshirish huquqini tasdiqlash. 

LEGITIMLIK (fr. legitim – qonuniy) — hokimiyat va jamiyat munosabatlarining 

shunday sifatiki, unda itoat etuvchilar hokimiyatini eng oliy qadriyat sifatida tan olib, 

uning boshqarish huquqini ixtiyoriy ravishda e‘tirof etadilar. L. – hokimiyatning 

odamlarda mavjud siyosiy institutlarning samaradorligiga bo‗lgan ishonchini 

shakllantirish va tutib turish qobiliyatiga asoslanadi. L. hokimiyatga ishonch va uni xalq 

tomonidan qabul qilinishini anglatadi. Shun., L. muayyan davlat hokimyatining 

qonuniyligini a) fuqarolar tomonidan; b) xalqaro hamjamiyat tomonidan e‘tirof etilishini 

anglatuvchi qadriyatiy tushuncha. L. biror-bir faoliyat, faoliyat yurituvchi shaxs, hodisa 

va faktni jamoatchilik tomonidan tan olinishi hisoblanadi. Biror-bir sohaning legitimligi, 

uning yuridik rasmiylashtirilgan qonuniyligini anglatadi. Davlat hokimiyatining 

legitimligi xalq bilan davlat hokimiyati o‗rtasidagi munosabatlardagi uyg‗unlikda aks 

etadi. Legitimlik davlat hokimiyatiga nisbatan qo‗llanilganda ma‘lum muddatda 

erishiladigan bosqich ekanligini ta‘kidlash zarur. Mamlakatdagi kuch ishlatuvchi 

organlar shaxsiy tarkibining ortib borishi siyosiy hokimiyat legitimligining pasayib 

borayotganligini bildiradi. Har qanday qonuniy hokimiyatning legitimligini ta‘kidlash 

qiyin va ayni paytda legitim bo‗lgan hokimiyat qonuniy tusda bo‗lmasligi ham mumkin. 

Tarixan an‘anaviy, xarizmatik, oqilona-qonuniy shakllarda nomoyon bo‗ladi. 

LEND-LIZ (ing. lend – qarz berish, lease – ijaraga topshirish) — qurol-yarog‗, 

o‗qdori, strategik xom ashyo va oziq-ovqatni berish (qarzga yoki ijaraga) tartibi; L.-l. 

asosida AQSH ikki jahon urushi davrida gitlerchilarga karshi koalitsiya bo‗yicha 

ittifoqchilarga yuqoridagilarni yetkazib berib turgan. L.-l. to‗g‗risidagi qonun 1941-yil 

11-martda AQSH kongressida qabul qilingan. L.-l. bo‗yicha AQSHning xarajatlari ana 

shu kundan 1945-yil 1-avgustgacha 46 mlrd. dollarga yetgan. O‗z navbatida, AQSH ham 

urush-yillari L.-l. bo‗yicha bergan mahsulotlari hisobiga ittifoq davlatlardan 7,3 mlrd. 

dollarlik turli mahsulotlar olgan. L.-l. bo‗yicha mol yetkazib berish urush-yillarida 

AQSHda ishlab chiqarishni sezilarli darajada kengaytirishga olib keldi. 

LENDLORD (ing. landlord – yer egasi) — o‗rta a.larda Angliyada imtiyozli 

aristokratiyadan bo‗lgan yirik yer egasi. Ko‗p L.lar sanoat kompaniyalarining, banklar va 

h.k.lar aksionerlari hamdir. L.lar Buyuk Britaniyaning Konservativ partiyasida katta rol 

o‗ynaydi. 

LENINIZM — XX a.ning boshlarida marksizmdan ajralib chiqqan g‗oyaviy oqim. 

Leninizm Rossiyada V.I.Lenin va uning tarafdorlari tomonidan asoslab berildi. Bu 

mafkuraga binoan sotsializmga dunyoning rivojlangan mamlakatlarida birdaniga emas., 

balki kapitalizmning «zaif xalqasi» hisoblangan, alohida olingan bir mamlakatda, 

inqilobiy yoo‗l bilan-burjua davlat mashinasini sindirib tashlash va proletariat 

diktaturasini o‗rnatish, xususiy mulkni tutatish va uni ijtimoiy (davlat) mulkka aylantirish 

yo‗li bilan o‗tiladi. Leninizm mafkurasi asosida SSSR va bir qator G‗arbiy Yevropa 

mamlakatlarida sotsializm qurish tajribasi olib borildi. Biroq, bu tajriba samarasiz bo‗lib 

chiqdi va xalq ishonchini oqlamadi. Natijada leninizm XX a.ning  90-yillariga kelib 

siyosiy mafkura sifatida e‘tibordan chetda qoldi va amal qilishdan to‗xtadi. 

LEYBORISTLAR PARTIYASI — Buyuk Britaniyaning ishchi partiyasi. Shu 

mamlakatning ikki yetakchi partiyasidan biri. 1900-yilda tashkil etilgan (1906-yilgacha 

Ishchilar vakilligi qo‗mitasi deb atalgan). II jahon urushidan so‗ng 1945-51, 1964-70, 

1974-79 yillarda hokimiyatni boshqardi. 1997-yilda yana hokimiyat tepasiga keldi. 

LIBERAL (lot. liberalis – erkin) — 1) dastlabki ma‘nosi - hur fikrli, erkin shaxs. 

Murosasoz ma‘nosini ham anglatadi; 2) liberalizm izdoshi va tarafdori. 

LIBERAL-DEMOKRATIK PARTIYASI (O‗zLiDeP) — Tаdbirkorlаr vа 

ishbilаrmonlаr hаrаkаti – O`zbekiston Liberаl-demokrаtik pаrtiyasi 2003-yil 15-noyabrdа 

bo`lib o`tgаn  Tа‘sis qurultoyidа   tаshkil topgаn siyosiy partiyalardan biri. 

O‗zLiDePning o‗z oldigа qo‗ygаn mаqsаdlаri: – siyosiy kuch sifаtidа birlаshgаn holdа 

tаdbirkorlаr vа ishbilаrmonlаrning yanаdа kengroq fаoliyat yuritishlаri uchun yangi 

imkoniyatlаr ochish, ulаrning istiqbolini hаm nаzаriy, hаm аmаliy jihаtdаn аsoslаb 

berish, jаmiyatning ushbu tаbаqаsi mаnfааtlаrini himoyalаsh bаrobаridа uning ertаngi 

kunini tа‘minlаsh; – pаrtiyaning kuch vа imkoniyatlаrini boshqа siyosiy pаrtiya vа 

hаrаkаtlаr bilаn hаmkorlikdа mаmаlаkаtning milliy mаnfааtlаri vа tаrаqqiyotining 

strаtegik istiqbollаrigа jаvob berаdigаn bozor iqtisodiyotigа аsoslаngаn demokrаtik, 

huquqiy dаvlаt qurish, fuqаrolik institutlаrining rivojigа keng yo‗l ochib berish vа 

demokrаtik qаdriyatlаrni xаlqimiz, аvvаlo, yoshlаr ongi vа hаyotigа singdirishgа 

qаrаtilgаn hаrаkаt dаsturini ishlаb chiqish vа аmаliyotgа tаtbiq etish; – pаrtiyaning dаvlаt 

boshqаruvi, jаmiyatdа shаkllаnаyotgаn qаrаshlаrgа tа‘sir o`tkаzish, siyosiy vа iqtisodiy 

islohаtlаrni аmаlgа oshirishdаgi ishtirokini tа‘minlаsh. Dаvlаtning ijtimoiy-iqtisodiy vа 

siyosiy tаrаqqiyoti bilаn bog`liq muаmmolаrni hаl qilish, O‗zbekistonning xаlqаro 

obro`yini oshirishdа, mаmlаkаtdа tinchlik vа osoyishtаlikni sаqlаshdа, millаtlаrаro vа 

fuqаrolаrаro аhillik vа totuvlikni mustаhkаmlаsh ishidа fаol qаtnаshish. Yoshlаrini 

Vаtаngа muhаbbаt vа sаdoqаt, o`z elim, o‗z yurtim, jon O‗zbekistonim, deya g`ururlаnib 

yashаsh ruhidа tаrbiyalаshgа munosib hissа qo`shish, hаr qаndаy shаroitdа mustаqillik 

yo`li, qаdriyatlаri, milliy vа diniy аn‘аnаlаri, urf-odаtlаrini qаdrlаsh, shu bilаn birgа, 

birchа millаt vа elаtlаr qаdriyatlаrini kаmsitishgа yo‗l qo`ymаslik, bundаy xurujlаrgа 

qаrshi izchil kurаsh olib borish; – o‗zi uchun siyosiy plаtformа deb tаnlаb olgаn liberаl-

demokrаtik g‗oya vа mаqsаdlаrni o`z fаoliyati orqаli keng ommа ongigа singdirish, bu 

borаdа sаfini kengаytirishgа yo`nаltirilgаn hаr tomonlаmа chuqur o‗ylаngаn pаrtiya 

siyosаtini tаrg`ib qilish ishlаrini аmаlgа oshirish. Shu g‗oyalаrni hаyotgа tаtbiq etishdа 

fidoyilik ko`rsаtgаn fаollаrni deputаtlikkа nomzod sifаtidа tаvsiya etish vа sаylovchilаr 

ishonchini qozongаn deputаtlаr zimmаsigа qonunchilik vа ijro hokimiyatidа vаkillik 

vаzifаsini yuklаsh hаmdа ulаrning fаoliyatini boshqаrish. O‗zLiDePning S‘ezdi pаrtiya 

oliy orgаni hisoblаnаdi vа u uch yildа kаmidа bir mаrotаbа o`tkаzilаdi. O‗zLiDePning 

mаtbuot orgаni:  ―XXI a.‖ ijtimoiy siyosiy gаzetаsi. O‗zLiDeP parlamentga bo‗lib o‗tgan 

saylovlarda qo‗yidagicha deputatlik o‗rinlarini egalladi: 2004-yilda 41 ta (34 foiz), 2009-

yilda 53  ta (39 foiz), 2014-yilda 52 ta (38 foiz) deputatlik o‗rinlarini egalladi.   

LIBERAL-ISLOHOTCHILIK — feministik mafkura oqimi bo‗lib, uning 

vakillari, xotin- qizlarning erkaklar bilan tengligiga industrial jamiyat doirasida ijtimoiy - 

iqtisodiy va huquqiy islohotlar, asosan tinchlik mafkurasini izchil qat‘iyat bilan yoyish va 

egalitarizm prinsiplariga binoan oilaviy rollarni o‗zgartirish orqali erishish mumkin, deb 

hisoblaydilar. Ular shaxsning kamol topishi uchun mexnatning rolini alohida 

ko‗rsatadilar. Chunki kasbiy faoliyat o‗z qadr – qimmatini his etishga shakllanishiga 

imkon beradi, Bu oqim kasb va oila rollarining uyg‗unligini yoqlab chiqadilar. 

LIBERALIZM — XVII-XVIII a.larda Yevropa mamlakatlarida yuzaga kelgan va 

fuqaroviy, siyosiy, iqtisodiy erkinliklarga oid asosiy qoidalarni e‘lon qilgan g‗oyaviy va 

ijtimoiy-siyosiy oqim. L.J.Lokk, A.Smit, shaharMonteske va b.ning mutlaq hokimiyatga 

qarshi qaratilgan nazariyalariga asoslanadi. L. g‗oyalari birinchi bor AQSH 

Konstitutsiyasi (1787) hamda Inson va fuqaro huquqlari deklaratsiyasida (1789) 

mujassam bo‗lgan. Atama sifatida dastavval 1812-yilda Ispaniyada qo‗llanilgan. XIX 

a.ning 40-yillariga kelib bu atama butun Yevropaga yoyildi. L. siyosiy oqim sifatida XV 

a.dan to XVIII a.gacha bo‗lgan davrda shakllanib bordi va u asosan o‗rta tabaqalar 

manfaatlarini o‗zida ifoda etdi. XIX a. oxiri – XX a. boshlarida L.ning fuqarolik jamiyati, 

shaxs huquqlari va erkinliklari, huquqiy davlat, demokratik siyosiy muassasalar, xususiy 

tadbirkorlik va tijorat erkinligiga oid asosiy qoidalari shakllangan. Hozirda L. g‗oyalariga 

ko‗ra, erkin bozor mexanizmi samarali iqtisodiy faoliyat yuritish, ijtimoiy va iqtisodiy 

jarayonlarni tartibga solib turish uchun eng qulay shart-sharoit yaratadi; ayni chog‗da 

bozor va raqobatchilik normal sharoitda rivojlanishi uchun bu sohaga davlatning 

muntazam ravishda aralashuvi zarur. Bu mafkura parlament tuzumining muhim siyosiy 

muammolarni hal etishda murosayu – madora, konsensusning tarafdoridir. U davlatning 

haddan ziyod iqtisodiy va sotsial funksiyalariga salbiy munosabatdadir. L. hokimiyatning 

taqimlanishi, siyosiy plyuralizm, elitalarning raqobati, qonunning ustuvorligini e‘tirof 

etadi. U fuqarolarning huquqlari va erkinliklarini ta‘minlashni o‗zining asosiy maqsadi, 

deb biladi. XX a. oxirida L., konservatizm va sotsial-demokratiya g‗oyalari bir-biriga 

yaqinlashdi. L. g‗arb siyosiy madaniyatidagi yetakchi g‗oyalar madaniyati hisoblanadi. 

LIBERALLASHUV — davlat boshqaruvi, nazoratining qat‘iyy 

chegaralanishlaridan ozod bo‗lish va jamiyat ijtimoiy-siyosiy hayotining erkinlashtirilishi 

omilidir. Qiyosiy politologiyada davlat va fuqarolik jamiyati munosabatlarini qamrovchi, 

hukmron elita nazorati ostidagi avtoritar tizimning qisman ―ochilishi‖. U demokratlashuv 

jarayonining boshlang‗ich nuqtasi sifatida qaraladi. erkinlashtirish, davlatning iqtisodiy 

hayotga aralashuvini cheklash, bozor munosabatlari sohasining kengayishi, bozorlarning 

va raqobatning ochilishi, bozorning amal qilishiga qo‗yilgan turli xil cheklashlarning olib 

tashlanishi, baholar, foizlarni ma‘muriy yo‗l bilan nazorat qilishning susayishi, 

markazlashgan holda dotatsiya berish, subsidiya shaklidagi kreditlarning kamayishi. 

LIBERTARIZM (ing. libertarian – iroda erkinligi tarafdori) — davlatning 

ijtimoiy-iqtisodiy munosabatlarga aralashmasligi, bu bozor munosabatlari sohasi ekanligi 

to‗g‗risidagi g‗oyani targ‗ib qiluvchi konsepsiya. ‖Chikago maktabi‖ vakillari 

(O.Fridman, G.Bekker, A.Laffer, P.K.Robertelar) tomonidan faol qo‗llanadi. L. 

jamiyatda oshkora hokimiyat sohasini imkoni boricha qisqartirish, insonning individual 

erkinligi sohasini kengaytirish zaruratini ilgari surgan e‘tiqod. 

LIDER (ing. leader – yetakchi) — 1) siyosiy partiyaning kasaba uyushmasi yoki 

boshqa jamoat tashkiloti vakolatli organidagi partiya fraksiyasining, ijtimoiy harakatning 

boshlig‗i, dohiysi, rahbari. 2) Biron-bir sport musobaqasida oldinda borayotgan kishi 

yoki bir guruh kishilar.  

LIGA (fr.ligue, lot. ligare-bog‗lamoq) — ijtimoiy-siyosiy birlashma, ittifoq, 

jamiyat, tashkilot va davlatlarning assotsiatsiyasi. Mas., Arab davlatlari ligasi, Millatlar 

ligasi. 

LINCH  SUDI — AQSHda negrlarni va mamlakatning oq tanli aholisining 

progressiv kayfiyatdagi vakillarini sudsiz va tergovchisiz olomon  qilish, g‗ayri qonuniy 

ravishda jazolash. «L.s.» so‗zi  XVIII a.da iste‘molga kiritilgan bo‗lib, u amerikalik 

polkovnik, irqchi Linch nomidan olingan. U asosan siyosiy muxoliflaridan 

shavqatsizlarcha o‗ch olgan edi. XX a.ning o‗rtalaridan boshlab olomon qilish oshkora 

tus oldi va arboblarni to‗g‗ridan-to‗g‗ri o‗ldirish shaklini oldi. Ku-kluks-klan, J.Berch 

jamiyati kabi va b. fashistik tashkilotlar L.s.ni ko‗p qo‗llamoqda. 

LITSENZIYA (lot. licentia – ruxsatnoma, huquq) — 1) vakolatli davlat organlari 

tashqi savdo harakatlarini olib borish uchun beradigan ruxsatnoma. 2) texnikaviy, 

iqtisodiy, ilmiy yangiliklar egasining ularni ishlatish uchun shartnoma asosida beradigan 

ruxsati. 

LOBBISTLAR — zarur axborotlarni to‗plashga va hokimiyat organlarini o‗zlari 

mansub bo‗lgan guruhlar foydasiga qaratilgan qarorlar qabul qildirishga qodir bo‗lgan 

yuqori malakali mutaxassislardir. Lobbistlar o‗zlarining mijozlari uchun moliyaviy foyda 

yoki boshqa imtiyozlarni qo‗lga kiritadilar. Ular tez – tez manfaatli guruhlar bilan siyosiy 

arboblar, shu jum. qonun chiqaruvchilar va hukumat a‘zolari o‗rtasidagi turli 

kelishuvlarda vositachi rolini bajaradilar va shu bilan mamlakatning siyosiy yo‗lini 

shakllantirishga muhim ta‘sir o‗tkazadilar. 

LOBBIZM (ing. lobby – yopiq sayr qilish maydonchasi, koridor) — davlat 

idoralari, qonunchilik, ijroiya, sud hokimiyatlarining mintaqalar iqtisodiyoti ayrim 

tarmoqlari va sohalarini, korxonalar, ijtimoiy guruhlarni obyektiv zarurat taqozosi bilan 

emas., balki ma‘lum bir manfaatlarni ko‗zlab, ba‘zan mansabdor shaxslarni sotib olish 

(maktublar, OAV, reklama, ommaviy chiqishlar, bayonotlar, bosim o‗tkazish) orqali 

qo‗llab-quvvatlashga qaratilgan faoliyati. L. Amerika Qo‗shma Shtatlarida to‗liq yuzaga 

chiqish bilan (bunda u 1946-yildan boshlab ro‗yxatga olinadi va qonunga muvofiq 

moliyaviy nazorat ostida bo‗ladi) amalda barcha ijtimoiy-siyosiy tuzilmalar uchun 

xarakterlidir. L.dan foydalanish ma‘lum bir maqsadlarga erishish maqsadida hokimiyat 

(asosan) struktkralariga ta‘sir o‗tkazishning (to‗g‗ridan-to‗g‗ri va bilvosita) turli-tuman 

priyomlari va uslublari majmuasidir. L. texnologiyasi etarlicha murakkab tuzilmaga ega, 

unga axborot-psixologik ta‘sir o‗tkazishning an‘anaviy tadbirlari emas., balki bir qator 

ta‘minlovchi harakatlar ham kiradi. «Lobbi», «lobbizm», «lobbizmdan foydalanish» 

tushunchalari va uning boshqa hosilalari ingliz tilidagi siyosiy terminologiyadan olingan. 

1553-yilda monastirdagi sayr qilish maydonchasini ko‗rsatish uchun foydalanilgan. 

Oradan yuz yil o‗tgach Angliyadagi umumlashuvlar palatasining sayr qilish uchun 

mo‗ljallangan xonasi shunday deb atay boshlagan. Amerikada 1864-yilda «lobbizmdan 

foydalanish» atamasi kongress koridorlarida ovozlarni pulga sotib olishni ifodalay 

boshlagandan keyin bu atama siyosiy tus olgan. L.dan foydalanish siyosati: alohida 

ijtimoiy va siyosiy kuchlar; alohida mamlakatlar va hududlar; xususiy ijtimoiy yoki 

global muammolarni hal qilish strategiyalari foydasiga o‗tkazilishi mumkin. Lobbistlar 

hokimiyat vakillari qiyofasida o‗z himoyasidagilarga katta foyda beradigan davlat 

buyurtmalari, kreditlar, yordamlar, imtiyozlar, litsenziyalar olishda, iqtisodiy va tijorat 

faoliyatida, yangi korxonalar ochish va uni ro‗yxatdan o‗tkazishda, raqobatchilarni 

sindirishda qulay sharoitlar yaratishda ko‗maklashadi. Agrar L. va sanoat L.ga bo‗linadi. 

LOKAL (lot. localis – mahalliy) — muayyan chegaradan tashqari chiqmaydigan, 

shu joy uchun xoslik (mas., L. urushlar, jahon urushidan farq qilib, ma‘lum 

mamlakatlarga yoyiladigan, cheklangan hududlardagi urushlar). 

LOKALLASHTIRISH (lot. mahalliy) — biror hodisa, harakat va hakazolarni 

ma‘lum joy bilan cheklash, uning muayyan hududdan, joydan chetga chiqishiga yo‗l 

qo‗ymaslik. 

LOKAUT (ing.lock-out – aynan biror kishi qarshisida eshik yopish) — yuqori 

qatlam vakillarining ishchilar harakatiga qarshi kuash kallaridan biri bo‗lib, bu korxona 

egalarining o‗z korxonalarini yopib qo‗yishi, ishchilarni ommaviy ravishda ishdan 

bo‗shatishda o‗z ifodasini topadi. Korxona egalari zabastovkaning oldini olish yoki 

bostirish, ishchilarni o‗zlari qo‗ygan talabaridan qaytarish va korxona egalarining 

shartlarini qabul qildirish maqsadida L.dan foydalanadilar.  

LONGITIED TADQIQOT (ingl. uzoqlik) — bir xil shaxslar, guruh yoki 

obyektlarni uzoq vaqt kuzatish va ma‘lum bir davr o‗tgach ular orasidagi so‗rovni qayta 

o‗tkazish, natijalarni avvalgilari bilan qiyoslashga asoslangan tadqiqod usuli. 

LOQAYDLIK — q. Apatiya. 

LORD (ing. lord-xo‗jayin, uy boshlig‗i) — 1) Buyuk Britaniyada dvoryanlarning 

nasldan-naslga o‗tadigan unvoni.  2) Buyuk Britaniyada ba‘zi yuqori lavozimli 

shaxslarning nomi: L.-kansler – yustitsiya vaziri va lordlar palatasining raisi, L.-mer – 

qator yirik shaharlardagi munitsipal muassasalarning boshlig‗i. 

LOTIN AMERIKASI UCHUN IQTISODIY KOMISSIYASI — BMTning 

mintaqviy tashkiloti, 1948-yil tuzilgan. Mintaqadagi 27 ta davlat, AQSH, Kanada, 

Fransiya, Ispaniya, Niderlandiya, Buyuk Britaniya komissiya a‘zosidir. Maqsadi – 

mintaqadagi davlatlar o‗rtasidagi ijtimoiy-iqtisodiy munosabatlarni rivojlanishiga 

ko‗maklashishdan iborat. 

LOYALLIK (fr. loyal – sodiq, ishonchli) — 1) qonunlarni, hokimiyat organlarining 

qaror va talablarini bajarish. 2) Befarq munosabat, xushmuomalalik, betaraflik, biron-bir 

nomunosib yoki yomon niyatli harakatdan bosh tortish. 

LOYIHA — 1) biror hujjatning oldindan tuzilgan matni; 2) reja, mo‗ljal, g‗oya. 

LYUKSEMBURGIZM — sotsial-demokratik yo‗nalishdagi inqilobiy-marksistik 

oqim. Bu oqimning asoschisi nemis radikal sotsialisti Roza Lyuksemburg. Ular faqat 

saylovlar orqaligina hokimiyatga kelish mumkin deb hisoblashdi. Lyuksemburgchilar 

fuqarolarning huquqlarini, demokratik erkinliklarini izdoshi, himoya qiluvchilari 

hisoblanadi. Siyosiy erkinlik va sotsializm ular uchun ajralmas atributlardir.  

M 
MADANIYAT (siyosiy madaniyat) — insonning siyosat va hokimiyat 

xodisalariga nisbatan shaxsiy munosabatini ifodalovchi baholash hukmlari eng 

ahamiyatga molik ma‘naviy hodisadir. Bunday shaxsiy munosabatlarning mavjudligi 

insonning o‗z fuqarolik burchini anglab etgan siyosat subyekti sifatida faoliyat yurita 

olishini ifoda etadi. Umuman, M.s. insonning siyosiy hodisalar haqidagi qadiryatlarga 

doir tasavvurlari va uni amaliyotda namoyon bo‗ladigan xulqining kodeksi yoki uning 

siyosiy hokimiyat subyekti sifatidagi faoliyatining uslubidir. M.s. insonning jamiyatda 

mavjud bo‗lgan siyosiy tajriba va an‘analarini o‗zlashtirish darajasi ham bo‗lib, uni 

qo‗llash siyosiy hayotdagi vorisiylikni ta‘minlay olishi lozim.  

MADANIY-INFORMATSION ELITA — tarkibini jamiyatda ijtimoiy fikr 

shakllanishiga jiddiy ta‘sir o‗tkazuvchi ko‗zga ko‗ringan fan va madaniyat arboblari, 

taniqli jurnalistlar, yuqori martabali din peshvolari tashkil etadi. Ushbu guruhning bosh 

vazifasi omma ongida elita manfaatlariga mos keladigan ijtimoiy fikrni shakllantirish, 

elita hukumronligi va u qabul qilayotgan qarorlarning to‗g‗ri ekanligini mafkuraviy 

asoslab berishdan iboratdir. 

MAFIYA (lot. maffi a, ital. mafia – maxfiy) — zo‗rlik, qo‗rqitish, terror, qotillik, 

ig‗vogarlik usuli bilan iqtisodiy va siyosiy maqsadlarga erishish uchun tuziladigan 

maxfiy uyushma; uyushgan jinoyatchilik tashkiloti. Bir-biri bilan o‗zaro bog‗langan va 

poraga sotilgan davlat amaldorlari, davlat organlaridan yordam oladigan jinoyatchi 

guruhlar. XVIII a. oxiri – XIX a. boshlarida Italiyaning Sitsiliya orolida paydo bo‗lgan. 

XX a.da M. tashkilotlari faoliyati shaharlarda avj oldi. M., odatda, qimorbozlik, bangilik, 

fohishabozlik kabi ijtimoiy axloqsizlikni uyushtiradi va o‗z homiyligiga oladi, siyosiy 

hayotga faol aralashadi. M. davlat idoralari, sud va politsiya amaldorlari, muayyan 

siyosiy doiralar bilan birikib ketadi. Keyinchalik uyushgan jinoyatchilikning davlat 

hokimiyati, sud, prokuratura va b. idoralar xodimlari bilan til biriktirishi va o‗zaro bir-

birini himoya qilishi M. deb ataladigan bo‗ldi. 

MAFKURA (arab. fikrlar majmui) — muayyan ijtimoiy guruh, qatlam, millat, 

jamiyat, davlatning manfaatlari, orzulari, maqsadlari ifodalangan qarashlar va ularni 

amalga oshirish tizimi. Unda manfaatlari ifodalanayotgan guruh va qatlamlarning 

o‗tmishi, bugungi kuni va istiqboli o‗z ifodasini topadi. M. har qanday jamiyat hayotida 

zarur. Insoniyat tarixida turli-tuman M.lar bo‗lgan. Turli xalqlar va ijtimoiy kuchlarning 

g‗oyaviy rahnamolari, mutafakkir va arboblari o‗zlarining manfaat va maqsadlaridan 

kelib chiqib mafkuraviy ta'limot va dasturlar ishlab chiqqanlar. Har qanday M. jamiyatda 

yangi paydo bo‗lgan ijtimoiy-siyosiy kuchlarning talab-ehtiyojlari, maqsadlarini ifoda 

etuvchi yangi g‗oyaviy tizim sifatida vujudga keladi va asosan, quyidagi vazifalarni o‗z 

oldiga qo‗yadi: muayyan g‗oyani odamlarning ongiga va ruhiyatiga singdirish; aholining 

turli guruhlarini birlashtirish; ko‗zlangan maqsad va niyatlarga erishish uchun odamlarni 

safarbar etish; ularni ma‘naviy-ruhiy rag‗batlantirish; aholini, ayniqsa, yosh avlodni 

g‗oyaviy tarbiyalash va mafkuraviy immunitetni shakllantirish; boshqa mafkuraviy va 

g‗oyaviy ta'sirlardan himoya qilish va shu kabilar M. muayyan falsafiy, diniy ta'limotlar 

asosida yaratiladi, ma'lum ilmiy qarashlar, ahloqiy tamoyillarga tayanadi. M. o‗z 

mohiyati va ta'sir kuchiga ko‗ra, jamiyatni birlashtirishi yoki uni bir-biriga qarama-qarshi 

taraflarga bo‗lib yuborishi, davlatning jahondagi obro‗ va mavqeini oshirishi yoki 

tushirishi, xalqlarni yuksaklikka ko‗tarishi yoki tanazzulga duchor etishi mumkin. 

MAFKURA (siyosiy mafkura) — hokimiyatning unga doir munosabatlar 

mavqeiga tegishli muammolar bilan chambarchas bog‗liqdir. M.s. turli xil muammolarga 

ega bo‗lishiga qaramasdan, jamiyat va siyosiy tizim haqidagi aniq konsepsiyani, uni 

amalga oshirish borasidagi yo‗l-yo‗riqlar va vositalarga ega bo‗lishni tan olishga 

asoslanadi. M.s. bir vaqtning o‗zida integrativ chegaralovchilik funksiyalarni bajaradi. 

M.s. siyosat subyektlari sifatida insonlar o‗rtasidagi o‗zaro institusional munosabatlarga 

ahamiyat qaratish, aniq ijtimoiy-tarixiy sharoitlarda siyosiy borliqni tushuntirish, uni 

asoslab berish, shun., himoya qilish yoki uni inkor etishga asoslanadi. M.s. siyosiy 

tizimlar shakllanishida ishtirok etib, turli ijtimoiy qatlamlar birligini ifodalashga xizmat 

qiladi. Siyosiy mafkuralarning nazariy-konseptul, dasturiy-siyosiy va dolzarblashgan 

darajalari mavjud. 

MAFKURAVIY IMMUNITET (lot. immunitet – ozod bo‗lish, qutilish) — 

deganda organizmning doimiy ichki muayyanlikni saqlashi, o‗zini turli xususiyatlarga 

ega ta‘sirlardan, uni tashqi infeksiyalar kirib kelishidan himoya qilishga qodir bo‗lgan 

reaksiyalar majmui tushuniladi. Ayni mafkuraviy immunitet jamiyat hayotining eng 

nozik jihatlaridan, fuqarolarning his-tuyg‗ularidan, maqsad va intilishlaridan, ma‘naviy-

ma‘rifiy va ruhiy-ahloqiy darajasidan kelib chiqadi. Agar mafkura insonlik sha‘ni bilan 

bog‗liq bo‗lgan hissiyotdan kelib chiqsagina insonni boshqaradi, yo‗lga soladi. G‗oyaviy 

tarbiya jarayonida kishilarda yot va zararli g‗oyalarga qarshi kurashish uchun mafkuraviy 

immunitetni shakllantirishga alohida e‘tibor beriladi. Bu uzoq davom etadigan 

jarayondir. Mafkuraviy immunitetni shakllantirish kishilar ongiga bir xil g‗oyani zo‗r 

berib tiqishtirish emas., balki odamlarda oq-qorani ajratish, zararli g‗oyalarga qarshi 

hushyor va ogoh bo‗lish xususiyatlarini tarbiyalash demakdir. Yoshlarga mafkuraviy 

immunitetni tarbiyalashda ijtimoiy fanlar muhim rol o‗ynaydi. Mafkuraviy immunitetni 

shakllantirish – g‗oyaviy-tarbiyalash ish samaradorligining muhim mezoni hisoblanadi. 

MAFKURAVIY LEGITIMLIK — hokimiyatni mafkura yordamida oqlashdan 

iborat. Mafkura hokimiyatning xalq, millat yoki sinf manfaatlariga muvofiqligini, 

boshqarish huquqini asoslaydi. Mafkura kimga yo‗naltirilganligiga va qanday 

g‗oyalardan foydalanishga ko‗ra mafkuraviy legitimlik sinfiy yoki etnik legitimlik 

tabiatiga ega bo‗lishi mumkin, ya'ni jamiyatni boshqarish huquqiga muayyan sinf (millat) 

gina egaligi asoslanadi. 

MAFKURAVIY PLYURALIZM — ijtimoiy-siyosiy hayotda turli qatlam, partiya, 

guruhlar manfaatlarini ifoda etuvchi g‗oyaviy rang-baranglikni, qarashlar va fikrlar 

xilma-xilligini ifodalaydi. Inson va jamiyat hayotida g‗oyalar va mafkuralar xilma -

xilligining namoyon bo‗lishi ijtimoiy-ma'naviy extiyoj. 

MAGATE — q. Atom energiyasi bo‗yicha xalqaro agentlik. 

MAHALLA — O‗zbekistonda ma'muriy-hududiy birlik; o‗zini o‗zi boshqarishning 

xalqimiz an‘analari va qadri-yatlariga xos bo‗lgan usuli. «Mahalla» atamasi arabcha 

bo‗lib, «o‗rin-joy» degan ma'noni anglatgan. U turli mintaqalarda mahallot (joy), guzar, 

jamoa, elat, elod nomlarda atalib kelingan. M. kichik ma'muriy hudud bo‗lishi bilan 

birga, turmush tarzi, qadriyatlar, an‘analar, urf-odatlar umumiyligi bilan bog‗langan 

kishilar jamoasi birligidir. 

MAHALLIY DAVLAT HOKIMIYATI ORGANLARI (O‗zbekiston 

Respublikasida) — joylardagi davlat boshqaruv idoralari. Ular mahalliy ahamiyatga 

molik hamma masalalarni o‗z vakolatlari doirasida o‗zlari hal etadilar, umumdavlat 

mafaatlarini shu hududda yashab turgan fuqarolarning manfaatlari bilan uy-

g‗unlashtiradilar, yagona davlat hokimiyati organlarining tarkibiy bo‗g‗ini sifatida yuqori 

davlat organlari qarorlarining amalga oshirilishini ta‘minlaydilar. M.d.h.o.: qonuniylikni, 

huquqiy tartibotni va fuqarolarning xavfsizligini ta‘minlash, hududlarni iqtisodiy, 

ijtimoiy va madaniy rivojlantirish; mahalliy budjetni shakllantirish va uni ijro etish, 

mahalliy soliqlar, yig‗imlar belgilash, budjetdan tashqari jamg‗armalarni hosil qilish; 

mahalliy kommunal xo‗jalikka rahbarlik qilish; atrof-muhitni muhofaza qilish; fuqarolik 

holati aktlarini qayd etishni ta‘minlash; normativ hujjatlarni qabul qilish hamda 

O‗zbekiston Respublikasi Konstitutsiyasi va qonunlariga zid kelmaydigan boshqa 

vakolatlarni amalga oshiradi. 

MAHALLIY O„ZINI O„ZI BOSHQARISH — hokimiyatning bir turi; 

fuqarolarning joylarda davlat va jamiyat ishlarida ishtirokini ta‘minlash, davlatning ayrim 

funksiyalarini amalga oshirish vositasi. Ko‗pchilik mamlakatlarda mahalliy miqyosda 

davlat hokimiyati organlari tashkil etilmay, u erda faqat M.o‗.o‗.b. organlari tuziladi. 

Mas., Rossiyada aholi hokimiyatning vakolatli organlari (munitsipial yig‗ilishlar, 

kengashlar, qo‗mitalar va shu kabilar), fuqarolarning tegishli boshqaruv organlari 

(mahalliy ma'muriyat), yig‗inlari va b.lar M.o‗.o‗.b.ni amalga oshiradi. M.o‗.o‗.b. 

organlari, odatda, davlat hokimiyati organlari tizimiga kirmaydi. M.o‗.o‗.b. organlarining 

tuzilishini aholi o‗zi mustaqil belgilaydi. M.o‗.o‗.b. organlariga qonun asosida ayrim 

davlat vakolatlari berilishi mumkin, bu vakolatlar davlat nazorati ostida amalga 

oshiriladi. O‗zbekistonda joylarda mahalliy davlat hokimiyati organlari ham, M.o‗.o‗.b. 

organlari ham mavjud. Shaharcha, qishloq va ovullarda, shun., ular tarkibidagi 

mahallalarda fuqarolarning yig‗inlari o‗zini o‗zi boshqarish organlari hisoblanadi. 

MAHALLIYCHILIK — kishilarda o‗zlari tug‗ilib o‗sgan joy bilan bog‗liq holda 

shakllanadigan hududiy yaqinlik tuyg‗usining salbiy shaklda namoyon bo‗lishi. U 

kishilarning urug‗-aymoqchilik va qon- qarindoshlik aloqalari bilan bog‗langan birligini 

ham  anglatadi. 

MAJBURLOVCHI RESURSLAR — hokimiyatning asosini tashkil etuvchi 

vositalardan biri. Bu ma'muriy jazolash bilan bog‗liq bo‗lgan vositalardir. Utilitar 

resurslar ish bermay qolsa, undan foydalaniladi. Bunga iqtisodiy sanksiyalardan 

hayiqmaydiganlarga sud orqali ta'sir qilishni ko‗rsatish mumkin. 

MAJLIS — 1) rasmiy doiralarda qo‗yiladigan mas.i muhokama qilish uchun 

bo‗ladigan yig‗ilish va muhokama jarayoni; 2) ayrim mamlakatlar ning qonun 

chiqaruvchi organlarida M. Atamasi qo‘llanilgan (O‗zbekistonda Oliy Majlis, Turkiyada 

Buyuk Millat majlisi, Eronda Islomiy Kengash majlisi, Ozarbayjonda Milliy Majlis deb 

yuritiladi.)da qonun chiqaruvchi organ (parlament yoki parlament palatasi)ning nomi. 

MAJORITAR (fr. majoritaire – ko‗pchilik) — ko‗pchilikka taalluqli, tegishli; 

ko‗pchilikka asoslangan. Ba‘zan ―ko‗tarinki‖, ―quvnoq kayfiyat‖ ma‘nolarini ham 

bildiradi. 

MAJORITAR SAYLOV TIZIMI (lot. ko‗pchilik) — saylov okrugi bo‗yicha 

ko‗pchilik ovoz olgan nomzodning g‗olib deb hisoblanishi faqat ko‗pchilik ovoz olgan 

nomzod uchun berilgan ovozlar hisobga olinuvchi saylov turi. Mutloq (50%+1) va nisbiy 

majoritar saylov tizimlari ajratiladi. 

MAKIAVELLIZM — N.Makiavelli (1469-1527) ismidan kelib chiqqan; o‗z 

maqsadlariga erishish uchun har qanday makkor vositalardan qaytmaydigan siyosat. XIX 

a. oxiriga kelib elitalarning kelib chiqishi, jamiyatdagi o‗rni, vazifalari haqidagi 

qarashlarning vujudga kelishi bilan bevosita bog‗liq bo‗lib, unga italiyalik ikki olim – 

G.Moska va V.Pareto va nemis olimi R.Mixelslar elitalarga hos bir qator hususiyatlar 

asosida ularni boshqa ijtimoiy guruhlardan farqini ko‗rsatib beradi. M.m.o. vakillari 

xalqning irodaviy bo‗shlig‗i, mas'uliyatni o‗z ko‗liga olishni istamasligi bois jamiyatdagi 

ushbu parchalanishni engib bo‗lmaydi, degan xulosani asoslaganlar. 

MAKKARTIZM (AQSH senatori Makkarti nomidan olingan) — kommunizmga 

qarshi, xususan, AQSH komunistlariga qarshi ‖sovuq urush-yillarida‖ qo‗rqitish, tahdid, 

sud jazosi kabi usullarni qo‗llush bilan bog‗liq siyosat. 

MAKROIQTISODIY SIYOSAT — kichik biznes, xususiy tadbirkorlik, dehqon 

xo‗jaliklari, qayta ishlash tarmoqlari va xalq iste'moli mollarini ishlab chiqarishga 

ixtisoslashgan xususiy korxonalarni qo‗llab-quvvatlashdan iborat. 

MAKROSIYOSAT — butun davlat miqyosida olib boriladigan, qabul qilingan 

qonun, qarorlarni bajarish hamma, hamma uchun majburiy bo‗lgan rasmiy, ochiq-

oshkora siyosat. 

MAKSIMALIZM (lot. eng ko‗p) — talablarni haddan oshirib yuborish. 

MALTUSCHILIK — Maltus (1766-1834) nomidan olingan nazariya. Unga ko‗ra 

yashash uchun zarur manbalar aholi soniga nisbatan (geometrik progressiya) sekinroq 

o‗sishi (arifmetik progressiya) tufayli ochlik, qashshoqlik vujudga kelishini asoslaydi. 

Urushlar va epidemiyalar bu muammolarni hal qilish vositalari sifatida oqlanadi. 

MAMLAKAT — siyosiy-geografik termin bo‗lib, muayyan chegaralarga va davlat 

suverenitetiga ega bo‗lgan yoki boshqa bir davlat hukmronligi ostida bo‗lgan hudud 

(mustamlaka, boshqaruv ostidagi hudud) ni anglatadi. 

MA'MURIY APPARAT (devon) — davlat institutlarini vertikal va gorizontal 

bo‗yicha bir butun qilib birlashtiruvchi asosdir. Davlat ma'muriy apparati hukumat bilan 

birgalikda turli vazirliklar, idoralar, maxsus qo‗mita va komissiyalarning ulkan va 

qudratli tizimidir. Davlat ma'muriy apparati - shaxssiz hokimiyatning mutlaqo yangi turi 

- zamonaviy byurokratik davlatni keltirib chiqardi. 

MA'MURIY ELITA — siyosiy elitalarning quyi bo‗g‗ini hisoblanib, yuqori 

darajadagi davlat xizmatchilari, mansabdor shaxslar kiradi. 

MA'MURIY NAZORAT — davlat va maxsus vakolatli organlar (mansabdor 

shaxslar) faoliyatining alohida turi. M.n. qonuniylikni va davlat intizomini ta‘minlash 

usullaridan biri hisoblanadi. M.n. davlat organlari, tijorat va notijorat tashkilotlari, shun., 

fuqarolarning davlat va jamiyat rivojlanishi uchun ahamiyatli bo‗lgan umummajburiy 

qoidalarga qat‘iy rioya qilishiga qaratilgandir. 

MA'MURIYAT — 1) davlatning boshqaruv faoliyati; boshqaruv ishini amalga 

oshiruvchi davlat organlari majmui; 2) boshqaruvchi mansabdor shaxslar, muassasa, 

korxonalarning rahbar xodimlari. 

MA'MURIYATCHILIK — buyruqbozlik, rasmiyatchilik, byurakratlarcha 

rahbarlik qilish, boshqarish. 

MA'MURIY-HUDUDIY TUZILISH — unitar davlat hududi yoki federativ davlat 

subyektlari hududining ma'lum qismlar (viloyatlar, guberniyalar, departamentlar va shu 

kabilar)ga bo‗linishi. Mahalliy davlat hokimiyati organlari tizimi ana shu bo‗linishga 

muvofiq tuziladi va ish olib boradi. Bunday bo‗linish idora etishning qulay, davlat 

organlariga aholi.ng yaqin bo‗lishini, ishlab chiqarishni samarali tashkil qilishni nazarda 

tutib amalga oshiriladi. U, odatda, mazkur davlatning tabiiy-tarixiy, milliy va ijtimoiy-

iqtisodiy xususiyatlarini aks ettiradi. M.-h. t. ikki bo‗g‗inli (AQSH), uch bo‗g‗inli 

(Buyuk Britaniya, Fransiya), to‗rt bo‗g‗inli (GFR) bo‗lishi mumkin. Juda kichik 

davlatlarda (Malta, Bahrayn) umuman M.-h. t. yo‗q. 

MA'NAVIYAT — inson ruhiy va aqliy olamini ifodalovchi tushuncha. M. insonni 

ruhan poklanish, qalban ulg‘ayishga chorlaydigan, odamning ichki dunyosi, irodasini 

baquvvat, iymon-e‘tiqodini butun qiladigan, vijdonini uyg‘otadigan beqiyos kuch, uning 

barcha qarashlarining mezonidir. U kishilarning falsafiy, huquqiy, ilmiy, badiiy, axloqiy, 

diniy tasavvurlarini o‗z ichiga oladi. M. atamasining asosida «ma'no» so‗zi yotadi. 

Ma'lumki, insonning tashqi va ichki olami mavjud. Tashqi olamiga uning bo‗y-basti, 

ko‗rinishi, kiyinishi, xatti-harakati va b. kiradi. Ichki olami esa uning yashashdan 

maqsadi, fikr yuritishi, orzu-istaklari, intilishlari, his-tuyg‗ularini o‗z ichiga oladi. 

Insonning ana shu ichki olami M.dir. Oziq-ovqat odamga jismoniy quvvat bersa, M. unga 

ruhiy oziq va qudrat bag‗ishlaydi. M. ma'rifat va madaniyat bilan bog‗liq. Vijdon nima, 

yolg‗on va rost nima, or-nomus nima, halol va harom nima – bularning hammasini bir-

biridan ajrata oladi, hayotda yomonlikka boshlovchi xatti-harakatlardan voz kechadi, 

yaxshilikka boshlovchi amallarni bajaradi. Qisqasi, M.da inson hayotining mazmuni aks 

etadi. Vatanni sevish, vatanparvarlik inson M.ini belgilovchi asosiy omillardan biridir. 

MA'NAVIY-AXBOROT HOKIMIYATI — bilim va axborot ustidan nazoratdir. 

Keyingi vaqtda OAV, universitet va maktablar tizimining muhim omiliga aylanmoqda: 

muloqotning an‘anaviy shakllari (oila, qo‗shnichilik, qarindoshchilik, hamkasabalik)dan 

inson juda kam foydalanib, axborotni asosan televidenie, radio, matbuotdan olishi; 

ta'sirining sezilmasligi, globalligi, tezligi va manipulyatsiya imkoniyatlari cheksizligi - 

buning asosiy sababidir. 

MANDAT (lot. mandatum – topshiriq) — biror shaxsning vakolatini, muayyan 

narsaga huquqini tasdiklovchi hujjat, mas., deputatlik M.i. saylov qonunchiligida bir 

M.lik, ikki M.lik yoki ko‗p M.lik saylov okrugi tushunchalari mavjud. Bu ana shu 

okrugda bir, ikki, uch yoki bir qancha deputatga ovoz berishni bildiradi. 

MANDAT IMPERATIV — saylangan shaxs yoki organlar qat'iy rioya qilishlari 

shart bo‗lgan topshiriq, nakaz. 

MANDAT KOMISSIYASI — deputatlar, s'ezd ishtirokchilari vakolatini 

tekshiruvchi komissiya. 

MANDATLI TIZIM (ovoz berishning) — har bir nomzod bir nechta ovozga ega 

(o‗zi taqdim etayotgan tashkilot soniga muvofiq) bo‗lgan ovoz berish tizimi. 

MANFAAT — individ va ijtimoiy guruhlar faoliyatining asosiy sababi. M. 

faoliyatni keltirib chiqaribgina qolmay, uning yo‗nalishi, vosita va shakllari, maqsadini 

ham belgilab beradi. M. turlari bir necha belgilar asosida tasnif qilinadi. M. subyektiga 

ko‗ra, shaxs, guruh va jamiyat m.lariga bo‗linadi. M. qaysi ehtiyojlarni qondirish bilan 

bog‗liqligini hisobga olib moddiy va ma'naviy m.larga bo‗linadi. Ma'naviy m.lar esa, o‗z 

navbatida, siyosiy, ruhiy, axloqiy va b. turlarga bo‗linadi. 

MANFAAT GURUHLARI — fuqarolar o‗zlarining davlat bilan munosabatlarida 

hokimiyatga doir manfaatlarini bayon etish yoki himoya qilishi uchun ixtiyoriy tarzda 

birlashgan maxsus yoki moslashtirilgan tashkilotlari. Ular siyosiy partiyalardan 

maqsadlari, faoliyat usullari, hokimiyatga ta'sir resurslari va b. belgilariga ko‗ra farq 

qiladi. M.g. rasmiy hokimiyat tashkilotlaridan farq qiladi, ammo ushbu tuzilmalar ichida 

ham vujudga kelishi mumkin. Ayni vaqtda, ular partiyalar bilan ham bir narsa emas (ular 

siyosiy hokimiyatni egallashga intilmaydilar). M.g. siyosiy maqsadlarga erishish uchun 

ixtiyoriy ravishda guruhlarga birlashgan odamlar faoliyati hisoblanadi. 

MANFAAT (siyosiy manfaat) — hokimyat bilan bog‗liq, subyekt (obyekt) 

hayotining ijtimoiy (moddiy, milliy siyosiy) sharoitlarini o‗zgartirish (saqlab qolish) 

asosidagi ongli (anglangan) ehtiyoj. 

MANFAATLAR ARTIKULYASIYASI — siyosiy qarorlarni qabul qilishga 

aloqador qatlamlarga talablarni yetkazish. 

MANFAATLAR IXTILOFI — siyosiy ihtiloflarning uch asosiy turlaridan biri. 

Iqtisodiy rivojlangan va barqaror davlatlarda ko‗proq uchraydi. Iqtisodiy "patir" ni 

bo‗lish atrofidagi savdo bu erda siyosiy qoida bo‗lib qolgan (soliqlar miqdori, ijtimoiy 

ta'minot hajmi v.h. uchun kurash). Ihtilofning bu turi tez echimini topadi, negaki bu erda 

muammo kelishuv yo‗lini topish mumkin ("unisiga ham, bunisiga ham" qabilida). 

MANIFEST (lot. manifestum – chaqiriq) — 1) Oliy davlat hokimiyatining aholiga 

qarata tantanali murojaati. Ba'zi hollarda qonunchilik normalarini o‗z ichiga oladi yoki 

muhim qonunlar qabul qilinishi haqida xabar beradi; 2) siyosiy partiya, jamoat tashkiloti 

va b.larning o‗z dasturi, qarashlari, qarorlari va shu kabilar bayon qilingan yozma 

murojaatnomasi, deklaratsiyasi. 

MANIFESTATSIYA (lot. manifestatio – izhor qilmoq, namoyon qilmoq) — 

birdamlikni qo‗llab-quvvatlashni yoki norozilikni ifodalash uchun ommaviy ravishda 

namoyish o‗tkazish yoki yig‗ilish o‗tkazish tushuniladi. 

MANIKRATIYA (ing. money – pul) — hokimiyatning eng nufuzli va nozik 

turlarining biri bo‗lgan pul hokimiyati. 

MANIPULYATSIYA (lat. manipulus – qo‗l harakati) — 1. qo‗l mashqi, qo‗l 

harakati, shu jumladan qo‗l mahoratiga tayangan fokus namoyish qilish. 2. Maxinatsiya, 

aldov, tovlamachilik, qalloblik. 3. Odamda ma‘lum motivatsion holatlar (shu bilan 

birgalikda hissiyotlar, attityudlar, stereotiplar) ta‘sirining faollashtirilishiga olib 

keladigan kommunikatsion ta‘sir. M. psixologik ta‘sir o‗tkazish usuli bo‗lib, uning 

maqsadi – ularning o‗ziga sezdirmagan holda odamlarning faolligining (psixik va 

boshqa) yo‗naltirilganligini o‗zgartirishdan iborat. Manipulyasiya hukmronlikni 

qo‗llashning, hukmronlikka ega bo‗lgan subyekt boshqalarning xulq atvoriga ulardan 

kutilayotgan xulq-atvorning xarakterini ochmasdan turib ta‘sir ko‗rsatishi sifatida ko‗rib 

chiqilishi mumkin. M.lashning uchta darajasi ajratiladi: birinchi daraja – odamlarning 

ongida amalda mavjud bo‗lgan g‗oyalar, qo‗yilmalar, undovchi sabablar, qadr-qimmatlar, 

me‘yorlarni kuchaytirish; ikkinchi daraja u yoki bu voqea-hodisaga, jarayonga, faktga 

bo‗lgan qarashlarning qisman, kichik o‗zgarishlari bilan bog‗lanadi, bu ham aniq 

voqelikka nisbatan bo‗lgan emotsional va amaliy munosabatlarga o‗z ta‘sirini o‗tkazadi; 

uchinchi daraja – obyektga yangi, sensatsion, noodatiy, dramatik, kutilmagan o‗ta muhim 

xabarlarni (ma‘lumotlarni) yetkazish yo‗li bilan uning hayotiy qo‗yilmalarini tubdan, 

kardinal (o‗ta muhim darajada) o‗zgartirishdan iborat bo‗ladi. M.ning oqibatlari ichki 

parokandalik, shaxs yaxlitligining buzilishi, shaxsga inqirozli ta‘sir xavflarini keltirib 

chiqaradi. 

MANSABDOR SHAXS — davlat organlarida, mahalliy o‗zini o‗zi boshqarish 

organlarida, davlat, munisipal muassasalarida, shun., Qurolli Kuchlarda, boshqa 

qo‗shinlar va harbiy tuzilmalarda hokimiyat vakili vazifalarini doimiy, vaqtincha yoki 

maxsus vakolat bo‗yicha amalga oshiruvchi yoxud tashkiliy-boshqaruvchilik, ma'muriy-

xo‗jalik vazifalarini bajaruvchi shaxs. Bunday shaxs O‗zbekiston Respublikasi jinoyat 

huquqida mansabdorlik jinoyatlarining subyekti hisoblanadi. M.sh.lar qonunda 

mansabdor va mas'ul M.sh.larga ajratilgan. Mas'ul M.sh.larga hokimiyat vakillari; davlat 

korxonasi, muassasasi yoki tashkilotlarida saylash yoki tayinlash bo‗yicha doimiy yoxud 

vaqtincha tashkiliy-boshqaruv yoxud ma'muriy-xo‗jalik vazifalarini bajarish bilan bog‗liq 

lavozimlarni egallab turgan va yuridik ahamiyatga ega harakatlarni sodir etishga vakolat 

berilgan shaxslar; mulkchilikning boshqa shakllaridagi korxonalar, muassasalar va 

tashkilotlarning rahbarlari, davlat boshqaruvi yuzasidan belgilangan tartibda hokimiyat 

vakolati berilgan jamoatchilik vakillari; tashkiliy-boshqaruv yoxud ma'muriy-xo‗jalik 

vazifalarini fuqarolarning o‗zini o‗zi boshqarish organlarida bajarish bilan bog‗liq 

mansablarni egallovchi shaxslar kiradi. 

MAQOM (siyosiy maqom) — insonning jamiyat siyosiy tizimidagi o‗rni, uning 

ajralmas siyosiy huquqlar va erkinliklari birligi; Saylab qo‗yiladigan shaxslar, fuqarolar, 

davlat idoralari, tashkilot, muassasa, xalqaro tashkilotlarning normativ akt bilan 

rasmiylashtirilgan huquqiy holati, ular huquq va majburiyatlarining yig‗indisi. Maxsus 

hollarda geografik joylar (shaharlar)ni boshqa joylardan iqtisodiy-ijtimoiy, madaniy 

jihatdan ajratib olishda qo‗llaniladi. 

MARGINAL (lot. chet, chekka) — shaxs, ijtimoiy qatlam yoki guruh muayyan 

jamiyat uchun xos tuzilmalar, ijtimoiy-madaniy me'yorlar, siyosiy an'analar, 

xususiyatlarining ayrimlarini yoki barchasini yo‗qotish. U aholi va individlarning jamiyat 

tarkibida gorizontal va vertikal ko‗chishi imkonyatlari kengayishi bilan bog‗liq. 

MARGINAL GURUH — bir-birini istisno qiluvchi qadriyatlar, me'yorlar 

ta'siridagi, turli ijtimoiy guruhlar, tizimlar, madaniyatlar chegarasidagi odamlar guruhi. 

Barqaror yashash muhtiga ega bo‗lmagan, madaniy va ijtimoiy-etnik birhilligini 

yo‗qotgan oraliq qatlamlar. 

MARIONETKA — ko‗chma ma‘noda – o‗zga qo‗llarda ―qo‗g‗irchoq‖ bo‗lgan 

inson, hukumat, davlat. 

MARKAZIY AMERIKA DAVLATLARI TASHKILOTI — xalqaro tashkilot, 

1951-yil 14-oktabrda Gvatemala, Salvador, Gonduras, Nikaragua, Kostarika davlatlari 

o‗rtasida tuzilgan. Maqsadi - Markaziy Amerika davlatlarining iqtisodiy va siyosiy 

integratsiyasi; madaniy hamkorlik. Oliy organi – davlat boshliqlarining kengashi 

(muntazam o‗tkazib turilmaydi), asosiy organi – tashqi ishlar vazirlari kengashi. Doimiy 

organi - Ijroiya kengashi (San-Salvadorda joylashgan). 

MARKAZIY OSIYO HAMKORLIGI TASHKILOTI — davlatlararo 

mintaqaviy iqtisodiy tashkilot. 1993-yil iyul oyida O‗zbekiston Respublikasi bilan 

Qozog‗iston Respublikasi o‗rtasida 1994-2000–yillarda iqtisodiy integratsiyani 

chuqurlashtirish to‗g‗risida bitim imzolandi. Integratsiya jarayonlariga sharoitlar yaratish 

maqsadlarida 1994-yil 10-yanvarda O‗zbekiston va Kozog‗iston o‗rtasida Yagona 

iqtisodiy makon tashkil etish to‗g‗risida Shartnoma tuzildi. Shartnomaga 1994-yil 16-

yanvarda Qirg‗iziston qo‗shildi. 1996-yil 23-avgustda Olmaota shahrida o‗tkazilgan 

davlatlararo kengash majlisida Rossiya Federasiyasi va Tojikiston Respublikasi 

kuzatuvchi (1998 -yil 26-martdan a'zo) sifatida tashkilotga qabul qilindi. 1998-yil 17-

iyulda Cho‗lponota shahrida (Qirg‗iziston) Yagona iqtisodiy makonni tashkil etish 

to‗g‗risidagi shartnoma ishtirokchilari – Markaziy Osiyo davlatlarining mintaqaviy 

birlashmasi «Markaziy Osiyo iqtisodiy hamjamiyati» nomini oldi. 1999-yildan 

davlatlararo kengashda Gruziya, Turkiya, Ukraina kuzatuvchi maqomida ishtirok eta 

boshladi. Mintaqa mamlakatlarining yagona iqtisodiy makonni shakllantirish, mintaqa 

xavfsizligi va barqarorligi masalalarida, mintaqa mamlakatlarining o‗zaro hamkorligini 

yanada chuqurlashtirish, integratsion jarayonlarni, siyosiy, savdo-iqtisodiy, ijtimoiy, 

madaniy va b. sohalarda o‗zaro manfaatli hamkorlikni rivojlantirishning muhimligini 

hisobga olgan holda O‗zbekiston Respublikasi Prezidenti I.A. Karimov tomonidan 

hamjamiyat faoliyati doirasini kengaytirish va uni «Markaziy Osiyo hamkorligi» 

tashkiloti deb atash taklif etildi va bu taklif Qozog‗iston, Qirg‗iziston, Tojikiston, 

O‗zbekiston Respublikalari davlat boshliqlarining Toshkent bayonotida (2001 i. 28 

dekabr) o‗z ifodasini topdi. Davlat boshliqlarining Olmaota uchrashuvida (2002-yil 28 

fevral) «Markaziy Osiyo hamkorligi» (MOH) tashkilotini tuzish haqida Shartnoma 

imzolandi. Milliy muvofiqlashtiruvchilar instituti tashkil etildi. MOHni tashkil etishning 

asosiy maqsadlari: qatnashuvchi mamlakatlarning manfaatlarini hisobga olgan holda suv-

energetika resurslaridan va suv xo‗jaligi obyektlaridan ratsional foydalanish; o‗zaro 

hamkorlik; mintaqa xavfsizligini mustahkamlashda hamkorlikni kuchaytirish belgilab 

qo‗yilgan. 

MARKAZLASHUV — mahalliy bo‗g‗imlarning oliy hokimiyat organlariga 

bo‗ysunishiga asoslangan boshqaruv tizimi. Butun tizim yagona markazdan boshqariladi. 

Hokimiyatdagi doimiy tendentsiyalardan biri. 

MARKETING (siyosiy marketing) — 1) bozor qoidalarini bilish, ularga 

moslashish va unga ta'sir qilishning zamonaviy usullarini qo‗llash. 2) siyosatni siyosatchi 

va xalq, nomzod va saylovchi o‗rtasidagi ratsional munosabatlar tarzida tushunishdan 

kelib chiqib, yetakchilikka da'vogar shaxsning sifatlari va fazilatlarini saylovchilarga 

(fuqarolarga) ma'qul tarzda ko‗rsatish. 

MARKSIZM — K. Marks va F. Engels asos solgan falsafiy, iqtisodiy va siyosiy 

ta'limot. Nemis mumtoz falsafasini (Gegel, Feyerbax va b.), ingliz siyosiy iqtisodini 

(Smit, Rikardo va b.), fransuz hayoliy sotsializmini (Sen-Simon, Fure va b.) o‗rganishga 

tayanib, Marks va Engels dialektik, tarixiy materializmga asoslangan falsafa, qo‗shimcha 

qiymat nazariyasiga asoslangan siyosiy iqtisod va kommunizm haqidagi soxta ta'limotni 

ishlab chiqdilar. 

MASLAHAT OVOZI — saylab qo‗yiladigan organlar yoki xalqaro 

tashkilotlarning ishida ovoz berish huquqisiz ishtirok etish. 

MATBUOT — barcha bosma mahsulotlar majmui; tor ma'noda davriy nashrlar, 

asosan, gazeta va jurnallarni ifodalaydi (sinonimi – pressa). M. ijtimoiy ongning o‗tkir va 

ta'sirchan vositasi sifatida kishilik jamiyatiga doimiy va faol ta'sir ko‗rsatadi, 

jamoatchilik fikrini shakllantiradi, omma ongiga muayyan qarashlarni singdirishda 

qudratli g‗oyaviy omil hisoblanadi. M. jamiyat hayotini turli (ijtimoiy-siyosiy, iqtisodiy, 

ishlab chiqarish, ilmiy-texnikaviy va b.) yo‗nalishlarda yoritadi. 

MATEMATIK MODELLASHTIRISH — ijtimoiy borliq xususiyatlarini 

matematik tilda bayon etish imkonini beruvchi emperik tadqiqod usullaridan biri. 

Borliqning tadqiqodchi uchun ahamiyatli tomonlarini lo‗nda va abstrakt shaklda aks 

ettiradi; tadqiq qilinayotgan mas.,ing asosiy muammolarini aniq tasavvur etish; sifatiy 

usullar yordamida olib bo‗lmaydigan xulosalarga kelish imkonini beradi; tahlil uchun 

elektron texnikasidan faol foydalanishga asoslanadi. 

MAXSUS SIYOSIY ONG — bu qoida bo‗yicha, mafkuraviy jihatdan bir xil 

bo‗lgan ongdir. Bu ongni siyosiy xujjatlar (dasturlar, doktrinalar) da ifoda etilgan va 

siyosatni shakllantirish jarayoni va qarorlar qabul qilinishiga bevosita jalb qilingan 

siyosiy tasavvurlar, qarashlar, konsepsiyalar tashkil qiladi. Dastlab M.s.o. kam sonli 

kishilarning, elitalarning mulki hisoblanadi. Uning sohiblari – siyosiy partiyalar va b. 

siyosiy tashkilotlar va birlashmalardir. Ular muayyan yo‗nalish bo‗yicha ommaviy ongni 

shakllantirish va rivojlantirishga qaratilgan maqsadga muvofiq faoliyat zarurligini 

belgilaydi. 

MAZHAB — mavjud dinlardagi yo‗nalishlar yoki oqimlar. Diniy yondoshuv, 

e'tiqodiga muvofiq, shun., diniy-siyosiy jihatdan ham farqlanib turadi.  

MEDIAKRATIYA (ing. mass media – ommaviy axborot vositalari) — dunyo 

aholisi ustidan zamonaviy medianing qudratli ta‘siri va hokimiyati. Ular (OAV)ga 

ko‗proq ―to‗rtinchi hokimiyat‖ sifatida qaraladi. 

MEGASIYOSAT — jahon yoki ma'lum hudud miqyosida xalqaro tashkilotlar 

(BMT, NATO, EI, ShAS, ODKB va x.k.) tomonidan olib boriladigan siyosat. 

MEMORANDUM (lot. memorandum – esda tutmoqlik) — 1) diplomatik hujjat; 

biror davlatning diplomatik yo‗l bilan muhokama qilinishi lozim bo‗lgan masalalar 

yuzasidan o‗z nuqtai nazarini bayon qilib yozgan nomasi. Odatda, notaga ilova qilinadi 

yoki boshqa mamlakat vakiliga shaxsan topshiriladi; 2) savdo tizimida hisob-kitob, 

qarzdorlik bilan bog‗liq bo‗lgan xat; 3) biron masala bo‗yicha bildirishnoma, xizmat 

ma'lumotnomasi. 

MENEJER (ing. manager – boshqaruvchi) — 1) korxona va kompaniya egalari 

bo‗lmagan, maxsus tayyorgarlik ko‗rgan, boshqarishning qonun-qoidalarini chuqur 

biluvchi malakali mutaxassis – yollanma boshqaruvchi; 2) rivojlangan mamlakatlarda 

kompaniya, firma, korxona, bank, moliya muassasalarining ijroiya hokimiyatga ega 

bo‗lgan boshqaruvchi, direktor, rahbar, mudir, ma'muriy boshqaruvchi kabi rahbar 

xodimi; 3) obligasiya zayomlari chiqarish (emissiya) va uni kapital bozorida o‗tkazish 

bilan shug‗ullanuvchi bank sindikatlari rahbar guruhdari ishtirokchisi. M. rivojlangan 

mamlakatlarda maxsus ijtimoiy qatlamni tashkil qiladi. Bozor iqtisodiyoti sharoitlarida 

M. xizmati ishlab chiqarishda va tovarlar muomalasini uyushtirishda zarur omil bo‗lib 

qoladi. 

MENEJMENT (ing. management – boshqarish, tashkil etish) — maxsus 

boshqarish faoliyati; samarali ishlab chiqarish faoliyatini tashkil etish, boshqarish 

to‗g‗risidagi fan. M. fanining mazmuni boshqaruv tizimi va b.ruv obyekti orasidagi 

o‗zaro munosabat bo‗lib, uning asosiy vazifasi boshqaruvning zamonaviy usullarini, 

rahbarlik san'ati sirlarini urganishdan iborat. Boshqaruv – tanlov, qaror qabul qilish va 

uning bajarilishini nazorat etish jarayonidir. 

MENTALITET (lot. mentalis – aqliy) — ayrim kishi yoki ijtimoiy guruhga xos 

aqliy qobiliyat darajasi, ma'naviy salohiyat. Jamiyat, millat yoki shaxsning M.i ularning 

o‗ziga xos tarixiy an'analari, urf-odatlari, diniy e'tiqodini ham qamrab oladi. Har bir 

millatning M.i uning tarixi, yashab turgan shart-sharoiti, ijtimoiy faolligi va b. bir qancha 

omillar bilan bog‗langan bo‗ladi. Macalan, o‗zbek millati M.ining shakllanish jarayoni 

deyarli uch yarim ming-yillik tarixga ega. O‗zbek xalqi insoniyat moddiy va ma'naviy 

madaniyatini bebaho durdonalar bilan boyitgan. Uning M.i, aqliy qobiliyati o‗tkirlashib 

borgan. Ammo XVI-XX a.lar oralig‗ida turli istibdod va mustamlakachilik zulmini 

boshidan kechirganligi tufayli milliy M.iga jiddiy putur yetdi. Mustaqillik mafkurasi 

oldida o‗zbek xalqining haqiqiy M.ini tiklash vazifasi turibdi. 

MERITOKRATIYA (lot. munosib va yun. hokimiyat) — shaxsiy xizmatlariga 

ko‗ra saylanuvchi hukumat boshqaradigan jamiyat. 1958-yilda ingliz sosiologi M.Yang 

tomonidan kiritilgan, 1973-yilda D.Bellning ‖postindustrial jamiyat shakllanishi‖ 

asaridan so‗ng byurakratiya va texnokratiyani yo‗q qilish, shun., jamiyatning sinfiy 

tarkibini o‗zgartirish imkonini beruvchi jamiyatni boshqarishning yangi tamoyili sifatida 

qarala boshlandi. M. siyosiy elita tarkibiga jamiyatda alohida obro‗ qozongan (jamiyat va 

xalq oldida xizmat ko‗rsatgan, tanilgan), is'tedodga ega bo‗lgan shaxslarni kiritish. 

MERKANTILIZM (fr. mercantilisme, ital. mercante – savdogar) — 1) iqtisodiy 

tafakkur tarixida muhim yo‗nalishlardan biri, xukmron hokimiyat va savdogarlar 

mafkurasini nazariy asoslashga xizmat qilgan; 2) kapitalning dastlabki jamg‗arilishi 

davrida davlatning xo‗jalik hayotiga faol aralashuvini yoqlovchi iqtisodiy siyosat. 

MESSIYA (qadimgi yahudiycha mashiax - xudo tomonidan tanlab olingan mumtoz 

shaxs, payg‗ambar, maxdiy) — ko‗p dinlar (iudaizm, xristianlik, islom va b.) da xudo 

tomonidan tanlab olinib vakil qilingan, erda zulmni yo‗q qilib, adolat o‗rnatish uchun 

yuboriladigan xaloskor. 

METOD (yun. tadqiqod, yo‗l) — bilim olish, borliqni tadkik etish tadbirlari, 

usullari va jarayonlari birligi. 

METODIKA (yun.) — 1) qandaydir ishni maqsadga muvofiq o‗tkazish usullari, 

yo‗llari birligi; 2) pedagogikani o‗qitish usullarini o‗rganuvchi bo‗limi. 

METODOLOGIYA (yun. tadqiqod va ta'limot usullari to‗g‗risida ta'limot) — 

bilishning qurollari, vositalari, yo‗llari bo‗lib, ilmiy tadqiqotning umumiy strategiyasini 

tashkil etadi. Metodologiya turli metodlarni tadqiqotda qo‗llash, ilmiy muammoni to‗g‗ri 

qo‗ya bilish, uni to‗g‗ri bayon etish; ushbu muammoga to‗g‗ri yondoshuvlarni to‗g‗ri 

tanlay bilish kabi masalalar bilan bog‗liqdir. 

METROPOLIYA (yun. itoat ettirish, eksplutasiya qilish) — yirik imperialistik 

davlatlarga nisbatan qo‗llanilgan. Egallab olingan hududlarni bosib olib, o‗sha hududni 

itoat ettirish tushuniladi. 

MEXANIZMLAR — an'analar, urf-odatlar, qoidalar, qonunlar siyosiy faoliyat 

subyektlariga ta'sir etish uslublari. 

ME'YOR (siyosiy me‟yor) — siyosat subyekti e'tirof etgan va amalda rioya 

qiluvchi na'muna, qoida, faoliyat tamoyili. Ular rasmiy-norasmiy; og‗zaki-yozma; 

oshkora-yashirin; universal-xususiy bo‗lishi mumkun. Belgilangan tartibda qabul 

qilingan, qog‗ozda qayd etilgan va siyosiy subyektlar uchun majburiy bo‗lgan siyosiy 

me'yorlar ayni vaqtda huquqiy me'yorlar hamdir. 

ME'YORIY RESURSLAR — insonning ichki dunyosi, qadriyatlar va xulq - 

atvoriga ta'sir ko‗rsatuvchi vositalar kiradi. Ular bo‗ysunuvchilarga rahbar va ijro 

etuvchilar manfaatlarining umumiyligini tushuntirishga, hokimiyat subyekti 

harakatlarining ma'qullanishini, uning talablari qabul qilinishini ta'minlashga qaratilgan. 

MIGRATSIYA (lot. migratio – ko‗chaman, joyimni o‗zgartiraman) — aholining 

bir joydan ikkinchi joyga yoki bir mamlakatdan ikkinchi mamlakatga ko‗chishi yoki 

ko‗chirilishi. 

MIKROSIYOSAT — jamiyatdagi ayrim tashkilotlar: partiya, kasaba uyushmalari, 

yoshlar harakati, korxona, firma, mahalla va shunga o‗xshash siyosat subyektlarining 

mahalliy miqyosda amalga oshiriladigan siyosat. Unda ham umumdavlat miqyosida olib 

boriladigan siyosatdagi kabi aloxida olingan jamoa oldida turgan maqsad-vazifalar 

belgilanadi, mavjud muammolarni bartaraf etish chora tadbirlari ishlab chiqiladi, turli 

masalalar bo‗yicha qaror va ko‗rsatmalar qabul qilinadi, xizmat lavozimlari, olingan 

foyda, daromad taqsimlanadi, ma'muriy jazolash yoki rag‗batlantirish tatbiq qilinadi, 

shaxs va guruhlarning hokimiyatni qo‗lga kiritish va o‗z manfaatlarini qondirish uchun 

harakat, intilishlari amalga oshiriladi. 

MILITAKRATIYA (ing. militacracy, lot. militaris – harbiy) — jamiyatda 

harbiylarning hukrmronligi. 

MILITARIZM (lot. militaris – harbiy) — muayyan mamlakat hukmron 

doiralarining davlatning harbiy qudratini kuchaytirish maqsadida foydalanadigan siyosiy, 

iqtisodiy va g‗oyaviy vositalari tizimi. M. Davlatning harbiy qudratini muntazam oshirib 

boorish va bu bilan bir vaqtda xalqaro va ichki mojarolarni hal qilishda harbiy qudratdan 

foydalanish mumkinligi, oqlashga yo‗naltirilgan vayronkor mafkura. ―M.‖ atamasi ilk 

bor XIX asrda Fransiyada Napolion III tartibotini oqlash uchun qo‗llangan edi. 

Keyinchalik u kengroq ahamiyat kasb etdi. Qurollanish poygasi, harbiy budjetlarning 

o‗sishi, chet ellarda harbiy kuchlarni ushlab turishga zo‗r berish, bosqinchilikni 

ko‗zlovchi harbiy-siyosiy bloklar tuzish, mamlakat iqtisodiyoti va uning tashqi hamda 

ichki siyosatida harbiysanoat majmuining ta'sirini kuchaytirish M.ga xosdir. M. ―sovuq 

urush‖, ―qurollanish poygasi‖ singari tashqi siyosiy konsepsiyalar, ―kuch ishlatish 

pozitsiyasidan‖ va ―urush ostonasida‖, ―nazorat qilinadigan keskinlik‖, ―psixologik 

urush‖, ―ommaviy qasos‖, ―moslashuvjan javob‖, ―realistic tiyib turish‖ va h.k. kabi 

siyosat bilan chambarchas bog‗liq. M. tartibotida davlatning harbiy (mudofaa) 

salohiyatini ta‘minlovchi harbiy iqtisodiyot iqtisodiyotning eng muhim va rivojlangan 

tarmoqlaridan biriga aylanadi.  

MILLAT — 1) uzoq davom etgan ijtimoiy, iqtisodiy, siyosiy va etnomadaniy 

jarayonda, aniq hududiy doirada, til va o‗zlikni anglash birligi asosida shakllangan xalq 

etnik tarixining eng yuksak cho‗qqisi, o‗ziga xos madaniyat, ong va mentalitet zaminida 

tarkib topgan ijtimoiy birlik shakli. M. kishilarning jips tarixiy birligi, umumiqtisodiy 

turmush, til, hudud birligi, madaniyat, ong, ruhiyat uyg‗unligi va mushtarakligi demakdir. 

2)  siyosiy tizim rivojlanishi, ustivor qadriyatlari, me'yorlari, maqsadlariga doir yakdil 

bo‗lgan fuqarolar birligi. 

MILLATCHILIK — millat ayirish; o‗z millatining haqhuquqlarini boshqa 

millatlar haq-huquqidan yuqori qo‗yish, o‗z ehtiyojlari va manfaatlarini o‗ylab, boshqa 

millatning yoki boshqa xalqlar vakillarining ehtiyoj va manfaatlarini nazar-pisand 

qilmaslik. M. milliy biqiqlik, millatparastlikka asoslanib, milliy nizo, ixtiloflarga 

sababchi bo‗ladi, jamiyat hayotini, tinchlik va barqarorlikni izdan chiqarishi mumkin. M. 

va «tajovuzkor M.» tushunchalarini farqlash lozim. M. o‗z millatining manfaatlarini 

yuqori qo‗yishga intilish orqali bir millatni bilib-bilmay ulug‗lab, bu bilan milliy 

totuvlikka xavf tug‗dirsa, tajovuzkor M. jamiyatdagi hamjihatlikka ochiq-danochiq qarshi 

chiqadi. M. ayrim soxta millatparvarlik g‗oyalariga tayanib, milliy o‗zligini anglash bilan 

bog‗liq milliy til, milliy ruhiyat, milliy ong, milliy g‗urur, milliy-ma'naviy qadriyatlar va 

shu kabilarni qurol qilib oladi. Aslida M.da milliy o‗zligini anglash yotdir. Chunki, milliy 

o‗zligini anglash o‗z milliy xususiyatlari va o‗ziga xoslikni tan olish bilan birga boshqa 

millatlarga xos barcha fazilatlar va qadriyatlarni ham e'tirof etish va ulardan 

foydalanishni taqozo qiladi. M.ning siyosiy tusda namoyon bo‗lishi salbiy oqibatlar 

keltirib chiqaradi, davlat va millatning xavfsizligigagina emas., ayni vaqtda mintaqaviy, 

keng ko‗lamli xavfsizlikka tahdid soluvchi kuchga aylanadi. Tajovuzkor M. shovinizm, 

buyuk davlatchilik shovinizmi, irqchilik, fashizm g‗oyalari bilan uzviy bog‗liqdir. 

Demokratik jamiyatda bunday M. ko‗rinishlariga yo‗l qo‗yilmaydi. 

MILLATLAR LIGASI — birinchi va ikkinchi jahon urushlari oralig‗idagi 

davrlarda (1919-1939) faoliyat ko‗rsatgan xalqaro siyosiy tashkilot. M.l.ning ustaviga 

muvofiq uning vazifasi xalqlar o‗rtasidagi hamkorlikni rivojlantirish, tinchlik va 

xavfsizlikni ta'minlash edi. Amalda esa tashkilot Fransiya va Buyuk Britaniya kabi 

imperialistik davlatlarning manfaatlari uchun xizmat qilgan. 1946-yilgacha faoliyat 

ko‘rsatgan. 

MILLATLARARO ZIDDIYATLAR — ijtimoiy ziddiyatlarning o‗ziga xos, etnik 

ko‗rinishi. 

MILLENARIZM (lot. ming yillik) — ilk xristianlarning to‗la farovonlik va yalpi 

baxt-saodat tantana qiladigan ming yillikning kelishiga, ideal jamiyat yaratilishiga 

ishonish. 

MILLIY DAVLAT — davlatning tarixiy shakllaridan biri. XXR, Yaponiya, 

Albaniya, Germaniya, Fransiya, Portutaliya, Gretsiya, Shvetsiya – milliy davlatlardir, 

chunki ularda etnos va demos (aholi) deyarli mos tushadi. Millatning – "davlatga 

uyushgan" sifatida ta'riflanishi millat bilan davlat o‗rtasidagi uzviy aloqadorlikni aks 

ettiradi. Millatning rivojlanishi mustaqillik, milliy davlatchilik masalalarini ko‗ndalang 

qilib qo‗yadi. Shu o‗rinda milliy davlatchilik tushunchasiga yaqinlashdik. Milliy davlatda 

yetakchi millat manfaatlariga urg‗u beriladi, uning tili – davlat tili, deb e'lon qilinadi, 

ramzlari, madaniyati davlat miqyosida amal qiladi. davlat turli millat jamoalariga tegishli 

institutlarni (milliy markaz, omaviy axborot vositalari, maktablarning shu millat tilida 

faoliyat ko‗rsatishi) ruxsat etishi, ularga moliyaviy yordam ko‗rsatishi lozim. Shunda 

milliy davlat qurilishi jarayoni demokratlashuv jarayonlari bilan ziddiyatga kirishmay, 

uyg‗un borishi mumkin. 

MILLIY G„OYA — muayyan millat hayotiga mazmun baxsh etadigan, uni ezgu 

maqsad sari yetaklaydigan fikrlar majmui. U millatning o‗tmishi, buguni va istiqbolini 

o‗zida mujassamlashtiradi, uning tub manfaatlarini, maqsadlarini ifodalaydi. M.g‗. o‗z 

mohiyatiga ko‗ra, xalq, millat taqdiriga daxldor bo‗lgan, qisqa yoki uzoq muddatda hal 

etilishi kerak bo‗lgan vazifalar va mo‗ljallarni ham aks ettiradi. Biror g‗oyaning M.g‗. 

sifatida maydonga chiqishi millatning o‗tmishi, mavjud holati bilan bevosita bog‗liq. Ana 

shu ikki negizga tayangan holdagina u millatning qisqa va uzoq vaqtga erishish lozim 

bo‗lgan maqsad-muddaolari va mo‗ljallarini to‗g‗ri ifodalay olishi mumkin. Har qanday 

M.g‗.da umuminsoniy mohiyat mavjud bo‗ladi. 

MILLIY MAFKURA — hozirgi zamonning siyosiy mafkuralaridan biri. U kelib 

chiqishiga, mazmun-mohiyatiga ko‗ra boshqa mafkuralardan qo‗yidagicha farq qiladi: 

birinchidan, milliy mafkuralar dunyo mustamlakachilik tizimining yemirilishi, yosh 

mustaqil milliy davlatlarning tashkil, topishi vakillarni qaramlik doirasidan chiqarish, 

rivojlantirish  zaruriyati bilan maydonga keldi. XIX a.ning oxiri XX a.ning boshlarida 

G‗arbiy Yevropa milliy hayotning uyg‗onishini va milliy mafkuralarning gurkirab 

rivojlanishini o‗z boshidan kechirgan edi. U hozirgi kunga kelib bu tendensiyalar sobiq 

SSSR va b. sotsialistik mamlakatlar o‗rnida tashkil topgan respublikalarda yuz bermoqda. 

Ikkinchidan, milliy mafkuralar faqat ayrim ijtimoiy, irqiy, etnik guruhning, xalqning 

manfaatigina emas., balki mustaqillik uchun, milliy hayotni rivojlantirish uchun kurash 

olib borayotgan xalqlarning dunyoda tutgan o‗rnini, turmush tarzini, orzu – umidlarini, 

intilishlarini, manfaatlarini aks ettiradi. Uchinchidan, milliy mafkuralar u yoki bu xalqlar 

qaramligining obyektiv negizlarini, ularni bartaraf etish va xaqiqiy mustaqillikka erishish 

yo‗llarini ochib beradi. To„rtinchidan, milliy mafkuralar yosh, mustaqil davlatlar 

xalqlarining o‗zligini anglashga, qaramlik doirasidan chiqishga, ularning chinakamiga 

erkin bo‗lishiga, jahon hamjamiyatida munosib o‗rnini topishga yordam beradi. Albatta, 

milliy mafkuralarning barchasi bir xil emas. Ularning ichida reaksion, soxta tabiatga  ega 

bo‗lgan, u yoki bu xalq uchun alohida sharoit yaratishga da‘vo qiladigan mafkuralar ham 

uchrab turadi. Biroq, milliy mafkuralarning aksariyati xalqlarning haqiqiy orzu-

umidlarini, intilishlarini aks ettiradi. Ular yosh davlatlarning xalqlariga qaramlik 

asoratlarini bartaraf etish va mustaqillikni mustahkamlash yo‗llarini ko‗rsatib g‗oyaviy 

bayroq bo‗lib xizmat qiladi. 

MILLIY MANFAAT — xalqaro munosabatlarda ikki ma‘noda ishlatiladi:                   

1) tashqi siyosatning maqsad va vazifalarini aniqlab beruvchi tadqiqot quroli sifatida;            

2) ma‘lum bir siyosatni oqlash uchun ishlatiladigan keng ma‘nodagi siyosiy tafakkur 

to‗g‗risidagi tushuncha sifatida. Har ikkala ma‘noda ham milliy manfaat davlat 

siyosatining tashqi muhit bilan o‗zaro munosabatga kirishga chorlovchi muhim omil deb 

qaraladi. U faqat suveren davlatga xos va asosan tashqi siyosatga taalluqli: ichki rang-

baranglik asosan davlat manfaati (jamiyat manfaati) deb hisoblanadi. M.m.lar borasida 

birinchi bo‗lib muntazam va chuqur ilmiy izlanishlar olib borgan olim – Charlz Berd 

fikriga ko‗ra, bu atama siyosiy tilga XVI a.da Yevropada kirib kelgan. Davlat hamda 

millatchilikning rivojlanishi bilan bir qatorda eskiroq atama «raison d‘Etat» ning o‗rnini 

egallay boshladi. U sulola yoki davlatga xos manfaatlarni emas., balki suverenitet va 

davlatning qonuniyligi bilan bog‗liq jamiyat manfaatlarini ifodalagan. Shundan so‗ng, u 

xalqaro munosabatlarda davlat kuchi ishlatilishini asoslab bergan bir butunlikni ifodalay 

boshladi. Siyosiy tadqiqot quroli sifatida milliy manfaat siyosiy realizm maktabi bilan 

bog‗liq va uning ko‗zga ko‗ringan tarafdori Gans Morgentau hisoblanadi. Ushbu qarash 

uning uchun xalqaro siyosiy jarayonlarni tushunishda muhim ahamiyatga ega bo‗lgan 

Mongentauning «kuchga ega bo‗lish va zarur bo‗lganda uni ishga solish davlatning 

birlamchi milliy manfaatidir» degan tezisi 1950 va 1960-yillar olimlar avlodiga va 

umuman ilmiy izlanishlar taraqqiyotiga chuqur ta‘sir o‗tkazdi. «Kuch – davlat xulq-

atvorida markaziy harakatlanuvchi vosita» sifatida talqin qilingan milliy manfaat 

Morgentau uchun boshqa omillar (asosan tamoyillar va ma‘naviy qadriyatlar siyosatni 

ishlab chiqish jarayonida asosiy o‗rinni egallashi mumkin degan tushuncha)ni 

hisoblamagan holda obyektiv va iqtisodiy o‗lchamga ega edi, ya‘ni bu prinsiplar yoki 

ma‘naviy qadriyatlar siyosatni belgilashda ustivor rol o‗ynashi va bunday rol qonuniy 

ravishda kuch ishlatishga tengdir. Mohiyatan milliy manfaat g‗oyasining ildizida milliy 

xavfsizlik yotadi. Bunda davlat himoyasi va hududiy yaxlitlikni saqlash muhim 

omillardan hisoblanadi. Boshqa barcha siyosiy afzalliklar shularga bo‗ysunishni 

anglatadi. Hayotiy muhim bo‗lgan manfaatlar tushunchasi davlat barqarorligi uchun 

asosiy ahamiyat kasb etuvchi muhim masalalarni bildiradi. O‗ta muhim manfaatlarni 

himoya qilish va qo‗llab-quvvatlash uchun xatto harbiy kuch ishlatilishi ham mumkin. 

Shunga qaramay, hayotiy ahamiyatga ega bo‗lgan manfaatlar faqat milliy saqlanish 

masalalari bilan bog‗liq bo‗lmasligi mumkin. Mas., Vetnam urushi AQSHning hududiy 

milliy yaxlitligiga hech qanday tahdid qilmagan holda ba‘zi bir ma‘muriyatchilar 

tomonidan hayotiy muhim manfaat deb topilgan. Boshqa qarashlar esa, undan yuqori 

ahamiyatga ega – qulay dunyo tartibi va muvozanatini o‗rnatish, iqtisodiy barqarorlik, 

g‗oyaviy tamoyillar, qo‗llab-quvvatlash kabi tushunchalarni o‗z ichiga oladi. Mana shu 

barcha oddiy va murakkab tushunchalar bir vaqtning o‗zida qaror qabul qilishda boshqa 

barcha omillar orasida muhim o‗rin egallashi mumkin. Manfaat tomonidan keltirib 

chiqarishi mumkin bo‗lgan turli darajadagi taranglik holatining modellari va 

matritsalarini ishlab chiqishga qaratilgan barcha harakatlarda (xoh u saqlanish, xoh u 

hayotiy muhim, xoh umumiy yoki ikkinchi darajali xususiyatlarga ega bo‗lsin) 

subyektivizm ustunlik qiladi. Bir tomon uchun ikkinchi darajali bo‗lgan manfaat ikkinchi 

tomon uchun hayot-mamot masalasi bo‗lishi mumkin. Ushbu konsepsiya tashqi siyosat 

tadqiqotida asosiy faktor bo‗lib, siyosiy tafakkurda ishlatilaveradi. Lekin ilmiy izlanish 

quroli sifatida uning imkoniyatlari cheklangan. 

MILLIY MASALA — turli millat va elatlarning o‗zaro munosabatlarida zarur 

ehtiyojlarni qondirishga to‗sqinlik qiluvchi holatlarning yuzaga kelishi hisoblanadi. Ular 

ko‗p millatlar yashaydigan mamlakatlarda u yoki bu millatlarning manfaatlarini hisobga 

olmaslik holatlaridan kelib chiqadi. 

MILLIY MUNOSABATLAR — millatlararo aloqalar va hamjihatlik tizimi, shun. 

ularning mavjudligi va ravnaq topishidagi millatlararo ichki munosabatlardir. Milliy 

munosabatlarni barqarorlashtirish uchun davlat siyosatida barcha millatlarning 

ehtiyojlarini hisobga olishi, qabul qilinadigan qonun va qarorlarda hamma millatlarning 

tengligi, ularning barcha yaratiladigan moddiy va ma‘naviy boyliklardan teng 

foydalanish kabilar o‗z ifodasini topishi, ko‗p millatli davlatlarda qandaydir sabablar, 

xususan tashqi kuchlarning aralashuvi yoki o‗zlarini millatparvar qilib ko‗rsatuvchi, 

aslida o‗zining jirkanch maqsadlarini amalga oshirish yo‗lida ataylab millatlararo 

munosabatlar omilidan foydalanishga intilishga urinuvchi ichki kuchlarning aybi bilan 

ham yuzaga kelishi mumkin bo‗lgan millatlararo mojarolarni hal qilishda siyosiy 

vositalardan foydalanish yo‗lidan borish zarur bo‗ladi. 

MILLIY ONG — siyosiy ongning yuqori darajasi va shaklidir. Bu darajada 

mamlakat, millat manfaatlari chuqur anglanadi, rasmiy siyosat ishlab chiqiladi, 

asoslanadi, amalga oshiriladi va ijtimoiy munosabatlar tartibga solinadi. Milliy ongning 

sohiblari - xalq va uning irodasini ifoda etuvchi davlat va jamoat institutlaridir. Bu 

institutlar xalq irodasini Konstitutsiya, turli qonun loyihalari, dasturlar, qarorlar va b.larni 

ishlab chiqish, qabul qilish va ularni hayotga tadbiq etish yo‗li bilan ifoda etib uning 

manfaatlariga xizmat qiladi. Milliy ongning eng muhim belgisi - millatning, turli - tuman 

ijtimoiy guruhlarning umumiy manfaatlarni ifoda etish va uni turli - tuman falokatlardan 

a.ashdir. 

MILLIY PARTIYA — hududiy, chegaralarda emas., butun davlat miqiyosida amal 

qiluvchi partiya bo‗lib, u parlamentga saylovlar mobaynida (ba‘zan prezidentlikka 

to‗g‗ridan-to‗g‗ri saylovlar mobaynida) doimiy ravishda muayyan foiz ovoz oladi 

(odatda 2-3 foizdan kam bo‗lmagan), o‗z nizomi, dasturiga ega, ro‗yxatdan o‗tgan, 

muayyan miqdorda a'zolarga ega (mas., Meksikada 1947-yil qonuniga ko‗ra shtatlarning 

yarmidan 65 mingdan kam bo‗lmagan a‘zolar soni). Milliy deb e'tirof etilgan partiyalar 

(odatda bu – markaziy saylov qo‗mitasi tomonidan qilinadi) saylovlarda bir qator 

ustunlikka ega bo‗ladi. Mas., ular uchun ushbu partiya nomzodlarini quvvatlovchi 

imzolar yig‗ish shart emas. Milliy partiyalar konsepsiyasi saylov tizimini bir muncha 

soddalashtirish, ortiqcha harakat va sarflardan qochish, vaqtni tejash imkonini beradi. 

Ba‘zi mamlakatlarda partiyalarni milliy deb tan olinishi ikki bosqichga ega. Birinchi 

bosqichda partiya umummilliy saylovlarda belgilangan miqdorda ovoz olishi kerak. 

(mas., Meksikada 1,5 foiz). Shunda u milliy partiya sifatida shartli ravishda ro‗yhatdan 

o‗tadi. Keyingi umummilliy saylovlarda qatnashib, shu partiya yana belgilangan ovozlar 

miqdorini olsa, u umummilliy, deb e'tirof etiladi. 

MILLIY SIYOSAT — davlat tomonidan jamiyatdagi turli millatlar va etnik 

guruhlarning rivojiga, millatlararo munosabatlarni takomillashtirishga va shu asosida 

barqaror rivojlanishni tashkil qilishga qaratilgan, aniq maqsad asosida olib boriladigan 

faoliyatdir. Milliy siyosatda barcha millat va etnik guruhlar manfaati hamda 

ehtiyojlarining qondirilishi adolatli tashkil qilingan bo‗lsa, millatlararo mojarolar kelib 

chiqmasligi uchun imkoniyat yaratilgan bo‗ladi. Bu o‗z navbatida jamiyat barqaror 

rivojlanishining muhim kafolatlaridan biri hisoblanadi. 

MILLIY TIKLANISH DEMOKRATIK PARTIYASI — O‗zbekistondagi 

siyosiy partiyalardan biri. 2008-yil 20-iyun kuni O‗zbekiston ―Milliy tiklаnish‖ 

demokrаtik pаrtiyasi vа O‗zbekiston ―Fidokorlаr‖ milliy demokrаtik pаrtiyasining 

birlаshish Qurultoyi bo‗lib o‗tib, ikki pаrtiya negizidа yangi O‗zbekiston ―Milliy 

tiklаnish‖ demokrаtik pаrtiyasi tаshkil topdi. O‗zbekiston ―Milliy tiklаnish‖ demokrаtik 

pаrtiyasining аsosiy mаqsаdlаri: O‗zbekiston Respublikаsi fuqаrolаridа milliy o‗zlikni 

аnglаshning o‗sishi, milliy g‗urur, Vаtаngа sаdoqаt vа muhаbbаt tuyg‗usini shаkllаntirish 

hаmdа mustаhkаmlаsh uchun qulаy shаroitlаr yarаtish; o‗z sаfidа yurtning 

vаtаnpаrvаrlаrini birlаshtirish, ulаrning intellektuаl vа ijodiy sаlohiyatini O‗zbekiston 

mаnfааtlаri hаmdа uning xаlqаro obro‗-e‘tiborini oshirish yo‗lidа sаfаrbаr etish; 

yoshlаrni o‗z Vаtаnini hurmаt qilish, sevish vа u bilаn fаxrlаnish, hаr qаndаy shаroitdа 

milliy mustаqillikni, xаlqning qаdriyatlаri, аn‘аnаlаri vа urf-odаtlаrini аsrаsh vа himoya 

qilish ruhidа tаrbiyalаsh, shun., uning mа‘nаviy ehtiyojlаri vа qiziqishlаrini cheklаshgа 

bo‗lgаn urinishlаrgа qаrshi kurаshishgа tа‘sirchаn hissа qo‗shish. Pаrtiyaning oliy rаhbаr 

orgаni Pаrtiya Qurultoyi bo‗lib, u kаmidа besh yildа bir mаrtа chаqirilаdi. Pаrtiyaning  

mаtbuot nаshri – ―Milliy tiklаnish‖ ijtimoiy-siyosiy gаzetаsi. MTDP parlamentga bo‗lib 

o‗tgan saylovlarda qo‗yidagicha deputatlik o‗rinlarini egalladi: 1999-yilda 10 ta (3 foiz), 

2004-yilda 11 ta (9 foiz), 2009-yilda 31 ta (23 foiz), 2014-yilda 36 ta (27 foiz) deputatlik 

o‗rinlarini egalladi.  

MILLIY TIL — umumiy hudud, iqtisod va ma‘naviy boylik bilan birga millatni 

tashkil etuvchi ijtimoiy-tarixiy kategoriya. Millatning o‗zaro aloqa vositasi hisoblangan 

M.t. ikki shaklga ega: og‗zaki va yozma. M.t. qabila, elat tillaridan farqlanadi. U, odatda, 

millatni birlashtirib turuvchi yagona til vazifasini bajaradi. 

MILLIY XAVFSIZLIK KONSEPSIYASI — davlatning qadriyatlari va 

manfaatlari, bu qadriyatlar va manfaatlar uchun mavjud tahdidlar, hamda ularni amalda 

mavjud va yuzaga kelishi mumkin bo‗lgan xavflardan himoya qilish usullari borasida 

rasmiy qabul qilingan qarorlar tizimi. 

MINORITAR (fr. mineur – kichik) — partologiyada mag‗lubiyatga uchragan yoki 

parlamentdan kam deputatlik o‗rinlari olgan partiyaga nisbatan qo‗llaniladi. ―Minor‖ 

so‗zi xafa, g‗amgin, qayg‗uli kayfiyat kabi ma‘nolarni ham beradi. 

MINTAQA — mahalliy etnografik va b. xususiyatlar kompleksida geografik muhit, 

iqlim sharoitlari, xo‗jalik ahvoli spetsifikasini o‗zida nomoyon etuvchi ma'lum bir hudud. 

MINTAQAVIY IQTISOD — mintaqalarning iqtisodiy rivojlanish darajasining 

hamda ularning iqtisodiy qudratidagi farqlarning mintaqalar siyosatiga ta'sirini o‗rganadi. 

MINTAQAVIY IXTILOFLAR — mamlakatlar o‗rtasidagi ixtiloflarning 

mintaqaviy darajada keskin shaklda namoyon bo‗lishi. Ochiq qurolli to‗qnashuvlarda, 

urush xavfi mavjudligida namoyon bo‗ladi. 

MIQDOR USULLARI — siyosiy obyektlar xususiyatlari va belgilarini to‗g‗ridan-

to‗g‗ri yoki bevosita o‗lchashga, matematik formallashtirish va kvantifikatsiyaga 

asoslanuvchi usullar. 

MISSIYA (lot. missio – jo‗natmoq) — 1) muayyan topshiriq bilan boshqa 

mamlakatga yuborilgan vakillar; 2) bir davlatning boshqa davlatdagi (elchixonadan farqli 

ravishda) vakili tomonidan boshqariladigan doimiy diplomatik vakolatxonasi. 

MITING (ing. meeting – uchrashmoq, yig‗ilishmoq) — muhim voqea, ko‗pincha 

siyosiy masalalarni muhokama qilish uchun o‗tkaziladigan ommaviy yig‗ilish. 

MO„TADIL BURJUAZIYA — burjuaziyaning murosaga intiluvchi, muammolarni 

tinch yo‗l bilan hal etish tarafdori, hukmron tabaqalar bilan kelishishga intiluvchi qismi. 

MOBILIZATSIYA — aholi uchun samarali rag‗batlar topish yordamida ularni 

zaruriy o‗zgarishlarga safarbar qilish, jalb etish. 

MOBILLIK (lot. harakatchan) — stratifikatsiya nazariyalarida shaxs va 

guruhlarning maqomi o‗zgarishi bilan bog‗liq ko‗chishlar. Vertikal va gorizontal 

mobillik ajratiladi. 

MODEL (fr. modele – namuna) — tarh, nimanidir tasviri tavsifi. 

MODERNIZATSIYA (siyosiy modernizatsiya) (fr. moderne – eng yangi, 

zamonaviy) — biror narsani yangilash, unga zamonaviy tus berish, uni zamonaviy 

talablarga muvofiq o‗zgartirish. Eski tuzumda umuman mavjud bo‗lmagan tuzulmaviy, 

differentsiyalashgan institutlar, mexanizmlar va ularning amal qilishi (plyuralistik 

partiyaviy va qonun chiqaruvchi tizim) ishlay boshlagan, an'anaviy, safarbarlikka moyil 

bo‗lgan avtokratik tizimlarning demokratik ―kelishuvchan‖ modelga o‗tish davri bilan 

bog‗liq bo‗lgan xususiy hodisadir. M.s.ning asosiy jihatlari urbanizatsiya, 

industriallashtirish, sekulyarlashtirish, demokratlashtirish, ta'lim va OAVlarning roli 

tasodifiy tarzda bo‗lmaydigan va bir-biri bilan aloqasiz namoyon bo‗lmaydigan 

hodisalardir. 

MODERNIZM (siyosiy modernizim) — siyosatshunoslikda alohida ahamiyatga 

ega bo‗lgan maktab. Ushbu maktabning tarafdorlari (K.Rayt, M.Kaplan, K.Doich, 

D.Singer, E.Xaas) realizm nazariyachilarining an‘anaviy qarashlariga zid ravishda 

xalqaro munosabatlar modellarini fan-texnika revolyutsiyasi natijalari bilan bog‗lab olib 

borish kerakligini ta‘kidlab o‗tadilar. Ular xalqaro munosabatlarni ijtimoiy voqelik 

sifatida tahlil qilib, ularda qatnashayotgan tomonlarni rasmiy vazifa – funksiyalarni 

bajarayotganliklarini ko‗rsatib o‗tadilar. 

MODIFIKATSIYA (fr. modificatio – ko‗rinish) — shakl o‗zgarishi. 

MOLIYA OLIGARXIYASI (yun. oligarhio – ozchilik hokimiyati) — eng yirik 

sanoat korporatsiyalari va banklar egalari guruhi, amalda mamlakat iqtisodiyotida, shun., 

siyosiy hayotida hukmronlik qiladi. 

MOLIYA SIYOSATI (budjet siyosati) — davlat umumiy iqtisodiy siyosatining 

muhim tarkibiy qismi; davlat faoliyatini ta‘minlash, mamlakat farovonligini oshirish 

maqsadlarida moliya tizimini tashkil etish, moliyaviy resurslarni safarbar etish va ulardan 

foydalanish, davlat oldida turgan ichki va tashqi siyosat vazifalarini bajarish bo‗yicha 

amalga oshiriladigan barcha davlat tadbirlarini o‗z ichiga oladi. M.s. ta‘sir ko‗rsatadigan 

asosiy obyektlar – aholining turli qatlamlari, davlat institutlari (tashkilotlari), sanoat va 

xo‗jalikning boshqa sohalari, mintaqalar va mamlakatlarning umumiy hududi. M.s.ning 

asosiy quroli va tarkibiy qismi – davlat budjeti daromadlari va xarajatlari, zayomlari, 

soliq imtiyozlaridir. 

MONARXIYA (yun. monarchia - yakka hokimlik) — davlat boshqaruvi shakli. 

Bunda davlat boshlig‗i monarx hisoblanadi. M.ning ikki turi mavjud: mutlaq (absolyut) 

M., bunda monarxning to‗la hokimiyatini cheklaydigan biron - bir davlat organi 

bo‗lmaydi; konstitutsiyaviy M., bunda monarx hokimiyati Konstitutsiya asosida amal 

qiladigan muayyan vakolatli organ bilan cheklangan bo‗ladi, ya‘ni qonunchilikni 

parlament, ijro hokimiyatini hukumat olib boradi. Shun., M.ning dualistik, merosiy, 

aralash va b. tiplarini ham uchratish mumkin. 

MONDIALIZM (fr. dunyo) — barcha davlatlar va xalqlarning birlashib, irqiy, 

diniy, etnik, milliy va madaniy farqlarni yo‗qotuvchi, Jahon Hukumati tomonidan 

boshqariluvchi tuzilmaga birlashishini asoslovchi mafkura. 

MONOKRATIYA (yun. mono.s – yakka-yagona) — demokratiyadan absolyutizm 

sari – yagona shaxs, bir kishining hukmronligi. Hukmronlikning bu turdagilariga: yakka 

hokim, shoh, imperator, shahzoda, knyaz, sulton, amir, fir‘avn, diktator, zolim, mustabid, 

duche, fyurer, prezident va h. kiradi. 

MONOPOLIYA (yun. yakka o‗zim) — biror narsa ishlab chiqarish yoki sotishda 

bir shasning, bir guruh kishilar yoki davlatning tanho o‗zida bo‗lgan imtiyozli huquq. 

MORATORIY (lot. moratorius – ushlab turuvchi) — ichki yoki tashqi 

majburiyatlarni bajarilishini uzaytirish. M. muayyan muddatga yoki alohida holatlar 

uchun (urush, tabiy ofat) amal qilgan davrlarda o‗rnatiladi. 

MOTIV — odamlarning biron bir ehtiyojini qondirish uchun harakatga kelishiga 

sabab bo‗ladigan yondoshuv yoki intilish. 

MUASSASAVIY GURUHLAR — manfaatli guruhlarning xarakteri va 

uyushqoqlik darajasiga ko‗ra bo‗lingan turlaridan biri. M.g. aniq tashkiliy tuzilmaga, 

barqaror funksiyalar va mutaxassis kadrlar apparatiga ega bo‗lgan kishilarning formal 

birlashmalaridir. Ularning maqsadga yo‗naltirilgan faoliyati ancha samarali. Bu turdagi 

guruhlar (mas., cherkovning, armiyaning ma‘muriy organlari, avtonomiyalarning federal 

markazlardagi vakolatxonalari va h.k.). Keng doirada, shu jum.  manfaatlari vakolati 

doirasidan chiqib ketuvchi maqsadlarni ham ko‗zlovchi vazifalarni bajaradilar.Tashkiliy 

jihatdan tuzilmaning nisbiy murakkabligi, uyushqoqligi bu guruhlarga hokimiyat 

organlariga sezilarli va muntazam ravishda ta‘sir o‗tkazib turishga imkon beradi. 

MUHOJIRLAR (ar. ko‗chib kelganlar) — o‗z vatanidan butunlay yoki ma‘lum 

muddatga iqtisodiy, siyosiy, boshqa sabablarga ko‗ra ixtiyoriy yoki majburiy chiqib 

ketgan fuqarolar. O‗zi fuqaro bo‗lib turgan yoki doimiy yashayotgan mamlakatini tashlab 

boshqa davlatga doimiy yashash uchun jo‗nab ketuvchi kishilar. Fuqarolik va siyosiy 

huquqlar to‗g‗risidagi 1966-yilgi xalqaro paktning 12-modda 2-bandi har bir kishining 

har qanday mamlakatni (jum., o‗z mamlakatini) tashlab ketish huquqi, ya‘ni muhojir 

bo‗lish huquqini nazarda tutadi. Biroq bu huquqda davlat xavfsizligini, jamoat tartibini, 

aholining sog‗lig‗i, boshqa shaxslarning huquq va erkinliklarini muhofaza qilish 

maqsadida qonun bilan belgilangan ayrim cheklashlar ham bo‗lishi mumkin. 

MUMTOZ LIBERAL DEMOKRATIYA — demokratiyaning modellaridan biri. 

Ikki muhim sohani: davlat va fuqarolik jamiyatini bir-biridan ajratadi (XIX-XX a. 

boshlarida). Belgilari: 1) hokimiyat manbai bo‗lgan xalq qatoriga mulkdor erkaklargina 

(quyi tabaqa, ayollarsiz) kiritilgan. 2) Individuallik, shaxsni hokimiyatning birlamchi va 

bosh manbai, deb bilishi ko‗zga tashlanadi. 

MUMTOZ LIBERALIZM — uning g‗oyalari anglo-sakson mamlakatlarida, 

avvalo AQSHning siyosiy va iqtisodiy amaliyotida o‗zini to‗liq namoyon qildi. AQSHda 

individualizm jamiyat tuzilishining bosh tamoyili sifatida qaraladi. Mustaqillik va 

o‗zining kuchiga tayanish, raqobat erkinligi amerikacha turmush tarzining asosiy 

g‗oyaviy ustunlaridir.  

MUNISIPALITET (nem. munizipalitet, lot. municipium – o‗zini o‗zi idora qiluvchi 

jamoa) — bir qancha mamlakatlarda mahalliy boshqaruv va o‗zini o‗zi boshqaruvchi 

saylab qo‗yiladigan organlarning majmui. Ayrim mamlakatlarda (mas., AQSH, Buyuk 

Britaniya) shahar boshqaruv organlarigina M. deb ataladi. Moskva shahrida mahalliy 

o‗zini o‗zi boshqaruvchi organ M. deb ataladi, u munisipal yig‗ilish va mahalliy 

ma‘muriyat boshlig‗i (M. rahbari)ni o‗z ichiga oladi. M. tegishli ma‘muriy-hududiy birlik 

aholisi tomonidan saylanadi va unga Konstitutsiyaviy huquqda xalqning huquqiy 

korporatsiyalari sifatida qaraladi. Odatda, M. mer, burgomistr va shu kabilar 

boshchiligidagi saylab qo‗yiladigan rayosat hamda ijrochi mulozimlar devonidan iborat 

bo‗ladi. M. munisipal korxonalar, turar joy fondi va b. mulklar egasi bo‗lishi mumkin; u 

davlat maktablari, sanitariya xizmati idoralari, mahalliy politsiya, bir qancha 

mamlakatlarda esa tibbiy xizmat va ijtimoiy ta‘minot bo‗yicha turli muassasalarni 

boshqaradi. M.ning asosiy daromad manbai aholidan yig‗iladigan mahalliy soliqlardir. 

MUNOSABATLAR (siyosiy munosabatlar) — siyosiy hokimiyatni amalga 

oshirish yoki shu bilan bog‗liq tarzda shakllanuvchi ijtimoiy munosabatlarning turi. 

Ularning ichida: a) sinflar, ijtimoiy guruhlar, qatlamlar ichidagi munosabat; b) boshqaruv 

organlari faoliyati natijasida vujudga keluvchi vertikal munosabatlar; c) siyosiy 

tashkilotlar va muassasalar o‗rtasida vujudga keluvchi gorizontal munosabatlar ajratiladi. 

M.s. odamlarning siyosiy sohada, davlat ishlarida ishtiroki davomida shakllanuvchi 

munosabatlar. Odamlar o‗zlarining individual, guruhiy yoki umumiy manfaatlarini 

amalga oshirishlari davomida davlat vositalari, mexanizmlari va resurslaridan 

foydalanishlari jarayonida siyosiy munosabatlar vujudga keladi. Har qanday ijtimoiy 

muammo agar u ijtimoiy guruh yoki butun jamiyat manfaati bilan bog‗liq bo‗lsa va 

davlat aralashuvini taqazo etsa – siyosiy tabiatga ega bo‗ladi. 

MUNOZARA (siyosiy munozara) — turli nuqtai nazarlar oydinlashuviga olib 

keluvchi, bahs, muammoli mas.,i muhokama qilib ko‗rib chiqish. 

MUQOBILLIK — bir-biriga qarama-qarshi (boshqa-boshqa) ikki yoki undan ortiq 

narsa yoki nomzodlardan birini tanlash. 

MUSTABID ONG — ijtimoiy voqeelikka bir yoqlama, tor manfaatlardan kelib 

chiqib yondoshiladigan nooqilona siyosiy ong turidir. U ijtimoiy muammolarni aql - 

idrokka, ilmiy salohiyatga tayanib emas., balki murosasiz, kuch ishlatish yo‗li bilan hal 

qilishga intiladi. 

MUSTABID TUZUM — davlatni idora etish shakllaridan biri, mutlaq hokimiyatga 

ega bo‗lgan siyosiy tuzum. Bunday tuzum sharoitida ishlab chiqaruvchilar, fuqarolar 

mulkdan, jamiyatni idora etishdan, madaniyatdan bebahra qilinadi. Bu ma‘muriy-

buyruqbozlik usulidir. Bunday tuzumda ilm-fan siyosat dasturiga aylanib qoladi. 

Ikkinchidan, bozorsiz ma‘muriy-buyruqbozlik iqtisodi tashkil etiladi. 

MUSTABIDLIK (despotiya) — yakka shaxs hukmronligiga asoslangan siyosiy 

tuzum shakli. Mustabid hokimiyati, odatda, zo‗ravonlik, bosib olish, ba‘zan esa, qonuniy 

hokimiyatni ag‗darib tashlash natijasida o‗rnatiladi. Bunday davlatda huquqiy, axloqiy 

asoslar bo‗lmaydi, qonunlar ishlamaydi, ularning o‗zi juda kam bo‗ladi. U zo‗ravonlik, 

ba‘zan esa terror va genosid asosiga quriladi. Mustabid hokimiyat shafqatsizdir. M. 

tuzumida har bir odam uning zarbiga uchraydi. M. rejimi insoniyat taraqqiyotining 

dastlabki bosqichlariga xos bo‗lsada, ayrim hozirgi zamon davlatlarida ham uning o‗ziga 

xos jihatlarini ko‗rish mumkin. 

MUSTAMLAKA — ijtimoiy-iqtisodiy jihatdan kam taraqqiy etgan, metropoliya 

davlatlari qo‗l ostida bo‗lgan, siyosiy va iqtisodiy mustaqillik huquqlaridan mahrum 

etilgan, maxsus rejim asosida idora etiladigan mamlakat va hududlar. 

MUSTAQIL DAVLATLAR HAMDO„STLIGI (MDH) — davlatlararo tashkilot. 

1991-yil 8-dekabrda Minskda Belorussiya, Rossiya, Ukraina tomonidan tuzilgan. Ana 

shu davlat rahbarlari imzo chekkan Bitimda SSSR chuqur tanazzulga uchrab parchalanib 

ketish natijasida yo‗q bo‗lganligi qayd qilindi, uchala davlat siyosiy, iqtisodiy, gumanitar, 

madaniy va b. sohalarda hamkorlikni rivojlantirishga intilishini bayon etdi. 1991-yil 21-

dekabrda Bitimga Ozarbayjon, Armaniston, Qozog‗iston, Qirg‗iziston, Moldaviya, 

Tojikiston, Turkmaniston, O‗zbekiston hammuassis sifatida qo‗shildi, ular Belorussiya, 

Rossiya va Ukraina bilan birga MDHning maqsad va qoidalari to‗g‗risidagi 

Deklaratsiyaga Olmaota shahrida imzo chekdilar. 1993-yil MDHga Gruziya qo‗shildi 

(Gruziya 2009-yildan MDHga a‘zoligini to‗xtatgan). 1993-yil MDH Ustavi qabul qilindi, 

u davlatlarning inson huquqlari va erkinliklarini ta'minlash, tashqi siyosiy faoliyatini 

muvofiqlashtirish, umumiy iqtisodiy makonni vujudga keltirish, transport va aloqa 

tizimlarini rivojlantirish, aholi sog‗lig‗i va atrof-muhitni muhofaza qilish, ijtimoiy 

masalalar va immigratsiya siyosati, uyushgan jinoyatchilikka qarshi qurash, mudofaa 

siyosatida hamkorlik qilish va tashqi chegaralarni qo‗riqlashda birgalikda faoliyat 

yuritishni nazarda tutadi. MDH haqiqiy a‘zolari bilan birga MDH faoliyatining ayrim 

turlarida qatnashuvchi a‘zolar bo‗lishi mumkin. Mug‗iliston va Afg‗oniston kuzatuvchi 

davlatlar hisoblanadi. MDHning qo‗yidagi organlari tashkil qilingan: Davlat boshliqlari 

kengashi, Hukumat boshliqlari kengashi, Tashqi ishlar vazirlari kengashi, Davlatlararo 

iqtisodiy qo‗mita, markazi Sankt-Peterburgda bo‗lgan Parlamentlararo assambleya va 

b.lar. MDHning doimiy ishlovchi organi Minsk shahrida joylashgan Muvofiqlashtiruvchi 

maslahat qo‗mita hisoblanadi. Uning qoshida doimiy kotibiyat ishlaydi. Davlat 

boshliqlari kengashi bir yilda kamida ikki marta o‗tkaziladi. MDH organlarining faoliyati 

MDH Nizomi bilan tartibga solinadi. Shtab kvartirasi Belorussiyaning Minsk shahri va 

Rossiya Federatsiyasining Moskva shaharlari hisoblanadi. A‘zo davlatlarning aholisi 283 

mln. kishini tashkil etadi. O‗zbekiston o‘z milliy manfaatlaridan kelib chiqqan holda 

MDHda ishtirok etmoqda. U MDHga davlatlar ustidan tuzilgan tashkilot emas., balki 

mustaqil davlatlarning harakatini muvofiqlashtiruchi organ sifatida qaraydi. MDH 

hududida davlatlarning teng huquqliligi asosida yagona iqtisodiy makonni yaratish, 

tashkilotda umuman iqtisodiy munosabatlarning ustuvorligiga erishish, davlatlar o‗rtasida 

savdo-iqtisodiy aloqalarni rivojlantirish uchun harakat qiladi.  

MUSTAQIL DAVLATLAR HAMDO„STLIGI IQTISODIY ITTIFOQI — 

SSSRdan ajralib chiqqan davlatlarning iqtisodiy ittifoqi. Iqtisodiy ittifoq to‗g‗risidagi 

shartnomaga ko‗ra 1993-yilda tashkil etilgan. Tovarlar, xizmatlar, kapitallar va ishchi 

kuchini erkin ko‗chib yurishini, o‗zaro kelishilgan pul-kredit, budjet, soliq, narx, tashqi 

iqtisodiy faoliyat, bojxona, valyuta siyosatini olib borish, umumiy statistika bazasiga 

amal qilish va b.ni nazarda tutadi. 

MUSTAQILLIK — davlatning ichki va tashqi ishlarda boshqa davlatlarga qaram 

bo‗lmay faoliyat ko‗rsatishi. M. tamoyillariga rioya etish davlatlararo o‗zaro 

munosabatlarda yetakchi, hukmron qoidadir. Har bir davlatning mustaqilligini tan olish 

o‗zaro tinch-totuv yashashning prinsiplaridan biridir. U BMT Ustavi va xalqaro 

shartnomalar va deklaratsiyalarda mustahkamlab qo‗yilgan. Unga rioya qilish hozirgi 

zamon xalqaro huquqining asosiy vazifasidir. Davlatning suvereniteti uning boshqa 

davlatlar bilan munosabatlaridagi mustaqilligini ham bildiradi. M. davlatning faqat 

siyosiy emas., balki iqtisodiy mustaqilligini ham anglatadi. 

MUSTAQILLIK DEKLARATSIYASI  — 1) (AQSH. 1776-yil 4-iyul) Shimoliy 

Amerikadagi mustaqillik uchun urush davrida (1775-1783) ingliz mustamlakalari 

vakillarining Ikkinchi Kontinental kongressi tomonidan qabul qilgan xujjat. M.d. Tomas 

Jeffersonning respublika va demokratiya ruhi bilan tuzilgan loyihasiga asoslangan. M.d. 

mustamlakalarning metropoliyadan ajralganligini va yangi mustaqil davlat – Amerika 

Qo‗shma Shtatlari barpo etilganligini, shun., xalq erkinligini, barcha kishilarning qonun 

oldida tengligini e‘lon qildi. M.d. katta tarixiy ahamiyatga ega bo‗lgan. 2) (O‗zbekiston. 

1990-yil 20-iyun) O‗zbekiston SSR Oliy Sovetining ikkinchi sessiyasida qabul qilingan. 

U O‗zbekistonning mustaqillikka erishishida muhim qadam bo‗ldi. M.D.da ―O‗zbekiston 

Sovet Sotsialistik Respublikasi Oliy Kengashi o‗zbek xalqining davlat qurilishidagi 

tarixiy tajribasi va tarkib topgan boy an‘analari, har bir millatning o‗z taqdirini o‗zi 

belgilash huquqini ta‘minlashdan iborat oliy maqsad sari, O‗zbekistonning kelajagi 

uchun tarixiy mas‘uliyatni chuqur his etgan holda xalqaro huquq qoidalariga, 

umumbashariy qadriyatlarga va demokratiya prinsiplariga asoslanib, O‗zbekiston Sovet 

Sotsialistik Respublikasining davlat mustaqilligini e‘lon qiladi‖, deb yozib qo‗yilgandi. 

Ana shu hujjat asosida O‗zbekistonning iqtisodiy va siyosiy hayotiga doir masalalar 

mustaqil tarzda hal qilina bordi va 1991-yil 31-avgustda ―O‗zbekiston Respublikasining 

Davlat mustaqilligi asoslari to‗g‗risida‖ qonun qabul qilindi. 

MUTAASSIBLIK (lot) — diniy e‘tiqodlarga, xurofotga yoki biror nazariy 

qarashlarga qattiq yopishib olib, boshqa har qanday qarashlarni rad etish, o‗ta ketgan 

mutaassiblik, johillikdir. Bu yo‗lga kirgan, yondashgan odam fanatligi, o‗ta ketgan 

qaysarligi oqibatida bilimsizlikdan jaholat botqog‗iga botib boradi. Buning subyektiv 

manbalari bo‗lib ijtimoiy hayot islohotlarining tadrijiy rivojlanish tadbirlari, konservativ 

kuchlar tomonidan inkor etilishi va ulardagi saviyaning turli darajada ekanligi 

hisoblanadi.  

MUVAQQAT HUKUMAT — siyosiy tizim yoki hokimiyat o‗zgarayotganda, 

siyosiy tizimni inqilob, to‗ntarish yo‗li bilan ag‗darilganda vaqtinchalik boshqaruvni 

amalga oshirib turish uchun shakllantirilgan vaqtinchalik boshqaruv davri. M.h.ning 

boshqaruv davri qisqa muddatga belgilangan bo‗lib, siyosiy tizim Konstitutsiya bilan 

tartibga solinishi bilan birinchi saylovlardan keyin M.h. o‗z faoliyatini tugatadi. 

MUXOLIFAT (arab. muxolifat – teskarilashish, kelishmovchilik) — rasmiy 

hukumat, uning siyosati bilan kelishmay boshqacha siyosiy yo‗l tutib, faoliyat yuritish. 

M.ning mavjudligi fuqarolik jamiyatining siyosiy madaniyatini belgilab beruvchi muhim 

xususiyat hisoblanadi. M. bo‗lishning asosiy talablari quyidagilardir: hokimiyatni 

boshqarish, tashkil etish bo‗yicha o‗z dasturiga, o‗z ―komanda‖siga, o‗z faoliyatining 

g‗oyaviy, mafkuraviy asosiga ega bo‗lish; amaldagi huquqiy normalar asosida faoliyat 

olib borish; o‗z dasturini mafkuraviy yo‗llar bilan keng jamoatchilikka yetkazish; o‗z 

elektorati (saylovchilar) doirasiga ega bo‗lish, ular manfaatini ko‗zlab qonun doirasida 

kurashish; hal qilinishi kerak bo‗lgan vazifalarni yechish uchun alternativ (muqobil) 

yo‗llarni taklif etib, uning to‗g‗riligini amalda isbotlashga harakat qilish. Hozirgi davrda 

M.ning rivojlangan shaklini Buyuk Britaniya va AQSHda ko‗rish mumkin. M. bu 

mamlakatlarda har tomonlama qo‗llab-quvvatlanadi, uning rahbarlari rasmiy 

lavozimlarga ham tayinlanadi. 

MUXTORIYAT (arabcha) — o‗ziga mustaqillik, avtonomiya. Konstitutsiyaviy 

huquqda biron-bir hududning unga Konstitutsiya yo‗l qo‗ygan chegaralarida davlat 

hokimiyatini mustaqil amalga oshirish huquqi. M. markazlashgan tizimdan 



 191 

markazlashmagan tizimga o‗tishning muayyan darajasini bildiradi, ammo bu – federativ 

davlatdagiga nisbatan kamroq darajada bo‗ladi. M. keng ma'noda biron-bir ilmiy 

muassasa (mas., unversitet), turli tashkilotlarning muayyan masalalarni o‗z holicha, 

mustaqil hal qilish huquqi ma‘nosida ham ishlatiladi. 

N 
NADIM (arab. - do‗st, ulfat) — musulmon davlatlarida, O‗rta Osiyo xonliklarida 

xonlar, podsholar, amaldorlarning eng yaqin xizmatkori, maxrami va maslahatchisi. 

Bazmlarda ishtirok etgan kishilar ham bir-birlariga nisbatan N. hisoblangan. 

NAFAQA — muhtoj odamlarga davlat, korxona, muassasa va ayrim shaxslar 

tomonidan beriladigan yordam puli. O‗zbekiston Respublikasida mehnat stajiga ko‗ra 

beriladigan pensiyadan farqli holda N. davlat tomonidan, asosan, bolalikdan nogiron, 

yolg‗iz qariya va yolg‗iz nogironlarga, mehnatga vaqtinchalik qobiliyatsizlarga, 

homilador va tuqqan ayollarga, 3 yoshgacha bo‗lgan bolalari tarbiyasi bilan band bo‗lgan 

ayollarga, ishsizlarga, kam ta‘minlangan, ko‗p bolali oilalarga va b. beriladi. 

NAFRAT — muayyan shaxsga yoki kishilar guruhiga, g‗oyaga yoki amaliy 

faoliyatga nisbatan qattiq g‗azab va jirkanish tuyg‗usi. 

NAMOYISH — 1) ijtimoiy-siyosiy kayfiyatni, talablarni, norozilikni, birdamlikni 

ifoda etish uchun ommaviy yurish (mas., bayram N, hukumatga qarshi N., urushga qarshi 

N.). 2) E‘tiborni jalb qilish, qo‗llab-quvvatlash yoki tazyiq ko‗rsatish maqsadida qilingan 

harakat. 

NAQIB (arab. - boshliq, sardor, qabila boshlig‗i, dohiy) — Xiva xonligidagi harbiy 

mansabdor. Sayyidlar va xo‗jalar uchun yuqori faxriy unvon. N. o‗zlarini Muhammad 

payg‗ambarning avlodlaridan deb hisoblaydigan sayyidlar jamoalari rahbarlarining 

lavozimi. Hukmron doiralar N. orqali sayyidlar jamoalari bilan muomala qilganlar. N.lik 

lavozimi avloddan-avlodga o‗tgan. N. xonning eng yaqin maslahatchilaridan bo‗lib, 

safarlarda unga hamroh bo‗lgan. Rasmiy qabul marosimlarda N. xonning so‗l tomonida 

birinchi o‗rinda o‗tirgan. Xon N.larga tayangan. N.larning o‗z navkarlari bo‗lib, hamma 

harbiy safarlarda qatnashgan. N.larning vazifasi urush safari vaqtida qo‗shin tuzish, uni 

qurollantirish va joylashtirish mahoratiga ega bo‗lgan, old va orqadagi, o‗ng va so‗l 

qanotdagi markaz va pistirmadagi askar holidan xabardor bo‗lgan, o‗z vazifasiga loyiq 

bo‗lmagan kishini ma‘lum vazifani bajarishga qo‗ymagan. Xiva xonligida urush safarlari 

vaqtida N. shu vazifalarni bajargan. Xon «saylov»i vaqtida N. ishtirok etgan. 

NARKOBIZNES (yun. pagke - biznes) — narkotik moddalarni olish va sotish 

bilan shug‗ullanadigan jinoiy uyushma faoliyati. N.dan katta foyda ko‗rayotgan turli 

guruh va shaxslar faoliyati xalqaro konvensiyalar, alohida mamlakatlarning qonunlari 

bilan man etilgan. Shunga qaramay XX asr oxiri va XXI asr boshida bunday faoliyat avj 

oldi. N. keltirib chiqarayotgan global oqibatlar insoniyatga xavf sola boshladi. Shu bois 

BMT doirasidagi hamda turli mintaqaviy uchrashuvlarda N.ga qarshi kurashda xalqaro 

jamoatchilik kuch-g‗ayratini birlashtirish ta‘kidlab kelinadi. N. bugungi kunda dunyoda 

eng global muammoga aylandi.  

NASAB (arab. qon-qarindoshlik) — bir ota-bobodan tarqalgan avlod; umuman 

avlod-ajdod, nasl.  

NATO (ing. North Atlantic Treaty Organization - Shimoliy Atlantika shartnomasi 

tashkiloti so‗zlarining qisqartmasi) — Tinchlik, xavfsizlik va barqarorlikni 

mustahkamlash maqsadida tuzilgan xalqaro siyosiy tashkilot. AQSH, Angliya, Fransiya, 

Germaniya, Italiya, Ispaniya, Turkiya, Kanada, Polsha, Portugaliya, Daniya, Islandiya, 

Albaniya, Sharqiy Yevropa va Boltiq bo‗yi davlatlari o‗rtasida 1949-yil 4-aprelda 

tuzilgan shartnomaga asosan tuzilgan. ―Sovuq urush‖ davrida ular soni 16 ga yetdi. 

So‗nggi yillarda Vengriya, Polsha, Chexiya ham unga qo‗shildi. 1952-yilda NATOga 

Gretsiya va Turkiya, 1955-yilda GFR qo‗shildi. 1966-yildan boshlab Fransiya 

NATOning harbiy tashkilotida qatnashmaydi. 1974-yilda Gretsiya undan chiqqanligini 

e‘lon qildi. AQSH tarixda birinchi marta Yevropa davlatlari bilan tinch paytda harbiy 

ittifoqqa kirdi. NATO rejasiga muvofiq, G‗arb davlatlari qurollanish poygasi va ortiqcha 

kuchlar bosimi ta‘sirida charchatib, sovet tizimi parchalanishini tezlashtirishi lozim edi. 

Shimoliy Atlantika shartnomasi Sovet Ittifoqiga qarshi yo‗naltirilgan g‗arbiy harbiy-

siyosiy blokning yaratilishini tugalladi. NATO amalda Yevropa integratsiyasi yo‗lidagi 

ilk qadam bo‗ldi. Uning faoliyati chegarasiz Yevropani yaratishga yo‗naltirildi. Milliy 

suverenitet eskirib qolgan tushuncha deb e‘lon qilindi va u ―atlantizm‖ bilan 

almashtirilishi, ya‘ni g‗arb qadriyatlari va demokratiyasini muhofaza qilishning umumiy 

manfaatlariga bo‗ysundirilishi lozim edi. 1967-yilda NATOning shtab-kvartirasi o‗zining 

barcha bo‗linmalari bilan birga Bryusselga ko‗chib o‗tadi. Fransiya esa blokning harbiy 

tuzilmalaridan chiqqanini e‘lon qiladi. NATOning 1998-yil Serbiyaga qarshi harbiy 

operatsiyasi Yevropa davlatlarining birgalikdagi siyosatini ishlab chiqish jarayonini 

tezlashtirdi. NATO  tashkil  etilishi bilan AQSH dunyoda o‗tkir inqirozli vaziyatlarni 

sun‘iy ravishda yuzaga keltira boshladi, o‗z ittifoqchilarini ―kommunistik tajovuz‖ 

mavjudligiga ishontirish va ularni o‗z tashqi siyosati doirasiga chuqurroq tortishga urindi. 

Hozigi kunda 28 ta mamlakat NATOga a‘zo. Qarorgohi Belgiyaning Bryussel shahrida 

joylashgan. 1992-yildan O‗zbekiston NATOning ―Tinchlik yo‗lidagi hamkorlik‖ 

dasturida ishtirok etib kelmoqda. 2014-yil 16-may kuni Toshkentda Markaziy Osiyo 

mamlakatlari bilan aloqa va o‗zaro hamkorlik bo‗yicha NATO xodimi byurosi  tashkil 

etildi. Markaziy Osiyo mamlakatlari bilan aloqa va o‗zaro hamkorlik bo‗yicha NATO 

xodimi kichik shtat bilan birga NATOning joylardagi diplomatik vakili vazifasini 

bajaradi. Bundan tashqari, mudofaa rejasi va tahlili, NATO operatsiyalariga yordam 

berish, harbiy ta‘lim va tayyorgarlik, ilmiy va ekologik masalalar bo‗yicha hamkorlik, 

jamoatchilik diplomatiyasi kabi sohalarda NATOning Markaziy Osiyodagi sheriklar 

bilan amaliy hamkorligiga ko‗mak beradi.  

NATSIOKRATIYA (lot. natio - xalq) — xalqaro maydonda bir alohida davlat 

ichida xalqining dominant ta‘sir etishi, o‗z o‗rnini, roli, taqdiri va boshqa xatti-harakatini 

belgilaydigan, uning yetakchi rolini, afzalliklarini asoslaydigan nazariy va amaliy 

hukmronlikning turi. 

NATSIONALIZATSIYA (lot. natio – millat, xalq) — yer, sanoat, transport, aloqa, 

banklarning va h.k. xususiy mulkdan davlat mulkiga o‗tishi. N. xarakteri mamlakatda 

mavjud bo‗lgan tuzum bilan belgilanadi. Asosiy ishlab chiqarish vositalarini N. 

qilishning yo‗llari, metodi va sur‘atlari aniq tarixiy sharoitlariga bog‗liq bo‗ladi va turli 

mamlakatlarda turlicha bo‗lishi mumkin.  

NATSIONAL-SOTSIALISTLAR — Germaniya Natsional-sotsialistik ishchi 

partiyasi, fashistlar partiyasining a‘zosi. Partiya 1919-yilda tuzilgan, monopolistlarning 

eng reaksion va agressiv doiralarining manfaatini ifodalar edi. Partiyaga bu nom uning 

asoschilari tomonidan demagogik maqsadlarda, uning ommaviylik bazasini 

kengashrishini ko‗zlab berilgan edi. 1933-yilda Gitler boshchiligidagi natsiyatlar 

hokimiyatni bosib oldilar va Germaniyada fashistlar rejimini o‗rnatdilar. German 

fashizmi tor-mor qilingandan keyin Nyurenberg jarayonida Natsional-sotsialistik partiya 

to‗la-to‗kis tugatilib yuborilishi kerak bo‗lgan jinoiy tashkilot deb topildi.  

NATSIONAL-SOTSIALIZM (natsizm) — Germaniya fashizmi nomlaridan biri. 

1933-yilda Germaniyada vujudga keldi. U fashizmdan o‗sib chiqqan bo‗lsada, ko‗p 

xususiyatlarini sovet kommunizmidan olgan. Xususan, inqilobiylikni, sotsialistik 

g‗oyalarni, totalitar partiya va davlat tuzish shakllarini v.h. Faqat "sinf" tushunchasining 

o‗rnini — "millat", "sinfiy manfaatlar"ni—"milliy va irqiy manfaat" oladi. Kommunistik 

tizimlarda kurash tig‗i ichki, sinfiy dushmanga qaratilgan bo‗lsa, natsional-sotsializmda 

tashqariga, boshqa xalqlarga qarshidir. q. Fashizm. 

NATURALISTIK PARADIGMA — siyosiy fikr paradigmalaridan biri. N.p. 

insonni tabiatning bir qismi sifatida qaraydi va siyosatni tabiy muhit orqali tushuntiradi. 

N.p.da geografik omillar, biologik tuzilish, tug‗ma-ruhiy xususiyatlar va hokazolarga 

murojaat qilinadi. 

NATURALIZATSIYA  ((lloott..  naturaslis - tabiiy))  — chet ellik kishi tomonidan biron 

mamlakatda fuqarolikni olinishi. 

NAZARIY SIYOSIY ONG — siyosiy xarakterga ega bo‗lgan turli turdagi 

g‗oyalar, konsepsiyalar, qarashlardir. Bu ongning sohiblarini elitalar emas., balki olimlar, 

ilmiy jamoalar va tashkilotlar tashkil qiladi. Ular siyosatning nazariy konsepsiyalarni 

ishlab chiqadilar. Bu konsepsiyalar esa partiya va davlat tashkilotlarining dasturlarida, 

ko‗rsatmalarida ifodalanadi. 

NAZARIYA — bilimning biror sohasiga oid bir-biri bilan muayyan tarzda 

bog‗langan  asosiy g‗oyalar tizimi; voqelik qonuniyatlari va undagi muhim aloqalar 

haqida bir butun tasavvur beradigan bilim shakli. Uning qirralarini konsepsiyalar, 

umumlashmalar, turlar va darajalar, yondashuvlar, modellar, paradegmalar tashkil etadi. 

NAZORAT — O‗zbekiston Respublikasida turli davlat organlarining qonunchilikni 

ta‘minlashga oid faoliyati shakllaridan biri. Prokuror nazorati, sud nazorati, ma‘muriy 

nazorat va boshqalar. 

NEFT EKSPORT QILUVCHI MAMLAKATLAR TASHKILOTI, OPEK 

(Organization of Petroleum Exporting Countres, OPEC) — neft qazib olishni va a‘zo 

mamlakatlarning neft eksport siyosatini muvofiqlashtiruvchi hamda a‘zo mamlakatlar 

manfaatlarini himoya qiladigan xalqaro tovar tashkiloti. Tashkilot rasman 1960-yilda 

Venesuela tashabbusi bilan Bag‗dod konferensiyasida tashkil etilgan. Nizomi Karakas 

(Venesuela)da 1961-yilda qabul qilingan va keyinchalik ko‗pgina o‗zgartirishlar 

kiritilgan. Eron, Iroq, Quvayt, Liviya muassis mamlakatlar hisoblanadi. A‘zo 

mamlakatlar Jazoir, Venesuela, Gabon, Indoneziya, Iroq, Eron, Liviya, Qatar, Quvayt, 

Nigeriya, BAA, Saudiya Arabistoni, Ekvador (2003). XX asrning 80-yillari ikkinchi 

yarmida bu tashkilotga kirmaydigan mamlakatlar va Saudiya Arabistonidan neft 

taklifining o‗sishi natijasida OPEKning ta‘siri keskin pasaydi. Hozirgi xalqaro iqtisodiy 

munosabatlarda ta‘sir doirasi hamon kuchli. Tashkilotning oliy organi - yiliga ikki marta 

chaqiriladigan konferensiya bo‗lib, unda ishtirokchi mamlakatlar ishlab chiqarish 

strategiyasi va narxlar ko‗rib chiqiladi va tasdiqlanadi. Qarorgohi Avstriyada joylashgan. 

NEGATIV (lot. negativus - manfiy, salbiy) — 1) ob‘ektning asliga qarama-qarshi 

bo‗lgan salbiy fikrlar va qarashlar. 

NEGATIV HUQUQLAR (erkinliklar) — davlat, odamlarning shaxsga nisbatan 

biror harakatini cheklaydi. Ular tub, asosiy, deb hisoblanadi. Ularning amalga oshishi 

davlat resurslariga bog‗liq emas. 

NEOFASHIZM (grek. neos – yangi, ital. fascismo – bog‗lam, dasta) — hozirda 

o‗ng, tajovuzkor harakatlarni anglatuvchi tushuncha. Ikkinchi jahon urushidan keyin 

tarqatib yuborilgan fashist tashkilotlari (q. Fashizm)ning siyosiy va g‗oyaviy izdoshlari 

faoliyatini ifodalaydi. Neofashist guruhlari va partiyalari terroristik diktaturaga intiladi. 

Bu yo‗lda ular siyosiy manfaatlari mos tushgan hukmron doiralar bilan yaqin aloqada 

bo‗ladi. N. ashaddiy shovinizm, irqchilik va jaholatparastlik g‗oyalariga suyanadi. 

Hozirgi davrda bunday kayfiyatdagi guruhlar turli mamlakatlarda paydo bo‗lmoqda. Ular 

har xil qo‗poruvchilik ishlari bilan demokratik jarayonlarga xalaqit bermoqda. Mas., 

Angliyada ―Milliy front‖, Gollandiya, Belgiya, Skandinaviya mamlakatlari, AQSH, 

Rossiya va b. davlatlarda neofashist guruhlari va tashkilotlari faoliyati namoyon bo‗lib 

turibdi. Ular turli shiorlar va maqsadlar ostida goh oshkora, goh yashirin tusda harakat 

olib bormoqda. N. xalqaro keskinlik, militarizm va qurollanish poygasi tarafdoridir. 

Chunki bunday sharoit ular ko‗zlayotgan maqsadlariga erishish uchun qulay vaziyatni 

yuzaga keltiradi. N. insonparvarlikka qarshi chiqadi, irratsionalizmni yoqlaydi, fashistik 

atributikadan tez-tez foydalanadi.  

NEOKOLONIALIZM — mustamlakachi davlatlarning o‗z qaramligidan ozod 

bo‗lgan mamlakatlar ustidan yangi, ancha tartibli usullar bilan o‗z hukmronligini saqlab 

qolish va bu mamlakatlar xalqlarini ekspluatatsiya qilishga qaratilgan mustamlakachilik 

siyosati. N. hukmronlikning metodlari rivojlanayotgan mamlakatlarga iqtisodiy va 

siyosiy shartlar asosida ―yordam‖ berishni, teng huquqli bo‗lmagan shartnoma va 

bitimlar tuzishni, turli ittifoq va bloklarga tortishni, mustaqillik yo‗liga o‗tib olgan 

mamlakatlarning ichki ishiga aralashishni, qo‗g‗irchoq rejimlari tuzishni va h.k. o‗z 

ichiga oladi. 

NEOKOMMUNIZM (neo – yangi, komunismus – umumiy) — ishlab chiqarish 

vositalariga umumiy mulkchilik ko‗zda tutilgan ijtimoiy-iqtisodiy formatsiya – 

kommunizmning yangi ko‗rinishi. Sobiq ittifoq tarqab ketgandan so‗ng kommunistik 

partiya negizida qayta tashkil topgan, kommunistik g‗oyalarni yangicha talqin qilishga 

harakat qilayotgan so‗l oqim. N. tarafdorlarining fikriga ko‗ra, kommunizm ilmiy g‗oyasi 

bu g‗oyani amalga oshirganlar tomonidan noto‗g‗ri talqin qilingan va mazkur ta‘limotga 

noto‗g‗ri tuzatishlar kiritilgan. Xususan, kommunizmni butun jahon miqyosida o‗rnatish 

mumkin emasligi to‗g‗risidagi oddiy haqiqat tushunib yetilmagan. Kommunizmni faqat 

ijtimoiy turmush tarzini o‗zgartirish, ya‘ni tashqi muhitga ta‘sir ko‗rsatish bilan qurib 

bo‗lmaydi. Sobiq kommunistik arboblar insonning ichki dunyosini o‗zgartirishni unutib 

qo‗ygan. N.ko‗ra, kommunizm – sinfsiz jamiyat. Holbuki, insonlar o‘rtasida hamisha 

tafovutlar bo‗ladi. N.ko‗ra, sinfsiz jamiyat qurishga faqat yuksak taraqqiy etgan 

insonlarning birlashishi orqali erishish mumkin. Hech qanday tashqi kuchlar, ayniqsa, 

majburlash orqali kommunizmga erishib bo‗lmaydi. Chunki bu inson, uning ichki 

dunyosiga mutlaqo ziddir. N. eng avvalo fan va din sinteziga asoslanadi. N.ning 

kommunizmdan asosiy farqi – to‗la kommunizmga yoki porloq hayotga erishish. 

Neokimmunist qandaydir aniq qoida va qonunlarga amal qilmaydi, u vaziyatga qarab ish 

tutadi. Uning uchun umumiy qoidalar quyidagilardan iborat: Ish, eng avvalo, qoniqish 

hissini uyg‗otishi kerak. Shuning uchun neokommunist har qanday ishdan mamniniyat 

hosil qilishi kerak. U o‗zida yangi qobiliyatlarni topishi va ularni ishga solishi lozim. 

Neokommunist din va siyosat sohasida foydasiz hamda xavfli bahslarga qo‗shilmaydi. 

Biroq u insoniyatning din va siyosat sohasidagi eng yaxshi tajribasini o‗rganib ularga 

ortiqcha harakat qilmaydi. Kerak odamlar o‗zlari N.ni topib oladi. Neokommunist 

neokommunistga do‗st, o‗rtoq va birodar. Ularning kuchi  - birlikda. N. – proletarchilar 

harakati. Lekin hozirgi proletariy, sobiq yollanma xodimlar sinfidan farqli ravishda keng, 

N. uchun yangi ma‘noda tushuniladi. Ya‘ni proletariy yollanma ishchi ham, ish beruvchi 

va mulkdor ham bo‗lishi mumkin.  

NEOKONSERVATIZM (grek. neos – yangi, lot. conserve – saqlayman) — 

mumtoz konservatizm, liberalizm va texnokratizm g‗oyalarini uyg‗unlashtiruvchi 

mafkura. XX asrning 70-yillarida konservatizmning tarixida yangi bosqich - 

neokonservatizm (D.Bell, Z.Bjezinskiy, N.Podgorets, N.Kristoll) boshlanadi. Bu yangi 

oqimning paydo bo‗lishini tadqiqotchilar AQSHda Ronald Reygan boshchiligidagi 

respublikachilar, Buyuk Britaniyada Margaret Tetcher boshchiligidagi konservatorlar, 

Fransiyada Jak Shirak, GDRda Gelmut Kol boshchiligidagi XDS-XSS blokining 

hokimiyatga kelishi bilan bog‗laydilar. Neokonservatizmning qaror topishi tasodifiy 

emas. U neoliberalizm va sotsializmga qarshi turish maqsadida shakllandi. Neoliberalizm 

davlatning iqtisodiy faoliyatiga aralashishi zarurligini tan oladi va davlat ijtimoiy 

dasturlarining rivojlantirishini qo‗llab quvvatlaydi. Neokonservatizm esa davlatning 

iqtisodiyotga aralashishini cheklashni talab qiladi. Neokonservatorlar qarashlariga ko‗ra 

―kamroq boshqaruvchi hukumat - eng yaxshi hukumat‖. Neokonservatorlar aholining 

kam ta‘minlangan qatlamlari foydasiga resurslarni qayta taqsimlash maqsadida yirik 

kapitalga solinayotgan soliqlarga qarshi chiqadilar. Ular teng taqsimlashning ashaddiy 

dushmani sifatida davlatning ijtimoiy dasturlarini qisqartirishni, talab etadilar. 

Neokonservatorlarning fikricha, hozirgi davlat kishilari uchun natijalar tengligini emas., 

balki imkoniyatlar tengligini yaratib berishi zarur. Davlatning ―sog‗iladigan sigir‖ga 

aylanishi insonni buzadi, ishdan chiqaradi. Har bir kishi o‗z faoliyatida davlatga emas., 

balki o‗zining kuchiga hamda o‗zining yaqinlari va fuqarolariga tayanishi zarur. N.ning 

asosiy  g‗oyalari: faqat bozor munosabatlarigina jamiyat va shaxsning rivojlanishiga olib 

keladi; erkinlik va tenglik birgalikda mavjud bo‗la olmaydi; mumtoz demokratiyani 

elitalar hokimiyati bilan to‗ldirish lozim va shaxsning bosh huquqi – mulkka egalik qilish 

hisoblanadi. 

NEOLIBERALIZM (grek. neos – yangi, lot. liberalis – erkinlik) — XX asrning 

30-yillarida paydo bo‗lib, 50-60 yillarida rivojlandi. Bu yangi mafkuraviy oqimning 

paydo bo‗linishini tadqiqotchilar AQSH Prezidenti Franklin Ruzveltning ―Yangi yo‗li‖ 

bilan bog‗laydilar. AQSH Prezidenti liberalizm mafkurasiga asoslangan siyosatga qator 

muhim tuzatishlar kiritadi. Bu tuzatishlar davlatning iqtisodiy va sotsial rolini qaytadan 

ko‗rib chiqish bilan bog‗liqdir. Neoliberallar davlatning  iqtisodiy munosabatlarni 

tartibga solishi, faol ijtimoiy siyosatni olib borishi zarurligini tan oladilar. Ular ijtimoiy 

adolatni o‗rnatishni, monopoliyalarning hokimiyatini cheklashni, moddiy boyliklarni 

soliq tizimi va davlatning ijtimoiy dasturlari orqali jamiyatning kuchi qatlamlari 

foydasiga qayta taqsimlashni yoqlab chiqadilar. Neoliberallar siyosiy dasturining negizini 

boshqaruvchi va boshqarilayotganlarning o‗zaro kelishuvi, siyosiy jarayonda ommaning 

ishtirok etishi zarurligi, siyosiy qarorlarni qabul qilish amaliyotini demokratlashtirish 

tashkil etadi. Neoliberalizmning mohiyatini qisqacha shunday ifodalash mumkin: davlat 

shaxsni bozor tizimining salbiy oqibatlaridan himoyalashi zarur. 

NEP (yangi iqtisodiy siyosat) — sovet davlatining kapitalizmdan sotsializmga 

o‗tish davrida amalga oshirgan iqtisodiy siyosati, sotsializm yo‗lidagi muhim bosqich. 

Fuqarolar urushi davridagi iqtisodiy siyosatdan farq qilib, yangi deb atalgan. Bu 

siyosatning asosini V.I.Lenin ishlab chiqdi. NEP kommunistik partiyaning 1921-yilda 

bo‗lib o‗tgan X s‘ezdida qabul qilingan. Bu siyosat iqtisodiyotning ko‗p tarzli bo‗lishini 

e‘tirof etdi, erkin tijorat va xususiy mulkni qonunlashtirdi. Konsessiyalar berish 

vositasida xorijiy sarmoyaning mamlakatga kirish yo‗li ochildi. Mayda tijoratchilarning 

katta armiyasi paydo bo‗ldi. Millionlab kosiblar mamlakat iste‘mol mollarining to‗rtdan 

uch qismini ishlab chiqara boshladi. Natijada ishchi va dehqonlar turmushi yaxshilandi, 

dastlabki jiddiy ijtimoiy tadbirlar hayotga joriy etildi. Ya.i.s. xo‗jalikni rivojlantirish 

muammosini yarim-yorti hal qilardi. Sovet hokimiyati barcha yirik sanoat, transport, 

banklar, tashqi savdo, yerni o‗z qo‗liga olib, xususiy sarmoyani chekladi va tartibga 

soldi, jamoaviy sektorni o‗stirish va mustahkamlashga zo‗r berdi. Ammo bu jarayonlar 

uzoq davom etmadi. Sovet hukumati vaqtinchalik chora sifatida qo‗llagan.  

NEPOTIZM — o‗z odamlariga homiylik qilish. O‗zbek jamiyati uchun N. 

g‗arbdagidan mutlaqo boshqachadir. Har holda bu hodisani xalq axloqi rad etmaydi, 

balki qandaydir o‗z-o‗zidan anglashiladigan bir narsa deb qabul qiladi. 

NEYTRALIZM — boshqa davlatlar va bir guruh davlatlar bilan o‗zining 

munosabatida betaraflikni asosiy prinsip qilib e‘lon qilgan davlat siyosati. Mas., 

Shvetsariya va b.  N. davlatning xalqaro huquqiy holati bo‗lib, doimiy va urush vaqtidagi 

neytralitet ajratiladi. Davlat bilan tinch-totuv yashash va uning mojarolariga 

aralashmaslik siyosatini anglatadi.  (q. Betaraflik) 

NIGILIZM (lot. nihil - hech nima, hech nara) — mavjud ijtimoiy hayot shakli va 

axloqiy normalarni, madaniy meros hamda ideallarni inkor etish. Ijtimoiy-tarixiy 

taraqqiyot inqirozga uchragan davrlarda ayniqsa keng yoyildi. N. terminini birinchi marta 

nemis faylasufi F.G.Yakobi (1743-1819) qo‗llagan. Rossiyada XIX asrning ikkinchi 

yarmida krepostnoylik an‘analarini va dinni inkor etgan raznochinshestidesyatniklarning 

radikal oqimi vakillari nigilistlar deb atalgan. Keyinchalik N. termini inqilobiy mafkura 

va demokratik harakatni tahqirlash uchun ishlatilgan. Zamonaviy jamiyatda N. eng 

avvalo, millatchilik asosidagi siyosiy ayirmachilik shaklida mavjud bo‗lib, ijtimoiy ongni 

afsonalashtirish, axloq va huquq inqirozining chuqurlashuvida namoyon bo‗ladi. Bu 

vayronkor mafkura avvalambor, jamiyatimizda inson huquqlari va erkinliklariga rioya 

etish, uning qadr-qimmati va or-nomusini hurmat qilish, shaxsning ma‘naviy va aqliy 

kamolotini ta‘minlash, millatlararo, dinlararo va fuqarolar o‗rtasida totuvlikni ta‘minlash, 

milliy an‘analar va millat mintalitetining o‗ziga xos xususiyatlarini saqlab qolish va 

rivojlantirish, millatning ma‘naviy tiklanishi va milliy o‗zlikni anglashni ta‘minlash 

borasidagi manfaatlariga zid hisoblanadi.  

NIKOH — ikki jins vakillarining o‗zaro roziligi asosida tuzilgan ittifoq. U faqat 

axloq normalari bilan emas., balki maxsus qonun hujjatlari bilan tartibga solinadi. 

Ijtimoiy munosabat sifatida N. turli jamiyat va tuzumlarda turlicha ko‗rinishda bo‗lgan. 

N.ni qayd qilish tartibi, N. yoshiga qo‗yiladigan talablar turli mamlakatlarda bir-biridan 

farq qiladi. 

NO„YON (mo‗g‗ulcha noyon, noyan, noyin - janob, knyaz) — o‗rta asrlarda 

Mo‗g‗ulistondagi oliy tabaqa vakillari. Dastlab (XI asr – XII asrning birinchi yarmi) 

qadimgi mo‗g‗ullarning aslzoda urug‗ boshliqlarini anglatgan, so‗ngra (XII asrning 

ikkinchi yarmida)  cho‗l zodagonlarini, urug‗chilik tuzumi yemirilib mulkdorlik 

munosabatlari shakllanayotgan davrda ajralib chiqqan aslzodalarni bildirgan. Manjurlar 

hukmronligi davrida (XVII-XX asr boshi) N. - turli daraja va rutbadagi hokimlar - 

siyosiy mustaqillikdan mahrum bo‗lishgan, biroq o‗zlarining mulkdorlik huquqlari va 

imtiyozlarini daxlsiz saqlab qolishgan. 1911-1919 yillarda N. yana davlat hokimiyatiga 

ega bo‗lishgan. Xalq inqilobining dastlabki yillaridayoq N. hokimiyatdan chetlatilib, 

barcha tabaqaviy imtiyozlardan maxrum etilganlar. 1940-yilga kelib Mo‗g‗ulistonda 

mulkdorlar sinf sifatida tugatilishi munosabati bilan N. tarix sahnasidan tushgan. 

NODAVLAT NOTIJORAT TASHKILOT — jismoniy va yuridik shaxslar 

tomonidan ixtiyoriylik asosida tashkil etilgan, daromad olishni o‗z faoliyatining asosiy 

maqsadi qilib olmagan hamda olingan daromadlarni o‗z qatnashchilari o‗rtasida 

taqsimlamaydigan o‗zini o‗zi boshqarish tashkilotidir. N.n.t. jismoniy va yuridik 

shaxslarning huquqlari va qonuniy manfaatlarini, boshqa demokratik qadriyatlarni 

himoya qilish, ijtimoiy, madaniy va ma‘rifiy maqsadlarga erishish, ma‘naviy va boshqa 

nomoddiy ehtiyojlarni qondirish, xayriya faoliyatini amalga oshirish uchun hamda 

boshqa ijtimoiy foydali maqsadlarda tuziladi. 

NODAVLAT SEKTOR — milliy iqtisodiyotning davlat tasarrufida bo‗lmagan 

sohalari. N.s. g‗arb mamlakatlarida privat, ya‘ni xususiy sektor deb yuritiladi. 

O‗zbekistonda xususiy korxonalar, qo‗shma korxonalar, shirkatlar, kooperativlar, 

xo‗jalik uyushmalari, aksiyadorlik jamiyatlari, fermer va dehqon xo‗jaliklari N.s.ga 

kiritilgan. U xususiy mulkning ustuvorligi bilan ajralib turadi va uning milliy 

iqtisodiyotdagi hissasi turli mamlakatlarda turlicha. N.s. korxonalari, birinchidan, o‗zaro 

bozor aloqalari o‗rnatsa, ikkinchidan, davlat sektori bilan bog‗lanib, turli resurslar va 

xizmatlarni sotib oladi. N.s. xo‗jalikning hamma jabhalarida mavjud bo‗lib, savdo-sotiq, 

xizmat ko‗rsatish, qishloq xo‗jaligi, transport, qurilish, iste‘mol buyumlari ishlab 

chiqarishda yetakchilik qiladi, ammo bazaviy tarmoqlarda uning hissasi nisbatan kichik. 

N.s. iqtisodiyotning erkin, davlat aralashuvidan holi sohasi sifatida bozor qoidalariga 

binoan rivojlanadi. Bu yerda ishlab chiqarish strategiyasini bozordagi talab va taklif 

nisbati belgilab beradi. N.s.da daromadlar erkin taqsimlanib o‗zlashtiriladi. N.s. o‗z 

tovarlarini davlat buyurtmalariga binoan, davlat sektoriga sotadi, davlat sektoridan esa 

kerakli tovar va xizmatlarni kelishilgan narxda sotib oladi. N.s. erkin bo‗lganidan unga 

iqtisodiy faoliyatni xilma-xilligi xos. N.s.ning iqtisodiyotdagi hissasi shu sektor 

korxonalarida jamg‗arish yuz berib, daromadlar investitsiyaga yo‗naltirilishi natijasida 

ishlab chiqarishning kengayishi va davlat mulkining xususiylashtirilishi tufayli 

korxonalarning N.s.ga o‗tishi yo‗li bilan o‗sadi. Bu hissa 4 ko‗rsatkichga binoan 

aniqlanadi: yalpi ichki mahsulot (YAIM), ishlovchilar soni, kapital mablag‗lar va asosiy 

kapital (fond) miqdori ko‗rsatkichlari. Bular orasida asosiysi - N.s.ning YAIMdagi 

hissasi hisoblanadi. O‗zbekiston iqtisodiyotida N.s. hissasi 2000-yilda yalpi ichki 



 199 

mahsulotning 70,2 foizni, band bo‗lganlar sonining 76 foizni, korxonalar soni bo‗yicha, 

87,7 foizni tashkil etdi. 

NOG„ORA VA BAYROQ — qadimda turkiy xalqlarda hokimiyat belgisi, ramzi. 

N. va b.ni olgan shaxs ma‘lum mamlakatning oliy hukmdori deb tanilgan. Mas., Amir 

Temur 1370-yil Balx hokimi amir Husaynga qarshi qo‗shin tortib borayotganda, Termiz 

yaqinidagi Biyo qishlog‗ida makkalik shariflardan Sayyid Baraka unga oliy hokimiyat, 

saltanat ramzi katta nog‗ora - tabl va yalov - bayroq tortiq qiladi. Baroqxon 1423-1427 

yillarda Ulug‗ Muhammad ustidan g‗alaba qilib, Oq O‗rdada hokimiyat tepasiga kelgach, 

Ulug‗bek unga qimmatbaho sovg‗alar, shuningdek, N. va b. yuborganligi ma‘lum. 

NOLEGAL — qonunsiz, qonun taqiqlab qo‗ygan, qonunni cheklab qilingan, 

yashirin. 

NOMA (fors.  xat, maktub) — 1) xat, maktub, farmon, yozilgan narsa; 

NOMENKLATURA (lot. nomenclatura – ro‗xat) — 1) bilim yoki faoliyatning 

biror maxsus sohasida qo‗llaniladigan terminlarning majmui, nomi; 2) yuqori organ 

tomonidan yoki alohida tartibda tayinlanadigan yoki tasdiqlanadigan mansabdor shaxslar 

va lavozimlar ro‗yxati. Sobiq Sovet elitasining nomi. 

NOMINAL (lot. nominalis – nomiga berilgan, yozilgan) — rasmiylashgan, 

o‗rnatilgan, belgilangan. 

NOOKRATIYA (lot. noos – aql, idrok) — aql-idrokning hukmron bo‗lishi. 

NORDIZM (nem. nord - shimol) — irqchilik ko‗rinishlaridan biri. N. g‗ayri ilmiy 

nazariya bo‗lib, uning asosida shimoliy (nord) yoki «ariy» irqi insoniyatning boshqa 

irqlaridan ustun ekanligi haqidagi da‘vo yotadi. N. asoschilari fransuz sotsiologlari 

J.A.Gobino va J.V.Lapuj hisoblanadi. N. maddohlari shimoliy va «german» irqlarini teng 

qo‗ygan, german irqini «oliy» irq hisoblab, sivilizatsiyaning barcha yutuqlari uchun 

insoniyat «oliy» irqdan minnatdor bo‗lishi kerak, deb da‘vo qilgan. Germaniya fashizmi 

nazariyotchilari N.ni o‗z rasmiy mafkurasiga aylantirgan edi. 

NORMATIV-HUQUQIY XUJJATLAR — vakolatli davlat organlari va 

mansabdor shaxslarning umummajburiy ko‗rsatmasi. Ularda huquq normalari (qonun, 

kodeks, farmon, qaror, yo‗riqnoma va b.) o‗rnatiladi, o‗zgartiriladi va bekor qilinadi. 

NORMOKRATIYA (lot. norma – tartib, qoida) — qabul qilingan qonun va 

normalarning ijtimoiy ta‘sirining yuqoriligi, hukmronligi; haqiqiy hayotda bu tartib-

qoidalarga, buyruqlarqa istisnolar ham mavjud bo‗lishi mumkin, bu normalar barcha 

uchun majburiy harakterga egadir. 

NOTA (lot. nota – yozma belgi, ogohlantirish) — bir davlatning boshqa bir 

davlatga rasmiy murojaati. N. yordamida bir hukumatning huquqi yoki davosi, ikkinchi 

bir hukumatning noto‗g‗ri xatti-harakatlaridan noroziligi bayon qilinishi mumkin, 

shuningdek notalar almashtirish yo‗li bilan bitim tuziladi. Boshqa rasmiy diplomatik 

xujjatlar kabi N. ham axborot xarakteriga ega bo‗ladi. Q. diplomatik nota. 

NOTA ALMASHISH — xalqaro shartnomalarni tuzish shakllaridan biri. Odatda, 

diplomatik munosabatlarni o‗rnatish, diplomatik missiyalarni elchixonaga aylantirish, 

biron-bir shartnomaning ayrim qoidalarini aniqlashtirish, shartnoma amal qilishini 

to‗xtatish, mulkni topshirish va shu kabi masalalar bo‗yicha davlatlar o‗rtasida bitimlar 

tuzishda notalar almashiniladi. Shartnomani tashkil qiluvchi notaning aynan bir xil 

matnini tomonlar dastlabki tarzda og‗zaki yoki diplomatik yozishmalar yo‗li bilan 

kelishib oladilar. 

NOTARIAT (lot. notarius - mirza, kotib) — yuridik ahamiyatga ega bo‗lgan 

huquqlar va faktlarni tasdiqlash vazifasi topshirilgan va qonunda nazarda tutilgan boshqa 

notarial harakatlarni bajaruvchi organlar tizimi. 

NOU-XAU (ing. know how - qandayligini bilaman), ishlab chiqarish siri — hali 

hammaga ma‘lum bo‗lmagan va keng tarqalmagan yangi ilmiy-texnikaviy, ishlab 

chiqarish-texnologik, boshqarish, moliyaviy-iqtisodiy, tijoratga oid bilimlar majmui va 

ularni amaliyotda qo‗llash tajribalari; ularga tanho ega bo‗lish. Bu termin hujjatlar 

almashtirishni, xodimlarni o‗qitishni, mutaxasislarning ishtirok etishini ko‗zda tutuvchi 

xalqaro bitim va shartnomalarda qo‗llaniladi. 

NOYIB, noib (arab. o‗rinbosar, yordamchi) — o‗rta asrlarda musulmon davlatlarida 

tobe o‗lka yoki viloyat hokimi. N.lar, odatda, oliy hukmdorning o‗rinbosari hisoblangan. 

3) Amir Temur saltanatida sohibqironning farzandlari, nevaralari, yaqin safdoshlari turli 

o‗lka va viloyatlarga N. etib tayinlangan. N. unga ishonib topshirilgan hududning siyosiy, 

iqtisodiy, ijtimoiy holati uchun mas‘ul hisoblangan. 4) Ozarbayjonda Oktabr 

to‗ntarishidan (1917) oldingi mahallalar  boshlig‗i. 5) Turkiya sultonligida qozi va mulla 

o‗rinbosari. 6) XX asrda N. atamasi Eron va Afgonistonda turli harbiy unvonlarni 

anglatgan (Mas., «noyibe avval» - katta leytenant, «noyibe sarhang» - podpolkovnik).  

NOZIR (arab.  nazoratchi) — BXSR va XXSRda vazirlikni boshqaruvchi mas‘ul 

shaxs - vazir. N.lar kiritilgan hukumat Nozirlar sho‗rosi deb atalgan va u oliy ijroiya 

qo‗mitasi sanalgan; 4) ba‘zi arab mamlakatlari (Mas., Misr)da viloyat boshlig‗i. 

NULLIFIKATSIYA (lot. nullifi catio - yo‗qotish) — biror hujjatni yuridik 

kuchdan, qonuniylikdan mahrum etish. Qimmatli qog‗ozlarga va pul belgilariga nisbatan 

N. ularning davlat tomonidan bekor qilinishini bildiradi. Ba‘zan amalda devalvatsiyam 

to‗g‗ri keladi.  

NUNSIY (lot. nuntius - xabarchi) — Rim papasining boshqa davlat hukumati 

huzuridagi doimiy diplomatik vakili; u elchi lavozimiga to‗g‗ri keladi.  

NUVORISH (fr. nouveau riche) — spekulyasiya yo‗li bilan, ayniqsa urush vaqtida, 

iqtisodiy jonlanish davrida boyib olgan yangi paydo bo‗lgan boy. 

O 
OBLIGATSIYA (lot. obligatio - majburiyat) — qiymatiga nisbatan egasiga qat‘iy 

belgilangan daromad keltiruvchi qimmatli qog‗oz, qarzni qaytarib berish va foiz to‗lashni 

tasdiqlovchi majburiyatnoma. Fond birjalarida sotiladi. O. aholi, korxona va tashkilotlar 

qo‗lidagi pul mablag‗larini to‗plab, biror maqsad yo‗lida safarbar etish uchun chiqariladi. 

O., asosan, davlat, mahalliy va korporatsiya O.lariga bo‗linadi. Daromad davlat 

tomonidan chiqariladigan O. bo‗yicha yutuq, kompaniyalar O.lariga foiz shaklida 

to‗lanadi. 

OBRO„ — ijtimoiy hayotning turli jabhalarida (mas., ilmiy, diniy, siyosiy 

sohalarda, jamoada, oilada) biron shaxsning bilimi, tajribasi, tashkilotchiligi, axloqiy 

fazilati tufayli orttirgan, ko‗pchilik tomonidan e‘tirof etilgan ta‘siri, nufuzi. O. ayniqsa 

shaxsning xulqi, Vataniga chin sadoqat bilan xizmat qilishi tufayli ortib boradi. 

Aksincha, nojo‗ya harakati, so‗zi bilan ishining to‗g‗ri kelmasligi kishini 

obro‗sizlantiradi. 

OBSTRUKTSIYA (lot. to‗siq) — norozilik bildirish usuli, asosan parlamentlar 

faoliyatida noma‘qul qonun loyihasini muhokama qilish va qabul qilishga yo‗l 

qo‗ymaslikka qaratilgan parlament kurashi usullaridan biri. Shovqin solish, ishga aloqasi 

bo‗lmagan uzundan-uzoq nutqlar so‗zlash va hokazolar O. shakllaridan biri. 

OBYEKT (lot. objectum - narsa) — sub‘ektga qarama-qarshi bo‗lgan hamda 

insonning amaliy va bilish faoliyati qaratilgan ob‘ektiv reallik. O. inson va uning ongidan 

mustaqil ob‘ektiv reallik bo‗lib, uni bilayotgan individ uchun jamiyat tarixiy taraqqiyoti 

jarayonida hosil qilingan faoliyat, til va ilm tarzida namoyon bo‗ladi. O.ni ikki turga: 

nazariy va empirik O.ga bo‗lish mumkin. 

OBTEKTIVIZM — voqelikni tanqidiy baholashdan voz kechish, qadriyatiy 

yondoshuvni inkor etishdir. Bu tushunchada sub‘ektiv omilga oid barcha narsalar inkor 

etiladi. Ob‘ektivlik tushunchasi esa sub‘ektga bog‗liq bo‗lmagan holda mavjud bo‗lgan 

narsa va hodisalarni anglatadi. 

ODATIY SIYOSIY ONG — siyosiy ongning darajalaridan biri. U ijtimoiy 

guruhlarning kundalik hayotidan bevosita paydo bo‗ladigan g‗oyalar, qarashlar, 

tasavvurlar yig‗indisidir. Bu ong mazmuniga ko‗ra ko‗p jihatdan empirik ongga o‗xshash 

bo‗ladi. 

ODDIY SIYOSIY ONG — inson zotini o‗rab turgan siyosiy muhit ta‘sirida 

shakllangan sodda, jo‗n haqiqat, hayotiy aql-idrok, uncha to‗g‗ri bo‗lmagan tushuncha, 

ishonch kabi ijtimoiy element-unsurlardan tarkib topadi. U siyosiy hayotga yuzaki 

qarash, voqea-hodisalarni tashqi ko‗rinishlariga qarab baholash, kundalik manfaat-

ehtiyojlarga bo‗lgan munosabatlarda namoyon bo‗ladi. Shunga qaramasdan oddiy siyosiy 

ong inson faoliyatining turli sohalarida ko‗zga tashlanadi. Chunki, uning sub‘ekti har 

qachon barcha insoniy xislat fazilatlardan holi bo‗lmagan aniq odamdir. 

OFISIOZ (lot. officiosus - xizmatga tayyor, iltifotli) — hukumatning nuqtai-

nazarini ifoda etuvchi. U bilan  bog‗liq amalda, uning direktivalarini amalga oshiruvchi, 

biroq rasmiy jihatdan uning organi bo‗lmagan matbuot (gazeta, jurnal, tv). 

OKKUPATSIYA, (harbiy okkupatsiya) (lot. occupatio - egallash, bosib olish) — 

xalqaro huquqda - urush olib borayotgan tomonning qurolli kuchlarining dushman 

hududini vaqtincha egallab olishi. Harbiy O. rejimi 1907-yilgi 4-Gaaga konvensiyasi va 

―Fuqaro va aholini himoya qilish to‗g‗risida‖gi Jeneva konvensiyasi (1949) bilan tartibga 

solinadi. Bu hujjatlarda O. qilib turgan hokimiyat o‗zi egallagan joylarda tartibni 

saqlashi, fuqarolarning sha‘ni, oilaviy huquqlari va hayotini hurmat qilishi, mol-mulk, 

madaniy boyliklarni yakson qilmasligi, O. qilingan hududning siyosiy taqdiri 

to‗g‗risidagi mas.,i hal etmasligi va shu kabilar nazarda tutilgan. O. rejimini buzish 

xalqaro jinoyat hisoblanadi, bunda javobgar bo‗lgan shaxslar harbiy jinoyatchilar deb 

qaraladi. 

OKRUG (rus. atrof) — 1) bir qancha davlatlar (mas., Islandiya, Portugaliya)da 

ma‘muriy-hududiy birlik; 2) harbiy okrug; 3) vaqtinchalik tuzilgan hududiy bo‗g‗in 

(mas., saylov okrugi); 4) muayyan organlar vakolati tarqaladigan hudud (mas., sud 

okrugi, notarial okrug.). 

OLIGARXIYA (yun. oligarchia - ozchilik hokimiyati) — davlat boshqaruv shakli; 

unda siyosiy va iqtisodiy hukmronlik aristokratlar yoki boylarning kichik guruhi 

tomonidan amalga oshiriladi (mas., moliya O.si). ―O.‖ termini dastlab yunon 

yozuvchilari (Aristotel, Polibiy) asarlarida aristokratiya tugatilishi oqibatida vujudga 

keladigan davlat tuzumi shaklini ifodalash uchun qo‗llanilgan. 

OLIGARXIYALASHUV — hokimiyatning kichik guruh qo‗liga o‗tishi. 

OLIY BOSH QO„MONDON — mamlakat qurolli kuchlarining oliy rahbari. Tinch 

davrda ham, urush paytida ham qurolli kuchlar boshlig‗i hisoblanadi. O‗zbekistonda 

O‗zbekiston Respublikasi Konstitusiyasiga muvofiq O‗zbekiston Respublikasi Prezidenti 

O‗zbekiston Respublikasining O.b.q. hisoblanadi. U qurolli kuchlarning oliy 

qo‗mondonlarini vazifasiga tayinlaydi va vazifasidan ozod qiladi, oliy harbiy unvonlar 

beradi. 

OLIY ELITA — siyosiy elitalarning eng yuqori bo‗g‗ini hisoblanib, uni qarorlar 

qabul qiluvchi yoki bu jarayonga bevosita ta‘sir etuvchi odamlar tashkil etadi. Ularning 

soni unchalik ko‗p bo‗lmaydi. Rivojlangan demokratik davlatlarda har bir million aholiga 

oliy elitaning 50 vakili to‗g‗ri keladi. 

OLTI QO„SHUV IKKI (6+2) GURUHI  — 1997 – 2001-yillar davomida faoliyat 

olib borgan ―6+2‖ guruhi  1997-yili O‗zbekiston Respublikasi Prezidenti Islom Karimov 

tashabbusi bilan BMT kotibiyatida tashkil topgan edi. Bu guruh Afg‗onistonda o‗sha 

paytda hukmron bo‗lgan ikki asosiy harbiy kuch - Ahmadshoh Ma‘sud boshchiligidagi 

shimoliy kuchlar qo‗shinlari va Mulla Umar boshchiligidagi Tolibon harakati qo‗shinlari 

o‗rtasidagi qurolli to‗qnashuv va mojarolarni siyosiy yo‗l bilan hal etish va bu 

mamlakatda tinchlik o‗rnatishga qaratilgan edi. Mazkur muloqot guruhiga: 

Afg‗onistonga chegaradosh 6 ta mamlakat: Eron Islom Respublikasi, Xitoy Xalq 

Respublikasi, Pokiston Islom Respublikasi, Tojikiston, Turkmaniston, O‗zbekiston bilan 

birga AQSH va Rossiya davlatlari kiritilgan edi. Muloqot guruhining birinchi uchrashuvi 

1997-yil 16 oktyabrda Nyu-Yorkda bo‗ldi. Mazkur anjuman O‗zbekiston rahbariyatining 

ko‗p yillik sa‘y-harakatlari natijasi edi. Afg‗onistondagi urushning o‗z vaqtida tinch yo‗l 

bilan hal etilmasligi mintaqaviy va global xavfsizlikka tahdid solishi mumkinligini 

oldindan ko‗ra bilgan O‗zbekiston Prezidenti Islom Karimov BMT Bosh 

Assambliyasining 1993 va 1995-yillardagi sessiyalarida, EXHT (1999) Istanbul sammiti 

hamda boshqa bir qator nufuzli anjumanlarda xalqaro hamjamiyatning  diqqat-e‘tiborini 

afg‗on xalqini o‗zaro birodarkushlik urushidan xalos etish, mavjud mojarolarni tinch yo‗l 

bilan hal qilish masalalariga jalb etgan edi. 1999-yil 19–20-iyulda ―6+2‖ muloqot 

guruhining navbatdagi Toshkent anjumanida ―Afg‗onistondagi mojaroni tinch yo‗l bilan 

bartaraf etish tamoyillari to‗g‗risida‖gi Toshkent deklaratsiyasi imzolandi. Bu hujjatda 

Afg‗onistonda yangi hukumat tuzish, mojaroni tinch yo‗l bilan hal etish, qochoqlarni o‗z 

yashash joylariga qaytarish, mamlakat hududini minalardan tozalash, umumiy bitim 

imzolash, moliyaviy yordam kabi mintaqaviy dolzarb masala ko‗tarilgan edi. Lekin 

2001-yil 11-sentyabrdagi AQSHga terroristik hujumdan so‗ng NATO blokiga a‘zo 

davlatlarning harbiy kuchlari Afg‗onistonga kiritilib, Tolibon qo‗shinlari tor-mor 

etilgach, ―6+2‖  guruhi faoliyati o‗z-o‗zidan to‗xtab qoldi.  

OLTI QO„SHUV UCH (6+3) GURUHI  — Afg‗onistonda 2005-yildan keyingi  

davrda Tolibon harakati yashirin faoliyat yuritib, yana jonlana boshladi. Afg‗oniston 

yana harbiy to‗qnashuvlar girdobida qoldi. Shu boisdan O‗zbekiston Prezidenti 2008-yil 

3-aprelda Buxarestda NATO/SEAP (Yevroatlantika hamkorlik kengashi) sammitida 

ishtirok etib, 30 yildan buyon hozirgacha davom etib kelayotgan Afg‗oniston mojarosini 

hal etish yuzasidan bir qator amaliy takliflarni ilgari surdi. Yurtboshimizning 2008-yil 

avgustida SHHT sammiti doirasidagi ma‘ruzasida esa bu masala yana bir bor ta‘kidlab 

o‗tildi. Shuningdek, ―6+3‖ guruhini tuzish g‗oyasi Prezidentimiz tomonidan 2009-yil 15–

16-iyunda Rossiya Federatsiyasining Yekaterenburg shahrida bo‗lib o‗tgan SHHT 

anjumanida ham ilgari surildi. Davlatimiz rahbari ushbu guruh eng avvalo Afg‗onistonda 

o‗z yechimini kutib turgan quyidagi ijtimoiy-siyosiy masalalarni hal etishda muhim rol 

o‗ynashiga e‘tibor qaratdi: - oddiy xalqning ehtiyojini qondirish; - aholi bandligi (ish 

bilan ta‘minlash); - hokimiyatning vertikal boshqaruv idoralari nufuzini mustahkamlash; 

- afg‗on xalqining xalqaro koalitsiya kuchlariga nisbatan ishonchini qozonish; - xalqaro 

hamjamiyat imkoniyatlari hisobidan Afg‗onistonga moddiy yordam va ko‗mak ajratish; - 

afg‗on xalqining diniy, milliy, madaniy qadriyatlari va urf-odatlarini hurmat qilish; - 

―6+2‖ muloqot guruhini ―6+3‖ muloqot guruhiga aylantirish, ya‘ni unda NATO 

vakolatxonasining ishtirokini ta‘min etish lozim. Prezidentimiz Islom Karimov ―6+3‖ 

guruhi g‗oyasiga 2010-yil 27-yanvarda Oliy Majlis qonunchilik palatasi va Senatining 

qo‗shma majlisida so‗zlagan ―Mamalakatimizni modernizatsiya qilish va kuchli fuqarolik 

jamiyatini barpo etish – ustuvor vazifamizdir‖ mavzusidagi ma‘ruzasida ham alohida 

to‗xtalib o‗tgan edi. ―6+3‖ muloqot guruhining eng muhim maqsadi – Afg‗onistonda bir-

biriga qarshi kurashayotgan kuchlarga harbiy harakatlarni to‗xtatish dasturini taklif etish, 

mamlakatni parokanda qilayotgan asosiy muammo va ziddiyatlar bo‗yicha o‗zaro murosa 

asosidagi echimlarni topish, xavfsizlikni ta‘minlash hamda barcha tomonlarning 

manfaatlarini hisobga olgan holda zarur  kafolatlarni berish lozimligi qayd etildi. 

OMBUDSMAN (shvedcha ombudsman - biron kishi manfaatlarining vakili) — turli 

xil ma'muriy organlar, ba‘zi mamlakatlarda esa, xususiy shaxslar va birlashmalarning 

inson huquqlariga rioya etishini nazorat qilish uchun maxsus saylab (tayinlab) 

qo‗yiladigan mansabdor shaxs. O. nazoratni amalga oshiradi va prokuraturadan farqli 

ravishda nafaqat qonuniylik, balki shu bilan  birga samaradorlik, maqsadga muvofiqlik, 

adolatparvarlik nuqtai nazaridan ham tekshirish olib boradi. Bu xildagi mansabdor 

shaxslar har xil nom bilan  ataladi: Skandinaviya mamlakatlarida - O.; Ispaniya va 

Kolumbiyada - xalq himoyachisi; Fransiyada - vositachi, Ruminiyada - xalq advokati va 

shu kabilar. O. turli yo‗llar bilan  saylanishi yoki tayinlanishi mumkin. Ispaniyada u 

parlament tomonidan 5 yilga saylanadi, Namibiyada prezident tomonidan, Fransiyada 

Vazirlar kengashining dekreti bilan  tayinlanadi. Aksariyat ko‗pchilik mamlakatlarda har 

bir fuqaro O.ga bevosita murojaat qilishga haqlidir. O. kamchilik yoki suiste‘mollarni 

aniqlab, tegishli organ yoki mansabdor shaxsga ko‗rsatadi va ularni bartaraf etishni taklif 

etadi. O‗zbekiston Respublikasida O. faoliyatining huquqiy asoslari «Oliy Majlisning 

Inson huquqlari vakili (ombudsman) to‗g‗risida» O‗zbekiston Respublikasining qonuni 

(1997-yil 24-aprel)da belgilab berilgan. Mazkur qonunga ko‗ra, Oliy Majlisning Inson 

huquqlari bo‗yicha vakili (ombudsman) - mansabdor shaxs bo‗lib, unga O‗zbekiston 

Respublikasida davlat organlari, fuqarolarning o‗zini o‗zi boshqarish organlari, 

korxonalar, muassasalar, tashkilotlar, jamoat birlashmalari va mansabdor shaxslar 

tomonidan inson huquqlari to‗g‗risidagi amaldagi qonun hujjatlariga rioya etilishining 

samaradorligi ustidan parlament nazoratini ta‘minlash vakolatlari berilgan. Vakil o‗z 

faoliyatida O‗zbekiston Respublikasining Konstitusiyasi, qonunlari, boshqa qonun 

hujjatlariga, O‗zbekiston Respublikasining xalqaro shartnomalariga, shuningdek, xalqaro 

huquqning umum e'tirof etgan prinsiplari va normalariga asoslanadi. Vakil o‗z 

vakolatlarini mustaqil hamda davlat organlari va mansabdor shaxslarga tobe bo‗lmagan 

tarzda amalga oshiradi va O‗zbekiston Respublikasi Oliy Majlisiga hisob beradi. 

OMIL — ro‗y berayotgan jarayonning sababi, harakatlantiruvchi kuchi yoki uning 

asosiy shartlaridan biri. 

OMMAVIY — 1) ommabop, hama uchun tushunarli, oddiy bayon qilish; 2) keng 

xalq ichida tanilgan, muhabbat va muvaffaqiyat qozongan kabi ma‘nolarga ega. 

OMMAVIY HARAKATLAR — qoida bo‗yicha o‗zining rahbar o‗rinlarini 

tuzsada, bu organlar harakat ―a‘zolari‖ tomonidan emas., balki jamoatchilik vakillari- 

kishilarning siyosiy kayfiyatini va ularning muayyan aniq maqsadini hayotda amalga 

oshirishda qatnashishga tayyor ekanligini ifoda etuvchi turli - tuman jamoat 

tashkilotlarining vakillari tomonidan saylanadilar. 

OMMAVIY QIRG„IN QUROLLARI — dushmanning jonli kuchlariga, qurol-

aslahalariga, inshootlariga yalpi (ommaviy) talafot yetkazish uchun mo‗ljallangan 

jangovar vositalar, qirg‗in qurollari. Jangovarlik (talafot yetkazish, qirg‗in qilish) 

xususiyatlariga ko‗ra, boshqa barcha jangovar vositalar, qurollardan samaraliroq 

hisoblanadi. O.q.q. jumlasiga bakteriologik (biologik), kimyoviy va yadroviy qurollar 

kiradi. Bu qurollar ichida eng katta ziyon va talafot keltiruvchisi, yalpi qiradigani, asorat 

qoldiradigani, eng dahshatlisi yadro qurolidir. O.q.q.ni ishlatish sharoiti, hududi, miqyosi 

deyarli cheklanmagan. Hozircha O.q.q.ning eng katta zaxirasi ikki yirik davlat - AQSH 

va Rossiya Federasiyasida jamlangan. Pokiston, Eron, Hindiston, Shimoliy Koreya, Iroq 

va boshqa ba‘zi davlatlar O.q.q.ni ishlab chiqarish va zaxira hosil qilish harakatida. 

O.q.q.dan mudofaa qilish chora-tadbirlari, umumiy va shaxsiy himoya vositalari ishlab 

chiqilgan. Ba‘zi yirik mamlakatlar (AQSH, Angliya, Germaniya, Rossiya Federasiyasi va 

boshqa)da aholini O.q.q.dan himoya qilish uchun yaxshilab jihozlangan bombalar 

mavjud, fuqaro mudofaasi tizimi tashkil qilingan va vaqt-vaqti bilan  mashg‗ulotlar 

o‗tkazib turiladi. 

OMMAVIY QIRG„IN QUROLLARIDAN MUDOFAA — qo‗shin, aholi va 

mamlakat xalq xo‗jaligi ob‘ektlarini dushmanning yadro, kimyoviy va bakteriologik 

qurollari ta‘siridan himoya qilishda qo‗llaniladigan chora tadbirlar kompleksi. Bunda 

individual himoya vositalari, transheyalar, maxsus jihozlangan pana joylardan 

foydalaniladi, epidemiyaga qarshi va boshqa tibbiy tadbirlar, dezaktivatsiya, degazatsiya 

hamda umumdavlat mudofaa tadbirlari ko‗riladi. 

OMMAVIY SIYOSIY ONG — ijtimoiy hayotning turli jihatlarini qamrab olgan 

g‗oyalar, sezgi, afsona, qarashlar va kishilarning kayfiyatlari, shuningdek, jamiyat 

a'zolarining o‗zaro hamda ularning hokimiyatga bo‗lgan munosabatlarida namoyon 

bo‗ladi. U siyosiy hayotning siyosiylashib va ommaviylashib borishi jaroyonida yuzaga 

kelgan yo‗l-yo‗riq, ko‗rsatmalar, qolip-andozalar asosida taraqqiy etadi. O.s.o. 

jamiyatning tarixiy tajribasini o‗zida mujassamlashtirganligi sababli uning shakllanishi 

va rivojlanishi jaroyonlari osonlikcha kechmaydi, demokratiyaga o‗tishni bir muncha 

qiyinlashtiradi. 

ONG  (ME‟YORIY) — ijtimoiy me‘yorlarni faoliyat, baholash asosi sifatida 

anglash; huquqiy, ma‘naviy va boshqa taqiqlarda ifodalanuvchi ijtimoiy talablarga itoat 

etish; ijtimoiy ma‘qul faoliyatlarga ergashish; jamiyat a‘zolari o‗rtasidagi muosabatlarda 

tartibga soluvchi qoidalarga amal qilish zarurligini anglash. Katta ijtimoiy guruhlarning 

me‘yoriy ongi mafkura va uning shakllari (axloq, huquq, din)da namoyon bo‗ladi. Guruh 

va jamoalarning me‘yoriy ongi guruh munosabatlarini tartibga soluvchi qoidalarda aks 

etadi. Shaxsning me‘yoriy ongi ijtimoiylashuvi natijasida shakllanadi. Me‘yoriy ongning 

muhim tarkibiy qismi ijtimoiy qadriyatlar (ijtimoiy faoliyat maqsadlari) va tadqiqlar 

(qat‘iy belgilangan ijtimoiy qoidalardan chekingani uchun sanksiyalar va cheklashlar) 

tizimidir. 

ONG (GURUHIY) — ijtimoiy ong turi. Turli guruhlar faoliyati bilan bog‗liq 

ravishda guruhiy ong kundalik ong darajasida avval stixiyali shakllanadi. So‗ng 

yetakchilar (nazariyotchilar, mafkurachilar) ishtirokida anglana boradi. Natijada uning 

tuzilishi ichki yaxlitlikka, tugallikka, ziddiyatlardan holilikka ega bo‗ladi, uning guruh 

a'zolari bilan  funksional aloqalari esa qat'iylik kasb etadi. Har bir ijtimoiy guruh faqat 

o‗ziga xos ongga ega bo‗lgani uchun guruhiy onglar xilma-xildir. Katta va kichik, rasmiy 

va norasmiy, sinfiy, milliy, kasbiy, yoshga ko‗ra va hokazo guruhiy onglar ajratiladi. 

Ularning har biri ikkinchisidan mazmuniga ko‗ra (mas., ob‘ekti, belgisi, guruh 

hissiyotlarining yo‗nalganligi, qadriyatiy intilishlar va ideallri tabiati, guruh maqsadlari, 

ularga erishish yo‗llari va vositalari to‗g‗risidagi tasavvurlar) hamda ularning tarkibiga 

kiruvchi elementlar soni, tabiati, kompozitsiyasi, aloqalari (mas., guruh baholashi, 

temperamenti) bilan, shuningdek, amal qilish usullari bilan  (mas., katta va kichik 

guruhlarda qoidalar shakllanish mexanizmlari turlicha bo‗ladi) farq qiladi. 

ONG (KUNDALIK)  — ijtimoiy ong turi. Maxsus ongdan farqlicha kundalik ong 

tasodifiy, malakasiz, uzuq-yuluq kundalik tajribaga asoslanadi. Odamlar va narsalar 

o‗rtasidagi doimiy, takrorlanuvchi, odatiy munosabatlar bilan ish ko‗rgani va bevosita 

amaliyot bilan bog‗liq bo‗lgani uchun kundalik ong muayyan ijobiy mazmunga ega. 

«Xalq donoligi», «rejalilik», «aqli rasolik» - uning ana shunday belgilarini ta‘riflaydi. 

Shu bilan birga, voqea-hodisalarning mohiyatini anglashda, u xolislik, to‗lalik, 

ishonchlilik va chuqurlilik jihatidan maxsus, ilmiy ongdan quyida turadi. 

ONG (SIYOSIY) — shaxsning siyosiy sohada faoliyat ko‗rsatishi, mavjudligini 

ta‘minlovchi ma‘naviy tizilmalarning birligi, uning siyosatda o‗ziga xos vazifalarini 

bajara olishi, boshqaruv organlari bilan  muloqot qila olishi, huquq va erkinliklarini 

amalga oshirishda ma‘suliyatni his qila bilishi va hokazo. Siyosiy ong inson o‗zining 

biror guruhga mansub ekanligini idrok etishi, hokimiyat bilan  bog‗liq hodisalarga 

munosabatining aniq - ravshanligini, belgilanganligi bilan, o‗zining biron siyosiy 

yo‗nalishiga (mas., liberalizmga, konservatorlarga va hokazo) mansubligini 

aniqlanganligi asosida shakllanadi. 

OPEK (Organization of the Petroleum Exporting Counties) — q. Neft eksport 

qiluvchi mamlakatlar tashkiloti. 

OPPONENT (lot. e‘tiroz bildiruvchi) — bahsda biror kishining fikriga, 

mulohazasiga e‘tiroz bildirib, uni qisman yoki to‗la rad etuvchi kishi. 

OPPORTUNIZM (lot. opportunis - qulay foydali) — muvofiqlashish, 

kelishuvchilik. Jamiyatning turli qatlamlari o‗rtasida o‗zaro kelishuvchanlik, bir-biriga 

muvofiqligini ko‗rsatuvchi tushuncha. 

OPTATSIYA (lot. istak, tanlov) — bir davlatdan ikkinchi davlatga o‗tayotgan 

hududda yashayotgan aholiga fuqarolikni tanlash huquqini berilishi. 

OPTIMIZM (lot. eng yaxshi) — hayotga, rivojlanish, kelajakka ishonch bilan  

sug‗orilgan dunyoqarash. 

ORDER (lot. ordo - qator, tartib) — 1) buyruq, ko‗rsatma, farmoyish beruvchi 

rasmiy hujjat (mas., uy-joyga ko‗chib kirishga, tergov organlarining tintuv o‗tkazishga 

ruxsat beruvchi buyrug‗i). 

ORIENTALIZM — sharqqa o‗xshashlikga intilish, siyosat va madaniyatda 

sharqqa xos elementlarning kuchayishi. 

ORIENTATSIYA (lot. sharh) — 1) vaziyatni, ro‗y berayotgan voqealarni aniqlash; 

2) siyosatdagi faoliyat yo‗nalishini aniqlab olish. 

ORTODOKSAL (yun.) — qandaydir sohada belgilangan qoida va tamoyillarga 

hech ikkilanmay ergashish. 

OSHKORALIK — demokratiyaning zarur sharti; jamoatchilikka muassasalar, 

tashkilotlar va mansabdor shaxslar faoliyatiga oid barcha ma‘lumot, xabarlarni bilish, 

muhokama va nazorat etish uchun ro‗y-rost e‘lon qilish. Turli darajadagi rahbarlarning 

jamoatchilik bilan erkin muloqotlari, savol-javoblari va bunda ommaviy axborot 

vositalari imkoniyatlaridan keng foydalanish, senzuraga yo‗l qo‗ymaslik O.ni 

ta‘minlashga yordam beradi. 

OSIYO TARAQQIYOT BANKI (OTB) — xalqaro mintaqaviy bank. Bankni 

tuzish haqidagi bitim 15 ta davlat hukumatlari tomonidan imzolangan bo‗lib 1966-yil 22-

avgustda kuchga kirgan. OTB tarkibiga a‘zo sifatida BMTning iqtisodiy va ijtimoiy 

masalalar bo‗yicha Osiyo-Tinch okean komissiyasiga a‘zo bo‗lgan davlatlargina 

kiritilishi mumkin. Hozirda bankka 61 mamlakat a‘zo. Bank faoliyatining asosiy maqsadi 

Osiyodagi rivojlanayotgan mamlakatlar iqtisodiy taraqqiyotiga va tashqi savdosiga 

ko‗maklashishi, moliyaviy, texnik va iqtisodiy yordam ko‗rsatish. Bank xususiy sektorni 

rivojlantirishga, mintaqaviy hamkorlik va atrof muhit tozaligini saqlashga alohida e‘tibor 

qaratadi. O‗zbekiston Respublikasi 1995-yilda OTBga a‘zo bo‗lgan. Respublikaning 

ushbu bankdagi kvotasi 310,5 mln. AQSH dollariga teng. 

OSIYO VA TINCH OKEANI UCHUN IJTIMOIY-IQTISODIY  

KOMISSIYASI — 1947-yil tuzilgan. Minaqada 36 mamkat, AQSh, Fransiya, Britaniya, 

Niderlandiya kabi mamlakatlar a‘zo. BMTning Ijtimoiy-Iqtisodiy yordam Kengashining 

umumiy rahbarligi ostida faoliyat olib boradi. Maqsadi mintaqada ijtimoiy-iqtisodiy 

muhit va taraqqiyot mezonlarini ishlab chiqishda ko‗maklashish. O‗zaro hamkorlikni 

mustahkamlash, barqaror taraqqiyot rejalarini taqdim etish, mintaqa davlatlarining 

boshqa mintaqa mamlakatlari bilan iqtisodiy aloqalarini mustahkamlashishga 

ko‗maklashishdan iborat. 

OSIYO-TINCH OKEAN IQTISODIY HAMKORLIGI — xalqaro iqtisodiy 

tashkilot. Osiyo-Tinch okeanning 12 davlati - Avstraliya, Bruney, Indoneziya, AQSH, 

Kanada, Malayziya, Tailand, Singapur, Filippin, Koreya Respublikasi, Yaponiya, Yangi 

Zelandiya tashqi ishlar va savdo vazirlarining Kanberra shahrida (Avstraliya) bo‗lib 

o‗tgan birinchi konferensiyasida asos solingan (1989-yil noyabr.). Tashkilotning asosiy 

maqsadi Osiyo-Tinch okean mintaqasida ochiq va erkin savdo hamda investisiyalar 

uchun sharoit yaratib berish, atrof muhitni muhofaza qilish yuzasidan kuch-g‗ayratlarni 

muvofiqlashtirish. Bunda umuman mintaqada, xususan, tashkilot doirasida integratsiya 

jarayonlariga muhim e‘tibor beriladi. 

OSTRAKIZM (yun. sopol parchasi) — mamlakat uchun xavfli shaxslarning 

nomini sopol parchalariga yozish va yashirish ovoz berish yo‗li bilan  quvg‗in qilishning 

qadimiy Gretsiyadagi odati; quvg‗in, ta‘qib, xaydash choralari qo‗llanilgan. 

OXLOKRATIYA (yun. ―qora‖lar hokimiyati) — olomon hukmronligi. 

OZIQ-OVQAT VA QISHLOQ XO„JALIGI TASHKILOTI (FAO) — 

hukumatlararo jahon tashkiloti, BMTning ixtisoslashgan muassasasi. 1945-yil tuzilgan. 

Vazifasi: ovqatlanish, oziq-ovqat, qishloq xo‗jaligi masalalari bo‗yicha ma‘lumotlar 

yig‗ish va ularni o‗rganish, oziq-ovqat mahsulotlari va boshqani ishlab chiqarish va 

sotishni yaxshilashga yordam berishdan iborat. Markaziy idorasi Rimda joylashgan. 

2009-yil oxirida tashkilotga 180 dan ortiq mamlakat a‘zo bo‗ldi. 

P 
PAGUOSH HARAKATI – olimlarning tinchlik, qurolsizlanish, xalqaro xavfsizlik 

va ilmiy qamkorlik uchun yo‗naltirilgan ijtimoiy harakati. Tashabbuskorlari (1955): 

A.Eynshteyn, F.Jolio-Kyuri, B.Rassel. P. h. tarafdorlarining birinchi konferensiyasi 

1957-yilda Paguosh shahrida (Kanada) bo‗lgan. P.h. qat‘iy ro‗yxatga olingan a‘zolarga 

ega emas. Konferensiyalari yiliga bir-ikki marta chaqiriladi. Ularda yadro urushining 

oldini olish, keskinlikni yumshatishni chuqurlashtirish va unga qaytarilmaydigan xarakter 

berish, rivojlanayotgan mamlakatlar muammolari kabi va b. muhim masalalar muhokama 

qilinadi. P.h.ning qarorgohi London shahrida joylashgan.  

PAKT (lot. pactum – shartnoma, bitim) — yirik siyosiy ahamiyatga ega xalqaro 

bitim; xalqaro shartnomalar nomlaridan biri. P. xavfsizlik, xujum qilmaslik, o‗zaro 

yordam kabi va b. tashqi siyosiy masalalarni tartibga solib turadi. 

PALATA — 1) qonun chiqaruvchi ba‘zi bir vakolatli organlar yoki ularning ayrim 

tarkibiy qismlarining nomi (Qonunchilik P.); 2) Davlat va jamoat tashkilotlarining nomi 

(mas., Savdo P.). 

PALATALARNING QO„SHMA MAJLISI — ikki palatali tuzilmaga ega bo‗lgan 

parlamentlar ish shakllaridan biri. Qator mamlakatlarda birlarida parlamentning qo‗shma 

majlisi parlament vakolatiga kiradigan eng muhim masalalarni: urush holati yoki 

safarbarlikni e‘lon qilish, davlat budjetini tasdiqlash, respublika prezidentini saylash va 

shu kabilarni hal qilish maqsadida, boshqalarida esa faqat davlat boshlig‗i maktubini 

tinglash va boshqa tantanali holatlar o‗tkaziladi. 

PALLIATIV (lot. yashirmoq) — qo‗yilgan mas.,i to‗liq hal qilmaydigan yarim 

chora. 

PAMFLET (ing. pamphlet – qo‗ldagi bir varaq) — biror siyosiy tuzum, ijtimoiy 

voqelik, u yoki bu to‗da hamda guruhlar faoliyatini, xatti-harakatlarini fosh qiluvchi 

hajviy-tanqidiy publitsistik asar. P. boshqa hajviy janrlardan badiiy to‗qimaning ozligi, 

aniq hujjatlarga, tarixiy hujjatlarga asoslanishi bilan farq qiladi. P.da jamiyatdagi, turli 

shaxslar xarakteridagi nuqsonlar achchiq kinoya, o‗tkir sarkazm vositalari bilan fosh 

etiladi. P.ning ilk namunalari antik davrda yaratilgan. P.lar ko‗pincha kichik xajmdagi 

asarlar (maqola, ocherk va b. tarzda) bo‗lgan. Keyinchalik katta hajmdagi badiiy asarlar 

ham P. usulida yaratildi. 

PANAMERIKANIZM (pan – hamma va Amerika) — tarixiy jarayonni go‗yo 

AQSH hamda Amerika qit‘asi boshqa mamlakatlar tarixiy taqdiri, iqtisodiyoti va 

madaniyati mushtarakligi mavjudligi to‗g‗risida dalillarga zid hamda buzib talqin etishga 

qurilgan siyosiy doktrina. P. Shimoliy Amerika imperializmi tomonidan AQSHning 

Lotin Amerikasi davlatlariga iqtisodiy, siyosiy, qator hollarda esa to‗g‗ridan-to‗g‗ri 

harbiy ekspansiyasini ―asoslash‖ uchun qo‗llab kelingan. AQSH imperialistlarining 

siyosiy doktrinasi bo‗lib, u Amerika qit‘asidagi mamlakatlar va xalqlarning soxta tarixiy, 

iqtisodiy va madaniy ―birligi‖ni tashviqot qiladi. AQSH o‗zlarining manfaatlari yo‗lida 

olib borgan siyosatlarini ―Amerika amerikaliklar uchun‖ va b. shiorlari bilan 

niqobladilar. ―Manfaatlar birligi‖ shiorlaridan AQSH Kubaga, Meksikaga, Gaiti va b. 

Lotin Amerikasi mamlakatlariga intervensiya qilish uchun foydalandi. 

PANELLI TADQIQOT (ing. ro‗yxat) — qayta (ikkilamchi) sotsiologik tadqiqot 

ko‗rinishi  bo‗lib, bir xil ijtimoiy ob‘ektni bir xil dastur va metodika bo‗yicha ma‘lum bir 

vaqt intervalida o‗rganishni nazarda tutadi. Panelli tadqiqotning bosh maqsadi ijtimoiy 

jarayon yoki hodisaning rivojlanishi va dinamikasi tendensiyasini muayyan vaqt 

oralig‗ida tadqiq etish. Uning  longityud tadqiqotlaridan farqi shundaki,  keyingisida  

ob‘ekt o‗zgarishi vaqt funksiyasi sifatida qaraladi. Panelli tadqiqotlarda esa ob‘ekt 

o‗zgarishi nazarda tutilgani holda, ular tashqi sharoitlar natijasi sifatida qaraladi.  

PANISLOMIZM (pan... va islom) — butun dunyo musulmonlarining ruhiy birligi 

to‗g‗risidagi tasavvurga asoslangan diniy-siyosiy mafkura. XIX asr oxirida butun 

musulmon olamini mustamlakachilarga qarshi kurashishda birlashtirish to‗g‗risidagi 

harakatga Rossiya va Angliya imperiyalari, shuningdek. SSSR tomonidan berilgan sun‘iy 

nom. Biroq islomchilik g‗oyasi vujudga kelgan paytidan boshlab Rossiya va Angliya 

hukmron doiralari tomonidan panislomizm (ulug‗ islomchilik) tarzida soxtalashtirilgan 

edi. Xususan, Rossiya bolsheviklarining fikricha, bu g‗oya butun islom xalqlarini yagona 

davlat - xalifalik tuzish uchun kurashga da‘vat qilar emish. Sovet Rossiyasi va SSSR 

raxbariyati P.ga qarshi kurashda xuddi turkchilik va turonchilikka nisbatan bo‗lganidek 

qatiy choralar ko‗rgan. Ular P. va Panturkizm jadidchilik va bosmachilik harakatining 

asosiy mafkurasi deb hisoblashgan. Biroq islomchilik g‗oyasi vujudga kelgan paytidan 

boshlab Rossiya va Angliya hukmron doiralari tomonidan panislomizm (ulug‗ 

islomchilik) tarzida soxtalashtirilgan edi. Xususan, Rossiya bolsheviklarining fikricha, bu 

g‗oya butun islom xalqlarini yagona davlat - xalifalik tuzish uchun kurashga da‘vat qilar 

emish. Sovet Rossiyasi va SSSR rahbariyati P.ga qarshi kurashda xuddi turkchilik va 

turonchilikka nisbatan bo‗lganidek qatiy choralar ko‗rgan. Ular P. va Panturkizm 

jadidchilik va bosmachilik harakatining asosiy mafkurasi deb hisoblashgan. 

PANITENSIAR (lot. penitentiary – qamoqxona, turma) — ko‗proq jinoiy va 

qamoqxonalar bilan bog‗liq jiddiy jazolashlarga taalluqlilik. 

PANSLAVIZM — slavyan mamlakatlarida etnik asosda slavyan xalqlarini slavyan 

mamlakatlaridan birida yoki bir guruhida vujudga keladigan ijtimoiy, siyosat va bu 

muammolarni hal qilish uchun birlashtirishga intilishga asoslangan ijtimoiy-siyosiy 

oqim.  

PANTURKIZM (pan... va turk) — turkiy elatlarni birlashtirish, turkiy lahjalarda 

so‗zlovchi barcha elatlar yashaydigan yagona turkiy davlat tuzish g‗oyasiga asoslangan 

ijtimoiy-siyosiy oqim. Turkiy xalqlarni birlashtirish g‗oyasiga Rossiya va Angliya 

imperiyalari, Shuningdek, SSSR tomonidan berilgan rasmiy nom. Bu harakat ildizlari 

ancha chuqur bo‗lsa ham, biroq u XIX asr oxirlari - XX asr boshlarida Usmonli turk 

sultonligi va chor Rossiyasining turkiy xalqlar yashaydigan hududlarida keng tapqalgan. 

Yosh turklar partiyasi «Ittihod va taraqqiy» bu qarashni o‗z g‗oyasi sifatida qabul qilgan. 

Keyinchalik Turkistondagi jadidchilik harakatining namoyandalari, Yosh buxoroliklar va 

Yosh xivaliklar ham uni o‗z dasturiy qarashlari sifatida e‘tirof qilishgan. Turkistonda 

podsho Rossiyasining zulmiga qarshi ko‗tarilgan xalq qo‗zg‗olonlari, turli norozilik 

chiqishlarini mustamlakachi ma‘murlar P. va panislomizm oqimlari ta‘sirida 

uyushtirilgan, deb da‘vo qilishgan. Birinchi jahon urushi davrida Usmonli turk 

sultonligining Germaniya tomonida turib urushga kirishi Rossiyaning rasmiy doiralarida 

bu harakatga qarshi kompaniya kuchayishiga olib kelgan. Chorizm ma‘murlari Turkiston 

va Kavkazdagi milliy ozodlik harakatlarining ishtirokchilariga P. tamg‗asini bosishgan. 

Xususan, Rossiyada Oktabr to‗ntarishidan so‗ng sovet rejimi va kommunistik mafkura bu 

qarashni butunlay soxtalashtirgan. Rossiya kommunistlarining yetakchilari o‗z nutqlarida 

turkiy xalqlarni birlashtirish g‗oyasini «panturkizm» qabilida noto‗g‗ri talqin qilib, 

bolsheviklarni unga qarshi barcha vositalar bilan kurash olib borishga to‗xtovsiz chaqirib 

turgan. 

PARAD (fr. parade, ispancha – parade, lot. rago – tayyorlayman) — rasmiy 

bayramlar munosabati bilan qo‗shinlarning jangovar texnika bilan (q. Qo‗shinlar paradi), 

fizkulturachilar (sportchilar) va b. jamoalarning tantanavor saf tortib o‗tishi. 

PARADIGMA (gr. na‘muna) — ilmiy tafakkur uslubi. Ayni vaqtda tan olingan  va 

muayyan ilmiy tadqiqot  (bilim)ni  belgilovchi  omillar  birligi. Pozitivist G.Berman 

tomonidan kiritilgan va  amerikalik fizik T.Kun  tomonidan tabiiy  fanlar uchun keng  

asoslangan tushuncha. Ilmda muayyan davrda qabul qilingan e‘tiqodlar, qadriyatlar, 

texnik vositalar birligini anglatadi va ilmiy an‘analar saqlanishini  ta‘minlandi. 

Paradigma nazariyadan  kengroq tushuncha, uning almashinuvi fandagi inqilobni 

anglatadi. Siyosatni tushuntirishdagi asosiy paradigmalar: 1) Teologik – siyosat va 

hokimiyatni ilohiy talqini. 2) Tabiiy – a) siyosat tashqi tabiiy  muhit ta‘siri  orqali 

ta‘riflanadi - geografik paradigma; b) siyosat jonli tabiat xususiyatlari orqali ta‘riflanadi - 

biologik paradigma. v) siyosat inson xususiyatlaridan keltirib chiqariladi - psixologik  

paradigma. 3) Ijtimoiy – siyosat ijtimoiy hayotning boshqa sohalari orqali talqin qilinadi. 

4) Oqilona-tanqidiy – siyosat uning omillari, mas., konflikt - konsensus orqali 

ta‘riflanadi.  

PARADOKS (yun. paradoxos – kutilmagan, g‗alati) — ko‗pchilik tomonidan qabul 

etilgan an‘anaviy fikr, tajribaga o‗z mazmuni yoki shakli bilan keskin zid bo‗lgan, 

kutilmagan mulohaza, muhokama. Har qanday P. «shubhasiz to‗g‗ri» (asoslimi, 

asossizmi, bundan qat‘i nazar) hisoblangan u yoki bu fikrni inkor etishdek ko‗rinadi. 

Odatdagi tasavvurlarga mos kelmaydigan kutilmagan hodisa. 

PARAFIRLASH (fr. paraphe – qisqartirilgan imzo) — sharnomaning matnini 

kelishib olish maqsadida sharnomani yoki uning ayrim moddalarini ahdlashuvchi 

tomonlar muxtor vakillarining ismi va otasining ismi bosh harflarini qo‗yib oldindan 

imzolash. Shartnomani davlat arboblari imzolagandan va davlatning oliy qonun 

chiqaruvchi organi tomonidan ratifikatsiya qilingandan keyin u yuridik kuchga ega 

bo‗ladi. 

PARAMETR (gr. o‗lchovchi) — harf bilan belgilanuvchi va faqat muayyan 

konteksda o‗z mazmunini saqlab qoluvchi doimiy kattalik. 

PARITET (lot. paritas – tenglik) — tenglik, teng munosabat, bir xil vaziyatda 

bo‗lishlik; tomonlarning teng vakolatlilik prinspi. 

PARIYA — 1) Hindistonda daxlsizlar kastasining bittasiga - pariya kastasiga 

mansub kishi. 2) miskin, xo‗rlangan, har qanday huquqdan mahrum etilgan kishi. 

PARLAMENT  HUQUQI —  parlament a‘zolari amal qiladigan me‘yorlar. 

PARLAMENT (fr. parler – gapirmoq) — demokratik davlatlarda oliy vakillik va 

qonunchilik organining nomi. P. birinchi marta XIII asrda Angliyada tabaqalarning 

vakillik organi sifatida tashkil qilingan. Oliy vakillik organlari turli mamlakatlarda 

turlicha ataladi. Jumladan, Buyuk Britaniya, Fransiya, Italiya, Kanada, Belgiya va b. 

davlatlarda P.; AQSH va Lotin Amerikasining aksariyat mamlakatlarida Kongress, 

Rossiya Federatsiyasida – Federal Majlis, Turkiyada – Buyuk millat majlisi, Litva, 

Latviya, Polshada – Seym va h.k. O‗zbekistonda esa Oliy Majlisdir. P. tuzilishiga ko‗ra 

bir palatali va ikki palatali tizim shaklida bo‗ladi. Tarixda uch palatali P. ham bo‗lgan 

(mas., JARda 1984-1994 yillarda). P.ni tashkil qilish tartibi, vakolat muddati, vakolat 

doirasi turli mamlakatlarda turlicha bo‗lib, ular Konstitutsiya hamda qonunlarda belgilab 

qo‗yiladi. 

PARLAMENT DAXLSIZLIGI — parlament deputatlarining daxlsizligi. Unga 

ko‗ra deputatning harakatlari uchun qamoqqa olish, sudga tortish man etiladi. 

PARLAMENT FRAKSIYASI — parlament yoki uning palatasida bir partiyaga 

mansub deputatlar birlashmasi. Odatda Parlament fraksiyasi tarkibiga partiyaning 

yetakchilari va ko‗zga ko‗ringan arboblari kiradi. Parlament fraksiyasi partiyaviy intizom 

bilan bog‗langan bo‗ladi. Partiya fraksiyasiga maxsus organlar boshchilik qiladi. Alohida 

muhim ovoz berishlardan oldin Parlament fraksiyalari kengashib oladi. Parlament 

fraksiyalarini tashkil etish va ular faoliyati masalalarini parlament va uning palatalari 

reglamentlari, shuningdek, konstitutsiyaviy odatlar boshqarib turadi. O‗zbekiston 

Respublikasida 2002-yil 12-dekabrdagi ―O‗zbekiston Respublikasining Qonunchilik 

palatasi to‗g‗risida ‖gi qonunining 23-moddasiga muvofiq, deputatlar fraksiyasi quyidagi 

tartibda tuziladi: Qonunchilik palatasi deputatlari siyosiy, professional va boshqa asosda 

fraksiyalar va deputatlar guruhlari shaklida deputatlar birlashmalarini tuzishi mumkin. 

Fraksiya siyosiy partiyadan ko‗rsatiladigan deputatlar tomonidan partiya manfaatlarini 

Qonunchilik palatasida ifodalash maqsadida tuziladigan va belgilangan tartibda 

ro‗yxatdan o‗tkazilgan deputatlar birlashmasidir. Qonunning 24-moddasiga muvofiq, 

Qonunchilik palatasining kamida to‗qqiz nafar deputati fraksiya yoki deputatlar guruhini 

tuzish huquqiga ega. Fraksiyalar va deputatlar guruhlari ro‗yxatdan o‗tishi kerak. 

Qonunchilik palatasining majlisida fraksiya va deputatlar guruhining rahbari yoki boshqa 

vakili fraksiya yoki deputatlar guruhi tuzilgani haqida palataga axborot beradi. Hozirgi 

kunda O‘zbekiston Respublikasi Oliy Majlisi Qonunchilik palatasida to‘rta kraksiya va 

bitta deputatlik guruhi o‘z faoliyatini olib bormoqda.  

PARLAMENT INQIROZI — parlament qarorlari ko‗pchilik fuqarolar xohish-

irodasiga mos kelmay qolganligi sababli qonun chiqaruvchi hokimiyatdagi kuchlar 

nisbatining o‗zgarishidir. Parlament inqirozi undagi bir-biriga qarshi asosiy 

fraksiyalardagi kuchlarning o‗zaro tengligidan ham kelib chiqishi mumkin. Bunday 

vaziyat qonun chiqaruvchi hokimiyat tomonidan qarorlarni qabul qilishga halaqit beradi 

va parlament faoliyatini to‗xtatib qo‗yilishiga olib keladi. Shunday hollarda parlament 

tarqatilib yuboriladi va yangi saylovlar o‗tkaziladi. 

PARLAMENT KO„PCHILIGI —  siyosiy partiya yoki boshqa parlament 

deputatlariga nomzodlar ko‗tarish huquqi bor tashkilotlarning parlamentda ko‗pchilik 

o‗rnini olish. Parlament ko‗pchiligi agar partiya va boshqa deputatning nomzod 

ko‗rsatgan tashkilotlar deputatlik mandatlarining 50 % dan ortig‗iga ega bo‗lsa, mutlaq, 

agar partiya yoki boshqa tashkilotlar garchi mandatlarning yarmidan kamrog‗i bo‗lsada, 

o‗zga partiya va boshqa tashkilotlarga qaraganda, alohida olganda, ko‗proq mandatga ega 

bo‗lsa, nisbiy bo‗lishi mumkin. 

PARLAMENT KOALITSIYASI — odatda, parlamentda boshqa partiya, 

harakatlarga qaraganda ko‗proq deputatlik o‗rnini olgan (ammo barcha deputatlar sonini 

yarmidan ko‗pi bo‗lmagan qismini olgan, shu sababli bir partiyasi hukumat tuza 

olmaydigan) partiyaning koalitsion hukumat tuzish va parlamentning qo‗llab-

quvvatlashni ta‘minlash maqsadida boshqa biron-bir partiya, harakat bilan birlashuvi. 

 PARLAMENT KOMISSIYALARI — parlament tashkil qiladigan (palatalarning 

har birida yoki ikkala palata birgalikda – birlashgan parlament komissiyalari) yordamchi 

organlar. Qonunchilik Parlament komissiyalari muhim rolni o‗ynaydi, chunki parlament 

qabul qiladigan qonunlar loyihalari qaror va boshqa hujjatlar loyihalarining katta qismi 

ko‗rib chiqish uchun shu komissiyalarga beriladi. Parlament komissiyalari vakolat 

muddati, ixtiyordagi mavzu va huquq hajmiga ko‗ra doimiy (parlament vakolatining 

butun muddatiga tashkil etiladi), muvaqqat, ixtisoslashganlarga bo‗linadi. Ko‗pchilik 

davlatlar (AQSH, Fransiya, Italiya, GFR, Finlyandiya va boshqalar)da parlamentlar 

doimiy qonunchilik komissiyalarini tashkil qiladi, bunda qoidaga ko‗ra, bu Parlament 

komissiyalari ixtisoslashadi (iqtisodiy, moliyaviy, qishloq xo‗jaligi, harbiy va boshqalar). 

Muvaqqat komissiyalar (ko‗pincha ixtisoslashmagan) birorta aniq mas.,i ko‗rib chiqish 

uchun tashkil etiladi. 

PARLAMENT MUXOLIFATI — hukumatni tashkil qilishda ishtirok etmaydigan, 

bir qator masalalar bo‗yicha hukumat siyosatiga qarshi chiqadigan birorta partiyaning 

parlamentdagi deputatlari guruhi yoki parlament fraksiyasi. Qator mamlakatlarda (mas., 

Buyuk Britaniyada) parlament reglamentlari yoki odatiy huquq normalari P. m. maqomi 

va huquqlarini mustahkamlaydi, jumladan, P.m. a‘zolarining parlament (yoki uning 

palatasi) organlaridagi vakillik kvotasini belgilaydi, uning yetakchisiga maxsus maosh 

tayinlaydi. 

PARLAMENT NAZORATI — davlat nazorati shakllaridan biri. Asosan umuman 

siyosiy, ba‘zi holda ma‘muriy tusda bo‗ladi. Parlamentar davlatlarda va prezidentlik 

respublikalarida hukumat faoliyati ustidan Parlament nazorati alohida ahamiyat kasb 

etadi. Bunday nazoratning asosiy metod va shakli ishonch to‗g‗risidagi masala, tanbeh 

rezolyusiyasi, interpellyasiya, hukumatga og‗zaki va yozma savollar (parlament 

savollari) parlament tekshirishidir. Prezidentlik respublikalarida hukumat faoliyati 

ustidan Parlament nazoratining ahamiyati kamroq: uning asosiy vositasi parlament 

tekshiruvi hisoblanadi, u istisno hollardagina impichment taomilini qo‗llashga olib 

kelishi mumkin. Keyingi o‗n yillikda inson huquqlariga rioya qilinishi ustidan Parlament 

nazorati borgan sari ko‗proq ahamiyat kasb etmoqda, bu turli mamlakatlarda inson 

huquqlari bo‗yicha parlament vakili (q. Ombudsman) instituti (tartiboti)ning keng 

yoyilishida o‗z ifodasini topmoqda. Parlamentning maxsus organlari: hisob palatasi, 

hisob sudlari va boshqalar orqali amalga oshiriladigan moliyaviy va moliyaviy-iqtisodiy 

nazorat Parlament nazoratining alohida turi hisoblanadi. Parlament nazoratining bu turi 

endi siyosiy emas., balki ma‘muriy tusga ega bo‗ladi. O‗zbekiston Respublikasida 

parlament nazorati O‗zbekiston Respublikasi Oliy Majlisining Qonunchilik palatasi va 

Senati, uning qo‘mita va komissiyalari, Qonunchilik Palatasidagi siyosiy partiyalar 

fraksiyalari, deputatlar guruhlari, Qonunchilik palatasi deputatlari, Senat a‘zolari, 

http://www.lex.uz/dictionary?word=%D0%9F%D0%90%D0%A0%D0%9B%D0%90%D0%9C%D0%95%D0%9D%D0%A2%20%D0%9A%D0%9E%D0%90%D0%9B%D0%98%D0%A6%D0%98%D0%AF%D0%A1%D0%98


 213 

O‘zbekiston Respublikasi Oliy Majlisining Inson huquqlari bo‘yicha vakili tomonidan 

amalga oshiriladi. 2016-yil 11-apreldagi ―Parlament nazorati to‘g‘risida‖gi O‗zbekiston 

Respublikasi qonuniga muvofiq amalga oshiriladi. Bu nazorat quyidagi shakllarda 

amalgam oshiriladi: davlat budjetini qabul qilish, uning ijrosining borishini ko‘rib 

chiqish; O‘zbekiston Respublikasi Vazirlar Mahkamasining mamlakat ijtimoiy-iqtisodiy 

hayotining eng muhim masalalari yuzasidan har yilgi ma‘ruzasini ko‘rib chiqish; 

O‘zbekiston Respublikasi Bosh vazirining mamlakat ijtimoiy-iqtisodiy rivojlanishining 

ayrim dolzarb masalalari yuzasidan hisobotini eshitish; Qonunchilik palatasi, Senat 

majlislarida hukumat a‘zolarining o‘z faoliyatiga doir masalalar yuzasidan axborotini 

eshitish; O‘zbekiston Respublikasi Hisob palatasining hisobotini eshitish; O‘zbekiston 

Respublikasi Bosh prokurorining hisobotini eshitish; O‘zbekiston Respublikasi Tabiatni 

muhofaza qilish davlat qo‘mitasi raisining hisobotini eshitish; O‘zbekiston Respublikasi 

Markaziy banki boshqaruvi raisining hisobotini eshitish; parlament so‗rovi; Qonunchilik 

palatasi, Senat a‘zosining so‘rovi; Qonunchilik palatasi, Senat qo‘mitalari tomonidan 

davlat hokimiyati va boshqaruv organlari rahbarlarining axborotini eshitish; qonun 

hujjatlarining ijrosi holatini, huquqni qo‘llash amaliyotini Qonunchilik palatasining, 

Senatning qo‘mitalari tomonidan o‘rganish va qonunosti hujjatlarining qabul qilinishi 

yuzasidan ular tomonidan monitoringini amalga oshirish; parlament tekshiruvi orqali 

amalga oshiriladi. 

PARLAMENT PALATASI — parlamentning tarkibiy bo‗linmasi. Palatalar 

(odatda ular ikkita bo‗ladi) o‗rtasidagi munosabatlar teng huquqlilik va deputatlar 

(a‘zolar) sonining tengligi prinsipi asosida yoki yuqori va quyi palatalar prinsipi asosida 

quriladi. Yuqori va quyi palatalar prinsipi qabul etilganida, qonun loyihasini birinchi 

bo‗lib ko‗rib chiqadigan palata Quyi palata deb, ikkinchi bo‗lib ko‗rib chiqadigan palata 

Yuqori palata deb ataladi. Palatalar bir - biriga bo‗ysinmaydi. Yuqori palata qonun 

loyihasini rad qilishi mumkin, ammo quyi palata o‗z a‘zolari ovozlarining malakali 

ko‗pchiligi 2/3 qismi bilan uni uzul - kesil qabul qilishga haqli. Palatalar teng bo‗lgan 

taqdirda ular parlament vakolatini birgalikda amalga oshiradi. Yuqori va quyi palatalar 

prinsipi sharoitida ularning har biri qonunchilik jarayonida o‗z o‗rnini olishdan tashqari 

davlat hayotining u yoki bu masalalarini hal etishda boshqa mustaqil huquqlarga ham ega 

bo‗ladi. Odatda, yuqori va quyi palatalar a‘zolarining soni ham turlicha bo‗ladi. 

Birmuncha keng xalq vakilligi asosida shakllanadigan quyi palata a‘zolarining soni 

ko‗proq bo‗ladi. Odatda, son jihatdan kamroq bo‗lgan yuqori palata ko‗pincha davlatning 

qismlari, bo‗laklari (federatsiya sub‘ektlari ) vakillaridan tashkil topadi, bu vakillar yo 

aholi tomonidan saylanadi yoki mintaqalarning vakolatli yoxud ijrochi organlari 

tomonidan ta‘minlanadi, yo bo‗lmasa mintaqadagi vakolatli va ijrochi organlarining 

rahbarlari lavozimini egallab turganligi tufayli yuqori palata a‘zosi bo‗ladi.  

PARLAMENT SESSIYASI (lot. sessio – yig‗ilish) — parlament (parlament 

palatalari) va parlament komissiyalarining yalpi majlisi bo‗lib o‗tadigan davr. Har bir yil 

mobaynida navbatdagi Parlament sessiyasining necha marta bo‗lishi qonun yoki odat 

bo‗yicha belgilanadi. Ko‗rsatilgan sondan ortiqcha hamda noodatiy vaqtda chaqiriladigan 

Parlament sessiyalari favqulodda (navbatdan tashqari, ekstraordinar) sessiyalar deb 

ataladi. O‗zbekiston Respublikasida Qonunchilik palatasi majlislari sessiyalar davrida 

o‗tkaziladi. Sessiyalar, qoida tariqasida, sentabrning birinchi ish kunidan boshlab kelgusi 

http://www.lex.uz/dictionary?word=%D0%9F%D0%90%D0%A0%D0%9B%D0%90%D0%9C%D0%95%D0%9D%D0%A2%20%D0%9F%D0%90%D0%9B%D0%90%D0%A2%D0%90%D0%A1%D0%98


 214 

yilning iyun oyi oxirgi ish kuniga qadar o‗tkaziladi. O‗zbekiston Respublikasi Oliy 

Majlisining Senati majlislari zaruratga qarab, yiliga kamida uch marta o‗tkaziladi. 

PARLAMENT SO„ROVI — parlamentar davlatlarda hukumat faoliyati ustidan 

parlament nazoratining shakllaridan biri. Parlament savollarini deputatlar og‗zaki va 

yozma berishlari mumkin. Parlament reglamenti Parlament savollari berilishi mumkin 

bo‗lgan qoidalarni, ularni kiritish tartibini, shuningdek, hukumat yoki alohida vazir 

javobni taqdim etishi lozim bo‗lgan muddatni belgilaydi. Umumiy qoidaga ko‗ra, 

Parlament savoliga javob Parlament savoli qanday shaklda (og‗zaki yoki yozma) berilgan 

bo‗lsa, shunday shaklda qaytariladi. Parlament savollari va hukumatning ularga javoblari 

(interpellyasiyadan farq qilib) hukumatga ishonchsizlik bildirish masalasini qo‗yish 

uchun mustaqil sabab bo‗lolmaydi. 2016-yil 11-apreldagi ―Parlament nazorati 

to‘g‘risida‖gi O‗zbekiston Respublikasi Qonunning 14-moddasiga muvofiq, Qonunchilik 

palatasi, Senat davlat hokimiyati va boshqaruvi organlarining mansabdor shaxslariga 

qonunlarning, turli sohalardagi davlat dasturlarining ijrosi masalalari hamda ularning 

vakolatlariga kiradigan boshqa muhim masalalar yuzasidan asoslantirilgan tushuntirish 

berish yoki nuqtai nazarini bayon etish talabi bilan parlament so‘rovini yuborishga haqli. 

P.s.ni yuborish to‘g‘risidagi taklif Qonunchilik palatasi ko‘rib chiqishi uchun qo‘mitalar, 

fraksiyalar, deputatlar guruhlari tomonidan, shuningdek Qonunchilik palatasi deputatlari 

umumiy sonining kamida beshdan bir qismi tomonidan, Senat ko‘rib chiqishi uchun esa, 

qo‘mitalar tomonidan, shuningdek Senat a‘zolari umumiy sonining kamida beshdan bir 

qismi tomonidan kiritiladi. Davlat hokimiyati va boshqaruv organlarining mansabdor 

shaxslari parlament so‘roviga yozma javobni, agar boshqa muddat belgilangan bo‘lmasa, 

so‘rov olingan kundan e‘tiboran o‘n kundan kechiktirmay yuborishi lozim. 

PARLAMENT TEKSHIRUVI — davlat hokimiyati organlari, shu jumladan, 

hukumat va uning ayrim a‘zolari faoliyati ustidan parlamentning nazorat vakolatini 

amalga oshirish. 2016-yil 11-apreldagi ―Parlament nazorati to‘g‘risida‖gi O‗zbekiston 

Respublikasi Qonunning 18-moddasiga muvofiq, jamiyat va davlatning eng muhim 

manfaatlariga daxl qiluvchi, mamlakat xavfsizligi asoslariga, uning barqaror 

rivojlanishiga salbiy ta‘sir ko‘rsatishi mumkin bo‘lgan muayyan faktlarni yoki voqealarni 

o‘rganish maqsadida Oliy Majlis palatalarining qo‘shma qarori bilan p.t.lari o‘tkazilishi 

mumkin.  

PARLAMENT TERGOVI — parlamentning nazorat faoliyatini amalga 

oshirishning bir ko‗rinishi. P.t. davlat ijroiya va boshqaruv organlarining siyosiy 

xatolariga baho berish maqsadida faoliyat ko‗rsatadi. P.t.ni parlament komissiyalari olib 

boradilar va ular belgilangan muhlatlarda faoliyat ko‗rsatadilar. 

PARLAMENT TIPIDAGI PARTIYA — vakolatli organlar, shu jumladan, 

parlamentga saylovlarda ishtirok etish bilan o‗zining bosh maqsadi – hokimiyatga 

erishishni amalga oshiruvchi partiyalar. U hokimiyat organlaridagi faoliyatini o‗z 

vakillari orqali olib boradi va konstitutsion me‘yorlarga amal qiladi, boshqa partiyalar 

bilan qonun doirasida raqobatlashadi. 

PARLAMENTAR  MONARXIYA — mamlakatlari (hozirgi Angliya, Belgiya, 

Norvegiya, Shvetsiya)da qirol shoxlik vazifasini o‗tasada, mamlakatni to‗la ma‘noda 

boshqara olmaydi. Hukumat parlament tomonidan saylovlarda ko‗p ovoz olgan muayyan 

siyosiy partiyalarning vakillaridan iborat qilib shakllantiriladi. 

PARLAMENTAR RESPUBLIKA — boshqaruvning respublika shakliga ega 

bo‗lgan davlat turi. Unda parlament siyosiy jihatdan o‗ziga hisob beradigan hukumatni 

tuzadi; davlat rahbari bo‗lgan, lekin ijro etuvchi hokimiyat huquqiga ega bo‗lmagan 

prezidentni saylaydi va h.k. Parlament davlatda markaziy o‗rinni egallaydi. Bunda davlat 

boshlig‗i – saylanuvchi mansabdor shaxs – juda kichik vakolatlarga ega. Uning 

hukumatni tuzish va mamlakatni boshqarishda tutgan o‗rni nomigagina ahamiyatga ega. 

U hukumatni boshqarmaydi, hukumatni Bosh vazir boshqaradi. Ammo hukumat uni 

tarqatib yuborishi mumkin bo‗lgan parlament oldida javobgardir. Parlamentar 

respublikaga Italiya, Germaniya, Vengriya, Avstriya kabilar misol bo‗la oladi. Bu 

mamlakatlarda, ya‘ni parlamentar respublikada parlament to‗liq hokimiyatga ega bo‗lib, 

uning oldida hukumat siyosiy javobgar hisoblanadi. Parlament prezidentni saylaydi. 

Bunda prezident faqat davlat boshlig‗i bo‗lib, ijro etuvchi hokimiyat boshlig‗i 

hisoblanmaydi.Tabaqaviy vakillik organi sifatida u Angliyada XIII asrda paydo bo‗lgan 

bo‗lsada, davlat hokimiyatining mustaqil, qonunchilik va vakillik tashkiloti tarzda, 

zamonaviy mohiyatida XVII - XIX asrlarda shakllanib bo‗ldi, hozirgi kunda parlament 

demokratik siyosiy tizimlarning ajralmas tarkibiy va funksional elementidir. 

PARLAMENTARIZM — davlat hokimiyati tuzilishi shakllaridan biri bo‗lib, 

davlat organlari tizimida parlament yetakchi mavqeni egallaydigan boshqaruv tizimi 

hisoblanadi. Bunda parlament imtiyozli mavqega ega bo‗lib, qonun chiqaruvchi va ijro 

etuvchi organlarning funksiyalari aniq belgilab beriladi. P.da hukumat parlament 

tomonidan tuziladi va uning oldida javob beradi. P. tarixi Angliyada 1215-yil qabul 

qilingan ―Erkinlikning Buyuk xartiyasi‖dan boshlansada, XVI-XVIII asrlardagi 

inqiloblar davrida vujudga kelgan. Bu davrning ilg‗or vakillari davlatni oqilona tuzish va 

tashkil qilish uchun hokimiyatni avvalo qonun chiqaruvchi, ijro etuvchi va sud  

hokimiyatiga bo‗lish kerakligini da‘vat qilganlar va shu yo‗l bilan mavjud davlat 

mexanizmi tizimida mamlakatda qonun chiqarish va sudlovni amalga oshirish ustidan o‗z 

nazoratini o‗rnatishga, hatto hukumatni tashkil qilishda qatnashishga muvaffaq 

bo‗lganlar. Natijada P.ning shakllaridan biri - konstitutsiyaviy monarxiya (Angliya va b. 

mamlakatlarda) ta‘sis qilingan. Ijtimoiy aloqalar tuzilishi murakkablasha borishi bilan 

ijro etuvchi hokimiyat (prezident, hukumat) vakolatlarining kuchayish jarayoni yuz 

bermoqda. 

PARLAMENTDA OVOZ BERISH — davlatning oliy vakillik va qonun 

chiqaruvchi organida muhokama qilinadigan va hal qilinadigan masalalar yuzasidan 

deputatlar xohish – irodasini aniqlash usuli. Ochiq ovoz berishda (qo‗l ko‗targanda, 

o‗rnidan turganda, nomma-nom ovozga berishda va h.k.) har bir deputatning qanday 

to‗xtamga kelganini atrofdagilar ko‗rib-bilib turadi. Zamonaviy parlamentlar ochiq ovoz 

berishda har bir deputat qanday ovoz berayotganini - ―yoqlashi‖, ―qarshiligi‖ yoki 

―betarafligi‖ni tabloda ko‗rsatadigan elektron ovoz hisoblash tizimidan foydalanmoqda. 

Agar parlamentning Reglamentida nazarda tutilgan bo‗lsa, so‗ragan deputatga tegishli 

ma‘lumotlar berilishi mumkin. Yashirin ovoz berish ko‗pincha maxsus byulletenlar 

vositasida amalga oshiriladi. Ularni deputat shaxsan (qoida tariqasida, maxsus xona yoki 

bo‗lmada) to‗ldiradi va ovoz berish qutisiga tashlaydi. Shu tufayli deputat qanday 

to‗xtamga kelgani atrofdagilarga noma‘lum bo‗lib qoladi. Elektron tizimdan foydalangan 

holda yashirin ovoz berishni o‗tkazish mumkin, lekin bunda deputatlarning nomma-nom 

ovoz berishi to‗g‗risidagi ma‘lumotlar elektron tizimning xotirasiga kiritilmaydi. 

PARLAMENTLARARO ITTIFOQ — turli davlatlarning milliy parlament 

guruhlarini birlashtiruvchi xalqaro (hukumatlar qaramog‗ida bo‗lmagan) tashkilotlardan 

biri. 1889-yil Parijda tuzilgan. Asosiy vazifalari: parlamentlar o‗rtasidagi shaxsiy 

aloqalarni rag‗batlantirish va xalqaro tinchlik hamda hamkorlikni mustahkamlash ishida 

birgalikda faoliyat ko‗rsatish uchun ularni birlashtirish. P.i. faoliyatida 110 dan ortiq 

davlatlarning parlament guruhlari qatnashadi. Yuqori organi – parlamentlararo 

konferensiya. P.i. kotibiyatining qarorgohi – Shveysariyadagi Jeneva shahrida 

joylashgan. 

PARLAMENTNI TARQATIB YUBORISH — parlamentar davlatlarda, 

shuningdek, aralash turdagi respublikalarda davlat hokimiyatini amalga oshirish 

konstitutsiyaviy mexanizmining asosiy elementlaridan biri. Parlamentni tarqatib yuborish 

(muddatidan oldin parlamentga saylovlarni e‘lon qilish) huquqi davlat boshlig‗iga 

tegishli (garchi bundan u, qoidaga ko‗ra faqat hukumat ―iltimosiga‖ binoan 

foydalansada) hamda u hukumatning parlament oldidagi javobgarligi tartibotiga 

(institutiga) qarshi qo‗yiladigan tartib hisoblanadi. Muvofiq davlatlar konstitutsiyalarida 

odatda P.t.yu. mumkin bo‗ladigan holat va shart-sharoitlar ro‗yxati aniq belgilanadi. 

PARLAMENTYOR (fr. parlementaire) — urushayotgan tomonlardan birining 

ikkinchi tomon vakillari bilan muzokara olib borish uchun yuborilgan rasmiy vakili. 

PARTIKULYAR (lot. particularis – alohida) —  mahdud, norasmiy. Xususiy va 

tor guruhiy manfaatlar doirasida o‗ralashib qolish. 

PARTISIPATORLIK DEMOKRATIYASI — xalq hokimiyati sifatidagi 

me‘yoriy idealga toliq mos kelishiga va uning zamonaviy davlat va jamiyat tuzilishiga 

moslashishiga da‘vogarlik qiladi. Unga ko‗ra boshqaruvda ko‗p odamlarning ishtirok 

etishi qarorlar qabul qilish uchun intellektual potensialni kengaytiradi, ularning eng 

ma‘qullarini tanlash ehtimolini oshiradi va demak, siyosiy tizim barqarorligi va 

boshqaruv samaradorligi ortadi. Bundan tashqari, fuqarolarning siyosiy jarayonda faol 

ishtiroki mansabdor shaxslar ustidan samarali nazoratni ta‘minlaydi, hokimiyatni 

suiste‘mol qilishning, deputatlarning xalqdan uzilib qolishini, amaldorlarning 

byurokratlashuvining oldini oladi, deb hisoblaydi. 

PARTISIPATSIYA (ing. participation – ishtirok, hamishtirok, ishtirok etmoq) — 

fuqarolar tomonidan davlat va jamiyat ishlarini boshqarish jarayonida u yoki bu 

funksiyalarni bajarishini shart qilib qo‗yadigan demokratiyaning modeliga doir nisbat. 

PARTIYA (lot. partio – bo‗laman, ajrataman, qism, bo‗lak) —  g‗oyaviy jihatdan 

maslakdosh, manfaatlari mushtarak bo‗lgan, shuningdek, muayyan ishni bajarish uchun 

ajratilgan kishilar guruhi. P. jamiyatda mavjud bo‗lgan ijtimoiy sinf, tabaqa, guruhlarning 

bir qismini, ularning eng ilg‗or faol qismini birlashtirgan hamda ularning  manfaatlarini 

siyosiy vositalar yordamida himoya qilish uchun tuziladigan siyosiy tashkilot 

hisoblanadi. 

PARTIYAVIY TIZIM — mamlakatda mavjud partiyalar miqdori va belgilari 

asosida aniqlanuvchi tushuncha. Jamiyat ichida ijtimoiy faoliyatni shakllantiruvchi, 

tashkil etuvchi siyosiy institutlar majmuasidir. Siyosiy institutlar bir tomondan siyosiy 

partiyalar bilan davlat o‗rtasidagi o‗zaro munosabatlar, boshqa tomondan – partiyalar 

siyosiy tizimning ijtimoiy elementlari va fuqarolar o‗zaro munosabatlari ifodasi. P.t.i 

ma‘lum bir jamiyat yoki davlatlar tomonidan qabul qilinmagan. Mas., Butan, Ummon, 

Quvayt, Saudiya Arabistoni kabilar. Shu bilan birga bir partiyali yoki ko‗p partiyali 

tizimlar ham mavjud. Bir partiyaviy tizim (yagona va hukmron partiya boshqa partiyalar 

mavjudligiga yo‗l qo‗ymaydi yoki ularni qattiq nazorat etadi); ikki partiyaviy tizim 

(mukammal ikki partiyaviy tizim - umummilliy saylovlarda yetakchi ikki partiya 

raqobatlashuvi va birining g‗olib chiqishi, boshqa partiyalarga imkon qoldirmasligi bilan 

xarakterlanadi; ikki yarim partiyaviy tizim – ―uchinchi‖ partiya saylovchilarning 25% 

gacha ovozini olishga yo‗l qo‗yadi); ko‗p partiyaviy tizim (mukammal ko‗ppartiyaviy 

tizim - bir partiyaning uzoq muddatli saylovlarda g‗olib chiqib yakka tartibda yoki 

koalitsiyada hukumat tuzishi, muholif partiyalar mavjudligi; koalitsion ko‗p partiyaviy 

tizim - muholif partiyalarning hech biri yakka tartibda saylovda g‗olib chiqishining 

imkoniyati bo‗lmaganligi sababli kichik partiyalarning koalitsiyalarga birlashishi). 

PARTIYAVIYLIK — siyosiy partiyaga manfublik. P. kishilarning xulq-atvori, 

tashkilotlar faoliyati prinsipi, siyosiy va g‗oyaviy kurash vositasidir.   

PARTIZAN (fr.) — dushman bosib olgan joylarda ozodlik uchun ko‗ngilli ravishda 

qurolli kurash olib boruvchi. 

PARTOGENEZ — partiyalarning kelib chiqishi va rivojlanishini o‗rganuvchi fan. 

Mazkur fan orqali dunyodagi siyosiy partiyalarning vujudga kelishini shakllanishi va 

rivojlanishini tadbiq etadi. 

PARTOKRATIYA (ing. partocracy) —  partiya hukmronligi bilan tavsiflanuvchi 

hokimiyat shakli. Ulkan haqiqiy hokimiyat markaziy va mahalliy hukumat rahbarlarining 

qo‗lida jamlangan, KPSSning sobiq rahbariyati faoliyatini kamsitgan holda baholash. Bu 

tushuncha bir siyosiy partiyaning harakterini yoritishda ishlatiladi. 

PARTOLOGIYA — partiyalar haqidagi fan. 

PASPORT (fr. passeport – portga kirish ruxsatnomasi) — ayrim davlatlarda fuqaro 

shaxsini tasdiqlovchi hujjat. 

PASSIV SAYLOV HUQUQI (lot. befarq, faol emas) — saylab qo‗yiladigan davlat 

organlari va hokimiyatning mahalliy vakillik organlariga saylanish huquqi. 

PATERNALIZM (lot. paternus – otalarcha, otalik) — otalarcha homiylik 

(g‗amxo‗rlik) tamoyilining butun jamiyatga ko‗chirilishi. Davlatning jamiyatdagi o‗rnini 

kuchaytirish, davlatni fuqarolarga homiylik qilishini amalga oshirishga doir hokimiyat 

institutlarini tuzishga moyil davlat doktrinasi. Bunda hokimiyat xalqning ezgu niyatli 

homiysi sifatida qaraladi va jamiyatdagi munosabatlar pog‗onaviy tus oladi.  P. 

davlatning o‗z fuqarolariga, firmalarning o‗z xodimlariga, bir mamlakatning boshqa 

mamlakatga homiylik, g‗amxo‗rlik munosabati; ijtimoiy va mehnat munosabatlarini 

davlatlar o‗rtasida, shuningdek, davlat va firma darajasida tartibga solish shakli. Davlat, 

firmaning ularga qaram bo‗lgan sub‘ektlar - davlatlar, xalqlar, xodimlarga homiylik 

munosabatlarida, shuningdek, shunday g‗amxo‗rlik va homiylikka ishonch bilan qarash 

shakllarida namoyon bo‗ladi. P. butun jamiyat boshlig‗i davlat bo‗lgan bir oila tarzida 

tasavvur etiladi. Nimaning yaxshiligi va yomonligini davlat belgilaydi, har bir kishining 

hokimiyat bo‗g‗inlari tizimida egallagan o‗rnini hisobga olgan holda ne‘matlarni 

taqsimlaydi. P. munosabatlari jamoatchilik an‘analari kuchli bo‗lgan mamlakatlar 

(Yaponiya, Koreya Respublikasi, Ispaniya, Italiya, Portugaliya va b.)da ko‗proq saqlanib 

qolgan, sobiq sovet ma‘muriy-buyruqbozlik iqtisodiyotida ham P. unsurlari bo‗lgan 

(mas., korxonalarni raqobatdan va sinishdan himoya qilish, keng amal qiladigan ijtimoiy 

kafolatlar). Firmalar darajasida P. xodimlarni umrbod ishga yollash, pensiyaga chiqishda 

katta miqdorda bir yo‗la nafaqalar to‗lash, ish xaqini xodimning yoshi va uzluksiz ish 

stajiga ko‗ra ko‗tarish, xodimlarning o‗zlari ishlaydigan firmaning ―o‗z xonadoni‖ deb 

bilishi va b.da ifodalanadi. P. an‘analarini qo‗llash natijasida Yaponiya kata iqtisodiy 

yutuklarga erishdi, ―yapon iqtisodiy mo‗‗jizasi‖ni yaratdi. P. an‘analari va g‗oyalari 

AQSH va Germaniyada ham qo‗llaniladi. 

PATRIARXAL SIYOSIY MADANIYAT — kishilarning mahalliy urf-odatlari, 

qadriyatlari zaminida qaror topadi va aniq bir boshliq-dohiy shaxsi bilan bog‗liq bo‗ladi. 

Jamoa a‘zolari tub ma‘nodagi siyosatdan chetda turadilar. Ularning siyosiy qarashlari 

ijtimoiy, diniy tasavurlari bilan birgalikda namoyon bo‗ladi. 

PATRIARXAL-PATERNALISTIK KONSEPSIYA — Konfutsiy tomonidan 

davlatning  rivojlantirish konsepsiyasi. Uning ta‘kidlashicha davlat – katta oiladir. 

Imperator hokimiyati go‗yo oila boshlig‗i – otaning hokimiyatidek adolatli va qo‗l 

ostidigilariga mehr -  shafqatga asoslangan. Hukmdor va fuqarolar munosabati oila 

a‘zolarining munosabatini eslatadi: kichiklar kattalar qaramog‗ida va ularga itoat etadi. 

PATRIMONIAL — lot. avloddan o‗tgan, urug‗ga tegishli. 

PATSIFIZM (lot. pacificus – tinchlantirish) — urushga qarshi harakat bo‗lib, bu 

harakat qatnashchilari xarakteri va maqsadlaridan qat‘iy nazar, har qanday urushga qarshi 

chiqadilar. P. tarafdorlari odamning qurbon bo‗lishiga olib keladigan har qanday qurolli 

kurashni, shu jumladan adolatli ozodlik kurashlarini ham axloqiy qoralash pozitsiyasida 

turadilar. Ishontirish, e‘tiqod yordamida urushlarning oldini olish mumkinligiga  

ishonadilar. 

PAUPERIZM (lot. pauper – kambag‗al, mulksiz) — jamiyatda ishsizlik, 

inflyasiya, kam daromad topish, mulkiy tengsizlik bilan bog‗liq bo‗lgan ommaviy 

qashshoqlik. Aholining kambag‗allashuvi, yashash uchun eng zarur narsalardan 

mahrumlik. 

PAYCHI (ingl. pay - mayda tanga) — biror tashkilot, shirkat, kooperativ ulushiga 

ega bo‗lgan a‘zo. 

PEDANTIZM (fr. puxtalik, ishdagi sinchkovlik) — o‗rnatilgan tartib, qoida va 

instruksiyalarga  rioya qilishni qattiq talab qilish, ikir-chikirlarga e‘tibor berish. 

PENSIYALAR (lot. pensio – to‗lov) — fuqarolarga davlat yoki boshqa sub‘ektlar 

tomonidan qonunda belgilangan hollarda muntazam va, odatda, umrbod to‗lanadigan 

to‗lovlar. Ijtimoiy ta‘minot shakli hisoblanadi. 

PENTAGON (ingl.) — Vashingtondagi markaziy harbiy muassasalarning besh 

burchakli binosi nomidan olingan – AQSH harbiy muassasasining nomi. 

PENYA (lot. roepa – jazolash) — majburiyatlarning o‗z vaqtida bajarmaganlik 

uchun to‗lanadigan pul jarimasi. Kechiktirib yuborilgan majburiyat summasidan 

foizlarda belgilanadi va kechikkan muddatning har bir kuni uchun undiriladi. 

PERMANENTIZM (lot. permanens – doimiy, doimiylik) — uzluksiz davom 

etadigan jarayonlarga doir qarashlar. 

PERSONA  GRATA (lot. istalgan shaxs) —  bir davlat tomonidan ikkinchi 

davlatga diplomatik vakil sifatida yuborilishini ana shu ikkinchi davlat ma‘qullagan yoki 

ishonch qozongan kishi; persona non grata - elchi qilib yuborilmoqchi bo‗lgan mamlakat 

bunga rozilik bermagan yoki o‗zi vakil bo‗lib  turgan xorijiy mamlakat hukumati uning 

qolishini istagan, chiqib ketishini talab qilgan diplomatik xodim. 

PERSPEKTIVA (lot. perspicio – aniq ko‗raman) — kelajak uchun tuziladigan reja. 

PESSIMIZM (lot. pessimum – eng yomon) — dunyoga, hayotga g‗amginlik, 

umidsizlik bilan qarash, ruhiy tushkunlik, kelajak yaxshi bo‗lishiga ishonmaslik; hamma 

narsani qora rangda tasvirlash. P. optimizmning qarama qarshisi bo‗lib, olamda 

avvalambor uning salbiy tomonlarini ko‗radi, olam umid qilib bo‗lmaydigan darajada 

yomon, insonlarning yashashi - boshdan oxirigacha ma‘nisizlikdan iborat deb hisoblaydi. 

PETITSIYA (lot. petition – iltimos, arznoma) — hukumatning yuqori vakillariga, 

davlat boshlig‗iga jamoa (ko‗pchilik) tomonidan berilgan rasimy ariza, iltimosnoma yoki 

chaqiriq. 

PIKET — fr. 1) soqchilarning kichik otryadi;  2) ish tashlash vaqtida korxonaga  

kiritmaslik  uchun korxonani  qo‗riqlaydigan ishchilar guruhi; 3) talablar bayon etilgan 

shiorlarni navbatma-navbat ko‗tarib, navbatchilik qilib turuvchi odamlar guruhi. 

PILOTAJ (ing. tajriba qurilmasi) — muayyan metodikalarning (anketalar, rejalar, 

intervyu va hakazolarning) validligini  aniqlash, tadqiqot tadbirlarini tekshirib olish  

maqsadida o‗tkaziladigan sinov  tadqiqoti. 

PLATSDARM (fr. place d‟armes, aynan – qo‗shinlar uchun maydon) — 1) biror 

davlatning boshqa bir davlatga hujum qilishida harbiy harakatlarni kengaytirish uchun 

baza sifatida foydalaniladigan hudud. P. operativ yoki strategik ahamiyatga ega bo‗lishi 

mumkin; 2) hujum qilayotgan qo‗shinlarning suv tusig‗idan o‗tib qarshi qirg‗oqni egallab 

olgan yerlari yoki qarama-qarshi qirg‗oqqa chekinish chog‗ida tutib turilgan yer 

maydoni; 3) dengiz desanti asosiy kuchlarining tushishi va yoyilishini ta‘minlash 

maqsadida desant operatsiyasi o‗tkazib, sohil bo‗yida egallangan uchastka. 

PLEBEYLAR (lot. plebei – oddiy xalq) — 1) qadimgi Rimdagi erkin aholi 

tabaqalaridan biri. Ular dehqonchilik, hunarmandchilik va savdo bilan shug‗ullangan. P. 

mil. avv. V-IV asrlarda davlat lavozimlarini egallashlari va patritsiylar bilan nikoh 

tuzishlari mumkin bo‗lmagan. P. patritsiylarga qarshi qattiq kurash olib borgan va 

natijada Rim fuqarolari tarkibiga kiritilgan, majburiy qullik bekor qilingan. 2) o‗rta asrda 

P. atamasi ―oddiy xalq‖ ma‘nosida ishlatilgan. 

PLEBISSIT (lot. plebiscitum – xalq qarori) — umumxalq ovoz berishi shakllaridan 

biri;  xalqaro amaliyotda bir davlat hududini boshqa davlatga berilayotganda aholidan 

fuqarolikni tanlash uchun so‗rov o‗tkaziladi. Ba‘zi mamlakatlarda (mas., Fransiyada) 

referendumning sinonimi. Rasmiy yuridik nuqtai nazardan P. o‗tkazish, unda qanday 

masala hal qilinayotganligidan qat‘i nazar, referendum o‗tkazishdan hech bir farq 

qilmaydi. 

PLENAR (lot. to‗la, umumiy) — biror tashkilot, kengash, qo‗mita va h.k. larning 

barcha a‘zolari ishtirokida o‗tadigan yig‗ilish. 

PLENUM (lot. plenum – to‗la) — biron partiya, jamoat, davlat tashkilotining 

saylab qo‗yiladigan rahbar organi a‘zolarining to‗la tarkibdagi majlisi. 

PLUTOKRATIYA (yun. plutokratia – boylik, kratos – kuch, hokimiyat) — boy 

yuqori sinf hukmron bo‗lgan rasmiy hukumat tizimi. Hokimiyat qonuniy hamda amalda 

boy bo‗lgan yuqori sinf qo‗lida jamlanadi.   

PLYURALISTIK  DEMOKRATIYA — liberal siyosiy tizimdan o‗sib chiqqan va 

uning asosiy tashkiliy tamoyillarini meros qilib olgan demokratiya modeli. Bu 

tamoyillarga konstitutsionalizm, hokimiyatlar bo‗linishi, shuningdek, shaxsiy erkinliklar, 

inson huquqlari, ozchilik muxtoriyati kabi qadriyatlar kiradi. P.d. iqtisodiy, ijtimoiy, 

madaniy, diniy, guruhiy, hududiy, v.h. manfaatlarning hamda ularni bayon etish 

shakllarining (siyosiy partiyalar, jamiyatlar, ittifoqlar, ijtimoiy harakatlar, fuqarolik  

tashabbuslari) xilma-xilligiga asoslanadi. Plyuralistik demokratiyada siyosatning bosh 

harakatlantiruvchi kuchi shaxs yoki xalq emas., guruh ekanligi asoslanadi. Bu 

nazariyaning boshlang‗ich kamchiliklardan biri – voqelikni ideallashtirish, aholini 

guruhlarga mansubligi hissini, fuqarolarning manfaat guruhlarida ishtirokini oshirib 

yuborish. P.d. xilma-xil ijtimoiy guruhlarga o‗z manfaatlarini bayon etish  va raqobatli 

kurashda ularning muvozanatini aks ettiruvchi kompromissli qarorlarni topishga imkon 

beruvchi boshqaruv shaklidir. Real hayotda, G‗arb mamlakatlarida, aholining uchdan bir 

qismidan ko‗p bo‗lmagan miqdori manfaat guruhlarida birlashgan. Shuning uchun ham 

plyuralistik model asosidagi demokratiya ko‗pchilik hokimiyati bo‗lolmaydi. 

PLYURALIZM (lot. pluralis – ko‗plik) — 1) borliqning bir necha (yoki ko‗plab) 

mustaqil ibtidosi yoki bilimning bir qancha asosi mavjud deb hisoblovchi falsafiy qarash. 

Shu bilan birga, siyosatda manfaatlar, g‗oyalar, munosabatlar, qarashlarning ham xilma-

xilligini bildiradi. ―P.‖ terminini 1712-yilda nemis faylasufi X.Volf (1679-1754) kiritgan. 

P.ning aksi - monizm. G‗arb falsafasida juda ko‗p oqim bo‗lib, ular hozirgi falsafaning 

plyuralistik xarakteridan dalolat beradi (pragmatizm, personalizm, hayot falsafasi va b.); 

2) jamiyat siyosiy tizimining xususiyati. Bunda ijtimoiy guruhlar o‗z manfaatlarini o‗z 

vakillari (siyosiy partiyalar, kasaba uyushmalari, diniy va b. tashkilotlar) orqali ifodalash 

uchun tashkiliy tartib-qoida tusini olgan imkoniyatlarga ega bo‗ladilar. Jamiyatni 

demokratiyalash jarayonida P. shakllanib, rivojlanadi: u ijtimoiy guruhlarning turli-tuman 

manfaatlarini aks ettiruvchi har xil qarashlar, fikrlar mavjudligini anglatadi. 

POCHTA (polyakcha poszta) — 1) xat - xabar, gazeta - jurnal, jo‗natma, pul va 

h.k. qabul qilinib - jo‗natiladigan davlat aloqa muassasasi; 2) shu muassasa orqali 

yuborilgan yoki olingan narsa (xat, jo‗natma va b.).  

PODSHOH, podsho, shoh (qadimgi fors, pati - hukmdor va shoh) — 1) Yaqin va 

O‗rta Sharqdagi ba‘zi mamlakatlar hukmdorlari. Dastlab Sosoniylar davlatida qo‗llanila 

boshlagan. 2) Rossiya hukmdorlarining samoderjavie ag‗darilgunga qadar o‗zbeklar 

orasidagi nomi (boshqa nomlari - chor, oq P.). 

POLEMOLOGIYA — urushlar va qurolli mojarolarni o‗rganuvchi fan. 

POLIARXIK  DEMOKRATIYA — 1953-yilda amerikalik olim R.Dal va 

G.Lindblom tomonidan kiritilgan va  quyidagi olti demokratik institutga ega siyosiy 

tizim: mansabdor shaxslarning saylanishi; erkin, halol, muntazam saylovlar; qarashlarni 

erkin bayon etish; axborotning muqobil manbalariga ega bo‗lishi; ittifoqlar mustaqilligi 

va umumiy fuqarolik huquqlari. 

POLIARXIYA (yun. polyarhe – ko‗pchilik hokimiyati) — ko‗pchilik  boshqaruvi. 

POLIETNIK — ko‗p millatli. 

POLIGON (yun. polygonos – ko‗p burchakli) — 1) harbiyda quruqlik yoki 

dengizning qurol - aslahalar va harbiy texnikani sinash, qo‗shinlar (flot kuchlari)ning 

jangovar tayyorgarligiga doir tadbirlarni va taktika borasidagi tadqiqotlarni o‗tkazish 

uchun maxsus jihozlangan qismi; tajriba uchun va ko‗plab ishlab chiqariladigan jangovar 

qurollarni, harbiy texnikani sinash hamda qo‗shinlar (flot kuchlari)ni jalb qilgan holda 

tadbirlar o‗tkazish uchun mo‗ljallangan ilmiy tekshirish muassasasi. 

POLIS (yun. polis, lot. civitas) — shahar - davlat. Yunoniston va qadimgi Italiyada 

jamiyat va davlatni ijtimoiy - iqtisodiy va siyosiy tashkil etishning alohida shakli. P. 

davlat apparati to‗la huquqli erkak fuqarolarning xalq majlisi (apella, ekklesiya), kengash 

(gerusiya, areopag, bule, senat) va turli saylanuvchi mansabdor shaxslar (magistratlar)dan 

tashkil topgan. P.lar oligarxik (mas., Sparta) yoki demokratik (mas., Afina) bo‗lgan. 

P.dagi shahar aholisining bir qismi (meteklar, perieklar, har qanday huquqlardan mahrum 

bo‗lgan qullar) fuqarolar tarkibiga kiritilmagan va huquqsiz bo‗lgan. P. Yunonistonda 

mil. av. IV asrning boshida (eng rivojlangan davri mil. av. V asr), Rimda mil. av. III-I 

asrlarda (eng rivojlangan davri mil. av. V-III asrlar) inqirozga uchragan. 

POLITEIZM (poli... va yun. theos – xudo), ko‗pxudolik — ko‗p xudolarga e‘tiqod 

qilish. Monoteizm (yakka xudolik)ning aksi. Qadimgi Misr, Yunoniston, Rimdagi dinlar 

P.ga asoslangan dinlardir. 

POLITIYA — siyosiy xarakter kasb etuvchi hokimiyatni vakil etishga asoslangan 

jamiyat. Aristotelga binoan, barchaning manfaatlari uchun ko‗pchilikning boshqaruvi. 

POLITOLOG — siyosat sohasidagi mutaxassis. 

POLITOLOGIYA (yun. politika – davlat yoki ijtimoiy ishlar, logos – ta‘limot- 

siyosat haqidagi ta‘limot) — siyosat, siyosiy munosabatlar, institutlar, me‘yorlar, 

dunyoqarash v.h. to‗g‗risidagi  integrativ fan. Uning siyosiy mohiyati jamiyatning siyosiy 

hayoti va siyosiy munosabatlarida ro‗y beradigan voqea-hodisalar, o‗zgarishlarni ilmiy-

nazariy jihatdan asoslab berish bilan belgilanadi. XIX asrning ikkinchi yarmida deyarli 

bir vaqtda AQSHda va g‗arbiy Yevropada shakllandi. Ob‘ekti - jamiyat hayotining  

siyosiy sohasi; predmeti - siyosiy hokimiyat shakllanishi, amal qilishi va o‗zgarishi 

qonuniyatlari. Funksiyalari - nazariy-bilish, dunyoqarashni  shakllantirish, metodologik, 

boshqarish, bashorat,  baholash. 

POLITSIYA (nem. polizei; yun. politeia – davlat tomonidan boshqarish, 

ma‘muriyat) — 1) jamoat tartibini saqlash va jinoyatchilikka qarshi kurash bo‗yicha 

tuzilgan maxsus organlar tizimi. P. huquqbuzarlikning ayrim turlari yuzasidan tekshiruv 

ishlarini olib boradi; 2) harbiy P. - ayrim davlatlar (AQSH, Buyuk Britaniya, GFR va b.) 

qurolli kuchlaridagi xizmat turi, yo‗l harakatini nazorat qiladi, qochoqlar (dezertirlar)ni 

ushlash, jinoyatlarni tekshirish va b.ni amalga oshiradi; 3) RF.da 1993-yil Soliq P.si 

tuzilgan; 4) Oktabr to‗ntarishigacha Turkiston general-gubernatorligida ham P. bo‗lgan. 

Mas., Toshkent shahrida Yangi shahar va Eski shaxar P. boshqarmasiga bo‗lingan. P. 

shtati 307 kishidan iborat bo‗lgan. O‗zbekiston Respublikasida militsiya P. funksiyasini 

bajaradi. 

POLYARIZATSIYA — ijtimoiy guruhlar yoki muayyan bir jamiyatning ikkita 

asosiy qutbga bo‗linib ketib, ular o‗rtasidagi keskin qarama qarshilik holatlarining 

yuzaga kelishi. 

POPULIST YETAKCHI — siyosiy yetakchik turlaridan biri bo‗lib, u xalq 

muhabbatini tez qozona oladi, negaki u odamlarning intilishlari, ehtiyojlari, dardu - 

alamlarini bayon etadi. Populist yetakchi ommaning noroziligi, g‗azabi, xissiyotlariga 

tayanib qandaydir dolzarb g‗oyani targ‗ib qiladi. Mas.,; imtiyozlarni bekor qilish, 

millatchilik v.x. Ko‗pincha u murakkab muammolarni nihoyatda soddalashtirib 

ko‗rsatadi, o‗zi ilgari surgan shiorlar va g‗oyalarning ijtimoiy va siyosiy oqibatlarini 

jiddiy tahlil qilib ko‗rmaydi. U muammolarni "tez va oson hal qilish yo‗llarini taklif 

egtanida, haqiqatan o‗zi ega bo‗lgan imkoniyatlardan emas., xalqqa ma‘qul gap aytib o‗z, 

obro‗sini ko‗tarish maqsadidan kelib chiqadi. Ammo siyosatda oson yo‗llar yo‗q. 

Populizm keng quloch yoyishining sabablaridan biri esa fuqarolarning siyosatdan, 

mulkdan begonalashganligi, xilma - xil va‘dalarga onson ishonishidir. Bunday vaziyatda 

chuqur o‗ylab, tahlil qilib ko‗rilmagan va‘dalarini beruvchi siyosatchi o‗z mavqeini 

ko‗tarishini o‗ylar ekan, garovga  mamlakat tinchligi va osoyishtaligini qo‗yishi ma‘lum. 

POPULIZM (lot. populous – xalq) — tez orada natijaga erishish imkonini  

beruvchi siyosiy oqim, ―siyosatdagi uslub‖. U ommaning murakkab masalalarni oson 

tushuntirishlarga, oddiy, lekin chiroyli shiorlarga moyilligiga asoslanadi. Siyosiy 

faoliyatda poppulizm - puch va‘dalar, yolg‗on shiorlar vositasida hokimiyatga erishish 

(yoki unda qolish) uchun saylovchilarni chalg‗itishda namoyon bo‗ladi. ―Xalq ichiga 

kirish‖, ―to‗g‗ridan-to‗g‗ri‖ muloqot vositalaridir. Xalq ehtiroslari va ehtiyojlaridan 

foydalanib, ularni aldash, yolg‗on va‘dalar bilan o‗z siyosiy maqsadlariga erishish, 

obro‗ga erishish o‗yinlari. 

POPULYARLAR (lot. populares – xalqchil) — qadimgi Rimda qishloq va shahar 

aholisi manfaatlarini ifoda etuvchi xalq partiyasi. 

PORAXO„RLIK — pora olish, pora berish, bu ishda vositachilik qilish kabi 

mansabdorlikjinoyatlari. P. moddiy boylik yoki mulkiy manfaat evaziga muayyan 

harakatlarni bajarish yoki bajarmaslik bilan tavsiflanadi. 

PORTFELSIZ VAZIR — hukumat tarkibiga kiruvchi va muayyan masalalar 

yuzasidan mas‘ul bo‗lgan ministrning rasmiy (ramziy) nomi. Portfelsiz ministrlar alohida 

tarmoq (vazirlik)qa rahbarlik qilmay, hukumat tomonidan ko‗riladigan ayrim masalalarni 

hal qilishda yoki uni ijro etilishida mas‘ul bo‗ladilar. 

POSTINDUSTRIAL JAMIYAT — zamonaviy rivojlanish  nazariyalarida bir 

qator davlatlarning bugungi holatini belgilash uchun qo‗llanadigan tushuncha. 

Rivojlangan mamlakatlarda XX asrning ikkinchi yarmidan ijtimoiy taraqqiyotda vujudga 

kela boshlagan yangi bosqich. Termin o‗tgan asrning 70-yillaridan ishlatila boshlandi 

Uni Bell kiritgan va shunday jamiyatning asosiy belgilarini ham ko‗rsatgan: xizmat 

ko‗rsatish iqtisodiyotini yaratilishi, ilmiy-texnik mutaxassislar qatlamining ustunligi, 

jamiyatda nazariy bilimlarning  yangiliklar va siyosiy qarorlarning manbai sifatidagi 

markaziy roli, texnologik o‗sish «intellektual»  texnikaning yangi turlarining yaratilishi. 

«Postindustrial jamiyat» ning turli konsepsiyalarini Z.Bjezinskiy, J.Blbreyt, Toffler, 

A.Turen, Xabermaslar ishlab chiqishgan. «Postindustrial jamiyat» nazariyalarining paydo 

bo‗lishi uchun asosni bir qator mamlakatlarda XX asrning 60-70-yillarida iqtisodda ro‗y 

bergan tarkibiy o‗zgarishlar tashkil etdi. U og‗ir sanoat o‗rniga yangi, «ilmga 

asoslangan» sohalarni ilgari surdi; «bilimlar industriyasi», kompyuterlashtirish rivoji, 

ko‗p tarmoqli axborot tizimlari ishlab chiqarishdagi markazlashuvni emirdi. Yuqoridagi 

o‗zgarishlar asosida jamiyatlarning tarixiy evolyutsiyasi tarixiy (an‘anaviy, agrar) 

industrial va postindustrial davrlarga bo‗lindi. Bu davrlarning  har birida  turli institutlar 

yetakchi rol o‗ynaydi: an‘anaviy jamiyatda – din va armiya; industrial jamiyatda - sanoat-

moliya korporatsiyalari va postindustrial jamiyatda - universitetlar. «Postindustrial 

jamiyat» nazariyalarida jamiyat texnika, ijtimoiy qatlamlar, siyosat, ma‘naviy qadriyatlar 

singari omillarning o‗zaro ta‘siriga asoslangan tizim sifatida qaraladi; iqtisod «hayot 

sifati» ni yaxshilash uchun yo‗naltiriladi; ijtimoiy dasturlar kengaytiriladi. Ziddiyatlar va 

ihtiloflar ijtimoiy-sinfiy munosabatlar sohasidan jamiyatning industrial  va postindustrial 

sohalari o‗zaro munosabatlari, iqtisod va madaniyatga ko‗chadi. Shuningdek, 

insonlarning tezkor texnologik o‗zgarishlarga moslashishi muammolari bilan bog‗liq 

keskinliklar ham mavjud. P.j.da xizmat sohalarining ahamiyati ortadi, fan va ta‘lim 

asosiy o‗rinni egallaydi; ijtimoiy tizimda yetakchilik mavqei olimlar va kasb 

mutaxasisslariga o‗tadi; nazariy bilim yangiliklar kiritish va siyosatni shakllantirish 

manbai bo‗lib xizmat qiladi; axborot olish, tarqatish va undan foydalanish jamiyat 

faoliyatida muhim ahamiyat kasb etadi. 

POSTULAT (lot. postulatum – talab) — biror ilmiy nazariyada isbotsiz qabul 

qilinadigan, lekin biron asosi bo‗lgan prinsip yoki qoida. P., odatda, biror mulohazaga 

ko‗ra asoslanadi, ana shu asoslash uning qabul qilinishiga sabab bo‗ladi. P. tushunchasi 

aksioma tushunchasining sinonimi sifatida ham qo‗llaniladi. 

POTENSIAL (lot. potentia – salohiyat, imkoniyat, quvvat) — biror vazifani hal 

etish va ko‗zlangan maqsadga erishishda foydalaniladigan manba, imkoniyat, mablag‗, 

zaxiralar; ayrim shaxs, jamiyat, davlatning muayyan sohadagi salohiyatlari (mas., 

iqtisodiy P.). Shuningdek, P. hali foydalanilmagan, biroq zarur vaqtda  foydalanish 

mumkin bo‗lgan imkoniyatlar ham hisoblanadi. 

POYTAXT — davlatning bosh shahri, mamlakatning ma‘muriy-siyosiy markazi. 

P., odatda, markaziy (umummilliy) hukumat, parlament va sud muassasalari qarorgohi 

hisoblanadi. Odatda, P. alohida boshqaruv tartibi bo‗lgan mustaqil ma‘muriy birlikka 

ajratiladi. Ko‗pchilik federativ davlatlarda P. federatsiyaning biron-bir sub‘ekti tarkibiga 

kirmaydigan va federatsiyaning mustaqil sub‘ekti hisoblanmaydigan maxsus federal 

okrug hududida joylashgan bo‗ladi. 

POZITIV (lot. positivus – musbat, ijobiy) — ijobiy tajribaga, faktlarga, real 

vokelikka asoslangan. Teskarisi - negativ. 

POZITIV HUQUQLAR — davlat, shaxslar va tashkilotlarning fuqaroga u yoki, bu 

imtiyozlarni berish, muayyan harakatlarni amalga oshirish bo‗yicha vazifalarini 

belgilaydi. Barcha ijtimoiy huquqlar pozitiv tabiatga ega. Pozitiv huquqlarni amalga 

oshirish uchun davlat muayyan resurslarga, ijtimoiy - iqtisodiy rivojlanish darajasiga ega 

bo‗lishi kerak. 

POZITIVIZM (lot. positivus – ijobiy, xayoliy) — metafizik, tushuntirishlardan 

holi, isbotlanuvchi va foydali ―ijtimoiy nazariyani‖ asosan tabiiy fanlar metodologiyasiga 

tayanib yaratishga urinish. 

POZITSIYA (lot. positio – holat, vaziyat) — 1) biron narsaning joylashishi, 

dastlabki o‗rni; 2) biron-bir masala yuzasidan bildirilgan fikr, nuqtai nazar; dalil, voqea, 

hodisaning muayyan bahosi; shu bahoga muvofiq amalga oshirilgan xatti-harakat. 

PRAGMATIZM (yun. pragma – ish, faoliyat, amaliyot) — amaliy va foydali natija 

beruvchi faoliyatnigina tan oladigan,  politologiyaning nazariy - metodologik asoslaridan 

biri bo‗lgan falsafiy, ijtimoiy, siyosiy qarashlar tizimi. Asoschisi Pirs (XIX asrning 70-

yillari). 

PRAKSIOLOGIYA (yun. faoliyat  bilan bog‗liq) — sotsiologik tadqiqotlar 

yo‗nalishi. U faoliyat  yoki  faoliyatlar birligini ularning samaradorligi  nuqtai nazaridan 

o‗rganadi. 

PRAYMERIZ — AQSHda dastlabki saylovlarni o‗tkazish orqali deputatlikka 

nomzodni ko‗rsatish. Tegishli partiyani qo‗llab-quvvatlovchi saylovchilar saylov 

o‗tkazish yo‗li bilan o‗zlari qo‗llab-quvvatlagan nomzodni deputatlikka nomzod sifatida 

tavsiya etishni hal etadilar. Ochiq praymerizda saylovchi o‗zining biror-bir partiyaga 

mansubligini isbotlashi shart emas. Saylovchi qaysi partiyaning nomzodiga ovoz 

bermoqchi bo‗lsa, saylov bo‗yicha mas‘ul bo‗lgan shaxsdan o‗sha partiyaning saylov 

byulletenini oladi. Yashirin praymerizda esa saylovchi o‗zining muayyan partiyaga 

mansubligini isbotlashi kerak: qasamyod keltirishi yoki kelajakdagi saylovlarda aynan 

shu partiyaga ovoz berish uchun bayonot berish zarurdir. 

PREAMBULA (lot. praeambulus – oldinda boruvchi, fr. kirish so‗zi) — xalqaro 

shartnoma yoki bitimning kirish qismi bo‗lib, unda odatda prinsipial qoidalar va sabablar, 

shartnomani tuzish uchun asoslar bayon etiladi.  

PREFEKT (lot. boshliq) — qadimgi Rimda va  ba‘zi zamonaviy davlatlarda 

mansabli kishilarning  nomi. Mas., Fransiyada prefekt - departamentdagi yuqori mansabli 

kishi bo‗lib, unga politsiya bo‗ysunadi. 

PREFEKTURA — prefekt boshchilik qiladigan ma‘muriy boshqarma va u 

joylashgan bino. 

PREFERENSIYA (lot. praeferentia – afzal ko‗raman) — biror bir faoliyat turini 

qo‗llab quvvatlash uchun ayrim davlatlar, korxonalar, tashkilotlarga beriladigan 

afzalliklar, imtiyozlar. Soliqlarni kamaytirish, bojxona bojlaridan tashlamalar, 

to‗lovlardan ozod qilish, imtiyozli kreditlar taqdim etish shakllarida amalga oshiriladi. P. 

davlat tomonidan beriladi va aniq manzilli xarakterga ega bo‗ladi. Davlatlararo 

munosabatlarda P. ham o‗zaro, ham bir tomonlama tartibda bo‗lishi mumkin. 

PRELIMINAR (lot. prae-oldi, limen- ostona, boshlanishi) — dastlabki. P. Tinchlik 

shartnomasi – urushayotgan tomonlar o‗rtasidagi dastlabki bitim bo‗lib, unda bo‗lajak 

tinchlik shartnomasining asosiy qoidalari: urush holatini to‗xtatish shartlari, hududiy 

o‗zgarishlari, davlat chegaralari, harbiy asirlarni almashtirish, zararlarni qoplash va shu 

kabilar yozib qo‗yiladi. 

PREMER (fr. birinchi) — bosh vazir, birinchi vazir, vazirlar mahkamasining 

boshlig‗i. 

PREROGATIVA (lot. praerogativa – afzallik, birinchilik) — biror sohada yoki 

biror bir masala yuzasidan davlat organi yoki rasmiy shaxs ega bo‗lgan favqulodda 

huquq. P. shaxsga  yoki tashkilotga egallab  turgan mavqei beruvchi ustunlik hisoblanadi.  

PRESSA (fr. presse) — vaqtli matbuot, ya‘ni gazeta va jurnallarning umumiy nomi. 

PRESS-ATTASHE (fr. presse – vaqtli matbuot va attaché – quyi diplomatik 

daraja) — diplomatik vakolatxonaning matbuot masalalari bilan shug‗ullanuvchi xodimi. 

PRESS-BYURO (ing. pressbureau, fr. presse – vaqtli matbuot va bureau -byuro, 

ijro etuvchi va rahbar organ) — s‘ezd, konferensiya, kengash ishini yoritayotgan 

jurnalistlariga ko‗maklashish uchun ana shu anjumanlar o‗tayotgan vaqtda tuziladigan 

axborot xizmati. 

http://www.lex.uz/dictionary?word=%D0%9F%D0%A0%D0%90%D0%99%D0%9C%D0%95%D0%A0%D0%98%D0%97

PRESS-KONFERENSIYA (ing. press-conference, fr. presse – vaqtli matbuot va 

lot. conferentia – yig‗ilish, kengash) — rasmiy, davlat, davlat arboblari, olimlarning va 

h.k. matbuot, radio, televidenie, telegraf-axborot agentliklari bilan  keng ijtimoiy qiziqish 

tug‗dirayotgan masalalar bo‗yicha uchrashuvi, suhbati. 

PRESTIJ — individ yoki guruhning mavqeiga asosan ko‗rsatiladigan hurmat. 

PRETSEDENT (lot. praecedens – oldingi, oldinda  ketuvchi) —  o‗tmishda bo‗lib 

o‗tgan va hozirgi vaqtda ana shunday harakatlar qilish uchun namuna yoki asos bo‗lib 

xizmat qiluvchi hol, ish, voqea. Mas., sudning biror murakkab ish yuzasidan qarori sud P. 

bo‗lib xizmat qilishi mumkin; keyin shunga o‗xshash ishlarni ko‗rayotganda ana shu 

qarorga amal qilinadi. 

PREVENTIV (lot. praevenire – biror narsaning oldini olish, ogohlantirish) - 

boshqa tomonning xavfli harakatlarining oldini olish. P. yadro zarbasi, P. yadro urushi – 

AQSH tomonidan ―sovuq urush‖ davrida sotsialistik mamlakatlarga qarshi qaratilgan 

doktrinasi. 

PREZIDENT (lot. praesidens – oldinda o‗tiruvchi) — 1) hozirgi ko‗pchilik 

(respublika shaklida idora qilinadigan) mamlakatlarda saylab qo‗yiladigan davlat 

boshlig‗i. Parlamentar respublikalarda prezident parlament tomonidan saylanadi. 

Prezidentlik respublikalarida to‗g‗ridan-to‗g‗ri yoki bavosita saylov natijasida saylanadi. 

Prezidentlik lavozimi – siyosiy tabiatga ega; prezident vakolatlari muddati cheklangan. 

Prezidentlar konstitutsion va ijrochi bo‗lishi mumkin. Konstitutsion prezident maqomi 

Konstitutsiya bilan belgilanadi. Bunga misol qilib Hindiston, Isroil, Germaniya 

prezidentlarini keltirish mumkin. Bu turdagi prezidentlar parlament respublikalari uchun 

xos bo‗lib, ular asosan mamlakatni tashqi siyosatda taqdim etishga doir vazifalarni 

bajaradilar. Bu yerda ijro hokimiyati to‗laligicha premer-ministr yoki vazirlar mahkamasi 

tomonidan boshqariladi. Ijrochi prezident o‗zida davlat boshlig‗i va hukumat boshlig‗i 

lavozimlarini birlashtirgan shaxs va u ijro hokimiyatini to‗liq nazorat etadi. Ijrochi 

prezident hokimiyati Konstitutsiya, parlament tomonidan cheklanishi mumkin. Bunday 

cheklovlar bo‗lmagan hollarda mutloq prezidentlik boshqaruvi amal qila boshlashi va u 

bir kishining ustunligini o‗rnatishi mumkin. Prezident jamiyatda bajaradigan asosiy 

funksiyalar: a) kafolot funksiyasi. Prezident Konstitutsiya, mustaqillik, davlat yaxlitligi, 

suverenitet, inson erkinliklari va huquqlarining kafolotidir. Fransiyada prezident sud 

organlari mustaqilligini kafolotlaydi. Bu funksiyaga ko‗ra jamiyat aynan prezident 

jamiyat barqarorligi va Konstitutsiya amal qilishini ta‘minlashiga ishonadi; b) hakamlik - 

integrativ funksiyasi. Bu funksiyaning mavjudligi davlat hokimiyatining bo‗linishi, 

ularning uyg‗unlikda faoliyat ko‗rsatishini ta‘minlash zarurati bilan izohlanadi. Buning 

uchun prezident munozarali mas.,i sud (Konstitutsion sud) e‘tiboriga qaratishi, 

saylovchilarga murojaat etib, referendum orqali ularning fikrini bilishi, parlamentni 

muddatidan avval tarqatib yuborishi mexanizmlariga tayanadi; c) nazorat funksiyasi. Bu 

funksiya hukumatning prezident oldida hisobotliligi, ba‘zi vazirliklarning bevosita davlat 

rahbariga itoat etishi, hukumatning me‘yoriy aktlarini bekor qila olishi huquqlari orqali 

amalga oshadi. BMTga a‘zo bo‗lib kirgan 189 mamlakatning 140 dan ortigida P. 

lavozimi joriy qilingan (2000). Bunday boshkaruv shakli ilk bor 1787 y. AQSHda davlat 

va hukumat boshlig‗i lavozimlarini bir shaxsda birlashtirish natijasida vujudga kelgan. U 

xuddi shu yerda davlat boshlig‗ini umumiy saylovlar orqali saylash an‘anasi kiritildi. 

Hozirgi kunda prezident - ko‗pgina siyosiy tizimlarning ajralmas qismi. Ammo har bir 

davlat o‗z prezidentining siyosiy hayotdagi o‗rnini o‗zi belgilaydi. Prezidentning siyosiy 

tizimdagi o‗rni odatda Konstitutsiyada belgilab beriladi. O‗zbekiston tarixida birinchi 

P.lik lavozimi 1990 y. 24 martda ta‘sis etildi. 1991 y. 29 dekabrda esa alternativ asosda 

o‗tkazilgan umumxalq saylovida I.A.Karimov O‗zbekiston Respublikasining P.i etib 

saylandi. 2) ayrim ilmiy va jamoat tashkilotlarida, partiyalar, jamiyatlar, uyushmalar (shu 

jumladan, xalqaro uyushmalarda ham) ijrochi organ boshlig‗i. 

PREZIDENTLIK BOSHQARUVI — favqulodda holatlar joriy etilganda davlat 

boshqaruvida qo‗llaniladigan vaqtinchalik boshkaruv shakli. U, asosan, federativ 

tuzilishdagi davlat boshqaruvi (mas., AQSH, Hindiston)da qo‗llaniladi. Sub‘ektlar 

federal konstitutsiya yoki qonunlarni, hukumatning qonuniy talablarini buzganda, inson 

huquqlari poymol etilganda, jiddiy tartibsizliklar ro‗y berganda, federativ davlatning 

yagonaligiga xavf solinganda, kuchli zilzila, suv toshqinlari va sh.k.da amalga oshiriladi. 

P.b. davlat boshlig‗ining maxsus farmoni (dekreti) bilan e‘lon qilinadi. P.b. paytida 

tegishli davlat hokimiyati va boshqaruv organlari vakolatlari to‗xtatiladi, ularning 

vazifasini bajarish prezident tuzadigan organ yoki prezident tayinlagan mansabdor shaxs 

zimmasiga yuklanadi. 

PREZIDENTLIK RESPUBLIKASI — bunda davlatni xalq tomonidan 

saylanadigan, juda keng vakolatlarga ega bo‗lgan prezident boshqaradi. U davlatning 

ham, hukumatning ham boshlig‗idir. Mas., AQSH, Meksika va h.k. odatda prezident ayni 

vaqtda hukumat boshlig‗i vazifasini ham bajaradi. Qonun chiqaruvchi organ parlament - 

alohida saylovlar natijasida, prezident - alohida saylovlar natijasida shakllanib, bir - 

birlaridan mustaqildirlar. Tarixan boshqaruvning bu shakli AQSH Konstitutsiyasi asosida 

1787-yilda kiritilgan. O‗zbekiston davlat tuzumi – Respublika. Davlat boshlig‗i – 

Prezident. 

PREZIDIUM (lot. praesidium - raislik qilish) — majlis, kengashni bamaslahat olib 

borish uchun saylangan shaxslar guruhi, hay‘at; ayrim jamoat tashkilotlari, ilmiy 

muassasalar va b.ning doimiy rahbar organi. 

PRIMAT — lot. birinchilik, ustunlik, ahamiyati juda zo‗r, hukmron rol. 

PRIMER-MINISTR (fr. preimer – birinchi) — bosh vazir. Davlat boshlig‗i 

tomonidan tayinlanadigan hukumat boshlig‗i. P.-m. parlamentda ko‗pchilikka ega 

bo‗lgan partiya yoki partiya koalitsiyasining lideri, ko‗pchilikning parlament 

fraksiyasining rahbari. 

PRIMITIV – (lot. ibtidoiy, dastlabki) oddiy, tuzilishi murakkab bo‗lmagan; qoloq. 

PRINSIP (lot. principium – asos, boshlanishi) — nazariyada, fanda, siyosatda 

boshlang‗ich qoida, rahbar g‗oya, hulq-atvorlarning bosh qoidasi, tamoyili va h.k.  

PRINSIPIALLIK — har qanday masala, vazifaga qabul qilingan prinsiplarni izchil 

o‗tkazish pozitsiyasidan yondashish va buni uddalash qobiliyati; amalda va nazariyada 

o‗z e‘tiqodiga izchil amal qilish; ishi va so‗zi o‗rtasida tafovut, ziddiyatning yo‗qligi. 

PRIORITET (lot. birinchi) — birinchilik. 

PROFESSIONAL ARMIYA — shaxsiy tarkib  uchun  harbiy xizmat asosiy kasb 

hisoblangan armiya. 

PROFESSIONAL PARLAMENT — deputatlari doimiylik asosida ishlaydigan, 

asosiy vazifasi qonun yaratishdan iborat bo‗lgan parlament. 

PROGNOZLASH (yun. prognosis – oldindan ko‗rish) — 1) bashorat qilish. 2) 

biron ijtimoiy hodisani maxsus ilmiy tadqiq etish (mas., siyosiy P.) 

PROGRESS (lot. progressus – oldinga harakatlanish) — rivojlanishning quyidan 

yuqoriga boradigan yo‗nalishi. Jamiyatning quyi darajasi va shakllaridan yuqori darajasi 

va shakllariga qarab uzluksiz rivojlanishi, taraqqiyot. Ishlab chiqaruvchi kuchlarning 

rivojlanishi zaminida ro‗y beradigan ijtimoiy P. o‗z shakli va sur‘ati jihatidan turlicha 

bo‗lgan ziddiyatli jarayonlardan iborat. P.ning teskarisi- regress. 

PROKURATURA (lot. procurare – g‗amxo‗rlik qilish) — ayrim mamlakatlarda 

jinoiy ishlarni qo‗zg‗atish, ayblovni yoqlash, sud protsessida davlat manfaatlarini himoya 

qilish vakolatlari yuklatilgan maxsus davlat organi (organlar tizimi). Dastlab XIII-XIV 

asrlarda Fransiyada yuzaga kelgan. Bir qancha mamlakatlarda P.ga barcha fuqarolar, 

tashkilotlar va mansabdor shaxslarning qonunlarni aniq va bir xilda bajarishi ustidan 

nazorat qilish vazifasi ham kiradi. Muayyan mamlakatlarda P. sudning tarkibiy qismi 

hisoblanadi, boshqalarida esa tashkiliy jihatdan undan ajratilgan. 

PROLETAR INQILOB — SSSRda mavjud bo‗lgan kapitalizm sharoitida 

jamiyatning rivojlanishida ro‗y beradigan chuqur sifat o‗zgarishlarni ishchilar sinfi 

tomonidan amalga oshirilishi. 

PROLETARIAT — ishchilar sinfi (SSSRda mavjud bo‗lgan kapitalizm 

sharoitida). 

PROLONGATSIYA (fr. prolongation, lot. prolongare – cho‗zish, uzaytirish) — 

bitim, veksel va shartnomalarning amal qilish muddatlarini uzaytirish. P. kelishuvlar, sud 

qarorlari, davlat hokimiyati aktlarida o‗z aksini topadi. Iqtisodiy harakatlar, huquqiy 

sohalarda keng qo‗llaniladi. P., asosan, vastinchalik kuchga ega va u asosiy 

hujjatlardagidek amal qilish huquqini ta‘minlaydi. Tadbirkorlikni kengaytirishda 

iqtisodiy aloqalarning uzilib qolmasligini ta‘minlash P.dan keng foydalanishni taqozo 

etadi. 

PROMULGATSIYA (lot. promulgatio – e‘lon qilish) — bir qator xorijiy 

davlatlarning konstitutsiyaviy huquqiga ko‗ra, vakolatli organ tomonidan qabul qilingan 

va tasdiqlangan qonunning davlat boshlig‗i tomonidan konstitutsiyada yoki qonunda 

belgilangan muddatda rasmiy bosma nashr orqali e‘lon qilinishi. P. deganda qonunni 

rasmiy e‘lon qilish haqidagi farmoyishni o‗zida aks ettirgan maxsus aktning e‘lon 

qilinishini tushunish mumkin. Odatda, P. davlat boshlig‗ining farmoni, farmoyishi, 

buyrug‗i yoki shunga o‗xshash huquqiy akti bilan amalga oshiriladi, bunda davlat 

boshlig‗ining bunday huquqiy akti ommaviy nashrlarda P. qilinayotgan qonun akti bilan 

birga e‘lon qilinadi. Qonun P. dan keyingina majburiy kuchga ega bo‗ladi. 

PROPAGANDA (lot. propaganda – tarqatilishi kerak bo‗lgan) — siyosiy, falsafiy, 

ilmiy, badiiy va b. g‗oyalarni ijtimoiy ongga joriy qilish va ommaviy amaliy faoliyatni 

faollashtirish maqsadida ularni yoyish, tor ma‘noda – ommada muayyan dunyoqarashni 

shakllantirish maqsadida siyosiy yoki g‗oyaviy P. olib borish. 

PROPORSIONAL SAYLOV TIZIMI — saylov tizimi ko‗rinishlaridan  biri. 

Proporsional qismlarning butunga nisbatan to‗g‗ri  nisbatga egaligini bildiradi. U 

partiyaviy ro‗yxatlar asosida ovoz berishni ko‗zda tutadi. Saylovchilar nomzodlarning 

partiyaviy a‘zoligiga ko‗ra tuzilgan  bir necha ro‗yxat ichidan o‗zi istagan ro‗yxatni 

(ayrim hollardagi o‗zi ma‘qul topgan nomzodlarni) belgilaydi. Ovozlarni sanash 

http://www.lex.uz/dictionary?word=%D0%9F%D0%A0%D0%9E%D0%9C%D0%A3%D0%9B%D0%AC%D0%93%D0%90%D0%A6%D0%98%D0%AF%20(%D0%BB%D0%BE%D1%82.%20%E2%80%9Cpromulgatio%E2%80%9D

jarayonida partiyalar parlamentda egallagan joylar soni ushbu partiyalarga berilgan 

ovozlar soniga proporsional bo‗ladi. U yoki bu partiyaning mandatlari  sonini aniqlash 

uchun  «saylov metri», ya‘ni bir deputat saylanishi uchun  kerak bo‗lgan  eng kam 

ovozlar soni belgilanadi. Shuningdek,  partiyaviy fragmentatsiyaning oldini olish 

maqsadida deyarli barcha mamlakatlar qonunchiligida parlamentga kirish uchun partiya 

yengib o‗tishi kerak bo‗lgan chegara  belgilab beriladi (odatda, saylovchilarning 5 %  

ovozi miqdorida). P.s.t. ovoz berish natijalarini aniqlashning birmuncha murakkab tartibi 

bo‗lib, bunda mandatlar o‗z nomzodlarini vakillik organlariga qo‗ygan siyosiy partiyalar 

va b. ommaviy harakatlar o‗rtasida ular tomonidan olgan ovozlarning soniga mos 

ravishda taqsimlanadi. P.s.t.da katta - katta saylov okruglari tuzilib, ularda har bir partiya 

o‗z vakillarining ro‗yxatini ilgari suradi, saylovchilar esa tegishli partiyalar yoki 

ommaviy harakatlar tomonidan ko‗rsatilgan vakillarning ruyxati uchun ovoz beradi. 

Ovoz berish natijalarini aniqlash uchun saylov mezoni (yoki kvota), ya‘ni bir deputatlik 

mandatini olish uchun zarur bo‗lgan ovozlar miqdori (odatda, kamida 4-5% qilib) 

o‗rnatiladi. Bunda, shartga ko‗ra, muayyan jamoat birlashmalarining nomzodlari ana shu 

belgilangan ovozlarni olgandan keyingina mandatlarni taqsimlashda qatnashadi. Avvalo 

saylovchilar bergan ovozlar miqdori deputatlik o‗rinlarining soniga bo‗linadi. Shunda 

bitta mandat doirasidagi ovozlar soni ma‘lum bo‗ladi. Keyin har bir partiya olgan ovozlar 

alohida-alohida hisoblab chiqiladi. Bu miqdor deputatning bir mandati uchun zarur 

bo‗lgan ovozlar miqdoriga bo‗linadi. Shunda mazkur siyosiy partiya yoki ommaviy 

harakatga berilgan deputatlik o‗rinlari soni kelib chiqadi. Bunday tizimda saylovchi 

amalda nomzod uchun emas., balki siyosiy partiya ro‗yxati uchun ovoz beradi. 

Saylovchilarning ovozi belgilangan me‘yor doirasida va mutanosib ravishda deputatlar 

mandatlari sonini keltirib chiqaradi. Bu o‗rinlar partiya rahbar organlari tomonidan 

partiyaviy ro‗yxatning bosh qismidan joy olgan nomzodlarga beriladi. P.s.t. Isroil, 

Vengriya, Avstriya, Daniya, Ispaniya, Polsha va b. mamlakatlarda mavjud.  

PROROGATSIYA (lot. cho‗zish) — davlat boshlig‗ining qarori bilan  parlament 

majlisini keyinga qoldirish. 

PROTEKSIONIZM (lot. protectio – panalash, homiylik) — davlatning ichki 

bozorni chet el raqobatidan himoya qilish va tovar ishlab chiqaruvchilarning tashqi 

bozorga chiqishini rag‗batlantirishga qaratilgan iqtisodiy va huquqiy siyosati. Yevropada 

kapitalning dastlabki jamg‗arilishi davri (XVI- XVIII asrlar)da paydo bo‗ldi va yuzaga 

kelayotgan sanoatni rivojlantirishga yordam ko‗rsatdi. Rivojlangan mamlakatlarda o‗z 

fermerlarini qo‗llab-quvvatlash va ichki oziq-ovqat bozorini himoya qilishga qaratilgan 

agrar P. keng qo‗llaniladi. O‗zbekistonda ham tashqi savdoni davlat tomonidan tartibga 

solishda P. siyosati qo‗llaniladi. Bu siyosat asosida import o‗rnini bosuvchi va 

eksportbop mahsulotlar ishlab chiqarishni rag‗batlantirish, eksport to‗lovlarini 

kamaytirish, ichki bozorni sifatli tovar bilan ta‘minlash, tashqi savdoni mamlakat 

iqtisodiyoti manfaatlariga to‗la bo‗ysundirish strategiyasi turadi. 

PROTEKTORAT (lot. protector – himoyachi, homiylik qiluvchi) —  kuchli 

davlatning kuchsiz davlat ustidan rasmiy homiylik qilishi. Amalda rivojlangan davlatlar 

tomonidan iqtisodiy va siyosiy jihatdan kuchsiz mamlakatlarga majburan qabul qilinar 

edi. P. ko‗pincha protektorat o‗rnatilgan davlat hududini okkupatsiya qilish bilan birga 

amalga oshirilar edi. P. qaram mamlakatni to‗la bosib olish va o‗ziga qo‗shib olishda 

ayrim hollarda faqat o‗tish formasi bo‗lib ham hisoblanadi.(Mas., Buyuk Britaniya 1914-

yilda Misr ustidan protektorat o‗rnatdi, aslida esa uni 1882-yilda bosib olgan edi). 

PROTEST (lot. protestor – oshkora isbotlayman) — prokurorning norozilik xujjati. 

O‗zbekiston Respublikasida P. qonunga zid bo‗lgan hujjatni qabul qilgan organga yoki 

mansabdor shaxsga, shuningdek, yuqori organga yoxud yuqori mansabdor shaxsga, 

sudning hukmi, hal qiluv qarori, ajrimi va qarori ustidan protsessual qonunda belgilangan 

tartibda beriladi. 

PROTOKOL (fr. protocole, grek. protokollo – manuskript o‗ramiga kleylab 

yopishtirib qo‗yilgan birinchi varaq) —  1) yig‗ilishda, majlisda, so‗roq vaqtida va h.k. 

bo‗lib o‗tgan gaplar yozilgan hujjat. 2) biror fakt, hodisa to‗g‗risida guvohlik beruvchi 

hujjat. 3) Biror maxsus masala bo‗yicha davlatlar o‗rtasidagi yozma bitim. 4) Diplomatik 

P. – turli diplomatik aktlarni amalga oshirish tartibini va turli mamlakatlar diplomatlari 

o‗rtasidagi va rahbar davlat arboblari o‗rtasidagi munosabatlarning tashqi shakllarini 

tartibga solib turuvchi qoidalar yig‗indisi.  

PROZELITIZM — to‗g‗ridan-to‗g‗ri biron bir dinga ishongan fuqaroni o‗z 

dinidan voz kechishga va o‗zga dinni qabul qilishga majbur qilishdir. P.mamlakatning 

barqaror rivojlanishiga, milliy hamjahatligiga, ma‘naviy barqarorligiga rahna soladi. 

PSEVDODEMOKRATIYA (ing. pseudodemocracy, yun. pseudos – yolg‗on) — 

yolg‗on, soxta demokratiya. Xalq fikri va istaklarini go‗yo amalga oshirish haqida 

ko‗plab bahslar yuritiladi, yashirin munozaralar uyushtiriladi. Ayniqsa XX asrda ko‗plab 

mamlakatlar tarixida ko‗p uchragan.  

PSIXOANALIZ — avstriyalik psixolog Z.Freyd tomonidan yaratilgan  

psixoterapevtik usul. U nevrozlarni bizning tabiiy intilishlarimizning (huzur-halovat 

tamoyili)  ijtimoiy me‘yorlar va tadqiqlar bilan («voqe‘lik tamoyili») to‗qnashishi 

natijasida  olingan ongimizdagi jarohatlar sifatida talqin  qilish  bilan  bog‗liq. 

PUBLISIST — ijtimoiy-siyosiy  masalalar bo‗yicha ijod qiluvchi yozuvchi. 

PUBLISISTIKA (lot. jamoatchilikniki) — ommaviy axborot vositalari va alohida 

nashrlarda siyosat va ijtimoiy hayot masalalarini yorituvchi adabiyot turi. 

PUL-KREDIT SIYOSATI — hukumatning pul muomalasi va kredit sohasida olib 

boradigan bosh yo‗li va mamlakat iqtisodiyoti barqarorligini va uning samarali faoliyatini 

ta‘minlashga, pul tizimini lozim darajada mustahkam saqlab turishga qaratilgan chora-

tadbirlari. 

PUTCH (nem. putsch) — kichik bir guruh fitnachilarning davlat to‗ntarishi qilish 

yo‗lidagi avantyuristik urunishi. 

Q 
QADRIYAT — borliqdagi narsa, hodisalarning jamiyat, guruh shaxs ehtiyojlariga 

muvofiq kelishi yoki kelmasligi nuqtai nazaridan ahamiyati. Voqealikdagi muayyan 

hodisalarning umuminsoniy, ijtimoiy axloqiy, madaniy ma‘naviy ahamiyatini ko‗rsatish 

uchun qo‗llanadigan tushuncha. Inson va insoniyat uchun ahamiyatli bo‗lgan barcha 

narsalar, mas., erkinlik, tinchlik, adolat, ijtimoiy tenglik, ma‘rifat, haqiqat, yaxshilik, 

go‗zallik, moddiy va ma‘naviy boyliklar, an‘ana, urf-odat va boshqalar Q. hisoblanadi. 

Ijtimoiy jarayonlar ta‘sirida kishilarning Q.lar to‗g‗risidagi qarashlari o‗zgarib boradi. 

Tarixiy zaruriyatga qarab goh u, goh bu Q. ijtimoiy taraqqiyotning oldingi safiga chiqadi. 

Mas., yurtni yov bosganida - ozodlik, imperiya hukmronligi nihoyasida - istiqlol, urush 

davrida - tinchlik, tutqunlikda - erkinlikning qadri oshib ketadi. Q.lar ijtimoiy-tarixiy 

taraqqiyot mahsuli sifatida o‗z tarixiy ildizi, rivoji, vorislik jihatlariga ega. Q.lar mehnat, 

ishlab chiqarish sohasidagi faoliyat, insonlar o‗rtasidagi munosabatlar uchun foyda 

keltiradigan narsalar, hodisalar, xatti-harakatlar majmuasi sifatida yuzaga kelib, ayrim 

kishilar, ijtimoiy guruhlar faoliyati, xatti-harakatini ma‘lum yo‗nalishga buradigan, 

tegishli me‘yorga soladigan ma‘naviy hodisaga aylanadi. Q.lar umumbashariy, milliy, 

shaxsiy bo‗lishi mumkin. Olam, tabiat va jamiyatning eng muhim tomonlarini, qonun-

qoidalarini, aloqadorliklarini ifodalaydigan Q.lar umumbashariy xususiyatga ega. Bunday 

Q.lar o‗z ahamiyatini yo‗qotmaydigan, abadiy Q.lardir. Muayyan bir elat, millat, 

xalqning hayoti, turmush tarzi, tili, madaniyati, ma‘naviyati, urf-odat va an‘analari, 

o‗tmishi va kelajagi bilan bog‗liq Q.lar milliy Q.lardir. Inson, uning faoliyati, turmush 

tarzi, e‘tiqodi, umr ma‘nosi, odobi, go‗zalligi bilan bog‗liq Q.lar shaxsiy Q.lardir. Q.lar 

komil insonni tarbiyalashda muhim omil bo‗lib xizmat qiladi. 

QADRIYATLAR IXTILOFI — siyosiy ixtiloflarning uch asosiy turlaridan biri. 

Rivojlanayotgan davlatlar uchun xos. Ularni hal qilish uchun ko‗proq harakat talab 

etiladi, negaki ular kelishuvga qiyinchilik bilan tortiladi. 

QARAMLIK — mamlakat va hududlarni bosib olish yoki boshqa xil usullar bilan 

ularning ustidan boshqa davlat va guruhlarning hukmronligi o‗rnatilishi. Qaramlikning 

huquqiy shakllari ikki asosiy guruhdan iborat: 1) xalqaro-huquqiy, bog‗liqlik-protektorat 

(homiylik), vasiylik, kondomium va mandatli hudud; 2) davlat huquqiy aloqalari.   

QARAM-PASSIV SIYOSIY MADANIYAT — fuqarolarning siyosat, jamiyat 

siyosiy tizimiga passiv-sust, befarqlik bilan munosabatda bo‗lishlari bilan ifodalanadi. 

Shaxsda ―kichik odam‖ ruhiyati shakllangan bo‗lib ular jamiyatda kechayotgan siyosiy 

voqea-hodisalardan xabardor bo‗ladilar. Lekin ularga munosabat bildirish, shaxsiy 

ishtirok etishni shart deb topmaydilar. 

QAROR — 1) davlat organi yoki mansabdor shaxsning o‗z vakolati doirasida 

muayyan maqsadga erishish yo‗lida qabul qiladigan va biror oqibat keltirib chiqaradigan 

normativ-huquqiy aktlarning umumlashtirilgan nomi. Q., odatda, ijro etuvchi hokimiyat 

organi tomonidan qabul qilinib, u ana shu organning o‗z vazifalarini amalga oshirish 

vositalari va yo‗llarini nazarda tutgan boshqaruv vaziyatini tahlil etish hamda baholashga 

oid erki ifodasi hisoblanadi. Q. ijro etuvchi hokimiyat tegishli organi kompetensiyasi 

doirasida qabul qilinadigan me‘yoriy yoki individual (aniq huquqiy hujjat ko‗rinishida 

yuridik rasmiylashtirilishi natijasida shaxs yoki vaziyatga taalluqli) huquqiy ahamiyat 

kasb etadi. Boshqaruv faoliyatini amalga oshirish jarayonida uzoq muddatli va muayyan 

soha bilan bog‗liq faoliyat (ishlar)ni istiqbolli loyihalash yuzasidan Q.lar, mas., maqsadli 

dasturiy Q.lar, joriy asosiy faoliyatni amalga oshirish bo‗yicha tezkor, protsessual, 

uslubiy, tavsiyaviy, individual va boshqa qarorlar qabul qilinishi mumkin. Q.da uni 

amalga oshirish muddatlari va ijrochilari aniq belgilab qo‗yilgan bo‗ladi. U qabul 

qilinishidan oldin loyihasi tayyorlanib, muhokama qilinishi maqsadga muvofiqdir; 2) 

fuqarolik, xo‗jalik, ma‘muriy va jinoyat ishlari bo‗yicha sud tarkibi yoki sudya 

chiqaradigan huquqiy hujjat. 

QARORGOH — 1) harbiy boshliq (sarkarda)ning jang paytidagi safar chodirining 

nomi; 2) vaqtincha istiqomat qilish yoki qo‗nish joyi (mas., askarlar qarorgohi); 3) davlat 

idorasi, davlat boshlig‗i yoki biror davlat arbobining doimiy yoki vaqtincha turar joyi, 

saroyi, rezidensiyasi. 

QARSHILIK KO„RSATISH HARAKATI — ikkinchi jahon urushi davrida 

Germaniya, Italiya, Yaponiya bosqinchilariga, ularning ittifoqchilari va mahalliy sotqin 

agentlariga qarshi antifashistik milliy ozodlik harakati. Qk.h. fashistlarga qarshi 

tashviqot-targ‗ibot, ish tashlash, bosqinchilar ma‘muriyatiga xizmat qiluvchi xodimlar, 

Vatan xoinlarini o‗ldirish, partizanlik kurashi va umumxalq qurolli qo‗zg‗olonlari 

shaklida olib borilib, Yugaslaviya, Fransiya, Italiya, Polsha, Chexoslovakiya, Gretsiya, 

Albaniya, Xitoy, Vetnam, Koreya, Indoneziya, Filippin, Birma va boshqalar 

mamlakatlarda keng tus olgan. O‗zbekistonlik ko‗plab jangchilar Markaziy va G‗arbiy 

Yevropa mamlakatlaridagi Q.k.h. saflarida faol qatnashganlar. Yugaslaviya va unga 

yaqin hududlarda 260 nafar o‗zbekistonlik fashizmga qarshi janglarda ishtirok etgan. 

Fashizmga qarshi umumxalq kurashiga qo‗shilgan R.Rahimov, N.Amirov, H.Jabborov, 

H.Ismoilov (Fransiya), A.Mamajonov, T.Qo‗chqorov, Sh.Samatov, O.Berdiev (Italiya) 

kabilarning qahramonliklari unutilmaydi. Q.k.h.ning fashistlar blokini tor-mor 

keltirishdagi ahamiyati katta bo‗ldi. Bu harakat an‘analaridan jahon xalqlari yer yuzida 

tinchlikni saqlab qolish uchun unumli foydalanmoqdalar. 

QASR — podsho, xon va boshqalar hukmdorlarning hashamatli saroy, qal‘a band 

bino. 

QAYTA QURISH — XX asrning 80-yillari o‗rtalarida keng iste‘molga kirgan 

tushuncha; SSSRda totalitar tizimni isloh yo‗li bilan o‗zgartirishga qaratilgan harakatni 

anglatgan. Q.q. siyosatining maqsadi va vazifasi mamlakatda to‗planib qolgan ijtimoiy-

siyosiy, iqtisodiy, madaniy va mafkuraviy sohalardagi muammolarni ―qayta qurish‖ yo‗li 

bilan hal etishdan iborat bo‗lgan. M.S.Gorbachyov boshchiligida KPSS rahbariyatining 

bir qismi tomonidan boshlangan bu siyosat mamlakat hayoti va umuman jahonda ma‘lum 

o‗zgarishlar sodir bo‗lishiga olib keldi (oshkoralik, siyosiy plyuralizm, ―sovuq 

urush‖ning tugashi va h.k.). Q.q.ni amalga oshirishdagi qarama-qarshilik va noizchilliklar 

natijasida 80-yillarning oxiri — 90-yillarning boshidan mamlakat hayotining barcha 

sohalarida bo‗hronlar kuchayib ketdi. Bunga shu davrda turli respublikalarda bo‗lib 

o‗tgan siyosiy voqealar, milliy nizolarning ayrim joylarda ixtilofli tus olishi misol 

bo‗ladi. Q.q. sobiq SSSRda to‗planib qolgan muammolarni to‗la hal etishga xizmat 

qilmadi. Mustaqillik, demokratiya va erkinlik g‗oyalariga to‗g‗ri kelmaganligi tufayli 

ham amaliy samara bermadi. Oxir oqibatda KPSS ning halokati va SSSRning tugashiga 

muayyan turtki bo‗ldi. 

QIROL (korol so‗zining o‗zgargani; asli Buyuk Karl nomidan) — monarxiya 

davlati, qirollik boshlig‗i. O‗rta asrlarda ayrim G‗arbiy Yevropa davlatlarida (Germaniya, 

Fransiya, Angliya, Italiya va b.) mutlaq hukmdor. Hozirda Q.lar rasman davlat boshlig‗i 

hisoblansalarda, mamlakatni bevosita idora etish parlament saylovlarida g‗olib chiqqan 

partiya yoki partiyalar bloki vakillaridan tuzilgan hukumat qo‗liga o‗tgan. Mas., 

Angliyada qirol Georg I davridan (1714-yildan) boshlab Q.lar mamlakatni idora etish 

ishlariga bevosita aralashmaydi. 

QIROLLIK — qirol boshchilik qiladigan feodal yoki burjua davlati. Hozirgi 

zamon qirolliklarining ko‗pchiligi konstitutsion monarxistik boshqaruv shaklida bo‗lib, 

ularda qirol hokimiyati parlament tomonidan cheklab qo‗yilgan (mas., Buyuk Britaniya, 

Daniya, Norvegiya, Belgiya). 

QISHLOQ XO„JALIGI — moddiy ishlab chiqarishning asosiy tarmoqlaridan biri. 

Dehqonchilik va chorvachilik mahsulotlari olish uchun ekinlar ekish va chorva mollarini 

ko‗paytirish bilan shug‗ullanadi, aholini oziq-ovqat mahsulotlari va xalq xo‗jaligining bir 

qancha tarmoqlarini xom ashyo bilan ta‘minlaydi. Q.x. o‗simlik va hayvon 

mahsulotlarini dastlabki qayta ishlashning turli tarmoqlarini ham o‗z ichiga oladi. Q.x. - 

inson xo‗jalik faoliyatining dastlabki turlaridan biri. Uning kelib chiqishi tosh davri 

oxiriga borib taqaladi. Bu davrda inson xo‗jalik va b. ehtiyojlarini qondirish uchun yerni 

oddiy qurollar bilan ishlagan, ba‘zi xayvonlarni xonakilashtira boshlagan. Asrlar 

davomida turli sharoitlar ta‘sirila dehqonchilik tizimi o‗zgargan va takomillashgan; 

hayvonlarning foydali xususiyatlari parvarishlangan, ko‗plab zotlari yetishtirilgan. 

QIYOSIY TAHLIL — 1) tarixiy rivojlanishning turli davrlarida; 2) turli ijtimoiy 

tizimlar (institutlar, guruhlar, hududlar va h.k.)da; 3) turli mualliflar va tadqiqotchi 

jamoalarda; 4) turi o‗lchovlarda va to‗plash usullarida olingan axborot qiyoslanadi. 

Qiyosiy tahlilda o‗xshashlik va farqni aniqlash va tavsiflash yoki analitik, ya‘ni 

tushuntirish, bashorat, tavsiyalar ishlab chiqish vazifalarini hal qilish mumkin.  

QIYOSIY YONDOSHUV — bir turdagi siyosiy hodisalarni, ularning umumiy va 

xususiy qirralarini aniqlash, siyosiy tashkilotlarning samarali shakllarini topish, boshqa 

mamlakatlarning muvaffaqiyatlarini qo‗llash maqsadida qiyoslab o‗rganadi. Mas., 

Turkiya bilan O‗zbekistondagi islohotlar jarayonini qiyoslash - bizning mamlakatimiz 

uchun ancha samaralidir, negaki bu mamlakat qo‗llagan uslublarni o‗rganish bilan birga, 

undagi xato va kamchiliklarni ham takrorlashdan holi bo‗lamiz v.h. 

QIYOSIY-TARIXIY USUL — tarixiy usul ko‗rinishlaridan biri. Qiyosiy va 

tarixiy usullarni birlashtirish ijtimoiy hodisa rivojlanishidagi turli davrlar to‗g‗risida 

ma‘lumot olish va uni qiyoslash; undagi o‗zgarishlarni aniqlash; rivojlanish 

tendensiyalarini bashorat qilish imkonini beradi. Bu usuldan o‗z vaqtida Arastu ham keng 

foydalangan. 

QO„MITA — 1) maxsus tadbirlarni o‗tkazish yoki biron-bir sohaga rahbarlikni 

amalga oshirish uchun tuziladigan davlat organi. O‗zbekiston Respublikasida bunday 

organ Prezidentning farmoniga asosan tashkil etiladi va tugatiladi hamda Oliy Majlis 

palatalari tasdig‗iga kiritiladi. Ular vakolatining chegarasi farmonda va shu organlar 

to‗g‗risida Vazirlar Mahkamasi tomonidan tasdiqlangan nizomda ko‗rsatiladi. Ushbu 

organlar rahbari etib O‗zbekiston Respublikasi Prezidentining farmoniga asosan rais 

tayinlanadi. Qo‗mita rahbarlarining buyrug‗iga asosan quyi organlar tashkil qilinishi 

mumkin. O‗zbekistonda davlat qo‗mitalari va qo‗mitalar mavjud. Qo‗mitalar — 

O‗zbekiston Respublikasi Xotin-qizlar qo‗mitasi, O‗zbekiston Respublikasi Iqtisodiyot 

vazirligi huzuridagi Iqtisodiy nochor korxonalar ishlari qo‗mitasi; O‗zbekiston 

Respublikasi Vazirlar Mahkamasi huzuridagi Davlat zaxiralarini boshqarish qo‗mitasi; 

O‗zbekiston Respublikasi Vazirlar Mahkamasi huzuridagi Din ishlari bo‗yicha qo‗mita; 

2) siyosiy partiyalar, jamoat tashkilotlari va b.da saylab qo‗yiladigan kollegial rahbar 

organ (partiya markaziy qo‗mitasi, kasaba uyushma qo‗mitasi va v.k.). 

QO„PORUVCHILIK — portlatish, o‗t qo‗yish yoki boshqa usul bilan korxonalar, 

inshootlar, yo‗llar, aloqa vositalarini yoxud boshqa davlat, jamoat mulkini buzish yoki 

shikastlantirish, yoppasiga zaharlash yoki epidemiyalar va epizootiyalar tarqatish va h.k. 

O‗zbekiston jinoyat huquqida — O‗zbekiston Respublikasiga qarshi jinoyatlardan biri. 

Q. sodir etilishi natijasida mamlakat xalq xo‗jaligining muhim ob‘ektlari yo‗q qilinishi 

mumkin. Bu esa iqtisodiyotga katta ziyon yetkazadi. Q. natijasida odamlar halok bo‗ladi, 

ularning sog‗lig‗iga zarar yetkaziladi, aholining ruhiy holatiga salbiy ta‘sir etiladi, 

sarosimaga tushish va b. salbiy hodisalar yuz berishi mumkin. 

QO„SH — harbiy yurishlar paytida vaqtincha qo‗nish joyi; vaqtinchalik qarorgoh. 

QO„SHILMASLIK HARAKATI — harbiy-siyosiy bloklar va guruhlarda 

qatnashmaslikni o‗z tashqi siyosatining asosiy yo‗li deb e‘lon qilgan mamlakatlarni 

birlashtiruvchi harakat. Ikkinchi jahon urushidan keyin paydo bo‗lgan va hozirda 100 dan 

ortiq davlatni birlashtiradi. Ushbu harakatda mustamlakachilik asoratidan ozod bo‗lgan 

davlatlarning ko‗pchiligi ishtirok etadi. Q.h.da qatnashuvchi davlatlar 1961-yilda 

―Qo‗shilmaslikning besh tamoyili‖ni e‘lon qilganlar. Ular qo‗yidagilardan iborat: turli 

tuzumdagi davlatlar bilan tinch-totuv yashash, qo‗shilmaslik; xalqlarning 

mustamlakachilarga qarshi qaratilgan milliy ozodlik harakatini qo‗llab-quvvatlash; buyuk 

davlatlar o‗rtasidagi nizolarga taalluqli harbiy ittifoqlarda qatnashmaslik; harbiy 

kelishuvlarda qatnashmaslik; o‗z hududida xorijiy harbiy bazalarni joylashtirmaslik. 

1990-yillar boshigacha qo‗shilmagan mamlakatlarning quyidagi konferensiyalari bo‗lib 

o‗tgan: Belgrad (Yugaslaviya, 1961-yil 25 davlat), Qohira (Misr, 1964-yil 47 davlat), 

Lusaka (Zambiya, 1970-yil 54 davlat), Jazoir (1973-yil 76 davlat), Kolombo (Shri Lanka, 

1976-yil 86 davlat, shuningdek, 29 mamlakat, xalqaro tashkilot va milliy ozodlik 

harakatlari vakillari kuzatuvchi va mehmonlar sifatida ishtirok etgan), Gavana (Kuba, 

1979-yil 95 davlat va milliy ozodlik harakatlari, shuningdek, 39 mamlakat, xalqaro 

tashkilotlar va milliy ozodlik harakatlari vakillari kuzatuvchi va mehmonlar sifatida 

ishtirok etgan), Dehli (Hindiston, 1983-yil 97 davlat va milliy ozodlik harakatlari, 

shuningdek, 41 mamlakat, xalqaro tashkilot va milliy ozodlik harakatlari vakillari 

kuzatuvchi va mehmonlar sifatida ishtirok etgan), Xarare (Zimbabve, 1986-yil 100 davlat 

va milliy ozodlik harakatlari), Belgrad (Yugaslaviya, 1989-yil 102 davlat), Jakarta 

(Indoneziya, 1992-yil 108 davlat). 1992-yil 1 sentabrda O‗zbekiston Q.h.ga a‘zo bo‗ldi. 

QO„SHIN — urush xavfi tug‗ilganda yoki harbiy yurish oldidan shahar, 

viloyatlarda to‗plangan harbiy qism, lashkar; keng ma‘noda — ko‗p sonli harbiy qism 

(korpus, armiya). ―Q.‖ atamasi zamonaviy qurolli kuchlar turlari, Q. turlari, maxsus 

Q.lar, shuningdek, operativ va hududiy birlashmalarning harbiy kuch va vositalarining 

umumlashgan nomlarini ifodalash uchun qo‗llanadi. 

QOCHOQLAR — irqi, e‘tiqodi, millati, muayyan siyosiy guruh yoki siyosiy 

g‗oyalari uchun ta‘qiblarning qurboni bo‗lish xavfi tufayli o‗z fuqaroliklariga ko‗ra 

yashashlari, lozim bo‗lgan mamlakat tashqarisida hayot kechirayotgan shaxslar. 

Qochoqlarning xalqaro-huquqiy mavqei 1951-yilda qabul qilingan. Qochoqlar maqomi 

haqidagi Konvensiya bilan tartibga solinadi. U dunyodagi 107 davlat tomonidan 

ratifikatsiya qilingan.   

QOIDALAR — 1) u yoki bu ijtimoiy munosabat qatnashchilarining normativ 

huquqiy hujjatlarda belgilangan yoki boshqa ijtimoiy normalar (urf-odatlar, an‘analar va 

shu kabilar)da ifodalangan fe‘l-atvori me‘yori, doiralari, shart-sharoitlari. Ba‘zan 

―qoidalar‖ kategoriyasi mamlakatda normativ - huquqiy kategoriya sifatida joriy etiladi-

yu, ammo uning mazmuni yuridik jihatdan aniq belgilab qo‗yilmaydi. Bunday qilinishi 

maqbul emas., chunki qoidani talqin qilish vakolatli organlar yoki mansabdor shaxslar 

ixtiyorida qoladi, bu esa huquqbuzarlikni noaniq tarkibi uchun javobgarlik chorasi 

qo‗llashda foydalanishga yo‗l ochib berishi mumkin. 2) normativ - huquqiy hujjatning 

ehtimol tutilgan nomi (shakli), mas., transportning ayrim turlaridan foydalanish qoidalari 

yoki transportda yurish qoidalari, jamoat joylaridagi xulq-atvor qoidalari, hududlarni 

ozoda saqlash qoidalari, yong‗in xavfsizligi qoidalari va boshqalar. Korxona va tashkilot 

ma‘muriyati ko‗pincha kasaba uyushmasi bilan kelishib ichki- mehnat tartibi qoidalarini 

tasdiqlaydi. 

QONUN — inson, jamiyat va davlat manfaatlari nuqtai nazaridan eng muhim 

hisoblanadigan ijtimoiy munosabatlarni mustahkamlash, rivojlantirish va tartibga solish 

vositasi. Q. davlat oliy vakillik  organlarining eng yuqori kuchga ega bo‗lgan hujjatidir. 

Q. davlat huquq tizimining asosini tashkil qiladi, davlatning boshqa hamma organlarining 

normativ aktlariga nisbatan eng katta yuridik kuchga ega bo‗ladi. Q. uchun uni qabul 

qilishning alohida tartibi. bir necha bosqichdan iborat maxsus qonun chiqarish jarayoni 

xosdir. Bu bosqichlar qonunchilik tashabbusi, qonun loyihasining muhokama qilinishi, 

Q.ning qabul qilinishi va uning e‘lon qilinishidan iborat. Q.lar o‗zida mujassamlashgan 

normalarning mohiyati bo‗yicha konstitutsiyaviy. to‗g‗ridan-to‗g‗ri konstitutsiya talablari 

asosida qabul qilinadigan (organik) va oddiy Q.larga bo‗linadi. Oddiy Q.lar, o‗z 

navbatida, kodifikatsiya qilingan va joriy Q.larga bo‗linadi. Federativ davlatlarda Q.lar, 

shuningdek, federal va federatsiya sub‘ektlari Q.lariga ajratiladi. Q.larning alohida 

toifasini favqulodda Q.lar tashkil etadi. Normativlik Q.ning muhim belgisi va xususiyati 

hisoblanadi. Huquqiy hujjatlarning boshqa shakllari ham normativ bo‗lishi mumkin, 

lekin ular Q.chalik qat‘iy kuchga ega bo‗lmay, qisqa muddat amal qiladigan yoki 

huquqni muhofaza etuvchi bo‗lishi mumkin. Q.ning normativligi uning bir xildagi 

qoidani barcha uchun norma, me‘yor, mezon darajasiga ko‗tarilishidadir. Q.da 

mustahkamlangan qoida hamma o‗xshash hollarda bir xildagi talab sifatida takror-takror 

amal qiladi. Q.ning normativligi unda ifodalangan davlat irodasining qat‘iyligi, ustunligi 

va oliyligi bilan chambarchas bog‗liqligidadir. Aynan shu irodaning imperativ 

(bo‗ysundiruv-chi) mazmuni Q. vositasi bilan umumiy yurish-turish va xulq-atvor 

mezonlarini belgilaydi. O‗zbekiston Respublikasi Q.lari quyidagi guruhlarga bo‗linadi: 1) 

asosiy qonun — Konstitutsiya; 2) Konstitutsiyaviy qonun; 3) Qonun (kodekslar va joriy 

http://www.lex.uz/dictionary?word=%D2%9A%D0%9E%D0%98%D0%94%D0%90%D0%9B%D0%90%D0%A0

Q.lar); 4) Qoraqalpog‗iston Respublikasining Konstitutsiyasi va Q.lari. Q.lar va boshqa 

normativ hujjatlar orasida O‗zbekiston Respublikasining Konstitutsiyasi asosiy o‗rinni 

egallaydi. Ushbu hujjat davlat hokimiyatining tashkil etilishini va boshqaruv 

mexanizmini belgilaydi, konstitutsiyaviy tuzum asoslarini, jamiyatning iqtisodiy, ijtimoiy 

asoslari, siyosiy tizimini, insonlar va fuqarolarning huquq va erkinliklarini 

mustahkamlaydi. Konstitutsiya jamiyat huquqiy tizimining, butun qonunchilikning 

o‗zagini, yuridik zaminini tashkil etadi. Joriy Q.larning barchasi konstitutsiya qoidalari 

va prinsiplari asosida hamda ularning ijrosi manfaati yo‗lida chiqariladi. Q.lar quyidagi 

hollarda kuchga kiradi: rasman e‘lon qilingandan 10 kun o‗tgach; Q.da yoki uni amalga 

kiritish to‗g‗risida maxsus hujjatda ko‗rsatilgan vaqtdan boshlab. Q. o‗zida ko‗rsatilgan 

muddat tugagan bo‗lsa yoki bekor qilinishi natijasida (ijtimoiy munosabatlarning shu 

sohasini tartibga soluvchi yangi Q. qabul qilinishi munosabati bilan) o‗z kuchini 

yo‗qotadi. Q. zamonda amal qiladi. Buning ma‘nosi shuki, ayrim Q.lar orqaga qaytish 

kuchiga ega. Ya‘ni, Q. e‘lon qilinmasdan oldin bo‗lgan ishlarga shu Q. tatbiq etiladi. 

Jumladan, O‗zbekistonda jinoyat va ma‘muriy javobgarlikni engillashtiruvchi Q.lar 

orqaga qaytish kuchiga ega. Q. makonda ham amal qiladi. Buning ma‘nosi Q.lar 

mamlakatning barcha hududlarida amal qilishini bidsiradi. Davlat hududiga quruqlik, 

ichki suvlar va hududiy dengiz havzalari, ushbu hududlar ustidagi havo bo‗shlig‗i va 

davlat chegarasi doirasidagi yer osti kiradi. Odatda, Q.lar ushbu hududdagi barcha 

sub‘ektlar, ya‘ni fuqarolar, yuridik shaxslar, davlat organlari, korxonalar, muassasalar va 

tashkilotlar uchun majburiydir. Q.ning oliy yuridik kuchga egaligi quyidagilarda 

namoyon bo‗ladi: Q.ni uni qabul qilgan oliy vakillik organidan boshqa hech kim 

o‗zgartira olmaydi, bekor qila olmaydi yoki yangisini o‗rnata olmaydi; boshqa barcha 

normativ-huquqiy aktlar Q.ga qat‘iy muvofiq holda qabul qilinadi va amalga oshiriladi; 

biron-bir qonunosti normativ-huquqiy akt, ya‘ni, qonunga asoslangan hujjat Q.ga zid 

bo‗lsa, u Q.ga muvofiq holga keltiriladi yoki bekor qilinadi; Q.ni qabul qilgan organdan 

boshqa hech kim uni qo‗shimcha tarzda tasdiqlashi va harakatdan to‗xtatib qo‗yishi 

mumkin emas. O‗zbekiston Respublikasining Q.larida yangilanayotgan ijtimoiy 

tuzumning, huquqiy davlat barpo etishning eng muhim prinsiplari, rivojlanish 

yo‗nalishlari va dasturiy vazifalari o‗z aksini topadi. 

QONUN CHIQARUVCHI HOKIMIYAT — hokimiyat bo‗linishi prinsipi va 

nazariyasiga muvofiq davlatning uch hokimiyat tarmog‗idan biri. Q.ch.h. Konstitutsiya 

va qonunlarni qabul qilish, ularga tegishli o‗zgartirish va qo‗shimchalar kiritish, zarur 

hollarda ularni belgilangan tartibda bekor qilish vakolatlariga ega bo‗ladi. U hokimiyatlar 

bo‗linishi nazariyasiga muvofiq, davlatning o‗zaro muvozanatlashtirilgan hokimiyat 

tarmoqlaridan biri bo‗lib, davlat oliy vakillik organi tomonidan qonunlar qabul qilish 

vakolatining ro‗yobga chiqarilishidir. U oliy yuridik kuchga ega bo‗lgan normativ-

huquqiy aktlar – qonunlar chiqarish bo‗yicha vakolatlar yig‗indisini mujassamlashtiradi 

hamda ushbu vakolatlarni amalga oshiruvchi davlat organlari tizimi sifatida namoyon 

bo‗ladi. Qonun chiqarish – davlatning o‗ta muhim funksiyalaridan biri bo‗lib, u saylab 

qo‗yiladigan oliy vakillik muassasasi tomonidan amalga oshiriladi. Qonun chiqaruvchi 

hokimiyatning asosiy vazifasi xalqning (jamiyatning) irodasini qonun shaklida ifoda 

etishdir. Q.ch.h. – bu Konstitutsiyada mustahkamlangan oliy davlat vakillik idorasining 

qonunlar qabul qilish, ularni o‗zgartirish va bekor qilish bo‗yicha alohida vakolatlari 

hisoblanadi. Federativ davlat tuzilishi shakliga ega mamlakatlarda qonun chiqarish 

vakolati federatsiya sub‘ektlariga ham berilishi mumkin. Mas., AQSHda shtatlar, 

Rossiyada federatsiya sub‘ektlari qonun chiqarish vakolatiga ega. Federatsiya sub‘ektlari 

tomonidan qabul qilingan qonunlar federatsiya Konstitutsiyasi va federal qonunlarga zid 

kelmasligi kerak. O‗zbekistonda Q.ch.h. yaxlit davlat hokimiyatining mustaqil bir 

tarmog‗i bo‗lib, u qonun yaratish jarayonini O‗zbekiston Respublikasi parlamenti - Oliy 

Majlisi faoliyati orqali amalga oshiradi. 

QONUN USTUVORLIGI — barcha davlat hokimiyati organlari faoliyatida 

konstitutsiya, qonunlar oliy yuridik kuchga ega bo‗lib, ularning hokimiyat chiqaraditan 

boshqa hamma me‘yoriy hujjatlar va yo‗riqnomalardan ustun turishi. Q.u. jamiyatda 

demokratiya va qonunchilik ta‘minlanishiga xizmat qiluvchi tamoyildir. 

QONUNCHILIK — 1) davlatning o‗z oldida turgan vazifa va funksiyalarini 

amalga oshirish usullaridan biri. Bu vakolatli davlat organlari (parlament) tomonidan 

davlat va jamiyat hayotining eng muhim masalalari bo‗yicha qonunlar qabul qilish 

faoliyatida ifodalanadi (q. Qonun chiqaruvchi hokimiyat); 2) muayyan davlatda amalda 

bo‗lgan yoki ijtimoiy munosabatlarning barchasini yohud ma‘lum bir sohasini tartibga 

soladigan normativ-huquqiy hujjatlar (mas., fuqaro qonunchiligi, jinoyat qonunchiligi) 

yig‗indisi. Q. ayni paytda huquq normalarini o‗zida ifodalagan normativ aktlarning oddiy 

jamlanmasi bo‗lmay, balki, ularni yuridik kuchi va ahamiyatiga qarab bir tizimga 

solinishidir. Q. tizimi bilan huquq tizimi o‗zaro uzviy bog‗liq. Huquq tizimi huquqning 

mazmunini, uning ichki tuzilishini ifodalasa, Q. tizimi huquqning tashqi shaklini, mavjud 

huquq normalariga o‗zgartish va qo‗shimchalar kiritadigan, eskilarini bekor qiladigan 

aktlarni ham ichiga oladi. 

QONUNCHILIK TASHABBUSI — qonun loyihalarini qonun chiqaruvchi 

organlar muhokamasiga taqdim etish huquqi; mazkur organlar qonun loyihasini 

muhokama qilishga va shu loyiha yuzasidan qaror qabul qilishga majbur. Zamonaviy 

davlatlarda Q.t. huquqiga, odatda, parlament deputatlari, parlament qo‗mitalari, hukumat, 

davlat boshlig‗i va umummilliy kompetensiyali alohida idoralar egadir. Q.t. huquqi 

qanday idoralar va shaxslarga berilishi Konstitutsiyada belgilab qo‗yiladi. Mas., 

O‗zbekiston Respublikasining Konstitutsiyasi bo‗yicha, Q.t. huquqiga O‗zbekiston 

Respublikasi Prezidenti, o‗z davlat hokimiyatining oliy vakillik organi orqali 

Qoraqalpog‗iston Respublikasi, O‗zbekiston Respublikasi Oliy Majlisining Qonunchilik 

palatasi deputatlari, O‗zbekiston Respublikasi Vazirlar Mahkamasi, O‗zbekiston 

Respublikasining Konstitutsiyaviy sudi, Oliy sudi, Oliy xo‗jalik sudi, Bosh prokurori 

egadirlar va bu huquq Q.t. huquqi sub‘ektlari tomonidan qonun loyihasini O‗zbekiston 

Respublikasi Oliy Majlisining qonunchilik palatasiga kiritish orqali amalga oshiriladi 

(83-modda). Q.t. huquqiga ega bo‗lmagan tashkilot va ayrim fuqarolar ham muayyan 

qonunlar tayyorlanayotganda o‗z takliflarini berishi mumkin (ular qonun tayyorlanish 

jarayonida ko‗rib chiqiladi va inobatga olinadi). 

QONUNIY VAKILLAR — muomalaga layoqatsiz, muomala layoqati cheklangan 

yoki muomalaga layoqatli bo‗lsa-da, jismoniy (qariligi, kasalligi va b.) holati tufayli 

shaxsan o‗z huquqlarini amalga oshira olmaydigan va burchlarini bajara olmaydigan 

fuqarolarning shaxsiy va mulkiy huquqlari hamda qonuniy manfaatlarini hamma 

muassasalarda, jumladan, sudda alohida vakolatsiz, qonunga binoan himoya qiluvchi 

shaxslar. 

QONUNIYLIK — qonunlar va ularga muvofiq chiqarilgan huquqiy hujjatlarga 

barcha davlat organlari, mansabdor va b. shaxslarning og‗ishmay to‗la amal qilishi. Q. 

demokratiya va huquqiy davlatnnng elementlaridan biri. Q.ning quyidagi prinsiplari bor: 

Q.ning birligi (mamlakat hududida qonun va qonunga asoslangan hujjatlar bir xilda 

tushunilishi va qo‗llanilishi); konstitutsiya va qonunlarning ustunligi (barcha normativ va 

individual huquqiy hujjatlar konstitutsiya va qonunlar asosida qabul qilinishi hamda 

ularga zid kelmasligi); inson va fuqaro huquq hamda erkinliklari, burchlarining 

kafolatlanganligi; Q.ning madaniyat bilan bog‗liqligi (jamiyat a‘zolari yuqori darajada 

madaniyatli, jumladan, huquqiy madaniyatli bo‗lgandagina Q.ka erishish mumkin); 

Q.ning maqsadga muvofiqligi (qonun va qonun osti) hujjatlari davlat va jamiyatning 

manfaat, maqsadlariga mos kelishi. Bunda maqsadga muvofiqlilik bilan Q. o‗rtasida 

ziddiyat kelib chiqmasligi zarur). Qonun va qonunga asoslangan hujjatlarga to‗la rioya 

etishni ta‘minlovchi vosita va sharoitlar Q.ning kafolatlari hisoblanadi. Bunday 

kafolatlarning ijtimoiy-iqtisodiy, siyosiy, tashkiliy, mafkuraviy, maxsus yuridik jihatlari 

bor. Jamiyatning iqtisodiy rivojlanish darajasi, turli shakldagi mulkchilik. jamiyatdagi 

iqtisodiy erkinliklar Q.ning ijtimoiy-iqtisodiy kafolati bo‗ladi. Siyosiy hurfikrlilik, 

ko‗ppartiyaviylik, davlat tuzumining demokratik tamoyillarga mosligi Q.ning siyosiy 

kafolatini belgilaydi. Qonun va qonunga asoslangan hujjatlarni tatbiq etish va ularning 

nazoratini ta‘minlovchi samarali mexanizmning mavjudligi Q.ning tashkiliy kafolatidan 

darak beradi. Aholining huquqiy ongi darajasi, axloqiy tarbiyasi Q.ka mafkuraviy kafolat 

beradi. Q.ning ta‘minlanishi uchun amaldagi qonunchilikda mavjud usul va vositalar 

maxsus yuridik kafolat vazifasini bajaradi. Jamiyatda Q. amalda bo‗lgan holdagina 

huquqiy tartibot o‗rnatiladi. 

QONUNNOMA — 1) davlatning umumiy yoki huquqning bir tarmog‗i bo‗yicha 

amal qilayotgan qonunlarining yig‗indisi (oila q., fuqarolik q. va h.k.). 2) Davlat 

hokimiyati oliy organlarining qonun nashr qilish (yoki ularni bekor qilish, o‗zgartirish) 

bo‗yicha faoliyati.  

QULDORLIK  DAVLATLARI — davlat tashkilotining tarixiy birinchi tashkil 

topgan tipi bo‗lib hisoblanadi. Quldorlik davlatlari ibtidoiy jamiyat tuzumining emirilishi 

va buning natijasida jamiyatning ikki qarama-qarshi sinfi quldorlar va qullar sinfini 

vujudga kelishi bilan bog‗liq. Eng qadimgi quldorlik davlatlariga eramizdan avvalgi IV 

asrning oxiri III asrning boshlarida vujudga kelgan Qadimgi Misr (Misr podsholigi), 

Dajla va Frot daryolari vohasida (Shumer, Ossuriya podsholigi), qadimgi Xitoy va 

Hindiston (eramizdan avvalgi II ming yillik) va Xett davlatini (eramizdan avvalgi II ming 

yillikning oxiri) misol qilib keltirish mumkin. Undan keyin paydo bo‗lgan quldorlik 

davlatlariga Qadimgi Yunon va Qadimgi Rim davlatlarni misol bo‗ladi. Q.d.larini 

iqtisodiy asosini quldorlarning qullarga va ishlab chiqarish vositalariga bo‗lgan xususiy 

mulkchilik munosabatlari tashkil etadi. Quldorlik tuzumi sharoitida insoniyat tarixida 

birinchi marotaba jamiyatdagi turli qatlam va sinflarning iqtisodiy, siyosiy va ijtimoiy 

tengsizlik shakllari ro‗yobga chiqdi, bir sinfning, ya‘ni quldorlarning ikkinchi sinf, ya‘ni, 

qullar ustidan mutloq hukmronligi o‗rnatildi. Q.d. o‗zining ijtimoiy-sinfiy mohiyatiga 

ko‗ra, quldorlar sinfining tashkiloti sifatida maydonga chiqqan. Quldorlik jamiyatining 

http://www.lex.uz/dictionary?word=%D2%9A%D0%A3%D0%9B%D0%94%D0%9E%D0%A0%D0%9B%D0%98%D0%9A%20%D0%94%D0%90%D0%92%D0%9B%D0%90%D0%A2%D0%9B%D0%90%D0%A0%D0%98

iqtisodiy asosini shakllantirish va mustahkamlash, quldorlik ijtimoiy-siyosiy tuzumi 

himoyasini ta‘minlash, quldorlarni qullar ustidan hukmronligini ushlab turish hamda 

erkin fuqaro va qullar isyonini bostirish uchun barcha vositalardan foydalandi. O‗z 

mohiyati, ijtimoiy mazmuni va maqsadlari bir bo‗lgan quldorlik davlatlari bir-biridan 

davlat boshqaruv usullarining (siyosiy rejimlarning) xilma-xilligi bilan ajralib turgan. 

Bunday xilma-xillikning ildizi, ular vujudga kelgan muayyan tarixiy sharoitlarning, 

siyosiy kuchlar munosabatlaridagi ijtimoiy ziddiyatlar darajasining, ishlab chiqarish 

kuchlari rivojlanish darajasining, davlatlarning jo‗g‗rofiy, iqlimiy joylashuvining turli 

xilligida o‗z ifodasini topadi. Q.d. larining quyidagi asosiy shakllari mavjud bo‗lgan: 

monarxiya, aristokratik respublika va demokratik respublika shakllari. 

QULDORLIK JAMIYATI — insoniyat tarixida ibtidoiy jamiyat o‗rniga kelgan 

tuzim. Q.j.da - quldorlar va qullar bilan ayni paytda erkin dehqonlar, hunarmandlar va b. 

ijtimoiy guruhlar ham mavjud bo‗lgan. Eng qadimgi  quldorlik davlatlari (Misr, Shumer) 

mil. av. IV ming yillik oxiri — mil. av. III ming yillik boshida vujudga kelgan. Q.j. 

Yunoniston (mil. av. V-IV asrlarda) va Qadimgi Rimda (mil. av. II asr - mil. II asr) 

yuksak darajada rivojlangan. Davr o‗tishi bilan bu jamiyat ishlab chiqaruvchi kuchlar 

rivojlanishiga to‗siq bo‗la boshlagan. Qullar qo‗zg‗olonlari quldorlikning yemirilishini 

tezlashtirgan. 

QULLIK — ekspluatatsiyaning tarixan dastlabki va eng qo‗pol shakli, unda qul 

ishlab chiqarish qurollari qatorida, o‗z xo‗jayini - quldorning mulki hisoblangan. 

Quldorlik tuzumiga asos bo‗lgan. Q.ning manbai: urush yoki qaroqchilik paytida asir 

olingan begona qabila a‘zolari, jinoyat qilgan yoki qarzlarini to‗lay olmagan 

qabiladoshlar, shuningdek, qullarning tabiiy ko‗payishi, qullar savdosi va b. Quldorlar 

jabr-zulmi qullarning yirik qo‗zg‗olonlariga sabab bo‗lgan. Plantatsiyalarda og‗ir mehnat 

qiluvchi qullarga ish hayvoni sifatida qaralgan. Qullar qarshiligining kuchayishi va Q.ka 

qarshi keng jamoatchilik harakatining avj olishi natijasida Q. bekor qilina boshlagan. 

Mas., AQSHdagi fuqarolar urushi (1861-1865) natijasida Q. bekor qilingan. Biroq 

Markaziy va Janubiy Arabistonda va Afrikaning ba‘zi mamlakatlari (Efiopiya, Nigeriya 

va b.) da q. XX asrning 50-yillarigacha saqlangan. BMT 1948-yil qabul qilgan Inson 

huquqi umumiy deklaratsiyasining 4-moddasida Q. va qul savdosining hamma turlari 

taqiqlanishi e‘lon qilingan. 1956-yil Jenevada 59 ta davlat vakillari Q. qul savdosi va 

Q.ka o‗xshash odatlar (majburiy mehnat va b.)ni bekor qilishga doir konvensiya qabul 

qilishgan. 

QULOQLASHTIRISH  (rus. kulachestvo - mushtumzo‗r) — mustabid sovet 

rejimining badavlat va o‗rta hol dehqonlarni qishloq burjuaziyasi sifatida tugatish siyosati 

(1929-1933). O‗rta Osiyoda yer-suv islohoti o‗tkazilishi jarayonida qishloqlardagi 

badavlat xonadonlarni ―mushtumzo‗r‖ (―quloq‖) sifatida badarg‗a qilish boshlangan. Bu 

islohot davridayoq 28 ming yirik va o‗rta mulkdorlarning xo‗jaliklari tugatilgan va 

ularning yerlari musodara qilingan edi. Sovet hukumati qishloq xo‗jaligini 

jamoalashtirish (kollektivlashtirish) davridan boshlab quloqlarni sinf sifatida tugatishga 

jiddiy tayyorgarlik ko‗rgan. VKP(b)MK Siyosiy byurosining ―yoppasiga jamoalashtirish 

rayonlarida quloq xo‗jaliklarini tugatish tadbirlari to‗g‗risida‖gi qarori va VKP(b)MK 

O‗rta Osiyo byurosining ―Quloqlarni sinf sifatida tugatish bilan bog‗liq tadbirlar 

to‗g‗risida‖gi ko‗rsatmalari (1930-yil 26-yanvar) asosida O‗zbekiston Kompartiyasi MK 

1930-yil 17-fevralda ―Kollektivlashtirish va quloq xo‗jaliklarini tugatish to‗g‗risida‖ 

qaror qabul qilgan. O‗zbekiston SSRda quloq xo‗jaliklarini tugatish kompaniyasi shu 

qarordan so‗ng avj olgan. ―Quloqlar‖ sifatida ro‗yxatga olingan badavlat xo‗jaliklarning 

mol-mulki to‗liq musodara qilinib, ularning oilalari o‗zga yurtlar (Ukraina, Shimoliy 

Kavkaz, Sibir, Qozog‗iston, Uzoq Sharq va h.k.)ga surgun qilingan. Shuningdek, 

respublikaning o‗zida quloqlar uchun maxsus konsentratsion lagerlar va ko‗chirib 

keltirilganlarning majburiy mehnat posyolkalari (17 ta) tashkil qilingan. Sovet 

hokimiyatiga qarshilik qilgan ―quloqlar‖ esa qamoqqa olingan va otib tashlangan. Sovet 

tuzumi davrida quloqlikka tortilib, surgun qilinganlardan tirik qolganlarining erkin 

fuqarolik maqomini olib, o‗z yurtiga qaytish jarayoni juda og‗ir kechib, u taxminan 20 

yildan ko‗proq vaqt (1934-1956 yil)ni o‗z ichiga oladi.  

QUROLLI KUCHLAR — harbiy harakatlar (hujum yoki mudofaa) olib borish 

hamda davlat xavfsizligini ta‘minlash maqsadida davlat tomonidan ta‘minlanuvchi 

qurollangan kishilarning uyushgan birlashmasi; siyosiy hokimiyatning muhim tarmog‗i. 

QUROLSIZLANISH — urush olib borish vositalarini butunlay yo‗qotish yoki 

ularni qisman kamaytirish hamda urush xavfini bartaraf etish uchun shart-sharoitlar 

yaratish maqsadida amalga oshiriladigan chora-tadbirlar tizimi. Q. xalqaro doirada 

BMTning ikki asosiy organi — Bosh Assambleya va Xavfsizlik Kengashiga topshirilgan. 

BMT huzurida barcha tashkilot a‘zolaridan iborat Q. komissiyasi tashkil etilgan. Q.ning 

ikki turi: yalpi va qisman Q.ni ajratib ko‗rsatish mumkin. Yalpi Q. deganda qurolli 

kuchlarni yo‗q qilish, harbiy tashkilotlarni bartaraf etish, qurol ishlab chiqarishni 

to‗xtatish, shuningdek, ularni yo‗q qilish hamda tinchlik davrida qurollardan 

foydalanishni man etish tushinilsa, qisman Q. yadroviy qurolsizlanish, yadroviy 

qurollardan foydalanishni, yadroviy qurollar sinovlarini man etish, yadroviy qurollarni 

tarqatmaslikni o‗z ichiga oladi. 

R 
RADDIYA — biror habar yoki ma‘lumotni inkor etuvchi, uning yolg‗on yoki 

asossizligini isbotlovchi xujjat, e‘lon. 

RADIKAL (lot. radix - ildiz) — tub, qat‘iy va keskin choralar, harakatlar, dasturlar 

tarafdori. 

RADIKAL OQIM — feministik mafkura oqimi bo‗lib, xotin-qizlar harakatida XX 

asrniig 60-70-yillarida qaror topgan. Bu oqim vakillarining fikricha, xotin-qizlarni 

ekspluatasiya qilishning ildizi - generativ funksiyalarga borib taqaladi, biologiya 

masalalari - sotsial va siyosiy, jinslar o‗rtasidagi munosabatlar - sinfiy munosabatlar 

hisoblanadi. Yosh xotin-qizlarning radikal qarashlari ―Qizil paypoqlar‖, 

―Feminalistkalar‖, ―Jodugarlar‖ kabi tashkilotlarning faoliyatida o‗z ifodasini topgan. Bu 

tashkilotlar ―toqat qilib bo‗lmaydigan‖ erkaklardan chetlashishni, aholining erkak qismi 

bilan dushmanlikda bo‗lishni targ‗ib va tashviq qiladilar. Feministik tashkilotlar 

AQSHdan tashqari Angliya va Skandinaviya mamlakatlarida keng tarqalgan. 

RADIKALIZM (lot. radicalis – tub, ildiz) — XIX asrda tub islohotlar va 

o‗zgarishlarni talab qilib chiqqan siyosiy oqim. U siyosiy tuzum va ijtimoiy institutlarni 

tubdan o‗zgartirishga qaratilgan g‗oya va harakatlarni ifodalaydi. R. umume‘tirof etilgan 

an‘analarga butunlay zid  munosabatda bo‗lib, keskin harakatlarni yoqlab chiqadi. 

Radikal oqimlarning ko‗pchiligida siyosiy radikalizm diniy niqob ostida namoyon bo‗ldi. 

Ular islom davlatini qurish, xalifalikni qayta tiklash shiorlari bilan chiqib, jamiyatning 

siyosiy, ijtimoiy, iqtisodiy va ma‘naviy-ma‘rifiy rivojini to‗xtatishga, bu jarayonni ortga- 

o‗rta asrlarga qaytarishga intilayotgani o‗ta xatarlidir. Diniy aqidaparastlik ham 

radikalizmning bir ko‗rinishi hisoblanadi. Diniy radikalizmnin mazmun-mohiyati 

radikalizmning boshqa ko‗rinishlari kabi o‗ziga mos kelmaydigan boshqa har qanday 

oqim va qarashlarga nisbatan murosasizlikda, jamiyat taraqqiyotiga zid, g‗ayriinsoniy 

g‗oya va qarashlarni ilgari surishda namoyon bo‗ladi.  

RAHBARLIK — hokimiyatni amalga oshirish mexanizmlaridan biri. Jamiyat 

uchun muhim qarorlar ishlab chiqish va qabul qilish, uning maqsadlari, vazifalari, 

istiqbollarini aniqlash bilan bog‗liq faoliyat. 

RAIS (arab. rahbar, sardor) — muayyan saylov organlari va tashkilotlar rahbari 

(mas., O‗zbekiston Respublikasi Oliy Majlis Senati raisi, O‗zbekiston Respublikasi 

Vazirlar Mahkamasi huzuridagi Oliy attestasiya komissiyasi raisi va hokazo); 3) 

anjuman, majlis yoki yig‗inga rahbarlik qiluvchi shaxs. 

RAIYAT (arab.) — 1) biror o‗lka yoki mamlakat aholisi; 2) o‗rta asrlarda Yaqin va 

O‗rta Sharq mamlakatlarida dastlab barcha soliq to‗lovchi qishloq va shahar aholisi. 

Usmonli turk imperiyasida XVIII asr oxiridan boshlab ―R.‖ (raiya) atamasi faqat 

musulmon bo‗lmagan aholiga nisbatan ishlatilgan. Indoneziyada ―R.‖ xalq ma‘nosida 

qo‗llaniladi. 

RANGLI INQILOB — demokratik tartibotni qaror toptirishni maqsad qilgan 

ayrim gegemon davlatlarning ―demokratiya taqchilligi‖ kuzatilgan davlatlarda inqiloblar 

uyushtirish texnologiyalarini ifodalovchi amaliyot shakli. Taraqqiyotning hozirgi 

bosqichida demokratiyani va turli ―ochiq jamiyat modellari‖ni eksport qilib 

bo‗lmaganidek, davlat qurilishining universal loyihasini ham tashqaridan import qilish 

yoki tiqishtirish mumkin emasligi tobora o‗z tasdig‗ini topmoqda. Dunyo sahnasida ―R.i‖ 

degan umumiy nomad bir-birini takrorlovchi spektakllar qo‗yilgani o‗z taqdiriga beparvo 

bo‗lmagan kishini muayyan xulosalar chiqarishga undaydi. Ro‗y bergan turli 

taloto‗plarni Ukrainada ―zarg‗aldoq inqilobi‖, Gruziyada  ―atigullar inqilobi‖, 

Qirg‗izistonda ―lolalar inqilobi‖ va h.k. deya jar solindi. Aslida, turli mamlakatlarda kuch 

ishlatmasdan hokimiyatni ag‗darish texnologiyalari XX asrning 80-yilllarida ishlab 

chiqildi va Sharqiy Yevropaning bir necha mamlakatlarida sinovdan o‗tkazildi. Tinch 

yo‗l bilan amalga oshirilishiga ishora qilinib, bu jarayonlar, baxmal inqiloblar deya 

baholandi. XXI asrda bu texnologiyalar yanada takomillashtirilgan holda MDH 

davlatlarining ayrimlarida qo‗llanib, ―R.i.‖lar  maqomini oldi va ―demokratiya eksporti‖ 

strategiyasining taktik bosqichlariga aylantirildi. R.i.lar demokratiyaga emas, balki 

demokratiya niqobi ostida milliy qiyofani buzish, milliy iftixor va o‗zlikni anglashdan 

mahrum etish, hayvoniy hirs-ehtiroslarni kuchaytirib, ruhiy-ma‘naviy fazilatlarni, ya‘ni 

odamiylikni yo‗q qilishga qaratiladi. Bunda nafaqat alohida kishilar shikastlanadi, balki 

butun millatlar yemiriladi va odamlarimiz shunday g‗oyani olib kelib singdirganlar uchun 

tayyor qurolga, ―taraqqiy etgan‖ qulga aylanadi. 

RAQOBAT (siyosiy raqobat) — biror maqsadga erishishdan manfaatdor shaxslar, 

guruhlar, partiyalar o‗rtasidagi siyosatning qandaydir sohasi bo‗yicha musobaqa, 

bellashuv, to‗qnashuv. 

RATIFIKATSIYA (lot. ratus - hal qilingan, tasdiqlangan va facere - qilmoq) — 1) 

xalqaro shartnomaning davlat hokimiyati oliy organi tomonidan tasdiqlanishi. Odatda, 

eng muhim xalqaro shartnomalargina R. qilinadi. Ko‗pchilik davlatlarning 

konstitutsiyalari xalqaro shartnomalarni R. qilish huquqini davlat boshlig‗i vakolatiga 

yoxud bevosita oliy qonun chiqaruvchi organ vakolatiga kiritadi; O‗zbekistonda xalqaro 

shartnomalarni R. qilish to‗g‗risida Oliy Majlis Qonunchilik palatasi va Senati birgalikda 

qaror qabul qiladi; 2) ba‘zi mamlakatlarda konstitutsiyaga kiritilgan tuzatishlar 

tasdiqlanishining maxsus tartibi. Mas., AQSh kongressi konstitutsiyani qabul qilgandan 

keyin unga qilinadigan tuzatishlar kamida 3/4 shtatlardagi qonun chiqaruvchi majlislar 

yoki maxsus konventlar tomonidan tasdiqlanishi kerak. Avstraliyada konstitutsiyadagi 

o‗zgartishlar loyihasi parlamentda ma‘qullangandan keyin u mamlakatda va aksariyat 

shtatlarda saylovchilarning ko‗pchilik ovozi bilan referendumda tasdiqlanishi talab 

qilinadi. 

RATSIONAL (fr. rationalis – oqilona) — maqsadga muvofiq, asoslangan, 

dalillangan (eng to‗g‗ri yo‗l ma‘nosida ham ishlatiladi). 

RATSIONALIZATSIYA, ratsionallashtirish (lot. rationalis - aqlli, oqil) — biron-

bir narsani takomillashtirish, yanada maqsadga muvofiq tashkillashtirish (Mas., ishlab 

chiqarishni R. qilish). 

RATSIONALIZM (lot. ratio - aql, aql-idrok) — aqlni bilishning va kishilar xulq-

atvorining asosi deb hisoblovchi falsafiy yo‗nalish. Irratsionalizm va sensualizmga 

qarama-qarshi turadi. XVII-XVIII asrlardagi klassik R. (R.Dekart, B.Spinoza, 

N.Malbransh, G.Leybnits) o‗rta asrlar sxolastikasi va diniy aqidalarga qarshi chiqib, 

butun dunyoda cheksiz sabablar silsilasi hukmron degan tabiiy tartibot g‗oyasini ilgari 

surgan. R.ga ko‗ra, ilmiy (ya‘ni ob‘ektiv, umumiy, zaruriy) bilimga bilishning manbai va 

uning haqiqiyligi mezoni - aql vositasidagina erishiladi. 

RATSIONAL-OSHKORA YETAKCHILIK — M.Veberning ―Siyosat - ham 

mayil, ham kasb sifatida‖ maqolasida bergan ligetim hukumronlikning uch ko‗rinishidan 

biri. Yetakchini saylash tarkibi, unga berilgan hokimlik vakolatlarining oqilligi 

qonuniyligi to‗g‗risidagi tasavvurlarga asoslanadi. Jamiyat taraqqiyotiga nisbatan tinch 

davrda tarixiy an‘analarini avaylab-asrovchi va zaruriy islohotlarni amalga oshiruvchi 

yetakchi hisoblanadi. Uni byurokratik yetakchilik, deb ham atashadi. Bu holda siyosiy 

yetakchilik qonuniy byurokratik tadbirlar natijasida shaklanadi. 

RATSIONAL-QONUNIY LEGITIMLIK — an‘ana yoki shaxsiy sifatlarga 

emas., siyosiy hokimiyat kelib chiqishi va faoliyati demokratik huquqiy tartib - talablarga 

mos kelishiga asoslanadi. 2000-yilda AQSH Prezidentligiga o‗tkazilgan saylovlar 

jarayoni R.-q.l.ning yorqin misoli bo‗la oladi: qonunda ko‗zda tutilgan tadbirlar asosida 

g‗olib aniqlanadi va tomonlar ushbu qarorga bo‗ysunadilar. 

RATSIONAL-TANQIDIY PARADIGMA — siyosatning ichki tabiatini, uning 

eng muhim tarkibiy qismlarini ularning o‗zaro aloqalarida ochishga, siyosiy hayot 

rivojlanishi asosida yotgan ixtiloflarni aniqlashga yo‗naltiradi. 

RAZVEDKA (rus.) – vaziyatni baholash va qaror qabul qilish uchun mavjud yoki 

ehtimol tutilgan dushman, joy va boshqalar haqida ma‘lumotlar to‗plash maqsadida 

amalga oshiriladigan tadbirlar majmui. 

REABILITATSIYA (lot.) — 1) noto‗g‗ri ayblangan yoki qoralangan kishining pok 

nomini, obro‗-e‘tiborini qayta tiklash; 2) sud orqali yoki ma'muriy tartibda avvalgi 

huquqlarni tiklash. 

REAKSIYA — umri tugagan ijtimoiy tartiblarni saqlab qolish va mustahkamlash 

maqsadida ijtimoiy taraqqiyotga zo‗r berib qarshilik ko‗rsatish. 

REAKSIYA KUCHLARI — ilg‗or g‗oyalarni ta'qib etuvchi, eski tartiblarni saqlab 

qolishga yoki ularni qayta tiklashga intiluvchi kuchlar. 

REALIZM (siyosiy realizm) — siyosatshunoslik maktablaridan biri. Uning 

vakillari (R.Nibur, F.Shuman, G.Kissindjer, E.Karr) xalqaro munosabatlarni hokimiyatni 

zo‗ravonlik bilan qo‗lga kiritishning bir turi, ―tabiiy holat‖i tushunchalaridan kelib 

chiqadilar. Xalqaro siyosatni bir necha davlatlar faoliyatining umumiy yig‗indisi deb 

mensimaslik, yuzaki qarash, xalqaro tizim taraqqiyoti dinamikasi bilan hisoblashmaslik 

kabi xalqaro munosabatlarning an'anaviy usullari ―Siyosiy realistlar‖ tomonidan jiddiy 

e‘tirozlariga sabab bo‗ldi. 

REDEMARKATSIYA — davlat chegaralarida buzib tashlangan yoki yo‗q bo‗lib 

ketgan ob‘ektlarni yoki chegara belgilarni qayta tiklash. 

REFERAT (lot. xabar qilmoq) — 1) ommaviy ma‘ruza; 2) qandaydir mas.,ing 

mohiyatini bayon etish. 

REFERENDUM (lot. referendum – xabar berilishi lozim bo‗lgan narsa) — 

umumxalq ovoz berish yo‗li bilan qonunlar qabul qilish va davlat ahamiyatiga molik eng 

muhim masalalarni hal qilish shakli. Bevosita demokratiyaning muhim vositasi. R.ning 

saylovlardan asosiy farqi shundaki, R. o‗tkazilayotganda biron bir lavozimga nomzod 

yoki nomzodlar ro‗yxati uchun ovoz berilmaydi, balki unda muayyan masala - qonun, 

qonun loyihasi, konstitutsiya, konstitutsiyaga tuzatishlar, mamlakat xalqaro maqomiga 

taalluqli yoki ichki siyosatiga oid biron bir savol qo‗yiladi. R. natijalari faqat 

majoritarizm (mutlaq ko‗pchilik ovozini hisoblash) tamoyillari asosidagina aniqlanishi 

mumkin. R.ning o‗ziga xos shakli plebissit hisoblanadi. Ayrim mamlakatlar (mas., 

Fransiya)da plebissit R.ga nisbatan birmuncha kengroq tushuncha hisoblanadi. Ba‘zi 

mamlakatlar (mas., AQSH)da esa plebissit bilan R.ni farqlamaydilar. R – umummilliy 

butun davlat hududida va mahalliy federatsiyaning alohida sub‘ektlari yoki ma‘muriy-

hududiy birliklarida o‗tkaziladigan; konstitutsiyaviy va qonun chiqaruvchi referendumga 

ajratiladi (konstitutsiyaviy r. mavzusi yoki yangi konstututsiya loyihasi yoki 

konstitutsiyaviy islohot va konstitutsiyaga tuzatishlar, qonun chiqaruvchi r. mavzusi esa 

yangi qonun loyihasi yoki kuchga kirgan qonun bo‗lishi mumkin). Huquqiy ahamiyatiga 

ko‘ra maslahat  r.lari mavjud, ular biror masala bo‗yicha saylovchilar korpusi irodasini 

bilish maqsadidagina o‗tkaziladi, bu mas.,i hal qilish davlatning boshqa organlari 

zimmasida bo‗ladi (Shveysariya, Ispaniya) va ―hal qiluvchi‖ r.larga bo‗linadi. ―Hal 

qiluvchi‖ r, agar saylovchilarga ko‗pchilik ovoz bilan  hali kuchga kirmagan  hujjatni 

tasdiqlash tavsiya etilsa tasdiqlovchi (Shveysariya, Fransiya) yoki agar saylovchilarga 

ovoz bilan kuchga kirgan hujjatni rad etish tavsiya etilsa, rad etuvchi r.ga ajratiladi 

(Italiya). R.shuningdek, majburiy va fakul‟tativ r.ga ham ajratiladi.  Birinchi guruhga 

o‗tkazish zarurligi shart qilib, konstitutsiya yoki konstitutsiyaviy-huquqiy hujjatda 

ko‗rsatilganlar (mas., konstitutsiya o‗zgartirilganda) kiritiladi. Ikkinchi holatda u yoki bu 

masala bo‗yicha referendumni o‗tkazish tegishli davlat organi yoki saylov korpusi 

irodasiga bog‘liq bo‗lib, ularning talabi asos bo‗lishi mumkin. O‘zbekiston Respublikasi 

Konstitutsiyasining 9-moddasida ―Jamiyat va davlatning eng muhim masalalari xalq 

muhokamasiga taqdim etiladi? umumiy ovoz (r.) ga qo‘yiladi. R. o‘tkazish tartibi qonun 

bilan belgilanadi.‖ deyilgan. 

REFERENT (lot. referens - xabar qiluvchi, ma‘lumot beruvchi) — 1) referat 

tayyorlovchi, uni o‗qib beruvchi, ma‘lumot, xabar beruvchi shaxs 2) Muayyan masalalar 

yuzasidan axborot, ma‘lumot, maslahat beruvchi mas‘ul shaxs turli vazirlik, konsern, 

muassasa va hokazolarda R. lavozimi bo‗lib, uni egallab turgan shaxs muntazam tarzda 

sohaga oid ma‘lumotlar to‗plab boradi hamda uni referat tarzida o‗z rahbariga taqdim 

etadi. Ayrim vazirliklarda vazir yordamchisi lavozimida ishlayotgan mas‘ul shaxs ham R. 

deb nomlanadi. 

REFLEKS (lot. reflectere – ifodalash, ko‗zgu, aks, yoritish) —  odamning turli 

ta‘sirlarga nerv tizimi orqali u yoki bu qarshi ta‘sir ko‗rsatish yoki hayvon organizmiga 

nerv tizimi orqali u yoki bu ta‘sir etishga unda javob tariqasida paydo bo‗ladigan hodisa. 

REFORMATSIYA (lot. reformation - o‗zgartirish, isloh qilish) — XVI asrda 

G‗arbiy va Markaziy Yevropada tarqalgan ijtimoiy harakat. Asosan, zamindorlarga 

qarshi xarakterda bo‗lib, katolik cherkovi (zamindorlarning asosiy g‗oyaviy tayanchi)ga 

qarshi kurash tusini oldi. 1517-yil Germaniyada M.Lyuterning katolik cherkoviga qarshi 

chiqishi bilan boshlangan. R. mafkurachilari katolik cherkovi, uning ierarxiyasi va 

umuman ruxoniylarning zarurligi amalda inkor qilingan g‗oyalarni ilgari surdilar; 

katoliklarning Muqaddas rivoyati rad qilindi, cherkovning yer boyliklari va boshqaga 

bo‗lgan huquqlari inkor etildi. 

REFORMIZM — kapitalizm doirasida reforma (islohot)lar o‗tkazish yordamida 

sotsializmga o‗tish uchun asos yaratishga intiluvchi siyosiy oqim. XIX asrning so‗nggi 

choragida vujudga kelgan (E.Bernshteyn, G.Folmar, A.Mileran va boshqa). Sotsial-

demokratik partiyalar orasida tarqalgan. Oktabr to‗ntarishi va birinchi jahon urushidan 

keyin siyosiy oqimga aylanib, demokratik sotsializm tamoyillarini e‘lon qilgan, 

kommunistik partiyalarga qarshi turgan. 

REGENT — vaqtincha hukmdor. 

REGION (lot. regio - o‗lka) — yirik hududiy birlik (mas., tabiiy, iqtisodiy, siyosiy 

R.); odatda, R.ga nisbatan kattaroq bo‗ladi. 

REGLAMENT (fr. reglement - tartib, qoida) — 1) davlat organlari, muassasalari, 

tashkilotlarining ish tartibini belgilaydigan qoidalar majmui (mas., Oliy Majlis R.i); 2) 

majlis, konferensiya va boshqalarni olib borish tartibi; 3) xalqaro kongresslar va 

konferensiyalar ayrim hujjatlarining nomi (mas., 1815-yilgi Vena R.i). 

REGRESS (lot. regressus - orqaga ketish) – rivojlanishning yuqori darajadan quyi 

darajaga o‗tish davri, tanazzuli. Progressning zid tushunchasi. 

REGULYATIV (tartibga solish, boshqarish) — davlat ichki hayotini boshqarishga 

qaratilgan faoliyatning asosiy yo‗nalishlaridan biri. Bu davlatning ichki funksiyasi bo‗lib, 

mamlakatda ishlab chiqarish va ijtimoiy munosabatlarni tartibga solish vazifasini 

ifodalaydi. 

REIMPORT (re... va ing. import - kiritmoq, olib kelmoq) — chet elga 

chiqariladigan, ammo u yerda qayta ishlov berilmagan va iste‘mol qilinmagan tovarlarni 

qayta mamlakatning o‗ziga qaytarib olib kelish. Chet el kimoshdi savdosida sotilmagan, 

konsignatsiya omborlarida saqlangan, ko‗rgazma va yarmarkalarda sotilmagan, nuqsoni 

topilgan yoki talab bo‗lmagani uchun qaytarilgan tovarlar R.ga kiradi. 

REINVESTITSIYA (re... va lot. investition) — investisiyalar bo‗yicha daromadlar 

ko‗rinishida olingan va ishlab chiqarishni kengaytirish uchun yo‗naltirilgan mablag‗lar. 

Moliyaviy (qimmatli qog‗ozlarga qo‗yiladigan) va real (asosiy va aylanma kapitalga 

qo‗yiladigan) R.ga bo‗linadi. 

REKET — qo‗rqitish va kuch ishlatish yo‗li bilan qilinadigan zo‗ravonlik. 

REKRUT (nem. rekrut  – yanggi olingan askar, yollamoq) — xorijiy armiya 

tomonidan o‗z tarkibini to‗ldirish uchun yollash yoki majburiyat asosida askarlikka olish; 

siyosiy jarayonda siyosat sub‘ektlarini o‗z saflarini o‗zi uchun zarur bo‗lgan odamlar 

hisobiga to‗ldirishi. 

REKVIZITSIYA (lot. reguisitio - talab qilib olish, olib qo‗yish) — mulkni haq 

to‗lab majburiy ravishda davlat egaligiga to‗la yoki vaqtincha foydalanish uchun olish. 

RELYATIV (lot. nisbiy) — muayyan munosabatlardagina ahamiyatga ega, shu 

munosabatlar bilan belgilanuvchi mutloq. 

RELYATSION (fr. munosabat) — hokimiyatni ikki sherik o‗rtasidagi munosabat 

sifatida qaraydigan ta‘rif. Bunda ulardan biri ikkinchisiga belgilovchi ta‘sir ko‗rsatadi. 

Bu holda hokimiyat uning sub‘ekti va ob‘ektining o‗zaro harakati sifatida namoyon 

bo‗ladi, sub‘ekt muayyan vositalar yordamida ob‘ektni nazorat qiladi. 

RELYATSIONIZM (fr. relation - munosabat) — siyosiy hokimiyat talqinining 

yo‗nalishlaridan biri bo‗lib, unga ko‗ra hokimiyat ikki sherik (agent)lar o‗rtasidagi 

munosabatlar bo‗lib, unda ulardan biri ikkinchisiga hal qiluvchi ta‘sir o‗tkazib turadi. 

Bunday yondashuvga binoan, hokimiyat uning sub‘ekti va ob‘ektining o‗zaro harakati 

bo‗lib, unda sub‘ekt ma‘lum bir vositalar yordamida ob‘ektni nazorat etadi. Hokimiyatni 

butarzda tushunish uning tuzilmalarini ochibberishga, shuningdek, bu tuzilmalarning turli 

tavsiflarini bir butunlikda o‗rganishga imkon beradi. 

REMELITIRIZATSIYA (lot. re - tiklash, qaytarish, militaris - harbiy) — 

davlatning harbiy salohiyatini qayta tiklash. 

REMONSTRATSIYA (lot.) – norozilik hujjati. 

RENEGAT (lot. renegatus-voz kechish) — o‗z siyosiy partiyasi yoki o‗zi e‘tiqod 

qilayotgan siyosiy mafkurasidan chekinish, voz kechish ma‘nosini anglatadi. 

RENESSANS (fr. jonlanish, yuksalish) — XIV asrda Italiyada vujudga kelgan 

ijtimoiy, siyosiy, madaniy jarayon. Sharqda Uyg‗onish davri IX-XI asrlarga to‗g‗ri 

keladi. 

RENTABEL (nem.) — harakatlarni oqlaydigan, xo‗jalik yuritish nuqtai nazaridan 

maqsadga muvofiq, daromad keltiruvchi. 

REPARAS (lot. tiklash) — xalqaro huquqda urushda ko‗rilgan zararni to‗la yoki 

qisman qoplash uchun yengilgan davlat tomonidan g‗olib davlatga to‗lanadigan tovon. 

REPARATSIYA (lot. raparatio - qayta tiklash) — moddiy xalqaro huquqiy 

javobgarlik turi; davlatning boshqa davlatga yetkazgan zararini pul bilan yoki boshqacha 

shaklda qoplashi. R. ni natura shaklida, pul yoki boshqa moddiy kompensatsiya shaklida 

yoki bir vaqtning o‗zida restitutsiya (g‗ayriqonuniy egallab olingan va olib ketilgan mol-

mulkni qaytarish) va zararlarni qoplash shaklida qo‗llash mumkin. R.ni amalda 1919-

yilgacha mavjud bo‗lgan kontribusiyadan farqlash kerak. Hozirda xalqaro huquqqa ko‗ra, 

davlatning agressiv urush boshlanganligi uchun moddiy javobgarligi, ya‘ni harbiy R. 

muhim ahamiyatga ega. Jumladan, 1945-yilgi Qrim (Yalta) konferensiyasi va Berlin 

konferensiyasi qarorlarida Germaniyaning R. to‗lashi, 1947-yil sulh shartnomalarida esa, 

ikkinchi jahon urushida Germaniya ittifoqchilari bo‗lgan davlatlarning R. to‗lashi 

nazarda tutilgan. 

REPATRIATSIYA (lot. repatriatio - vatanga qaytish) — urush oqibatida 

vatanidan tashqariga chiqib qolgan harbiy asirlar va fuqarolarni, shuningdek, fuqarolik 

huquqi tiklangan muhojirlarni o‗z vataniga qaytarish. R. odatda, xalqaro shartnomalar 

asosida amalga oshiriladi (Mas., harbiy asirlarni R. qilish). Shuningdek, shartnomadan 

tashqari asosda ham bo‗lishi mumkin. Bu holda R. qilish imkoniyati manfaatdor davlat 

yoki davlatlar qonunlarida nazarda tutilgan bo‗lishi kerak. R.ga tipik misollar sifatida 

quyidagilarni keltiramiz: 1) asirga tushgan shaxslarni davlat hokimiyatining qaroriga 

muvofiq va ularni qabul qiluvchi tomonning harbiy asirlarni qabul qilish bosqichlari va 

muddatini ko‗rsatgan holda urush tamom bo‗lgandan so‗ng harbiy asirlarni o‗z vataniga 

qaytib kelishi. Harbiy asirlarga ega davlatlar urush qurbonlarini himoya qilish 

to‗g‗risidagi 1949-yilgi Jeneva konvensiyasiga muvofiq asirlarni o‗z vatanlariga 

qaytishiga to‗sqinlik qilmasliklari kerak; 2) qochoqlarning o‗z vataniga qaytishi. 

Qochoqlar mavjud bo‗lgan davlat ularning o‗z vatanlariga qaytishiga to‗sqinlik 

qilmasliklari kerak, ammo qochoq maqomiga ega shaxslarni, agar ular o‗zlari turgan 

davlatning qonunlariga zid harakatlarni amalga oshirgan bo‗lsalar o‗z vataniga 

zo‗ravonlik bilan qaytarib yuborishlari ham mumkin emas; 3) ajdodlari, qarindoshlari, 

ota-onasi yoki o‗zlari yashab o‗tgan shaxslarning o‗zlarining tarixiy vataniga qaytib 

kelishi. Mas., 1944-yil o‗z vatanlaridan zo‗ravonlik bilan O‗zbekistonga ko‗chirib 

keltirilgan mesxeti turklari, qrim tatarlarini o‗z vatanlariga qaytib ketishi. Shaxslarning 

yakka tartibda o‗z vatanlariga qaytishdan farqli ravishda, R. shaxslarni ommaviy ravishda 

o‗z vatanlariga qaytishini bildiradi. 

REPRESSIYA (lot. repression - bosim, tazyiq) — davlat organlari qo‗llaydigan 

jazo chorasi, qatag‗on qilish. Asosan, mustabid, totalitar, mustamlakachi davlat 

tomonidan xalqqa nisbatan qo‗llaniladigan jazolash, qatli om, qatli nufus, ommaviy 

tarzda zulm o‗tkazish tushunchalarini ifodalaydi. Ommaviy jazolash, qiynoqqa solish 

choralari mustabid davlatlarning xalqni asoratda ushlash, qo‗rqitish, bosim o‗tkazish 

qurolidir. 

REPREZENTATIV DEMOKRATIYA (fr. vakillik demokratiyasi) — xalq oldida 

ma‘sul va malakali vakolatli boshqaruv. U demokratiyaning elitar modellaridan biri 

sifatida qaralishi mumkin, negaki R.d. - xalq roziligi bilan amalga oshadigan elitar 

boshqaruvdir. Unga ko‗ra demokratiyaning rivojlanishi ommaning boshqaruvda 

to‗g‗ridan-to‗g‗ri ishtirokini kengaytirish bilan emas., balki xalq nazoratidagi, samarali 

elitani tanlashning mukammal mexanizmini yaratish bilan bog‗liq. 

REPREZENTATIVLIK (fr. vakillik) — tadqiqot qilinayotgan birlikning 

xususiyatlarini aks ettiruvchi tanlov belgisi. Mas., mamlakat o‗quvchi yoshlari 

o‗rganilayotgan bo‗lsa, uning R.ligini ta‘minlash uchun tanlovda ishtirok etuvchilar 

sarasiga shu guruh nisbatidan kelib chiqib, o‗quvchilardan tortib aspirantlargacha kiritish 

va o‗rganish kerak. 

RESOTSIALLASHUV — inson hayotining har bir bosqichida bir-birini to‗ldirib 

boradigan ikkita sotsiallashuv jaroyonlaridan biri. R. yangi norma, qadriyat, rol va xulq-

atvorni qabul qilish hisoblanadi. 

RESPONDENT (ingl. javob berish) — anketa savollariga javob berayotgan, 

intervyu berayotgan shaxs. 

RESPUBLIKA (ARALASH TIPDAGI) (yarim prezidentlik; Fransiya, 

Portugaliya, Finlyandiya, Yevropadagi totalitar tuzumdan xalos bo‗lgan yangi 

mamlakatlarning aksariyati) — bunda prezidentlik respublikasi bilan parlamentar 

respublika xususiyatlari qo‗shilib ketadi. Ya‘ni, prezident umumxalq saylovlarida 

saylanib, yuridik va real keng vakolatlarga ega bo‗ladi. Biroq hukumat parlament 

tomonidan tashkil etiladi va u nafaqat prezident oldida, balki parlament oldida ham 

siyosiy javobgar bo‗ladi. Bunda prezident hukumatga umumiy rahbarlik qiladi, lekin uni 

bosh vazir boshqaradi. Prezident ma‘lum holatlar yuz berganda parlamentni tarqatib 

yuborish huquqiga ega. 

RESPUBLIKA (lot. respublica, res - ish va publicus - ijtimoiy, umumxalq) — 

davlat boshqaruvi shakli, unda barcha davlat hokimiyati organlari saylab qo‗yiladi yoki 

umummilliy vakolatli muassasalar (parlamentlar) tomonidan shakllantiriladi, fuqarolar 

esa shaxsiy va siyosiy huquqlarga ega bo‗ladilar. Tarixan R. antik davrda monarxiyaning 

zid tushunchasi sifatida vujudga kelgan (Mas., Afinadagi quldorlik demokratiyasi). Mil. 

av. V-IV asrlarda Sparta va mil. av. II asrda Rim davlati aristokratlar qismi manfaatlarini 

ifoda etgan. O‗rta asrlarda R. boshqaruv shaklini qo‗llagan Venetsiya va Genuya singari 

shahar-davlatlar bor edi. Hozirgi vaqtda jahondagi 190 davlatdan 140 dan ortig‗i R. 

boshqaruv shakliga asoslangan. 

RESPUBLIKA (PARLAMENTAR)— bunda parlament to‗liq hokimiyatga ega 

bo‗lib, uning oldida hukumat siyosiy javobgar hisoblanadi. Parlament prezidentni 

saylaydi. Bunda prezident faqat davlat boshlig‗i bo‗lib, ijro etuvchi hokimiyat boshlig‗i 

hisoblanmaydi. (Italiya, GFR, Vengriya va boshqalar) 

RESPUBLIKA (PREZIDENTLIK)— bunda prezident umumxalq saylovida 

saylanib, bir vaqtning o‗zida davlat va ijro etuvchi hokimiyat boshlig‗i hisoblanadi. 

(AQSh, Meksika, O‗zbekiston va boshqalar) 

RESPUBLIKACHILAR PARTIYASI — AQSHdagi ikki asosiy partiyadan 

(Demokratlar partiyasi bilan bir qatorda) biri. 1854-yil shimoli-sharqiy shtatlarning 

sanoat-tijorat namoyandalari va janubning quldorchilik oligarxiyasi siyosiy hokimiyatini 

tugatish uchun kurashayotgan jamiyatning boshqa ijtimoiy qatlamlari ittifoqi asosida 

tashkil etilgan. 

RESTAVRATSIYA (lot. restauratio – biron-bir narsani dastlabki ko‗rinishini 

tiklash) — siyosiy fanlarda inqilob yoki boshqa yo‗l bilan ag‗darilgan eski tuzum yoki 

dinastiyani tiklash. 

RESTITUTSIYA (lot. restitution - tiklash) — urushayotgan davlat tomonidan 

dushman hududidan noqonuniy ravishda tortib olingan, bosib olingan yoki olib chiqib 

ketilgan mulkni qaytarib berish. R. tartibi tinchlik ahdi yoki xalqaro huquq normalari 

asosida tartibga solinadi. 

RESURS — hokimiyatning asosini resurslar tashkil etadi. Resurslar kishilarni 

rag‗batlantirish, jazolash yoki ishontirishda qo‗llanilishi mumkin. Hokimiyat resurslari 

xilma-xil. Ilmiy adabiyotlarda bir necha turlarga bo‗linadi: utilitar, majburlovchi va 

me‘yoriy resurslar. Hokimiyatning resurslarini inson va jamiyat faoliyatining muhim 

sohalari: siyosiy-huquqiy, iqtisodiy, ijtimoiy, madaniy-axborot, kuch ishlatuvchi 

sohalarga binoan turkumlashtirish ham keng tarqalgan. 

RESURSLAR (fr. ressonrse - yordamchi vosita) — zarur bo‗lib qolgan taqdirda 

foydalanish mumkin bo‗lgan vositalar, imkoniyatlar, daromadlar manbai. 

RETSIPIENT (siyosiy retsipient) (lot. recipients - oluvchi, qabul qiluvchi) — 

komnikator tomonidan uzatilayotgan, yetkazib berilayotgan va tarqatilayotgan 

axborotlarni qabul qiluvchi shaxs yoki omma. 

REVALVATSIYA (re... va lot. valeo - qadr-qimmatga egaman) — 1) milliy 

valyuta - pul birligi kursini boshqa mamlakatlar yoki xalqaro valyuta pul birliklariga 

nisbatan rasmiy oshirish. Inflyatsiya bartaraf etilganidan keyin ichki pul muomalasini 

barqarorlashtirish usullaridan biri. Iqtisodiyotga devalvatsiya nisbatan aksincha ta‘sir 

ko‗rsatadi. Muayyan bir mamlakat valyuta kursini boshqa mamlakatlar valyutalariga 

nisbatan ko‗tarish eksport qilinayotgan tovarlarning chet el valyutasidagi narxini oshiradi 

va bu bilan xalqaro bozorda mamlakatning raqobat qilish qobiliyatini pasaytiradi, 

tovarlar eksportiga salbiy ta‘sir ko‗rsatadi. R.ni o‗tkazayotgan mamlakat uchun R. chet el 

valyutasini arzonroq sotib olish imkoniyatini yaratadi, bu esa tovarlar importyorlari va 

kapital eksportyorlari manfaatlariga muvofiq keladi.  

REVANSHIZM (fr. revanche - to‗lov, qasos olish) — urushda mag‗lubiyatga 

uchragan agressiv doiralarning urushdan oldingi chegaralarni, xalqaro munosabatdagi 

tartiblarni qayta tiklash bahonasi bilan yangi urush tayyorlashga qaratilgan siyosati. Mas., 

R. XX asrning 30-yillarida yangi imperialistik urushga tayyorgarlik siyosatini niqoblash 

uchun fashistlar Germaniyasi tomonidan qo‗llanilgan. 

REYXSKANSLER (nem. reichskanzler) — 1871-1945-yillarda Germaniyada 

hukumat boshlig‗i. 

REYXSTAG (nem. reichstag) — 1) o‗rta-asrlardagi ―German millatining 

Muqaddas Rim imperiyasi‖da markaziy hokimiyat organlaridan biri. 

REZERVATSIYA (lot. saqlayman) — biror davlatda tub joy aholining omon 

qolgan qismini zo‗rlab joylashtirish uchun ajratilgan hudud. 

REZIDENT (lot. residens - o‗tiruvchi, joyida qoluvchi) — 1) o‗rta asrlarda 

muayyan mamlakatda doimiy yashovchi chet ellik diplomatik vakil; 2) mustamlakachi 

davlatning protektoratidagi vakili; odatda, u ana shu protektoratning hokimi hisoblangan; 

3) chet el razvedkasining boshqa biror davlatdagi yashirin vakili; 4) muayyan 

mamlakatda milliy qonunchilikka to‗la rioya qiluvchi ro‗yxatdan o‗tgan yuridik yoxud 

jismoniy shaxs. 

REZIDENTSIYA (lot. qarorgoh) — davlat, hukumat boshliqlari, chet mamlakatlar 

elchilari turadigan joy. 

REZOLYUTSIYA (lot. resolutio - qaror) — 1) yig‗ilish, konferensiya va boshqa 

hollarda qabul qilinadigan qaror; 2) mansabdor shaxsning ish qog‗ozi ustiga bitilgan 

fikri, qarori, farmoyishi. 

REZONANS (lot. aks sado beruvchi) — aks sado; siyosatda biror hodisa 

munosabati bilan tug‗ilgan harakat, jarayon, kayfiyatlar. 

REZYUME (fr.) — 1) nutq, maqola va hokazo larning mazmunini qisqacha bayon 

qilish; 2) nutq, ma'ruzaning yakuni; 3) aytilganlarning qisqacha yakuni. 

RIGORIZM (lot rigor – qat‘iylik, o‗ta talabchanlik) — faoliyat, xulq-atvor va 

fikrda muayyan prinsipga qat‘iy amal qilish. U qandaydir kelishuvchilikka, dastlabki 

prinsipdan farq qiluvchi boshqa prinsiplarni hisobga olishga yo‗l qo‗ymaydi. 

RIM KLUBI — xalqaro nodavlat futurologik tashkilot nomi. 1968-yilda yirik 

biznesmen va insonparvar, ―Olivetti‖ shirkatining vitse-prezidenti Aurelli Pechchei 

tomonidan tashkil etilgan. Bu tashkilotning tug‗ilishini 60-yillarda boshlangan 

insoniyatning uchinchi ming yillik bo‗sag‗asidagi istiqbollariga bag‗ishlangan 

futurologik shovqin-suron bilan bog‗lash mumkin. Bu sohadagi dastlabki izlanishlarga 

asos solgan, sistemali dinamika uslubi negizida jahon rivojlanish modelini ishlab chiqqan 

olim D. Forresterdir. 

RIVOJLANAYOTGAN MAMLAKATLAR — 1) ikkinchi jahon urishiga qadar 

yirik davlatlar tomonidan istilo qilingan yoki shunday davlatlar ta‘siriga tushgan, 

keyinchalik mustaqil bo‗lgan Osiyo, Afrika, Lotin Amerika mamlakatlari tushunilgan. 2) 

iqtisodiyoti va turmush tarzi rivojlangan mamlakatlar darajasidan nisbatan pastroq 

bo‗lgan, yalpi milliy mahsuloti, milliy daromadi va yillik budjeti aholi jon boshiga 

hisoblaganda Xalqaro valyuta fondi va BMTning belgilagan ko‗rsatkichlariga yeta 

olmaydigan davlatlar tushuniladi. Ular siyosiy va ijtimoiy-iqtisodiy jihatdan xilma-

xildirlar: ular orasida mutloq va konstitutsion monarxiyalar, parlament va prezidentlik 

rejimlari, harbiy diktaturalar bor. Ularning ayrimlari iqtisodiy jihatdan rivojlangan va 

aholisining turmush darajasi ancha yuqori, lekin ko‗pchiligi dunyoning eng qoloq va 

kambag‗al davlatlari sirasiga kiradi. Rivojlanayotgan mamlakatlarni alohida guruhga 

birlashtirish uchun asos bo‗ladigan bir qator muhim belgilar bor: barchasining o‗tmishda 

mustamlaka bo‗lgani va buning oqibatida vujudga kelgan iqtisodiy va ijtimoiy qoloqlik, 

jahon iqtisodiy va moliyaviy tizimidagi qaram va notekis mavqei (siyosatshunoslikda: 

jahon iqtisodiy va moliyaviy tizimining chekkasi, pereferiyasi); ijtimoiy tizimlarning 

o‗tish tabiati; o‗z muammolarini mustaqil, tashqi bosimsiz hal qilishga intilish. 

O‘zbekiston ham o‘z iqtisodiyotining ruvojlantirib, tezlik bilan barqaror iqtisodiy 

natijalarga erishib bormoqda. O‘zbekiston yalpi ichki maxsuloti ko‘p yillrdan buyon 7-8 

foizni tashkil etib kelmoqda. 

RIVOJLANGAN MAMLAKATLAR — iqtisodiy jihatdan tezlik bilan rivojlanib 

ketayotgan, mamlakat aholisining turmush tarzi, iqtisodiy ahvoli Xalqaro valyuta fondi 

va BMT belgilagan ko‗rsatkichlaridan yuqori bo‗lgan mamlakatlar tushuniladi. Bunday 

mamlakatlarga iqtisodiy jihatdan rivojlangan ―G-20‖ tarkibiga kiruvchi mamlakatlar 

tushuniladi. 

RIVOJLANISH — evolyutsiya, genezis. Borliqning universal xususiyati. Shu 

vaqtgacha mavjud, lekin anglanmagan narsalarning yuzaga chiqishi; quyidan yuqoriga, 

oddiydan murakkabga tomon siljishi; ekstensiv (mavjud narsaning namoyon bo‗lishi, 

kattalashishi) va intensiv (sifat jihatidan yangi shakllarning vujudga kelishi), ekzogen 

(tashqaridan berilgan turtki natijasidagi yuzaki rivojlanish), endogen (rivojlanish manbai 

o‗z ichida bo‗lgan, haqiqiy) rivojlanish ajratiladi. 

RIVOJLANISH (siyosiy rivojlanish) — jamiyat siyosiy hayotidagi o‗zgarishlar va 

jarayonlar birligi, u siyosiy hayot, siyosiy munosabatlarning takomillashuvi, 

murakkablashuvini anglatadi. U 1) sifat va miqdor o‗zgarishlari to‗planib borishi jarayoni 

doimiyligini; 2) o‗zgarishlar yo‗nalganligi; 3) o‗zgarishlar to‗planib borishi jarayoni 

qonuniyligi kabi belgilarga ega. 

ROTATSIYA (lot. aylanma harakat) — hokimiyatning vakillik organlari tarkibini 

qisman (bosqichma-bosqich) yangilash. Parlament yoki parlament palatalari tarkibini 

ularning faoliyat muddati tamom bo‗lishi munosabati bilan qisman yangilash (qayta 

saylash). Mas., Fransiya parlamentining yuqori palatasi Senat 9 yil muddatga saylanib, 

har uch-yilda ularning 1/3 qismi yangilanib turadi. AQShda senatorlar 6 yil muddatga 

saylanadi, ammo har ikki yilda palata tarkibining 1/3 qismi yangilanadi. Xuddi shunday 

Hindiston parlamentining Shtatlar kengashi 6 yil muddatga saylanib, har ikki yilda 

ularning 1/3 qismi o‗zgartirilib turiladi. Braziliya parlamenti Milliy kongressining yuqori 

palatasi - Federal senat a'zolari 8 yil muddatga saylanadilar, ammo har to‗rt yilda avval 

1/3 so‗ngra 2/3 qismi yangilanib turadi. Yaponiya parlamentining yuqori palatasi - 

maslahatchilar palatasi 6 yil muddatga saylanib, har uch yilda palata tarkibining yarmi 

qayta saylanadilar. Bunda tabiiy ravishda vakolat muddati tamom bo‗lgan parlament 

a‘zolarigina R. qilinadi. 

ROYALIZM — reaksion siyosiy oqimlardan bo‗lib, qirol hokimiyati va 

monarxiyani qo‗llab-quvvatlaydi. 

RUHIY PARADIGMA — siyosatni tushintirishdagi tabiiy paradigmalarning bir 

turi. U siyosat tabiatini ruhiy omillar orqali tushuntiradi, ya'ni inson ruhiyati, turtkilar, 

dunyoni qabul qilish usuli va hakazolar orqali. 

S 
SABOTAJ (fr. sabotage – yog‗och kovush bilan taqillatmoq, poyafzalni bir-biriga 

urish) — 1) shaxs yoki shaxslar guruhi tomonidan ongli holda o‗z xizmat vazifasini 

ataylab bajarmaslik yoki sifatsiz va beparvolik bilan bajarish, ishdan bosh tortish; 2) 

biron bir tadbirni o‗tkazishga zimdan qarshilik, ongli holda amalga oshirilgan 

zararkunandalik. 

SADIZM — fr. yozuvchisi Markiz De Sad (1740-1814) ismidan olingan. 

Boshqalarning azob chekishidan rohatlanish holati. 

SALTANAT (arab.) — 1) sultonlik, yakka xon, amir yoki podsho hukmronligi 

hamda ularning mavqei; 2) mustamlakalari yoki tobe o‗lkalari bo‗lgan yirik davlatlar; 

imperiya. 

SAMMIT — 1) davlat boshliqlarining uchrashuvi, kelishuvi; 2) oliy darajada ikki 

yoki bir necha davlatlar delegatsiyalarining uchrashuvi, kelishuvi. 

SAMODERJAVIYE (rus. o‗zi boshqaradigan hokimiyat) — Rossiyada oliy 

hokimiyatning monarxiya shaklida idora qilinishi. Bu hokimiyatning namoyandasi 

podsho (sar) yoki imperator hisoblangan. 

SANATSIYA (lot. canatio - sog‗lomlashtirish, davolash) — bankrotlik xavfidan 

qutqarish, korxonalar, firmalar, kompaniya va b.ning moliyaviy ahvolini yaxshilashga 

qaratilgan davlat va bank chora-tadbirlari tizimi. Asosiy yo‗nalishlari - nochor 

korxonalarni kreditlash, qayta tashkil etish, ishlab chiqariladigan mahsulotlar yoki 

faoliyat turlarini o‗zgartirish, o‗z homiyligiga o‗tkazish va b. S. bozor iqtisodiyoti uchun 

tabiiy narsa, chunki bozor qonuniyatlariga ko‗ra, bir korxonaning gullab yashnab ketishi, 

boshqasining tang ahvolga tushishi yuz beradi. S. orqali davlat bozor iqtisodiyotiga ta‘sir 

etadi. 

SANKSIYA (lot. sanctio - qat‘iy qaror) — 1) huquqbuzarga nisbatan 

qo‗llaniladigan va uning uchun muayyan oqibatlar keltiruvchi chora. S. xarakteri va qaysi 

organ tomonidan qo‗llanilishiga qarab jinoiy-huquqiy, ma‘muriy-huquqiy, intizomiy-

huquqiy, mulkiy S. ga bo‗linadi. Jinoiy-huquqiy S. (ozodlikdan mahrum qilish, surgun va 

h.k.) faqat sud tomonidan qo‗llaniladi; ma‘muriy-huquqiy S. (jarima, ma‘muriy qamoq) 

militsiya, politsiya, davlat inspeksiyasi va h.k. tomonidan; intizomiy - huquqiy S. 

(lavozimini pasaytirish, ishdan bo‗shatish) — mansabdor shaxslar va ma‘muriyat 

tomonidan; mulkiy S. (mas., qoida buzuvchining jabrlanuvchiga yetkazilgan ziyonni 

to‗lashi yoki jabrlanuvchi foydasiga undirib berilishi, bitim, shartnoma yoki kontraktni 

haqiqiy emas deb topish, neustoyka to‗lash va h.k.) sud, xo‗jalik sudi tomonidan alohida 

chora sifatida yoki boshqa choralar bilan birgalikda qo‗llaniladi; 2) umumiy huquqiy 

normaning mazkur normani buzuvchiga nisbatan ta‘sir ko‗rsatish chorasini ichiga olgan 

bir qismi; 3) jinoyatda gumon kilingan shaxsga nisbatan majburiy chora (qamoqqa olish, 

tintuv va b.) ko‗rish uchun prokuror tomonidan beriladigan  ruxsat; 4) xalqaro huquqda 

— o‗z xalqaro majburiyatlarini yoki xalqaro huquq normalarini buzgan davlatga nisbatan 

qo‗llaniladigan ta‘sir chorasi (qamal, boykot, embargo, repressaliyalar, retorsiyalar va 

b.); 5) yuqori instansiyaning biror narsani tasdiqlashi, ijozati.  

SANOAT INQILOBI — qo‗l mehnatiga asoslangan manufaktura sanoatidan 

mashinalashgan yirik industriya (fabrika, zavod)ga o‗tish jarayonini ifodalovchi iqtisodiy 

va ijtimoiy-siyosiy o‗zgarishlar tizimi. Bu tushuncha XIX asrning 2-yarmida A.Toynbi 

tomonidan kiritilgan. S.t. ishlab chiqarish mashinalarining ixtiro qilinishi va qo‗llanilishi 

bilan boshlandi, mashinalarni mashina tomonidan ishlab chiqarish, ya‘ni mashina sanoati 

(og‗ir sanoat) paydo bo‗lishi bilan yakunlandi. S.t. faqat texnikaviy emas., balki ijtimoiy-

iqtisodiy burilishdir, chunki u kapitalistik munosabatlarning to‗la shakllanishiga olib 

keldi. Manufaktura mashina industriyasining paydo bo‗lishi uchun shart-sharoit yaratib 

berdi. S.t. qator mamlakatlarda kapitalizmning sanoatdagi ma‘lum rivojlanish  bosqichini 

ifodalovchi umumtarixiy hodisa hisoblanadi, ammo manufakturadan yirik mashina 

industriyasiga o‗tish shart-sharoitlarining yetilishi jahon mamlakatlarida S.t. ob‘ektiv, 

ko‗p jihatdan stixiyali rivojlanish oqibati bo‗lib, birinchidan, iqtisodiyotning keskin 

o‗sishiga olib keldi, yirik sanoat yetakchi o‗rniga chiqdi, ikkinchidan, yirik sinfiy va 

ijtimoiy o‗zgarishlarga sabab bo‗ldi. Feodal va yarim feodal munosabatlar yemirildi, 

kapitalizm tizimi uzil kesil qaror topdi. 

SANOAT, industriya — xalq xo‗jaligining jamiyat ishlab chiqaruvchi kuchlari 

taraqqiyoti darajasiga hal qiluvchi ta‘sir ko‗rsatadigan yetakchi tarmog‗i; S.ning o‗zi 

uchun hamda xalq xo‗jaligining boshqa sohalari uchun mehnat qurollari va b. 

mahsulotlar ishlab chiqarish, shuningdek, xom ashyo, yoqilg‗i qazib olish, energiya 

ishlab chiqarish, yog‗och tayyorlash, S.da yoki qishloq xo‗jaligida olingan mahsulotlarga 

ishlov berish va ularni qayta ishlash bilan band korxonalar (fabrikalar, zavodlar, 

elektrostansiyalar, shaxtalar, konlar va b.) majmui. S. kengaytirilgan takror ishlab 

chiqarishning asosini tashkil etadi va industrial o‗sish ta‘minlaydi. O‗zbekiston davlat 

mustaqilligiga erishganidan keyin S.da tub islohotlar amalga oshirildi, ko‗pgina 

tarmoqdardagi S. korxonalari davlat tasarrufidan chiqarildi va xususiylashtirilib, davlat 

aksiyadorlik, korporativ, jamoa, xususiy va b. tashkiliy-huquqiy mulk shakllariga 

aylantirildi. Chet ellarda S.ning rivojlanishi sanoat jihatidan rivojlangan mamlakatlarning 

paydo bo‗lishiga olib keldi. Bu mamlakatlarda iqtisodiyot taraqqiyoti katta hajmda 

jamg‗arilgan texnika jihatidan ilg‗or kapital asosida va mavjud yuqori malakali ishchi 

kuchi bilan ta‘minlanadi. Ularga AQSH, Kanada, Yaponiya, ko‗pgina G‗arbiy Yevropa 

mamlakatlari kiradi. 

SANOATNI RIVOJLANTIRISH TASHKILOTI (YUNIDO) — BMTning 

xalqaro tashkilotlaridan biri. 1966-yilda rivojlanayotgan mamlakatlar sanoatini jadal 

taraqqiy ettirish va rag‗batlantirish hamda BMTning mazkur sohasidagi faoliyatini 

muvofiqlashtirish maqsadida tuzilgan. Qarorgohi - Vena (Avstriya) shahrida. 

YUNIDOga 160 ta davlat a‘zo (2010). O‗zbekiston mustaqillikka erishgach, unga teng 

huquqli a‘zo sifatida kirdi. O‗zbekistonda bozor iqtisodiyotiga o‗tish davrida mazkur 

tashkilotning respublika sanoatini rivojlantirishga oid qator dasturlari ishlab chiqildi. 

SARDOR — 1) Eron, Afg‗onistonda yirik amaldor, qabila boshlig‗i; 2) O‗rta 

Osiyoda qo‗shin qo‗mondoni; 3) Usmonli turk imperiyasida dala armiyasi qo‗mondoni; 

4) Misrda inglizlar hukmronligi davrida Misr hukmdori qo‗shinlariga qo‗mondonlik 

qilgan ingliz zobiti; 

SATELLITET (lot. yo‗ldosh, davlat) — boshqa yirik davlatga to‗liq qaram, lekin 

rasmiy jihatdan to‗la mustaqil davlat. 

SATYAGRAXA (sanskritcha - haqiqat qatiylikda) — hind xalqining ingliz 

mustamlakasi davridagi kurash shakllaridan biri. M.Gandi tomonidan XX asr boshida 

ishlab chiqilgan. Bunda kurashning turli xil usullari, mutlaqo tinchlik vositalari — 

mitinglar o‗tkazish, hukumatga arznomalar bilan murojaat qilish, ish tashlashlar 

uyushtirish, hukumat farmoyishlarini bajarmaslik, soliqlarni to‗lamaslik, hokimiyat bilan 

hamkorlik qilmaslik, unga itoat etmaslik va umuman kuch ishlatmasdan kurashishni 

bildiradi. S. Dastlab M.Gandi tomonidan XX asr boshida Janubiy Afrikadagi hindlarni 

tahqirlash siyosatiga qarshi o‗tkazildi. Gandi 1915-yilda Ahmadobod shahrida S. 

g‗oyalarini targ‗ib etuvchi markaz ―Satyagraxa ashram‖ni tuzdi. 1918-1922-yillarda 

mamlakatda ko‗tarilgan xalq ozodlik harakati davridan boshlab S. o‗tkazish keng tus 

oldi. S. tufayli Gandi Hindistonning siyosiy hayotida katta shuhrat qozondi. Mamlakatda 

xalq milliy ozodlik harakatining g‗alaba qilishida Gandining S. usuli muhim rol o‗ynadi. 

SAVDO PALATASI — iqtisodiyot va savdoni, birinchi navbatda, mamlakatlar 

o‗rtasida tashqi savdoni rivojlantirishga ko‗maklashuvchi xalqaro jamoat yoki davlat 

tashkiloti. S.p. aksariyat hollarda firmalarning ishbilarmon doiralarini birlashtirishga, 

savdo aloqalarini o‗rnatishga, savdo-sotiq ishtirokchilariga zarur axborotlarni taqdim 

etishga xizmat qiladi. Faoliyati miqyosiga qarab, xalqaro, aralash, milliy S.p.lariga 

bo‗linadi. Aralash S.p. ikki mamlakat ishbilarmonlarini birlashtiradi va mamlakatlararo 

savdo sharoitlarini yaxshilash, tadbirkorlar va korxonalar o‗rtasida samarali hamkorlikni 

kengaytirish va b. xizmat ko‗rsatadi. Milliy S.p. bir mamlakatda tashqi savdo iqtisodiy 

aloqalarni rivojlantirish uchun tuzilgan tadbirkorlarning jamoat tashkiloti, ba‘zan savdo-

sanoat palatasi ham deb yuritiladi. Chet ellarda mamlakat savdo-sanoat ko‗rgazmalarini 

tashkil etish, mamlakatda xorijiy davlatlar savdo-sanoat ko‗rgazmalarini o‗tkazishga 

yordam berish, yangi iste‘mol tovarlarini sanoat o‗zlashtirishiga va savdoga chiqarishga 

yordamlashish, mahsulotlar sifatini ekspertiza qilish va b. vazifalarni bajaradi. XX 

asrning 90-yillaridan ayrim mamlakatlarda milliy S.p. o‗rniga sanoatchilar va 

tadbirkorlar palatasi (Rossiya), tovar ishlab chiqaruvchilar va tadbirkorlar palatasi 

(O‗zbekiston) kabi tashkilotlar tuzildi. 

SAYLOV — demokratiyaning asosiy belgisi bo‗lib, ovoz berish yordamida davlat 

hokimiyatining vakillik organlarini yoki mansabdor shaxsini, fuqarolarning o‗zini o‗zi 

boshqarish organlarini, jamoat birlashmalarini va boshqalarni bevosita xalqning xohish-

irodasiga asoslangan holda, ular tomonidan yoki boshqa organ tomonidan shakllantirish 

bilan bog‗liq jarayondir. Saylov tushunchasi ko‗proq davlat hokimiyatining vakillik 

organlari va fuqarolarning o‗zini o‗zi boshqarish organlarini saylashga nisbatan 

qo‗llaniladi. S. o‗tkazish tartibi va qoidalari, odatda, har bir davlatning konstitutsiyasi va 

b. konstitutsiyaviy huquqiy hujjatlarda belgilanadi. S. turli ko‗rinishda bo‗ladi. Unda 

aholi qatnashishi yoki ularning vakillarigina ishtirok etishi mumkin. S. ochiq yoki 

yashirin ovoz berish yo‗li bilan o‗tkaziladi. Qaysi organ saylanayotganligiga qarab 

parlamentga yoki prezidentlikka S, parlamentning umumiy yoki bir qismi uchun S. 

o‗tkazilishiga qarab yalpi yoki qisman S. bo‗lishi mumkin. Hududiga qarab umumdavlat 

yoki mahalliy; o‗tkazilish vaqtiga qarab navbatdagi yoki muddatdan oldingi; bir partiyali, 

ko‗p partiyali yoki partiyasiz; muqobillik asosida va nomuqobil (agar yagona nomzod 

ko‗rsatilsa); to‗g‗ri yoki ko‗p bosqichli; asosiy yoki qo‗shimcha S. o‗tkazilishi mumkin. 

SAYLOV HUQUQI — saylov bilan uzviy bog‗liq tushuncha bo‗lib, uning 

mazmunini: a) saylovni tashkil qilish va o‗tkazishni tartibga soluvchi huquqiy me‘yorlar 

yig‗indisi; b) saylanadigan davlat organlari shakllanishini tartibga soluvchi huquqiy 

normalar tizimi; v) siyosiy partiyalarning kelgusi faoliyat dasturlari bilan tanishish va 

muhokama qilish, saylanish, saylov komissiyalari tarkibida ishtirok etish va ovoz berish 

kabi huquqlar tashkil etadi. S.h. fuqarolarning davlatning vakolatli organlariga saylash va 

saylanish huquqlari hisoblanadi. U saylov huquqining umumiyligi, tengligi va to‗g‗ridan-

to‗g‗riligi tamoyillariga tayanadi. 

SAYLOV JARAYONI — saylovlarni tashkil etish va o‗tkazish yuzasidan amalga 

oshiriladigan tadbir va choralar yig‗indisidir. Saylov jarayoni quyidagi bosqichlarda 

amalga oshiriladi: a) saylov kunini belgilash; b) saylov okruglarini belgilash va ularda 

saylov uchastkalarini tashkil etish, saylovchilar ro‗yxatini tuzish; v) siyosiy partiyalar 

tomonidan nomzodlarni ko‗rsatish va ro‗yxatga olish; g) nomzodlar va siyosiy partiyalar 

tomonidan saylovoldi tashviqotini olib borish; d) ovoz berish va ovoz berish natijalarini 

aniqlash; e) saylov natijalarini e‘lon qilish. 

SAYLOV KAMPANIYASI — (O‗z.R.da) saylov kampaniyasi boshlanganligi 

haqidagi Markaziy saylov komissiyasi qarori rasmiy e‘lon qilingan kundan boshlab 

saylov natijalari rasmiy e‘lon qilinadigan kungacha bo‗lgan oraliqdagi davr. Ushbu davr 

oralig‗ida maxsus ijtimoiy - siyosiy vazifani amalga oshirish uchun (parlamentda vakillik 

o‗rinlarini egallash va hakazo) uyushtiriladigan va olib boriladigan kurashlar. 

SAYLOV KOMISSIYASI — (O‗z.R.da) mamlakat prezidenti va vakillik 

organlariga o‗tkaziladigan saylovlarni tashkil etuvchi maxsus kollegial organ. Saylov 

komissiyalari tizimi, ularni tashkil etish tartibi va vakolatlari, odatda, saylovlar 

to‗g‗risidagi qonunlar bilan belgilanadi. Mas., ―O‗zbekiston Respublikasi Prezidenti 

saylovi to‗g‗risida‖gi qonunga ko‗ra, O‗z.R. Prezidenti saylovini tashkil etish va uni 

o‗tkazish quyidagi saylov komissiyalari tomonidan amalga oshiriladi: O‗z.R. Markaziy 

S.k.; O‗z.R. Prezidenti saylovini o‗tkazuvchi okrug S.k.; O‗z.R. Prezidenti saylovini 

o‗tkazuvchi uchastka saylov komissiyalari O‗zbekiston Respublikasi Oliy Majlisining 

Qonunchilik palatasiga saylov o‗tkazuvchi saylov komissiyalari tizimi quyidagicha: 

Markaziy S.k.; okrug saylov komissiyalari; uchastka saylov komissiyalari. O‗zbekiston 

Respublikasi Oliy Majlisining yuqori palatasi — Senatga saylov o‗tkazish uchun 

Qoraqalpog‗iston Respublikasi va har bir viloyatda Markaziy S.k. tomonidan bittadan 

faqat okrug S.k. tuziladi. Xalq deputatlari, viloyat, tuman va shahar Kengashlariga saylov 

o‗tkazish uchun xalq deputatlari viloyat Kengashiga saylov o‗tkazuvchi viloyat S.k.; xalq 

deputatlari tuman Kengashiga saylov o‗tkazuvchi tuman S.k.; xalq deputatlari shahar 

Kengashiga saylov utkazuvchi shahar S.k.; shuningdek, shahar va tuman xalq deputatlari 

Kengashlariga saylov o‗tkazuvchi okrug va uchastka saylov komissiyalari tuziladi. 

Fuqarolarning o‗zini o‗zi boshqarish organlariga saylovlar vaqtida fuqarolar yig‗inlariga 

amaliy yordam ko‗rsatish vaqtida saylovni tashkil etish va o‗tkazishga ko‗maklashuvchi 

Qoraqalpog‗iston Respublikasi, viloyat, tuman va shahar komissiyalari, shaharcha, 

mavze, qishloq, ovul, mahalla ishchi guruhlari tuziladi. O‗zbekistonda Markaziy S.k. 

doimiy ishlovchi organ. Boshqa komissiyalar faqat saylov o‗tkazish uchun tuziladi va 

saylov tugagach, faoliyati to‗xtaydi.  

SAYLOV MADANIYATI — saylovchilarning o‗z siyosiy huquqlaridan oqilona 

foydalanib, saylovlarda faol ishtirok etishi, shuningdek, ularning hamda saylov 

tashkilotchilarining saylovlarni o‗tkazish, unda qatnashish va ovoz berish chog‗ida 

amaldagi qonunlarga, o‗rnatilgan tartiblarga amal qilishi, saylov qatnashchilarining bir-

birlarini hurmat qilishi. 

SAYLOV OKRUGI — davlat boshlig‗i yoki hokimiyatning vakillik organlariga 

saylov o‗tkazish uchun tuziladigan aholi hududiy tashkilotining asosiy bo‗g‗ini. S.o. unda 

qancha deputat saylanishiga qarab, bir mandatli va ko‗p mandatli bo‗lishi mumkin. Har 

bir okrugdan qonunda belgilangan miqdorda deputatlar saylanadi. Dunyo davlatlari 

tajribasiga ko‗ra, saylovni demokratik tamoyillarga muvofiq o‗tkazilishini ta‘minlash 

maqsadida turli xil milliy-ma‘muriy bo‗linishga mos ravishda saylov okruglari tuziladi. 

Ya‘ni davlatning ma‘muriy - hududiy bo‗linish bo‗yicha istiqomat qilayotgan aholining 

o‗z vakillarini davlat hokimiyati organlariga saylash shartlari saylov okruglarida 

belgilanadi. O‗zbekiston Respublikasining butun hududida O‗zbekiston Respublikasi 

Prezidenti saylovi, O‗zbekiston Respublikasi Oliy Majlisning Qonunchilik palatasiga 

saylov va referendum to‗g‗risidagi qonunlar asosida Markaziy saylov komissiyasi 

tomonidan saylov tayinlangandan keyin saylov okruglari ro‗yxati ularning chegaralari va 

saylovchilar sonini ko‗rsatilgan holda e‘lon qilinadi. Saylov okruglari har bir saylov 

vaqtida O‗zbekiston Respublikasining butun hududida saylovchilar soni teng miqdorda 

qilib belgilanadi. O‗zbekiston Respublikasi Oliy Majlisining Qonunchilik palatasiga 

saylov o‗tkazish uchun 120 ta hududiy S.o. tuziladi. Xalq deputatlari viloyat va Toshkent 

shahar Kengashlariga deputatlar saylashda 60 tadan ko‗p bo‗lmagan, xalq deputatlari 

tuman va shahar Kengashlariga deputat saylashda - 30 tadan ko‗p bo‗lmagan hududiy 

S.o. tuziladi. Har bir S.o.dan Oliy Majlisga, tegishli xalq deputatlari Kengashiga bitta 

deputat saylanadi. Saylov okruglarining chegaralari viloyatlar, tumanlar va shaharlarning 

ma‘muriy-hududiy tuzilishini inobatga olgan holda belgilanadi.  

SAYLOV SENZLARI — konstitutsiya yoki saylov to‗g‗risidagi qonunlarda 

belgilangan saylov huquqini amalga oshirishda o‗rnatilgan shart va cheklovlar. Senzlar 

turli xil bo‗lishi mumkin: jins va yosh senzi (ayollarning saylov huquqini amalga 

oshirishiga ruxsat berish yoki cheklash; muayyan yoshga to‗lganda saylov huquqini 

amalga oshirish); ijtimoiy va mulkiy senz, ma‘lumotlilik, o‗troqlilik, fuqarolik senzi va b. 

Sivilizatsiya rivojlana borgan sari, u yo bu senzlar inkor etila borgan. Mas., dastlab 

saylov huquqi faqat erkaklarga berilgan, lekin XX asrga kelib erkaklar va ayollar huquqi 

tenglashtirilgan. XIX asr va XX asrlarda tabaqaviy va mulkiy senzlar keng qo‗llanildi. 

Muayyan tabaqa vakillari (ishchilar, dehqonlar, harbiy xizmatchilar va b.)ning 

saylovlarda ishtirok etishiga yo‗l qo‗yilmagan, muayyan mulk va daromadga ega bo‗lgan 

shaxslargina saylash huquqiga ega bo‗lgan. Mulkiy, jinsiy, irqiy senzlar demokratiya 

tamoyillariga to‗g‗ri kelmasligi uchun ulardan voz kechildi. Hozirgi vaqtda har bir 

davlatning saylov to‗g‗risidagi qonunlarida S.s. belgilangan doirada amalda mavjuddir. 

SAYLOV TIZIMI — saylov o‗tkazish tartiblarining hamda ularni o‗rnatuvchi 

huquqiy normalarning majmui bo‗lib,  siyosiy hokimiyatning vakillik organlarini legitm 

tarzda shakllanishini ta‘minlovchi va tartibga soluvchi qoidalar, vositalar, harakatlar 

birligi hisoblanadi. S.t. davlat vakillik organlarini shakllantirish yuzasidan mavjud 

bo‗lgan va fuqarolarni saylovga jalb etish, saylovlarni tashkil qilish va deputatning 

saylovchilar bilan o‗zaro munosabatlarini belgilaydigan tartibini, fuqarolarning barcha 

saylov huquqlarini o‗z ichiga oladi. Saylov tizimi - saylov jarayonini tartibga soladi, u 

qonunchilik asosida amal qiladi. Qonunlarda nomzodlarni ilgari surish tartibi, ularga 

qo‗yiladigan talablar, ovoz berish va ularni hisoblash, OAV laridan foydalanish tartibi, 

moliyalashtirish manbalari aks etadi. Vakolatli demokratiyada saylovlarning uch turi 

mavjud: majoritar, proporsianal, aralash saylov tizimlari mavjud.  

SAYLOV UCHASTKASI —  (O‗z.R.da) saylovda ovoz berish va ovozlarni 

hisoblash uchun tashkil etiladigan hududiy birlik va bino. ―O‗zbekiston Respublikasi 

Oliy Majlisiga saylov to‗g‗risida‖ (yangi tahriri, 2003-yil 29-avgust), ―O‗zbekiston 

Respublikasi Prezidenti saylovi to‗g‗risida‖ (1991-yil 18-noyabr), ―Xalq deputatlari 

viloyat, tuman va shahar Kengashlariga saylov to‗g‗risida‖ (1994-yil 5-may), 

―O‗zbekiston Respublikasining referendumi to‗g‗risida‖ (yangi tahriri, 2001-yil 30-

avgust), ―O‗zbekiston Respublikasida deputatni chaqirib olish tartibi to‗g‗risida‖ (1996-

yil 26-aprel)gi qonunlarda saylov uchastkalari tuzish tartibi alohida moddada belgilab 

berilgan. S.u. tumanlar, shaharlar, shaharlardagi tumanlarning chegaralarini inobatga 

olgan holda, saylovchilarga mumkin qadar ko‗proq qulaylik yaratish maqsadida tashkil 

qilinadi. S.u. harbiy qismlarda, O‗zbekiston Respublikasining xorijiy davlatlardagi 

vakolatxonalari huzurida, shuningdek, olis va borish qiyin bo‗lgan yerlarda ham tuziladi. 

S.u., qoida tariqasida, kamida 20 nafar va ko‗pi bilan 3 ming nafar saylovchidan iborat 

etib, okrug saylov komissiyasi tomonidan saylovga kamida 60 kun qolganda, alohida 

hollarda esa, istisno tariqasida saylovga kamida 5 kun qolganda tuziladi. 

SAYLOVCHI — saylov huquqiga ega, u yoki bu nomzod uchun yoki biror masala 

yuzasidan saylovda, referendumda ovoz berishda ishtirok etuvchi fuqaro. 

SAYLOVOLDI TASHVIQOT — saylov kampaniyasi davrida amalga 

oshiriladigan   va   saylovchilarni   deputatlikka   nomzodni   yoki   siyosiy partiyani 

yoqlab ovoz berishga undashga qaratilgan faoliyat. S.t. nomzodlarning shaxsi, bilimi va 

salohiyatini saylovchilar oldida to‗la namoyon qilishga, saylovchilarni nomzodlar 

dasturlarining asosiy yo‗nalishlari, mazmun-mohiyati va kelgusidagi rejalari bilan 

yaqindan tanishtirishga, saylovchilarni nomzod uchun ovoz berishga ishontirishga 

qaratilgan muhim vosita bo‗lib hisoblanadi. Shuning uchun ham barcha demokratik 

davlatlarda, shu jumladan mamlakatimizda ham saylovlar jarayonida s.t. bosqichiga 

alohida e‘tibor beriladi.  

SEGMENTATSIYA — davlat yoki jamiyatda muayyan darajadagi qatlam va 

guruhlarning yuzaga kelishi, ularning biror konsensusga kelmasdan o‗rtada 

konfliktlarning tobora avj olishi. 

SEGREGATSIYA (lot. segregacio – ajratish, chetlatish) — irqiy kamsitishning bir 

turi bo‗lib, biron irq yoki etnik guruhni chegaralangan hududga majburlab yoki ixtiyoriy 

yo‗l bilan ko‗chirish yohud alohida maktablar, transport vositalari, xizmat ko‗rsatish 

korxonalari tashkil etish yoki bo‗lmasa, boshqa diskriminatsiya choralari orqali ajratib 

qo‗yish. S. - diskriminatsiyaning alohida ko‗rinishidir. Tarixda qonunlashtirilgan S. 

hollari bo‗lgan. Chunonchi, S. AQSH janubida XIX asr 2-yarmining boshida negrlar 

ozod qilingandan so‗ng XX asrda ham uzoq vaqt saqlanib turdi. JARda XX asrning 90-

yillari boshigacha S.ning eng yomon shakli - aparteid mavjud edi. Irqiy kamsitishning har 

qanday shaklini tugatish to‗g‗risidagi 1965-yilgi xalqaro konvensiyaga muvofiq, unda 

ishtirokchi davlatlar irqiy S. va aparteidni qoralash bilan birga o‗z hududlarida bunday 

tusdagi har qanday harakatga yo‗l qo‗ymaslik, taqiqlash va yo‗qotish majburiyatini 

oldilar. Tarixda yahudiylar, negrlarga nisbatan S. faol qo‗llangan. 

SEKTA — 1) diniy jihatdan – sekta, mazxab, tariqat, 2) umumiy olganda – 

ko‗pchilikdan ajralgan guruh. 

SEKTOR (lot. seco - qirqilgan) — bo‗lak, qism, bo‗linma, soha. 

SEKULYAR (lot. secularis - dunyoviy) — nimanidur cherkov va diniy idoralar 

tasarrufidan olish, davlatni dindan ajratish, dunyoviy jamiyat qurish. 

SEKULYARIZATSIYA (lot. dunyoviy) — ijtimoiy, siyosiy sohalarning diniy 

ta‘siridan xalos bo‗lishi, dunyoviyligi. Cherkov va monastr mulkini tortib olish hamda 

uni davlat ixtiyoriga topshirish. 

SENAT (lot. senatus – oqsaqol, keksa) — 1) qadimgi Rim Respublikasi davrida 

oliy hokimiyat organi; 2) Rossiyada 1711 - 1917 yillarda hokimlik qiluvchi S. - qonun 

chiqaruvchi va davlatni boshqaruvchi oliy davlat organi. XIX asrning 1-yarmidan oliy 

sud organi; 1864-yildan esa oliy kassatsiya instansiyasi. Bosh prokuror tomonidan 

boshqarib turilgan (uning o‗zi 1802-yildan adliya vaziri). Senatorlarni imperator 

tayinlagan; 3) bir qancha davlatlarda (Italiya, Fransiya, AQSH, shuningdek, 

O‗zbekistonda ham) parlament yuqori palatasining nomi. Odatda, quyi palataga nisbatan 

boshqacha tartibda saylanadi. Federatsiyalarda (mas., AQSHda) har qaysi shtatdan 

ikkitadan senator saylanadi; odatda, senatorlarning 1/3 qismi har 2-3 yilda almashtirib 

turiladi. Ba‘zi hollarda S. muayyan sud vakolatlariga ega bo‗ladi. O‗zbekiston 

Respublikasida S. a‘zolari (senatorlar) Qoraqalpog‗iston Respublikasi Jo‗qorg‗i Kengesi, 

viloyatlar, tumanlar va shaharlar davlat hokimiyati vakillik organlari deputatlarining 

tegishli qo‗shma majlislarida mazkur deputatlar orasidan yashirin ovoz berish yo‗li bilan 

Qoraqalpog‗iston Respublikasi, viloyatlar va Toshkent shahridan teng miqdorda - 6 

kishidan saylanadi. S.ning 16 nafar a‘zosi fan, san‘at, adabiyot, ishlab chiqarish sohasida, 

davlat va jamiyat faoliyatining boshqa tarmoqlarida katta amaliy tajribaga ega bo‗lgan 

hamda alohida xizmat ko‗rsatgan eng obro‗li fuqarolar orasidan O‗zbekiston 

Respublikasi Prezidenti tomonidan tayinlanadi. O‗zbekiston Respublikasi Oliy Majlisi 

S.ining (jami 100 senator) vakolat muddati 5 yil. Uning faoliyati O‗zbekiston 

Respublikasining Konstitutsiyasiga, ―Referendum yakunlari hamda davlat hokimiyati 

tashkil etilishining asosiy prinsiplari to‗g‗risida‖gi (2002-yil 4-aprel), ―O‗zbekiston 

Respublikasi Oliy Majlisining Senati to‗g‗risida‖gi (2002-yil 12-dekabr) konstitutsiyaviy 

qonunlarga, shuningdek, ―O‗zbekiston Respublikasi Oliy Majlisi Senatining Reglamenti 

to‗g‗risida‖gi (2003-yil 29-avgust) qonunga muvofiq tashkil etiladi. 

SENATOR (lot. senator - senat a‘zosi) — parlamentning yuqori palatasi a‘zosi. 

SENZ — shaxslarga muayyan siyosiy huquqlaridan foydalanishda qo‗yiladigan 

cheklovchi shartlar. Mas., saylov senzi, yosh senzi, mol-mulk senzi. 

SENZURA (lot. censura) — matbuot ustidan davlatning maxsus nazorati. 

Televideniya, radio, kino, foto, tasviriy, musiqa, veb-sayt, portal, nashrlar va boshqa 

informatsiya tarqatuvchi manbalarni, ularda namoyish etiladigan axborotlarni davlatning 

maxsus organlari tomonidan cheklash, ta‘qiqlash yoki butunlay bekor qilishning o‗ziga 

xos shakli. Tadqiqotchilarning fikriga ko‗ra demokratik va totalitar davlatlardagi mavjud 

senzura o‗rtasida farqlar mavjud. Jumladan, demokratik huquqiy davlatlardigi senzura 

asosan mamlakatning ichki va tashqi xavfsizligini ta‘minlash, davlat hokimiyati organlari 

faoliyatinining stabilligini hamda inson huquq va erkinliklarini  ta‘minlashga qaratilgan. 

Totalitar davlatlarda senzuraning ahamiyati sezilarli darajada ortadi. Bunda davlat 

nazorat va taqiqilovchi senzurani amalga oshiradi. Bu asosan repressiv organlarining 

manipulyativ, militsiya kabi vazifalari bilan bir vaqtda kechadi. Totalitar davlatlarda 

senzura nafaqat istalmagan axborot tarqalishini chegaralaydi, balki professional ijodiy 

jarayon va fuqarolarning shaxsiy hayotiga ham aralashadi. Senzuraning harbiy, davlat, 

iqtisodiy, tijorat, siyosiy, mafkuraviy, axloqiy va ma‘naviy shakllari mavjud.  

SEPARAT SHARTNOMA — dushman bilan unga qarshi kaolitsiyadagi o‗z 

ittifoqchilaridan alohida tuziluvchi shartnoma. 

SEPARAT SULH (lot. separatus - alohida) — urush olib borayotgan mamlakatlar 

koalitsiyasiga kirgan davlatlardan birining o‗z ittifoqchilarini ogohlantirmay yoki 

ularning roziligini olmay, dushman bilan tuzgan sulh shartnomasi yoki vaqtincha yarash 

bitimi. 

SEPARATIZM (fr. separatisme - ajratilgan) — ajralishga, alohidalikka intilish; 

davlatning bir milliy, diniy, etnografik, siyosiy, iqtisodiy sabablarga ko‗ra, ajratib olib 

yangi davlat tuzilmasi tuzish yoki mamlakatning bir qismini muxtoriyatga aylantirish 

harakati. Ko‗proq kichik millatlarning mustaqil davlat tuzishga intilishida namoyon 

bo‗ladi. S.ning kuchayishi yoki pasayishi tashki va ichki omillarga bog‗liq bo‗ladi. 

Mamlakat hududida har bir millat, elat, xalqning manfaatidan kelib chiqib siyosat 

yuritilsa, ularning har tomonlama rivojlanishi, o‗zini shu mamlakatning teng huquqli 

fuqarosi sifatida his qilishi uchun huquqiy, siyosiy, iqtisodiy shart-sharoitlar yaratilgan 

bo‗lsa, S.ga o‗rin qolmaydi va aksincha. Ko‗pincha ichki sabablarni kuchaytiruvchi, gij-

gijlovchi, o‗z maqsadlari yo‗lida foydalanuvchi kuchlar S.ning paydo bo‗lishi va 

kuchayishiga olib keladi. Tarixda S. harakatlari ko‗p bo‗lgan, ular aksariyat hollarda 

mojarolarga, nizolarga olib kelgan va fuqarolar urushi orqali kechgan. Mas., Rossiyaning 

Chechenistonidagi, Turkiyaning kurdlar, Ispaniyaning basklar yashaydigan hududlari, 

Kanada Kvebekidagi harakatlari S.ning ko‗rinishlaridan hisoblanadi. S. milliy ozodlik 

harakatidan farqlanadi. 

SERTIFIKAT (lot. sertum – aniq va facere - qilmoq) — 1) davlat organlarining 

moliyaviy majburiyati, zayomi; 2) sug‗urta S.i - sug‗urta shartnomasi shartlarini 

ifodalaydigan hujjat; sug‗urta polisi o‗rniga o‗tadi; 3) omonat (depozit) S.i - bankka 

qo‗yilgan omonat summasini tasdiqlovchi qimmatdor qog‗oz va belgilangan muddat 

o‗tgach, omonatchi (S. saqlovchi)ning omonat summasini va S.dan shartlashilgan 

foizlarni S. bergan bankda yoki uning boshqa istalgan shoxobchasida olish huquqi; 4) 

mahsulot sifatiga guvohlik beruvchi hujjat, unda mahsulotning sifati, xususiyatlari, 

foydalanishga oid ba‘zi ko‗rsatmalar,  mahsulot ishlab chiqarilgan joy yoki firma nomi, 

shuningdek, mahsulotning xavfsizligi va yaroqliligiga oid ma‘lumotlar aks etgan bo‗ladi. 

Shuning uchun ham ko‗p hollarda sifat S.i deb ham ataladi.  

SESSIYA (lot. sessio - yig‗ilish) —  vakolatli organlar (mas., O‗zbekiston 

Respublikasi Oliy Majlisi, mahalliy kengashlar), sud, ilmiy muassasa, jamoat 

tashkilotlarining yig‗ilish o‗tkazayotgan davri. Vakolatli organlarning S.lari bir yilda 

necha marta chaqirilishi qonun bilan belgilanadi. Bundan tashqari navbatdan tashqari, 

favqulodda S.lar ham chaqirilishi mumkin. Mas., O‗zbekiston Respublikasida 

―O‗zbekiston Respublikasi Oliy Majlisining Qonunchilik palatasi to‗g‗risida‖gi 

Konstitutsiyaviy qonunning 10-moddasiga ko‗ra, Qonunchilik palatasining navbatdagi 

S.lari, qoida tariqasida, sentabrning birinchi ish kunidan boshlab kelgusi yilning iyun oyi 

oxirgi ish kuniga qadar o‗tkaziladi. 

SEYM (polyakcha - sejm) — 1) Polsha, Litva, Chexiya va Sharqiy Yevropaning 

boshqa ayrim davlatlaridagi tabaqaviy-vakolatli organlar; 2) Polsha, Litva (1922-40 y., 

1992 y.dan) va Latviyada (1922-34) oliy qonun chiqaruvchi organning nomi. 

SIFAT USULLARI — tadqiqotda individual tajriba, kuzatish tushunchalarining 

an‘anaviy falsafiy va mantiqiy tahlili usullari, tarixiy qiyoslash, shaxsiy va rasmiy 

hujjatlardan foydalanish, qaydlarni, xulosalarni va tavsiyalarni badiiy publitsistik 

asoslash usullaridan foydalanishga e‘tibor qaratadi. Sifat usullari siyosiy hodisalar, 

jarayonlar va tizimlarining sifatiy jihatlarini tahlil qiladi. Odatda sifat usullari miqdor 

usullari bilan birgalikda qo‗llanilishi mumkin. Sifatli turmushning tushunchasi atrof 

muhitni, odamlar sog‗lig‗ini saqlash, shaharlarning yangilanishi muammolari  bilan 

bog‗liq ravishda paydo bo‗lib, keyinchalik ancha kengroq ma‘no kasb etdi. U o‗zida 

odamlarning moddiy va ma‘naviy ehtiyojlarini qondirish sifati bilan bog‗liq tomonlarini 

aks ettiradi va ularni inson hayoti standartlari bilan qiyoslaydi. Inson hayotining miqdor 

ko‗rsatgichlarida ifodalanmaydigan tamonlarini o‗rganishda qo‗l keladi. 

SIG„INISH — 1) ilohiy kuchga ega deb qisoblangan narsalarga, haqiqiy yoki 

xayoliy mavjudotlarga sajda qilish. Har qanday dinning asosiy elementlaridan biri 

hisoblanadi. Ibodat, tiz cho‗kish, duo o‗qish, iltijo qilish, cho‗qinish, sajda qilish kabi 

xatti-harakatlarda namoyon bo‗ladi. Turli diniy marosimlarni bajarish ham S.ning 

ko‗rinishidir; 2) biron narsa yoki odamni haddan tashqari ulug‗lash (shaxsga S). 

SIKL (yun. kyklos – doira) — muayyan tizimni tashkil etuvchi va o‗zaro bir-birlari 

bilan bog‗liq bo‗lgan hodisalar, ishlar, jarayonlar yig‗indisi yoki rivojlanishning 

tugallangan doirasi. 

SINDIKALIZM (ing. syndicate - uyushma, birlashma) — XIX asr oxiri - XX asr 

boshlarida ishchilar harakatidagi marksizm-leninizm mafkurasiga muxolif yo‗nalish. S. 

ijtimoiy inqilobni amalga oshirishda da‘vo kilingan sinfiy kurashdan, ishchilar sinfi 

diktaturasidan ko‗ra kasaba uyushmalarining ―bevosita harakati‖ - yalpi ish tashlashlarni 

afzal deb hisobladi. Bu oqim shu yo‗l bilan ishlab chiqarish vositalarini umumlashtirib 

ularni ishlab chiqarish shirkatlari (sindikatlar)ga mulk qilib berishni o‗z oldiga maqsad 

qilib qo‗yadi. S. o‗z davrida marksizm - leninizm tarafdorlari tomonidan 

anarxosindikalizm, prudonizm, revizionizm singari nomlar bilan qoralangan. Hozirgi 

qator mamlakatlardagi so‗l partiya va harakatlarning g‗oyalari va mafkuralarida S. ta‘siri 

seziladi.  

SINDIKAT (lot. sindicatus - ishonchli, vakil) — 1) bir turdagi mahsulotlar ishlab 

chiqaradigan korxonalar birlashmasi. Mahsulotni yagona savdo tarmog‗i orqali 

birgalashib sotishni tashkil etish maqsadlarida tuziladi. S. ta‘sis etgan umumiy savdo 

shirkati S.ning har bir a‘zosi bilan savdo sotiq to‗g‗risida shartnoma tuzadi. Banklar ham 

S. tashkil etishlari mumkin. Bank S.i a‘zolari guruhning har qanday a‘zosi chiqargan 

qimmatli qog‗ozlarni sotib oladi; 2) investitsiya dilerlari guruhi; investorlar o‗rtasida 

tarqatish uchun qimmatli qog‗ozlarning navbatdagi yoki yangi emissiyasini sotib olishga 

rozilik bildirganlaridan keyin S. tuzilgan hisoblanadi. 

SINDROM (yun. syndrome - qo‗shilish) — kasallikning muayyan alomatlari; 

to‗planish, narsalarning birlashuvi. 

SINF — bir xil hayotiy imkoniyatlarga, manfaatlarga va qadriyatiy yo‗nalishlarga 

ega odamlar guruhi bo‗lib, iqtisodiy ahvolining umumiyligi ularni bir-biridan farqlaydi 

va sinfiy ihtiloflar imkonini yaratadi. S.lar daromad miqdori, kasbning nufuzliligi, bilimi, 

hokimiyatga ta‘siri darajasiga ko‗ra belgilanuvchi, ijtimoiy maqomi taxminan bir xil 

bo‗lgan odamlar guruhi hisoblanadi. 

SINOD (gr. synodos - yig‗ilish, majlis) —  ba‘zi cherkovlar tarkibidagi maslahat 

yoki ma‘muriy organ. Cherkov ierarxiyasida odatda yuqori lavozimlarni egallovchi 

shaxslar jamoasidir. Rus provaslav cherkovida patriarx huzuridagi, katolik cherkovida 

rim papasi huzuridagi maslahat organi. 

SINTEZ (gr. birlashish, uyg‗unlik) — predmetni bir butunlikda, qismlarining  

o‗zaro aloqadorligi va yaxlitligida o‗rganish usuli, tahlil bilan bog‗liq. 

SINXUA (―Yangi Xitoy‖) — XXRning davlat axborot agentligi. 1938-yilda Yanan 

shahrida Xitoy KP axborot agentligi sifatida tashkil topgan. 1940-yildan Pekinda 

joylashgan. Mamlakat matbuoti, televidenie va radiosiga mamlakat va xorij hayotiga oid 

turli mazmundagi xabar va ma‘lumotlar yetkazib beradi. Ayni paytda turli mazmundagi 

axborot, ma‘lumotlarni xorijga tarqatadi. 

SIONIZM (Quddusdagi Sion tepaligi nomidan olingan; Bibliya rivoyatlariga ko‗ra, 

bu erda Dovud podshoning qarorgohi va xudo Yaxvaning uyi bo‗lgan) — yahudiy xalqi 

manfaatlarini ifodalaydigan va himoya qilishni da‘vo qiladigan g‗oyaviy, ilmiy va 

siyosiy harakat. Yahudiylarni Falastinga kelishini rag‗batlantirish va u yerda yahudiylar 

davlatini tuzish orqali yahudiylarning o‗z-o‗zini anglashini tiklashga qaratilgan mafkura. 

Unga ko‗ra butun dunyo yahudiylari jahon millatini tashkil etadi, unga tarixiy va 

ilohiylik xos va hakazo. XIX asr oxirida vujudga kelgan. 1948-yildan keyin Isroilni 

dunyo miqyosida har tomonlama qo‗llab-quvvatlashga mo‗ljallangan. Sotsialistik va 

liberal oqimlardan tortib to shovinistik ruhda bo‗lgan bir qancha oqimlarni o‗z ichiga 

oladi. Sionistik tashkilotlar 60 dan ortiq mamlakatda ish olib boradi. Yetakchisi - Jahon 

sionistlar tashkiloti (1897 y.da tuzilgan), qarorgohi Isroil va AQSHda joylashgan. 

SIRKULYATSIYA (lot. circulatio – aylanma harakat) — uzluksiz almashinish, 

aylanma harakat. Mas., elitalar sirkulyasiyasi. 

SISTEMA (yun. systema - yaxlit, qismlardan tarkib topgan, birikkan) — 1) ish 

harakat, mehnat, texnik jarayonlar va shu kabilardagi qismlarning o‗zaro bog‗liqligidagi 

tartibot, tizim; 2) narsa, hodisa, tushuncha va b.ning tasnifi; 3) muayyan tarzda o‗zaro 

bog‗langan va bir qadar yaxlitlikni tashkil etadigan elementlar majmui. Hozirgi davr fan 

va texnika taraqqiyoti xo‗jalikni boshqarish va milliy miqyosda axborotlar to‗plash 

hamda o‗rganishning avtomatlashtirilgan S.larini ishlab chiqish va amalda qo‗llashni 

talab etmoqda. Turli S.larni tadqiq qilish bilan bog‗liq masalalar S.larning umumiy 

nazariyasi, kibernetika, sistemotexnika, sistemali analiz va shu kabilar doirasida 

o‗rganiladi. 

SIVILIZATSIYA  (lot. civilis – fuqaroviy, ijtimoiy) — shakllangan va taraqqiy 

etgan madaniyatning muqarrar taqdiri. S. kengaytirilgan miqyosdagi madaniyatdir. U 

ijtimoiy hayot shakllari ichida eng barqaroridir. S. tushunchasi vujudga kelgan antik 

davrlarda ham, undan keyin kelgan o‗rta asrlarda ham ―silvaticus‖, ya‘ni yovvoyi, qo‗pol 

tushunchasiga qarama-qarshi qo‗yilib, mohiyat jihatidan sivilizatsiyalashgan hayot tarzi 

yovvoyi, varvarcha hayot tarzidan keskin farqlangan. XVIII asrdan boshlab 

―sivilizatsiya‖ tushunchasi tarixchilar lug‗atidan mustahkam o‗rin egallab, keng ishlatila 

boshlandi. Sivilizatsiyaning turli nazariyalari yaratilishi ham shu davrga to‗g‗ri keladi va 

bu jarayon bugungi kungacha davom etib kelmoqda. Ayni paytda sivilizatsiyaga mavjud 

yangi qarashlar oldingilarini inkor etmay, balki ularni to‗ldirib, ular bilan parallel holda 

mavjuddir. Sivilizatsiyalar nazariyasi va unga tarixiy-falsafiy yondoshuv masalalari XX 

asrda M.Veber, O.Shpengler, A.Toynbi, F.Brodel, K.Yaspers, shuningdek, 

N.Ya.Danilevskiy, K.N.Leontev, P.A.Sorokin asarlarida keng talqin etilib, hozirgi kunda 

ham olimlar tomonidan qo‗llanilmoqda. Bu tushuncha: ijtimoiy rivojlanishning 

yovvoyilik va varvarlikdan keyin keladigan bosqichini; umuman kishilik jamiyati 

rivojlanishining ma‘lum bir bosqichi (mas., neolit, nokapitalistik yoki hozirgi zamon 

sivilizatsiyasi); ma‘lum bir ijtimoiy-iqtisodiy formatsiya; geografik jihatdan farqlanuvchi 

birliklar (mas., Yevropa yoki Osiyo sivilizatsiyasi); diniy mansubligiga ko‗ra, 

farqlanuvchi birliklar (mas., xristian yoki islom sivilizatsiyasi); kelib chiqishi va planetar 

mansubligiga ko‗ra farqlanuvchi birliklar (mas., Yer sivilizatsiyasi, Yerdan tashqari 

sivilizatsiyalar); etnik asosga ko‗ra farqlanuvchi ijtimoiy-madaniy birliklar (mas., 

qadimgi Misr yoki Bobil sivilizatsiyasi) kabi ma‘nolarni ifodalash uchun qo‗llanib 

kelmoqda. 

SIYENTIZM — ijtimoiy fanlarni uslublari, jamiyatdagi vazifalariga ko‗ra tabiiy 

fanlar bilan yaqinlashtirishni maqsad qilib qo‗ygan yo‗nalish. 

SIYOSAT — siyosiy hokimiyatni egallash, qo‗lda tutib turish va undan foydalanish 

maqsadida katta ijtimoiy guruhlar, siyosiy partiyalar, ijtimoiy harakatlarning davlat 

munosabatlari sohasidagi faoliyati. S., shuningdek, jamiyatdagi umumiy manfaatlarni 

aniqlash, butun jamiyat uchun majburiy bo‗lgan qarorlarni ishlab chiqish va ularni davlat 

hokimiyati yordamida amalga oshirish bilan bog‗liq faoliyat. S.ga jalb etiladigan 

manfaatlar guruhiy tabiatga ega. Shuning uchun ma‘lum bir guruhlar boshqa 

guruhlarning holati, maqsadlari, maqomlari, manfaatlariga ta‘sir ko‗rsatishni 

boshlaganlarida va bunga davlat hokimiyatini jalb etganlarida siyosat to‗g‗risida so‗z 

yuritiladi, deb ayta olamiz. S.siz jamiyat bo‗lmagan. Jamiyat faqat siyosiy jamiyat 

holatidagina yaxlitlikni namoyon etadi. Siyosiy munosabatlar ommaviy, ya‘ni umumiy 

g‗oya, maqsadlar va qadriyatlar asosida birlashgan mustaqil jamoaga nisbatan himoya 

funksiyasiga ega. S. – ijtimoiy munosabatlarni boshqaruvchi, tartibga soluvchi global 

mexanizm bo‗lib, u guruhlar o‗rtasidagi ixtiloflarni tartibga soladi, ular o‗rtasida 

muloqotni vujudga keltiradi, hokimiyat uchun kurash jarayonining institutsionallashgan, 

madaniy, insoniy shakllarini yaratadi va tutib turadi, biror tomon ustunligini istisno etadi. 

Ya‘ni S. sohasiga kirgan har qanday ishtirokchi (aktor) boshqa ishtirokchilar (aktorlar) 

manfaatlarini hisobga olishga majbur bo‗ladi. S. funksiyalari:  jamiyatdagi guruhlar va 

qatlamlarning hokimiyatga doir manfaatlarini bayon etish; ixtiloflarni yumshatish, ularni 

institutsionallashtirish, qarama-qarshi tomonlarni kelishtirish; jamiyat faoliyati va rivojini 

ta‘minlash maqsadlaridan kelib chiqib moddiy va ma‘naviy resurslarni taqsimlash va 

qayta taqsimlash; ijtimoiy rivojlanishning umumiy maqsadlarini ilgari surish; jamiyatni 

birlashtirish va ijtimoiy tizim yaxlitligini ta‘minlash; shaxsni ijtimoiylashuvini 

ta‘minlash; kommunikatsiyani ta‘minlash; ijtimoiy hayotni tashkil etishning yangi 

shakllarini yaratish. 

SIYOSAT SUB‟EKTLARI — siyosiy faoliyatda bevosita va u yoki bu darajada 

ongli ishtirok etuvchi shaxslar, ijtimoiy guruhlar, qatlamlar, tashkilotlar. 

SIYOSATDA SOG„LOM FIKRLILIK — siyosiy jarayonlarni xushyorlik bilan, 

siyosiy faoliyatda to‗plangan tajribaga suyanib, mulohaza bilan baholash. Siyosiy 

hissiyotlardan ustun turgan holda siyosiy qarorlar qabul qilish va siyosiy faoliyatni 

tashkil eta olish qobiliyati. S.s.f. - siyosiy maqsad va vazifalarni umuminsoniy qadriyatlar 

bilan muvofiqlashtira olish qobiliyati, siyosiy murosa yo‗lini topa bilish, pirovard siyosiy 

muvaffaqiyat yo‗lida kelishuvlarga bora olishdir. 

SIYOSATNING MAZMUNI — uning maqsadlari va qadriyatlarida, hal 

qilayotgan muammolarida, siyosiy qarorlarni qabul qilish motivlari va mexanizmlarida 

namoyon bo‗ladi. 

SIYOSATNING SHAKLI — uning tuzilishiga ko‗ra tarkibi, unga turg‗unlik, 

barqarorlik va odatlar siyosiy xulq-atvorini tartibga solish imkonini beruvchi institutlar 

(shu jumladan, huquqiy va tashkiliy me‘yorlar tizimi)dir. 

SIYOSIY AKSIYA — siyosiy maqsadga erishishga yo‗naltirilgan harakat (mas., 

miting, namoyish). 

SIYOSIY ANOMIYA — jamiyat azolarining ojizligi va siyosiy apatiya holati; 

siyosiy qadriyat va me‘yorlarga individlarning salbiy munosabati. 

SIYOSIY ANTROPOLOGIYA — siyosatning bilogik, intellektual, ijtimoiy, 

madaniy, diniy v.x. inson sifatlariga bog‗liqligini, shuningdek, siyosiy tartibning shaxsga 

ta‘sirini o‗rganuvchi fan. 

SIYOSIY APPARAT — 1) siyosiy yetakchining faoliyati yoki siyosiy 

tashkilotlarning vazifalarini ta‘minlayotgan guruh a‘zolari; 2 ) siyosiy tizim vazifalari  

ta‘minlaydigan barcha tashkilot va muassasalar. 

SIYOSIY ASTROLOGIYA — fazo yulduzlarining joylashuvi, quyoshning faolligi 

va oy fazalarining siyosiy hodisalar va hulq-atvorga ta‘sirini o‗rganadi. 

SIYOSIY AVANGARD (fr.  oldinda va qorovul) — siyosiy hokimiyatga, uning 

mazmuniga, hamda maqsadlariga kuchli ta‘sir ko‗rsatish va siyosiy harakatga boshchilik 

qila olish qobiliyatiga ega bo‗lgan ijtimoiy-siyosiy kuchlarning yetakchi qismi. 

SIYOSIY AVANTYURIZM (fr. aventure - sarguzasht, tavakkal, lot. political - 

siyosat) — siyosat sohasida ijtimoiy qonuniyatlarni, haqiqiy ahvolni va kuchlarni 

nisbatini hisobga olmay amalga oshiriladigan faoliyat. Aksariyat hollarda mag‗lubiyatga 

olib keladi. 

SIYOSIY AVTORITET (lot. qadr-qimmat, kuch) — bir guruh ichida o‗z 

a‘zosining shaxsiy va ishbilarmonlik xislatlari tan olinishi darajasi. Shaxsning ijtimoiy 

guruh yoki jamiyatdagi ta‘sirini, nufuzini aks ettiradi. 

SIYOSIY AXLOQ — ma‘lum bir intizom, axloqiy tamoyillar, me‘yorlar va 

xalqning ma‘naviy g‗oyalarini siyosiy yo‗nalish orqali ta‘sirini o‗rganadi hamda siyosiy 

falsafa bilan uyg‗unlikda rivojlanadi. 

SIYOSIY BASHORAT — boshqaruv qarorlari qabul qilishning kelgusi rivojini 

taxminiy bilish shakli bo‗lib, unda hozirgi  paytdagi voqealarning kechishiga ta‘sir 

ko‗rsatuvchi omillar inobatga olinadi. Shuningdek, kelajakni aks ettirishning taxminiy va 

loyihaviy uslubi.  

SIYOSIY DISKRIMINATSIYA (lot. farqlash, ajratish) — huquqlarda kamsitish 

fuqarolar, ijtimoiy guruhlar, davlat tashkilotlari huquqlarining boshqa fuqarolar, ijtimoiy 

guruhlar, davlatlar va mavjud qonunlarga nisbatan atayin maxrum qilinishi yoki 

cheklanishi. U irqiy, milliy mansubligiga ko‗ra, iqtisodiy ahvoli, siyosiy yoki diniy 

e‘tiqodi, qaysi davlat fuqarosi ekanligiga qarab amalga oshishi mumkun. 

SIYOSIY ELITA (fr. eng yaxshi, saralangan) — ancha mustaqil, oliy, nisbatan 

imtiyozli, kamchilikni tashkil etuvchi guruh. Bu guruh vakillari yuqori ruhiy, ijtimoiy va 

siyosiy sifatlarga ega va hokimiyatni qo‗llash yoki unga ta‘sir etish bilan bog‗liq 

qarorlarni qabul qilish, hamda amalga oshirshda ishtirok etadi. Siyosiy elita yorqin 

siyosiy rahbarlik sifatlari bilan ajralib turadi. S.e. muayyan sifatlarga yoki hokimiyatga 

kuchli ta‘sirga ega ijtimoiy guruhga mansublikni bildiradi. S.e. jamiyat rivojini 

maqsadlari va yo‗nalishlarini ishlab chiqadi. U strategik jihatdan muhim qarorlarni qabul 

qiladi va ularni amalga oshirish uchun davlat hokimiyati egalik qilayotgan barcha 

manbalarni ishga soladi. Italiyalik ikki olim — G.Moska va V.Pareto va nemis olimi 

R.Mixels elitalarni siyosatning alohida sub‘ekti sifatida ajratib, uning amaliy faoliyatini 

o‗rganadilar. Ularning ijodi elitologiya faniga asos soldi va unda ―makiaveli maktabi‖ 

yo‗nalishini tashkil etdi. S.e.lar tarkibiga siyosat bilib rasmiy jihatdan bog‗langan, lekin 

siyosiy qarorlar qabul qilinishiga chetdan ta‘sir o‗tkazadigan hukumron sinfning vakillari 

ham kiradi. S.e. strategik, kommunikativ, tashkilotchilik va jamiyatni birlashtiruvchi 

funksiyalarini bajaradi. 

SIYOSIY ELITA NAZARIYALARI — siyosiy elita guruhlari va ularning 

jamiyatdagi o‗rni va rolini asoslab berishga doir ko‗plab nazariyalar, konsepsiyalar ishlab 

chiqilgan. Bu nazariyalar quyidagilardan iborat: 1) Muhimiylik va zaruriylik nazariyasi 

(G.Moska, V.Pareto, V.Robka, N.Berdyaev va boshqalar). Bu nazariyada siyosiy elita 

jamiyatning muhim yetakchi kuchi sifatida ta‘riflanadi va u jamiyatdagi boshqa ijtimoiy 

guruhlarga qaraganda aholining eng mahsuldor va tashabbuskor qismlari ekanligi nazariy 

jihatdan asoslab beriladi. 2) Demokratik elita nazariyasida (R.Dall, M.Lipset, L.Zigler, 

K.Mangeym va boshqalar) siyosiy elita guruhi aholining mamlakatni boshqarishga qodir 

qismi bo‗lib qolmay, shu bilan birga demokratiyani himoya qilishga qodir bo‗lgan qismi 

ekanligi masalasi asoslab beriladi. 3) Liberal nazariya ham siyosiy elita nazariyalaridan 

biridir. Bu nazariyada (R. Mills, M. Milband va bosh.) siyosiy elitaning xilma-xil 

ko‗rinishlari va turlari haqida fikr yuritilib, ularni o‗zaro farqlashga harakat qilinadi. 4) 

Partokratik nazariya ham siyosiy elita nazariyalaridan biri. Bu nazariya bir vaqtlar sobiq 

sotsializm mamlakatlarida keng tarqalgan bo‗lib, unda siyosiy rahbarlikning tarixan 

muqarrarligi isbot qilinadi. Bu nazariyaning asosiy qoida va xulosalari totalitar siyosiy 

tuzumlar hukmron bo‗lgan sobiq sotsializm mamlakatlarida kommunistik partiyaning 

dasturlari va qarorlariga asos qilib olingandi. 

SIYOSIY FAN — q. Politologiya. 

SIYOSIY HAMKORLIK – xalqaro siyosat sub‘ektlarining birgalikdagi siyosiy  

harakatlarda vujudga keladigan masalalar yuzasidan yagona nuqtai nazarlarni ishlab 

chiqishida ifodalanuvchi munosabat turlaridan biri. Unga ko‗ra tomonlar o‗z 

faoliyatining asosiy yo‗nalishlarida mustaqillikni saqlab qolgani holda qarashlar mos 

tushuvchi amaliy masalalarda birgalikda faoliyat ko‗rsatadilar. Mas., gitlerchi 

Germaniyasiga qarshi davlatlar hamkorligi. 

SIYOSIY HARAKAT — siyosiy faoliyat shakli. U siyosiy manfaatlarni amalga 

oshirish va siyosiy munosabatlarni unga muvofiqlashtirishni maqsad qilib qo‗yadi. U 

tugal tashkilot tuzilmalariga va qayd etiluvchi a‘zolikka ega bo‗lmasligi, aniq dasturga  

asoslanmasligi, rahbar organlarining nihoyatda demokratikligiga asoslanishi mumkin. 

S.h.larning ijtimoiy negizi avvalo XIX asr birinchi va ikkinchi yarmida mehnatkashlar 

ommasi ahvolining iqtisodiy jihatdan tobora og‗irlashishi natijasida yuzaga kelib, 

ishsizlar sonining o‗sishiga sabab bo‗ldi. Natijada kapitalizm vujudga keltirgan zulm va 

ekspluatatsiyaga qarshi ommaviy noroziliklar kuchaydi. Bu harakatga 1864-yilda 

tuzilgan I Internatsional (1864–1876) nazariy va tashkiliy jihatdan boshchilik qildi. 

S.h.larning konservativ, reformistik, revolyusion, konrrevolyusion turlari mavjud: 

Konservativ (lot. himoya qilish, saqlash) oqim – burjua sinfi qarashlarini o‗zida jamladi, 

xalq ozodligi va progressiv g‗oyalarga qarshi chiqdi.  Reformistik s.h. – ishchilar 

orasidagi siyosiy oqim bo‗lib, farovon jamiyatga olib boradigan islohotlar yo‗lini qo‗llab-

quvvatladi. Revolyusion s.h. – burjua jamiyatini faqat sinfiy kurash orqali yo‗qotib, 

uning o‗rniga proletariat diktaturasi o‗rnatishni maqsad qilib qo‗ydi. Kontrrevolyusion 

s.h. – bu inqilobga zid fitna, suiqasd, fuqarolar urushi, sabotaj aktlari, qo‗poruvchilik 

bilan kurash olib bordi. S.h.lar iqtisodiy, siyosiy va mafkuraviy kurash shaklida namoyon 

bo‗lishi mumkin. 

SIYOSIY HAYOT — odamlarning hokimiyatga doir, o‗zaro aloqalari shakllari, 

faoliyati sifatida namoyon bo‗ladi. U doimo moddiy va ijtimoiy–ma‘naviy asoslar bilan 

belgilanadi va muayyan tarixiy shaklda namoyon bo‗ladi. Siyosiy hayot o‗z ichiga 

siyosat sub‘ektlarini, ularning ehtiyoj va manfaatlarini, munosabat va faoliyatlarini, 

siyosiy institutlarni, qoida, ong va madaniyatni, siyosiy  hokimiyatga doir aloqalarni 

oladi. 

SIYOSIY HOKIMIYAT — siyosiy sub‘ektlarning siyosatda ifodalangan irodasini 

turli yo‗llar, usullar va vositalar yordamida amalga oshirish faoliyatining o‗ziga xos 

alohida shakli. 

SIYOSIY HOKIMIYAT OBYEKTI — sub‘ekt faoliyati qaratilgan individ, 

ijtimoiy guruh, qatlam, jamiyatdir. 

SIYOSIY HOKIMIYAT RESURSLARI — sub‘ektning hokimiyat ob‘ektiga 

ta‘sirini ta‘minlovchi barcha vositalardir. Ishontirish, rag‗batlantirish, qo‗rqitish - sub‘ekt 

ob‘ektga ta‘sir ko‗rsatishi mumkin bo‗lgan vositalaridir. 

SIYOSIY HOKIMIYAT SUBYEKTI — davlat va uning institutlari, siyosiy 

elitalar, siyosiy yetakchilar, siyosiy partiyalar kiradi. 

SIYOSIY HUQUQ VA ERKINLIKLAR — fuqarolarniig asosiy konstitutsiyaviy 

huquqlaridan bir guruhi (fuqarolik, shaxsiy huquq va erkinliklar, iqtisodiy huquq va 

erkinliklar kabilar bilan bir qatorda). S.h. va e. fuqarolarga mamlakat ijtimoiy va siyosiy 

hayotida qatnashish imkonini beradi. Bu huquq va erkinliklar jamiyat va davlat 

boshqaruvida qatnashish huquqi, saylov huquqi, qonunlarga muvofiq, jamoat 

birlashmalariga uyushish, mitinglar, yig‗ilishlar va namoyishlar o‗tkazish, axborot 

erkinligi, ommaviy harakatlarda ishtirok etish, ariza, taklif va shikoyatlar berish orqali 

davlat organlari, muassasalar yoki xalq vakillariga murojaat qilish huquqi kabilarni o‗z 

ichiga oladi. O‗zbekiston fuqarolarining S.h va e.i O‗zbekiston Respublikasi 

Konstitutsiyasida, ―Fuqarolarning saylov huquqlari kafolatlari to‗g‗risida‖, ―O‗zbekiston 

Respublikasining referendumi to‗g‗risida‖, ―Siyosiy partiyalar to‗g‗risida‖, ―Vijdon 

erkinligi va diniy tashkilotlar to‗g‗risida‖, ―Kasaba uyushmalari, ularning huquqlari va 

faoliyatining kafolatlari to‗g‗risida‖, ―O‗zbekiston Respublikasida jamoat birlashmalari 

to‗g‗risida‖gi kabi bir qancha qonunlar va qonun kuchiga ega bo‗lgan hujjatlar bilan 

belgilab qo‗yilgan. 

SIYOSIY IDEAL — barkamol inson,  jamiyat va boshqaruv haqidagi siyosiy 

qarashlar, tasavvurlar, g‗oyalar tizimi. U jamiyat oldiga qo‗yilgan ijtimoiy, iqtisodiy va 

siyosiy vazifalarni ro‗yobga chiqarish yo‗llarini va vositalarini aniqlash, hamda  

faoliyatning amaliy, to‗g‗ri yo‗nalishlarini topish ehtiyoji asosida vujudga keladi. 

SIYOSIY IDEALIZM — tarafdorlari D.Perkins, F.Tannenbaum, D.Shottuel, 

T.Kuk, R.Klark va boshqalar xalqaro siyosatni xalqaro huquq, axloq-odob va adolat 

normalari asosida amalga oshirilishini talab qiladilar. Ular uchun kollektiv xavfsizlik 

tizimini tashkil etish xalqaro munosabatlarning bosh masalasi bo‗lishi kerak. 

SIYOSIY IDENTIFIKATSIYA — u yoki bu siyosiy guruhga o‗zini 

boshqarishdan ajratish imkonini beruvchi barqaror belgilar, xususiyatlar birligi. 

SIYOSIY IJTIMOIYLASHUV — individ jamiyatning to‗laqonli a‘zosi sifatida 

faoliyat ko‗rsatishiga imkon beruvchi muayyan bilimlar, me‘yorlar, qadriyatlarni 

o‗zlashtirilishi jarayoni. Inson o‗z hayoti davomida jamiyatdagi o‗z maqomi va roliga 

ko‗ra hulq-atvorni, madaniy qadriyatlar va me‘yorlarni o‗zlashtiradi. Bu jarayon unda 

siyosiy tizimga moslashish va muayyan funksiyalarni bajarishga doir sifatlar va 

ko‗nikmalar shakllanishiga olib keladi. Jamiyat a‘zolarini siyosiy faoliyatga jalb etish s.i. 

hisoblanadi. 

SIYOSIY INDIFERENTLIK — jamiyat hayotida sodir bo‗layotgan voqealarga 

siyosiy befarqlik, loqaydlik. 

SIYOSIY INQILOB  (lot. burilish, to‗ntarish) — jamiyatdagi, xususan, uning 

siyosiy tizimi rivojlanishidagi keskin sakrash, bir siyosiy tizimdan  ikkinchisiga o‗tish. U 

mavjud ijtimoiy-siyosiy kuchlarning amaldagi institutsional mexanizmlar doirasidan 

chiqishi va ochiqdan-ochiq to‗qnashishi tarzida kechadi. Inqilob natijasida hukmron 

ijtimoiy–siyosiy  guruh siyosiy munosabatdagi mavqei va imtiyozlarini yo‗qotadi. 

SIYOSIY INQIROZ — mamlakatdagi yalpi norozilik va g‗azab holati; siyosiy 

tizimning moslashishi funksiyasi bajarilmasligi bilan bog‗liq barqarorlik yo‗qotilishi 

holati. 

SIYOSIY INSTITUT (lot. instititit - o‗rnatish, ta‘sis etish) — ijtimoiy agentlarning 

sistemalashgan, barchaga ma‘lum, amalda qo‗llanuvchi (va ba‘zan rasman qayd 

etilmagan bo‗lsa-da) e‘tirof etilgan o‗zaro ta‘sir, aloqalari shakli. Institutlar tarkibiga 

e‘tirof etilgan siyosiy me‘yorlar va qadriyatlar; siyosiy hulq-atvor modellari; siyosiy 

munosabatlarni tashkil etish shakllari; me‘yorlar va qoidalar amalga oshirilishi ustidan 

nazorat kiradi. Institut o‗zaro ta‘sir-aloqalari ushbu shakllarda belgilangan qoidalar va 

me‘yorlarni amalga oshirishga qaratilgan bo‗ladi. Ba‘zan, lekin har doim emas., 

institutlar rasmiy tashkilotga aylanadi: moddiy belgilarga ega bo‗ladi (bino, muhr, 

faoliyat tartibi, tashkilot nomidan so‗zlash huquqiga ega shaxslar). Siyosiy va siyosiy 

bo‗lmagan institutlar o‗rtasida farq juda nisbiy. Ular mamlakatlar, davrlar, vaziyatga 

qarab o‗zgaradi (davlat, din, armiya, ta‘lim tizimi). Siyosiy institutlarga quyidagilar 

kiradi: 1) barcha e‘tirof etgan va amal qiluvchi siyosiy me‘yorlar va qadriyatlar; 2) 

siyosiy xulq-atvorning qabul qilingan modellari; 3) siyosiy munosabatlarni tashkil etish 

shakllari; 4) qoida va me‘yorlar bajarilishini nazorat. Rasmiy siyosiy institutlarga davlat 

hokimiyati organlari (parlament, hukumat, sud); manfaatlarni hokimiyatga taqdim 

etuvchi tuzilmalar (siyosiy partiyalar, manfaat guruhlari, lobbizm); mansabdor shaxslarni 

lavozimlarga tayinlash usullari (saylov tizimlari) singarilar kiradi. Muayyan siyosiy 

institutlar rasmiy tashkilot sifatida jamiyat konstitutsiyasi bilan belgilanadi: mas., 

O‗zbekistonda Oliy Majlis, sud tizimi, siyosiy partiyalar; boshqalari, mas., saylovlar, 

referendumlar davriy tabiatga ega bo‗lib, lekin ular ham demokratiyaning eng muhim 

institutlaridir. S.i. bo‗lib siyosiy faoliyat sub‘ektlarining siyosiy faoliyat mexanizmlari 

bilan aloqadorlikda amalga oshuvchi tadbirlarni qo‗llab-quvvatlovchi, turtki beruvchi, 

nazorat qiluvchi va tekshiruvchi tashkilotlar ham hisoblanadi. 

SIYOSIY INTEGRATSIYA (lot. yaxlit) — qismlarni siyosiy birlik, tizimga 

o‗zaro birlashtiradi, muvofiqlashtirish; ijtimoiy guruhlar tomonidan siyosiy elementlar 

muvozanatini, muayyan barqarorligini tutib turish shakli; siyosiy tizim va uning tarkibiy 

qismlarining ichki va tashqi yemiruvchi omillar (vositalar)ga qarshi tura olish qobiliyati. 

SIYOSIY INTUITSIYA  (lot. tikilib qarash) — siyosiy voqealarga baho berishda 

va siyosiy qarorlar qabul qilishda dastlabki ilmiy tahlil va asoslashlarsiz, avvalgi siyosiy 

faoliyat tajribasiga suyanib ish ko‗ra olish qobiliyati. Siyosiy intuitsiyani ilmiy tahlil, 

mantiq, isbotga qarshi qo‗yib bo‗lmaydi, chunki u o‗ziga xos fikrlash usuli. 

SIYOSIY IQTISOD — q. Iqtisod siyosat. 

SIYOSIY IRODA — sub‘ektning o‗z faoliyat jarayonlarini boshqarishda namoyon 

bo‗ladigan siyosiy qobiliyati. Siyosiy irodaning ongdagi faoliyati harakat maqsadini 

belgilashda, maqsadga erishish vositalari va yo‗l-yo‗riqlarini oldindan aniqlab, ma‘lum 

qarorga kelishda hamda bu qarorni ijro etishda namoyon bo‗ladi. 

SIYOSIY ISHONCH — siyosiy manfaatlar moslashuvi, o‗xshashligiga asoslangan 

alohida shaxslarga ham, insonlar jamoasiga ham xos ijtimoiy – ruhiy hissiyot va ahvol. 

Ayrim siyosiy arbob va davlat yoki siyosiy tashkilot siyosiy ishonchning sub‘ekti va 

ob‘ekti bo‗la oladi. 

SIYOSIY ISHTIROK — ijtimoiy-siyosiy jamoa a‘zolarining ichki siyosiy 

munosabatlar va hokimiyat tarkibiga jalb etilganligi hamda siyosiy elitani shakllantirish, 

uning ligitimligini tan olish, joriy siyosatni shakllantirish va uning bajarilishini nazorat 

etishda ommaning ishtiroki. S.i. to‗g‗ridan-to‗g‗ri (bevosita) va bavosita amalga 

oshirilishi mumkin; umumiy va cheklangan; ixtiyoriy va majburiy; an‘anaviy, faol va 

passiv; legitim va kolegitim; qonuniy va qonunga xilof bo‗lishi mumkin. Siyosiy elitani 

shakllantirish, uning legitimligini tan olish, joriy siyosatni shakllantirish va uning 

bajarilishini nazorat etishga ommaning jalb etilganligi ham S.i. hisoblanadi. 

SIYOSIY ISLOHOLOT — mavjud ijtimoiy–siyosiy tartibni o‗zgartirmay, siyosiy 

tizimning qandaydir jihatlarining (institutlar, me‘yorlar va h.k.) o‗zgarishi. U 

modifikatsiya, transformatsiya va zamonaviylashuv kabi shakllarga ajratiladi.  

SIYOSIY IXTILOF (arab.) — siyosat sub‘ektlarining hokimiyatga erishish yoki 

undan foydalanish, shuningdek, ularning jamiyatdagi siyosiy maqomi o‗zgarishi bilan 

bog‗liq bo‗lgan o‗z maqsad va manfaatlarini amalga oshirish jarayonlaridagi 

intilishlarining bir-biriga nisbatan o‗zaro to‗qnashuvlaridir. S.i.hokimlik munosabatlari 

tizimidagi o‗rni va roliga ko‗ra qarama - qarshi siyosiy manfaatlar, qadriyatlar, qarashlar, 

maqsadlarga ega sub‘ektlarning kurashi hisoblanadi. S.i. tushunchasi bir turdagi 

sub‘ektlarning boshqalari bilan hokimiyat va siyosiy hukmronlik uchun kurashini 

anglatadi. Ishtirokchilariga ko‗ra siyosiy ixtilof davlatlararo (sub‘ektlari – hokimiyat 

shahobchalari, siyosiy partiyalari v.h.), mintaqviy (hududiy) (sub‘ektlari – hududiy 

siyosiy kuchlar), mahalliy bo‗lishi mumkin. 

SIYOSIY JARAYON — jamiyat siyosiy tizimi shakllanishi, o‗zgarishi va faoliyat 

ko‗rsatishga bevosita ta‘sir etuvchi ijtimoiy sub‘ektlar faoliyatining uyg‗unligi. Biror 

yo‗nalishga ega harakat, holatlarning izchil almashinishi, biror natijaga erishishiga 

qaratilgan faoliyatlar birligini anglatadi. Shuningdek, s.j. tushunchasi o‗z navbatida 

siyosiy holatlar va hodisalarning ichki bog‗liqlikka ega zanjir, siyosat sub‘ektlarining 

hokimiyatga qaratilgan harakatlari o‗zaro munosabatlari birligidir. S.j. deb jamiyatning 

siyosiy hayotida turli xildagi voqea-hodisalarning ro‗y berib turishi, ularning ob‘ektiv 

qonuniyatlar harakati asosida davom etishi va shu asosda jamiyatning siyosiy jihatdan 

rivojlanib borishiga aytiladi. S.j. jamiyat siyosiy tizimini o‗zgartirishga, rivojlantirishga 

(yoki inqirozga) olib boruvchi, hokimiyat doirasida institutlashgan sub‘ektlarning o‗ziga 

xos funksiyalarini amalga oshirishga doir xatti-harakatlar majmuasining ifodalanishi 

hisoblanadi. 

SIYOSIY JARAYON SUBYEKTLARI — siyosiy jarayon ishtirokchilaridir. 

Ularga shaxslar, ijtimoiy qatlamlar, etnoslar, diniy va demografik guruhlar, ijtimoiy va 

siyosiy institutlar kiradi. 

SIYOSIY KAYFIYAT — mohiyatiga ko‗ra, aholining siyosatga jalb 

etilganligining hissiy - baholovchi ko‗rsatkichi bo‗lib  uning mavjud siyosiy tartibga va 

hukmron qadriyatlarga moslashishi darajasini ko‗rsatadi. 

SIYOSIY KO„RSATMA — sub‘ektning siyosiy voqelikka munosabatlaridir. Bu 

siyosiy bilimni qabul qilishga intilish, siyosiy faoliyatga bo‗lgan faol va sust e‘tibor, 

siyosiy faoliyatning turli jihatlariga bo‗lgan munosabat. 

SIYOSIY KOMMUNIKATSIYA — o‗zaro kelishuvlarga erishish maqsadida 

jamiyatning siyosiy kuchlari va individlari o‗rtasida muttasil ravishda siyosiy mazmun-

mohiyatlarning almashib turish jarayonidir. S.k. tushunchasi XX asrning 40-yillarining 

oxiri – 50-yillarining boshida paydo bo‗lgan. S.k. siyosiy axborotlar almashish jarayoni 

hisoblanadi. ―S.k.‖ tushunchasi siyosiy faoliyatni jonlantirish, jamiyat a'zolarida ijtimoiy-

siyosiy ong va tafakkurni shakllantirish, umuman olganda, fuqarolarni siyosiy 

sotsiallashuvida aloqa vositalaridan foydalanish, axborotlarni uzatish, yetkazish va qabul 

qilish jaroyonini bildiradi.  

SIYOSIY KONSEPSIYA — siyosiy institutlar faoliyati asosiga qo‗yilgan rahbar 

g‗oya, yetakchi fikrdir. U siyosiy amaliyotning bevosita mo‗ljali bo‗lib xizmat qiladi. 

Uning asosida faoliyatning strategiyasi va taktikasi ishlab chiqiladi. 

SIYOSIY KUCHLAR VA MANFAATLARI MUVOZANATI — birgalikda 

faoliyat ko‗rsatuvchi siyosat sub‘ektlarining ijobiy va salbiy sifatlarini belgilovchi, 

shuningdek, ular faoliyatining maqsadlari va vazifalari mos kelishi yoki kelmasligini aks 

etiruvchi ko‗rsatgich tizimi. Siyosiy kuchlar muvozanati tahlili siyosiy jarayon uning 

rivojlanishi va taraqqiyot yo‗nalishlarini hamma yo‗nalishlarda tadqiq etishning muhim 

shartidir. 

SIYOSIY KURASH — siyosiy sub‘ektlar manfaatlarining muayan siyosiy 

natijalarga erishish yo‗lida qarama-qarshiligi holati. Siyosiy kurash shakllari turlicha: 

manfaatlar to‗qnashuvi murosasiz tus olganida va tomonlar radikal choralar va vositalar 

yordamida jamiyatda tub o‗zgarishlar sodir etishni maqsad qilib qo‗yganlarida u 

inqilobiy tus oladi. Bunday kurash ―o‗yin qoidalari‖ning qo‗pol buzilishi, natijalarni 

avvaldan bashorat qilib bo‗lmaslik muhitida, fuqarolar uchun og‗ir oqibatlar bilan 

kechadi. Ijtimoiy-siyosiy sub‘ektlarning manfaatlari bosqichma-bosqich, zo‗rlikka 

tayanmasdan, konsensus vositasida amalga oshirilganida siyosiy kurash islohotchilik 

tabiatiga ega bo‗ladi. Uning oqibatlarini oldindan ko‗ra bilish oson. Siyosiy inqirozlar, 

urushlar, qo‗zg‗olonlar, fitnalar, isyonlar ham siyosiy kurash shakllaridir. Siyosiy kurash 

siyosiy partiyalar o‗rtasida o‗z elektoratini kengaytirish uchun, siyosiy yetakchilar 

o‗rtasida ta‘sir doirasini kengaytirish uchun, qonunchilik va ijro organlari vakillari 

o‗rtasida hokimiyatga doir vakolatlarini kengaytirish uchun va h. olib borilishi mumkin. 

Siyosiy kurash partiya ichida, davlat ichida, davlatlar o‗rtasida va boshqa o‗xshash 

hollarda ham kechishi mumkin.  

SIYOSIY MAHBUS – mavjud tuzumga yoki hukmdorga qarshiligi uchun qamoqqa 

olingan shaxs. 

SIYOSIY MANFAATLAR — davlat, ijtimoiy harakat, partiya, sinf, guruh va 

shaxslarning hokimiyatni saqlab qolish yoki uni egallashga qaratilgan munosabatlar 

tizimi. 

SIYOSIY MENEJMENT — yuzaga kelgan sharoitda siyosiy jarayonni, xususan 

siyosiy sub‘ektlar faoliyatini imkoni bor darajada samarali tashkil etishga doir uyushtirish 

va boshqarishdir. 

SIYOSIY MILLAT — siyosiy tizimning rivojlanishi, ustivor qadriyatlar, 

me‘yorlariga doir yakdil bo‗lgan fuqarolar birligi. 

SIYOSIY MONITORING — muayyan hodisalarni ma‘lum vaqt oralig‗ida 

kuzatish va uning yakunida shu hodisaga doir xulosalarni ishlab chiqish. Mas., bir oy 

davomida TV kanallarida chiqqan ijtimoiy-siyosiy eshittirishlar, ularning yo‗nalishini 

kuzatish yoki biror faoliyat yunalishida biror partiya amaliyotini kuzatish va h.k. 

SIYOSIY MUASSASA — jamiyatning siyosiy va boshqa sohalari faoliyatini 

ta‘minlovchi boshqaruv organlari, tashkilotlari, idoralari. 

SIYOSIY MULOQOT — siyosiy tizim ichida va tashqi muhit bilan turli vositalar, 

shu jumladan, axborot almashuvi orqali amalga oshiriladi. 

SIYOSIY MUNOSABATLAR — sub‘ektlarning siyosiy sohada, davlat ishlarida 

ishtiroki davomida, siyosiy hokimiyatni amalga oshirish yoki shu bilan bog‗liq tarzda 

shakllanuvchi ijtimoiy o‗zaro aloqalar shakli. Sub‘ektlar o‗zlarining individual, guruhiy 

yoki umumiy manfaatlarini amalga oshirishlari, davlat vositalari, mexanizmlari va 

resurslaridan foydalanishlari jarayonida siyosiy munosabatlar vujudga keladi. Har qanday 

ijtimoiy muammo agar u ijtimoiy guruh yoki butun jamiyat manfaati bilan bog‗liq bo‗lsa 

va davlat aralashuvini taqozo etsa – siyosiy tabiatga ega bo‗ladi. Ularning ichida: a) 

sinflar, ijtimoiy guruhlar, qatlamlar ichidagi munosabat; b) boshqaruv organlari faoliyati 

natijasida vujudga keluvchi vertikal munosabatlar; s) siyosiy tashkilotlar va muassasalar 

o‗rtasida vujudga keluvchi gorizontal munosabatlar ajratiladi. 

SIYOSIY MUNOSABATLARNING SUBYEKTI — ongli va shunga ko‗ra 

anglangan, maqsadli faoliyatga qodir amaliy faoliyat egasi. Ya‘ni sub‘ekt belgilariga 

qo‗yidagilar kiradi: onglilik, shu jumladan o‗z-o‗zini anglaganlik, aniq maqsadga va uni 

amalga oshirish qobiliyatiga ega bo‗lish. Siyosatda sub‘ekt sifatida alohida individlar 

ham, turli guruhlar, tashkilotlar ham qaraladi.  

SIYOSIY MUXOLIFAT (lot. qarshi qo‗yish) — 1) o‗z qarashlari, o‗z siyosatini 

boshqa qarashlar, boshqa siyosatga qarshi qo‗yish; 2) mavjud (hukmron) qarashlarga 

qarshi chiqqan odamlar guruhi, partiya.  

SIYOSIY O„ZGARISH — jamiyatni boshqarishda hokimiyat vakolatlari yoki 

ularni taqsimlashni amalga oshirishga daxldor bo‗lgan maqsadlar yoki jarayondir, 

tuzilmalarni qayta qurish hisobalanadi. S.o‗. almashib borayotgan ijtimoiy muhitning 

yangi talablariga nisbatan hokimiyat va boshqaruvning mavjud tizimini moslashtiradi 

yoki oldingi imkoniyatlarini yo‗qotgan muayyan tizimning yana o‗zining samarali amal 

qilish qobiliyatini qo‗lga kiritishga ko‗maklashadi. Uning asosiy turlari – siyosiy 

islohotlar, inqilob, restavratsiya, konstitutsiyani to‗liq yoki qisman ravishda qaytadan 

ko‗rib chiqish. 

SIYOSIY ONG — siyosiy borliqning sub‘ektiv in‘ikosidir. U jamiyatning alohida 

mustaqil - siyosiy sohasini aks ettiradi. Kishilar o‗z faoliyatida mavjud siyosiy voqelikni 

shunchaki ko‗rish bilan-qanoatlanib qolmaydilar. Kishilarning ana shu - siyosiy borliq, 

haqidagi bilimlari, qarashlari, tasavvurlari ularning siyosiy ongini tashkil etadi. S.o. - 

kishilarning siyosiy bilimlari, tasavvurlari, maslaklari, e‘tiqodlari, va o‗zlari yashab 

turgan siyosiy tuzumni baholashlarining yig‗indisidan iboratdir. S.o. tashqi ta‘sirga 

munosabatiga qarab ochiq va yopiq ong; ko‗zlangan maqsadning ro‗yobga chiqish 

ehtimollik darajasiga ko‗ra real va hayoliy; mavjud siyosiy tartibotga bo‗lgan 

munosabatiga qarab hukmron va muxolif ongga ajraladi. U ko‗zlangan maqsadga 

erishish usuliga ko‗ra islohotchi va inqilobiy; mazmuniga qarab faol va sust ong bo‗lishi 

ham mumkin. Siyosiy ong qo‗yidagi funksiyalarni bajaradi: 1. Bilish - axborot berish. 

Kishilar ertami yoki kechmi, xohlaydimi yoki yo‗qmi, ammo qat‘iy ravishda siyosat 

dunyosiga duch keladi. Ular bu soha bilan shug‗ullanishni xohlamasalar-da, siyosat ular 

bilan, baribir, ―shug‗ullanadi‖. U kishilarning hayotiga va taqdiriga davlat, partiyalar va 

boshqa jamoat tashkilotlari orqali ta‘sir ko‗rsatadi. Siyosat kishilarga siyosiy axborot 

ko‗rinishida ―kirib‖ boradi. 2. Baholash. Siyosiy ong ijtimoiy - siyosiy voqelikni nafaqat 

biladi, izohlaydi, balki uni baholaydi. Kishilar u yoki bu siyosiy hodisalar va voqealarni 

anglash jarayonida, ularga o‗z munosabatlarini bildiradilar, o‗zlari uchun muayyan 

xulosalarni chiqaradilar. Aynan siyosiy voqelikni baholash asosida kishilar o‗zlarining 

siyosiy qarashlarini, e‘tiqodlarini, pozitsiyalarini, qiziqishlarini shakllantiradilar. 3. 

Yo‗naltirish. Siyosiy ong o‗zining yo‗naltiruvchilik funksiyasi orqali kishilarning siyosiy 

xulq-atvorini belgilaydi, sotsial siyosiy manfaatlarni himoya qilishlari uchun ijtimoiy 

hayotda ishtirok etishlari, siyosiy partiyalarga, jamoat tashkilotlari va boshqa siyosiy 

uyushmalarga o‗zlarining ham fikrlari bilan birlashishlari zarurligini anglatadi. 4. 

Tartibga solish. Siyosiy ong voqelikni idrok etish asosida hamda uning tomonidan ishlab 



 269 

chiqilgan siyosiy g‗oyalar, me‘yorlar, tasavvurlar va e‘tiqodlar negizida kishilarning 

ijtimoiy xulq- atvorlarini tartibga soladi. 

SIYOSIY PARTIYA — a‘zolikka qabul qilishning ixtiyoriyligiga asoslangan, o‗z 

a‘zolari va tarafdorlarining siyosiy irodasini ifoda etadigan, shu davlat siyosiy 

yo‗nalishini belgilashda, davlat hokimiyat organlarini shakllantirishda, shuningdek, 

hokimiyatni o‗zining vakillik hokimiyat organlariga saylangan vakillari orqali amalga 

oshirishda ishtirok etishni o‗ziga vazifa qilib olgan institutsional va doimiy faoliyat 

xarakteriga ega bo‗lgan funksional siyosiy tashkilot. Partiyaning aniq yuridik ta‘rifi 

muayyan davlatlar qonunchiligida beriladi va ular mahalliy siyosiy va huquqiy 

an‘analarga ko‗ra jiddiy farqlanishi mumkin. S.p. jamiyat siyosiy tizimining muhim 

qismi, ular davlatning siyosiy yo‗nalishini belgilashda ishtirok etadi, hukumatning 

vakillik va ijro etuvchi muassasalarini shakllantiradi. Dastlabki S.p. XVII-XVIII asrlar 

inqiloblari davrida paydo bo‗la boshlagan bo‗lsada, S.p.ga o‗xshash jamoa, tashkilotlar 

qadimdan mavjud edi. Afina geteriyalari, Rim optimat va populyarlari antik davrda S.p. 

vazifasini bajargan. Markaziy Osiyoda S.p. tuzish uchun tarixiy-ijtimoiy vaziyat XIX 

asrning oxiri – XX asrning boshlarida yuzaga kela boshladi. Jadidlar va 

ma‘rifatparvarlarning xalq orasida ma‘rifatni yoyib, uning siyosiy faolligini oshirish, 

ommani chor Rossiyasi tarkibida muxtoriyatga erishishga da‘vat qilish, o‗lkada mustaqil 

milliy davlat yaratish masalasini o‗rtaga qo‗yish borasidagi harakatlari shundan dalolat 

berardi. Lekin ularning intilishlariga chor hokimiyati va mahalliy hukmdorlar boshdan 

qarshilik qildi. Oqibatda, mintaqada 1917-yilgacha bo‗lgan davrda siyosiy, nazariy va 

tashkiliy jihatdan yetuk S.p. shakllanib ulgurmadi. Oktabr to‗ntarishi arafasida va undan 

keyin o‗zini namoyon eta boshlagan siyosiy tashkilotlar va ularning rahbarlari qatag‗onga 

uchradi, badarg‗a va surgun qilindi. Sho‗rolar davrida esa hukmron kommunistik 

partiyadan boshqa biron bir partiyani tuzish taqiqlandi. O‗zbekiston Respublikasi 

mustaqil bo‗lganidan so‗ng S.p.ning shakllanishi va faoliyat olib borishiga imkoniyat 

yaratildi. Mamlakatda hozirgi paytda 4 ta s.p. (O‗zbekiston Xalq demokratik partiyasi, 

O‗zbekiston ―Adolat‖ sotsial demokratik partiyasi, O‗zbekiston Liberal-demokratik 

partiyasi, O‗zbekiston Milliy tiklanish demokratik partiyasi) mavjud. Bu S.p. o‗z 

faoliyatini O‗zbekiston Respublikasining Konstitutsiyasi, O‗zbekiston Respublikasining 

―Siyosiy partiyalar to‗g‗risida‖gi qonuni, boshqa qonun hujjatlari, shuningdek, o‗z ustavi 

asosida amalga oshiradi. S.p. tashkil etish huquqi Konstitutsiyaning 34-moddasida 

mustahkamlangan. Qonunga ko‗ra, S.p. fuqarolarning huquq va erkinliklarini amalga 

oshirish maqsadida, xohish-irodani erkin bildirish, partiyaga ixtiyoriy ravishda kirish va 

undan chiqish, a‘zolarining teng huquqliligi, o‗zini o‗zi boshqarish, qonuniylik va 

oshkoralik asosida tuziladi va faoliyat ko‗rsatadi. Lekin konstitutsiyaviy tuzumni zo‗rlik 

bilan o‗zgartirishni maqsad qilib qo‗yuvchi; O‗zbekiston Respublikasi suvereniteti, 

yaxlitligi va xavfsizligiga, fuqarolarning konstitutsiyaviy huquq va erkinliklariga qarshi 

chiquvchi; urushni, ijtimoiy, milliy, irqiy va diniy adovatni targ‗ib qiluvchi; xalqning 

sog‗lig‗i va ma‘naviyatiga tajovuz qiluvchi; milliy va diniy ruhdagi partiyalarni tuzish va 

ularning faoliyat ko‗rsatishi taqiqlanadi.  

SIYOSIY PLATFORMA (frans. plate-forme, plat - yassi va forme - shakl) — 

siyosiy partiya, guruh, ijtimoiy tashkilotlar tomonidan ilgari suriladigan siyosiy dastur va 

asosiy prinsipial nazariy qoidalar hamda vazifa va maqsadlar. 

SIYOSIY PSIXOLOGIYA — jamiyat  siyosiy  hayotidagi ruhiyat bilan bog‗liq 

jihatlarini (kayfiyat, fikr, hissiyot, qadriyatlar va h.k.) o‗rganuvchi sohasi. Ular millatlar, 

sinflar, ijtimoiy guruhlar, hukumatlar, shaxslar siyosiy ongi darajasida shakllanadi va 

muayyan siyosiy faoliyatda namoyon bo‗ladi. S.p. - politologiya va psixologiya fanlari 

chegarasida shakllangan va amal qiluvchi zamonaviy integrativ fan yo‗nalishlaridan biri. 

U o‗z tabiatiga ko‗ra siyosiy voqelikni emotsional va hissiy tarzda idrok etadigan siyosiy 

ong shaklidir. Siyosiy psixologiya siyosatni hissiy va emotsional tarzda aks ettirib siyosiy 

ongning o‗ziga xos ―amaliy‖ darajasi sifatida maydonga chiqadi. U siyosiy voqelikni aks 

ettirish xususiyatlariga ko‗ra siyosiy mafkuradan farq qiladi. 

SIYOSIY REAKSIYA — o‗z umrini yashab bo‗layotgan ijtimoiy-siyosiy 

tartiblarga faol qarshilik ko‗rsatish. S.r. inqilobiy, demokratik va milliy-ozodlik 

harakatiga qarshi kurashda, demokratik huquq va erkinliklarni bostirishda, progressiv 

siyosiy va ijtimoiy tashkilotlarni, uning arboblarini ta‘qib etishda, ommaviy terror va 

zo‗ravonlikda, irqiy va milliy kamsitishda, agressiv tashqi siyosatda namoyon bo‗ladi. 

Reaksiyaning mutloqlashgan shakli fashizmdir. 

SIYOSIY REALIZM — siyosiy sohadagi harakat bo‗lib, u vaziyatni, kuchlar 

nisbatini, o‗z oldiga qo‗ygan maqsadiga erishishda, belgilangan dasturni amalga 

oshirishda muvaffaqiyatlarga olib keladigan rivojlanish tendensiyasini ob‘ektiv tahlil 

qilishga asoslangan. S.r. xalqaro munosabatlarda mavjud muammolarning tinch-totuv 

yashash tamoyili asosida o‗zaro maqbul yechimini topishga intilishini barcha 

tomonlardan talab qiladi. 

SIYOSIY MINTAQVIYISTIKA — mintaqalarning ijtimoiy-siyosiy tashkil etish 

va rivojlanish qonuniyatlarini o‗rganadigan fan sohasidir. S.r. XX asrning 90-yillariga 

kelib mustaqil tarmoq sifatida tashkil topdi. 

SIYOSIY REJIM (lot. boshqarish) — tartib, davlat tizimi, boshqaruv tartibi. 

Muayyan davlat va jamiyatda siyosiy hokimiyatning real taqsimlanishini aks ettiruvchi 

politologiya kategoriyasi. U muayyan bir jamiyatda muayyan bir vaqtda mavjud siyosiy 

hokimiyat qiyofasini aks ettiradi. Agar ―boshqaruv shakli‖ kategoriyasi davlatning 

konstitutsiya va qonunlarda aks etgan belgilarga asoslanib, asosan siyosiy hayotning 

rasmiy-huquqiy tomonini yoritadi va nisbatan statik tushuncha bo‗lsa, ―siyosiy rejim‖ 

ushbu jamiyatda siyosiy hokimiyat amalda kimga tegishliligi, u qanday vositalar bilan 

amalga oshirilishi, davlat va fuqarolik jamiyati unda qay tarzda o‗zaro ta‘sir etishi, shaxs, 

ijtimoiy guruhlar huquq va erkinliklar ko‗lami va ularni amalga oshirish imkoniyatlari 

to‗g‗risidagi savollarga, masalalarga oydinlik kiritadi. Boshqacha qilib aytganda, siyosiy 

rejim - bu davlat tartibi bo‗lib, u davlat va fuqarolik jamiyati o‗zaro munosabatlari, davlat 

hokimiyatining, jamiyat hayotining boshqa sohalariga ―kirib‖ borish darajasini aks 

ettiradi. Demokratik, avtoritar, totalitar siyosiy rejim turlari ajratiladi. 

SIYOSIY RIVOJLANISH — muayyan jamiyat siyosiy tizimi ichidagi 

o‗zgarishlarni yoki uni boshqasi bilan almashtirishni belgilaydigan, qoidaga ko‗ra, 

ko‗rsatilayotgan talablarga nisbatan boshqaruv vositalarining qobiliyatini moslashtirib 

borish yo‗nalishida avj oladigan o‗sish jarayonlari yig‗indisidir. S.r. qonuniyatlari 

ijtimoiy guruhlarning barqaror o‗zaro xatti-harakatlarini va siyosiy sohadagi aktorlarning 

amaliy faoliyatini ifodalaydi. Ular natijali uyg‗unlashuvlarga moyillik yoki ularni harakat 

qilishlariga asoslangan xarakterni ta‘minlaydigan turli manfaatlar ziddiyatlari sifatida 

namoyon bo‗ladi.  

SIYOSIY SOHA — muayan jamiyatning barcha munosabatlarini qamrab oluvchi 

ijtimoiy hayot bo‗limi. S.s.ni sinflar, ijtimoiy qatlamlar va guruhlar, millatlarning davlat 

hokimiyatini egallash, qo‗llash, unga ta‘sir etish munosabatlari tashkil etadi. 

SIYOSIY SOTSIOLOGIYA — siyosat bilan chegaradosh fanlardan biri. U siyosiy 

va ijtimoiy munosabatlarning o‗zaro bir-biriga o‗tishi va aloqadorligini o‗rganadi. 

SIYOSIY STEREOTIP (gr. qattiq iz) — biror siyosiy hodisa to‗g‗risida 

soddalashtirilgan, sxematik, obrazli tasavvurlar. O‗zgarishi juda qiyin. 

SIYOSIY STRATEGIYA VA TAKTIKA (gr. qo‗shinni olib boraman va gr. 

tartibga solmoq) — siyosiy hayot, siyosiy jarayon va siyosiy kurashda siyosiy partiyalar, 

boshqa kuchlar, harakatlar, tashkilotlar ishtirok etishining nazariyasi va amaliyoti.  

SIYOSIY TAHLIL — ilmiy usul. U butunni qismlarga bo‗lish va ularni sifat yoki 

miqdor jihatidan jiddiy o‗rganishga asoslanadi. Tahlil aniqlik kiritish va talqinni  nazarda 

tutishi mumkin.  Mas., muayyan siyosiy kuchlar rivojlanishi, tarkibi, faoliyati, talablari 

va harakatlarini bilish maqsadida ularni tarkibiy qismlarga bo‗lib o‗rganish. 

SIYOSIY TARBIYA — jamiyat a‘zolarida siyosiy ongni shakllantirish va 

rivojlantirishga qaratilgan nazariy va amaliy faoliyat bo‗lib, uning yordamida siyosiy 

jarayonlar va siyosiy munosabatlarda bo‗ladigan voqea-hodisalar, o‗zgarishlarning 

mohiyati va mazmuni jamiyat a‘zolari tomonidan u yoki bu darajada anglab yetiladi va 

ularda siyosatga ongli munosabatda bo‗lish qolibiyatlari shakllantiriladi. S.t.ning 

ishontirish; jamiyat a‘zolariga siyosiy ta‘sir etish; namuna bo‗lish usullari va h.k. usullari 

mavjud. Radio, televidenie, bosma nashrlar, siyosiy adabiyotlar, muzeylar, siyosiy 

mavzularga doir badiiy va hujjatli filmlar siyosiy tarbiyaning vositalari bo‗lib 

hisoblanadi.  

SIYOSIY TASHKILOT — qat‘iy belgilangan tuzilishga, tarkibiy qismlar 

vazifalarining aniqligiga, faoliyatning yaxlit tizim sifatida qurilishiga asoslanuvchi, 

odamlar, ixtiyoriy ravishda, o‗z maqsadlariga erishishlari uchun  tuzgan ittifoqlari. 

SIYOSIY TIZIM (gr. systema - bo‗lakdan iborat tarkib, tuzilma, politike - siyosat) 

— siyosatni shakllantirish va amalga oshirish bilan bog‗liq munosabatlar, harakatlar, 

tashkilotlar, me‘yorlar, qadriyatning umumlashgan ifodasidir. S.t. sub‘ektlarini 

hokimiyat, davlat, siyosiy partiyalar, ijtimoiy-siyosiy harakatlar, shaxs, siyosiy lider 

kabilar tashkil etadi. Siyosiy ong, siyosiy madaniyat, siyosiy faoliyat kabi tushunchalar 

esa siyosiy tizim in‘ikosi hisoblanadi. S.t.ni institutsional, normativ, funksional va 

kommunikativ kabi elementlar tashkil etadi. XX asrning 50-60-yillarida S.t.ning klassik 

modellari amerikalik olim D.Iston, G.Almond va K.Doychlar tomonidan ishlab chiqildi. 

D.Iston nazariyasi asosida ―talab‖ - manbalarning taqsimlanishiga doir hokimiyatga 

qaratilgan norozilik yoki rozilik impulslaridir. ―Madad‖ hokimiyatning faoliyatini qo‗llab 

- quvvatlovchi impulslar, ularning ko‗payishi - siyosiy tizim kuchayishini, kamayish esa 

aksincha, zaiflashishini anglatadi. Madadning shakllari xilma-xil: ular soliqlarni vaqtida 

to‗lash, harbiy burchni ado etish, qonunlarni hurmat qilish kabilardan iborat. Talab va 

madad impulslarining haddan tashqari, ortib yoki kamayib ketishi tizim faoliyatini 

yomonlashtiradi. Apatiya siyosiy loqaydlik; siyosiy voqea - hodisalarga nisbatan 

befarqlikni anglatadi. U siyosiy jarayonlarga ta‘sir ko‗rsatish imkoni va qobilyati 



 272 

yo‗qolganida tug‗iladi. Siyosiy qarorlar ―kirish‖dagi talab, madad va partiyaga siyosiy 

tizim javobi tarzida vujudga keladi. U qonunlar, imkoniyatlar va maqsadlar haqidagi 

bayonnomalar shaklida bo‗ladi. Qarorlar bajarilishiga oid hokimiyatning xatti- 

harakatlari ham belgilab beriladi. Siyosiy tizim nazariyalari mualliflaridan biri Gabriel 

Almondga ko‗ra siyosiy tizimlar quyidagi vazifalarni bajaradi: siyosiy ijtimoiylashuv, 

manfaatlar artikulyatsiyasi, manfaatlarni umumlashtirish va e‘tirozlarni, talablarni 

kelishtirish orqali ularni bir siyosiy platforma, siyosiy bayonot ko‗rinishiga keltirish. 

siyosiy muloqot, fuqarolar va siyosiy tizim institutlari, tashkilotlari faoliyatini tartibga 

soluvchi normalarni ishlab chiqish. Siyosiy tizim 3 tip: demokratik, avtoritar va totalitar 

siyosiy rejimlardan iborat.  

SIYOSIY USLUBLAR — ishontirish, dalillar bilan isbotlash, jamoat fikrini, 

sinflar, millatlar, aholining turli ijtimoiy, demografik guruhlari fikri, manfaatlarini 

hisobga olishning demokratik usullari. 

SIYOSIY VAZIYATNI MODELLASHTIRISH — uning elementlarini qo‗llash 

orqali u yoki bu ixtilofni, siyosiy qaror oqibatini, hisoblab chiqish, ro‗y berishi mumkin 

bo‗lgan xatolarning oldini olish imkonini beradi. Siyosiy jarayonlarni modellashtirish 

XX asr boshida, L.Richardson o‗zining ―Urushning matematik psixologiyasi‖ (1919) 

asarida, ikki milliy davlat o‗rtasida qurollanish poygasi modelini ishlab chiqqanidan beri 

ma‘lum. Bugungi kunda EHM imkoniyatlariga qo‗shilib, bu - siyosiy fan 

metodologiyasidagi muhim yo‗nalishga aylandi. Yadro urushi oqibatlarini hisoblab 

chiqib, olamga malum qilinishi ―sovuq urush‖ va bu sohadagi ―poyga‖ning tugashi uchun 

qanchalik muhim omil bo‗lganligini misol qilib keltirish mumkin. 

SIYOSIY VOLYUNTARIZM – siyosatda sub‘ektivizmning o‗ta kuchli namoyon 

bo‗lishi; sub‘ekt irodasi, intilishlarini siyosatning bosh omili sifatida qaralishi; uni 

amalga oshiruvchi shaxslarning sub‘ektiv irodasi va o‗zboshimcha qarorlari bilan 

bilgilanuvchi siyosiy faoliyat. Siyosatda valyuntarizm siyosat - yetakchilar, kichik guruh 

irodasi bilan yaratilishi haqidagi tasavvurlar bilan bog‗liq; siyosiy hokimiyatning jamiyat 

hayotidagi o‗rnini oshirib ko‗rsatadi; uni cheklash – tashkilotlar va institutlar faoliyatida 

demokratiyani rivojlantirish; davlat miqiyosida esa - qonunchilik, ijro va sud 

hokimiyatini aniq va izchil bo‗linishi orqali amalga oshadi.  

SIYOSIY XAVFSIZLIK — xavfsizlikni ta‘minlashda millat imkoniyatlari, uning 

davlat idoralari tomonidan mustaqil ravishda davlat tizimi muammolarining hal etilishi, 

shaxs va jamiyat manfaatlari borasida mustaqil tashqi va ichki siyosat yuritishdan iborat 

bo‗ladi. Ya‘ni siyosiy xavfsizlik bu siyosiy suverenitetni mustahkamligi, jamiyatning 

siyosiy barqarorligidir. Bu siyosiy barqarorlik esa davlat tomonidan fuqaro va shaxslar 

manfaatlari asosida – turli xil ijtimoiy guruhlar manfaatlari muvozanatini ta‘minlash 

siyosiy tizimni shakllantirish orqali erishiladi. Xalqaro munosabatlar tizimida siyosiy 

suverenitet barqarorligiga va jamiyatning siyosiy barqarorligiga erishmasdan davlatning 

siyosiy xavfsizligiga erishib bo‗lmaydi. 

SIYOSIY XULQ — shaxs, ijtimoiy guruhlarning siyosiy hokimiyatni amalga 

oshirishida, o‗z siyosiy manfaatlarini himoya qilishda ishtiroki shakli. Siyosiy ishtirok - 

siyosat sub‘ektlarining siyosiy munosabatlarga jalb qilinganligidir. 

SIYOSIY YETAKCHILIK — insoniyatga xos bo‗lgan eng qadimgi universal 

institutlardan biri va u davlat hamda jamiyat miqyosida hokimiyat funksiyalarini 

bajaruvchi sub‘ektlardan biridir. 

SIYOSIY-HUQUQIY RESURSLAR — ijtimoiy tartibni, xavfsizlikni, 

barqarorlikni, fuqarolarning tinchligi - osoyishtaligini, jamiyatning yaxlitligi va bir 

butunligini ta‘minlovchi vositalar. Bu vositalarga dasturiy hujjatlar, Konstitutsiya, 

qonunlar va ularni ishlab chiqish, irodasini amalga oshiruvchi vosita sifatida 

foydalanilganda hokimiyatning resursi bo‗lib yuzaga chiqadi. Umuman, inson nafaqat 

hokimiyatning resursi, balki uning sub‘ekti va ob‘ektidir. 

SIYOSIY-MA‟MURIY XARITALAR — davlatlar yoki ularning ayrim qismlarini 

hozirgi kundagi siyosiy - ma‘muriy tuzilishini aks ettiruvchi xaritalar. S.m.x.da 

xaritalashtirilayotgan hududning siyosiy va ma‘muriy bo‗linishi (hududiy. siyosiy va 

ma‘muriy birliklarning joylashuvi, chegaralari), davlat tuzilishi va boshqaruv shakllari, 

siyosiy, strategik va ma‘muriy markazlari, xalqaro, davlat va mahalliy ahamiyatga ega 

kommunikatsiyalar tasvirlanadi.  S.m.x.dan ma‘lumotnoma sifatida, tashkiliy xo‗jalik, 

o‗quv maqsadlarida va b. mazmundagi mavzuli xaritalarni tuzishda asos sifatida 

foydalaniladi.  

SKEPTISIZM (yun. skeptikos- ko‗rib chiquvchi, tadqiq qiluvchi) — haqiqatning 

biron ishonchli mezoni mavjudligiga shubha bilan qaraydigan nuqtai nazar. Uning 

vakillari ob‘ektiv voqelikni idrok qilish mumkinligiga shubha qiladilar. S antik jamiyat 

inqirozga yuz tutgan davrda yuzaga keldi. S.ning o‗ta shakli agnostisizmdir. Uning 

rivojlanishini 3 davrga ajratish mumkin: ilk S. (Pirron), Platon akademiyasi S.i 

(Arkesilay, Karnead), so‗nggi davr S.i (Enesidem, Sekst Empirik va b.). S.ning yirik 

namoyandalaridan bo‗lgan D.Yum fikricha, garchi ob‘ektiv reallik mavjud, degan 

ishonch kuchli bo‗lsada, bu ishonchni na fan, na amaliyot tasdiqladi. D.Yum tabiat va 

undagi hodisalarni bilishda shubhalanadi. Uningcha, tabiat o‗z sirini odamlardan uzoqda 

tutadi. Yangi davr (XVI-XVIII asrlar)da S. hurfikrlilik, diniy va falsafiy aqidalarning 

tanqidi (M. Monten, P. Veyl va b.) sinonimiga aylangan. 

SO„Z ERKINLIGI — insonning asosiy shaxsiy va fuqarolarning siyosiy 

huquqlaridan biri; hozirgi davrda aksariyat mamlakatlarda ―axborot erkinligi‖ deb 

ataladigan umumiy huquqning tarkibiy qismi. O‗z fikrini ommaviy tarzda (og‗zaki va 

ommaviy axborot vositalaridan foydalangan holda yozma) bayon etish imkoniyatini 

bildiradi. S.e.ga demokratiya ko‗rinishlaridan biri sifatida qaraladi. O‗zbekistonda S.e. 

O‗zbekiston Respublikasi Konstitutsiyasida nazarda tutilgan. Konstitutsiyaga ko‗ra, ―har 

kim fikrlash, so‗z va e‘tiqod erkinligi huquqiga ega‖ (29-modda). O‗zbekiston 

Respublikasining Konstitutsiyasi bo‗yicha har kim uzi istagan axborotni izlash, olish va 

uni tarqatish huquqiga ham ega. Biroq amaldagi konstitutsiyaviy tuzumga qarshi 

qaratilgan axborot va qonun bilan belgilangan boshqa cheklashlar bundan mustasnodir. 

Fikr yuritish va uni ifodalash erkinligi faqat davlat siri va boshqa sirlarga taalluqli 

bo‗lgan taqdirdagina qonun bilan cheklanishi mumkinligi Konstitutsiyada o‗z ifodasini 

topgan. Demokratik mamlakatlarda ommaviy axborot vositalarining faoliyati S.e.ga 

asoslangan. O‗zbekiston Respublikasining Konstitutsiyasida ham alohida moddada ana 

shu qoida alohida ta‘kidlab o‗tilgan. Unga ko‗ra, ―ommaviy axborot vositalari erkindir va 

qonunga muvofiqishlaydi... Senzuraga yo‗l qo‗yilmaydi‖ (67-modda). Fuqarolar 

ommaviy axborot vositalarida, jumladan, televidenie va radio, matbuotda o‗z fikrlarini 

erkin bayon qilishi, so‗zlashi mumkin. Erkin fuqarolik jamiyatining qonunchilik va sud 

amaliyoti S.e. suiste‘mol qilinishining oldini olish maqsadida unga nisbatan muayyan 

cheklashlar tizimini ishlab chiqqan. Xususan, jahonning ko‗pchilik davlatlarida S.e.dan 

qonuniy davlat hokimiyatini zo‗rlik bilan ag‗darish, davlat siri va qonun bilan muhofaza 

qilinadigan boshqa sirni oshkor qilish, jinoyatlar sodir etishga undash, milliy, irqiy, diniy 

va b. adovatni keltirib chiqarish, boshqa shaxslarni haqoratlash va tuhmat qilish, jamoat 

axloqi va odobilani buzish maqsadida foydalanish man qilinadi. Bu haqda qonunchilikda 

tegishli yuridik javobgarlik belgilanadi. 

SOHIBQIRON (arab. saodatli, zafarli, g‗olib) — 1) ilmi nujum (astrologiya) va 

afsonalarda — Zuhra va Mushtariy yoki Zuhra va Quyosh sayyoralarining birlashishi, 

ya‘ni ular ekliptikaning ma‘lum bir darajasida to‗qnash kelishi vaqti (qiron)da tug‗ilgan 

bola, bunday bolaning baxtli, ulug‗ martabali bo‗lishi oldindan bashorat qilingan; 2) 

Sharq mamlakatlarida, xususan, Eron va Turonzaminda qudratli hukmdor, jahongir 

unvoni (Faridun, Chingizxon va h.k.); 3) Amir Temurning sharafli unvoni. 

SOLIQ ISLOHOTLARI — soliq nazariyasi va amaliyotini muvofiqlashtirish 

asosida soliq yukini kamaytirish, soliqqa tortishni soddalashtirish, soliq yordamida 

iqtisodiy rivojlanishni ta‘minlash maqsadlarida amalga oshiriladigan davlat tadbirlari. 

Iqtisodiyotni isloh qilishining muhim, ajralmas qismi. 

SOLIQLAR — davlat tomonidan amaldagi qonunlar asosida yuridik va jismoniy 

shaxs (alohida fuqaro va korxona)larning daromadi yoki mol-mulkidan undiriladigan va 

budjetgan o‗tkaziladigan majburiy to‗lov. S. davlat budjeti daromadlarining asosiy 

manbai va davlat iqtisodiy siyosati vositalaridan biri. 

SOLNOMA — mamlakatning ijtimoiy-siyosiy, madaniy, iqtisodiy hayotida ro‗y 

bergan muhim voqealar tadrijiy ravishda bayon etib borilgan yozma yodgorlik. S, odatda, 

tarixiy voqealarning bevosita ishtirokchisi tomonidan yozilgan. 

SOTSIAL ALMASHINUV — politologiya, sotsiologiya, psixologiya, iqtisodda 

keng tarqalgan (P.Blau, J.Xomans, R.Emersonlar). Unga ijtimoiy munosabatlarning 

asosini turli sotsial ne‘matlar bilan almashinuv tashkil etadi. Uning asosida maqom, 

nufuz, hokimiyat singari tuzilmalar vujudga keladi.  1) Inson hulq-atvorida uni muayan 

―foyda‖ olishga da‘vat etuvchi oqillik ustun turadi;  2) ijtimoiy ta‘sirni odamlar o‗rtasida 

doimiy sotsial  ―foyda‖ bilan almashinish jarayoni sifatida qaraydi. 

SOTSIAL SIYOSAT — xalq farovonligini oshirish, ijtimoiy va milliy 

munosabatlarni takomillashtirish, turmush tarzini o‗stirish yo‗li bilan farovon, ozod va 

obod Vatan barqarorligini mafkuraviy, siyosiy-tashkiliy jihatdan ta‘minlashdir. U o‗zida 

ijtimoiy hayotning alohida bir sohasida bo‗ladigan o‗zgarishlarni aks ettiradi. Uning 

asosini davlat va siyosiy partiyalar, tashkilotlar va harakatlarning jamiyat a‘zolari 

turmush sharoitlarini yaxshilashga qaratilgan faoliyati tashkil etadi. S.s. ijtimoiy soha 

bilan uzviy bog‗liq. Sotsial sohaga esa sinflar, guruhlar va millatlar, shahar bilan qishloq 

munosabatlari, aqliy va jismoniy, intellektual mehnat, jamiyat bilan shaxs o‗rtasidagi 

munosabatlar kiradi.  

SOTSIAL-DEMOKRATIYA (lot. socialis – ijtimoiy, grek. demos - xalq va kratos 

- hokimiyat) — hozirgi zamonning eng ko‗p tarqalgan va mafkuralaridan biri. Bu 

mafkura XIX asrning oxirida nemis mutafakkirlari va jamoat arboblari K.Kautskiy va 

E.Bernshteyn tomonidan asoslab berildi. Sotsial-demokratiya mafkurasi ijtimoiy 

mohiyatiga ko‗ra islohotchi oqimdir. Unga binoan sotsializmga sinfiy kurash orqali, 

inqilobiy yo‗l bilan emas., balki tinch, evolyutsion yo‗l bilan - burjua jamiyatni asta sekin 

isloh qilish bilan o‗tiladi. Sotsial - demokratlar bu ko‗rsatmalarni amalga oshirishni 

davlatning jamiyat iqtisodiy hayotiga faol aralashishni, daromadlarni yo‗qsillar foydasiga 

qayta taqsimlash, iqtisodiyotning davlat sektorini va ko‗plab davlat ijtimoiy dasturlarini 

rivojlantirish bilan bog‗laydilar. Mazmuni - demokratik sotsializmga islohotlar 

yordamida asta-sekin o‗tish. Belgilari: kundalik va pirovard maqsadlarning insoniyligi, 

ijtimoiy kollektivizm. Asosiy g‗oyalari: har qanday diktaturaga yo‗l qo‗ymaslik; 

demokratik parlamentarizmga sodiqlik; siyosiy plyuralizm va konsensusga asoslanish; 

tinch demokratik vositalar ustunligi; iqtisodning davlat tamonidan tartibga sorlinishi va 

bozor mexanizmlarini rivojlantirish; mehnatkashlarni ijtimoiy himoyalash. Sotsial-

demokratiya hozirgi zamonning eng ko‗p tarqalgan ta‘sirchan mafkuralaridan biri 

hisoblanadi. U ijtimoiy islohotlarni amalga oshirish yo‗li bilan jamiyatni sotsialistik 

asosda qayta ko‗rishni va xalqning farovonligiga erishishni ko‗zda tutadi. 

SOTSIALIZM (lot. socialis - ijtimoiy) — xususiy mulkni ijtimoiy (umumiy) 

mulkka aylantirish orqali erkinlik va tenglik, baxt va farovonlikka erishish mumkin deb 

hisoblovchi ta‘limot, siyosiy mafkura turlaridan biri.  S. tarafdorlari ana shu yo‗l bilan 

qurilgan ijtimoiy tuzumni ideal jamiyat deb hisoblaganlar. ―S.‖ atamasi birinchi marta 

1827-yilda Buyuk Britaniyada ilk bor qo‗llanilgan. Lekin ijtimoiy adolat jamiyati bilan 

bog‗liq tasavvurlar ―oltin asr‖ to‗g‗risidagi qadimgi g‗oyalarga borib taqaladi. Sotsializm 

tenglik, ijtimoiy adolat, umumiy manfaatlarning shaxsiy manfaatlardan ustunligiga 

asoslangan jamiyat haqidagi g‗oya sifatida dastavval qadimgi dunyoda paydo bo‗lgan, ilk 

xristian jamoalarining hayoti uning negizida qurilgan. Bu g‗oyalarning asoschisi Platon 

hisoblanadi. U ―Siyosat‖, ―Davlat‖, ―Qonunlar‖ kabi asarlarida mohiyatan S.ga o‗xshash 

jamiyat to‗g‗risidagi fikrlarni bayon etgan. Uning ijtimoiylik loyihasini o‗rgangan 

Aristotel o‗sha vaqtdayoq xususiy mulkchilikni yo‗qotishga asoslangan jamiyat 

taraqqiyot yo‗lining oxiri halokatli ekanligini ta‘kidlagan. Biroq, qadimgi dunyoda 

sotsializm g‗oyaviy oqim sifatida shakllanmagan edi. Umumiy tenglik, ―oltin asr‖ 

borasidagi g‗oyalar keyinchalik utopik (xayoliy) S.ning turlicha ko‗rinishlarida o‗z 

ifodasini topdi. U yangi zamonda T.Mor, T.Kampanella, R.Ouen, Sh.Fure, A.Sen-Simon 

asarlarida nazariy jihatdan ishlab chiqildi. K.Marks va F.Engels ishlab chiqqan ilmiy S. 

deb atalmish nazariyaga ko‗ra, S. kommunizmning quyi fazasi hisoblanadi. S.ga ikki xil 

yo‗l bilan erishish mumkin deb qarovchilar bo‗lgan. Mas., T.Mor (1478-1535), 

T.Kampanella, G.B.Mabli (1709-85), Morelli (XVIII asr), N. Cherno‗shevskiy, A. Bebel 

va b. uni tinch yo‗l bilan amalga oshirish tarafdori bo‗lgan. G.Babyof (1760-97), 

M.Bakunin, K.Marks, Parij kommunarlari, V.I.Lenin va b. qurolli qo‗zg‗olon yo‗lini 

ilgari surishdi. S.da inson xususiy mulkdan tamoman ajratiladi. Oqibatda inson o‗z 

individual xususiyatlaridan ham mahrum etiladi. U ―omma‖ga aylanib, o‗z ―meni‖ni 

yo‗qotadi. Jamiyatda zo‗ravonlik, tobelik kuchayadi. XX asr 20-yillarining oxiri – 30 

yillarining boshida SSSRda, ikkinchi jahon urushidan keyin esa boshqa mamlakatlar 

(jahon sotsialistik tizimi)da ham totalitar tuzumning qaror topishi tufayli S. to‗g‗risidagi 

tasavvurlar dunyoning muayyan qismida yoyildi. Davlat mulkining monopoliyasi, 

direktivali markazlashgan rejalashtirish, shuningdek, qonunsizlikni, o‗zgacha 

fikrlovchilarga toqatsizlikni kuchaytirgan yuqori qatlamning diktaturasi sotsialistik (real 

S, yetuk, rivojlangan S.) deb atalgan bunday tuzumga xos belgilar edi. Totalitar rejimning 

hukmronligi iqtisodiy, siyosiy va ma‘naviy bo‗hronga, dunyoning rivojlangan 

mamlakatlaridan orqada qolib ketishga, jahon sivilizatsiyasidan ayri holda yashashga olib 

keldi. O‗zbekiston ham shunday jarayondan chetda qolmadi. Bu yerda ham dehqonlar, 

hunarmandlar, savdogarlar, erkin kasb egalari tugata borildi. Zo‗rlik asosiga qurilgan 

quloq qilish, jamoalashtirish siyosati, boshqa ko‗rinishdagi qatag‗onlarni S. qurish 

yo‗lidagi qonuniy jarayon sifatida asoslashga urinildi. Ayrim mamlakatlarga, jumladan, 

O‗zbekistonga nisbatan ―kapitalizmni chetlab S. ga o‗tish‖ mumkinligi to‗g‗risidagi soxta 

ta‘limot ham o‗ylab topildi. XX asrning 80-yillari oxiri – 90-yillari boshida SSSRda va b. 

mamlakatlarda boshlangan o‗zgarishlar bozor iqtisodiyotiga va demokratik jamiyatga 

o‗tishga qaratildi. Mustaqillik jamiyat a‘zolari uchun yagona ijtimoiy mulkchilikni qaror 

toptirish yo‗lidagi barcha urinishlarga barham berdi. 

SOTSIAL-REFORMIZM — evolyutsion rivojlanish, demokratik sotsializm va 

unga islohotlar orqali erishishga yo‗nalgan ijtimoiy - siyosiy ta‘limot va harakat. 

SOTSIETAL (lot. jamoa) — sotsiologiyada keng qo‗llanuvchi atama. A.G.Keller 

tomonidan taklif etilgan. Butun jamiyat miqyosidagi munosabatlar va jarayonlarni bayon 

etish uchun qo‗laniladi. 

SOTSIOKRATIYA (lot. societas - jamiyat) — ijtimoiy islohotlarning nazariy 

asoslarini ta‘minlashi va amalga oshirilishi lozim bo‗lgan ijtimoiy fanlar, g‗oyalarning 

kuchli ta‘siri, hukmronligi. Bu tushuncha amerikalik ijtimoiy jamiyatining birinchi 

prezidenti L.F.Uord (1841-1913) tomonidan kiritilgan. 

SOTSIUM (lot. socium – umumiy, birgalikda) — kishilar hayot faoliyati shart-

sharoitlarining umumiyligini tavsiflovchi ijtimoiy birlik. 

SOVET ITTIFOQI KOMMUNISTIK PARTIYASI (KPSS) — SSSRda faoliyat 

ko‗rsatgan siyosiy partiya. 1898-yil martdan  sotsial-demokratik ishchilar partiyasi 

sifatida tashkil topdi. 1903-yil iyul-avgustda bo‗lgan partiyaning 2-s‘ezdida u 

bolsheviklar va mensheviklarta ajraldi. Bolsheviklarga V.I.Lenin, mensheviklarga 

L.Martov va G.V.Plexanov yetakchilik qilgan. 1917-yilgi oktabr to‗ntarishi natijasida 

bolsheviklar Rossiyada hokimiyat tepasiga keldi va avval V.I.Lenin, keyinchalik (1920-

yillardan) I.V.Stalin boshchiligida davlat totalitar rejimining tayanchi bo‗lib qoldi. 

Partiyaning 8-s‘ezdida (1919) qabul qilingan dastur kapitalizmdan sotsializmga o‗tish 

prinsiplarini umumiy tarzda e‘lon qildi. 1920-yillar boshiga kelib bolshevik rahbarlar 

mamlakatdagi boshqa barcha siyosiy partiyalar faoliyatini man qildi. Kommunistik 

partiya markazda ham, joylarda ham hokimiyatning barcha dastaklarini o‗z qo‗liga olgan 

yagona siyosiy partiya bo‗lib qoldi. 1922-yildan partiya MK bosh kotibi lavozimini 

egallab kelgan I.V.Stalin guruhi partiyaning Trotskiy va Zinovev, Buxarin va Rikov 

singari boshqa rahbarlari ustidan keskin kurashlarda g‗alaba qozonishi (20-yillarning 

oxiri – 30-yillarning boshi) oqibatida bir partiyalik tizim mustahkamlandi. Ommaviy 

qirg‗inlar kuchayib, ularga KPSS rahnamolik qildi. KPSS rahbarligi davrida butun 

jamiyat, aslida, «kommunist - komsomol - pioner - oktabryat» zanjiriga birlashtirilgan 

edi. Erkin fikr man qilindi, kommunistik g‗oyani qabul qilmaganlar tazyiq va ta‘qibga 

uchradi, dushman sifatida yo‗qotib borildi. KPSS siyosati natijasida mamlakatda xalqdan 

ajralib qolgan, ishi bilan so‗zi mos kelmaydigan, faqat o‗z manfaatini o‗ylaydigan, 

jamiyatda boshqalardan ko‗ra yaxshiroq yashaydigan o‗ziga xos siyosiy qatlam vujudga 

keldi. KPSS baynalmilal siyosatga amal qilish bahonasida o‗z g‗oyasi va ta‘sirini jahonga 

tarqatishga, xalqaro kommunistik harakatni kuchaytirishga urindi. Shu asosda ikkinchi 

jahon urushidan keyin Sharqiy Yevropa davlatlari, keyinroq Osiyo va Afrikadagi ayrim 

mamlakatlarga, Kubaga markscha-lenincha g‗oya tiqishtirildi. Natijada dunyoda 

mafkuraviy-siyosiy qarama-qarshiliklar kuchaydi. Bu partiyaning mutlaq hukmronligi 

butun ittifoqda bo‗lgani kabi O‗zbekistonning ijtimoiy-siyosiy hayotiga ham salbiy ta‘sir 

ko‗rsatdi. O‗zbekiston partiya tashkiloti respublika manfaatlarini hisobga olmasdan 

(ko‗pincha bu manfaatlarga zid keladigan) Moskvada ishlab chiqilgan qarorlarni bajarib 

keldi. Ma‘muriy buyruqbozlik usullari bilan ish olib borgan partiya qo‗mitalari joylardagi 

har qanday mustaqil fikr va tashabbuslarni bo‗g‗ar, demokratik asoslarni yo‗qqa 

chiqarardi. Markaz VKP(b) MK O‗rta Osiyo byurosi orqali O‗zbekistondagi vaziyatni 

boshqarib turgan. O‗zbekiston mustaqillikka erishgach, mohiyat e‘tiboriga ko‗ra o‗zbek 

xalqining milliy tabiati va qadriyatlariga zid bo‗lgan, chetdan zo‗ravonlik bilan joriy 

etilgan kommunistik partiya faoliyati to‗xtatildi. 

SOVET SOTSIALISTIK RESPUBLIKALARI ITTIFOQI, SSSR, Sovet Ittifoqi 

- sobiq Rossiya imperiyasi hududining katta qismida 1922-1991 yillarda mavjud bo‗lgan 

mustabid davlat. SSSRni tashkil etish to‗g‗risida deb atalgan Shartnoma (1922)ga 

muvofiq, uning tarkibiga xalqlarning xohishirodasiga zid ravishda Rossiya (RSFSR), 

Ukraina (USSR), Belorussiya (BSSR), Zakavkaze respublikalari (ZSFSR) (1936 y.dan 

ittifoqdosh respublikalar - Ozarbayjon (Ozarbayjon SSR), Armaniston (Armaniston 

SSR), Gruziya (Gruziya SSR));, keyinchalik – 1925-yil O‗zbekiston (O‗zbekiston SSR), 

Turkmaniston (Turkmaniston SSR), 1929-yil Tojikiston (Tojikiston SSR), 1936-yil 

Qozog‗iston (Qozog‗iston SSR), Qirg‗iziston (Kirg‗iziston SSR), 1940-yil Moldaviya 

(Moldaviya SSR), Latviya (Latviya SSR), Litva (Litva SSR) va Estoniya (Estoniya SSR) 

kiritilgan. Mamlakatni tez modernizatsiyalash va b. mamlakatlardagi inqilobiy harakatni 

qo‗llab-quvvatlashni maqsad qilib qo‗ygan qat‘iy markazlashtirilgan va 

harbiylashtirilgan totalitar ijtimoiy tuzum vujudga keldi. Davlat va jamiyat hayoti tor 

doiraga solib qo‗yildi, bepoyon mamlakatdagi barcha ishlar markazdan tuzib beriladigan 

reja asosidagina yuritiladigan bo‗ldi, o‗ta mafkuralashgan kommunistik tizim qaror 

toptirildi, demokratik tamoyillar oyoq osti qilindi, sud tizimi bedodlik asosiga qurildi. 

1991-yil 8-dekabrda Belorussiya, Rossiya va Ukraina rahbarlari B.N.Elsin, 

L.M.Kravchuk, S.S.Shushkevich Belorussiyadagi Belaya Veja o‗rmonida bitim imzolab, 

SSSR tugatilishini qayd etdilar va Mustaqil Davlatlar Hamdo‗stligi (MDH) tashkil 

etilganligini e‘lon qildilar.  

SOVETOKRATIYA — Sovet Ittifoqi yillarida bo‗lib o‗tgan, hokimiyat 

turkumlarining xususiyatlariga ishora, neologizm. 

SOVUQ URUSH — ikkinchi jahon urushidan keyin vujudga kelgan, g‗arb 

davlatlari bilan sotsialistik mamlakatlarning o‗zaro dushmanlarcha bo‗lgan siyosatni 

ko‗rsatish uchun qo‗llangan atama. Sharq va G‗arb mamlakatlariga nisbatan (1945 – 

1991-yillar) qarama-qarshilik, bir-biriga dushmanlik, o‗zaro ishonchsizlikni ifodalovchi 

bosqich. ―S.u.‖ ingliz davlat arbobi U.Cherchillning 1946-yilda AQSHning Fulton 

shahrida so‗zlagan nutqidan boshlab e‘lon qilingan. Cherchill aslida mavjud ahvolni 

saqlab qolishga chaqirgan edi.  ―S.u.‖ uchun kuch ishlatish xavfini solish, gegimonlikka 

intilish, qo‗poruvchilik faoliyatii olib borishga urunish, qurollanish poygasini va harbiy 

tayyorgarlikni butun choralar bilan tezlashtirish, agressiv bloklar va ittifoqlar tuzish, 

―psixologik urush‖ xarakteridagi targ‗ibotlarni avj oldirish xarakterlidir. Yadro quroli 

"sovuq urush" vositasi bo‗ldi. 1962-yildan keyin ―sovuq urush‖ holatidan chiqish 

tendensiyasi yuzaga keldi. 1963-yil iyulida Moskva va Vashington (bevosita Kreml va 

Oq uy) o‗rtasida ushbu mamlakatlar rahbarlari har qanday paytda aloqa qilishi mumkin 

bo‗lgan to‗g‗ridan-to‗g‗ri telefon liniyasi o‗rnatildi. Bu bir-biriga bo‗lgan ilk o‗zaro 

ishonch edi.  1985-yil AQSH va SSSR o‗rtasida strategik jihatdan tenglikka erishildi. 

Agar 1965-yil yadro kallaklari soni bo‗yicha nisbat 10:1 ni tashkil etgan bo‗lsa, 1985-

yilda u 11:10 ga teng bo‗ldi. Ayni paytda SSSR strategik hujum qurollari borasida 

ilgarilab olgan edi. Jahondagi umumiy ahvol ―Sovuq urush‖ning butunlay o‗zgardi. 

Endilikda so‗zsiz g‗alaba qozonish mumkin bo‗lgan biror tomon ortiqcha ustunlikka ega 

emas edi. Urush har ikki tomon uchun bir-birini qirib tashlashni anglatardi. Ikki hukmron 

davlat o‗rtasida raketa-yadro qurollarini qisqartirish to‗g‗risida muzokaralar boshlandi, 

chunki yangi sharoitda ular ilgarigi ahamiyatini yo‗qotdi. 1987-yil SSSR Prezidenti 

M.S.Gorbachevning AQSHga tashrifi chog‗ida kichik va o‗rtacha olislikdagi raketalarni 

yo‗q qilish to‗g‗risida Shartnoma imzolandi. Ushbu Shartnomaga ko‗ra Sovet tomoni 

1572 ta, amerikaliklar esa 599 ta raketani yo‗q qildilar. Shuningdek, strategik hujum 

qurollarini 50 foiz qisqartirish to‗g‗risidagi kelishuvga ham erishganligini qayd etish 

lozim. Har ikki tomon qirg‗in qurollarini de‘montaj qilishga kirishdi. AQSH prezidenti 

J.Bush 1991-yil yanvarda Kongressga yo‗llagan murojaatnomasida sovuq urush" 

tugaganligini e‘lon qildi. Bu to‗g‗rida yanada oldinroq, 1990 yil Londonga yig‗ilgan 

NATO yetakchilari ma‘lum qilgan edi. 

SPIKER (ingl. notiq) — ayrim mamlakatlarda quyi palataning raisi, ba‘zi 

mamlakatlarda parlament raisi. O‘zbekiston Respublikasida O‘zbekiston Respublikasi 

Oliy Majlisi Qonunchilik palatasi rahbari S. deb ataladi.  O‘zbekiston Respublikasida S. 

Oliy Majlis Qonunchilik palatasi deputatlari orasidan saylanadi.  

SSSR — q. Sovet Sotsialistik Respublikalari Ittifoqi. 

STAGNATSIYA (fr. stagnation, lot. stagno - harakatsiz, to‗xtataman) — 

iqtisodiyotda pasayishdan oldin yuz beradigan, pasayish bilan birga kechadigan 

turg‗unlik holati. Rivojlangan kapitalistik mamlakatlarda 1930-1939 yillarda, ikkinchi 

jahon urushi (1939-45)dan keyin yuz bergan. O‗zbekistonda 1991-1995 yillarda 

kuzatildi. S. investitsiya jarayonlarining, ishlab chiqarish. quvvatlarining to‗liq band 

etilmasligi, surunkali ishsizlik, iqtisodiy o‗sishning sekinlashuvi yoki nol darajasi va b.da 

ko‗rinadi. S.da real yalpi ichki mahsulot hajmi turg‗un holatda saqlanadi, ba‘zan pasayib 

ketadi. S. davomiyligi turg‗unlik va tanglikning naqadar chuqurligi va davlat tadbirlari 

(tadbirkorlarga imtiyozlar, soliqlarni, eksport bojlarini kamaytirish, davlat buyurtmalarini 

tiklash, hisob stavkalarini kamaytirish va b.) ning ta‘sirchanligiga bog‗liq. 

STANDART (ing. standard - me‘yor, namuna, o‗lcham) — keng ma‘noda – 

boshqa ob‘ektlarni taqqoslash uchun dastlabki ob‘ekt deb qabul qilingan namuna, etalon, 

model; standartlanadigan ob‘ektga qo‗yiladigan va vakolatli organlar tomonidan 

tasdiqlangan me‘yorlar, qoidalar, talablarni belgilovchi me‘yoriy texnik hujjat. 

STANDARTLASH — standartlar belgilash hamda ularni fan va texnika, xalq 

xo‗jaligi tarmoqlarida qo‗llash jarayoni. S. fan, texnika va amaliy tajribalarning 

umumlashtirilgan yutuqlariga tayanadi. S.ning vazifasi: kattaliklar birliklarini, termishtar 

va belgilarni qabul qilish; mahsulotlar va ishlab chiqarish. jarayonlariga texnik talablar 

qo‗yish; xavfsizlikni ta‘minlaydigan va moddiy boyliklarni asraydigan shartlarni 

belgilash. S. xalq xo‗jaligini boshqarishda muhim rol o‗ynaydi. S. tizimi xo‗jalik 

tarmoqlarini, korxonalardagi ishlab chiqarish  jarayonlarini, me‘yoriy texnik hujjatlarning 

joriy etilishi va ularga amal qilinishini, savdo korxonalaridagi o‗lchov vositalarini 

nazorat qilish va b. ishlarni ham o‗z ichiga oladi. O‗zbekiston Respublikasida S. 

masalalari bilan ―Uzstandart‖ agentligi shug‗ullanadi. 

STATIK (gr. turuvchi) — tinch yoki muvozanat holati. 

STATISTIK USULLAR — tadbiqiy matematik statistikaga oid usullar va 

modellar birligi. Shartli ravishda ularni ikkiga bo‗linadi. Birinchi guruhga: terma 

(tanlash) usuli, tavsiflovchi (ta‘riflovchi) statistika, bog‗liqlik va aloqalar tahlili, statistik 

xulosalar baholar va mezonlar nazariyasi, tajribani rejalashtirish usullari kiradi.  Ikkinchi 

guruhga ko‗p o‗zgaruvchili usullar kiradi: darajalash; taksonomik tadbirlar; korrelyasion, 

faktorli, sababiy tahlil va bir guruh statistik modellar. 

STATISTIKA  (lot. holat) — jamiyat rivojlanishini miqdor o‗zgarishlarida 

o‗rganuvchi fan. Ushbu miqdor o‗zgarishlari ilmiy va amaliy maqsadlarda qayta 

ishlanadi va tahlil qilinadi. 

STATS-SEKRATAR (nem. davlat kotibi) — ayrim mamlakatlarni ba‘zi 

vazirlarning, uning yordamchilarining yoki ayrim idora boshliqlarining rasmiy unvoni.  

STATUS (lot. status - holat, vaziyat) — 1) ijtimoiy tizimda shaxs yoki guruhning 

boshqa shaxs yoki guruhga nisbatan tutgan o‗rni. Iqtisodiy, siyosiy mutaxassislik va 

boshqa belgilarga ko‗ra aniqlanuvchi holat; 2) tashkilot yoki muassasa nizomi, maqomi; 

3) davlat belgisi, atributi, ramzi va shu kabi holati. S – ma‘lum paytda bo‗lib turgan 

vaziyat, holat shaxsning yuridik holat maqomi, davlat organi, jamoat va xalqaro 

tashkilotni aniqlaydigan barcha qonunlar va majburiyatlar. 

STATUS-KVO — lot. ayni vaqtda mavjud holat. Uni tiklash, o‗zgartirishlar ro‗y 

bergunga qadar mavjud bo‗lgan holatni tiklashni anglatadi. Siyosiy, huquqiy yoki boshqa 

holatlarni saqlash. 

STATUT (lot. statuo – qaror qilaman) — 1) biron tashkilotning vakolati va tartibini 

belgilab beruvchi ustav, qoidalar majmui; 2) ba‘zi mamlakatlar (Buyuk Britaniya, AQSH 

va b.)da qonun hujjatlarining nomlanishi. 

STIMUL (lot. quvnoq) —  faoliyatga undovchi turtki, sabab. Manfaatdorlik.  

STIXIYA (yun. stoicheion - dastlabki narsa, ibtido, element) — tabiatda ro‗y 

beradigan, kishi karshilik ko‗rsata olmaydigan hodisa, kuchli tabiiy ofat (yong‗in, 

toshqin, zilzila, to‗fon va h.k.). S. hech narsa bilan tutib turish mumkin bo‗lmagan kuch 

hisoblanadi. 

STRATA (lot. stratum) — qatlam. 

STRATEG (yun. strategos, stratos - qo‗shin va ago - boshlab boraman) — 

Yunonistonda keng harbiy va siyosiy vakolatlarga ega bo‗lgan lashkarboshi. Hozirgi 

ma‘noda - yirik harbiy operatsiyalar (amaliyotlar)ga rahbarlik qiluvchi sarkarda. 

STRATEGIYA — har qanday strategiya sharoiti va dialektikasini quyidagilar 

belgilab beradi: a) kimgadir yoxud nimagadir sezilarli ta‘sir; b) uzoqqa boruvchi ta‘sir 

vositalari va uslublari; v) maqsadni istiqbolli dinamik aniqlab olish. Umuman strategiya 

istiqbolli maqsadga erishishda fan va san‘atni bog‗lovchi uzoq muddatli axloq  yo‗nalishi 

sifatida ta‘riflanishi mumkin. 

STRATIFIKATSIYA (lot. qatlam, qilmoq) — ijtimoiy guruhlar munosabatlarida 

doimiy mavjud tengsizlik munosabatlari, shuningdek, guruhlar egallagan ijtimoiy 

mavqedan kelib chiquvchi ularning huquq va burchlari. 

STRUKTURA (lot. structure - tuzilish, qurilma, bog‗lanish) — 1) muayyan 

narsalarning tuzilishi, qurilishi; tarkibiy qismlarning o‗zaro bog‗liqligi; 2) ob‘ektning 

yaxlitligi va aynan o‗zligini anglatadigan, ya‘ni tashqi va ichki o‗zgarishlarda asosiy 

xususiyatlarini saqlab qoladigan barqaror aloqalari majmui. 

SUB... (lot. tagida) — nimanidir tagida bo‗lishini yoki itoat, qaram, quyi mavqeni 

egallashni anglatuvchi qo‗shimcha. 

SUBYEKT (lot. subjectus - amaliy faoliyat tashuvchisi) — faol faoliyat 

ko‗rsatuvchi, biluvchi, ong va irodaga ega bo‗lgan individ yoki ijtimoiy guruh. S. bilan 

ob‘ektning o‗zaro aloqadorligi asosida ijtimoiy-tarixiy amaliyot yotadi. S. hisoblangan 

individ va uning ongi ham tadqiqot ob‘ekti bo‗lib kelishi mumkin. Individ S. sifatida 

jamiyatning bir a‘zosi, tarixiy jarayonning bir vakili sifatida u mansub bo‗lgan jamiyat 

a‘zolariga xos bilimlarga ega va shu nuqtai nazardan olamga qaraydi. Ob‘ektsiz 

sub‘ektni, sub‘ektsiz ob‘ektni tasavvur etib bo‗lmaydi. Politologiyada alohida shaxs, 

tashkilot, guruh, sub‘ekt bo‗lishi mumkin. Sub‘ekt bir qancha sifatlarga ega bo‗lishi 

mumkin: iroda, mas‘ulyatni zimmasiga ola bilish, malakaviylik, resurslarga egalik, 

avtoritet, intizom. 

SUBYEKTIVIZM — voqelikni sub‘ektga qarab biladigan, ya‘ni ongni birlamchi 

yaratilgan, boshqa hamma narsalar ongning shakli, mazmuni yoki uning ijodi mahsuli 

hisoblanadi deb izohlovchi qarash. S. tushunchasini Dekart joriy qilgan. J.Berkli 

idealizmi bunday S.ning eng keskin shakli hisoblanadi. S. ob‘ektiv qonuniyatlarga zid 

bo‗lgan, bir tomonlamalik va ehtiroslar ustunlik qilgan, hato qarorlar va harakatlarni 

anglatadi. Bunday faoliyat kasbiy tayyorgarlikka, zarur bilim va tajribaga ega bo‗lmagan 

kishilar tomonidan sodir etiladi. ―Sub‘ektivlik‖ tushunchasi esa sub‘ektga ta‘rif berishni 

bildiradi. Bu tushuncha real voqelikni hisobga oluvchi, uning qonuniyatlariga binoan 

harakat qiluvchi inson faoliyatini anglatadi. 

SUBMADANIYAT (lot. sub - tagida) — biror ijtimoiy, siyosiy yoki demografik 

guruh madaniyati. 

SUBORDINATSIYA (lot. subordination – taqsimlash, tartibga keltirish) — xizmat 

intizomi qoidalariga tegishli holda martaba darajalari bo‗yicha kichik mansabdorlarning 

katta mansabdorlarga bo‗ysunishiga qat‘iy amal qilish. 

SUBSIDIYA (lot. subsidium - yordam, nafaqa, qo‗llab-quvvatlash) — davlat 

budjeti, maqalliy budjetlar mablag‗lari yoki maxsus fondlardan jismoniy va yuridik 

shaxslarga, mahalliy organlarga, boshqa davlatlarga beriladigan pul mablag‗i yoki natura 

shaklidagi yordam. S. davlat tomonidan qaytarib olmaslik sharti bilan ajratiladi. S.lar 

iqtisodiyotni diversifikatsiyalash (tarkiban o‗zgartirish), eksport-importni muvozanatlab 

turish, fan-texnika yangiliklarini o‗zlashtirishni yo‗lga qo‗yish, milliy sanoatni o‗stirish, 

ayrim hududlarni rivojlantirish, konversiya va b. maqsadlarda ajratiladi. Jahon bozoridagi 

narxni ushlab turish uchun bozorga qo‗shimcha tovarlarni chiqarmaslik zarur bo‗lganda 

davlat o‗z tovarlarini zaxiraga o‗tkazib turgan firmalarga S. berib, tovarlarni saqlab turish 

xarajatlarini qoplaydi. Davlatning iqtisodiy dasturlarida ishtirok etadigan korxonalar ham 

S. oladi. 

SUBSTANSIONAL (lot. mohiyat) — muhim, asosiy, mohiyatiga tegishli. 

SUD (slavyancha sud - ish) — odil sudlovni amalga oshiruvchi davlat organi; 

muayyan davlatning qonunlariga asosan protsessual tartibda jinoiy, fuqarolik, ma‘muriy 

va b. toifadagi ishlarni ko‗rib chiqadi va hal qiladi. Ayrim shaxslar o‗rtasida, ular bilan 

davlat idoralari, korxona, muassasa, tashkilot ma‘muriyati, jamoat birlashmalari o‗rtasida 

mulkiy va nomulkiy nizolarni, qonunbuzarliklarga doir ishlarni ko‗rib chiqib, 

fuqarolarning huquq va erkinliklarini, korxona, muassasalar, tashkilot huquqlari va qonun 

bilan qo‗riqlanadigan manfaatlarini himoya qiladi. S. boshqa davlat organlaridan, jamoat 

birlashmalari va har qanday shaxsdan mustaqil va xolisona faoliyat yuritishi, barcha 

ishlarni faqat qonunga bo‗ysunib ko‗rib chiqishi va hal etishi lozim. Mustaqilikka 

erishilgandan so‗ng O‗zbekistonda huquqiy davlat barpo etishning tarkibiy vazifasi 

sifatida sud-huquq islohoti o‗tkazilmoqda. S. hokimiyati qonun chiqaruvchi va ijro 

etuvchi hokimiyatlardan, siyosiy partiyalardan, boshqa jamoat birlashmalaridan mustaqil 

ish yuritishi va S. faoliyatining boshqa asosiy prinsiplari O‗zbekiston Respublikasining 

Konstitutsiyasida e‘tirof etildi (106-116 moddalar) yangi sud tizimi barpo qilindi, ―S. lar 

to‗g‗risida‖gi O‗zbekiston Respublikasining qonuni (1993-yil 2-sentabr, yangi tahriri 

2000-yil 14-dekabr) va bir qator qonunlar amalga kiritildi. 

SUD HOKIMIYATI — davlat hokimiyatining bo‗linish prinsipiga asosan 

hokimiyat tarmog‗i bo‗lib, u sud organlari orqali amalga oshiriladi, ular O‗zbekiston 

Respublikasi Konstitutsiyaviy sudi, Oliy sudi va Oliy xo‗jalik sudlari tizimidan tashkil 

topadi. U o‗zida: a) odil sudlovni amalga oshirish vakolatlari, ya‘ni jinoiy, fuqarolik, 

xo‗jalik, ma‘muriy va konstitutsiyaviy ish (nizo)larni protsessual, qonun bilan 

belgilangan tartibda ko‗rib chiqish vakolatlari yig‗indisini, ba‘zi mamlakatlarda, 

shuningdek, huquq normalarini izohlash vakolatlari ni, qonun ijodkorligi vakolatlari va b. 

2 darajali vakolatlarni; b) yuqorida qayd etilgan vakolatlarni amalga oshiruvchi davlat 

organlari tizimini mujassamlashtiradi. S.h. vakolatlari asosiy — odil sudlovni amalga 

oshirish vakolatlari va yordamchi vakolatlarga bo‗linadi. Hozirgi zamon demokratik 

davlatlarida S.h.ning asosiy vakolatlari turli toifadagi sudlar zimmasiga yuklanadi. 

O‗zbekiston Respublikasida S.h. ijtimoiy adolat, fuqarolar tinchligi va totuvligi, qonun 

ustuvorligini ta‘minlashga, inson huquqlari va erkinliklarini, korxonalar, muassasalar va 

tashkilotlarning huquqlari hamda qonuniy manfaatlarini muhofaza etishga qaratilgan. 

Mamlakatimizda S.h.ning konstitutsiyaviyhuquqiy maqomi, tuzilishi va faoliyat 

yuritishining qonuniy asosi O‗zbekiston Respublikasining Konstitutsiyasi va O‗zbekiston 

Respublikasining ―Sudlar to‗g‗risida‖gi qonuni va b. qonun hujjatlari bilan belgilanadi.  

SUD TIZIMI — muayyan davlatdagi barcha sudlarning yig‗indisi; ular umumiy 

vazifani bajaradi, odil sudlovni amalga oshirishga doir munosabatlar bilan o‗zaro 

bog‗langan bo‗ladi. S.t. bo‗g‗inlarining har qaysisi vakolatlari bir xilda bo‗lgan sudlardan 

tashkil topadi. O‗zbekiston Respublikasida sud tizimi quyidagi sudlardan tashkil topgan: 

O‗zbekiston Respublikasi Konstitutsiyaviy sudi; O‗zbekiston Respublikasi Oliy sudi; 

O‗zbekiston Respublikasi Oliy xo‗jalik sudi; Qoraqalpog‗iston Respublikasi fuqarolik va 

jinoyat ishlari bo‗yicha oliy sudlari; fuqarolik va jinoyat ishlari bo‗yicha viloyat va 

Toshkent shahar sudlari; fuqarolik ishlari bo‗yicha tuman (shahar) sudlari; jinoyat ishlari 

bo‗yicha tuman (shahar) sudlari; qarbiy sudlar; Qoraqalpog‗iston Respublikasi xo‗jalik 

sudi; viloyat va Toshkent shahar xo‗jalik sudlari (O‗zbekiston Respublikasining ―Sudlar 

to‗g‗risida‖gi qonunining 1-moddasi). O‗zbekiston Respublikasida ishlarning toifalariga 

qarab sudlarning ixtisoslashuvi amalga oshirilishi mumkin. 

SUIQASD — keng ma‘noda - jinoyat sodir qilish bosqichlaridan biri; aybdorga 

bog‗liq bo‗lmagan sabablar bilan oxiriga yetkazilmagan, qasddan qilingan harakat. 

Aybdor o‗z maqsadini qanchalik amalga oshirganligiga qarab S. tugallangan va 

tugallanmagan S.ga bo‗linadi. Jinoyat sodir etishga S. qilganlik uchun jinoiy javobgarlik 

O‗zbekiston Respublikasi JK ning 25-moddasiga havola etilib, ushbu Kodeksning tamom 

bo‗lgan jinoyat uchun javobgarlikni belgilovchi moddasiga muvofiq hal qilinadi. Tor 

ma‘noda - biron kimsani yo‗q qilish, o‗ldirish uchun qilingan harakat tushuniladi (mas., 

podshohga S. qilish). Shuningdek, o‗z joniga S. qilish ma‘nosida ham keladi. S. islomda 

qattiq qoralanadi. Imom Buxoriy rivoyat qilgan hadisga ko‗ra, ikki musulmon bir- biriga 

qilich solsa, o‗lgan ham, o‗ldirgan ham qattiq gunohkor bo‗lishi, o‗ldirilgan odam S. 

qilgani tufayli gunohda qotil bilan barobar bo‗lishi ta‘kidlangan. 

SULH — 1) kelishuv, totuvlik, tinchlik; 2) urush harakatlarini to‗xtatish uchun 

tuzilgan bitim. Xalqaro shartnomalarning bir turi. Urushuvchi tomonlar o‗rtasidagi 

yarashuv. Tomonlarning kelishuvi bilan butun front bo‗ylab (umumiy S.) yoki uning 

ayrim qismida (mahalliy S.) harbiy harakatlar vaqtincha to‗xtatiladi. Umumiy S.dan 

keyin, odatda, sulh shartnomasi tuziladi. 

SULH SHARTNOMASI — xalqaro shartnoma turi. S.sh. asosida urush 

to‗xtatiladi, hududiy o‗zgarishlar va davlat chegaralari qayd etiladi, boshqa siyosiy, 

harbiy va iqtisodiy masalalar (qo‗shinlarni olib chiqib ketish, harbiy asirlarni qaytarish, 

reparatsiyalar va b. to‗g‗risida) hal qilinadi. S.sh. preliminar (dastlabki) sulh yoki uzil-

kesil, umumiy (urushgan hamma davlatlar shartnoma qatnashchilari hisoblansa) sulh 

yoxud separat sulh (urushda qatnashgan davlatlarning ayrimlari o‗rtasida shartnoma 

tuzilsa) ko‗rinishida bo‗lishi mumkin. 

SULOLA — muayyan urug‗dan, avloddan tarqalgan, vorislik, valiahdlik huquqiga 

ega bo‗lgan, asosan, birin-ketin taxtga o‗tirgan podsholar, amirlar va xonlar nasli. Mas., 

abbosiylar, ahmoniylar, somoniylar, mang‗itlar, g‗aznaviylar va b. 

SULTON (arab. hukmdor, podshoh) — 1) musulmon davlatlari boshliqlarining 

unvoni. X asrda islom mamlakatlarida hukmdor S. deb yuritilgan. Shohlar, xonlar va 

ularning farzandlari ismiga S. so‗zi qo‗shib aytilgan. Rum sultonligi hukmdorlariga              

S. unvoni XI asrning 30-yillaridan berila boshlangan. Mazkur unvonni birinchi bo‗lib 

saljuqiylardan bo‗lgan To‗g‗rulbek 1038-yilda olgan va bu unvon 1055-yil Bag‗dod zabt 

etilganidan so‗ng xalifa tomonidan e‘tirof etilgan. Usmonli turk hukmdorlari, 

Xorazmshoxlar, G‗aznaviylar singari mustaqil davlat hukmdorlari ham S. atamasi bilan 

ifodalangan. Mo‗g‗ul istilosidan keyin Chingizxon xonadonining har bir vakili S. deb 

atalgan. Temuriylar saltanatida ham keng iste‘molda bo‗lgan. Shayboniylarda S. 

hukmdorlar, sulola vakillariga berilgan. Janubiy Arabiston va G‗arbiy Afrikadagi yirik 

mulkdorlar, ba‘zi qabila boshliklari, Hindiston va Indoneziyadagi ayrim hokimlar S. deb 

nomlangan. Marokashda 1957-yilgacha, Turkiyada 1922-yilgacha amalda bo‗lgan; 2) 

kishi ismining tarkibiy qismi. Mas., Sulton Sanjar, Sulton Boyazid, Sulton Muhammad, 

Xalil Sulton, Ruqiya Sulton va b. 

SURGUN — jinoiy jazo turi; mahkumni muayyan boshqa bir joyda yashash uchun 

majburiy ravishda ko‗chirish. Sobiq sho‗rolar davrida S. qilish inson huquqlarini poymol 

etishning o‗ziga xos usullaridan biri bo‗lgan. S. asosiy jazo sifatida ham, qo‗shimcha jazo 

sifatida ham 2 yildan 5 yilgacha bo‗lgan muddatga tayinlanishi mumkin edi. Mehnatga 

layoqatli mahkum S. muddatini, albatta, mehnat qilish bilan birga o‗tagan. Qatag‗onlar 

davrida qanchadan qancha begunoh odamlar, siyosat, fan, madaniyat arboblari sovuq 

yurtlarga ―xalq dushmani‖ degan tamg‗a bilan S. qilingan. Repressiyaga uchrab, S. 

qilingan minglab yurtdoshlarimiz O‗zbekiston o‗z mustaqilligini qo‗lga kiritishi sharofati 

bilan, Prezidentning sa‘y harakatlari tufayli oqlandi. 

SUVERENITET (fr. souverainete - oliy hokimiyat) — hokimiyatning ustunligi va 

mustaqilligi. S.ni hurmatlash — xalqaro huquq va xalqaro munosabatlarning asosiy 

prinsipi. U BMT Ustavi va b. xalqaro hujjatlarda mustahkamlab ko‗yilgan. 

Konstitutsiyaviy huquqda davlat S.i, millat S.i, xalq S.i tushunchalari ishlatiladi. Davlat 

S.i - hokimiyatning mamlakat ichida oliyligi va tashqi munosabatlarda to‗la mustaqilligi. 

Davlat S.i haqidagi g‗oya Jan Boden (XVI asr, Fransiya)ga tegishlidir. Uning fikricha, S. 

davlatning eng muhim belgisi hisoblanadi, bunda abadiy, mutlaq, bo‗linmas oliy 

hokimiyat nazarda tutiladi. Davlat S.i tushunchasi keyingi davrlarda yanada rivojlantirildi 

va boyitildi. O‗zbekiston Respublikasining Konstitutsiyasida davlat S.i alohida bobda o‗z 

ifodasini topgan, Konstitutsiyaning 1-moddasida ―O‗zbekiston suveren demokratik 

respublika‖ ekanligi qayd qilingan. Millat S.i - millatning to‗la hokimiyatini, uning to‗la 

siyosiy erkinligini, o‗z milliy hayotini belgilash real imkoniyatiga egaligini, mustaqil 

davlatni tashkil qila olishgacha bo‗lgan huquqqa egaligini bildiradi. Xalq S.i - xalqning 

to‗la hokimiyatini anglatadi, ya‘ni xalq jamiyat va davlatni boshqarishda real ishtirok 

etish uchun ijtimoiy -iqtisodiy va siyosiy vositalarga ega bo‗ladi. Xalq S.i - barcha 

demokratik davlatlarda konstitutsiyaviy tuzum prinsiplaridan biri hisoblanadi. 

SUYURG„OL  (mo‗g‗ulcha — in‘om,  sovg‗a) — biror hukmdor (xon, sulton, 

shoh) tomonidan saltanat oldida alohida xizmat ko‗rsatgan  arkoni  davlat  yoki  

sarkardalarga berilgan molmulk, ersuv. Mo‗g‗ullar istilosidan so‗ng Movarounnahr, 

Dashti Qipchoq,  Yaqin  Sharq  mamlakatlarida rasm  bo‗lgan.  S.ga  beriladigan  er  

nasldan  naslga  meros  bo‗lib  o‗tgan.  S.  egasi  davlatga  to‗lanadigan  soliklardan ozod  

etilib,  olgan  daromadi  va  o‗ziga qaram  aholidan  ixtiyoricha  foydalanish  huquqiga  

ega  bo‗lgan.  Amir  Temur va  Temuriylar  saltanatida  S.  keng qo‗llanilgan.  

Sohibqiron  zabt  etgan mamlakatlarning ba‘zi viloyat va tumanlarini shu erlarning 

oldingi egalariga, o‗z o‗g‗illari, nevaralari, qarindoshlari, atoqli lashkarboshilar, amir va 

beklarga S. tarzida bergan va ular «darbasta S.» deb yuritilgan. Amir Temur o‗zining eng 

iste‘dodli  sarkardalaridan  biri  Amir Shohmalikka bir qancha erlarni S. qilib bergan. 

Shohrux davrida Shohmalik Xorazm  viloyatiga  darbasta S.  etib  tayinlangan. 

Shohmalik vafotidan keyin Xorazm uning o‗g‗li Ibrohim Sultonga topshirilgan. XVI-

a.dan boshlab S.ning avvalgi tartibida muayyan o‗zgarish yuz beradi. Shayboniylar va 

Ashtarxoniylar davrida  ba‘zi  qishloqlar,  er maydonlari shu erlardan  undiriladigan  

solikdarning bir qismi ham S.  tariqasida beriladigan  bo‗lgan. XVIII-a.  va XIX-a.ning 1-

yarmida S. mohiyati tubdan o‗zgarib, uning faqat merosiyligi saqlanib qolgan. 

SXEMATIK (yun. obraz, ko‗rinish) — eng umumiy, sodda tasavvur beruvchi. 

T 
TABIIY HUQUQ — davlat va huquq nazariyasida insonning tabiatidan kelib 

chiqadigan va shu tufayli muayyan davlatda ularning qonuniy tan olinishi yoki 

olinmasligiga bog‗liq bo‗lmaydigan prinsiplar, qoidalar, huquq va qadriyatlar yig‗indisini 

anglatuvchi tushuncha. T.h. g‗oyasi Yunoniston va qadimgi Rimda paydo bo‗lib, Suqrot, 

Aristotel, Sitseron va boshqa Rim yuristlarining nomlari bilan bog‗liqdir. 

TABU — (polinez) 1) biror narsa, harakat, so‗z va boshqaga solinadigan diniy 

taqiq. Uni buzish go‗yo faloqatga olib kelishi mumkin; 2) taqiqlangan narsalar, savollar, 

fikrlar, so‗zlar va hokazo. 

TADBIQIY POLITOLOGIYA — siyosiy fanning yo‗nalishlaridan biri. U 

bevosita siyosiy jarayonlarni o‗rganish, ular to‗g‗risida hukm yuritish va aniq xulosalar 

asosida tavsiyalar ishlab chiqish bilan shug‗ullanadi. T.p. bixevioristik yo‗nalish asosida 

Ikkinchi Jahon urushidan so‗ng vujudga keldi va u asosan siyosiy tahlilning empirik 

usullariga tayanadi. 

TAFAKKUR—inson aqliy faoliyatining yuksak shakli; ob‘ektiv voqelikning ongda 

aks etish jarayoni. 

TAHLIL TARKIBIY — funksional. E.Dyurkgeym, V.Pareto va boshqalar 

tomonidan bayon etilgan yondashuv. U ikki qismdan iborat: 1) tarkibiy - turli tuzilmalar 

tahlilidan ular bajarayotgan funksiyalarni aniqlashga o‗tuvchi; 2) funksional - funksional 

talablarning muayyan birligidan kelib chiqib, bu funksiyalarni bajaruvchi muayyan 

tuzilmalarni aniqlashga o‗tadigan yondoshuvlar. Ularning barchasi uchun me‘yoriylik, 

ya‘ni ijtimoiy muhit va inson hulq-atvorining me‘yoriy ko‗rsatmalari va qadriyatlar bilan 

belgilanganligidan kelib chiqish xos. 

TAJRIBA — voqelikni amaliy jihatdan hissiy-empirik bilish jarayoni. 

TAKFIR — vahhobiylar (aqidapast va ekstremistik oqimlar vakillari) fikriga 

qo‗shilmaydigan hamma musilmonlarni dinsizlikda ayblash. 

TAKLIF — davlat va jamiyat faoliyatini takomillashtirishga doir tavsiyalarni o‗z 

ichiga olgan murojaat. 

TAKTIKA (yun. tasso - saflayman) — belgilangan maqsadga erishish uchun 

ishlatiladigan vosita va usullar majmuasi. 

TALASSOKRATIYA (yun. talassa - dengiz) — dengiz kuchiga asoslangan 

hukmronlik turi. Davlatni dengiz hususiyatlaridan kelib chiqib aniq geosiyosiy 

oriyentatsiya bilan boshqarish.  

TANQID — 1) biror narsaga baho berish maqsadida uni tahlil qilish, muhokama 

qilish 2) muayyan narsa haqida salbiy fikr bildirish; 3) kamchiliklarni atroflicha asoslash 

va hal etish maqsadida bildiriladigan fikr-mulohazalar yig‗indisi. Shu jihatdan T.ga 

taraqqiyot omili sifatida qaraladi. T. asosli bo‗lsa, uni hisobga olish mavjud 

kamchiliklarni bartaraf etishga olib kelib, taraqqiyotga ijobiy ta‘sir qiladi. T. ayrim 

hollarda arzimas nuqsonlarni bo‗rttirib ko‗rsatish, erkin fikr bildirish imkonini suiste‘mol 

qilish evaziga mavjud muhitda keskinlikni yuzaga keltirishi mumkin. T. ayrim shaxs, 

guruh, jamoaga, aniqrog‗i ular faoliyatining natijalariga ham qaratiladi. 

TARAQQIYOT — rivojlanishining oddiydan murakkabga, quyidan yuqoriga 

yo‗nalgan shakli, uning yuksalishi. Odatda rivojlanishning ikki muhim yo‗nalishi bo‗lib, 

biri T. (progressiv rivojlanish), ikkinchisi inqiroz (regressiv rivojlanish) deyiladi. T.ni 

faqatgina jamiyatga qo‗llashning xatosi shundaki, jamiyatdan tashqaridagi tizimlarda 

ham yuksalish ro‗y beradi. u vujudga kelish, murakkablashish, ulg‗ayish, yangilanish, 

tiklanish, tizim yasalish jarayonlari tarzida amalga oshadi. T. yaxlit jarayondir. 

TARAQQIYOTNING “O„ZBEK MODELI” — O‗zbekistonning mustaqil milliy 

taraqqiyoti qanday bo‗lishi lozimligini asoslaydigan, uni muayyan maqsadlarga 

yo‗naltiradigan eng umumiy nazariy xulosalar va mo‗ljallar bilan davlatning belgilangan 

maqsadlarga erishishga qaratilgan amaliy siyosatining mushtarakligi. Mustaqil taraqqiyot 

yo‗liga chiqqan O‗zbekiston uchun eng asosiy, bosh masala milliy davlatchilik 

poydevorini barpo etish, mustaqillikning siyosiy-huquqiy, ijtimoiy-iqtisodiy asoslarini 

yaratish edi. Mamlakatimizda eski ma‘muriy-buyruqbozlik tizimining ustunlari bo‗lgan 

hokimiyat va boshqaruv organlari barham toptirildi. Jumladan, Sobiq Kommunistik 

partiyaning yakka hokimligiga chek qo‗yildi. Joylardagi ijroiya hokimiyatining eski 

tizimi tugatildi. Taraqqiyotning ―O‗zbek modeli‖ jamiyatni isloh etish uchun quydagi 

tamoyillarga asoslanadi: Iqtisodiyotning siyosatdan ustunligi; Davlat - bosh islohotchi; 

Qonunning ustuvorligi; Kuchli ijtimoiy siyosat; Bozor iqtisodiyotiga bosqichma-bosqich 

o‗tish. 

TARG„IBOT YURITISH (lot. propaganda – tarqatilishi lozim bo‗lgan) — 

g‗oyalarni omma orasida tarqatish va ommaviylashtirishni amalga oshiradigan (og‗zaki 

tarzda yoki ommavviy axborot vositalari yordamida) faoliyatdir. «Targ‗ibot yuritish» 

tushunchasi 1662-yilda cherkov umumlashmalarining o‗ziga xos birlashmasini 

(kongregatsiyani) hosil qilgan Vatikan tomonidan kiritilgan. Uning vazifasi missionerlik 

faoliyati yordamida diniy aqidalarni tarqatishdan iborat bo‗lgan. Siyosiy targ‗ibot yuritish 

deganda siyosiy harakatlar sohasida oldindan belgilangan ma‘lum bir natijaga erishish 

uchun individlar, guruhlar, jamiyat ongiga tizimli ravishda amalga oshiriladigan ta‘sir 

o‗tkazish harakatlari tushuniladi. Targ‗ibot yuritish shartli ravishda «oq», «kul rang» va 

«qora» targ‗ibotga bo‗linadi. Oq targ‗ibot odatda rasmiy manba yoki uning organlaridan 

birining nomidan olib boriladi. U oshkora bo‗ladi, tekshirilgan ma‘lumotlardan 

foydalanadi va o‗zining maqsadlarini niqoblamaydi. Kul rang targ‗ibot ma‘lum bir 

axborot manbaini ko‗rsatmaydi, tekshirilmagan ma‘lumotlardan foydalanadi, odamlarni 

adashtirishga intiladi. Qora targ‗ibot har doim o‗zining haqiqiy axborot manbaini 

yashiradi, tom ma‘nodagi aldovlarga asoslanadi. Rivojlangan demokratik davlatlarda kul 

rang va ayniqsa qora targ‗ibot qonun bilan ta‘qiqlangan va ta‘qib qilinadi. Shunga 

qaramasdan u amal qiladi va toza faoliyat olib bormaydigan ommaviy axborot vositalari 

tomonidan o‗z maqsadlari yo‗lida foydalaniladi. 

TARIX (siyosiy tarix) — siyosiy nazariyalar, qarashlar, institutlar va hodisalarning 

xronologik ketma-ketlikda va bir-birlari bilan bog‗liqlikda o‗rganadi. Ma‘lum ma‘noda 

insoniyatning butun tarixi o‗tmishdagi siyosatdir.  

TARTIBOT — davlat tuzumi, boshqaruv, usuli. 

TASHQI SIYOSAT — davlat faoliyatining xalqaro maydonda yo‗nalishi. U shu 

davlatning boshqa davlatlar va xalqlar bilan munosabatini uning tamoyillari va 

maqsadlariga muvofiq amalga oshirishga xizmat qiladi. Bunda turli usullar qo‗llanadi. 



 286 

Eng muhim usul - diplomatiya. Har qanday davlatning tashqi siyosati uning ichki 

siyosatining davomi bo‗lib, o‗zida shu davlat va jamiyat belgilarini mujassam etadi. 

TASHQI SIYOSIY INQIROZ — xalqaro maydondagi qarama qarshiliklar, 

ixtiloflar bilan va ichki siyosiy inqiroz yuqorida ko‗rsatib o‗tilgan hukumat, parlament, 

konstitutsiyaviy inqirozlar bilan bog‗liqlikda yuzaga keladi. 

TASHQI SUVERENITET — mamlakat hududining yaxlitligi va tashqi 

kuchlarning davlat ichki ishlariga aralashmasligini ta‘minlash. 

TASLIM BO„LISH (so‗zsiz taslim bo‗lish, kapitulyasiya) — urushayotgan 

tomonlardan birining yengilganligiga iqror bo‗lib, qarshilik ko‗rsatishni to‗xtatishi va 

qurolni tashlashi. T.b. kapitulyasiya to‗g‗risidagi hujjatni imzolash tarzida uzil-kesil 

rasmiylashtiriladi. 

TAVTOLOGIYA (yun. o‗sha so‗zning o‗zi) — avval aytilganlarni boshqa tarzda 

ifodalagan ta'rif yoki tushunchani yana shu tushuncha orqali ta'riflash. Mas., siyosat - 

siyosiy munosabatlar to‗g‗risidagi fan, ta‘rifi - tavtologiyadir. 

TAXT (fors.) — saroyda hukmdor (shoh, xon, xoqon, qirol, amir va boshqa) rasmiy 

qabul marosimi, mashvarat va turli tantanalar paytida o‗tiradigan, maxsus joyga 

o‗rnatilgan, qimmatbaho ma'danlar bilan ziynatlangan o‗rindiq. 

TELEOLOGIYA (yun. maqsad) — dunyoda maqsadga muvofiqlik va insonga 

bog‗liq bo‗lmagan ob‘ektiv maqsadlar borligi haqidagi ta‘limot. 

TELLUROKRATIYA (lot. tellus - yer) — quruqlikda kuchga asoslangan 

hukmronlik turi. Davlatni quruqlikdagi hususiyatlaridan kelib chiqib aniq geosiyosiy 

oriyentatsiya bilan boshqarish. 

“TEMUR TUZUKLARI” — Amir Temurning harbiy va siyosiy faoliyatidan 

ma‘lumot beruvchi tarixiy asar. ―Tuzuki Temur‖ va ―Tuzukoti Temur‖ nomlari bilan 

atalgan. Amir Temurning ―Tuzuklar‖ muallifi ekanligini eʼtirof etadigan olimlar 

ko‘pchilikni tashkil etadi. Bular orasida ―Temur tuzuklari‖ning inglizcha tarjimonlari va 

noshirlari Devi va Uaytlar, mashxur turk qomusiy olimi Shamsuddin Somiy, 

qo‘lyozmalarning yirik tadqiqotchisi N.D.Mikluxo Maklaylar ham bor. Boshqa bir guruh 

olimlarning fikricha, asar XVI-XVII a.larda Hindistonda yozilgan. Asar ikki qismdan 

iborat. Birinchi qismda Amir Temurning tarjimai holi, ijtimoiy-siyosiy faoliyati, uning 

Movarounnahrda markaziy hokimiyatni qo‘lga kiritishi, siyosiy tarqoqlikka barham 

berishi, markazlashgan davlat tuzishi, 27 mamlakatni, jumladan, Eron, Afg‘oniston, 

Ozarbayjon, Gruziya va Hindistonni o‘z tasarrufiga kiritishi, Oltin O‘rda hukmdori 

To‘xtamish, turk sultoni Boyazid I Yildirimga qarshi harbiy yurishlari, ulkan saltanatini 

mustahkamlash uchun turli ijtimoiy tabaqalarga nisbatan qanday munosabatda 

bo‘lganligi buyuk sohibqiron tilidan ixcham tarzda bayon etilgan. Ikkinchi qism mashhur 

jahongirning farzandlariga atalgan o‘ziga xos vasiyat, pandnasihatlari va o‘gitlaridan 

iborat. Unda davlatni idora etishda kimlarga tayanish, toju taxt egalarining tutumi va 

vazifalari, vazir va qo‘shin boshliqlarini tanlash, armiyaning tuzilishi va jang olib borish 

qoidalari, sipohiylarning maoshi, mamlakatni boshqarish tartibi, davlat arboblari va 

qo‘shin boshliklarining burch va vazifalari, amirlar, vazirlar va boshqa mansabdorlarning 

toju taxt oldida ko‘rsatgan alohida xizmatlarini taqdirlash yo‘sini va boshqa xususida gap 

boradi. Asar Amir Temur davridagi o‘zbek davlatchiligi tarixini o‘rganishda asosiy 

manba bo‘lib xizmat qiladi. "Temur tuzuklari"ning Devi va Uayt nashri asosida 

chiqarilgan toshbosma va keyingi nashrlaridan biri asosida Alixonto‘ra Soguniy 1967-yil 

Toshkentda ―Tuzuki Temuriy‖ni o‘zbek tiliga tarjima qilgan. 1989-yilda Alixonto‘raning 

o‘sha nashrini ―Tuzuki Temur‖ ning Bombeyda chop etilgan forscha matniga solishtirgan 

holda o‘zbek tilida yana bir tarjima amalga oshirildi. Uni o‘zbek sharqshunosi Habibulla 

Karomatov hozirlab, oldin ―Sharq yulduzi‖ jurnalida (Toshkent,1989,8-son), so‘ngra 

alohida kitob holida (1991) G‘afur G‘ulom nomidagi Adabiyot va san‘at nashriyotida 

nashr ettirdi. 1996-yil asarning yangi tarjimasi qayta o‘zbek tilida chop etildi. 

TENDENSIOZ (lot. tendere - harakat qilish, yo‗nalmoq) — muayan tendensiyaga 

bo‗ysindirishga qaratilgan islohotlar yoki amalga oshirilishi lozim bo‗lgan ishlar. 

TENDENSIYA (lot. yo‗naltirish, intilish) — 1) biror narsaga intilish, moyillik; 2) 

biror holat, hodisa rivojlanishi yo‗nalishi. 

TENDER (ing. xizmat ko‗rsatmoq) — buyurtmalarni joylashtirishning tanlov 

shakli. U buyurtmachi tomonidan turli ob‘ektlarni qurish, har xil xizmatlarni bajarishga 

pudratchilarni jalb qilish va boshqa tadbirlar uchun uyushtiriladi. 

TENG HUQUQLILIK — konstitutsionalizmning asosiy prinsiplaridan va 

demokratiyaning muhim elementlaridan biri; fuqarolarning davlat, qonun, sud oldida 

tengligini rasman e‘tirof etishni bildiradi. Unga ko‗ra, muayyan davlat fuqarolari jinsi, 

irqi, millati, tili, ijtimoiy kelib chiqishi, yashash joyi, dinga munosabati, e‘tiqodi, jamoat 

birlashmalariga taalluqligi, shuningdek, boshqa holatlaridan qat‘i nazar, teng huquq, 

erkinlik va majburiyatga ega bo‗ladilar. T.h.ning realligi jamiyat va davlat tuzumining 

qanchalik demokratiyaliligini anglatadi. 

TENGLIK — 1) ijtimoiy tenglik - jamiyatda odamlarning ijtimoiy ahvoli tengligini 

anglatuvchi tushuncha. Liberal talqinda – ―imkoniyatlar tengligi‖. Jamiyatdagi barcha 

shaxs, qatlam, guruh, partiya va shu kabining qonun oldida baravarligini ifodalovchi 

tushuncha; adolatli jamiyatning asosiy tamoyillaridan biri. T. ta‘minlangan jamiyatda 

uning barcha a‘zolari yashash, ta‘lim olish, mehnat qilish, erkin kasb tanlash, mulkdor 

bo‗lish, malakali tibbiy xizmatdan foydalanish, qariganda, mehnat layoqatini 

yo‗qotganda ijtimoiy ta‘minot olish, fikrlash, so‗z va e‘tiqod erkinligi, saylash va 

saylanish kabi huquqlarga ega bo‗ladi.2) siyosiy tenglik - barcha fuqarolar huquqlar va 

erkinliklar jihatidan tengligi (garchand ular o‗zlari ega siyosiy va boshqa resurslarga 

ko‗ra farqlansalarda) va ularning kafolatlanganligidir. 

TEOKRATIYA (yun. theos - xudo va ...kratiya) — davlat boshqaruv shakli, bunda 

davlat (odatda, monarxiya davlati)ning boshlig‗i bir vaqtning o‗zida diniy boshliq ham 

hisoblanadi. Teokratik davlatlarga mas., imom Shomilning Chechenistonda va XIX asrda 

Kavkazni istilo qilish paytida chor qo‗shinlariga uzoq vaqt qarshilik ko‗rsatgan 

Chechenistonga yaqin hududlardagi boshqaruvi teokratik xususiyatga ega bo‗lgan. Papa 

viloyati 1870-yilda Italiya birlashishidan oldin teokratik davlat bo‗lgan edi. 1951-yil 

Tibet XXRga qo‗shilgunga qadar Dalaylama (lama ruhoniylarining rahbari) Tibetdagi 

dunyoviy hokimiyatni ham boshqargan. Rim katolik cherkovining oliy rahbari Papa bir 

vaqtning o‗zida Vatikan davlatining ham boshlig‗i hisoblanadi. Teokratik tamoyillar 

fuqarolar ijtimoiy va shaxsiy hayotining barcha tomonlari (diniy bayramlar va 

marosimlarga davlat maqomi berilishi, sud ishlari diniy qonunlar bo‗yicha yuritilishining 

tiklanishi, boshqa din vakillari quvg‗in qilinishi va shu kabi) diniy tartiblar orqali 

belgilanishi kuchayishi bilan kechadi. 

TEOLOGIK PARADIGMA — siyosiy fikr paradigmalaridan biri. T.p. davlat 

hokimiyatini ilohiy deb biladi va uning manbaini ilohiy iroda va diniy kitoblarda ko‗radi. 

TERROR (lot. qo‗rquv, daxshat) — qo‗rqitish siyosati, siyosatda zo‗ravonlik. 

TERRORISTIK HARAKAT — konstitutsion tuzum asoslariga, davlat 

xavfsizligiga qarshi qaratilgan jinoyat. 

TERRORIZM (lot. terror - qo‗rqinch, dahshat) — siyosiy raqiblarni, muxoliflarni 

yo‗qotish yoki qo‗rqitish, aholi o‗rtasida vahima va tartibsizliklar keltirib chiqarish 

maqsadidagi zo‗ravonlik harakatlari (ta‘qib qilish, buzish, garovga olish, qotillik, 

portlatish va boshqalar). T. yakka tartibdagi va guruhli T. (mas., ekstremistik siyosiy 

to‗dalarning harakatlari kabi) toifalarga bo‗linadi. Siyosatshunoslikda davlat T.i 

tushunchasi ham qo‗llanadi (diktatorlik va totalitar rejimlarning repressiyalari). T. o‗rta 

asrlardan boshlab barcha mintaqa va mamlakatlarda uchrab to‗rgan. Lekin o‗tgan asrning 

oxirlaridan uning yangi ko‗rinishlari vujudga keldi (chet el davlatlari va hukumatlari 

rahbarlarini, ularning diplomatik vakillarini o‗ldirish yoki o‗g‗irlash, elchixonalar, 

missiyalar, xalqaro tashkilotlarning binolarini portlatish, aeroportlar va vokzallarda 

portlashlar sodir etish, havo kemalarini olib qochish, odamlarni garovga olish va hokazo). 

Xalqaro T. keng tarqalib, T. oshkora siyosiy tus ola boshladi. Terrorchilar ayrim 

mamlakatlar hukumati va unga yaqin tuzilmalardan madad oladigan hollar yuzaga keldi. 

TEST (ing. sinov, tadqiqot) — to‗g‗ridan-to‗g‗ri kuzatib bo‗lmaydigan murakkab 

xususiyatlarni va sifatlarni o‗rganish, o‗lchash usuli, texnikasi. Avval psixologiyada 

ishlab chiqilgan. 

TEXNOKRATIK NAZARIYA — mazkur nazariya XX asrning 20-yillarida 

vujudga kelib, 60-70-yillarda ancha keng tarqaldi. Uning tarafdorlari orasida T.Veblen, 

D.Barnxeym, G.Saymon, D.Bell va boshqalar bor edi. Umuman ushbu nazariya elitar 

nazariyasiga juda o‗xshab ketsa-da, zamonaviy voqelikni hisobga olishi bilan ajralib 

turadi. Bu nazariyaga ko‗ra, jamiyatni mutaxassis boshqaruvchilar, menejerlar idora 

etishlari lozim (ko‗pincha amalda ham shular boshqaradilar). Aynan ular jamiyatning 

haqiqiy ehtiyojlarini, uning eng maqbul rivojlanish yo‗llarini, buning uchun zarur 

vositalarni aniqlashga qodir. Bu boshqarishni ilmiy asosda olib borish imkonini beradi 

hamda jamiyatning ildam rivojlanishini ta'minlaydi. Mazkur ta‘limot g‗oyalaridan 

nafaqat davlatning mohiyati balki uning boshqa jihatlariga tegishli bo‗lgan boshqa 

nazariyalarda ham foydalanilmoqda. 

TEXNOKRATIYA (yun. techne san‘at, hunar, mahorat va ...kratiya) — 1) ijtimoiy 

tafakkurdagi oqim, unga ko‗ra, jamiyat butunlay ilmiy-texnika tafakkuri prinsiplari bilan 

boshqarilishi mumkin; texniklar, muhandislar va olimlar (texnokratlar) ilmiy-texnika 

tafakkurining namoyandalari bo‗lib, korxonalar va umuman jamiyatdagi barcha 

hokimiyat tadbirkorlar va siyosatchilardan ularga o‗tishi kerak. Texnokratik 

konsepsiyalar hozirda ijtimoiy ishlab chiqarishda fan va mutaxassislar mavqeining oshib 

borayotganligini aks ettiradi. T.ning barcha ko‗rinishlariga xos bo‗lgan belgi ijtimoiy 

jarayonlarni texnika va boshqa tor ixtisoslashgan mezonlar asosida boshqarishga 

e‘tiborni kuchaytirib, siyosatning qadriyatli - axloqiy o‗lchovlariga kam ahamiyat 

berishdir; 2) monopoliyalashtirilgan ishlab chiqarish va davlat apparatining yuqori 

mulozimlari - mutaxassislar qatlamini bildiradi; 3) XX asrning 30-yillarida AQSHda 

vujudga kelgan ijtimoiy harakat. U milliy miqyosda ishlab chiqarishni ilmiy rejalashtirish 

natijasida sanoat to‗ntarishi yordami bilan umumiy farovonlikka erishishni maqsad qilib 

qo‗ygan (rahbarlari G. Loeb, G. Skot). Harakat XX asrning 40-yillar boshida barbod 

bo‗lgan. 

TEXNOKRATIZM (yun. texnika – san‘at, ustalik va kratos – hokimiyat 

so‗zlaridan olingan) — texnik mutaxassislarning ilmiy bilimi asosida butun jamiyatning 

manfaatlarini himoya qiluvchi, siyosiy hokimiyatni o‗rnatilishi haqidagi sotsiologik 

konsepsiya. Dastavval, T. g‗oyasi amerikalik iqtisodchi va sotsiolog Torsteyn 

Veblenning, ―Muhandislar va baholar sistemasi‖ deb nomlangan asarida ilgari surilgan. 

Uning fikricha, XX asrda sodir bo‗layotgan, ishlab chiqarishdagi inqilobiy o‗zgarishlar 

jamiyat hayotida muhim o‗rin tutadi va shuning uchun butun xalq xo‗jaligini va umuman 

jamiyat boshqaruvini kelajakda texnik ziyolilar qo‗liga berish kerak. 

TEXNOLOGIK DETERMINIZM — ijtimoiy rivojlanishning asotsini ishlab 

chiqarishning texnik va texnologik tuzilmalari o‗zgarishlariga bevosita bog‗laydi. Unga 

ko‗ra texnik-texnologik har bir muhim o‗zgarish ijtimoiy tuzilmalarni va ular o‗rtasidagi 

munosabatlarni o‗zgartiradi. Bu yondoshuv industrial, postindustrial, texnotron, axborot 

jamiyatlari konsepsiyalari uchun xos. Ikki asosiy yo‗nalishi: 1) evdemonizm (yun. baxt) 

ishi o‗z-o‗zidan barcha muammolarni hal qilishidan kelib chiqsa; 2) alarmizm (fr. 

havotir) ishining salbiy oqibatlariga diqqatni qaratadi. 

TEXNOLOGIYA (yun. mahorat, hunar) — aniq maqsadlarga erishish uchun 

foydalaniladigan usullar, uslublar va vositalarning, xususan, ratsional tarzda uni 

protseduralar va operatsiyalarga, keyinchalik ularni muvofiqlashtirish va 

sinxronlashtirish va ularni bajarishning optimal uslublari va vositalarini tanlash bilan 

ajratish asosidagi faoliyatni amalga oshirish usuli sifatidagi jamlanmasi. 

TEZIS (yun. thesis – qoida, isbot) — 1) keng ma‘noda – baxsda yoki biror 

nazariyani bayon qilishda aytilgan har qanday fikr; tor ma'noda – asosiy fikr, prinsip; 2) 

mantiqda isbot qilishni talab etuvchi fikr, mulohaza. 3) muallif yoki notiq himoya qilishi 

lozim bo‗lgan ehtimol, fikr. 

TINCHLIK VA INSONIYATGA QARSHI JINOYATLAR — eng og‗ir xalqaro 

jinoyatlar. Xalqaro harbiy tribunal ustavi kvalifikasiyasi bo‗yicha, agressiv urushni 

rejalashtirish, unga tayyorgarlik ko‗rish, bunday urushni ochish va olib borish yoki 

xalqaro shartnomalar, bitimlar, ahdlashuvlarni buzgan holda urushda bironbir tarzda 

qatnashish tinchlikka qarshi jinoyat hisoblanadi. BMT Bosh Assambleyasining 1947-yil 

3-noyabrdagi rezolyusiyasiga ko‗ra, urushni targ‗ib qilish ham shunday jinoyat 

hisoblanadi. Xalqaro huquqqa ko‗ra, tinchlikka qarshi jinoyat uchun javobgarlikka tortish 

muddatini qo‗llash mumkin emas (ya'ni, belgilangan vaqt o‗tgandan keyin ham jinoiy 

javobgarlikdan ozod qilinmaydi). 

TINCH-TOTUV YASHASHNING BESH PRINSIPI (hindcha pancha shila) — 

1) hududiy butunlikni va mustaqillikni o‗zaro hurmat qilish; 2) hujum qilmaslik; 3) bir-

birining ichki ishlariga aralashmaslik; 4) tenglik va o‗zaro manfaatdorlik; 5) tinch-totuv 

yashash. Dastlab (1954-yil aprelda) Hindiston bilan Xitoyning Tibet rayoni o‗rtasidagi 

savdo va aloqalari haqida, Hindiston va Xitoy tomonidan tuzilgan bitimning kirish 

qismida ifodalangan. Bu prinsiplar Bandung konferensiyasi (1955) qarorlari va boshqa 

xalqaro hujjatlarda aks ettirilgan. 

TIRAN (yun) — qadimgi Yunonistonda hokimiyatni zo‗rlik bilan egallagan shaxs. 

TIRANIYA — zulmga, istibdodga asoslangan boshqaruv. 

TITOIZM — Yugaslaviya yetakchisi Iosif Broz Tito nomi bilan bog‗liq 

kommunistik mafkura. 

TIZIMLI TRANSFORMATSIYA (o‗zgarish) — kommunistik tizimni 

demokratiya va bozor iqtisodiyotini qaror toptirish maqsadida o‗zgartirish hisoblanadi. 

Tizimli transformasiyaning demokratik tranzitdan muhim farqi shundaki, unda tizimda 

mavjud ijtimoiy institutlar, tuzilmalar tubdan o‗zgaradi, qayta quriladi. Totalitarizmdan 

demokratiyaga o‗tayotgan mamlakatlar siyosiy tizimlarida o‗zgarishlar jamiyatning faqat 

siyosiy sohasida emas., qolgan barcha sohalarida ham kechadi. Shuning uchun bu yo‗lni 

tanlagan mamlakatlar bir vaqtning o‗zida ikki murakkab vazifani bajarishlari lozim 

bo‗ladi: birinchidan, totalitarizmning institusional, sotsial, ruhiy asoratlaridan qutulish; 

ikkinchidan, jamiyatga mulkchilik munosabatlarini kiritib, ularni aks ettiruvchi yangicha 

ijtimoiy tabaqalashuvni, avvavlo, ―o‗rta sinf‖ni shakllantirishi kerak. 

TIZIMLI YONDOSHUV — XX asrning 50-60-yillarida shakllandi. Uning 

moxiyati - tarkibiy qismlarning o‗zaro aloqalari va o‗zaro ta‘sirini o‗rganishdan iborat. U 

siyosatni o‗zaro bog‗liq elementlardan tarkib topgan yaxlit o‗z-o‗zini yangilay oluvchi, 

moslashuvchi tizim sifatida qaraydi. Asoschisi – T.Parsons (1902-1979) va E.Shilz 

(1911-yil). Ammo tizimli yondoshuv siyosatdagi ixtiloflarni, siyosiy madaniyatlarni, 

yetakchilik, inqiroz va inqilob vaziyatlarini o‗rganishda deyarli qo‗llanmaydi. 

TO„G„RIDAN-TO„G„RI SAYLOV HUQUQI — saylovchining muayyan 

nomzodga bevosita ovoz berishi. 

TOJ – 1) hukmdorning mavqei darajasi, martabasini bildirgan, qimmatbaho toshlar 

qadalgan bosh kiyim; 2) monarxiya davlatlarida davlat hokimiyati belgisi. 

TOLERANTLIK (lot. sabr-toqat) — o‗zgalar fikri va e‘tiqodiga toqatlilik. 

TOTALITAR JAMIYAT — iqtisodiy bir turdagi jamiyat. Unda turli qatlamlar, 

hamda shu qatlamlarning bir - biridan farqli, uyushgan manfaatlari mavjud emas. 

Totalitar tizimlarda fuqarolik jamiyati bo‗lmaydi, chunki bu yerda fuqarolik jamiyatining 

eng muhim sharti - iqtisodiy sub'ektlari yo‗q. 

TOTALITARIZM (lot. totalis - yaxlit, to‗liq) — 1) davlat boshqaruv shakllaridan 

biri (totalitar davlat). T.da jamiyat hayotining barcha sohalari ustidan davlatning yalpi, 

to‗la (total) nazorati o‗rnatiladi, konstitutsiyaviy huquq va erkinliklar tugatiladi, bir 

shaxs, ijtimoiy guruhning (mas., harbiylarning yoki bir partiyaning) yakkahokimligiga 

so‗zsiz bo‗ysuniladi, muholafat va o‗zgacha fikrlovchilar qatag‗on qilinadi (mas., XX 

asrning 20-yillari oxiridan boshlab fashistlar Italiyasidagi, natsistlar Germaniyasidagi 

T.ning turli shakllari, SSSRdagi kommunistik rejim, Ispaniyadagi frankizm va boshqa); 

2) etatizm, avtoritarizmni oqlovchi siyosiy tafakkur yo‗nalishi. XX asrning 20-yillaridan 

T. Germaniya va Italiyadagi fashistlarning rasmiy mafkurasiga aylangan. 

TOTEMIZM (shimoliy Amerika indeeslarining ojibve qabilasi tilidagi «ototem» - 

―uning urug‗i‖ so‗zidan) — ibtidoiy diniy e‘tiqodlarning ilk shakllaridan biri. U 

kishilarning ma‘lum guruhi bilan hayvon va o‗simliklarning muayyan turlari (ba‘zan 

tabiat hodisalari, jonsiz narsalar) o‗rtasida g‗ayritabiiy aloqa, qonqarindoshlik bor degan 

e‘tiqodga asoslanadi. 

TRANSAKSIYA (lot. transactio – bitim tuzish) — turli shakllardagi buyurtmalarni 

elektron shaklda berish uchun kasbiy faoliyati yuritishga litsenziya olish va hujjatlar 



 291 

almashish uchun soliq dekloratsiyalari kabilardir (mas., elektron aloqa bilan sog‗liqqa 

doir maslaatlar berish va h.). 

TRANSCHEGARAVIY DARYOLAR — ma‘lum bir daryoning bir necha davlat 

hududdidan oqib o‗tishi va undan davlatlarning foydalanishi, egalik qilishi bilan bog‗liq 

tushuncha. BMTning ―Transchegariviy daryolardan foydalanish to‗g‗risida‖gi 

konvensiyasiga muvofiq, bunday daryolar tizimida joylashgan mamlakatlar o‗zaro 

kelishgan holda, oqilona foydalanishi maqsadga muvofiqdir. 

TRANSFORMATSIYA (lot. transformation – o‗zgarish, aylanish) — totalitar 

siyosiy tizimlarning demokratik siyosiy tizimlarga o‗zgarishi jarayoni. Siyosiy o‗zgarish 

yoki modernizatsiya jarayoni natijasida bir holatda ikkinchisiga o‗tish.Siyosiy 

tizimlarning yangi boshqaruv tabiatidagi tizimga o‗zgartirilishi, boshqaruv tizimiga 

yangicha demokratik ruhdagi unsurlarning kiritilishi. 

TRANSMILLIY KORPORATSIYA (TMK) — xorijiy aktivlarga ega bo‗lgan, 

operatsiyalarining kamida 1/4 qismini mamlakat tashqarisida, o‗zi ro‗yxatga olingan chet 

mamlakatda amalga oshiradigan yirik korporatsiya. Tashkiliy jihatdan bosh kompaniya 

asosiy kapitalining sho‗ba korxonalar kapitalida qatnashuvi tamoyiliga asoslanadi. 

TRANSNATSIONALIZM — siyosatshunoslikdagi maktablardan biri. Uning 

ijodkorlari (R.O.Kooxeyn, Dj.Nay, Dj.Rozenau) rivojlanish jaroyonining o‗zaro 

bog‗liqligi, xalqaro davlatlarning integrasiyalashuvi, bir-biri bilan yaqinlashishi, 

qo‗shilishi, kirishib ketish jaroyonlarini hozirgi tezlashib borayotgan bir paytda xalqaro 

munosabatlarda davlatlar bilan bir qatorda turli tashkilot, korxona, individlar sonini 

ko‗payib ketayotganligini qayd qilib o‗tadilar. 

TRANZIT (lot. o‗tish) — avtoritar siyosiy tizimlardan demokratiyaga o‗tish. 

Tranzit muqarrar ravishda demokratiyaga o‗tish bilan yakunlanishi shart emas. Bu ko‗p 

shaklli murakkab jarayon. Unda liberallashuv va demokratlashuv bosqichlari ajratiladi. 

TRANZITOLOGIYA (lot. transitus - o‗tish) — XX asrning 80-90 yillarida 

G‗arbda liberal demokratiya ta‘limoti negizida vujudga kelgan hamda alohida mamlakat 

yoki bir guruh davlatlarning avtoritar holatdan demokratiyaga o‗tishning (tranzit 

qilishini) nazoriy jihatdan asoslashga yo‗naltirilgan konsepsiya o‗tish davrlarini boshdan 

kechirayotgan jamiyatlardagi umumiy va xususiy, qonuniy va tasodifiy jihatlarini tadqiq 

qiladigan yaxlit ilmiy yo‗nalish.  

TRAYBALIZM (ingl. qabila) — qabilalar o‗rtasidagi nifoq, qabilalarning 

ajralishiga, bo‗laklikka intilishi. Qabila-urug‗chilik munosabatlari saqlangan jamiyatlarda 

uchrashi mumkin. 

TRIBUNAL (lot. tribunal - sud qilish joyi, aloxida sud) — 1) XVIII asr oxiridagi 

Buyuk fransuz inqilobi davrida Fransiyada siyosiy jinoyatlarga doir ishlarni ko‗rgan 

favqulodda sudlar; 2) sovet hokimiyatining dastlabki yillaridagi maxsus sudlar - inqilobiy 

T.lar; 3) ayrim mamlakatlar, jumladan, O‗zbekiston Respublikasi Qurolli kuchlaridagi 

harbiy xizmatchilar, harbiy xizmatni o‗tayotgan shaxslar xizmat vaqtidagi jinoyat ishlari 

va ba‘zi bir boshqa ishlarni ko‗rib chiquvchi sudlar.  

TROTSKIZM — marksizm yo‗nalishining namoyondalari, Lev Trotskiy va boshqa 

oppozitsiya yo‗lboshchilari tomonidan 1920 – 1930-yillarda ilgari surilgan nazariy 

asosdagi siyosiy oqim. Hozirgi kunda bir nechta shunday oqimlar mavjud. Trotskiy 

vafotidan keyin ushbu nazariyani Ernest Mandel‘, Ted Grant va Toni Klifflar davom 

ettirdi.  

TUMAN (O‗zbekiston Respublikasida) — ma‘muriy-hududiy birlik. O‗rta 

asrlardan ma‘lum. Sharqda, jumladan, Markaziy Osiyo mamlakatlarida ma‘muriy-

hududiy bo‗linish; uyezd ma‘nolarida ishlatilgan. O‗zbekiston sobiq Ittifoq tarkibiga 

kirgan davrda T.larni ―rayon‖ deb atash rasm bo‗lgan. O‗zbek tili davlat tiliga aylanishi 

munosabati bilan tarixiy ―T.‖ so‗zi qayta tiklandi. 

TURAR JOY DAXLSIZLIGI — fuqarolarning konstitutsiviy shaxsiy huquq va 

erkinliklaridan biri. O‗zbekiston Respublikasining Konstitutsiyasi fuqarolarning turar 

joyi daxlsizligini kafolatlaydi (27-modda). 

TURKUMLASHUV — turli narsalar, hodisalar, holatlar o‗rtasidagi umumiy va 

farqli tomonlarni topish, ideal, umumlashtiruvchi model asosida ularni guruhlash. 

Turkumlashuv natijasida ijtimoiy hodisalarning muayyan ideal tiplari aniqlanadi. T.ning 

empirik va nazariy turlari farqlanadi: empirik T.da faqat tajriba asosida olingan 

ma‘lumotlar asosida barqaror belgi va sifatlar umumlashtiriladi va sistemalashadi. 

Nazariy T.da kontseptual model yaratiladi va unda ob‘ekt o‗ziga xos tarkibiy darajalar va 

omillardan iborat tizim sifatida o‗rganiladi. 

U 
UAYTXOLL (ing. witehall) — Londondagi ko‗cha bo‗lib, unda bir nechta 

hukumat idoralari joylashgan. Ko‗chma ma‘noda Uaytxoll deganda odatda Buyuk 

Britaniya hukumati tushuniladi. 

“UCHINCHI REYX” (nem. uchinchi imperiya, uchinchi podsholik) — fashistlar 

Germaniyasiga natsistlar bergan nom. ―U.r.‖ termini uch podsholik haqidagi o‗rta asr 

mistik ta‘limotiga asoslangan. ―Uchinchi‖ yoki «ming yillik» reyx (dastlabki ikki reyx 

o‗rta asrlarda mavjud bo‗lgan «Muqaddas Rim imperiyasi» va 1871 – 1918-yillardagi 

Germaniya imperiyasi hisoblangan) haqidagi afsonada fashizm ijtimoiy taraqqiyotning 

«yakunlovchi», «oliy» bosqichi deb e‘lon qilingan.   

UZURPATSIYA  (lot. egallab olish) — hokimiyatni zo‗rlik bilan  egallab olish va 

qo‗lda tutib turish. 

ULAMO (arab. bilimdon) — islom ilohiyotchilari va huquqshunos (fiqh)lari, 

shuningdek, diniy muassasalarga, sud (qozilik) mahkamalariga, o‗quv yurtlariga 

mutasaddi bo‗lgan barcha islom dini olimlari. 

ULUS (mo‗g‗ulcha - davlat, xalq, odamlar) — 1) Mo‗g‗ullar davlati shakllanish 

davri (XIII asr boshi)da muayyan bir no‗yota tobe bo‗lib, unga qarashli yerlarda 

ko‗chmanchilik bilan hayot kechiruvchi katta-kichik oilalar guruhi; 2) Chingizxon tuzgan 

ilk mo‗g‗ul davlati; 3) mo‗g‗ullar istilosi davrida bosib olingan hududlardan Chingizxon 

farzandlariga bo‗lib berilgan mulk (udel) lar (mas., Jo‗ji ulusi, Chig‗atoy ulusi va b.). 

XIII asrning ikkinchi yarmida  bu U.lar mustaqil davlatlarga aylanib, nomigagina saltanat 

hukmdori – ulug‗ qoonga bo‗ysunganlar. XV-XVII asr oxirlarida U. - Mo‗g‗ulistondagi 

yirik yer mulki va musulmon adabiyotida Chingiziylar davlatlarining atalishi. 

Mo‗g‗uliston manjurlar tomonidan bosib olingach, mamlakat aymoklar va xoshunlarga 

ajratilgan. «U.» atamasi mulk ma‘nosida qo‗llanilmaydigan bo‗lgan va astasekin ―xalq‖ 

ma‘nosini anglata boshlagan. Hozirgi vaqtda ―U.‖ atamasi ―davlat‖ atamasining sinonimi 

sifatida ishlatiladi; 4) buryatlar va qalmiqlar Rossiya tarkibiga kiritilgandan so‗ng ―U.‖ 

atamasi Oktabr to‗ntarishigacha feodal mulk, so‗ngra ma‘muriy birlik ma‘nosini saqlab 

qolgan. 

ULUSBEGI — ulus hokimi. XIII – XVIII asrlarda O‗rta Osiyoda U. o‗z ulusida 

oddiy hukmdor nomidan ish yurgizgan. U. lavozimiga, odatda, xonning qarindosh 

urug‗lari tayinlangan. U. oliy hukmdorning har xil topshiriqlarini bajargan, urush paytida 

safarga hukmdor bilan birga otlangan. 

ULTIMATUM (lot. ultimus - eng oxirgi, so‗nggi) — diplomatik aloqalarni uzish 

yoki boshqa choralar ko‗rish bilan  ogohlantirib, bir davlatning ikkinchi davlatdan 

ko‗rsatilgan muddatda qo‗yilgan shartlarni bajarilishini qat‘iy talab etishi. U. qo‗ygan 

hukumat agar bu talab ko‗rsatilgan muddatda bajarilmasa muayyan choralar ko‗rishini 

bildiradi. Mas., diplomatik munosabatlarning uzulishi, repressiya yoki harbiy 

harakatlarning qo‗llanilishiga olib kelishi mumkin.  

UMUMIY  BOZOR — q. Yevropa Iqtisodiy Hamjamiyati. 

UMUMIY SAYLOV HUQUQI — qonun belgilangan yoshga yetgan barcha 

fuqarolarning davlat hokimiyati organlarini saylashda ishtirok etish huquqi. 

UMUMINSONIY QADRIYATLAR — butun insoniyatning tajribasini 

ifodalovchi va qandaydir farqlanishlar bo‗lishidan qat‘iy nazar barcha odamlar uchun 

mushtarak bo‗lgan dunyoqarashning ideallari yoki axloqiy normalar. 

UMUMINSONIY SIYOSIY ONG — siyosiy ongning eng yuqori va g‗oyat 

murakkab darajasidir. U olam va odamni yaxlit va bir butun holda aks ettiruvchi siyosiy 

ong shaklidir. Bu ong insonning bashariyat, butun olam, o‗zga davlatlar muammolarini 

anglashi, tushunishi va tinchlikni qadrlashi, himoya qilishida namoyon bo‗ladi.  

UMUMLASHMA — bir xillik va doimiylikning umumiy qaydi. U tushuntirishning 

eng oddiy shakli bo‗lib predmetni aniq bilishni talab etadi. Universal, ehtimol qiluvchi 

(mulohaza) va tendensional qonun.   

UMUMXALQ MUHOKAMASI — jamiyat va davlatning eng muhim masalalarini 

umumiy ovoz berishga qo‗yish shakli. q. Referendum. 

UNVON — vakolatli organlar tomonidan belgilanadigan va beriladigan nom. Bu 

alohida shaxsning xizmatlari yoki kasb, xizmat, ilmiy va b. malakalari rasman e‘tirof 

etilganligini tasdiqlaydi. U. belgilash, berish va undan mahrum etish tartiblari, 

shuningdek, U. bilan bog‗liq bo‗lgan huquq va majburiyatlar qonun hamda boshqa 

normativ hujjatlar bilan belgilanadi. O‗zbekiston Respublikasida faxriy, harbiy, ilmiy, 

maxsus professional, sport, akademik U., turli mukofot, konkurs laureatlari U.i va shu 

kabilar bor. Prokuratura organlaridagi prokuror va tergovchilar uchun belgilangan U. 

diplomatiya xodimlari uchun belgilangan U. diplomatiya daraja va martabalari deb 

ataladi. 

UNIVERSAL (lot. universalis - umumiy) — har tomonlama, keng qamrovli, 

ko‗plab maqsadlar uchun yaroqli, turli vazifalarni va funksiyalarni bajara oladigan. 

UNITAR DAVLAT (lot. unitas - yagona) — davlat birliklariga markazlashgan 

boshqaruvning mavjudligi va tarkibida mustaqil davlatlarning yo‗qligi bilan 

belgilanuvchi davlat tuzilishining oddiy ko‗rinishi bo‗lib, u davlat shakllaridan biri 

hisoblanadi. Bunda davlat hududi tarkibida, federatsiyadan farqli ravishda, federativ 

birliklar (shtatlar, yerlar) bo‗lmaydi, balki u ma‘muriy-hududiy birliklar (tumanlar, 

viloyatlar, kantonlar va x.k.)ga bo‗lingan bo‗ladi. Mazkur mustaqil qismlar davlat 

suverenitet alomatlariga ega emas. Bunday davlatda oliy organlarning yagona tizimi 

hamda yagona qonunchilik (Konstitutsiya, fuqarolik, oliy davlat hokimiyati) bo‗ladi. 

Barcha U.d.larga xos bo‗lgan markazlashtirish turli shakllarda va turli darajada namoyon 

bo‗lishi mumkin. Ba‘zi mamlakatlarda mahalliy organlar umuman bo‗lmaydi va 

ma‘muriy-hududiy bo‗linmalar markaziy hokimiyat vakillari tomonidan boshqariladi. 

Boshqa davlatlarda mahalliy organlar tashkil etiladiyu, lekin ular (bevosita yoki 

bilvosita) markaziy hokimiyat nazorati ostida bo‗ladi. Markaziy hokimiyat mahalliy 

organlar ustidan nazoratning qanday turini amalga oshirishiga qarab, U.d.lar 

markazlashgan va markazlashmaganga bo‗linadi. Markazlashgan U.d.da mahalliy 

organlarning markazga bo‗ysunishi markazdan tayinlanadigan mansabdor shaxslar orqali 

amalga oshiriladi. Markazlashmagan U.d.da mahalliy organlar markaziy organlardan 

mustaqil ravishda shakllantiriladi, shuning uchun ular o‗rtasidagi huquqiy munosabatlar 

markazlashmagan asoslarda o‗rnatiladi. U.d.da hudud, konstitutsiya, fuqarolik, oliy 

davlat hokimiyati yagona bo‗ladi. Bir butunni tashkil qiluvchi qismlari davlat maqomiga 

ega bo‗lmaydi. Unitar davlat ma‘muriy – hududiy birliklarining chegaralari markaziy 

organlar tomonidan qabul qilingan qonunlar asosida o‗zgartiriladi. U.d. tarkibida davlat 

belgilari mavjud milliy hududiy tuzilmalar ham bo‗lishi mumkin, mas., muxtor viloyat, 

muxtor respublika. O‗zbekiston — U.d. uning tarkibida davlat tuzilishiga xos belgilari 

mavjud bo‗lgan Qoraqalpog‗iston Respublikasi bor. Umuman, unitar davlat yagona 

konstitutsiyaga, yagona oliy qonunchilik va oliy idora organiga ega markazlashgan 

davlatdir. Unitar davlatlarga Xitoy, Buyuk Britaniya, Ispaniya, Finlandiya, Ukraina, 

Qozog‗iston, Turkmaniston, Qirg‗iston, Fransiya, Italiya kabi mamlakatlar kiradi. Unitar 

davlatda bitta parlament, bitta hukumat, bitta prezident bo‗ladi, davlat odatda bir millatli 

bo‗ladi. 

UNITARIZM — qandaydir federativ birliklar (shtatlar, yerlar va shu kabilar)ning 

davlat tarkibida mavjudligi ko‗zda tutilmagan davlat qurilishining shakli (feodalizmdan 

farqli o‗laroq). Unitar davlat tarkibida alohida muxtor milliy davlat tashkilotlari, 

jumladan, o‗zining ko‗pgina davlatchilik belgilariga ega tashkilotlar bo‗lishi mumkin. 

Mas., O‗zbekiston Respublikasida tarkibida Qoraqalpog‗iston Respublikasining 

mavjudligi. 

UNIYA (lot. unio-yagona birlik, birlashma) — davlatlarning  birlashmalari, yagona 

birlik. Maxsus u. – ikki monarxist davlatning bir monarx qo‗l ostida birlashishi bo‗lib, 

bunda har bir davlat o‗z hokimiyat va idora etuvchi organlarini saqlab qoladi. Xalqaro u.- 

iqtisodiy-ijtimoiy sohadagi ixtisoslashtirilgan doimiy xalqaro tashkilot.  

UOLL-STRIT  (ing. Wall Street) — Nyu-Yorkdagi ko‗cha, unda eng katta banklar, 

fond birjalari va sanoat monopoliyalarining idoralari joylashgan. ―U.-s.‖ nomi 

AQSHning  moliya-sanoat monopolistik birlashmalarining turdosh nomi bo‗lib qolgan. 

URBANIZATSIYA (fr. urbanisation, ing. urbanization, lot. urbanus - shaharga 

mansub, urbs - shahar) — jamiyat hayotida shaharlar rolining ortib borishi; ishlab 

chiqaruvchi kuchlarning joylashuvi, aholining ijtimoiy, demografik tarkibi, turmush tarzi 

va madaniyatidagi o‗zgarishlar bilan bog‗liq. U. tarixiy rivojlanish asosida shakllangan 

jamiyat bosqichlari va hududiy mehnat taqsimoti natijasida sodir bo‗lgan ko‗p qirrali 

geografik, ijtimoiy-iqtisodiy va demografik jarayondir. U.ning torroq doiradagi 

demografik statistik tushunchasi dunyoda, alohida hududlarda, mamlakatlarda 

shaharlarning (ayniqsa, katta shaharlarning) va shahar aholisi salmog‗ining ko‗payib 

borishini anglatadi. U.jarayonining rivojlanishi shaharlarning o‗sishi va shahar 

aholisining shakllanishi, shahar aholisining tabiiy o‗sishi, shahar atrofi hududlarining 

ma‘muriy jihatdan shaharga qo‗shilib borishi, qishloq aholi manzilgohlarining shahar 

maqomini olishi bilan bog‗liqdir. 

URUSH — ijtimoiy guruhlar, millat (xalq)lar, davlatlar o‗rtasidagi nizolarning 

kuch, odatda, qurolli kuchlar yordamida hal qilinishi. U.da asosiy va hal qiluvchi vosita 

sifatida qurolli kuchlardan, shuningdek, kurashishning iqtisodiy, siyosiy, g‗oyaviy va b. 

vositalaridan foydalaniladi. U.lar davlatlar olib boradigan ichki va tashqi siyosat 

natijasidir. U. kelib chiqishining omillari turlicha bo‗lib, bu omillar U.ning xususiyati va 

sodir bo‗lgan davriga bog‗liq. Har qanday turli to‗qnashuvni U. deb bo‗lmaydi. U. 

oldindan tayyorgarlik ko‗rilgan, muayyan maqsad yo‗lida olib boriladigan harbiy 

harakatlardir. U. holati davlatlar o‗rtasida qurolli to‗qnashuvsiz ham mavjud bo‗lishi 

mumkin. Mas., ikki davlat o‗rtasida U. harakatlari to‗xtatilgandan keyin ular o‗zaro sulh 

tuzishmasa, U. holati davom etaveradi. Biroq, endi ular o‗rtasida qurolli to‗qnashuvlar 

yuz berishi shart emas. U.larni quyidagicha tasniflash mumkin: jahon U.lari; mahalliy U., 

fuqarolar Ui; milliy ozodlik U.lari. Jahon U.lari dunyoda yetakchilik da‘vosini qiladigan 

davlatlarni qamrab oladigan katta harbiy kuchlarning qurolli to‗qnashuvidir. Mahalliy 

U.lar, asosan, ikki yoki bir necha mamlakatlar o‗rtasida olib boriladigan U.lardir. Bunday 

urushlarning kelib chiqishi ham tomonlarning olib boradigan siyosati va uning 

natijalariga bog‗liq. Milliy ozodlik U.lari mamlakatni mustamlakachilik zulmidan ozod 

bo‗lishi uchun olib borilgan. Tarixda U.lar dunyo siyosiy xaritasining qayta 

shakllanishiga, chegaralarni qaytadan belgilanishiga sababchi bo‗lgan. U.lar tufayli ko‗p 

davlatlar o‗zini saqlab qolmay, imperiyalarga qo‗shilib ketgan. U.lar ayrim davlatlarning 

parchalanishi, bo‗linishiga olib kelib, ularni parokanda ahvolga solib qo‗ygan. 

URUSH FALSAFASI — tadqiqotchi va olimlarning urush to‘g‘risidagi qarshlari 

va ta‘limotlari tushuniladi. Mas., K.Fon Klauzivetsning aytishicha, urush siyosatning 

boshqa vositalarining davomi hisoblanadi. Unga ko‗ra, urush siyosatni tinchlikka 

eltuvchi vosita sifatida inkor qilmaydi;  G.Gegelning fikriga ko‗ra, urush insoniyatning 

tarixi hisoblanadi. Chunki deb yozadi Gegel: ―Boshqa mavjudotlarning hayoti instinktiv 

kurashlardan iborat. Lekin inson bunday emas., u nafaqat o‗zining biologik ehtiyojlarini 

qondirishni xohlaydi, balki uni kimdir tan olishini va unga bo‗yso‗nishini  ham xohlaydi 

 URF-ODAT VA RASM-RUSMLAR — kishilar turmushiga singib ketgan, doim 

takrorlanib turadigan hatti-harakat, ko‗pchilik tomonidan qabul qilingan xulq-atvor 

qoidalari va ko‗nikmalar. 

USTAV (rus.) — muayyan munosabat doirasidagi faoliyat yoki biror davlat organi, 

korxona, tashkilot va h.k.ning tuzilishi, vazifasini yo‗naltirib turadigan asosiy qonun-

qoidalar majmui (mas., siyosiy partiya, kasaba uyushmasi U.lari va h.k.). U. yuridik 

shaxslarning asosiy ta‘sis hujjati hisoblanadi. Yuridik shaxs o‗z U.i asosida ish olib 

boradi. U. yuridik shaxs muassislari tomonidan tasdiqlanadi va davlat ro‗yxatidan 

o‗tkaziladi. U.da yuridik shaxsning nomi, uning joylashgan yeri, pochta manzili, yuridik 

shaxs faoliyatini boshqarish tartibi belgilab qo‗yilishi, shuningdek, ularda tegishli turdagi 

yuridik shaxslar to‗g‗risida qonunda nazarda tutilgan boshqa ma‘lumotlar bo‗lishi kerak. 

U.da yuridik shaxs faoliyatining sohasi va maqsadlari belgilab quyilgan bo‗lishi lozim. 

Ayrim hollarda xalqaro shartnomalar ham U. deb atalashi mumkin (mas., BMT Ustavi). 

UTILITAR RESURSLAR — hokimiyatning asosini tashkil etuvchi vositalardan 

biri. Bu kishilarning kundalik ehtiyojlari va talablarini qondirish bilan bog‗liq bo‗lgan 

moddiy va boshqa ijtimoiy vositalardir. Bu vositalardan kishilarni rag‗batlantirish uchun 

ham, jazolash uchun ham foydalaniladi. 

UTILITARIZM (lot. utilitas - foyda, manfaat) — barcha hodisalarini ularning 

faqat foyda keltirishi, muayyan maqsadga erishish uchun vosita bo‗lib xizmat qilish 

imkoniyati nuqtai nazaridan baholash prinsipi; Fanlarda foyda, samaralilikning bosh 

tamoyil ekanligidan kelib chiqadigan yo‗nalish; Inson faoliyatining asosida foydaga 

erishish, oqillik yotishini asoslovchi nazariyalar. Asoschisi U.Bentam. 

UTOPIYA (yun. utopia - yo‗q joy, xayoliy joy, boshqa taxminlarga ko‗ra, eutopia - 

farovon joy) — ilmiy asoslab berilmagan ideal ijtimoiy tuzum tasviri; ilmiy fantastika 

janri; ijtimoiy katta o‗zgarishlarning noreal rejalari aks etgan barcha asarlarning atalishi. 

―U.‖ termini T.Morning ―Utopiya‖ asari nomidan olingan. Bu tushuncha keyinchalik 

adolatli ijtimoiy tuzum timsoli - bir xayoliy mamlakat tavsifi sifatida qo‗llaniladigan 

bo‗ldi. 

UYUSHGAN GURUHLAR — manfaatli guruhlarning tuzilish prinsiplari bo‗yicha 

bo‗lingan turlaridan biri. Yuqori darajadagi ixtisoslik va tashkilotlarga (mas., kasaba 

uyushmalari, tadbirkorlarning birlashmalari, etnik assotsiatsilar va boshqalar) egadirlar. 

Bu guruhlarga quyidagi belgilar xosdir: a) formal tashkiliy birlik, birlashmaning 

ixtiyoriyligi tashkilotning faoliyatida o‗z a‘zolari bilan birgalikda ishlab chiqarilgan 

maxsus hujjatlar, nizomlarga amal qilish; b) ularning oldindan aniq maqsadni ko‗zlab 

tuzilganligi; v) tarkibi va tuzilishining, a‘zolar o‗rtasidagi aloqalarning barqarorligi. 

Uyushgan tashkilotlarning ish olib borishi ularning qonun ta‘sirida bo‗lishini taqozo 

etadi.  Bu uyushgan tashkilotlarning ro‗yxatdan o‗tishida, ularning faoliyati ustidan 

davlat organlarining nazoratini amalga oshirish mumkinligida o‗z ifodasini topadi.  

UYUSHMAGAN GURUHLAR — manfaatli guruhlarning tuzilish prinsiplari 

bo‗yicha bo‗lingan turlaridan biri. U.g. aniq tashkiliy tuzilmaga ega bo‗lmagan norasmiy 

guruhlardir. Bu turdagi manfaatli guruhlar xilma - xil ijtimoiy harakatlar misol bo‗ladi. 

Ular na nizomlarga, na tuzilmaga, na a‘zolikka, na aniq, miqdoriy chegaralarga ega. Bu 

guruhlarda yuzlab, minglab va undan ham ko‗prok kishilar ishtirok etadilar. Guruh 

ishtirokchilari o‗rtasidagi aloqa g‗oyaviy xarakterda bo‗ladi, ammo uyushgan 

tashkilotlardan farqli o‗laroq bilan to‗ldirib, boyitilib borimaydi. Uning tashkiliy shakllari 

epizodlik xarakterga ega. Bu mitinglar, namoyishlar, turli xil murojatnomalardir. 

V 
VA‟Z — islomda asosan yaxshilik va ezgulikka chaqiruvchi da‘vat. V.ibrat 

mazmunida ham ishlatiladi. V. aytuvchilar, bu borada mutaxassis bo‗lgan shaxslar ―voiz‖ 

deb yuritiladi. Islomdagi ilk voizlardan biri Hasan al-Basriy bo‗lgan. U garchi arab 

bo‗lmasada, arab nutqining mashhur ustozlariga aylangan. Odamlarning yuziga qarab 

fikrini, kayfiyatini sezib olar va buni V. vaqtida nazardan qochirmasdi. Islomda 

tajovuzkorlikka da‘vat etib, yomonlikni tashviqot qiluvchi chaqiriqlar V. hisoblanmaydi. 

VAHHOBIYLIK — islom dinining sunniylik yo‗nalishi hanbaliya mazhabidagi 

oqim. Arabiston yarim orolining markaziy qismi (Najd)da XVIII asr o‗rtalarida paydo 

bo‗lgan. Muhammad ibn Abdulvahhob (1703-1792) asos solgan (nomi shundan olingan). 

Ibn Abdulvahhob aqoidda ilohiyotchilar Ibn Taymiya (1263-1328) va Ibn Kasiyrga 

ergashdi. Ibn Abdulvahhob diniy targ‗ibotni taxminan 1730-yilda boshlagan, o‗z 

otasining vafotidan so‗ng uni faollashtirgan, chunki ota-o‗g‗il o‗rtasida da‘vatning uslubi 

xususida ixtilof bo‗lgan. Turk tilidagi tadqiqotlarda Ibn Abdulvahhob uzoq yillar ingliz 

josusi bilan hamkorlik qilgani haqida dalillar mavjud. V. tarafdorlari fikricha, faqat Alloh 

ma‘bud va islomning manbai Qur‘on va Sunnadir. Muqaddas joylarni ziyorat qilish, aziz-

avliyolardan duolarda shafoat-yordam tilash shirk hisoblanadi. Musiqa, qo‗shiq va 

umuman ma‘naviy taraqqiyotning boshqa ko‗p ko‗rinishlari bid‘at (keyin kirib kelgan 

yangilik) sanaladi. Vahhobiylarning ibodatlari ham tarixan shakllangan hanafiya mazhabi 

qoidalaridan ajralib turadi. Vahhobiylar dinni ―tozalash‖ga, Muhammad (s.a.v.) davridagi 

asl holiga keltirish iddaosi bilan harakat qiladi. V.da g‗ayridinlarga, ―ilk islom 

ahkomlaridan chekingan‖ musulmonlarga qarshi kurash alohida o‗rin tutadi. Ularning 

da‘vatini qabul qilmaganlarning barchasi go‗yo kofirdir. Dastlabki vahhobiylar imon 

masalasida o‗ta mutaassiblik, siyosiy raqiblar bilan kurashda esa oshkora ekstremizm 

bilan ajralib turgan. V. ta‘limoti o‗sha paytdayoq norozilik tug‗dirgan. Ibn 

Abdulvahhobni hatto o‗zi tug‗ilgan joy — Uyaynadan quvib chiqarishgan. Ammo bu 

ta‘limot Arabiston yarim orolining markaziy qismida o‗sha davrdagi mavjud muhit uchun 

qo‗l kelgan. Zero bu yerda bir necha mayda sulolalar tomonidan boshqarilgan amirliklar 

o‗zaro doimo nizolashib kelardilar. Shunday sulolalardan biri - saudiylar taxminan 4 

asrdan beri ad-Dariyani o‗zlariga markaz qilib olib, atrofdagi amirliklarni birlashtirishga 

harakat qilardilar. Amir Muhammad ibn Saud (1725-1765) bu ishda V. ta‘limotidan 

foydalandi. Muhammad ibn Saud va uning o‗g‗li Abdulaziz ibn Muhammad (1765-1803) 

vahhobiylar bayrog‗i ostida yarim orolning katta qismini kuch bilan egallab, birinchi 

saudiylar davlatini barpo qildilar. Ammo bu davlat XIX asr boshida misrliklar istilosi 

natijasida quladi. Ayni vaqtda V. Arabiston ya. o.dan tashqarida — Hindiston, 

Indoneziya, Sharqiy va Shimoliy Afrikada yoyila boshladi. Ikkinchi Saudiylar davlati 

qisqa muddat (1843-65) hukm surdi. Va, nihoyat, XX asr boshida Abdulaziz ibn 

Abdurahmon (1880- 1953) oxirgi bor Saudiylar davlatini tiklash uchun boshlangan 

harakatga rahbarlik qildi va hozirgi Saudiya Arabistoniga asos soldi. V. dastlab usmonli 

turklarning rasmiy mazhabi — hanafiyaga qarshi kurashgan bo‗lsa, keyinchalik umuman 

xatarli, reaksion diniy-siyosiy oqimga aylandi. Vahhobiylar, odatda, terror yoki davlat 

to‗ntarishi yo‗li bilan hokimiyat tepasiga kelishga intiladilar. XIX asrning 70-yillarida 

Hindiston vahhobiylari Kalkutta bosh sudyasi Normanni o‗ldirish bilan ―shuhrat‖ 

qozondilar. 1979-yil noyabr oyida saudiyalik vahhobiychi Juhayman al-O‗taybiy guruhi 

musulmonlarning eng muqaddas makoni — Makkai Mukarrama shahardagi ―Masjid al-

Harom‖ni bosib oldi. Masjidni egallagach, bu yerga kelishi kutilgan podshoh Xolidni 

bandilikka olish, oralarida bo‗lgan ―Mahdiy‖ rahbarligida umumxalq qo‗zg‗olonini 

ko‗tarish, dastlab Saudiya Arabistoni, so‗ng boshqa mamlakatlarda ham ―haqiqiy‖ islom 

g‗alabasiga erishish rejalashtirilgan edi. Saudiya hukumati fransuz jandarmeriyasining 

mutaxassislari yordamida ikki haftadan ortiq muddatda bu harakatni bostirdi. Rasmiy 

ma‘lumotlarga ko‗ra, vahhobiylardan 117 kishi o‗ldirildi va 143 kishi hibsga olindi, ayni 

vaktda hukumat kuchlaridan 127 kishi halok bo‗ldi va 451 kishi yaralandi. V. muayyan 

ko‗rinishda O‗zbekistonda ham paydo bo‗ldi. Kommunistik mafkura barbod bo‗lgach, 

yuzaga kelgan g‗oyaviy bo‗shliqni to‗ldirishga harakat qilgan vahhobiylar yosh avlodni 

yo‗ldan urishga, har qanday vositani ishga solib, o‗zlari uchun ijtimoiy muhit yaratishga 

urindilar. Jamiyatda beqarorlikni vujudga keltirish maqsadida 1997-yil oxirida 

Namangan shahrida vahshiyona qotilliklar sodir etishgacha borib yetdilar. O‗zbekiston 

hukumatining izchil siyosati V. ko‗rinishidagi diniy ekstremizm va aqidaparastlik 

yoyilishining oldini oldi. 

VAKIL (ar.) — 1) biror kishi, muassasa, tashkilotlarning nomidan ish ko‗ruvchi, 

uning manfaatlarini ko‗zlovchi va himoya qiluvchi shaxs. Vakillik – siyosiy tamoyil. 

Unda inson yoki guruh bir qancha odamlar nomidan faoliyat yuritadi. ―Vakil‖ 

tushunchasi juda ko‗p ma‘nolarda ishlatiladi. Mas., muayyan bir shaxs to‗g‗risida o‗z 

millati, kasbi, ijtimoiy guruhi va h.ning ―tipik vakili‖ biror mamlakat vakili, davlat 

rahbari vakili, u yoki by savdo kompaniyasining vakili deyiladi. Siyosiy so‗zlashuvda 

―vakil‖, ―vakolatlilik‖ deyilganda biror guruh, partiyalarning muayyan bir shaxsga, 

tashkilotga, idoraga o‗z manfaatlarini hokimiyat tarkibida himoya qilish uchun 

vakolatlarning berilishi nazarda tutiladi. Alohida olingan har bir individ davlat 

boshqaruvida bevosita ishtirok eta olmaganligi tufayli, aholining turli qatlamlari 

manfaatlarini muayyan vakolat va huquq berilgan mahsus vakillar himoya qilishi 

mumkin. Saylangan vakillar xalq manfaatlarini xalqning o‗zidan ko‗ra yahshiroq amalga 

oshirishi va himoya qilishi ehtimol qilingan. Vakolatlilikning qanchalik yuqori 

ahamiyatga molik bo‗lganligini, mas., D.Medison respublika boshqaruvini vakolatlilik 

bilan bir narsa, deb baholaganida ko‗ramiz. 2) Diplomatik daraja. 

VAKILLIK — bir shaxsning boshqa shaxs nomidan yuridik harakatlarni amalga 

oshirishi. V. asosan bir shaxs (vakil)ning vakolat bo‗yicha tuzgan bitimi; vakolat 

beruvchiga nisbatan fuqarolik huquq va majburiyatlarini bevosita vujudga keltiradi, 

o‗zgartiradi va bekor qiladi. Mazkur vakolat ishonchnoma, qonun, sud qarori yoki vakil 

qilingan davlat organining hujjatiga asoslangan bo‗lishi kerak. Fuqarolar fuqarolarga, 

yuridik shaxslarga V. qilishlari mumkin. Yuridik shaxs faqat o‗z ustavida ko‗zda tutilgan 

hollardagina yoki faoliyat xarakteriga muvofiq bo‗lgandagina fuqarolar yoki yuridik 

shaxslarning vakili bo‗lishi, muomalaga layoqatli shaxslar o‗zlari tanlagan vakillar orqali 

bitim tuzishlari mumkin. Bitim o‗z xarakteriga ko‗ra faqat shaxsan tuzilishi mumkin 

bo‗lgan hollar, shuningdek qonunda ko‗rsatilgan hollar bundan mustasno. Muomalaga 

layoqatsiz fuqarolar nomidan bitimni ularning ota-onalari, farzandlikka oluvchilari va 

vasiylari tuzadi. 

VAKILLIK DEMOKRATIYASI — 1) saylanadigan vakillik davlat hokimiyati 

yoki mahalliy o‗zini o‗zi boshqarish organlari hamda davlat yoki mahalliy o‗zini o‗zi 

boshqarish organlariga saylanadigan mansabdor shaxslar tizimining mavjudligi. Ya‘ni, 

bu yerda so‗z aholining bir qismi yoki tegishli hudud butun aholisining vakillaridan 

(deputat, prezident, gubernator, munitsipal tuzilmaning rahbari) iborat organlar haqida 

boradi. Ko‗pgina tadqiqotchilar V.d. ni faqat vakillik muassasalari (parlament, deputatlar 

yig‗ilishi va boshqalar) bilan bog‗liqlini ta‘kidlaydilar. Mamlakat aholisi o‗zlarining 

manfaatini ifodalaydigan yana boshqa mansabdor shaxslarni ham saylaydilar. Vakillik 

organlari ham mansabdor shaxslar ham o‗zlarining maxsus belgilangan funksiyalarini 

bajarish uchun saylanishlari va ularni qaytarilishlariga haqqi yo‗qligi boshqa masaladir. 

2) Saylangan shaxslar bilan saylovchilar o‗rtasidagi aloqa va o‗zaro munosabatlarni 

ifodalovchi demokratik institutlarning tizimi. Deputatlar mansabdor shaxslarning aholi 

bilan doimiy ravishda uchrashuvlar o‗tkazishi, ularda o‗zlarining faoliyati va tegishli 

vakillik organi, ijro etuvchi apparat tomonidan amalga oshirilayotgan tadbirlar bo‗yicha 

tushuntirishlar berishidir. Bu deputatlar va mansabdor shaxslarning siyosiy partiyalar, 

harakatlar bilan aloqada bo‗lishi, jamoatchilikka tayanishi va hokazolardir. 

VAKILLIK ORGANI — aholi tomonidan saylanadigan deputat (vakil)lardan 

iborat davlat hokimiyati yoki mahalliy o‗z-o‗z boshqarish hay‘at organlarining 

umumlashtirilgan va qadimdan qabul qilingan nomi. Ushbu organ aholi manfaatlarini 

ko‗zlab, (ifodalab) o‗z vakolatlariga taalluqli masalalarni hal etadi. 

VAKILLIK TIZIMI — jamiyatdagi ijtimoiy qatlamlarning manfaaatlarini davlat 

boshqaruvi mexanizmlarini jalb qilish orqali hal qilishga qaratilgan maxsus siyosiy 

institutlar tizimi (siyosiy partiyalar, harakatlar v.h.).  

VAKOLAT — davlat organi, mahalliy hokimiyat organi, mansabdor shaxsning, 

ijtimoiy munosabatni boshqa qatnashchilarining normativ huquqiy hujjatda belgilangan 

huquq va majburiyatlari. V. ishonchnoma, qonun, sud qarori yoki ma‘muriy akt (hujjat) 

asosida yuzaga keladi. Qoida tariqasida, vakil o‗z V.ini V. beruvchining huquq va 

qonuniy manfaatlarini ko‗zlab, amalga oshirishga majbur. Vakil V. beruvchi shaxs 

nomidan shaxsan o‗z foydasiga har xil bitimlar tuza olmaydi (tijorat vakilligi bundan 

mustasno). Vakil amaldagi qonunchilik va V. beruvchining topshiriqlariga binoan ish 

ko‗radi. Vakil V.siz yoki V. doirasidan chetga chiqib, harakat qilgan taqdirda, bunday 

harakat V. beruvchi uchun hech qanday huquqiy oqibat tug‗dirmaydi, ammo bu harakat 

V. beruvchi tomonidan ma‘qullansa, bu hol uning uchun muayyan huquqiy oqibat 

tug‗diradi. V.ni vujudga keltiruvchi asoslarga ko‗ra, vakillik ikki turga bo‗linadi: 1) 

qonun bo‗yicha vakillik; bunda vakillik va V. me‘yoriy hujjatlar bilan belgilanadi; u 

muomalaga layoqatsiz shaxs (yosh bolalar, akli zaif va ruhiy kasal)larning manfaatlarini 

ko‗zlab amalga oshiriladi; 2) shartnomaviy vakillik; bunda vakil va uning V.i vakil 

qiluvchining erki bilan yuzaga keladi. 

VAKOLATXONA — 1) Diplomatik vakillik. 2) Ishonchnoma 

VALIAHD (ar. toju taxt merosxo‗ri, voris) — podshoh yoki xonning tiriklik 

chog‗ida o‗z xohishi yoxud kasalligi tufayli o‗z o‗rniga tayin qilgan shaxs. V. uning 

o‗g‗li yoki boshqa bir kishi ham bo‗lishi mumkin. V. podshoh yoki xonning qaroridan 

keyin maxsus davlat kengashida (unda sayyidlar, nufuzli amir va mansabdorlar, podshoh 

yoki xonning balog‗atga yetgan yaqin qarindoshlari qatnashgan) tasdiqlangan. 

Chingizxon va Amir Temur zamonida V. tayinlashda ularning yoshiga emas., balki 

davlatni boshqara olish qobiliyatiga e‘tibor berilgan. Mas., Amir Temur ham o‗g‗illari 

Mironshoh va Shohruxni emas., balki nabirasi Muhammad Sultonni, u vafot etgach, 

Mirzo Jahongirning o‗g‗li Pirmuhammadni V. qilib tayinlagan edi. Shayboniylar va 

ashtarxoniylar zamonida xon xonadoniga mansub yoshi ulug‗ kishilargina V.likka 

tayinlangan. 

VALIDLIK — respondentdan olingan axborotni verifikatsiya ma‘lumotlari bilan 

qiyoslash. Validlik o‗lchov haqiqiyligi mezonidir.  

VALIY  (ar. hukumdor) — o‗rta asrlarda viloyat, o‗lka hukumdori, noib. Podshoh 

tomonidan tayinlanib, o‗zlariga topshirilgan o‗lkada cheksiz hokimiyatga ega bo‗lgan.  

VALYUTA  (it. valuta, lot. valere - qadrlanmoq, qiymat) — 1) mamlakatning pul 

birligi va uning turi (oltin, kumush, qog‗oz); 2) chet mamlakatlarning xalqaro 

muomalada qo‗llanuvchi pullari, shuningdek shu mamlakatlarning pul birligida 

ifodalangan va xalqaro hisob-kitoblarda foydalaniladigan kredit va to‗lov hujjatlari 

(veksellar, cheklar, banknotlar va b.). 

VALYUTA CHEKLASHLARI — davlat tomonidan chet el valyutasi hamda 

valyuta boyliklari bilan bog‗liq muomalalarda muayyan cheklashlarning joriy qilinishi. 

V.ch.ning odatdagi ko‗rinishi milliy valyutani chet el valyutasiga ayirboshlash. chet el 

valyutasini mamlakat hududiga olib kirish va olib chiqib ketish, banklarning valyuta 

operatsiyalari, banklarning vakillik hisob raqamlariga limitlar joriy etish kabilarda 

namoyon bo‗ladi. V.ch. tadbirlari chet mamlakatlarga oltin va qimmatbaho qog‗ozlar 

chiqarishni cheklash ko‗rinishida amal qilib, mamlakat valyuta siyosatining xarakterli 

belgilaridan biri hisoblanadi hamda u to‗lov balansining passivligi, oltin va b. valyuta 

rezervlarining kamayib ketganligi bilan bog‗liq. Dastlab V.ch. ba‘zi davlatlarda (Yevropa 

davlatlari) birinchi jahon urushi davrida joriy etilgan va 1929 – 1933-yillardagi jahon 

iqtisodiy tangligi davrida, ayniqsa keng tus oldi. Ikkinchi jahon urushidan keyingi 

yillarda faqat AQSH, Kanada, Shveysariya va Lotin Amerikasining bir necha 

davlatlaridagina valyuta muomalalari cheklanmagan edi. Hozirgi vaqtda deyarli barcha 

rivojlangan mamlakatlarda V.ch. mutlaq olib tashlangan, V.ch. amal qilayotganlarida esa 

uning zaif ko‗rinishi qolgan, xolos. Mas., Buyuk Britaniyada V.ch. 1979-yildan buyon 

mutlaqo yo‗q. Hozirgi paytda Xalqaro valyuta fondiga a‘zo 60 dan ortiq mamlakatlardagi 

ko‗pgina operatsiyalarda V.ch. umuman qo‗llanilmaydi. 1992-yilda Yevropa Ittifoqiga 

a‘zo mamlakatlar valyuta integratsiyasini takomillashtirish yo‗nalishidagi kapitallar 

harakatida cheklovlar butunlay bekor qilindi. Hozirigi O‗zbekistonda ham valyuta 

muomalalarini tartibga solishda xorijiy valyutani olib kirish, almashtirish, valyuta 

muomalalari va b.da qisman V.ch. joriy qilingan. 

VALYUTA INQIROZI — valyuta kursining keskin tebranishlarida, to‗lov 

balanslarining muvozanati buzilganda, ssuda kapitalining joylashtirilishida namoyon 

bo‗luvchi valyuta sohasida kelishmovchiliklarning keskinlashuvi; bunda valyuta kursi 

davlatning devalvatsiya va revalvatsiya shaklida aralashuvining kuchayishi oqibatida, 

valyuta chegirmalarining kiritilishi, umum qat‘iy iqtisodiy xarakterdagi tadbirlarning 

o‗tkazilishi kabilar bilan birga sodir bo‗ladi. 

VALYUTA ITTIFOQI — ikki yoki undan ortiq mamlakatlar hududida yagona 

valyutaning joriy etilishi. Mas., Yevropa Ittofoqi davlatlai tomonidan V.i. kelishilgan 

bo‘lib, 2001 yildan Ittifoq hududida ―Yevro‖ valyutasi joriy etilgan. 

VALYUTA KURSI — bir mamlakat pul birligining boshqa mamlakat pul birligida 

ifodalangan narxi. V.k.ning qat‘iy qayd etilgan va o‗zgarib turadigan (valyuta bozorida u 

yoki bu valyutaga talab yoki taklifga qarab) turlari mavjud. V.k. mamlakatlar 

valyutasining xarid kobiliyati, shuningdek xalqaro to‗lov vositalari (mas. SDR, evro) 

bilan o‗zaro munosabat va b. omillar (tovarlar narxini milliy valyutada taqqoslash) 

asosida belgilanadi. Ularning xarid qobiliyatining o‗zgarishi bilan (inflyasiya darajasi, 

to‗lov balanslari holati, turli mamlakatlarda turlicha foiz stavkalarining o‗rnatilishi, jahon 

valyuta bozoriaya mazkur valyutaga ishonch darajasi, shuningdek boshka siyosiy 

sabablar ta‘sirida) V.k. ham o‗zgarib turadi. Markaziy emissiya banki belgilaydigan 

rasmiy V.k.ni hukumat belgilaydigan yoki valyuta bozorida vujudga keladigan erkin 

V.k.dan farqlamoq kerak. Bundan tashqari V.k. milliy pul birligining boshqa davlat 

valyutasi yoki xalqaro hamda mintaqaviy valyutalar bilan o‗zaro rasmiy o‗rnatilgan 

munosabatlar bo‗yicha (―suzib yuruvchi‖, ―sirg‗aluvchan‖ kurs) belgilanishi ham 

mumkin (Yevropa valyuta ittifoqida kurslarning tebranishi + 2,25 % doirasida 

chegaralangan). Valyuta savdosi amaliyotida valyuta yuqoriroq kurs bo‗yicha sotiladi 

(sotuvchi kursi), xarid qilishda esa pastroq (xaridor kursi) kursdan foydalaniladi. V.k. 

ikki darajasi o‗rtasidagi farqdan (marja) bankning valyuta savdosidan oladigan daromadi 

kelib chiqadi. V.k.ni rasmiy ko‗tarish (revalvatsiya) mamlakatni kapitalni chetga 

chikarishdan manfaatdor qiladi, importni qulaylashtiradi, chunki chet el valyutasini 

arzonroq xarid qilishga imkoniyat tug‗iladi. V.k.ni rasmiy pasaytirish (devalvatsiya) 

mamlakat savdo va to‗lov balansining keskin yomonlashuvi, valyuta rezervining holdan 

toyishi bilan bog‗liq holda yuzaga keladi. Chet el valyutasi kursining birjadagi maxsus 

idora tomonidan belgilanishi va maxsus byulletenlarda nashr etilishi valyuta kotirovkasi 

deyiladi. Bunday byulleten ma‘lumotlari matbuotda ham chop etib boriladi. O‗zbekistan 

Respublikasi Markaziy banki davriy ravishda har haftada buxgalteriya hisobi va bojxona 

to‗lovlari uchun pul massasi va inflyasiya dinamikasini hisobga olgan holda xorijiy 

valyutalarning so‗mga nisbatan kurslarini matbuotda e‘lon qilib boradi. 

VALYUTA RESURSLARI — konvertatsiya qilinadigan xorijiy valyuta va uning 

kelish manbalari zaxiralari. 

VALYUTA SIYOSATI — davlatning mamlakat ichida va undan tashqarida 

valyutaga, valyuta kursita, valyuta operatsiyalariga ta‘sir ko‗rsatish chora-tadbirlari; 

davlat iqtisodiy siyosatining va tashqi iqtisodiy faoliyatiningtarkibiy qismi. V.s.ning 

asosiy dastaklari - valyuta intervensiyasi, valyuta cheklashlari, valyuta subsidiyasi, 

valyuta pariteti, valyuta rezervlari, devalvatsiya, revalvatsiya va b.dan tashkil topadi. 

Mamlakatda V.s.ni hukumat, markaziy bank, markaziy moliya muassasalari amalga 

oshiradi. Jahon miqyosida V.s.ni xalqaro valyuta - moliya tashkilotlari (Xalqaro valyuta 

fondi, xalqaro banklar) olib boradi. Uni amalga oshirish davriga ko‗ra, joriy V.s. va uzoq 

muddatli V.s. kabi kurinishlari bor. Joriy V.s.da valyuta bozori holati o‗zgarishlari 

(kon‘yukturasi), deviz va diskont siyosati, valyuta zaxiralari yordamida tartibga solinadi 

va bu siyosat to‗lov balansi tengligini ta‘minlashga xizmat qiladi. Uzoq muddatli V.s. 

valyuta mexanizmi, valyutalar kursi va pariteti, xalqaro hisob-kitoblar tartibini 

o‗zgartirish maqsadlarini ko‗zlaydi. 

VALYUTA ZAXIRALARI (ing. reserve currency – rus. valyutnыe rezervы) — 

kutilmagan vaziyatlar holatiga, shuningdek,, foyda olish va valyuta bozorlarini tartibga 

solish hamda boshqarish uchun xalqaro hisob-kitoblar qilish uchun mo‗ljallangan valyuta 

zaxiralari. Markaziy bankda va davlatning moliyaviy organlarida yoki xalqaro valyuta 

kredit tashkilotlarida xorijiy valyutaning rasmiy zaxiralari.  

VALYUTANING  KONVERTABILLIGI — valyutaning har qanday mamlakatda 

to‗lov vositasi vazifasini bajara olish xususiyati. Hozirgi vaqtda dunyoning o‗ta 

rivojlangan mamlakatlari (AQSH, Kanada, Yaponiya va Yevropa Ittifoqi) to‗liq 

konvertatsiya bo‗ladigan valyutaga ega. 

VANDALIZM (lot. vandali - qadimgi Sharqiy german qabilalaridan birining nomi) 

— moddiy va madaniy boyliklarni o‗ylamay-netmay shafqatsizlarcha yo‗q qilib tashlash. 

V. tushunchasi 455-yilda german qabilalari Rimni talon-taroj qilib, ko‗plab antik 

madaniyat obidalarini vayron etganligi tarixiga borib taqaladi. Keyinchalik u johillik, 

madaniyatsizlik ma‘nolarida ham keng qo‗llanila boshlagan. 

VAQTLI HUKUMAT — mamlakatda vaqtincha amaldagi boshqaruvni amalga 

oririb turuvchi Muvaqqat hukumat.  

VARAQA — ijtimoiy-siyosiy tashviqot vositalaridan biri. V.lar dastlab qo‗lda 

yozilgan, keyinchalik bosma usulidan foydalanib tayyorlangan. Ular muayyan bir 

maqsadni ko‗zlab chiqarilgan. Mas., II jahon urushi yillarida fashizmga qarshi 

targ‗ibotda V. keng qo‗llangan. Keyingi yillarda V.dan saylov oldi tadbirlarida, bozor 

iqtisodiyoti sharoitida reklama sifatida foydalaniladi. V.lar odamlar gavjum joylarda — 

metro va b. shahar transporti bekatlarida, bozorlarda tarqatiladi. Gazeta va jurnallar, 

radio, televideniya va b. axborot vositalari keng ommalashganligi bois ijtimoiy-siyosiy 

maqsaddagi V.larga ehtiyoj tobora kamaymoqda. 

VARNALAR (sanskritcha, sifat, rang) — qadimgi Hindistondagi to‗rt asosiy 

tabaqa. Jamiyatda brahman va kshatri tabaqalari yuqori mavqeni egallashgan. 

Mehnatkash xalq vayshilar va shudrlar V.ga mansub bo‗lib, ularning mavqei pastroq 

hisoblangan. V.ga mansub bo‗lmaganlar aholining eng quyi, xo‗rlangan, huquqsiz 

qismini tashkil etgan. 

VARSHAVA SHARTNOMASI TASHKILOTI — sobiq sotsialistik lager 

davlatlari - Albaniya, Bolgariya, Vengriya, Germaniya Demokratik Respublikasi, 

Ruminiya, SSSR va Chexoslavakiya, Polsha o‗rtasida 1955-yil 14-mayda Varshavada 

Shimoliy Atlantika harbiy bloki (NATO)ga qarshi tuzilgan harbiy ittifoq. V.sh.t. o‗z 

ustavida BMT Ustavining 51-moddasiga muvofiq, yakka va jamoa bo‗lib, o‗z-o‗zini 

himoya etish to‗g‗risidagi qoidaga asoslanib, V.sh.t.ga a‘zo davlatlar o‗rtasida do‗stlik, 

hamkorlik va o‗zaro yordam ko‗rsatishni ko‗zda tutgan bo‗lsada, aslida sotsialistik 

tuzumga xizmat qildi, xalqlar va millatlarning o‗z taqdirlarini o‗zlari belgilash 

to‗g‗risidagi xalqaro huquq qoidasini qo‗pol ravishda buzdi. Bu Vengriya (1956-yil), 

Chexoslavakiyadagi (1968-yil) qonli voqealarda yaqqol ko‗zga tashlandi. Shu bilan bir 

qatorda V.sh.t.ga ―a‘zo-davlatlar teng huquqli bo‗lib, bir-birlarining ichki ishlariga 

mutlaqo aralashmaydi‖, degan qoidaga ham rioya etilmadi. 1991-yil 1-iyulda V.sh.ga 

a‘zo davlatlar – Bolgariya, Vengriya, Polsha, Ruminiya, SSSR, Chexoslavakiya 

(V.sh.dan 1968-yil – Albaniya, 1990-yil – GDR chiqqan edi) ishtirokida Praga shahrida 

Siyosiy maslahat komitetining kengashida V.sh.t.ni tugatish haqidagi bayonnoma 

imzolandi va tashkilot tugatildi. 

VASHINGTON KONFERENSIYASI (1921.12.11–1922.6.2) — AQSH, Buyuk 

Britaniya, Xitoy, Yaponiya, Fransiya, Italiya, Niderlandiya, Belgiya va Portugaliya 

ishtirokidagi konferensiya; birinchi jahon urushidan keyin Tinch okeani havzasida 

vujudga kelgan davlatlar kuchlari nisbatini qayd etdi. Bu nisbat AQSH uchun qulay 

bo‗lgan edi. V. k.ning eng muhim qarorlari: To‗rt davlat shartnomasi, Besh davlat 

shartnomasi, To‗qqiz davlat shartnomasi. Sovet Rossiyasi konferensiyaga taklif etilmadi. 

Vashingtonga kelgan Uzoq Sharq respublikasi delegatsiyasi konferensiyaga kiritilmadi. 

VASIQA (ar. shartnoma, kelishuv, majburiyat) — musulmon mamlakatlarida, shu 

jumladan, inqilobga qadar Markaziy Osiyoda amalda bo‗lgan yer-suv, uy-joy yoki 

boshqa mulkning oldi-sotdisi yoki ma‘lum shart bilan ijaraga qo‗yilganligi to‗g‗risidagi 

yuridik hujjat, shartnoma.    

VASIYLIKDAGI HUDUDLAR — ikkinchi jahon urushi tugagach, BMT vasiyligi 

xalqaro tizimiga kiritilgan hududlar. U BMT Ustavida nazarda tutilgan (75-91-

moddalar). V.h. asosan Millatlar Ittifoqining sobiq vakolat ostidagi hududlari yoki 

mustamlakalar bo‗lib, avvalo Germaniya va ittifoqchilarining Afrikadagi mustamlakalari 

(Kamerun, Ruanda, Burundi, Somali, Tanzaniya, Janubiy-G‗arbiy Afrika) va Tinch 

okeandagi orollar (G‗arbiy Samoa, Nauru, Yangi Gvineya, Mariana, Marshall va 

Karolina)dir. Ularda 20 mln.ga yaqin aholi yashagan. BMT roziligi bilan va BMT 

Vasiylik kengashi nazorati ostida ularni boshqarishni sobiq mustamlakachi davlatlar — 

Buyuk Britaniya, Belgiya, Fransiya, shuningdek, BMT qaroriga ko‗ra, Italiya (Somali 

ustidan) o‗z qo‗liga olgan. Bundan tashqari, BMT Xavfsizlik Kengashi 1947-yil 

Karolina, Mariana va Marshall orollarini ―strategik hudud‖ sifatida (BMT Ustavi 82-

moddasi) AQSH boshqaruviga bergan. 1997-yilga kelib barcha V.h.lar mustaqillikka ega 

bo‗ldi. 

VASSAL (lot. vassalus - vassal, vassus - xizmatkor) — o‗rta asrlarda G‗arbiy 

Yevropada feodallar bir toifasi - vassallarning boshqasi - senorlardan shaxsiy qaramlik 

munosabatlari tizimi. V., odatda, senordan feod olib, evaziga muayyan majburiyatlarni: 

o‗z xojasini qo‗riqlashi va uning moddiy manfaatlarini himoya qilishi, bir yilda qirq kun 

harbiy xizmat o‗tashi yoki o‗z qaramog‗idagi mulki miqdoriga qarab otryad yuborishi, 

shuningdek, ayrim vaqtda pul yordami berishi lozim bo‗lgan. Biroq V. ko‗pincha bu 

majburiyatlarni bajarmay, o‗z egasi - senyoriga qarshi ham turgan. Oliy senyor 

(syuzeren) vassaliga aylangan yirik feodallarning ham o‗z navbatida vassallari bo‗lgan. 

VATAN — 1) inson tug‗ilib o‗sgan, uning ijtimoiy va ruhiy-madaniy tiklanish 

jarayoni sodir bo‗lgan mamlakat; 2) tabiiy-jug‗rofiy sharoiti, aholisi, ijtimoiy-madaniy 

xususiyati bilan tarixiy nuqtai-nazardan aniq bir davlatga tegishli bo‗lgan hudud; 3) inson 

tug‗ilgan aniq aholi punkti, joyi; 4) biror-bir fenomen, ixtiro, ijtimoiy g‗oya, siyosiy 

muassasa va boshqalar paydo bo‗lishining boshlang‗ich joyi (mas., Buyuk Britaniya – 

parlamentarizm, O‗zbekistonda - kurash,  Kanada - xokkey V.). Bu tushuncha ―yurt‖ 

tushunchasiga juda yaqin va kesishadi. Yurt tushunchasi obrazi ―V‖ tushunchasiga 

qaraganda ko‗proq darajada shaxsning, odamlarning davlatga va jamiyatga tegishli 

ekanligini aks ettiradi. 

VATANPARVAR (grek. patriotes - hamqishloq, vatandosh) — o‗z vataniga sodiq, 

uning manfaatlariga xizmat qiluvchi kishi. 

VATANPARVARLIK (grek. patriotesdan - vatandosh, patris - vatan) — 

kishilarning ona yurtiga, o‗z oshyoniga muhabbati va sadoqatini ifodalaydigan 

tushuncha. V. barcha kishilar, xalq, millatlar uchun umumiy bo‗lgan, asrlar davomida 

sayqallanib kelgan umuminsoniy tuyg‗u, ma‘naviy qadriyatlardan biri. Tarixiy jihatdan 

V. kishilarning o‗z vatanlari taqdiri bilan bog‗liq ijtimoiy rivojlanish, xalqlarning o‗zlari 

yashayotgan hududning daxlsizligi va mustaqilligi yo‗lidagi kurashi jarayonida 

takomillashib kelgan his-tuyg‗ular jamlanmasi hamdir. Bu vatanning o‗tmishi va hoziri 

bilan faxrlanishda, uning manfaatlarini himoya qilishda namoyon bo‗ladi. 

VAZIR (arab. yuk ko‗taruvchi) — o‗rta asrlarda Yaqin va O‗rta Sharq davlatlarida, 

shu jumladan O‗rta Osiyo xonliklarida hukumat idorasi yoki kengashi (devon) boshlig‗i. 

V. lar vaziri a‘zam rahbarligida davlatni idora etish vazifalari bilan shug‗ullangan. V. lar 

podshoh, xon viloyat hokimligiga tayinlagan shahzoda va xonzodalarning yordamchilari 

hisoblangan. Arab xalifaligida V. lavozimini birinchi bo‗lib xalifa al-Mansur joriy etgan. 

Amir Temur va uning vorislari zamonida saltanatning markaziy ma‘muriyatini bosh vazir 

— devonbegi boshliq yetti V.dan iborat arkoni davlat boshqargan. Mazkur yetti V. 

devonbegiga bo‗ysungan va ular bilan bamaslahat davlatning muhim moliyaviy ishlarini 

olib borishgan. Xiva xonligida V. yuqori mansabdor shaxs sanalib, vazifasi soliq 

to‗plash, qo‗shni xonliklar bilan aloqa qilish, amaldorlarni tayinlash va h. k. dan iborat 

bo‗lgan. Xo‗jalik yoki boshqaruvning alohida bir sohasiga rahbarlik qilib kelgan 

amaldorlarni sobiq sho‗rolar davrida komissar, ministr, ana shu boshqaruv organini esa 

komissarlik, ministrlik so‗zlari bilan atash rasm bo‗lgan edi. Bu atamalar O‗zbekistonda 

ham mustaqillik yillarigacha qo‗llanib kelinib, keyin vazir, vazirlik atamalari bilan 

almashtirildi. 

VAZIRI A‟ZAM — ulug‗ vazir, vazirlar boshlig‗i. O‗rta asrlarda hukumatning oliy 

idoralarini boshqargan yuqori mansabdagi shaxs. Hozirda bosh vazir (bosh ministr) 

lavozimiga to‗g‗ri keladi. 

VAZIRLAR MAHKAMASI — Isroil, Latviya, Yaponiya, Shri-Lanka, 

Qozog‗iston, Turkmanistonda va qator boshqa mamlakatlarda hukumatning rasmiy nomi. 

O‗zbekiston Respublikasida hukumat ―Vazirlar Mahkamasi‖ deb nomlangan bo‗lib, 

―O‗zbekiston Respublikasi Vazirlar Mahkamasi to‗g‗risida‖gi qonuniga binoan, u 

O‗zbekiston Respublikasida iqtisodiyotning, ijtimoiy va ma‘naviy sohaning samarali 

faoliyatiga rahbarlikni, O‗zbekiston Respublikasi qonunlari, O‗zbekiston Respublikasi 

Oliy Majlisining qarorlari, O‗zbekiston Respublikasi Prezidentining farmonlari, qarorlari 

va farmoyishlari ijrosini ta‘minlovchi ijro etuvchi hokimiyat organidir. Vazirlar 

Mahkamasi davlat boshqaruvi organlari tizimiga va o‗zi tashkil etadigan xo‗jalik 

boshqaruvi tuzilmalariga boshchilik qiladi, ularning hamjihatlik bilan ishlashini 

ta‘minlaydi.  

VAZIRLIK — muayyan davlatlarda alohida bir sohaga rahbarlik qiladigan ijrochi 

organ. V. rahbari, odatda, hukumat tarkibiga kiruvchi davlat arbobi hisoblanadi. V. lar 

qonun chiqaruvchi oliy organlar (mas., AQSHda) yoki davlat rahbari (mas., Fransiyada) 

tomonidan, qonunlar yoxud hukumat aktlari asosida (mas., Buyuk Britaniyada) tashkil 

qilinadi. O‗zbekiston Respublikasida V. davlatning markaziy boshqaruv organi, davlat 

mahkamasining muhim qismi. Asosiy vazifasi - iqtisodiyot muayyan tarmog‗iga, 

ijtimoiy-madaniy qurilish va ma‘muriy-siyosiy faoliyatga rahbarlik qilishdan, o‗ziga 

topshirilgan tarmoqning har jihatdan rivojlanishini ta‘minlashdan iborat. V.lar 

O‗zbekiston Respublikasi Vazirlar Mahkamasi rahbarligida ish olib boradi va tarmoqqa 

oid barcha masalalarni o‗z huquqi doirasida hal etadi. V.ni hukumat tarkibiga kiradigan 

vazir boshqaradi. O‗zbekistan Respublikasi Prezidenti Vazirlar Mahkamasi a‘zolarini 

tayinlaydi va lavozimidan ozod qiladi, keyinchalik bu masalalarni Oliy Majlisning 

tasdig‗iga kiritadi. 

VECHE — qadimgi va o‗rta asr Rus davlatidagi Xalq majlisi (X-XIV asrlar). Unda 

muhim jamoat ishlari muhokama etilgan va hal qilingan. XI-XII asr ikinchi yarmida rus 

shaharlarida knyaz hokimiyati susayishi munosabati bilan V.ning faoliyati kuchaygan. V. 

urush va tinchlik masalalarini hal etgan, knyazlarni chaqirtirgan va haydagan, qonunlar 

qabul qilgan, boshqa mamlakatlar bilan bitimlar tuzgan va b. Novgorod, Pskov va Vyatka 

yerida XV asr oxiri - XVI asr boshlarigacha saqlanib qolgan. 

VENA KONGRESSI (1814-1815) — Napoleon I armiyasi tor-mor etilgach, g‗olib 

davlatlar Vena sh.da o‗tkazgan anjuman. V.k.da Turkiyadan tashqari barcha Yevropa 

davlatlari qatnashgan. Maqsad Napoleon I urushlari natijasida barham topgan tartiblarni 

va bir necha mamlakatlarda mustabid sulolalarni qayta tiklash, inqilobiy harakatlar 

hamda yangi urushlarga yo‗l qo‗ymaslik, g‗olib davlatlarning hududiy da‘volarini 

qondirish kabi masalalarni ko‗rib chiqishdan iborat edi. V.k.da Fransiyaning yangi 

chegarasi tortishuvsiz belgilandi. uning uchun anchagina engil sulh shartnomasi tuzildi. 

Avstriya, Angliya, Ispaniya, Portugaliya, Prussiya, Rossiya, Fransiya, Shvetsiya 

yakunlovchi bosh hujjatga imzo chekishdi. Unga ko‗ra, Fransiya bosib olgan yerlaridan 

ajraldi. Belgiya va Gollandiya Niderlandiyaga birlashtirildi, Shveysariya chegarasi 

kengaytirilib, betaraf davlat deb e‘lon qilindi. Angliya Gollandiya va Fransiya 

mustamlakalarini o‗z tasarrufiga oldi. Polsha qirolligi Rossiyaga o‗tdi, german 

davlatlaridan iborat German ittifoqi tuzildi, Avstriyaga Italiyaning talay hududlari olib 

berildi va h.k. 

VERBAL (lot. verbalis – so‗z orqali, og‗zaki)  — siyosiy ishtirok shaxsning 

sub‘ektiv jihatiga bog‗liq emasligi. 

VERDIKT (ingl. to‗g‗ri aytilgan) — qaror, hukm.  

VERIFIKATSIYA (lot. verus - haqiqiy va facio - bajaraman) — fanning nazariy 

qoidalarini kuzatilayotgan ob‘ektlar, hissiy ma‘lumotlar, eksperimentlarga taqqoslash 

yo‗li bilan ularni tekshirish, tajribaviy tasdiqlash tushuniladi. V. qoidasi mantitsiy 

pozitivizmning asosiy tushunchalaridan bo‗lib, tajriba asosida bevosita tekshirib 

ko‗rilmagan ilmiy dalillarning bilish ahamiyatini inkor etadi. Hozirgi zamon mantiqqa 

oid uslubiy adabiyotlarda oddiy ―verifikatsionizm‖ga nisbatan keskin tanqidiy munosabat 

mavjud bo‗lib, V.ga ilmiy bilim rivojlanishining murakkab ziddiyatli jarayoni sifatida, 

bir-biri bilan kelishmaydigan nazariyalar va ularning tajribada olingan ma‘lumotlari 

o‗rtasidagi o‗zaro munosabatlar natijasi sifatida qaralmoqda. Respondent xabar beradigan 

ma‘lumotlarning aniqligini o‗lchash uchun zarur  dalillarni to‗plash, olish jarayonini 

ifodalaydi. 

VERMAXT (nem. wehrmacht, wehr - qurol, mudofaa va macht - kuch) — 1935 – 

1945-yillarda fashistlar Germaniyasi qurolli kuchlarining nomi. Ikkinchi jahon urushi 

(1939-1945) arafasida V. hisobida 3 mln.ga yaqin harbiy bo‗lgan, 1943-yil dekabrida esa 

11 mln.ga yaqin harbiyni birlashtirgan. 

VERSAL SULH SHARTNOMASI — birinchi jahon urushi tugaganidan keyin 

g‗olib davlatlar bilan Germaniya o‗rtasida Versal shahrida imzolangan sulh shartnomasi 

(1919-yil 28-iyun). Unga binoan Germaniya ilgari bosib olgan anchagina hududlarni 

bo‗shatib berdi. Fransiya - Elzas va Lotaringiya viloyatlarini, Polsha ilgari o‗ziga tegishli 

bo‗lgan ayrim hududlarni qaytarib oldi, Germaniya yangidan tashkil topgan 

Chexoslavakiya, Avstriya, Polsha davlatlarining mustaqilligi va daxlsizligini tan oldi. 

Germaniyaning 100 ming kishidan ortiq armiyaga ega bo‗lishi va majburiy harbiy xizmat 

joriy etishi ta‘qiqlab qo‗yildi, u birinchi jahon urushining aybdori, deb topilib, zimmasiga 

Antanta davlatlariga 132 mlrd. marka kontributsiya (tovon) to‗lash majburiyati yuklandi. 

V.s.sh. Germaniya iqtisodiyoti ustidan g‗olib davlatlar nazoratini o‗rnatdi. Gitler 

hokimiyat tepasiga kelgach, V. s. sh.ni buza boshladi, unda ko‗rsatilgan harbiy 

majburiyatlarni bajarmasligini bildirdi (1935-yil 25-may). II jahon urushi boshlariga 

kelib V.s.sh. butunlay ahamiyatsiz bo‗lib qoldi. 

VERSIYA (lot. ko‗rinishini o‗zgartirish) — dalil, farazlar; voqeani bayon qilish 

yoki tushuntirishning bir-biridan farq qiladigan turi.  

VESTERNIZATSIYA (ing. western - g‗arbiy) — yevropasentrizm g‗oyasining 

zamonaviy ko‗rinishi bo‗lib, insoniyat erishgan barcha yutuqlarni g‗arblashtirish, G‗arb 

dunyosining o‗ziga xos tafakkuri va turmush tarsi natijasi deb ko‗rsatishga urinish, g‗arb 

mamlakatlarini ilg‗or va yetakchi kuch, ideal hodisa sifatida targ‗ib etishga qaratilgan 

buzg‗unchi nazariya va amaliyot. Mamlakatlar xalqlarini kapitalizmning iqtisodiy va 

siyosiy tizimlarining afzalliklariga ishontirish, ularni g‗arbiy taraqqiyot yo‗lini tanlab 

olishiga yo‗naltirishdir. Bu kabi mamlakatlarni tashqi siyosatida G‗arb olamiga tortishni, 

ijtimoiy-siyosiy tashkilotlarning va iqtisodiy hayotning ijtimoiy jihatlarini qabul 

qildirishni ko‗zda tutadi.  

VESTFALIYA SULH SHARTNOMASI — Germaniya, Shvetsiya, Fransiya bilan 

Muqaddas Rim imperiyasi o‗rtasida Vestfaliya (Germaniya) ning Myunster sh.da 1648-

yil 24-oktabrda imzolangan sulh. Yevropadagi 30 yillik urushga barham berdi, uning 

oqibatida Yevropada sodir bo‗lgan hududiy o‗zgarishlar, imperiyadagi diniy 

munosabatlar va siyosiy tuzumga oid masalalarni hal etdi. Shvetsiya va Fransiya 

imperiyaga qarashli ayrim yerlarni o‗z tasarrufiga oldi, Shveytsariya va Gollandiya 

imperiya tarkibidan chiqib, mustaqillikka erishdi. Oqibatda Germaniya kuchsizlanib, 

parchalana boshladi. 

VETNAM AXBOROT AGENTLIGI (VAA) — Vetnam matbuot agentligi,1945- 

yilda asos solingan. Shimoliy va Janubiy Vetnam hududlari qo‗shilgach, Janubiy 

Vetnamni Ozod qilish matbuot agentligi (1961-yilda tashkil bo‗lgan) bilan birlashgan 

(1976). VAA Vetnamdagi bir qancha shaharlarda, shuningdek, dunyoning ko‗pchilik 

mamlakatlarida o‗z muxbirxonalariga ega. Markazi — Xanoy shahrida. 

VETO (lot. veto - taqiqlayman) — yuqori palata yoki davlat boshlig‗ining 

tegishlicha quyi palata yoki parlament tomonidan qabul qilingan qonunni (qonun 

loyihasini) ma‘qullashni rad etishi yoki kuchga kirishga yo‗l qo‗ymaydigan harakat. Bu 

parlament yuqori palatasining quyi palataga yoki davlat boshlig‗i (monarx, 

prezident)ning parlamentga qonun chiqarish jarayonida qo‗llaniladigan ta‘sir ko‗rsatish 

vositasi hisoblanadi. Davlat boshlig‗iga parlament qabul qilgan qonunlarga Veto qo‗yish 

(qarorlarni taqiqlash) huquqining berilishi alohida muhim ahamiyat kasb etadi. Vetoning 

mutlaq (yoki rezolotiv), bunda davlat boshlig‗i parlament qabul qilgan qonunni uzil-kesil 

qaytarish huquqiga ega bo‗ladi va nisbatan (kechiktiradigan yoki suspensiv) turlari 

farqlanadi. Bunda davlat boshlig‗ining qonunni tasdiqlashni rad etishi uning kuchga 

kirishini to‗xtatadi, xolos. Chunki, parlamentga bu qonunni ikkinchi marta ovoz berish 

bilan qabul qilish huquqini beradi. Bunda qonun loyihasini ikkinchi (yakuniy) ovoz 

berish bilan qabul qilishda qator parlamentlarda ovozlarning alohida ko‗pchiligi (mas., 

AQSH va RFda har bir palataning 2/3 ovozi) talab qilinadi.  Davlat boshlig‗ining fikricha 

qonunning konstitutsiyaga zidligi, uning huquqiy hujjat sifatida takomiliga 

yetkazilmagani, boshqa qonunlarga uyg‗unlashtirilmagani, tegishli munosabatlarni qonun 

bilan tartibga solishning asossizligi, qonunning bajarilishi moddiy va tashkiliy jihatdan 

ta‘minlanmaganligi, qonunni ko‗rib chiqish va qabul qilishning belgilangan tartib-

taomiliga parlament tomonidan rioya etilmaganligi V. sabablari bo‗ladi. Ko‗pgina 

parlamentariylar va tadqiqotchilarning fikricha, qonunning davlat boshlig‗i tomonidan 

rad etilishiga faqat uning konstitutsiyaga zidligi yoki qonunni qabul qilish tartibi 

buzilganligi asos bo‗lishi mumkin. Parlament qabul qilgan qonunni imzolash va e‘lon 

qilishning davlat boshlig‗i tomonidan rad qilinishi qonunning parlamentda, uning 

palatalarida qayta muhokama qilinishi yakunlari bo‗yicha o‗tkaziladigan ovoz berish 

orqali bartaraf etilishi mumkin. Bunda ba‘zi mamlakatlarda parlament (uning palatalari) 

a‘zolari umumiy sonining oddiy (mas., Italiya, Vengriya), boshqalarida asosiy (mas., 

AQSH, RF) ko‗pchiligining ovozlari talab qilinishi mumkin. AQSHda tadqiqotchilar 

Prezidentning ―cho‗ntakdagi vetosi‖ deb atagan imkoniyat bor: agar Kongress 

sessiyasining tanaffusigacha qonun loyihasini imzolash uchun Prezidentga ajratiladigan 

10 kundan kam vaqt qolgan, Prezident uni imzolamay qoldirgan bo‗lsa, Kongress bu 

qonun loyihasini keyingi sessiyada qabul qiladi. Ba‘zi mamlakatlarda (mas., Fransiya, 

Qozog‗iston) Prezidenti tanlama V. deb ataluvchi huquq bor. Bunda u qonun 

loyihasining ayrim moddalari va qoidalariga V. qo‗yadi. Yuqori palataning quyi palatada 

qabul qilingan qonun loyihasini ma‘qullashni rad etishi ham nisbiy V. ning bir turi 

hisoblanadi: qonun (qonun loyihasi) quyi palatada qayta ko‗rib chiqilishi va ovozlarning 

asosiy ko‗pchiligi bilan qabul qilinishi mumkin - shu asnoda yuqori palataning qarori 

bartaraf etiladi. Shuningdek, umumiy va qisman (tanlov) Vetolari ham bor. Umumiy V 

faqat hujjatning hammasini butunlayicha rad etilishini, ikkinchisi esa biror hujjatning 

alohida qismi yoki moddasi rad etilganligini anglatadi. O‗zbekiston Respublikasining 

Konstitutsiyasida V. atamasi bevosita qo‗llanilmagan bo‗lsa-da, qonunning yuridik 

kuchga ega bo‗lishi bilan bog‗liq jarayon uning 84-moddasida batafsil bayon qilingan. 

Chunonchi, Qonun Qonunchilik palatasi tomonidan qabul qilinib, Senat tomonidan 

ma‘qullanib, O‗zbekiston Respublikasi Prezidenti tomonidan imzolangach va belgilangan 

tartibda rasmiy nashrlarda e‘lon qilingach, yuridik kuchga ega bo‗ladi. O‗zbekiston 

Respublikasi Oliy Majlisining Qonunchilik palatasi tomonidan qabul qilingan qonun 

qabul qilingan kundan e‘tiboran o‗n kundan kechiktirmay O‗zbekiston Respublikasi Oliy 

Majlisining Senatiga yuboriladi. O‗zbekiston Respublikasi Oliy Majlisining Senati 

ma‘qullagan qonun imzolanishi va e‘lon qilinishi uchun O‗zbekiston Respublikasi 

Prezidentiga o‗n kun ichida yuboriladi. O‗zbekiston Respublikasi Prezidenti tomonidan 

qonun o‗ttiz kun ichida imzolanadi va e‘lon qilinadi. O‗zbekiston Respublikasi Oliy 

Majlisining Senati tomonidan rad etilgan qonun O‗zbekiston Oliy Majlisning 

Qonunchilik palatasiga qaytariladi. Agar O‗zbekiston Respublikasi Oliy Majlisining 

Senati tomonidan rad etilgan qonunni qayta ko‗rib chiqishda Qonunchilik palatasi 

deputatlar umumiy sonining uchdan ikki qismidan iborat ko‗pchilik ovozi bilan qonunni 

yana ma‘qullasa, qonun O‗zbekiston Respublikasi Oliy Majlisi tomonidan qabul qilingan 

hisoblanadi hamda imzolanishi va e‘lon qilinishi uchun O‗zbekiston Respublikasi 

Prezidentiga Qonunchilik palatasi tomonidan yuboriladi. O‗zbekiston Respublikasi Oliy 

Majlisining Senati tomonidan rad etilgan qonun yuzasidan Qonunchilik palatasi va Senat 

yuzaga kelgan kelishmovchiliklarni bartaraf etish uchun Qonunchilik palatasi deputatlari 

va Senati a‘zolari orasidan tenglik asosida kelishuv komissiyasini tuzishi mumkin. 

Palatalar kelishuv komissiyasi takliflarini qabul qilganda qonun odatdagi tartibda ko‗rib 

chiqilishi kerak. O‗zbekiston Respublikasi Prezidenti qonunni o‗z e‘tirozlari bilan 

O‗zbekiston Respublikasi Oliy Majlisiga qaytarishga haqli. Agar qonun avvalgi qabul 

qilingan tahririda tegishincha O‗zbekiston Respublikasi Oliy Majlisining Qonunchilik 

palatasi deputatlari va Senati a‘zolari umumiy sonining kamida uchdan ikki qismidan 

iborat ko‗pchilik ovozi bilan ma‘qullansa, qonun O‗zbekiston Respublikasi Prezidenti 

tomonidan o‗n to‗rt kun ichida imzolanishi va e‘lon qilinishi kerak. Qonunlarning va 

boshqa normativ-huquqiy hujjatlarning matbuotda e‘lon qilinishi ular qo‗llanilishining 

majburiy shartidir. 

VIDEOKRATIYA — ommaviy axborot vositalari ustun bo‗lgan, tasvirlarni ko‗rish 

olami, hokimiyati.  

VIJDON — insonning o‗z oldida, boshqa odamlar oldida, jamiyat va butun 

insoniyat oldida ma‘suliyatni his etish, qadriyat. 

VIJDON ERKINLIGI — ijtimoiy-siyosiy tushuncha; har kimning o‗z e‘tiqodiga 

ko‗ra, mazkur jamiyatda mavjud ijtimoiy me‘yorlarni buzmagan holda vijdoni buyurgani 

bo‗yicha yashash, ishlash imkoniyati. Bunda dinga munosabat mas.,ing bir tomoni 

hisoblanadi. Siyosiy jihatdan V.e.ga demokratiya ko‗rinishlaridan biri sifatida qaraladi. 

Yuridik nuqtai nazardan V.e. insonning asosiy shaxsiy huquqlari sirasiga kiradi va 

demokratik erkinliklardan biri hisoblanadi. O‗zbekistonda u O‗zR Konstitutsiyasida, 

―Vijdon erkinligi va diniy tashkilotlar to‗g‗risida‖gi qonunda (1991-yil 14-iyunda qabul 

qilingan, 1998-yil 1-mayda yangi tahriri tasdiqlangan) nazarda tutilgan. Konstitutsiyaga 

ko‗ra, ―hamma uchun vijdon erkinligi kafolatlanadi. Har bir inson xohlagan dinga e‘tiqod 

qilish yoki hech qaysi dinga e‘tiqod qilmaslik huquqiga ega‖ (31-modda). O‗zbekiston 

Respublikasining Konstitutsiyasi bo‗yicha, diniy qarashlarni majburan singdirishga yo‗l 

qo‗yilmaydi. Ayni vaqtda yangi tahrirdagi ―Vijdon erkinligi va diniy tashkilotlar 

to‗g‗risida‖gi qonunga ko‗ra, dinga munosabatidan qat‘iy nazar fuqarolarning tengligi 

ta‘minlanadi (4-modda). Ushbu qonunda ta‘kidlanishicha, hech bir dinga yoki diniy 

e‘tiqodga boshqalariga nisbatan biron-bir imtiyoz yoki cheklashlar belgilanishiga yo‗l 

qo‗yilmaydi. Qonun muayyan yoshga yetgan fuqarolarning o‗z diniy ehtiyojlarini 

qondirish uchun diniy tashkilot tuzish, oliy va o‗rta diniy o‗quv yurtlarida ta‘lim olish 

tartib-qoidalarini ham belgilab bergan. Ayni vaqtda dindan davlat va Konstitutsiyaga 

qarshi targ‗ibot olib borishda, millatlararo adovat uyg‗otishda, vaziyatni 

beqarorlashtiruvchi uydirmalarni tarqatishda, aholi o‗rtasida vahima chiqarishda hamda 

davlat, jamiyat va shaxsga qarshi qaratilgan boshqa g‗arazli maqsadlarda foydalanishga 

yo‗l qo‗yilmaydi (5-modda). 

VILOYAT — 1) O‗zbekiston Respublikasi tarkibidagi hududiy tuzilma (hududiy-

davlat tuzilmasi). 2) Ma‘muriy-hududiy birlik. O‗rta asrlardan ma‘lum. Sharqning ayrim 

mamlakatlari (Afg‗oniston, Turkiya va b.), shuningdek, O‗rta Osiyo xonliklari v.larga 

bo‗lingan. 1924-yil sho‗rolar o‗tkazgan milliy-davlat chegaralanishi arafasida Turkiston 

ASSR 6 ta v. - Sirdaryo, Samarqand, Farg‗ona, Zakaspiy (Turkmaniston), Yettisuv, 

Amudaryo v.laridan tashkil topgan edi. 1925-yil 13-yanvardan ue‘zd deb yuritila 

boshlandi. Keyinchalik ruscha ―oblast‖ nomi bilan qayta tashkil etildi. O‗zbek tiliga 

davlat tili maqomi berilishi munosabati bilan tarixiy ma‘muriy-hududiy birlik nomi 

sifatida ―v‖ so‗zi qayta tiklandi; 3) Avtonomiya turi. Ayni holda viloyat nomiga 

―avtonom‖ so‗zi qo‗shiladi. Mas., Rossiya Federatsiyasida yahudiylar avtonom viloyati 

mavjud. Adabiyotlarda qo‗llaniladigan ―tarixiy viloyat‖ atamasi mamlakat hayotida bir 

vaqtlar muhim o‗rin tutgan yoki davlatda alohida mavqega ega bo‗lgan (balki hozir ham 

egallab turgan) mamlakatning tarixan shakllangan muayyan jug‗rofiy mintaqasini 

anglatadi. Huquqiy ma‘noda avtonomiya, alohida ma‘muriy-hududiy birliklar, o‗zini o‗zi 

boshqarish tushunchalarida aks etishi mumkin. 

VILOYATI FAQIH (ar. faqihning hukmronligi) — islom huquqshunosligi asosida 

boshqariladigan davlat tuzumi. Ilk islomda bundam tushuncha oxir zamon 

yakinlashganda amalga oshadigan eng adolatli ijtimoiy tuzumni anglatgan. Shialik bu 

tushuncha ―yashiringan imom mahdiy‖ning kelishi va adolat o‗rnatishi haqidagi g‗oyaga 

bog‗langan. 1979-yildagi Eron islom inqilobi natijasida bu g‗oyani amalga oshirish, 

amalda imom zimmasiga yuklash mumkinligi haqidagi aqidalar vujudga keldi. Eron 

Islom Respublikasiga 1989-yilgacha rahbarlik qilgan oyatulloh al-uzmo Ruhallohal-

Musaviy al-Xumayniy ana shunday V.f. rahbari vazifasini bajardi, ya‘ni u davlatning 

biror lavozimida bo‗lmasa ham, amalda butun Eron ijtimoiy hayotiga rahbarlik qildi. 

Hozirgi kunda ham Eronda saylab qo‗yilgan prezident turmushning barcha sohalarida 

diniy rahbar bilan bamaslahat faoliyat ko‗rsatadi. 

VISHI HUKUMATI — Fransiyada 1940-yil iyul – 1944-yil avgustda mamlakatni 

nemis qo‗shinlari okkupatsiya qilib turishgan davrda mavjud bulgan qo‗g‗irchoq 

tuzumning nomi. A. F. Leten hukumati o‗rnashgan Vishi sh. nomidan olingan. 1944-yil 

Fransiya ozod etilgach, qo‗g‗irchoq tuzum tugatilgan, ―V.h.‖ rahbarlari esa vatan xoinlari 

sifatida sudga tortilganlar. 

VITSE — o‗rinbosar; vitse qirol deyilganda qirol hokimiyati vakili tushuniladi. 

VITSE-PREZIDENT — 1) ayrim davlatlarda (AQSH, Lotin Amerikasi 

mamlakatlari va b.) davlat boshlig‗ining o‗rinbosari, qoida bo‗yicha, prezident bilan bir 

vaqtda saylanadi. V.-p. odatda maxsus vakolatga ega bo‗lmaydi: u prezidentning 

topshiriqlarini bajaradi, prezident lavozimdan chetlashtirilsa, vafot etsa, iste‘foga chiqsa 

va h. k. hollarda prezidentning vakolatlari va vazifalari V.-p.ga o‗tadi; 2) Turli milliy va 

xalqaro tashkilotlarda prezident o‗rinbosari; 3) Ba‘zi ilmiy muassasalar (akademiya, 

ilmiy jamiyat va h. k.)da saylab qo‗yiladigan lavozim (mas., O‗zbekistan Fanlar 

akademiyasining vitse-prezidenti). 

VITSE-QIROLLIKLAR — XVI asrdan ispan mustamlakalarining mustaqillik 

uchun urushi (1810–1826-yillar) gacha bo‗lgan davrda Ispaniyaning Amerikadagi 

mustamlakalarida vitse-qirollar (qirol hokimiyati vakillari) boshqaruvi ostida bo‗lgan 

ma‘muriy-hududiy birliklar.  

VIZA (ruxsatnoma, rozilik, imzo) — 1) davlatlararo munosabatlarda va 

diplomatiyada - davlatdan chiqib ketish, davlat hududiga kirib kelish yoki davlat hududi 

orqali tranzit o‗tib ketish uchun shaxsga ruxsat etilishi to‗g‗risida pasportga yoki uning 

o‗rniga o‗tadigan hujjatga qo‗yilgan belgi. V. muayyan muddatga beriladi. Davlatlar 

vizasiz kirib kelish va chiqib ketish haqida bir-birlari bilan kelishib olishlari mumkin. 

Chiqib ketish uchun V. odatda davlatning tashqi ishlar vazirligi tomonidan, kirib kelish 

yoki tranzit o‗tib ketish uchun tegishli davlatning boshqa davlatdagi konsullik muassasasi 

yoki diplomatik vakolatxonasi tomonidan beriladi. Shuningdek, diplomatik V. ham 

mavjud bo‗lib, bu pasportga qo‗yiladigan, shaxsning diplomatik maqomi e‘tirof etilishini 

bildiradigan belgidir. 2) Davlat va munitsipal organlar amaliyotida - ma‘muriyat 

bo‗linmasi rahbarining, deputatlar komissiyasi raisining, boshqa mas‘ul shaxsning hujjat 

loyihasiga qo‗yiladigan, ushbu matn qo‗llab-quvvatlanishini, unga rozilikni anglatuvchi 

imzosi. Hujjatning bunday shaxs tomonidan imzolanishini odatda rozilik bildirilishi deb 

ataydilar. 

VIZIT (fr. visite - tashrif buyurish) — 1) Diplomatik vakilning o‗zi turgan 

mamlakatning rasmiy jamoat va ishga aloqasi bo‗lgan vakillari oldiga tashrif buyurishi. 

2) Davlat yoki hukumat boshlig‗ining chet mamlakatga rasmiy tashrifi. 

VOIZ (arab.) — jamoat oldida nutq so‗zlovchi, voizlik bilan shug‗ullanuvchi kishi, 

professional notiq. V.lar chuqur bilim, yuksak madaniyat va maxsus ijrochilik salohiyati 

(chiroyli va ta‘sirchan ovozi, aniq va ravshan talaffuz, o‗z zamonasi uchun yetakchi 

tillarni mukammal bilish va b.) ga ega bo‗lgan. Musulmon Sharqining yirik olimlari, din 

arbobi, adib va b. ko‗pincha yetuk V.lar ham bo‗lganlar.  

VOLOST (rus.) — Rossiyada uezd tarkibiga kirgan quyi ma‘muriy-hududiy 

bo‗linma. Turkistonda bo‗lis, vo‗lis deb yuritilgan. V. 1861-yilgacha Rossiya hududida 

davlatga va monastirlarga tegishli qishloq joylarida ma‘muriy-hududiy tuzilma sifatida 

tashkil qilingan. 1861-yilgi islohotdan so‗ng, Rossiyaning hamma qishloq joylarida V. 

quyi ma‘muriy-hududiy birlik bo‗lib qolgan. Rossiya Turkistonni bosib olgandan so‗ng, 

Turkistonning butun hududi (Buxoro amirligi va Xiva xonligidan tashqari) oblast, uezd, 

V.larga bo‗lingan. Turkiston general-gubernatorligiga qarashli joylar 5 oblast, 27 uezd va 

603 V. ga bo‗lingan (1917). O‗rta Osiyoda milliy-hududiy chegaralanishi o‗tkazilgandan 

so‗ng (1925-yilda) O‗zbekiston hududida 241 V. bo‗lgan va 1926-yilgi iqtisodiy-

ma‘muriy hududlashtirishga qadar saqlanib turgan. 

VOLYUNTARIZM (lot. voluntas - iroda) — ijtimoiy-siyosiy jarayonlarning 

obyektiv qonuniyatlariga rioya qilmasdan, jamoatchilik bilan hisoblashmasdan, 

o‗zboshimchilik bilan siyosat yuritish, o‗z xohish - irodasini hamma narsadan yuqori 

qo‗yish. Ushbu atama 1883-yilda F.Tennis tomonidan muomalaga kiritilgan. V. sobiq 

Sho‗rolar davrida keng quloch yoydi. O‗zboshimchalik, xalq ommasi manfaatlariga zid 

qilmishlar salbiy oqibatlarni keltirib chiqardi. 

VORISLIK — 1) tabiat, jamiyat va bilish taraqqiyoti jarayonida hodisalar 

o‗rtasidagi aloqadorlik; jamiyatda ijtimoiy va madaniy qadriyatlarning avloddan avlodga 

o‗tishi hamda o‗zlashishi; an‘analarning amal qilishi;  

VOSITA — maqsadni amalga oshirish quroli, sub‘ektning ob‘ektga ta‘sirini 

taminlovchi omillar.  

VOSITACHILIK (diplomatiyada) — ikki yoki bir necha davlatlar o‗rtasida 

muzokaralar olib borilishini yo‗lga qo‗yish va muzokaralar jarayonida ishtirok etib, ular 

muvaffaqiyatini ta‘minlovchi vositalardan biri. V. vazifasini, odatda, nufuzli davlatlar, 

xalqaro tashkilotlar vakillari bajaradilar. Mash‘um ―sovuq urush‖ tugallanib, Sharq bilan 

G‗arb o‗rtasidagi munosabatlarda muxolifliqdan muloqotlarga o‗tilishi sharoitida 

mahalliy mojarolarni tinch yo‗l bilan hal qilish uchun V.dan keng foydalanilmoqda. 

Mas., BMTning, BMT Bosh kotibi, uning muovinlari, maxsus vakillari va ma‘lum 

maqsadlarda tuzilgan missiyalari V. faoliyati tufayli turli mintaqalar (Afrikada – Angola 

va Namibiya, Lotin Amerikasida – Nikaragua va Salvador, Osiyoda – Kampuchiya, 

Yevropada – Bosniya)-da yuz bergan qurolli mojarolar to‗xtadi, Yevropa Ittifoqining 

qator a‘zolari, AQSH va Rossiya vakillaridan iborat sobiq Yugoslaviya bo‗yicha aloqa 

guruhi Bosniya va Gersegovinada sodir bo‗lgan urushni tugallashga erishdi. 

VOTUM (lot. votum - iroda, xohish) — 1) vakillik organi tomonidan hukumatga, 

uning alohida a‘zosiga, boshqa ijro etuvchi organga, ijro etuvchi hokimiyatning 

mansabdor shaxsiga ishonch yoki ishonchsizlik bildirish. V.ning bir necha turlari 

mavjud: Ishonch V. i – parlament boshqaruv tizimi amalda bo‗lgan davlatlar parlament 

amaliyotida qoida tariqasida hukumat yoki ayrim vazirning siyosiy yo‗li, muayyan 

tadbiri yoki qonun loyihasining quyi palata tomonidan ma‘qullanishi. Ishonch V.i 

to‗g‗risidagi mas.,i qo‗yish tashabbusi bilan hukumatning o‗zi, parlament fraksiyalari 

yoki deputatlar guruhlari chiqishi mumkin. Ishonchsizlik V.i – parlament boshqaruv 

tizimi amalda bo‗lgan davlatlar parlament amaliyotida qoida tariqasida hukumat yoki 

ayrim vazirning siyosiy yo‗li, muayyan tadbiri yoki qonun loyihasining quyi palata 

tomonidan noma‘qul deb topilishi. Mazkur V. to‗g‗risidagi masala hukumatning o‗zi, 

parlament fraksiyalari yoki deputatlar guruhlarining tashabbusi bilan qo‗yiladi. 

Hukumatga ishonchsizlik V.i bildirilishi amalda hukumatning iste‘foga chiqishiga va 

yangi hukumat tuzilishiga (ya‘ni siyosiy tanglikka) yoxud parlament (quyi palata) 

tarqatib yuborilishiga hamda muddatidan avval parlament saylovlari o‗tkazilishiga sabab 

bo‗ladi. Majburiy V. – ayrim mamlakatlarda muomalaga layoqatli barcha fuqarolarning 

davlat hokimiyati organlariga saylovlarda, albatta, qatnashishini talab etuvchi yuridik 

majburiyat. Plyural V. – ayrim  mamlakatlarda saylovchilarning muayyan toifalari 

saylovlarda ikki yoki undan ortiq ovozga ega bo‗lishini taqozo etadigan tartib. Saylov V.i 

– parlament, prezident, munitsipalitetga saylovlar bo‗yicha yakuniy natijalar. Ishonch 

yoki ishonchsizlik bildirish hukumat, hukumat a‘zosi, boshqa organ uchun ham, vakillik 

organining o‗zi uchun ham muayyan oqibatlarni keltirib chiqaradi. Ba‘zi mamlakatlarda 

hukumat tomonidan taqdim etilgan uning faoliyati dasturini qo‗llab-quvvatlab parlament 

ovoz berishi ishonch bildirishga tenglashtiriladi. Bu dasturni qo‗llab-quvvatlashni rad 

etish parlamentning ishonchsizlik bildirishi tariqasida hukumatning iste‘foga chiqishini 

nazarda tutadi. Yoki ikkala masala bir vaqtda qo‗yiladi. Mas., Armaniston 

Konstitutsiyasining 74-moddasiga muvofiq, Hukumat yangi saylangan Milliy Majlis yoki 

o‗zi shakllantirilgandan keyin yigirma kunlik muddatda Milliy Majlis yig‗ilishida 

ishonch bildirish to‗g‗risidagi mas.,i qo‗yib, o‗z faoliyati dasturini ma‘qullash uchun 

Milliy Majlisga taqdim etadi. O‗z navbatida, deputatlar umumiy sonining kamida uchdan 

bir qismi Hukumatga ishonchsizlik bildirish to‗g‗risida qaror loyihasini kiritishi mumkin. 

Agar bunday qaror loyihasi kiritilmagan yoki u qabul qilinmagan bo‗lsa, Hukumatning 

dasturi ma‘qullangan hisoblanadi. Agarda ishonchsizlik bildirish to‗g‗risida qaror qabul 

qilingan bo‗lsa, Bosh vazir Hukumatning iste‘fosi to‗g‗risida Respublika Prezidentiga 

ariza taqdim etadi. Ayrim chet mamlakatlarda, shuningdek RF tarkibidagi 

respublikalarda umuman hukumatgagina emas., balki hukumatning alohida a‘zosiga 

ishonch (ishonchsizlik) bildirish imkoniyati nazarda tutilgan. Mas., Dog‗iston Xalq 

Majlisi Respublika Hukumatiga va (yoki) Hukumat a‘zosiga ishonchsizlik bildirishi 

mumkin. Biroq RF Konstitutsiyasi bo‗yicha Davlat Dumasida bunday imkoniyat yo‗q. 

Parlament yoki parlament palatasi tomonidan hukumatga ishonchsizlik bildirish hamisha 

ham hukumatning iste‘foga chiqishiga, parlamentning, palataning tarqatib yuborilishiga 

olib kelavermaydi. Bir qator konstitutsiyalarda masala parlament foydasiga hal qilinadi: 

hukumatga ishonchsizlik bildirilgan taqdirda parlamentni tarqatib yuborish masalasi 

mavjud bo‗lmaydi, hukumat iste‘foga chiqishi kerak bo‗ladi yoxud prezident uni 

iste‘foga chiqarishi lozim. Mas., Udmurtiya Davlat Kengashi tomonidan respublika 

Hukumatiga ishonchsizlik bildirilishi uning to‗liq tarkibi iste‘foga chiqishiga sabab 

bo‗ladi. Tatariston Davlat Kengashi Vazirlar Mahkamasiga ishonchsizlik bildirishi ham 

shunday oqibatlarga olib keladi.Ba‘zi mamlakatlarda hukumat rahbariga ishonchsizlik 

bildirish hukumatning yangi boshlig‗ini saylash va avvalgisini ishdan ozod qilish 

to‗g‗risida mamlakat prezidentiga murojaat qilish orqali amalga oshiriladi. Bu mamlakat 

muayyan vaqt hukumatsiz bo‗lib qoladigan hukumat tangligining oldini olish imkonini 

beradi. Bunday tartib, mas., Germaniyada qo‗llaniladi va konstruktiv (amaliy) 

ishonchsizlik bildirish deb ataladi. 2) Saylov yoki vakolatli muassasada saylovchilar 

ko‗pchiligi tomonidan ifodalangan yoki qabul qilingan fikr (qaror). ―Votum‖ tushunchasi 

ovoz berish natijasini ham anglatishi mumkin. Bunda ovoz berish natijasida biror organ 

saylangan yoxud saylanuvchilar yoki organning ko‗pchiligi tomonidan qaror qabul 

qilingan bo‗ladi. Mas., ―konstitutsiya referendumda saylovchilar votumini oldi‖ degan 

jumlani umumxalq ovoz berishida (referendumda) ishtirok etgan saylovchilar 

ovozlarining ko‗pchiligi mazkur konstitutsiyani yoqlab berilgan deb tushunmoq kerak. 

X 
XALIFA (ar. o‗rinbosar, noib) — musulmon jamoasi va musulmon davlatining 

diniy hamda dunyoviy boshlig‗i. X. Muhammad payg‗ambar (sav) ning o‗rinbosari, 

ummaviylar davridan boshlab esa Allohning yerdagi noibi hisoblangan. Muhammad 

(sav)dan keyingi to‗rt X. (Abu Bakr Siddiq, Umar, Usmon, Ali)ni xulafoi roshidin, ya‘ni 

to‗g‗ri yo‗ldan boruvchi X.lar deb atashgan. 

XALIFALIK — VII-VIII asrlarda arab istilolari natijasida Arabiston yarim oroli, 

Yaqin va O‗rta Sharq, Shimoliy Afrika, Ispaniya, Markaziy Osiyo va Kavkazortini o‗z 

ichiga olgan davlat. Ibn Xaldunning yozishicha, ―johiliya arablari‖ faqat diniy sifatdagi 

(payg‗ambarlik, valiylik, kohinlik va h.k.) hokimiyatni tan olganlar. Shuning uchun ham 

hijratdan so‗ng Madinada barpo bo‗lgan va 630–632-yillarda butun Arabiston yarim 

orolini o‗z ichiga olgan tuzum islom diniga asoslangan, teokratik davlat shaklini olgan. 

Bu davlatning boshlig‗i – rasululloh – Allohning elchisi, ammo u abadiy emasligi 

payg‗ambarning o‗zi tomonidan qaytaqayta ta‘kidlab kelingan. Bu davlatni kelajakda 

boshqaradiganlar siyosiy usullardan foydalanishlari muqarrar edi, zero Muhammad (sav) 

– payg‗ambarlarning oxirgisi. X. islom teokratik davlati tarixda bir marta tuzilgan va 

Muhammad paygambar shaxsi bilan bevosita bog‗liq. Hozir nafaqat islom, balki boshqa 

har qanday dinga asoslangan teokratik davlat tuzish samarasiz va befoydadir, zero XX 

asrning yirik tarixchisi A.Toynbi ta‘biri bilan aytganda, cherkov zamin muammolarini 

zamin vositalari orqali hal qilishga qodir emas. Bizning ko‗z o‗ngimizda ―Tolibon‖ islom 

dinini niqob qilib olib, teokratik davlat tuzishga urinib ko‗rdi. Hozirgi paytda ―Hizb 

uttahrir alislomiy‖ partiyasi xalifalik shaklidagi yagona musulmon davlatini tashkil 

etishni o‗z oldiga maqsad qilib qo‗ygan. Ammo uning bu xattiharakatlari batamom 

asossiz, g‗ayriqonuniy va islom shariatiga ziddir. Qur‘oni karimda X.ni barpo qilish 

bo‗yicha buyruq berilmagan, qat‘iy dalil ham mavjud emas. 

XALQ — 1) muayyan mamlakatning barcha aholisi; 2) umumiy tarixiy taqdir, 

o‗xshash turmush tarzi belgilari va axloqiy qadriyatlar, shuningdek, yagona tarixiy 

jamoaga  mansublik hissi asosida birlashuvchi ijtimoiy guruhlar birligi; tarixiy birlikning 

turli shakllari (qabila, elat, millat). X.larning kelib chiqqan tarixini (etnogenezini) va 

shakllanish jarayonini o‗rganishda ijtimoiy fanlarda ―etnos‖ (yun. ―xalq‖) va ―etnik 

birlik‖ iboralari qo‗llaniladi. 

XALQ BIRLIGI — 1995-yil 27-martda Toshkentda tashkil etilgan O‗zbekiston 

harakati. Uning maqsadi, O‗zbekiston xalqining birligini yanada mustahkamlash, 

fuqarolarda mustaqil O‗zbekistonning buguni, kelajagiga nisbatan mas‘uliyatni 

oshirishdir. 

XALQ DEMOKRATIK PARTIYASI — O‗zbekiston Respulikasidagi mavjud 

siyosiy partiyalardan biri. Qisqаchа nomlаnishi – O‗zbekiston XDP. Unga 1991-yil 1-

noyabrdаgi pаrtiyaning Tа‘sis qurultoyidа аsos solindi. O‗zbekiston Xаlq demokrаtik 

pаrtiyasi O‗zbekiston Respublikаsinining ijtimoiy qo‗llаb-quvvаtlаshgа vа himoyagа 

muhtoj fuqаrolаrining mаnfааtlаrini ifodаlаydi vа himoya qilаdi. Eng аvvаlo, bulаr 

iqtisodiyotdа bаnd bo‗lmаgаn mehnаtgа lаyoqаtli аholi, ijtimoiy qo‗llаb-quvvаtlаshgа 

ehtiyoj sezаdigаn vа ishgа joylаshishdа qiyinchiliklаrgа duch kelаyotgаn odаmlаrdir. 

Bulаr – pedаgoglаr, vrаchlаr, boshqа ijtimoiy sohаlаrning xodimlаri vа mutаxаssislаri, 

kаm tа‘minlаngаn vа ko‗p bolаli oilаlаr, pensionerlаr hаmdа, imkoniyatlаri cheklаngаn 

kishilаr. O‗zbekiston XDP dаvlаt tomonidаn ushbu toifа kishilаrining mаnfааtlаrini 

ko‗zlаb izchil siyosаt olib borilishigа hаrаkаt qilаdi, ulаrni o‗zining elektorаti deb 

hisoblаydi vа sаylov kаmpаniyalаridа ulаrning qo‗llаb-quvvаtlаshigа umid bog‗lаydi. 

Pаrtiya o‗zining ommаviy аxborot vositаlаrigа egа. Uning mаrkаziy nаshrlаri: o‗zbek 

tilidа chop etilаdigаn ―O‗zbekiston ovozi‖ gаzetаsi; rus tilidа chop etilаdigаn ―Golos 

Uzbekistаnа‖ hаftаligi. XDP parlamentga bo‗lib o‗tgan saylovlarda qo‗yidagicha 

deputatlik o‗rinlarini egalladi: 1994-yilda 69 ta (27 foiz), 1999-yilda 49 ta (19 foiz), 

2004-yilda 28 ta (22 foiz), 2009-yilda 32 ta (24 foiz), 2014-yilda 27 ta (20 foiz) 

deputatlik o‗rinlarini egalladi.   

XALQ DEPUTATLARI KENGASHI — O‗zbekiston Respublikasining  mahalliy 

davlat hokimiyati vakillik organlari. Ular davlat va fuqarolarning manfaatlarini ko‗zlab 

o‗z vakolatlariga taalluqli masalalarni hal etadilar. Mahalliy hokimiyat organlari 

ixtiyoriga quyidagilar kiradi: qonuniylikni, huquqiy-tartibotni va fuqarolarning 

xavfsizligini ta‘minlash; hududlarni iqtisodiy, ijtimoiy va madaniy rivojlantirish; 

mahalliy budjetni shakllantirish va uni ijro etish, mahalliy soliqlar, yig‗imlarni belgilash, 

budjetdan tashqari jamg‗armalarni hosil qilish; mahalliy kommunal xo‗jalikka rahbarlik 

qilish; atrof-muhitni muhofaza qilish; fuqarolik holati aktlarini qayd etishni ta‘minlash; 

normativ hujjatlarni qabul qilish hamda O‗zbekiston Respublikasi Konstitutsiyasiga va 

O‗zbekiston Respublikasi qonunlariga zid kelmaydigan boshqa vakolatlarni amalga 

oshirish. Xalq deputatlari Kengashlarining vakolat muddati - 5 yil. Vakillik hokimiyatini 

tegishliligiga qarab viloyat, tuman va shahar hokimlari boshqaradi. Xalq deputatlari 

mahalliy Kengashlarining faoliyatini tashkil qilish, ularning vakolat doirasini va xalq 

deputatlari mahalliy Kengashlarini saylash tartibi qonun bilan belgilanadi. Viloyat, tuman 

va shahar hokimi tegishli xalq deputatlari Kengashiga viloyat, tuman, shahar ijtimoiy-

iqtisodiy rivojlanishining eng muhim va dolzarb masalalari yuzasidan hisobotlar taqdim 

etadi, ular bo‗yicha xalq deputatlari Kengashi tomonidan tegishli qarorlar qabul qilinadi. 

XALQ HOKIMIYATI — o‗z-o‗zini boshqaruvchi davlat. Unda har bir shaxsning 

erkinlik darajasi uning boshqaruvda to‗g‗ridan-to‗g‗ri yoki bevosita ishtiroki bilan 

belgilanadi. Xalq o‗z hokimiyatini o‗zi saylaydigan yoki tuzadigan organlar orqali 

ro‗yobga chiqaradi. 

XALQARO ARBITRAJ — xalqaro nizomlarni tinch yo‗l bilan xal qilishning eng 

qadimgi vositalaridan biri. 

XALQARO HARBIY TRIBUNAL — ikkinchi jahon urushi bosh harbiy 

jinoyatchilarining aybini ochish va jazolash bo‗yicha tuzilgan xalqaro sud organi. X.h.t. 

fashistlar Germaniyasi tomonida turib jang qilgan Yevropa mamlakatlarining asosiy 

harbiy jinoyatchilarini jazolash uchun 1945-yil 8-avgustda AQSH, Buyuk Britaniya, 

SSSR va Fransiya davlatlari o‗rtasidagi London bitimiga muvofiq tuzilgan (q. Nyurnberg 

sud jarayoni). Uzoq Sharq uchun yapon bosh harbiy jinoyatchilari ustidan sud olib borish 

maqsadida X.h.t. 1946-yil 19-yanvarda ittifoqchi hukumatlar o‗rtasidagi muzokaralar 

natijasida tuzilgan (Tokio tribunali). BMTning Xavfsizlik Kengashi rezolyusiyasiga 

muvofiq, 1993–1994 -yilda Ruanda va Yugaslaviya bo‗yicha xalqaro tribunallar tashkil 

etildi. 

XALQARO HUQUQ — xalqaro muloqotdagi davlatlararo va b. qatnashuvchilar 

(sub‘ektlar) o‗rtasidagi munosabatlarni tartibga soluvchi ommaviy yuridik prinsip va 

normalar majmui. Davlat ichki huquqidan farqli ravishda X.h. ob‘ekta o‗z mazmun-

moxiyati jihatdan alohida davlat vakolatidan tashqariga chiquvchi xalqaro, aniqrog‗i, 

davlatlararo munosabatlar hisoblanadi. X.h.ning asosiy sub‘ektlari davlatlar hisoblanadi. 

Ularning o‗zaro kelishuvi bilan vujudga keladigan X.h. normalari davlatlarning 

kelishilgan irodasini ifoda etadi. X.h.ning o‗ziga xos xususiyati ana shundadir. Turli 

xalqaro shartnomalar, bitimlar, kelishuvlar, konvensiyalar, deklaratsiyalar, BMTning 

hujjatlari X.h.ning normativ bazasi hisoblanadi. 

XALQARO IQTISODIY HAMKORLIK — xalqaro iqtisodiy munosabatlarning 

muhim ko‗rinishlaridan biri. Jahon xujaligining rivojlanib, globallashuv jarayonining 

chuqurlashib borishi bilan X.i.h.ning milliy iqtisodiyot taraqqiyotidagi ahamiyati ortib 

boradi. Uning asosiy sub‘ektlari - davlatlar, transmilliy  kompaniyalar, mintaqaviy va 

xalqaro iqtisodiy tashkilotlar hisoblanadi. XX asrning 80-yillaridan e‘tiboran, X.i.h. 

doirasi kengayib, iqtisodiy munosabatlarni keng ko‗lamda qamrab oldi, tashqi va xalqaro 

savdo, kredit munosabatlari, valyuta va to‗lov - hisob kitob sohasi, migratsiya va kapital 

chiqarish, mintaqaviy integratsiya, transmilliy kompaniyalarni tashkil etish va kredit-

moliya institutlarini shakllantirish, xalqaro iqtisodiy munosabatlarni tartibga solib, ilmiy-

texnika va ishlab chiqarish sohalarida muvaffaqiyatli amalga oshirilmoqda. X.i.h. uning 

sub‘ektlari iqtisodiy manfaatlarini milliy chegaralardan tashqarida ro‗yobga 

chiqarishning eng maqbul yo‗li hisoblanadi. Jahon davlatlari o‗zlarining tub ichki 

manfaatlarini amalga oshirish maqsadida, ijtimoiy-iqtisodiy taraqqiyot darajasidan kelib 

chiqqan holda X.i.h.ning muayyan yo‗nalishlarida faollik ko‗rsatadilar. 

XALQARO JINOYAT POLITSIYASI TASHKILOTI (INTERPOL) — 1923 

yil Vena shahri (Avstriya)da asos solingan. Hozirgi nomi manzilni qisqa qilib ifodalash 

tarzida birinchi marta 1947-yil paydo bo‗lgan. 1949-yil BMT unga rasmiy ravishda 

xalqaro hukumatga qarashli bo‗lmagan tashkilot maqomini berdi. ―I.‖ning amaldagi 

ustavi 1956-yil 13-iyunda kuchga kirdi. ―I.‖ jinoyatchilarni ro‗yxatga olish xalqaro 

markazi sifatida ish ko‗radi, shuningdek, jinoyatchilarni (jinoyatlarda gumon 

qilinuvchilarni; bedarak yo‗qolganlarni; o‗g‗irlangan boyliklarni) xalqaro miqyosda 

qidirish ishlarini muvofiqlashtiradi. 190 davlat (2014-yil), shu jumladan, O‗zbekiston 

Respublikasi ―I.‖ning a‘zosidir (1994-yildan). O‗z.R. Ichki ishlar vazirligi tarkibida 

―I.‖ning O‗zbekiston Respublikasidagi milliy markaziy byurosi tuzilgan. ―I.‖ning oliy 

organlari — bosh assambleya, uning sessiyalari har yili chaqirib turiladi; ijrochi qo‗mita, 

unga ―I.‖ prezidenti boshchilik qiladi; bosh kotibiyat, unga bosh kotib rahbarlik qiladi. 

―I.‖ 1946-yildan ―Xalqaro jinoiy politsiya umumlashtiruvchi ma‘lumoti‖ jurnalini nashr 

etadi. ―I.‖ning doimiy qarorgohi Fransiyada joylashgan. 

XALQARO KONVENSIYALAR — xalqaro shartnoma turlaridan biri; 

davlatlarning, odatda, biron bir ixtisoslashgan sohada o‗zaro huquq va majburiyatlarini 

belgilaydi. Ko‗p tomonlama X.k. umumiy xarakterdagi normalarni o‗z ichiga oladi (mas., 

xalqaro gumanitar huquq bo‗yicha 1899 va 1907-yillardagi Gaaga konvensiyalari, 1949-

yildagi Jeneva konvensiyalari). Aksariyat X.k. BMT va uning ixtisoslashgan xalqaro 

tashkilotlari tomonidan qabul qilinadi.  

XALQARO KOOPERATIV ALYANSI, XKA — milliy va mintaqaviy 

kooperativlar uyushmalari va kooperativ federatsiyalari (matlubot, kredit, q.x. va b.)ni 

birlashtiruvchi xalqaro tashkilot. BMTda maslahat maqomiga ega. 1895-yilda Londonda 

tashkil etilgan. Asosiy maqsadi barcha mamlakatlarda kooperatsiyalar rivojlanishiga 

yordam berish, kooperativ harakat tamoyillarini targ‗ib etish, turli mamlakatlardagi 

kooperativ tashkilotlar o‗rtasida hamkorlik o‗rnatish, tinchlik va xavfsizlikni saqlashga 

yordam berish va b. XKA BMTning bir qator organlari va ixtisoslashgan tashkilotlari 

bilan hamkorlik qiladi. XKA qoshida xalqaro yordamchi qo‗mitalar qishloq xo‗jaligi 

kooperatsiyalari, sug‗urta, kredit, uy-joy, matlubot savdosi, ishlab chiqarish va 

hunarmandchilik kooperativlari muammolarini o‗rganish bilan shug‗ullanadi. XKAning 

rahbar organlari – Kongress (3 – 4 yilda bir marta chaqiriladi), Markaziy qo‗mita (har yili 

chaqiriladi), Ijroiya qo‗mita (XKA Prezidenti va 2 vitse prezidenti va 13 a‘zodan iborat). 

Kundalik ishlarga direktor va sekretariat rahbarlik qiladi. Shtab kvartirasi Jenevada. 

1992-yil oktiyabrda O‗zbekiston XKA a‘zoligiga qabul qilingan. 

XALQARO MEHNAT TASHKILOTI (XMT) — BMTning ixtisoslashgan 

muassasasi. 1919-yilda Millatlar ligasi (ittifoqi) huzurida mehnat qonunlari va mehnat 

sharoitlarini yaxshilash masalalari bo‗yicha konvensiya va tavsiyalarni ishlab chiqish 

uchun xalqaro komissiya sifatida tuzilgan; X.m.t. 8 soatlik ish kuni, onalikni himoya 

qilish, bolalar mehnatiga oid qonunlar va ish o‗rinlarida xavfsizlikni ta‘minlash 

yuzasidan xalqaro me‘yorlar ishlab chiqilishiga, ish bilan bandlik dasturlarini 

tayyorlashga katta hissa qo‗shdi. X.m.t.ga 182 dan ortiq davlat a‘zo (2014). O‗zbekiston 

Respublikasi 1992-yil mart oyida X.m.t.ga a‘zo davlatlar tarkibiga kirgan. Hozirgi vaqtga 

qadar O‗zbekiston XMTning 13 Konvensiyasini (shu jumladan 8 ta asos soluvchi 

Konvensiyalarning 7 tasini) ratifikatsiya qildi. Bu tashkilot mehnat sharoitlarini 

muhofaza qilish va yaxshilash, ish bilan to‗liq bandlikni ta‘minlash va turmush darajasini 

ko‗tarish, tadbirkorlar va mehnatkashlar o‗rtasida hamkorlikni rag‗batlantirish choralarini 

ishlab chiqish uchun hukumatlar, tadbirkorlar va mehnatkashlarni teng huquqlarda 

birlashtiradi. X.m.t. tarkibi Xalqaro mehnat konferensiyasi; ma‘muriy kengash; xalqaro 

mehnat byurosi; uch tomonlama qo‗mitalar; mintaqaviy va maxsus konferensiyalardan 

tashkil topgan. Qarorgohi Jenevada. 

XALQARO MUNOSABATLAR — dunyo hamjamiyatining  barcha sub‘ektlari 

o‗rtasidagi siyosiy, xo‗jalik-iqtisodiy, ilmiy-texnik, valyuta-moliyaviy, ijtimoiy, 

diplomatik, huquqiy, harbiy, gumanitar, kommunikatsion aloqalar va munosabatlarning 

tizimli birligi (yaxlitligi)dir. X.m. nazariyasi - siyosiy tadqiqotlar sohasi bo‗lib, uning 

predmetini xalqaro tashkilotlar va uyushmalar (BMT, NATO, YXHT va h.k.), 

davlatlarning tashqi siyosiy faoliyati, xalqaro munosabatlar tashkil etadi. U shuningdek, 

urush va tinchlik, xalqaro ixtiloflarni oldini olish va ularni boshqarish, yangi xalqaro 

tartibni shakllantirish masalalarini ham o‗rganadi. 

XALQARO QIZIL XOCH VA QIZIL YARIM OY HARAKATI — umumjahon 

insonparvarlik harakati. 1863-yilda asos solingan. Mazkur harakat 3 tuzilma - Xalqaro 

Qizil xoch qo‗mitasi (HQXQ); Xalqaro Qizil xoch va Qizil yarim Oy jamiyatlari 

federatsiyasi (XQX va QYOJF): Qizil Xoch va Qizil yarim Oy Milliy jamiyatlari 

(MJ)dan iborat: H.Q.X. va Q.ya.O.h. har uch tuzilmasining faoliyat vakolatlari H.Q.X. va 

Q.ya.O.h.ning Ustavi (1986) va Sevilya bitimi (1999) asosida belgilangan. Xalqaro Qizil 

Xoch Qo‗mitasi insonparvarlik tashkilotidir. Asosan, qurolli to‗qnashuvlarda 

jabrlanganlar, quruqlik va dengizdagi yarador va bemor harbiy xizmatchilar, harbiy 

mahbuslar, fuqaro aholiga yordam berish, shuningdek, harbiy nizolar va b. favqulodda 

vaziyatlar oqibatida ajrashib qolgan hamda bedarak yo‗qolgan shaxslarni qidirish 

vazifasini bajarib, betaraf vositachi sifatida insonparvarlik yordami ko‗rsatadi. Tinchlik 

sohasidagi faoliyat uchun Nobel mukofoti bilan taqdirlangan (1917, 1944, 1963-yillar). 

Qarorgohi Jeneva sh.da. Xalqaro Qizil Xoch va Qizil yarim Oy jamiyatlari federatsiyasi 

1919-yil tuzilgan insonparvarlik tashkiloti. Dunyoning 190 ga yaqin mamlakatlarning 

Milliy jamiyatlarini birlashtiradi. Asosan, tabiiy ofatlarga tayyorlanish va ularga 

munosabat bildirishda Milliy jamiyatlarga yordam berish, tabiiy ofatlar, texnikaviy va 

sanoatdagi avariyalar, falokatlarda alohida xalqaro insonparvarlik yorsami ko‗rsatishga 

oid amallarni tashkil etish va muvofiqlashtirish, aholi salomatligi profilaktikasi, eng 

muhtoj kishilarga qarash va ularga tibbiy ijtimoiy yordam ko‗rsatishni ta‘minlash, aholini 

birinchi yordam ko‗rsatishga o‗qitish, ko‗ngillilikni rivojlantirish vazifasi bilan 

shug‗ullanadi. O‗zbekiston Qizil yarim Oy jamiyati 1925-yil tashkil etilgan bo‗lib, sobiq 

SSSRning Qizil Xoch va Qizil yarim Oy jamiyatlari uyushmasi tarkibiga kirar edi. 1992 

y.da O‗zbekiston Respublikasi Prezidentining ―O‗zbekiston Qizil  Yarim Oy jamiyati 

haqida‖gi  farmoniga binoan mustaqil Milliy jamiyat maqomiga erishdi. 1995-yilda 

Xalqaro Qizil Xoch Qo‗mitasi tomonidan e‘tirof etilib, Xalqaro Qizil Xoch va Qizil 

yarim oy jamiyatlari federatsiyasiga a‘zo bo‗ldi. 

XALQARO SHARTNOMA — davlatlar yoki xalqaro huquqning boshqa 

sub‘ektlari o‗rtasida siyosiy, iqtisodiy, madaniy yoki boshqa sohalarga oid o‗zaro huquq 

va majburiyatlarni belgilab beradigan kelishuv; xalqaro huquqning asosiy manbai. X.sh. 

ikki tomonlama va ko‗p tomonlama shartnomalarga bo‗linadi. Ko‗p tomonlama 

shartnoma ochiq bo‗lishi (unga boshqa davlatlar qo‗shilishi) va yopiq bo‗lishi (unga 

boshqa davlatlar X.sh. ishtirokchilarining roziligi bilangina qo‗shilishi) mumkin. X.sh. 

ning nomlari turlicha: shartnoma, bitim, konvensiya, pakt, deklaratsiya, memorandum 

statut, protokol, ustav, bayonot va b. X.sh. muddati tugagandan keyin, unda belgilangan 

majburiyatlar bajarilgach, taraflarning o‗zaro kelishuvi bo‗yicha va denonsatsiya yo‗li 

bilan amal qilishdan to‗xtaydi. O‗zbekiston Respublikasi mustaqillikka erishgach, 

X.sh.larda teng, mustaqil mamlakat sifatida qatnashadigan bo‗ldi va ko‗pdan ko‗p 

X.sh.larni ratifikatsiya qildi. Mamlakatimizning siyosiy, iqtisodiy, huquqiy va b. 

sohalardagi barcha xalqaro huquqiy munosabatlari O‗zbekiston Respublikasining 

―Xalqaro shartnomalar to‗g‗risida‖gi qonuni bilan tartibga solinadi.  

XALQARO SIYOSAT — xalqaro munosabatlar sub‘ektlarining birgalikdagi, 

maqsadli siyosiy faoliyati; BMT va dunyo hamjamiyatining boshqa qonuniy va e‘tirof 

etilgan organlari va tashkilotlari faoliyatida namoyon bo‗luvchi birlashgan manfaat. 

Ko‗pincha tashqi siyosat bilan bir narsa  deb qaraladi. Lekin unda davlatlar jahon 

hamjamiyatining ular oldida turgan muammolarni hal qilishga doir birgalikdagi, 

kelishilgan harakatlarini ta‘minlash bilan bog‗liq muhim jihat ajratiladi. Xalqaro 

muammolarni hal qilish usullari ham o‗ziga xos. Ular teng huquqli, suveren davlatlar 

o‗rtasidagi raqobat, kelishuv, muzokaralar yo‗li bilan hal qilinadi. 

XALQARO SUD — BMTning asosiy sudlov organi. 1945-yil tashkil topgan. 

Davlatlar o‗rtasidagi yuridik nizolarni ularning roziligi bilan hal qiladi va huquqiy 

masalalar bo‗yicha tavsiyaviy xulosalar beradi. 15 nafar sudyalardan iborat, ular BMT 

Bosh Assambleyasi va Xavfsizlik Kengashi tomonidan 9 yilga saylanadi. BMT 

Ustavining ajralmas qismi hisoblanadigan Statut asosida ish olib boradi. X.s. Gaaga 

shahrida joylashgan. 

XALQARO SUD (GAAGA XALQARO TRIBUNALI) — BMTning asosiy sud 

organi. 1945-yilda tuzilgan. 15 sudyadan iborat bo‗lib, BMTning Xavfsizlik kengashi va 

Bosh assambleyasi tomonidan 9-yilga saylanadi. Sudyalar BMT a'zosi bo‗lgan har 

qanday davlat fuqarosi bo‗lishi mumkin. BMTning X.S. davlatlar o‗rtasidagi huquqiy 

janjallarni davlatlarning roziligi bilan ko‗rib chiqa oladi. Bu tashkilotning yurisdiksiyasi 

BMT a'zolari uchun majburiy emas. Tashkilot qarorgohi Gaaga (Niderlandiya) shahrida. 

XALQARO TASHKILOTLAR — mustaqil davlatlarning yoki hukumat 

qaramog‗ida bo‗lmagan milliy jamiyat (assotsiatsiya) larning siyosiy, iqtisodiy, ijtimoiy, 

fantexnika, madaniyat sohalarda umumiy maqsadlarga erishish uchun tuzilgan 

uyushmasi, birlashmasi; davlatlar o‗rtasidagi ko‗p tomonlama hamkorlikning eng muhim 

shakllaridan biri. X.t. XIX asrda vujudga keldi va ikkinchi jahon urushidan keyin ko‗plab 

tuzila boshladi. Hozirgi kunda X.t.ning soni 5 mingdan ortiq bo‗lib, 350 tasi 

hukumatlararo tashkilotdir. X.t. o‗ziga xos bir qancha xususiyatlari bilan ajralib turadi. 

Jumladan, X.t.ning tuzilmasi, asosiy maqsad va tashkilot faoliyatining yo‗nalishlarini 

belgilab beruvchi ta‘sis hujjati (ustavi) bo‗ladi; bunday tashkilotlar doimiy yoki vaqti 

vaqti bilan faoliyat yuritadi; ko‗p tomonlama muzokaralar va muammolarni muhokama 

qilish ular faoliyatining asosiy usuli hisoblanadi; qarorlar ovoz berish yoki konsensus 

yo‗li bilan qabul qilinadi; qarorlar, odatda, tavsiyaviy kuchga ega bo‗ladi. Hukumatlararo 

X.t. va nohukumat X.t., shuningdek, umumjahon va mintaqaviy tashkilotlar farqlanadi. 

X.t. tashkilot, ittifoq, jamg‗arma, bank, agentlik, markaz va shu kabi nomlar bilan ataladi. 

O‗zbekiston Respublikasi 50 dan ortiq nufuzli X.t.ning teng huquqli a‘zosidir. 

XALQARO TERRORIZM — bir davlat hududi doirasidan tashqariga chiqadigan 

terrorizm; odamlarning behuda halok bo‗lishiga olib keluvchi, davlatlar va ular rasmiy 

vakillarining normal diplomatik faoliyatini buzuvchi, hamda xalqaro aloqalar va 

uchrashuvlarni, shuningdek, davlatlar o‗rtasida transport va boshqa aloqalarni amalga 

oshirishni qiyinlashtiruvchi xalqaro miqyosdagi ijtimoiy xavfli harakat va kilmishlar 

yig‗indisi. X.t. XX asrning 60–70-yillariga kelib o‗zini yaqqol namoyon qildi: dastlab 

turli davlatlardagi jinoyatchilar, o‗z davlatiga nisbatan ekstremistik ruxdagi guruhlar 

birlashib, ijtimoiy-iqgisodiy jihatdan orqada qolayotgan va kam rivojlangan 

mamlakatlarda harakat ko‗rsata boshladi. Xalqaro terrorchilar ayrim davlatlarning 

rahbarlariga, xalqaro miqyosda obro‗ga ega bo‗lgan siyosatchilarga chetdan turib suiqasd 

uyushtirish, davlat, transport, aloqa va milliy xavfsizlik tizimini ishdan chiqaruvchi 

portlashlar va harakatlar sodir etish, transport vositalari, jumladan, samolyotlarni olib 

qochish bilan shug‗ullana boshladilar. 80-yillarga kelib X.t. yanada jiddiy tus oldi. 

Begunoh, tinch aholi o‗rtasida ko‗pdan ko‗p qurbonlar bo‗lishi, xalqaro terrorchilarning 

boshqa yovuzliklari jahon jamoatchiligini qattiq tashvishlantirib qo‗ydi. X.t.ning oshib 

borayotgan xavfi va unga qarshi kurash masalalari oliy darajadagi keyingi barcha 

uchrashuvlarning asosiy mavzusi bo‗lib qoldi. Chunki, xalqaro terrorchilar bir tizimga 

birlashib, baynalmilallashdi. Ular safida turli davlat, millat vakillari, diniy ekstremistik 

ruhdagi shaxslar, narkobiznes va qurol-yarog‗ savdosidan foyda ko‗ruvchi jinoiy 

to‗dalar, yollanib xizmat qiluvchilar paydo bo‗ldi. Xalqaro terrorchilik va ekstremizm 

markazlarida razil jinoyatchilarni tayyorlaydigan maxsus lagerlar ochildi. Xalqaro 

terrorchilar aholini, xususan, dindorlar va yoshlarni davlatga, davlat tashkilotlariga qarshi 

qo‗yishga hamda hokimiyatga qarshi muholafatni shakllantirishga harakat qiladi. 

O‗zbekiston Respublikasi o‗z  mustaqilligining dastlabki yillaridan boshlab terrorizm va 

ekstremizmning har qanday ko‗rinishiga qarshi qat‘iyat bilan kurashib kelmoqda. 2004-

yil 1-yanvardan Toshkentda Shanxay hamkorlik tashkiloti (SHHT)ning Mintaqaviy 

aksilterror tuzilmasi ijroiya qo‗mitasi faoliyat ko‗rsata boshladi. 

XALQARO TIKLANISH VA TARAQQIYOT BANKI, XTTB (IBRD, 

International Bank for Reconstruction and Development) — BMTning ixtisoslashgan 

muassasasi, Jahon banki guruhiga kiradi. Xalqaro valyuta fondi bilan bir vaqtda, 

BMTning 1944-yilda Bretton Vuds (AQSH)da o‗tkazilgan xalqaro valyuta moliya 

konferensiyasi qaroriga ko‗ra tashkil etilgan. 1946-yildan o‗z faoliyatini boshlagan. A‘zo 

davlat soni - 187 ta (2014). Unga faqat davlatlargina a‘zo bo‗lishi mumkin. Shtab 

kvartirasi Vashingtonda. Bank daromadi o‗rtacha va daromadi past mamlakatlarga qarz 

beradi va yordam ko‗rsatadi. Bankning rasmiy maqsadlari: ishlab chiqarish maqsadlari 

uchun kapital qo‗yilmalarni rag‗batlantirish yo‗li bilan a‘zo davlatlarning tiklanish va 

taraqqiyotiga ko‗maklashish; ishlab chiqarish maqsadlaridagi xususiy chet el 

investitsiyalarini rag‗batlantirish; uzoq muddatli muvozanatlangan o‗sishni va bank 

a‘zolari bo‗lgan davlatlarning ishlab chiqarish resurslarini rivojlantirish uchun xalqaro 

investitsiyalarni rag‗batlantirish yo‗li bilan to‗lov balansining barqarorligini saqlashga 

ko‗maklashish va b. XTTBning oliy organi - Boshqaruvchilar kengashi. Har bir a‘zo 

davlat Kengashda moliya yoki rejalashtirish vaziri darajasidagi va 5 yilga tayinlanadigan 

bir boshqaruvchi (va bir o‗rinbosar)ga ega. Bosh ijroiya organ - ijrochi direktorlar 

kengashi. 24 ijrochi direktordan 5 tasi Bankning yirik aksiyadorlari bo‗lgan mamlakatlar 

(AKTL, Yaponiya, Germaniya, Fransiya, Buyuk Britaniya) tomonidan, qolgan 19 tasi 

mamlakatlar guruhlari tomonidan tayinlanadi. Bankni prezident boshqaradi. 

Boshqaruvchilar kengashi sessiyalari yilda bir marta o‗tkaziladi. Mamlakatlar XTTB 

kapitalidagi o‗z payi salmog‗iga mutanosib ovoz huquqiga ega. Bankda rivojlanayotgan 

mamlakatlarga moliyaviy resurslar ajratish masalalari bo‗yicha Taraqqiyot qo‗mitasi - 

XXTB va XVF Boshqaruvchilar Kengashlarining qo‗shma qo‗mitasi mavjud. 1992-yil 

O‗zbekiston XTTBga a‘zo bo‗lib kirdi va 1993-yilda uning vakolatxonasi Toshkent 

shahrida faoliyat ko‗rsata boshladi. 

XALQARO VALYUTA FONDI, XVF (IMF; International Monetary Fund) — 

BMT ning ixtisoslashgan muassasasi, a‘zo mamlakatlarning valyuta hamkorligini amalga 

oshiradigan xalqaro tashkilot. 1944-yil 22-iyulda Bretton Vuds (AQSH)da o‗tkazilgan 

xalqaro valyuta moliya kongressida Jahon banki bilan bir vaqtda ta‘sis etilgan. 1947-yil 

mart oyidan o‗z faoliyatini boshlagan. 188 mamlakat a‘zo (2014). Shtab kvartirasi 

Vashingtonda. Fondning rasmiy maqsadlari: maslahatlar berish va valyuta muammolari 

bo‗yicha hamkorlik qilish orqali xalqaro valyuta hamkorligiga yordam ko‗rsatish; 

xalqaro savdoning kengayishi va muvozanatli o‗sishi uchun qulay sharoitlarni yaratish; 

valyuta kurslarining barqarorligiga yordam berish, raqobat tufayli yuz beradigan valyuta 

devalvatsiyalarining oldini olish; ko‗p tomonlama to‗lovlar tizimini yaratishda va jahon 

savdosini rivojiga to‗siq qo‗yadigan valyuta almashtirish bilan bog‗liq cheklashlarni 

bartaraf etishda yordam ko‗rsatish; a‘zo mamlakatlarga o‗z to‗lov balanslarini tiklash, 

shuningdek, ularning xalqaro to‗lov balanslari taqchilligi davomiyligi va miqsorini 

qisqartirish uchun muddatli moliyaviy mablag‗lar berish. XVF jahon valyutalari 

monitoringini olib boradi, barcha mamlakatlar o‗rtasida tashkiliy to‗lov tizimi faoliyatiga 

yordam beradi, to‗lov balansida chuqur taqchilikka uchragan, shuningdek, o‗z 

valyutasining to‗liq konvertatsiyasiga erishmoqchi bo‗lgan mamlakatlarga qarz beradi. 

XVF kapitali a‘zo mamlakatlar to‗laydigan va ularning har biri uchun belgilangan 

kvotaga muvofiq badallar hisobidan tashkil topadi. XVFning rahbar organlari - 

Boshqaruvchilar kengashi va Muvaqqat qo‗mita. Boshqaruvchilar kengashi - oliy organ 

bo‗lib, har bir a‘zo mamlakat tomonidan 5 yilga tayinlanadigan boshqaruvchilar va 

ularning o‗rinbosarlari (odatda, a‘zo mamlakatlar moliya vazirlari yoki Markaziy banki 

boshkaruvchilari)dan tashkil topadi. Kengash har yili sessiyaga yig‗iladi. Muvaqqat 

qo‗mita XVFning 24 boshqaruvchisidan iborat bo‗lib, bir yilda ikki marta yig‗iladi va 

Boshqaruvchilar kengashi oldida hisob beradi. XVFning ijroiya organlari — Ijroiya 

kengash, unga doimiy asosda eng katta kvotalarga ega bo‗lgan mamlakatlar tomonidan 

tayinlanadigan yoki mamlakatlar guruhi saylaydigan 24 ijrochi direktor kiradi. Ijroiya 

kengash majlislari har haftada uch marta o‗tkaziladi. Ijroiya kengash ijrochi direktorni 

saylaydi. 1992-yil 27-aprelda O‗zbekiston XVF a‘zoligiga qabul qilindi va Toshkent 

shahrida uning vakolatxonasi ochildi. 

XALQARO XAVFSIZLIK — xalqaro munosabatlar tizimi; hamma davlatlar 

tomonidan rioya qilinadigan xalqaro huquqning prinsip va normalari; davlatlar 

o‗rtasidagi janjalli masalalarni va kelishmovchiliklarni kuch va kuch ishlatish xavfi bilan 

bartaraf etishni istisno qilishga asoslangan. X.x. xalqaro munosabatlardagi kafolatlangan 

barqarorlik, dunyo hamjamiyatining iqtisodiy, ijtimoiy-siyosiy, ma‘naviy sohalaridagi 

mustahkam adovatni, harbiy nizolar va urushlarning oldini olish sharoitlari shakllangan 

holati. Milliy xavfsizlikni himoyalanish darajasi to‗g‗ridan-to‗g‗ri xalqaro xavfsizlik 

bilan bog‗liq. Xalqaro xavfsizlik o‗z ichiga milliy va mintaqaviy xavfsizlik turkumlarini 

mujassam qilgan. Xalqaro xavfsizlik – milliy xavfsizlikdan farqli ravishda davlat 

xavfsizligini boshqa davlatlar xavfsizligi bilan murakkab bog‗liqligini e‘tirof etadi. X.x. 

prinsiplari kuyidagilarni nazarda tutadi: hamma davlatlar uchun bab-baravar xavfsizlikni 

ta‘minlash; harbiy, siyosiy, iqtisodiy va gumanitar sohalarda amaliy kafolatlarni yuzaga 

keltirish; har bir xalqning suveren huquqlarini so‗zsiz hurmat qilish; xalqaro tanglik va 

mintaqaviy nizolarni siyosiy yo‗l bilan adolatli bartaraf etish; davlatlar o‗rtasida 

ishonchni mustahkamlash; xalqaro terrorizmkya oldini olishning samarali usullarini 

ishlab chiqish; genotsid, aparteidam tugatish, fashizmni targ‗ib qilmaslik, 

diskriminatsiyaping har qanday shakllarini xalqaro amaliyotdan yo‗qotish; qamal va 

sanksiyalardan (jahon hamjamiyati tavsiyalarisiz) voz kechish. X.x.ning ajralmas qismi 

BMT Ustavi bilan mustahkamlangan amaldagi kollektiv xavfsizlik mexanizmidir. X.x. 

har bir davrda turli omillarga: xalqaro aloqalarning rivojlanish yo‗nalishlari va 

xususiyatiga, sivilizatsiya darajasi, ma‘naviyat va sh.k.ga bog‗liq bo‗ladi. Shaxs, sinf, 

jamoat tashkilotlari va xalqaro tashkilotlarning faoliyati X.x.ga jiddiy ta‘sir ko‗rsatadi. 

O‗zbekiston Respublikasi jahonda, xususan, Markaziy Osiyoda xavfsizlik 

ta‘minlanishiga katta hissa qo‗shib kelmoqda. Prezident I.A.Karimov tomonidan ishlab 

chiqilgan ―Mintaqaviy xavfsizlikdan xalqaro xavfsizlikni ta‘minlash sari‖ konsepsiyasi 

X.x.ni ta‘minlashning yangi qoidasi sifatida jahon miqyosida tan olinmoqda.  

XALQARO XAVFSIZLIK TIZIMI — xalqaro huquq me‘yorlari va uning 

asosida tashkil qilingan organ, kuch va mexanizmlar orqali ikkita yoki undan oshiq 

mamlakatlarning xavfsizligini ta‘minlash yaxlitligi. 

XAOS (yun. chaos – tartibsizlik, mavhumlik) — yunon mifologiyasida azaliy 

cheksiz fazo. Olamning yaratilishigacha mavjud bo‗lgan. X. - koinot manbai, u Geya 

(yer), Erot (sevgi), Ereb (qorong‗ulik) va Nyukta (tun)ni yaratgan, ulardan esa go‗yo 

yerda yashovchi barcha narsa paydo bo‗lar emish. Ko‗chma ma‘noda - boshdanoyoq 

tartibsizlik, chigallik. 

XARIZMA (yun. charisma - ilohiy qobiliyat) — biror shaxsning boshqalarga 

nisbatan alohida xususiyatlarga egaligi (donoligi, qahramonligi, avliyoligi) va shu 

xususiyat yordamida xalqni boshqarishga haqli ekanligini ifodalaydigan tushuncha. X. 

tushunchasini ilk bor italiyalik ruhoniy S.Paul mo‗jizaviy qobiliyatga ega bo‗lgan Iso 

payg‗ambarga nisbatan ishlatgan. Ammo X.ni ilmiy tushuncha sifatida M.Veber chuqur 

tadqiq qilib, uni ―xudo bergan ne‘mat‖ deb nomlagan. Qadimgi davrlarda faqat ilohiy 

mazmunga ega bo‗lgan tushuncha vaqt o‗tishi bilan olimlar tomonidan real hayotga 

tadbiq etila borib, ilohiy qobiliyatga ega bo‗lmagan, ammo alohida xususiyatlarga, 

yuksak fazilatlarga ega bo‗lgan yetakchi tarixiy shaxslarga nisbatan ham ishlatila 

boshlangan. 

XARIZMATIK LEGITIMLIK — yetakchi shaxsigagina ishonch, sadoqat tufayli 

uning hokimiyatini tan olishdan iborat. M.Veberning o‗zi bu holda - tarixiy vaziyat 

taqozosi bilan yangi sulola, tartib o‗rnatishi lozim bo‗lgan g‗olib - yetakchini nazarda 

tutgan. Amerikaning birinchi prezidenti Jorj Vashington, Fransiya prezidenti - general 

Sharl de Goll, mamlakatimiz prezidenti – Islom Karimov - xarizmatik yetakchilardir. 

XARIZMATIK YETAKCHILIK — M.Veberning ―Siyosat - ham mayl, ham kasb 

sifatida‖ maqolasida bergan ligetim hukumronlikning uch ko‗rinishidan biri. Hukumdor – 

yetakchining ilohiy qudratiga xalqning cheksiz ishonchiga asoslanadi. M.Veber X.ye.ni 

inqiroz davrida jamiyatni inqilobiy tarzda yangilashning muhim xarakatlantiruvchi kuchi 

sifatida qaraydi, chunki, xarizmatik dohiy obro‗-e‘tibori o‗tmish bilan bog‗liq 

bo‗lmasdan, u ommani ijtimoiy yangilanish vazifalarini echishga safarbar etishga 

qodirdir. Xarizmatik hukmronlik, M.Veberga ko‗ra, yetakchiga xos alohida sifatlarga 

asoslanadi. Uni payg‗ambar, ulkan tarxiy shaxs, deb hisoblashadi. Yetakchi va omma 

munosabatlari hissiy darajada, to‗liq o‗zligidan kechish, ko‗r-ko‗rona ishonch asosiga 

quriladi. 

XARTIYA (yun. chartes - qog‗oz, yorliq) — 1) o‗rta asrlardagi (shaharlar va 

kommunalar X.si, Erkinlikning buyuk X.si va b.) va yangi zamondagi (Buyuk 

Britaniyada 1838-yilgi Xalq X.si, konstitutsion X. va b.) ommaviy huquqiy va siyosiy 

tusdagi hujjat. Xalqaro huquqda odatda deklaratsiya so‗zining sinonimi sifatida qo‗llanib, 

majburiy kuchga ega bo‗lmaydi, xalqaro aktning umumiy qoidalari va maqsadini 

ifodalaydi (mas., Yangi Yevropaning Parij X.si); 2) eski qo‗lyozma. 

XARTLEND — ingl. geosiyosatda ―markaziy yer‖, kurrai zaminning bosh, asosiy 

qit‘asi tushunchasi. Unga egalik qilish – dunyoga egalik qilish imkonini beradi. 

XAVFSIZLIK — 1) o‗ziga nisbatan tajovuzlarga qarshi chiqish, xavf-xatar va 

do‗q-po‗pisalardan himoyalanganlik holati; 2) ob‘ekt mavjudligining barqarorlik holati 

va unda tinchlikni ta‘minlashga bo‗lgan harakatlar majmui; 3) xavf omillarini keltirib 

chiqaruvchi har qanday harakatlar uchun sarf bo‗ladigan harajatlarni chegaralash bilan 

bog‗liq bo‗lgan tushunchalar. To‗rt asosiy turi ajratiladi: xalqaro; jamiyat; davlat; shaxs 

xavfsizligi. Ushbu kategoriya davlatlar, harbiy-siyosiy guruhlar o‗rtasidagi munosabatlar 

ahvoliga taaluqli rasmiy qarorlarga asosan sharxlanadi. Hozirgi kunda  u xalqaro 

vaziyatni sog‗lomlashtirish, ommaviy qirg‗in qurollari va qurolli kuchlar miqdorini 

qisqartirish yoki yo‗qotishga qaratilgan. Bunda tenglik, barobar xavfsizlik, uchinchi 

davlatlarga ziyon etkazmaslik aqidalarga amal qilinadi, xalqaro munosabatlarda kuch 

ishlatishga nisbatan siyosiy  vositalar ustivorligiga amal qilinadi, davlatlararo 

munosabatlar beqarorligiga yo‗l qo‗yilmaydi. ―X‖ tushunchasi ―Milliy manfaatlar‖ 

kategoriyasi bilan chambarchas bog‗langan. Shu bilan birga xavfsizlik milliy 

manfaatlardan kelib chiqadi. Milliy suverenitet, davlatning hududiy yaxlitligi, aholisini 

muhofaza qilish kabilar shunday manfaatlarki, ularga erishish uchun murosaga borishdan 

ko‗ra urushga rozi bo‗ladi. Boshqacha aytganda milliy xavfsizlik bu davlat va millatning 

hayotiy muhim manfaatlarini ta‘minlashga qaratilgan strategiya. Muammoga klassik, 

realistik yondashuv shuni taqozo etadi. 

XAVFSIZLIK KENGASHI — BMTning asosiy doimiy ishlovchi siyosiy organi; 

BMT Ustavi 24-moddasiga binoan xalqaro tinchlik va xavfsizlikni saqlab turish uchun 

asosiy javobgarlik BMT Xavfsizlik Kengashi zimmasiga yuklatilgan. BMT Xavfsizlik 

Kengashining faoliyat doirasi BMT Ustavi (V-VII boblar)da aniq, ko‗rsatilgan va 

davlatlar o‗rtasidagi nizolarni tinch yo‗l bilan hal etish sohasida keng vakolatlar berilgan. 

U xalqaro to‗qnashuvlarni yoxud nizolarni keltirib chiqarishi ehtimoli tutilgan har qanday 

nizo yoki holatni tekshirish vakolatiga, tinchlikka har qanday taxdid va uni har qanday 

buzish yoki agressiya hollarini aniqlash hamda xalqaro tinchlik va xavfsizlikni saqlab 

qolish yoxud tiklash yuzasidan tegishli tadbirlarni belgilash hamda tavsiyalar berish 

huquqiga egadir. BMTga a‘zo 15 davlat: 5 doimiy va 10 muvaqqat a‘zodan iborat. BMT 

Ustavi 23-moddasiga ko‗ra, AQSh, Buyuk Britaniya, Fransiya, Xitoy va Rossiya BMT 

Xavfsizligi Kengashi doimiy a‘zolaridir. Muvaqqat a‘zolar esa Bosh Assambleya 

tomonidan ikki yillik muddatga saylanadi, uning har bir sessiyasida 5 muvaqqat a‘zo 

qayta saylanishi shart. Muvaqqat a‘zolar o‗rni kuyidagicha taqsimlanadi: Osiyo va Afrika 

davlatlaridan-5 a‘zo, Sharqiy Yevropa davlatlaridan - 1 a‘zo, Lotin Amerikasi 

davlatlaridan - 2 a‘zo, G‗arbiy Yevropa va boshqa davlatlar (Kanada, Avstraliya, Yangi 

Zelandiya)dan - 2 a‘zo. BMT Xavfsizlik Kengashiga a‘zo har bir davlat unda bir vakilga 

ega bo‗ladi. BMT Xavfsizlik Kengashi uzluksiz ishlaydi, uning majlislari orasidagi 

tanaffuslar 2 haftadan oshmasligi shart. Mazkur majlislarda davlatlar vakili ingliz tilidagi 

rasmiy nomi bo‗yicha alifbo tartibida bir oy mobaynida navbatmanavbat raislik qiladi. 

BMT Xavfsizlik Kengashi majlislari ochiq bo‗ladi; uzrli sabablarga binoan majlis yopiq 

deb e‘lon qilingan hollar bundan mustasno. 

XAYDJEKING — yirik transport vositalari: samolyot, poyezd, avtomobil va 

kemalarni o‗g‗irlashni ko‗zda tutadi. Ilk bor aviaterrorizm 1930-yili sodir etilgan. 

Terroristlar tomonidan turli yillarda yo‗lovchi samolyotlarga hujum qilingan, ayrim 

hollarda, masalan, 1971-yili sentabr oyida 4 ta samolyot terroristlar tomonidan yo‗q 

qilingan. 2001-yildagi 11 sentabr voqealarida ham terrorning shu usulidan foydalanilgan.  

XAYOLIY SOTSIALIZM, utopik sotsializm — mulkning umumiyligiga, 

majburiy mehnat qilishga, adolatli taqsimotga asoslangan ideal jamiyat haqidagi ta‘limot. 

Dastlab T. Morning ―Utopiya‖ asari (1516) da X.s.ga oid fikrlar bayon qilingan. X.s.ning 

vujudga kelishida turli xalqlarda asrlar mobaynida ilgari surilgan ijtimoiy adolat va 

tenglikni ifodalovchi xayoliy g‗oyalar asos bo‗lgan. X.s.ning yirik vakillari: T.Myunser, 

T.Kampanella, J.Uinstenli, J.Mele, Morelli, G. B. Mabli, G.Babyof, T.Dezami, K.A.Sen 

Simon, Sh.Fure, R.Ouen, A.I.Gersen va N.G.CHernishevskiy. 

XITOBNOMA (arabcha-forscha) – biror ish yoki harakat qilish undab yozilgan 

maktub, yozma chaqiriq, murojaatnoma.  

XIZMATCHI YETAKCHI — zamonaviy siyosat nazariyasida yetakchilarning 

to‗rt yig‗ma obrazlaridan biri. Ushbu yetakchi o‗z tarafdorlari va saylovchilarning 

manfaatlarini ifoda etishga intiladi va ular nomidan ish ko‗radi. Uning butun faoliyati 

izchil ravishda ana shu manfaatlarni amalga oshirishga qaratilgan bo‗ladi. Real hayotda 

bu obrazdagi yetakchilar alohida holda uchramasdan, siyosat arboblarda aralashgan holda 

uchraydi. 

XOTIN-QIZLAR HARAKATI — hozirgi dunyodagi demokratik harakatlarning 

turli yo‗nalishlari orasida xotin - qizlar harakati alohida ko‗zga tashlanadi. Sababi, xotin - 

qizlar insoniyatning yarmidan ko‗pini tashkil etadi, moddiy va ma‘naviy boyliklarning 

taxminan 1,3 qismini ishlab chiqaradilar. Insoniyatning ana shu qismining manfaatlarini 

xotin - qizlar harakati ifoda etadi va himoya qiladi. Xotin - qizlar harakatining maqsadi 

xotin - qizlarning erkaklar bilan tengligiga amalda erishishdir. Bu oliyjanob maqsadga 

erishish yulida turli xalqaro tashkilotlar raxnamoligida diqqatga sazovor ishlar amalga 

oshirilmoqda. 1976-yildan 1985-yilgacha bo‗lgan davr BMT tomonidan ―Tenglik, 

taraqqiyot, tinchlik‖ shiori ostida ―Xotin - qizlar o‗n yilligi‖ deb e‘lon qilingan. Bu 

dunyoning turli mintaqalarida yashovchi aholi tomonidan ma‘qullandi va tan olindi. 

O‗zbekistonda ayollarning ―To‗maris" ijtimoiy harakati, ―Tadbirkor ayol‖ nodavlat 

uyushmasi faoliyat ko‗rsatadi. Hozirgi vaqtda ―kulrang panteralar‖ harakati mavjud 

bo‗lib, ular shuning uchun ham o‗zlarini ―kulrang‖, deb ataydilarki, ular davlat siyosatiga 

aralashmaydilar. Belgiyada ayollarning ―keksalar partiyasi‖ faoliyat ko‗rsatib keladi. 

XRISTIAN-DEMOKRATIYA — siyosiy mafkura hisoblanib, uning asosini 

―muhabbat olami‖ va ―hukumat olami‖ning uyg‗unlashuvi, inson hayoti va 

qadriyatlarining betakrorligi, jamiyatning barcha fuqarolari erkinligining kafolati 

hisoblangan davlatning shakllanishi zaruriyatini tan olish kabilar tashkil etadi. X.d. 

mafkurasining yetakchi tamoyili – har bir kishining farovonligi jamiyat va davlatning 

gullab-yashnashi bilan bog‗liq ekanligini tan olishdan iboratdir. Ayni paytda jamiyatdagi 

mavjud siyosiy tartibni diniy tartibga aylantirish zaruriyati inkor etiladi. Davlat 

boshqaruvi jamiyatda ma‘naviy erkinlikni qaror toptirishning kuchli vositasi va turli xil 

o‗zboshimchaliklarga chek qo‗yishning muhim omili ekanligi tan olinadi, shuningdek, 

hokimiyatga ko‗r-ko‗rona buysunish ham inkor etiladi. Bu mafkurada davlat o‗zini 

ta‘minlashga kuchi yetmaydigan fuqarolarga yordam ko‗rsatishi ko‗zda tutiladi.  

XRISTIANLIK — jahonda keng tarqalgan dinlardan biri. Yevropa, Amerika 

mamlakatlarida, Avstraliyada, faol missionerlik xarakati natijasida Afrika, Yaqin 

Sharqda va Uzoq Sharqning bir necha mintaqalarida keng yoyilgan. X.ning asosiy 

g‗oyasi xudo odam — Iisus Xristos haqidagi rivoyatlar bilan bog‗liq. X. ta‘limotiga 

ko‗ra, Xudo yagona, lekin u muqaddas uchlikda namoyon bo‗ladi. X.ning aqidalari, 

e‘tiqod talablari, huquqiy va axloqiy normalari, cheklash va taqiqlari Bibliya va b. 

muqaddas kitoblarda o‗z ifodasini topgan. X. I asrning 2-yarmida Rim imperiyasining 

Sharqiy qismida yashovchi yahudiylar o‗rtasida paydo bo‗lgan. Rim imperiyasining 

g‗arbiy va Sharqiy qismidagi o‗ziga xos tarixiy taraqqiyot X. cherkovini ikkiga: katolik 

va pravoslav bo‗linishiga olib keldi. X.ning bu bo‗linishi 1054-yilda rasman e‘tirof 

etilgan bo‗lsada, biroq bu jarayon XIII asrning boshlarida tugallangan. XVI asrda 

reformatsiya natijasida Yevropadagi qator cherkovlar katolitsizmdan ajralib chiqib, 

X.ning uchinchi asosiy oqimi — protestantizm yuzaga keldi. XIX asrning oxirida xristian 

cherkovlarining missionerlik faoliyati kuchaydi. Jahonda bu dinga taxminan 2 mlrd.dan 

ortiq kishi e‘tiqod qiladi. 

XUFYONA IQTISODIYOT — jamiyat tomonidan nazorat qilinmaydigan 

taqsimot, ayriboshlash tovar-material boyliklarning iste‘mol va xizmat ko‗rsatish 

sohalari. Davlat boshqaruv organlari va jamoatchilikdan yashiriladigan alohida fuqarolar, 

ijtimoiy guruhlar o‗rtasidagi mulkchilikning mavjud shakllaridan g‗arazli ravishda o‗z 

manfaati uchun shaxsiy yoki guruhlar manfaati uchun foydalaniladigan ijtimoiy-iqtisodiy 

munosabatlar (o‗g‗irliklar, g‗arazli mansabdorlik va xo‗jalik jinoyatlari, narkobiznes, 

qimor o‗yinlar, fohishabozlik, bosqinchilik, qaroqchilik, shaxsiy mulkni o‗marish, reket; 

amaldagi ro‗yxatga olish tizimida va hisobotda real voqealik sifatida o‗z ifodasini topgan 

faktik natijalar, iqtisodiy sub‘ektlar o‗rtasidagi shaxsiy munosabatlarda va ular 

o‗rtasidagi bevosita aloqalarda va hokazolardagi ma‘lum bir asosga ega bo‗lgan  

nofarmal o‗zaro harakatlar).  

XUNTA (ispancha junta - yig‗ilish, birlashma, majlis) — 1) hokimiyatni noqonuniy 

qo‗lga kiritgan va diktatorlik usullari bilan boshqarayotgan fitnachilar guruhi; 2) ba‘zi bir 

Lotin Amerikasi mamlakatlarida ijroiya hokimiyat organi; 3) Ispaniya, Italiya va Lotin 

Amerikasi mamlakatlarida davlat to‗ntarishi yoki boshqa nokonstitutsion yo‗l bilan 

hokimiyat tepasiga kelgan harbiy (aralash) guruhlar nomi. Mas., Lotin Amerikasidagi 

Chilida harbiy to‗ntarish natijasida hokimiyat tepasiga kelgan Avgusto Pinochetning 

harbiy hukumati (1973-1989), Gretsiyadagi ―qora polkovniklar‖ diktaturasi (1967-1975). 

XUSUSIY KLUBLAR — jamiyat siyosiy tizimida muhim ijtimoiy va siyosiy 

funksiyalarni ado etadigan guruhlar turi. Ular o‗z qatorlarida yetakchi tadbirkorlarni, 

bankirlarni, taniqli siyosiy arboblarni, obro‗li jurnalistlarni va boshqalarni 

birlashtiradilar. O‗zining xarakteriga ko‗ra yopiq hisoblangan, tanlangan va cheklangan 

a‘zolarga ega bo‗lgan xususiy klublar jamiyatning yuqori, boy tabaqalarini 

jipslashtirishga, ularning ijtimoiy - siyosiy qarashlari va tasavvurlarini shakllantirishga, 

ularning elitaga xos bo‗lgan hissiyotlarini ishlab chiqish va mustahkamlashga, ular uchun 

muhim bo‗lgan siyosiy va boshqa qarorlarni birgalikda muhokama etishga qaratilgandir. 

Ularni chinakamiga ―siyosiy hokimiyatning yopiq markazlari‖, o‗zining nooshkora 

faoliyati bilan siyosiy hukmronlikni ta‘minlash uchun shart - sharoit yaratadigan noyob 

muassasalar deb ataydilar. 

XUSUSIY MULK — ishlab chiqarish vositalari, iste‘mol buyumlari va h.k.ga 

egalik qilish, ularni o‗zlashtirish shakli. Xususiy mulkka egalik qilish, undan foydalanish 

va uni tasarruf etish (sotish, ijara berish v.h.) mumkin. Alohida fuqaro yoki oila, yuridik 

shaxsning yer hovlisiga qurilishlar bilan uy-joy, maishiy xizmat ko‗rsatish, savdo va 

boshqa tadbirkorlik faoliyatida binoning, imoratlar hamda pul vositalari, aksiyalar, 

obligatsiyalar va boshqa qimmatbaho qog‗ozlar mulki. Xususiy mulk asosiy o‗rinni 

egallamaguncha va davlat mulki ustunligi yo‗q qilinmaguncha baribir iqtisodiy 

taraqqiyotning ob‘ektivligi nisbatan sun‘iylikning ustunligi mavjud bo‗laveradi. 

XUSUSIY SEKTOR — iqtisodiyotning xususiy mulkchilik va xo‗jalik yuritishning 

erkin bozor usullariga, iqtisodiy alohidalashuviga asoslangan sohasi. Bozor iqtisodiyoti 

davlat va nodavlat sektorlaridan iborat. O‗z navbatida, nodavlat sektori xususiy va jamoa 

sektorlariga bo‗linadi. X.s. nodavlat sektorining bosh bo‗g‗ini. X.s.dagi moddiy va 

moliyaviy resurslar, yaratilgan mahsulot va xizmatlar xususiy mulk hisoblanadi. Bu 

sektor xususiy korxonalar, firmalar, moliya kompaniyalari, xo‗jaliklar, banklar, 

jamg‗armalardan iborat va iqtisodiyotning hamma tarmoqlarida amal qiladi. X.s.ning 

iqtisodiyotdagi o‗rni 3 ko‗rsatkich bilan baholanadi: 1) asosiy kapitaldagi hissa; 2) 

ishlovchilar sonidagi hissa; 3) yalpi ichki mahsulot (YAIM)dagi hissa. Bular orasida 

X.s.ning YAIMdagi hissasi asosiy, unga qarab X.s.ning iqtisodiyotdagi mavqei 

aniqlanadi. 

XUSUSIYLASHTIRISH — davlat mulkiga egalik huquqining davlatdan xususiy 

sub‘ektlarga o‗tishi jarayoni, xilma-xil mulkchilikni shakllantirish, iqtisodiyotni 

davlatlashtirishdan qaytish yo‗llaridan biri. Mulkni davlat tasarrufidan chiqarish X.dan 

tashqari shu mulk hisobidan boshqa nodavlat mulk shakllarini vujudga keltirishni ham 

nazarda tutadi. 

Y 
YADRO QUROLI — shikastlash vositasi yadro zaryadidan iborat bo‗lgan qurol. 

Yadro reaksiyasi natijasida vujudga keladigan portlash (atom yadrosining zarrachalarga 

bo‗linishi), zarrachalar sintezi yoki ikkala jarayonning bir vaqtda sodir bo‗lishi vaqtida 

ajralib chiqadigan ichki energiyadan foydalanishga asoslangan yadro bombasi, uni 

nishonga yetkazish vositasi (raketa, torpeda, samolyot, artilleriya to‗pi) va bombaning 

nishonga aniq borib tushishini ta‘minlaydigan boshqarish qurilmalaridan iborat. 

YADRO QUROLI SINOVLARINI TAQIQLASH TO„GRISIDAGI 

SHARTNOMA — ko‗p tomonlama xalqaro shartnoma. 1963-yil 5-avgustda AQSH, 

Buyuk Britaniya va SSSR tomonidan Moskvada imzolangan. 117 davlat shartnomaga 

qo‗shilgan (1990). Mazkur shartnoma havoda, undan tashqarida (shu jumladan, kosmik 

fazoda), suv ostida (shu jumladan, hududiy suvlar va ochiq dengizda) har qanday yadro 

portlatishlarini man etadi, shuningdek, agar bunday portlatish uni amalga oshirayotgan 

davlatning o‗z vakolati va nazorati ostidagi hududiy chegaralardan tashqarida radioaktiv 

yog‗inga sabab bo‗lsa, har qanday boshqa muhitda ham yadro portlatishini taqiq etadi. 

YADRO QUROLINI TARQATMASLIK TO„G„RISIDAGI SHARTNOMA — 

xalqaro shartnoma. 1968-yil 1-iyulda AQSH, Buyuk Britaniya, SSSR va boshqalar 

davlatlar tomonidan imzolangan. Yadro quroliga ega davlatlarga yadro qurolini va uning 

ustidan nazorat qilishni hech kimga bermaslik, yadro quroliga ega bo‗lmagan biron bir 

davlatga uni ishlab chiqarish yoki uni qo‗lga kiritishda yordam bermaslik majburiyatini 

yuklaydi. Yadrosiz davlatlar yadro qurolini qabul qilmasliklari, shuningdek, uning 

ustidan nazorat o‗rnatmasliklari, yadro qurolini ishlab chiqarmaslik va biron boshqacha 

yo‗l bilan qo‗lga kiritmaslik va shu maqsadda hech kimdan yordam olmaslik, 

shuningdek, o‗zlarining barcha yadroviy faoliyati ustidan nazorat o‗rnatishni nazarda 

tutuvchi kafolatlar to‗g‗risida MAGATE bilan bitim tuzishga majburdirlar. Shartnoma 

hech bir davlatning tinch maqsadlarda yadro quroli ustida tadqiqotlar olib borishi, uni 

ishlab chiqarish va foydalanishiga to‗sqinlik qilmaydi. 1995-yil 11-aprelda yadro 

quroliga ega 5 davlat BMT Xavfsizlik Kengashining 984-rezolyusiyasiga muvofiq, yadro 

qurolini shartnomaga imzo chekkan davlatlarga qarshi qo‗llamaslik majburiyatini oldi va 

1995-yil 11-mayda shartnoma 178 mamlakat tomonidan cheklanmagan muddatga 

uzaytirildi. 

YADROSIZ ZONA — xalqaro huquqda yadro qurolini qanday shaklda bo‗lishidan 

qati nazar, joylashtirish man qilingan demilitarizatsiya zonasi. Ya.z. qurol yarog‗larni 

cheklash, yadroviy nizo chiqishi xavfini kamaytirish, mazkur zonaga kiradigan 

mamlakatlar xavfsizligini mustahkamlashga xizmat qilib, Yadro qurolini tarqatmaslik 

to‗g‗risidagi shartnomani hayotga tatbiq qilish omili hisoblanadi. Yadrosiz zona qurol-

yarog‗larni cheklash, yadroviy nizo chiqishi xavfini kamaytirish, mazkur zonaga 

kiradigan mamlakatlar xavfsizligini mustahkamlash va 1968-yilda imzolangan yadro 

qurolini tarqatmaslik haqidagi shartnomaning hayotga tatbiq etilishiga ko‗maklashish 

vositasidir. Xalqaro shartnoma asosida yadro qurolini sinash, ishlab chiqarish va 

joylashtirish taqiqlangan, shuningdek, uning hududida va unga qarshi yadro qurolini 

qo‗llash taqiqlangan zona – yadrosiz zona hisoblanadi. Bugungi kunda yadrosiz zonalar 

butun yer sharining 70 foizini tashkil  etadi. Dunyoning ko‗pgina davlatlari yadrosiz 

zonalar haqidagi 6 ta shartnomani qo‗llab-quvvatlamoqdalar.  Dunyoning 110 dan ortiq 

mamlakati, ya‘ni jahon hamjamiyatining yarmidan ko‗pi yadro qurolidan butunlay voz 

kechish tarafdoridir. Hozirgi paytda Antarktidada, Lotin Amerikasi, Tinch okeanning 

janubiy qismi va Afrikada Ya.z.lar mavjud. Shuningdek, Shimoliy Yevropa, Markaziy va 

Janubiy Osiyo, Yaqin Sharqda Ya.z.lar barpo etish g‗oyalari bor. 1993-yil O‗zbekiston 

Respublikasining Prezidenti I.Karimov BMT Bosh Assambleyasining 48-sessiyasida 

so‗zlagan nutqida Markaziy Osiyoni Ya.z. deb e‘lon qilish tashabbusini ilgari surdi. 

I.Karimovning YXHTning Lissabon uchrashuvida so‗zlagan nutqida (1996-yil ) bu fikr 

yana bir bor o‗rtaga tashlandi. 1997-yil 14 – 16-sentabrda Toshkentda ―Markaziy Osiyo 

— yadro qurolidan xoli zona‖ mavzusida xalqaro konferensiya bo‗lib o‗tdi. Unda 56 

mamlakatdan va 16 xalqaro tashkilotdan vakillar ishtirok etdi. I.Karimovning yadroviy 

xavfsizlikni ta‘minlash choralari haqidagi fikrlarini anjuman qatnashchilari qoniqish 

bilan kutib oldilar. Markaziy Osiyoda Ya.z. barpo etish haqidagi O‗zbekiston tashabbusi 

BMT va jahon jamoatchiligi tomonidan to‗la qo‗llab quvvatlanmoqda. Bu taklif BMT 

Bosh Assambleyasining sessiyalarida muhokama etilib, maxsus rezolyusiya qabul 

qilingan. Markaziy Osiyoda yadro qurolidan holi hudud barpo etish faqat mintaqadagina 

emas., balki jahonda ham tinchlik va barqarorlikni mustahkamlashga xizmat qiladi. 

YADROVIY KUCHLAR — qurollanishda yadro kuchlariga ega bo‗lgan harbiy 

shakllanishning (qo‗shinlar, qismlar, birlashmalar) nomi. Qo‗llanishda strategik tezkor-

taktik va taktikka bo‗linadi. 

YADROVIY TERRORIZM — yadroviy portlovchi qurilmalarni portlatish yoki 

portlatish tahdidi, radioaktiv materiallar bilan zaharlash, yadroviy obyektlarni bosib 

olishni ifoda etadi. Hozir dunyoning 30 mamlakatida 450 ga yaqin yadroviy sanoat 

obyektlari, yuzlab yadro reaktorlari, o‗ng minglab yadroviy qurilmalar mavjud. Ular 

e‘tiborga olinsa, terrorizmning bu ko‗rinishi insoniyatga nisbatan qanchalik katta 

tahdidga aylanganini tasavvur qilish mumkin.  

YAGONA IQTISODIY MAKON — tashkil  etish haqida imzolangan shartnoma 

Markaziy Osiyo integratsiyasi yo‗lidagi ilk qadam bo‗lgan edi. Hozirgacha o‗zaro 

hamkorlik haqida 150 dan ortiq hujjat imzolandi. Endilikda Davlatlararo kengash ishlab 

turibdi, Hamdo‗stlik dasturlarini ro‗yobga chiqarish bo‗yicha ijroiya qo‗mita, Markaziy 

Osiyo hamkorlik va taraqqiyot banki tashkil  etilgan. Mazkur integratsiya xalqimizning 

manfaatlariga to‗la mos keladi, mintaqamizda barqarorlik va tinchlikni mustahkamlashga 

yordam beradi. Hozirgi kunda ya.i.m.ga O‗zbekiston, Qozog‗iston, Qirg‗iziston va 

Tojikiston davlatlari a‘zo. 

YAKKABOSHCHILIK — boshqaruv prinsipi; biron-bir organ, muassasa, korxona 

rahbariga o‗z funksiyalarini bajarishi uchun zarur bo‗lgan keng vakolatlar berilishini, 

shuningdek, natijalari uchun unga shaxsiy javobgarlik yuklanishini anglatadi. Davlat 

organlari, muassasalar va korxonalar ishidagi Ya. muayyan organ faoliyatining muhim 

masalalari muhokama qilinayotganda kollegiallik bilan keng miqyosda uyg‗unlashtirib 

amalga oshiriladi. 

YAKOBINCHILAR — XVIII asrning oxiridagi buyuk fransuz inqilobi davrida 

o‗rta va mayda burjuaziya siyosiy partiyasi.Ya. xalq ommasining qo‗llab-quvvatlanishiga 

tayanib, monarxiyaga va feodal negizlarga keskin qarshi chiqdi. Jumladan, qirolni darhol 

sud va qatl qilishni, Respublika e‘lon qilinishini, feodal qaramlikni butunlay tugatishni va 

chet ellik bosqinchilarga qarshi inqilobiy urush olib borishni talab etdilar. 1792-yilda 

Fransiya respublika deb e‘lon qilindi, qirol qatl etildi. Feodal-tabaqaviy tengsizlik bekor 

qilindi. 1794-yilda Milliy Konvent tomonidan Ya. diktaturasiga barham berildi. Ularning 

yo‗lboshchilari – M.Robesper, J.P.Marat, J.Danton, Eber va Shommet va b.lar qatl etildi. 

YALPI ICHKI MAHSULOT — mamlakat iqtisodiy faoliyatining muayyan davr 

(oy, chorak, yil) davomidagi umumiy natijalarini tavsiflaydigan ko‗rsatkich. Mamlakat 

hududida joylashgan barcha korxonalar (chet el va qo‗shma korxonalari ham shu hisobga 

kiradi) tomonidan jami ishlab chiqarish omillari bilan ishlab chiqarilgan tovarlar va 

xizmatlarning bozor qiymatlaridagi ifodasi bo‗lib, uning miqdori milliy hisoblar tizimi 

asosida hisoblab chiqiladi. 

YALPI MILLIY MAHSULOT — mamlakatning ma‘lum muddat (odatda, oy, 

kvartal, yil) ichida umumiy iqtisodiy faoliyatini tavsiflovchi yakuniy makroiqtisodiy 

ko‗rsatkichlaridan biri. YAMM davlatning bozor narxlarida ifodalangan barcha birlamchi 

daromadlari (ularning mamlakat hududida yoki uning tashqarisida ishlab chiqarish 

omillari tufayli yuzaga kelishidan qat‘i nazar) jami yig‗indisini ko‗rsatadi. YAMM milliy 

hisoblar tizimi asosida hisoblanadi. 

YANGI INDUSTRIAL MAMLAKATLAR — XX asrning so‗nggi o‗n 

yilliklarida iqtisodiy taraqqiyotda keskin o‗zgarishlarga erishgan rivojlanayotgan 

mamlakatlar guruhi. Bu mamlakatlar ko‗pgina ko‗rsatkichlar bo‗yicha jahondagi o‗rta va 

hatto yuqori rivojlangan mamlakatlarga yaqinlashdi. Ya.i.m.da sanoat ishlab chiqarish 

hajmi va uning milliy daromaddagi hissasi o‗sdi, aholi jon boshiga yalpi ichki mahsulot 

hajmi ko‗paydi. Yangi qatlam — tadbirkorlar sinfi mavqei mustahkamlandi. Ya.i.m.ga 

Lotin Amerikasining rivojlangan mamlakatlari — Argentina, Braziliya, Meksika va 

Janubiy Sharqiy Osiyoda ―Osiyo yo‗lbarslari‖ nomini olgan bir qator mamlakatlar va 

hududlar — Singapur, Tayvan, Koreya Respublikasi, Xitoy tarkibidagi Syangan kiradi. 

Bulardan bir qadar keyinroq  ikkinchi avlod Ya.i.m. deb nom olgan mamlakatlar ham 

paydo bo‗ldi. Bu mamalakatlarda aholining katta qismi hamon qishloq xo‗jaligida band 

bo‗lishiga qaramay, sanoat ishlab chiqarish hajmi va sanoat mahsulotlari eksporti tez 

o‗smoqda, milliy kapital vakillarining mavqei mustahkamlanmoqda. Bularga Lotin 

Amerikasida Venesuela, Kolumbiya, Peru, Urugvay, Chili, Janubiy Sharqiy Osiyoda 

Malayziya, Filippin, Tailand, Indoneziya kiradi. Iqtisodiy va sanoat rivojining hozirgi  

darajasiga ko‗ra, Ya.i.m.dan eng rivojlanganlari — Koreya Respublikasi, Argentina, 

Meksika, Singapur sanoati rivojlangan mamlakatlarga deyarli yaqinlashdi va Ispaniya, 

Portugaliya, Gretsiya kabi Yevropa davlatlari bilan bir darajada turadi. Meksika va 

Koreya Respublikasining rivojlangan mamlakatlarning Iqtisodiy hamkorlik va taraqqiyot 

tashkiloti (OESD) a‘zoligiga qabul qilinganligi ham buning isboti bo‗la oladi. 

YASHILLAR — ekologik siyosatni amalga oshirish tarafdori bo‗lgan, tabiiy 

muhitni sog‗lomlashtirish va himoyalashni asosiy maqsad qilib olgan jamoatchilik 

harakati yoki siyosiy partiya. 

YASHIN TEZLIGIDAGI URUSH (“blitskrig”) (nem. yashin va urush) — 

Germaniya harbiy rahbariyati tomonidan XX asr boshida tuzilgam tez fursatda 

tugaydigan urush olib borish nazariyasi. Unga ko‗ra, raqib o‗zining asosiy kuchlarini 

safarbar etib tegishli pozitsiyalarga joylashtirgunga qadar, kunlar yoxud oylar bilan 

o‗lchanuvchi vaqt mobaynida g‗alabaga erishiladi. Germaniya bosh shtabining birinchi 

va ikkinchi jahon urushlarida yashin tezligida muvaffaqiyatga erishish rejalari barbod 

bo‗lgan. 

YER — Avstriya va Germaniyadagi federativ birlik. Yer federasiya a‘zosi sifatida 

o‗z konstitusiyasi va saylab qo‗yiladigan hokimiyat organi (landtag)ga ega. 

YER TUZISH — yer tuzish tartibi – mamlakatda yerga bo‗lgan munosabatlarni 

tartibga solish va mukammallashtirish, yerni ishlab chiqarish vositasi sifatida muhofaza 

qilish va undan samarali foydalanishga qaratilgan davlat tadbirlari tizimi. 

YETAKCHI (O„T O„CHIRUVCHI) — eng dolzarb qaynoq ijtimoiy 

muammolarga, davrning eng muhim talablariga mo‗ljal oladi. Uning harakatlari aniq 

vaziyat bilan belgilanadi. 

YETAKCHI (SAVDOGAR) — o‗z g‗oya va rejalarini qiziqarli qilib taqdim etish, 

fuqarolarni ularning afzalligiga ishontirish, bu g‗oyalarni ―sotib olish‖ga majbur qilish va 

shuningdek, ularni amalga oshirishga ommani jalb etish qobilyati xarakterlidir. 

YETAKCHI (SIYOSIY) — xalq yoki biron ijtimoiy guruh manfaatlarini to‗la 

ifodalovchi va himoya qiluvchi, siyosiy arbobga zarur sifat, yig‗indisiga ega shaxs. 

YETAKCHI (XIZMATCHI) — doimo o‗z tarafdorlari va umuman saylovchilari 

manfaatlarining ifodachisi rolida chiqadi. Ularning fikridan mo‗ljal oladi va ularning 

nomidan harakat qiladi. 

YETAKCHILIK — yo‗l boshlovchi, rahbar ma‘nosini beradi. Yetakchilik - boshqa 

odamlarga ta‘sir o‗tkaza olish, ularni ma‘lum maqsadga erishish yo‗lida birlashtirish 

qobiliyatidir. 

YEVROPA - KAVKAZ – OSIYO TRANSPORT YO„LAGI, TRASECA — 

Yevropani Kavkaz orqali Osiyo bilan bog‗laydigan avtomobil va temir yo‗lllari majmui. 

Dastlab Bryusselda 1993-yil may oyida O‗rta Osiyo respublikalari, Qozog‗iston, 

Ozarbayjon, Armaniston, Gruziya davlatlarining savdo va transport vazirlari ishtirokida 

o‗tkazilgan konferensiyada bu yo‗lakni qurish dasturi qabul qilingan. Konferensiyada 

Yevropa Ittifoqi tomonidan moliyalanadigan G‗arb-Sharq yo‗nalishida Yevropadan Qora 

dengizni kesib o‗tib, Kavkaz, Kaspiy dengizi orqali O‗rta Osiyo va undan Xitoyga 

chiqadigan transport yo‗lagini qurish bo‗yicha texnikaviy hamkorlik haqida bitam 

imzolandi. Dasturni amalga oshirish maqsadlari Markaziy Osiyo va Zakavkaze 

respublikalarining Yevropa va jahon bozorlariga muqobil transport yo‗laklari orqali 

chiqishiga imkoniyat yaratish bilan ularning siyosiy va iqtisodiy mustaqilligini qo‗llab-

quvvatlash; bu respublikalar o‗rtasida mintaqaviy hamkorlikni yanada rivojlantirishga 

ko‗maklashish; bu yo‗lakni TransYevropa tarmoqlari (TENS) bilan bog‗lash va 

boshqalardan iborat; YE-K-OTY Markaziy Osiyodan yuklarni jahon bozorlariga xizmat 

ko‗rsatadigan yirik tonnali dengiz kemalariga yetkazib berish uchun eng qisqa va eng 

arzon yo‗ldir. 2000-yilga qadar texnikaviy hamkorlikning 28 tadqiqoti (37 mln. yevro) va 

infratuzilmalarni tiklash bo‗yicha 10 investisiya loyihasi (48 mln. yevro) mablag‗ bilan 

ta‘minlandi. Yo‗lakni barpo qilishda yirik xalqaro moliyaviy muassasalar ishtirok etadi. 

Yevropa tiklanish va taraqqiyot banki yo‗nalish bo‗yicha portlar, temir yo‗llar va 

avtomobil yo‗llari kapital loyihalari (umumiy miqdori 250 mln. AQSH dollari), Jahon 

banki Armaniston va Gruziyadagi avtomobil yo‗llari bo‗yicha kapital loyihalarini (40 

mln. AQSH dollari) va Osiyo taraqqiyot banki avtomobil va temir yo‗llarni 

takomillashtirishni moliyalash majburiyatini olgan. Yevropa Ittifoqidagi xususiy 

investorlar Markaziy Osiyo va Kavkazdagi transport kompaniyalari bilan qo‗shma 

korxonalar tashkil qilgan. YE.K.O. temir yo‗lning umumiy uzunligi 10 ming km.dan 

ortiq. Uning 677 km (Olot-Buxoro-Navoiy-Samarqand-Jizzax-Toshkent-G‗ishtko‗prik 

yo‗nalishi) O‗zbekiston hududidan o‗tadi. 

YEVROPA HAMJAMIYATLARI — G‗arbiy Yevropa mamlakatlarining 

davlatlararo birlashmasi; G‗arbiy Yevropa mintaqaviy tashkilotlari (Yevropa iqtisodiy 

hamjamiyati, Yevropa ko‗mir va po‗lat birlashmasi hamda Atom energiyasi bo‗yicha 

Yevropa hamkorligi)ning umumiy nomi. 1957-yilda Rimda imzolangan maxsus 

konvensiyaga asosan E.h.ning yagona Yevropa parlamenti assambleyasi (1962-yildan 

Yevropa parlamenti) ta‘sis etildi. 1967-yildan E.h.ning Vazirlar Kengashi Strasburgda va 

Komissiyalari Bryusselda joylashgan. 

YEVROPA IQTISODIY HAMJAMIYATI (YEIH) — mintaqaviy integrasiya 

tashkilotlaridan biri. 1957-yilda Rim shartnomasiga ko‗ra tuzilgan, ba‘zida ―Umumiy 

bozor‖ deb ham atalgan. Dastlab Yevropadagi 6 mamlakat (Fransiya, Germaniya, Italiya, 

Belgiya, Niderlandiya, Lyuksemburg) tashkilot a‘zosi bo‗lgan, keyin Buyuk Britaniya, 

Daniya, Irlandiya (1973-yildan), Gretsiya (1981-yildan), Ispaniya, Portugaliya (1986-

yildan) qo‗shilgan. YEIH qit‘ada - iqtisodiy taraqqiyot darajasini ko‗tarish yo‗li bilan 

yagona iqtisodiy makonni vujudga keltirishga xizmat qildi. 1993-yil Yevropa Ittifoqiga 

tarkibiy qism bo‗lib kirdi. 

YEVROPA ITTIFOQI (YEI) — o‗zida xalqaro tashkilot va federativ davlat 

xususiyatlarini mujassamlashtirgan davlatlararo uyushma. Dastlab Yevropa hamjamiyati 

(―Umumiy bozor‖) nomi bilan atalgan. YEI to‗g‗risidagi shartnoma 1992-yil Maastrixt 

shahrida (Niderlandiya) Yevropa hamjamiyatiga a‘zo bo‗lgan 12 davlat va hukumat 

boshliqlari imzo chekkan Yevropa mamlakatlarining siyosiy va valyuta - iqtisodiy 

ittifoqini vujudga keltirish to‗g‗risidagi bu shartnoma 1993-yil 1-noyabrdan kuchga 

kirgan. YEIning maqsadlari: Yevropa xalqlarining mustahkam ittifoqini vujudga 

keltirish, ichki chegaralari bo‗lmagan makon yaratish, iqtisodiy va ijtimoiy o‗zaro ta‘sirni 

kuchaytirish yo‗li bilan muvofiqlashtirilgan uzoq muddatli iqtisodiy taraqqiyotga yordam 

berish; iqtisodiy va valyuta ittifoqini tashkil qilish va yagona valyuta yaratish (bu 

maqsadga 2002-yil yanvarda asosan erishildi); birgalikda tashqi siyosat olib borish va 

xavfsizlik borasida siyosat yuritish, kelgusida esa birgalikda mudofaa siyosatini ham olib 

borish yo‗li bilan xalqaro sohada o‗ziga xos bir xillikni qaror toptirish; adliya va ichki 

ishlar sohasida hamkorlikni rivojlantirish; umumiy boylikni saqlab qolish va 

ko‗paytirish. YEI organlari: Yevropa mashvarati, Yevropa parlamenti, Yevropa Ittifoqi 

Kengashi, Yevropa komissiyasi, Yevropa sudi. Tashkilotga Avstriya, Belgiya, Buyuk 

Britaniya, Germaniya, Gretsiya, Daniya, Irlandiya, Ispaniya, Italiya, Lyuksemburg, 

Niderlandiya, Portugaliya, Finlyandiya, Fransiya, Shvesiya, Polsha, Chexiya, Norvegiya, 

kabi davlatlar a‘zo. Qarorgohi Bryusel shahrida (Belgiya). O‗zbekistonning jahon 

hamjamiyatiga integrasiyalashuvida YEI bilan hamkorlik alohida o‗rin tutadi. Tashkilot 

TASIS dasturi doirasida O‗zbekistonga texnikaviy yordam ko‗rsatadi. 1999-yil 1-iyulda 

O‗zbekiston bilan YEI o‗rtasida Sheriklik va hamkorlik to‗g‗risidagi bitim ratifikatsiya 

qilindi. Bu bitim siyosiy, iqtisodiy, ilmiy-texnikaviy, ijtimoiy, madaniy-ma‘rifiy aloqalar 

rivoji uchun imkoniyat tug‗dirdi. Jumladan, tomonlar o‗zaro savdoda bir-birlariga eng 

qulay sharoit yaratadilar, bir-birlariga tegishli tovarlarni o‗z hududlari orqali erkin tranzit 

qilishni ta‘minlaydilar. 

YEVROPA KENGASHI (YEK) — Yevropa davlatlarining har tomonlama 

hamkorlik qilishiga ko‗maklashuvchi xalqaro tashkilot. 1949-yil ta‘sis etilgan. YEKning 

maqsadi: a‘zo mamlakatlar o‗rtasida yaqin aloqalarni ta‘minlash; Yevropaning 

demokratik va xavfsiz makonga aylanishiga, plyuralistik demokratiyani va inson 

huquqlarini mustahkamlashga, Yevropacha o‗zini o‗zi anglash va madaniy bir xillikni 

rivojlantirishga yordam berish. Yevropadagi 40 dan ortiq davlat a‘zo hisoblanadi. YEKga 

a‘zo bo‗lib kirishni istagan davlat muayyan talablarga javob berishi kerak: uning davlat 

muassasalari va huquqiy tuzilishi demokratiyaning asosiy prinsiplariga, inson 

huquqlariga rioya etilishiga muvofiq bo‗lishi lozim, xalq vakillari esa erkin, teng va 

umumiy saylovlar yo‗li bilan saylanishi kerak. YEKga qabul qilishda, jumladan, fikrni 

ifodalash erkinligi bo‗lishi, milliy ozchiliklar himoyalanishi, xalqaro huquq me‘yorlariga 

rioya etilishi mezon hisoblanadi. YEK a‘zosi inson huquqlari bo‗yicha Yevropa 

konvensiyasining qatnashchisi bo‗lishi shart. YEKning quyidagi organlari bor: 1. 

Vazirlar qo‗mitasi. 2. Parlament assambleyasi. 3. Tarmoq vazirlari kengashi. 4. 

Kotibiyat. Vazirlar qo‗mitasi YEKning oliy organidir. U a‘zo mamlakatlar tashqi ishlar 

vazirlaridan tashkil topadi va YEKning ish dasturi yuzasidan qarorlar qabul qiladi, turli 

hukumatlararo ixtisoslashgan qo‗mitalar, tarmoq vazirlar kengashlari takliflari bo‗yicha 

qarorlar chiqaradi, YEK budjetini qabul qiladi va inson huquqlari bo‗yicha Yevropa 

komissiyasi a‘zolarini tayinlaydi. Odatda, yiliga ikki marta vazirlar darajasida yig‗ilish 

o‗tkazadi. Parlament assambleyasi milliy parlamentlar deputatlaridan tashkil topgan 

deputatlar va ularning o‗rinbosarlaridan iborat. Assambleya kun tartibida turgan 

masalalarni muhokama qiladi, tavsiyalar ishlab chiqadi, konferensiya, kollokvium va 

ochiq parlament majlislarini tashkil qiladi. Bosh kotibni va uning o‗rinbosarini, inson 

huquqlari bo‗yicha Yevropa sudi sudyalarini saylaydi. Kotibiyatni 5 yil muddatga 

saylanadigan Bosh kotib boshqaradi. YEK organlari Strasburg shahrida (Fransiya) 

joylashgan. 

YEVROPA KO„MIR VA PO„LAT BIRLASHMASI — Yevropa hamjamiyatini 

tashkil etgan mamlakatlarning ko‗mir va po‗lat umumiy bozorini boshqargan birinchi 

rahbar organ. 1950-yilda Fransiya tashqi ishlar vaziri R.Shuman taklif etgan rejaga 

asosan 1951-yilda ko‗mir, temir rudasi qazib olish, po‗lat ishlab chiqarishni rivojlantirish 

maqsadida tashkil etilgan. Dastlab birlashmaga Yevropa hamjamiyatining olti mamlakati 

(Fransiya, Germaniya, Italiya, Belgiya, Niderlandiya va Lyuksemburg) kirgan, 

keyinchalik Yevropa Ittifoqining boshqa a‘zolari ham qo‗shildi. G‗arbiy Yevropada 

qazib olinadigan deyarli barcha toshko‗mirni, cho‗yan va po‗lat eritishning 90 % ni, 

temir rudasi qazib olishning 90 % ni nazorat qiladi. 

YEVROPA PARLAMENTI — Yevropa Ittifoqi muassasalaridan biri. Uni 

Yevropa Ittifoqiga a‘zo mamlakatlar fuqarolari to‗g‗ridan-to‗g‗ri saylovlar orqali 5 yil 

muddatga saylaydi. Bunda davlatlarning aholi soni va Ittifoq doirasidagi ulushi hisobga 

olinadi (mas., Germaniya 99 mandatga, Fransiya, Italiya, Buyuk Britaniya - 87 tadan, 

Ispaniya - 64 va h.k. mandatga ega). Ye.P.ning har oyda bo‗ladigan sessiyalari Strasburg 

(Fransiya)da, favqulodda majlislari - Bryussel (Belgiya)da o‗tadi. Bu shaharlarda Ye.P. 

qo‗mitalari ishlaydi. Kotibiyati Lyuksemburg shahrida joylashgan. 

YEVROPA UCHUN IQTISODIY KOMISSIYASI — BMTning mintaqviy 

organi. Yevropadagi 32 mamlakat, AQSh va Kanada a‘zo. Maqsadi Yevropa 

mamlakatlari o‗rtasida shuningdek, Yevropa bilan boshqa mamlakatlar o‗rtasida iqtisodiy 

aloqalarni mustahkamlash va kengaytirish bo‗yicha tadbirlar ishlab chiqish. 

YEVROPA XAVFSIZLIK VA HAMKORLIK TASHKILOTI (YEXHT) — 

davlatlar o‗rtasida xavfsizlik va hamkorlikni ta'minlashga qaratilgan harakatlarni 

muvofiqlashtiruvchi va ularning rivojlanish tamoyillarini belgilab beruvchi, shuningdek, 

ijtimoiy-siyosiy jarayonlarni demokratlashtirishga ko‗maklashuvchi xalqaro tashkilot. 

Dastlab umum Yevropa kengashi (AQSH va Kanada ishtirokida) sifatida faoliyat 

ko‗rsatib Yevropada xavfsizlik va hamkorlik bo‗yicha kengash nomi bilan atalgan (1973-

1991). 1973-yil 3–7-iyulda Xelsinki shahrida kengashning birinchi bosqich (Yevropadagi 

33 davlat tashqi ishlar vazirlari ishtirokida), 1973-yil 18-sentabrdan 1975-yil 21-

iyuligacha Jeneva shahrida ikkinchi bosqich (35 davlat vakillari ishtirokida) va 1975-yil 

30-iyuldan – 1-avgustgacha Xelsinki shahrida uchinchi bosqich (35 mamlakat siyosiy va 

davlat rahbarlari ishtirokida) uchrashuvlari bo‗lgan. Pirovardida yakunlovchi hujjat qabul 

qilinib, u Yevropada tinchlikni ta‘minlashning muhim omiliga aylangan. Kengashning 

Madrid konferensiyasi (1991-yil aprel)da YEXHT Parlament assambleyasini tashkil 

etishga qaror qilindi (1991-yil iyulda ta‘sis etilgan). Yevropada yuz bergan jarayonlar, 

―sovuq urush‖ning tugashi natijasida vujudga kelgan o‗zgarishlar kengashning tashkilot 

sifatida to‗liq shakllanishiga olib keldi. YEXHTga 54 davlat a‘zo (2002-yil yanvar). 

Tashkilotga a‘zo davlatlar rahbarlari ikki yilda bir marta oliy darajada uchrashuv 

o‗tkazadilar. YEXHTning Istanbul shahrida bo‗lgan sammitida (1999-yil 18-19 noyabr) 

Yevropada xavfsizlik va hamkorlikni mustahkamlashning XXI asr dagi yangi tamoyillari 

belgilandi. Tashkilotga a‘zo davlatlar tashqi ishlar vazirlari har-yili uchrashib turadilar 

(Vazirlar kengashi). Tashkilotning yana bir organi - Boshqaruvchi kengash har yili 3 

marta Praga shahrida yig‗iladi, bir marta iqtisodiy forum o‗tkazadi. Muntazam ishlovchi 

doimiy kengashning majlislari haftada bir marta bo‗ladi. Xavfsizlik va ishonchni 

mustahkamlash, qurollanish ustidan nazorat masalalarini muhokama qiluvchi Xavfsizlik 

bo‗yicha hamkorlik forumi mavjud. Uning majlislari ham har haftada o‗tadi. YEXHT 

qarorgohi Vena shahrida. O‗zbekiston 1992-yil 30-yanvarda YEXHTga qabul qilindi. Bu 

bilan O‗zbekistonning Yevropa davlatlari, shuningdek, AQSh, Kanada bilan har 

tomonlama hamkorlik qilishiga yangi yo‗l ochildi. YEXHTning ko‗plab tadbirlari orqali 

O‗zbekiston rahbariyati xalqaro miqyosdagi tashabbuslarni, dunyoning dolzarb 

masalalariga munosabatini jahon hamjamiyati e‘tiboriga havola qiladi. O‗zbekiston 

Respublikasi Prezidenta I.Karimov YEXHTning Lissabon sammitida (1996-yil dekabr) 

mojarolar yuz berib turgan hududlarga yashirincha qurol-yarog‗ yetkazib berishni 

to‗xtatish, Istanbul sammitida (1999-yil noyabr) terrorizmga qarshi kurash bo‗yicha 

xalqaro markaz tuzish haqida taklif bilan chiqdi. O‗zbekiston YEXHT rahnamoligidagi 

ko‗plab anjumanlarga mezbonlik qilib keladi. Toshkentda YEXHTning Markaziy Osiyo 

davlatlari bilan aloqalar bo‗yicha byurosi ish olib boradi. 

YEVROPOSENTRIZM — G‗arbiy Yevropa madaniyati butun insoniyat uchun 

na‘muna, deb qarovchi konsepsiya. Unga ko‗ra g‗arbiy Yevropa – jahon taraqqiyoti 

markazidir. 

YOPIQ VA OCHIQ JAMIYATI — fanga K.R.Popper tomonidan kiritilgan 

bo‗lib, taraqqiyotning turli bosqichlarida turli jamiyatlarning madaniy-tarixiy va siyosiy 

tasvirlanishi ifoda etiladi. Ochiq jamiyat – demokratik jamiyat bo‗lib, tashqi muhit 

sharoitlarida oson o‗zgaruvchi va moslashuvchi, tanqidni yorib o‗tmoqqa moslashgan 

jamiyat, yopiq jamiyat esa dogmatik-avtoritar rejim asosida bo‗lib, sehrli (magik) 

tafakkur, dogmatizm va kollektivizm tamoyillari bilan xarakterlanadi. Ochiq jamiyat 

olamni ratsional anglash, kritisizm va individualizm tamoyillari bilan xarakterlanadi. 

K.Popper yopiq jamiyatlarga o‗zining siyosiy va ijtimoiy kelib chiqishidan turlicha 

bo‗lgan davlatlarni kiritadi, bularga Sparta, Prussiya, chor Rossiyasi, natsistlar 

Germaniyasi, Sovet Ittifoqini kiritadi. Ochiq jamiyatga qadimgi Afina va g‗arb 

rivojlangan davlatlarini kiritadi. Y.va.o.j. konsepsiyasi hozirgi zamon davlatlarining 

ideologik siyosiy va ijtimoiy-psixologik nuqtai nazardan o‗rganish uchun asosiy 

omillardan biri hisoblanadi. 

YOSH BUXOROLIKLAR — Buxoro amirligidagi jadidlar partiyasi (firqasi). 

Dastlab ―Tarbiyai atfol‖ (―Bolalar tarbiyasi‖) maxfiy jamiyati shaklida tuzilgan. 1910-

1920-yillarda ―Yo.b.‖ partiyasi deb atalgan. Unga taraqqiyparvar ziyolilar, savdogarlar 

va shahar kambag‗allari vakillari kirgan. Ular boshida mavjud amirlik tuzumi doirasida 

demokratik islohotlar o‗tkazish, konstitutsiyaviy monarxiya o‗rnatish orqali amirning 

mutlaq hokimligini cheklab qo‗yish tarafdori bo‗lgan. Abdulvohid Burhonov, Mukammil 

Burhonov, Sadriddin Ayniy, Usmonxo‗ja Po‗latxo‗jaev (Usmon Xo‗ja), Otaulla Xo‗jaev, 

Ahmadjon Hamdiy (Abusaidov), Homidxo‗ja Mehriy, Musa Saidjonov, Mirzo Siroj 

Hakim Yo.b.ning dastlabki tashkilotchilari edi. Keyinchalik uning faoliyatida Fitrat, 

Fayzulla Xo‗jaev va Muhiddin Mansurov katta rol o‗ynashdi. Yo.b. iqtidorli yoshlarni 

Istanbul, Qozon, Ufa, Boqchasaroyga o‗qishga jo‗natdi. Ular partiyaning moddiy 

mablag‗i hisobidan ta'lim olishgan. Fayzulla Xo‗jaev va Muhiddin Mansurov partiyaga 

katta mablag‗ ajratgan. 1914-yildan boshlab Yo.b. ma‘rifatchilikdan siyosat sohasiga 

o‗tdilar. Yo.b. amirlik tuzumini isloh qilish to‗g‗risida dadil fikrlar bilan maydonga 

chiqishdi. Ularning ijtimoiy, siyosiy, ma‘rifatparvarlik faoliyati partiya mazmunida 

endilikda yangicha maqsad va yo‗nalish kasb etdi. Biroq ularning ma‘rifatparvarlik 

intilishlari avval Amir Abdulahad, so‗ngra uning o‗g‗li Olimxon tomonidan katta 

qarshilikka uchradi. 1917-yil fevral inqilobi Yo.b. ichida kuchlar nisbatining qayta 

guruhlanishini tezlashtirdi. Yo.b. partiyasining a'zolari 1920-yil 11-sentabrda umumiy 

asosda Buxoro kompartiyasi safiga kirdi.  

YOSH XIVALIKLAR — Xiva xonligida jadidlar tashkil qilgan partiya (firqa) 

(1914-21). O‗z safida milliy ziyolilar, hunarmand, dehqon, savdogarlar, islom ulamolari 

va ayrim davlat amaldorlarini birlashtirgan. 1914-yil avgustda Yo. x. partiyasiga 

Polvonniyoz hoji Yusupov asos soldi. Jumaniyoz Boboniyozov, Bobojon Yoqubov, 

Jumaniyoz Sultonmurodov, Nazir Sholikorov, Sultonqori Jumaniyozov, Xudoybergan 

Devonov, Husaynbek devonbegi Matmurodov, Muhammadyorxo‗ja Abdullaev 

partiyaning faollari edi. Partiyaning e'lon qilingan dasturida xon hokimiyatini 

cheklaydigan islohotlar o‗tkazish, mamlakatda konstitusiyaviy monarxiya o‗rnatish, 

xalqni ma'rifatli qilish mo‗ljallangan. 

YOSHLAR — ma‘naviy dunyoqarashi shakllanayotgan, qaror topayotgan, asosiy 

ijtimoiy o‗sishni, intensiv ijtimoiylashuv va moslashuvni, ijtimoiy va ruhiy-fiziologik 

balog‗at yoshni (14-30) boshdan kechirayotgan ijtimoiy demografik guruhdir. Yoshlar 

mamlakat va millatga hayotbaxshlik bag‗ishlab, davlatni kuch-quvvatga to‗ldirib, 

harakatga keltiruvchi, yangilab turuvchi katta ijtimoiy qatlamdir. 

YOSHLAR HARAKATI — bu harakat asosan yoshlarni qamrab oladi. Bu harakat 

ham yoshlarga xos bo‗lgan, ham umumsiyosiy, ham umumijtimoiy bo‗lgan maqsad va 

vazifalarni o‗z oldiga qo‗yadi. Hozirgi yoshlar harakati oldingi-yillardagi yoshlar 

harakatidan ancha farq qiladi. Bu harakatga an'anaviy hokimiyat institutlariga nisbatan 

chuqur tanqidiy munosabat, o‗z qarashlarini ifoda etishda - mustaqillik, kengroq erkinlik, 

faoliyat usullarida xilma - xillik xos. Hozir dunyoda 50 dan ortiq xalqaro yoshlar 

tashkilotlari faoliyat ko‗rsatmoqdalar. Ulardan eng ommaviy va obro‗lisi - Jahon 

demokratik yoshlar federasiyasi (JDYF) va Xalqaro talabalar ittifoqi (XTI). Bu 

tashkilotlarda dunyoning barcha mintaqalarida 100 dan ortiq mamlakatlardan progressiv 

yoshlar va talabalarning milliy uyushmalari ko‗rsatilgandir. Ularning faoliyati BMT, 

YUNESKO va boshqa hukumatlararo tuzilmalar tomonidan tan olinadi va yuqori 

baholanadi. O‗zbekistonda yoshlarning ―Kamolot‖ ijtimoiy harakati - mustaqil 

yurtimizning kelajagi bo‗lgan yoshlarning ma‘naviy barkamol, vatanparvar, jismonan 

sog‗lom bo‗lishi uchun faoliyat ko‗rsatadi. 

YUNESKO — Birlashgan Millatlar tashkilotining maorif, fan va madaniyat 

masalalari bilan shug‗ullanuvchi tashkiloti - xalqaro hukumatlararo tashkilot; BMTning 

ixtisoslashgan muassasasi. Davlatlar o‗rtasida maorif, fan, madaniyat va 

kommunikatsiyalar sohasida hamkorlikni rivojlantirish yo‗li bilan tinchlikka va xalqaro 

xavfsizlikka ko‗maklashish maqsadida 1946-yil tuzilgan. 188 mamlakat (shu jumladan, 

O‗zbekiston Respublikasi 1993-yil 26-oktabrdan) a‘zo. YUNESKO Ustaviga ko‗ra, ―... 

irqi, jinsi tili va dinidan qat'i nazar, barcha xalqlar uchun adolatga, qonuniylikka, inson 

huquqlari va asosiy erkinliklariga umumiy hurmatni ta'minlash maqsadida ta'lim, fan va 

madaniyatni rivojlantirish orqali xalqlar hamkorligiga‖ ko‗maklashish tashkilotning 

ustuvor vazifasidir. 400 ga yaqin xalqaro nohukumat tashkilotlar va jamg‗armalar, 

xalqaro va hududiy birlashmalar YUNESKO bilan hamkorlik qiladi. YUNESKO budjeti 

a‘zo mamlakatlar badallaridan tashkil topadi. Tashkilot faoliyatining asosiy yo‗nalishlari 

yalpi savodsizlikka qarshi kurash, maorif tizimi va kadrlar tayyorlashni rivojlantirish, 

milliy madaniyatlarni o‗rganish va tarqatish, atrof-muhitni va madaniy yodgorliklarni 

muhofaza qilish, okeanografiya, geologiya, gidrologiya, sotsiologiya, kommunikatsiya va 

boshqalar sohalarda global ilmiy muammolarni hal etishda hamkorlik qilishdan iborat. 

YUNOKRATIYA (lot. junior – yoshi kichik, yosh, kenja) — yoshlar hokimiyati va 

ularning jamiyatdagi yetakchi kuchga aylanishi, hukmronligi. 

YURISDIKTSIYA (lot. sud, sud ishini yuritish) — sud yoki ma‘muriy organning 

muayyan faktlarga huquqiy baho berish, shu jumladan, nizolarni hal qilish va qonunda 

ko‗zda tutilgan sanksiyalarni qo‗llash bo‗yicha vakolatlari doirasi. 

YURT — o‗rta asr sharq manbalarida mulk, turar joy, mamlakat, vatan, yer 

ma‘nosida qo‗llaniladigan atama. XIV asrning 2-yarmigacha ―Yu.‖ atamasi, odatda, 

turkiy qabilalar ko‗chib yuradigan hudud ma‘nosida qo‗llanilgan. XIV asr oxiri – XV asr 

boshlarida Yu. deb xon qarorgohidagi zodagonning joyi yoki zodagon yoxud xonning 

qarorgohi joylashgan yerga aytilgan. Tarixchilar Rashiduddin va Vassofning asarlarida 

Yu. nafaqat ulus hududini balki qo‗shinning umumiy safida askarlar o‗rni, qarorgoh 

(o‗rdu) joylashgan yer, qarorgohdagi chodir o‗rnatilgan joyni ham anglatgan. So‗nggi 

davr manbalarida ―Yu.‖ atamasining uy, turar joy, manzilni anglatuvchi ahamiyati 

kuchaygan. Rus manbalarida Yu. Mo‗g‗ullar davlati va Oltin O‗rda parchalangandan 

so‗ng vujudga kelgan davlatlar hududini bildirgan (Sibir Yu.i, Qrim Yu.i va boshqalar). 

YURTCHI — harbiy safarlar chog‗ida qo‗shinning to‗xtashi va joylashishi uchun 

qulay o‗rin izlab topuvchi, harbiy qism va bo‗linmalarning lashkargohda tartib va intizom 

bilan joylashuvini ta'minlovchi mutasaddi. Yu.dan lashkargohning tekis, keng va 

qismlarni joylashtirishga qulay, ichimlik suv manbaiga yaqin bo‗lishi talab qilingan. 

Lashkargoh atrofi bir-biriga zanjir yoki arqon bilan mahkam bog‗langan aravachalar 

yordamida to‗silgan, shox-shabbalar bilan o‗ralgan, girdiga chetan o‗rnatilgan xandaqlar 

bilan ihotalangan. Amir Temur qo‗shini ketidan qassob, bakovul, qovurilgan va 

pishirilgan go‗sht bilan savdo qiluvchi, arpa va turli meva sotuvchi, novvoy, etikdo‗z, 

taqachi, egarchi va boshqalar peshma-pesh ko‗chib yurgan. Ularning lashkargohdagi 

faoliyati aynan Yu. tomonidan nazoratga olingan. 

Z 
ZAMONAVIY JAMIYAT — jamiyatlarning rivojlanish jarayoniga ko‗ra 

ajratilgan ikki turidan biri. Z.j.ga sanoati rivojlangan davlatlar kiradi. Bu jamiyatlarning 

ijtimoiy munosabatlar tizimida shaxs eng oliy qadriyat sifatida e‘tirof etiladi. Zamonaviy 

jamiyatlar pragmatizm, ratsionalizm, tanlash erkinligi, mulkchilik; madaniyatlar muloqoti 

kabi umumiy qadriyatlar asosida rivojlanadi. Erkin individlar fuqarolik jamiyatini tashkil 

etadilar. Hukumat va ratsional byurokratiya ularning oldida mas‘uldir. 

ZAMONAVIYLASHUV — jamiyat tizimi xususiyatlarining o‗zgarishi jaryoni 

sifatida uning eng muhim sohalarining qayta qurilishini va murakkabroq, ammo 

moslashuvchan turmush tarzining shakllanishini nazarda tutadi. Zamonaviylashuv 

nazariyasi XX asrning 50-yillarida vujudga keldi. Zamonaviylashuv nazariyasi barcha 

ijtimoiy omillar tengligi, ulardan birining muayyan vaziyatda ustunligi mavjud shart-

sharoitlarga bog‗liqligidan kelib chiqadi. 

ZAMONAVIYLASHUV (siyosiy zamonaviylashuv) — yuqori samara bilan 

ishlaydigan hokimiyat tashkilotlari cho‗zilishi, ularning rollari; funksiyalari va 

vakolatlari aniq chegaralanishi, jamiyatda oqilona byurokratiya shakllanishi, 

fuqarolarning siyosiy jarayonda faol ishtirok etishidan iborat. Bunday o‗zgarishlar 

jamiyat rivojining mantig‗idan kelib chiqadi. 

ZARDUSHTIYLIK — mil. av. VII-VI asrlarda vujudga kelgan din. Asoschisi – 

Zardusht. So‗nggi tadqiqot xulosalariga qaraganda, O‗rta Osiyo, xususan, Xorazm Z. 

vatani bo‗lgan. O‗rta Osiyo, Eron, Afg‗oniston, Ozarbayjon hamda Yaqin va O‗rta 

Sharqning bir necha mamlakatlarida tarqalgan. Qadimgi paxlaviy tilida ―Zardusht‖ so‗zi 

―Magupta‖ deb atalgan. Paxlaviy tilidagi yodgorliklarni arab tiliga tarjima qilgan olimlar 

uni ―majus‖ shaklida qo‗llagan. Natijada o‗rta asrlardan beri ―Zardusht‖ ―majus‖, 

―zardushtiylik‖ esa ―majusiylik‖ sifatida qo‗llanib kelingan. Avestoda bayon etilgan. Z. 

ta'limoti dunyodagi hamma tartiblar yaxshilik va yomonlik, yorug‗lik va qorong‗ulik, 

hayot va o‗lim o‗rtasidagi kurashga bog‗liq, deb tushuntiradi. Eng asosiysi – Z.da e‘tiqod 

erkinligi mavjud bo‗lgan. Z. insonlarni tenglikka, hamjihatlikka, birbiriga yaxshilik 

qilishga, yer yuzida tinch-totuv hayotni ta'minlash uchun kurashga chorlagan, unda 

ma‘rifat zulmatga, adolat zulmga qaramaqarshi qo‗yilgan. Z.da har bir inson butun 

kuchini o‗zini kamolatga yetkazish yo‗liga sarf etmog‗i lozim. Z. ruhoniylari alohida 

tabaqa sifatida ajratilib, ularga maxsus imtiyozlar berilgan. Z. arshakiylar va sosoniylar 

podshohligi davrida hukmron dinga aylangan. Z. 13 asr davomida ajam mamlakatlarida 

asosiy din bo‗lib kelgan. 

ZIDDIYAT — jamiyat va tafakkur taraqqiyotining manbaini, harakatga keltiruvchi 

kuchini va ichki mazmunini tashkil etadi. Taraqqiyot Z.larning paydo bo‗lishi, 

rivojlanishi va bartaraf qilinishi jarayonidan iborat. Z.lar jamiyatdagi manfaatlari bir 

biriga mos keladigan yoki manfaatlarini o‗zaro kelishtirish mumkin bo‗lgan ijtimoiy 

guruhlar va tabaqalar o‗rtasidagi Z. lardir. Sobiq sho‗rolar davlatining ba‘zi 

mintaqalarida sodir bo‗layotgan qonli to‗qnashuvlar, fuqarolar urushi o‗sha hal qilinmay 

qolgan Z.larning oqibatidir. Jamiyatdagi Z.lar turli shakl va usullar bilan bartaraf qilinadi. 

Ulardan ba‘zilari eskining yemirilishi va yangining qaror topishi asosida hal qilib borilsa, 

boshqalari shu Z.ni tashkil qilgan qarama qarshi tomonlarni o‗zaro kelishtirish, murosayu 

madoraga keltirish, hamjihatlik va hamkorlikka erishish yo‗li bilan bartaraf etilishi 

mumkin. Keyingi vaqtda jamiyatdagi Z.larni hal qilishda qo‗llanilayotgan samarali 

usullardan biri konsensus (o‗zaro kelishuv)dir. Ilgari Z.larni hal qilishning bu usuliga 

etarli e‘tibor berilmagan. Yangicha tafakkurning qaror topishi bilan jamiyatdagi Z.larni 

hal qilishda Gegel qayd qilib o‗tgan konsensus usulidan foydalanish maqsadga muvofiq 

bo‗lib chiqdi. Uzoq yillar davomida bir biriga qarama qarshi bo‗lib kelgan davlatlar, 

jamiyatdagi qarama qarshi tomonlar, kuchlar, ijtimoiy guruhlar, harakatlar va partiyalar 

o‗rtasidagi Z.larni jamiyatning umumiy manfaatlaridan kelib chiqib hal qilishda 

konsensus usuli juda qo‗l kelmoqda. Z.larni bartaraf etishdagi bu usul jahon xalqlarining 

milliy totuvlikka, o‗zaro hamkorlikka va birdamlikka, barqarorlikka erishishida muhim 

ahamiyatga ega bo‗lmoqda. 

ZIDDIYAT QONUNI — ikki qarama qarshi fikr ayni bir vaqtda va ayni bir 

nisbatda to‗g‗ri bo‗lishi mumkin emasligini ko‗rsatuvchi qonun. Z.q.ning buzilishi 

tafakkurda chalkashliklarga va noto‗g‗ri xulosalarga olib keladi. 

O„ 
 

O„RDA, O‗RDU — 1)  turkiy  va mo‗g‗ul  xalklarida  hukmdor,  xon  qarorgohi,  

qal‘a. Istiloh ushbu ma‘noda ilk bor qadimiy O‗rxun Enasoy bitigi «Irq bitig» da qayd 

etiladi. Qoraxoniy hukmdor saroyi yoki Koshg‗ar  shahri  O‗rdukand  deb  yuritilgan. 

Ba‘zan O‗. o‗rnida uning ma‘nodoshi xonto‗y  birikmasi  ham ishlatilgan. Yirik  turk  va  

mo‗g‗ul  davlatlari  hamda ko‗chmanchi  qabilalari  ittifoqlari — Oltin  O‗.,  No‗g‗ay  

O‗.ning  nomi  shundan kelib  chiqqan. Turli  tarixiy  davrlarda qal‘a (V-VI-asrlargacha),  

diz  (VI-VIII-asrlarda),  ark  (IX-XVII-asrlar)  deb  ham atalgan.  O‗.,  asosan,  

balandlikda  bunyod etilgan,  unga  qiya  uzun  yo‗lak  (pandus) orqali  kirilgan;  davlat  

ahamiyatidagi inshootlar, ma‘muriy binolar, hukmdor saroyi  va  boshqalarni  o‗z  ichiga  

olib, atrofi  burjlari  bo‗lgan  devor  bilan o‗ralgan. O‗. shaharsozlik tarixida muhim o‗rin  

tutgan. 

O„LKA — 1) tabiiy geografik rayonlashtirishning yirik taksonomik birliklaridan 

biri. 2) har bir kishi tug‗ilib o‗sgan joy, qishloq, shahar va hokazo. 3) ba'zi 

mamlakatlardagi yirik ma'muriy-hududiy birlik, mas., Rossiya Federasiyasidagi Oltoy 

o‗lkasi, Stavropol o‗lkasi va boshqalar. 

O„NG — siyosiy kuchlar joylashuvida jamiyatning ijtimoiy-siyosiy tuzulishi 

saqlanishini maqsad qilib olgan konservativ siyosiy oqim. 

O„RTA ASR, o‗rta asrlar — tarix fanida  jahon  tarixining  qadimgi  dunyo tarixi  

bilan  yangi  tarix  oralig‗idagi davrni  ifodalash  uchun  qabul  qilingan atama.  O‗.a.  

tushunchasi XV-XVI asrlarda italyan  tarixchilari  asarlarida  vujudga kelgan, fanda 

XVIII asrdan qaror topgan. Dastlab G‗arbiy Evropa mamlakatlari tarixiga nisbatan 

ishlatilgan. 

O„RTA OSIYO — Yevrosiyo materigining o‗rta qismida, g‗arbda Kaspiy dengizi 

qirg‗oqlaridan sharqda Xitoy chegarasigacha, shimolda G‗arbiy Sibir tekisligidan, 

janubda Nishopur, Safedko‗h va Hindukush tog‗larigacha cho‗zilgan yirik tabiiy 

geografik o‗lka. U materik ichkarisida, Atlantika okeanidan 4 ming km., Shimoliy muz 

okeanidan 2,5 ming km., Tinch okeandan 5,5 ming km. va Hind okeanidan  ming km. ga 

yaqin masofada joylashgan, suvlari okeanlarga chiqib keta olmaydigan berk havzadan 

iborat. O‗.O. hududi o‗rta asrlarda, Turon arab manbalarida Movarounnahr, XIX asrning 

2-yarmi va XX asr boshlarida (1924–1925-ylarda o‗tkazilgan milliy davlat 

chegaralanishigacha) Turkiston deb atalgan, keyinchalik O‗.O. deb ataladigan bo‗ldi. 

Sobiq Ittifoq barham topigach O‘.O. tushunchasi siyosiy jixatdan o‘z ahamiyatini 

yo‘qotib, O‘zbekiston, Qozag‘iston, Qirg‘iziston, Tojikiston va Turkmaniston davlatlari 

rahbarlarining o‘zaro kelishuvi (1993) natijasida Markaziy Osiyo tushunchasi qo‘llab 

kelinmoqda. 

O„RTA OSIYODA MILLIY-HUDUDIY CHEGARALANISH — mustabid 

sovet rejimi tomonidan Turkiston xalqlarining ―milliy davlatlarini tashkil qilish‖ niqobi 

ostida ularni ajratib tashlash maqsadida amalga oshirilgan siyosiy tadbir (1924). 

Turkiston mintaqasi azaldan turkiy xalqlarning yagona maskani va umumiy vatani 

bo‗lgan. 1918–1924-yillarda mavjud bo‗lgan Turkiston ASSR, BXSR, XXSRning tub 

xalqlari asrlar davomida turmush tarzi va an‘analari jihatidan bir-birlariga juda yaqin 

bo‗lishgan. Turkistondagi turli davlatlarning har birida turkiy xalqlar: o‗zbeklar, 

turkmanlar, qoraqalpoqlar, qozoqlar, qirg‗izlar, shuningdek, tojik xalqi azaldan 

yashaganligi tarixan tarkib topgan hodisa edi. Turkiston mintaqasining xalqlari shu 

tuproqni, Turonzaminni qadimdan o‗zlarining asl Vatani deb bilganlar. Mustabid sovet 

rejimi va bolsheviklar uchun esa Turkiston o‗lkasini bo‗lib tashlab,  uni  idora qilish  

qulay  edi. Shu bois 1924  yil 12-iyunda  RKP(b)MK  Siyosiy byurosi O‗.O.m.h.ch. 

to‗g‗risida maxsus qaror  qabul  qilgach, 15-iyulda  RKP(b) MK  O‗rta  Osiyo  byurosi  

yangi  tashkil etiladigan  milliy  respublikalar  va  oblastlarning muvaqqat  byurosini  

tashkil  etdi. 

O„TA KATTA DAVLATLAR — xalqaro tizim va uning barcha a‘zolariga jiddiy 

ta‘sir o‗tkaza olish imkonini beradigan yetarli darajadagi kishilik, iqtisodiy, diplomatik, 

geografik va harbiy resurslarga ega xalqaro siyosatdagi global kuchlar markazi deb 

atalgan (Mas., ―Sovuq urush‖ davridagi AQSH va SSSR). 

O„TISH DAVRI — ijtimoiy zamonning bir qismi, ijtimoiy taraqqiyot bosqichi. 

Uning asosiy mazmuni-modernizatsiya, ya‘ni jamiyatning iqtisodiy, siyosiy va ma‘naviy 

sohalarida yangilanish yasashdir. O‗tish davrining tezligi – o‗z-o‗zidan cheklanadigan 

omildir. O‗tishning asossiz ravishda tezlashtirilishi ko‗p o‗tmay jiddiy yo‗qotishlarga 

olib keladi va bu jarayon o‗z-o‗zidan sekinlasha boshlaydi. O‗.d.ning garovi bo‗lib 

iqtisodiy islohotlarning birinchi o‗rinda turishi, siyosiy islohotlar muvaffaqiyatga 

erishishi uchun iqtisodiy islohotlar muvaffaqiyatga erishishi shartligi, ular asta-sekin va 

davomli tarzda amalga oshirilishi, islohotlarning asosiy boshqaruvchisi bo‗lgan kuchli 

ijroiya hokimiyati hisoblanadi. 

O„ZBEKISTON RESPUBLIKASI FUQAROLIGI — shaxs bilan O‗zbekiston 

Respublikasining doimiy siyosiy-huquqiy aloqasini belgilovchi holat; bu aloqa ularning 

o‗zaro huquqlari va burchlarida ifodalanadi. O‗.R.f.ni tasdiqlovchi hujjatlarga ega 

bo‗lgan shaxslar O‗zbekiston fuqarolari hisoblanadi. O‗zbekiston fuqarolari bir vaqtning 

o‗zida boshqa mamlakatlarning fuqarolari bo‗lishi mumkin emas. Fuqarolikka ega 

bo‗lish va uni yo‗qotish asoslari hamda tartibi ―O‗zbekiston Respublikasining fuqaroligi 

to‗g‗risida‖gi qonun (1992-yil 2-iyul)da belgilab berilgan. Ushbu qonunga ko‗ra, 

O‗zbekiston Respublikasida doimiy yashab turgan, shuningdek, davlat yo‗llanmasi bilan 

O‗zbekiston Respublikasidan tashqarida ishlayotgan, harbiy xizmatni o‗tayotgan yoki 

o‗qiyotgan shaxslar O‗zbekiston Respublikasining fuqarolari bo‗ladilar. Chet el 

fuqarolari va fuqaroligi bo‗lmagan shaxslar ham O‗.R.f.ga qabul qilinishi mumkin. 

Qonunda O‗.R.f.ga qabul qilish shartlari, O‗.R.f.ning to‗xtalishi va yo‗qotilishi hollari 

ko‗rsatib o‗tilgan. O‗.R.f. to‗g‗risidagi ishlarni O‗zbekiston Respublikasining Prezidenti, 

O‗zbekiston Respublikasining Ichki ishlar vazirligi, O‗zbekiston Respublikasining 

Tashqi ishlar vazirligi, O‗zbekiston Respublikasining diplomatiya vakolatxonalari va 

konsullik muassasalari yuritadi. O‗zbekiston Respublikasi o‗z hududida ham, uning 

tashqarisida ham o‗z fuqarolarini huquqiy himoya qilish va ularga homiylik ko‗rsatishni 

kafolatlaydi, ularning huquqlari, erkinliklari va manfaatlarini himoya qiladi. 

O„ZBEKISTON RESPUBLIKASI OLIY MAJLISI — O‗zbekiston parlamenti, 

oliy davlat vakillik, qonun chiqaruvchi organi. Dastlab bir palatali parlament sifatida 

tashkil etilgan va fuqarolarning umumiy, teng, to‗g‗ridan-to‗g‗ri saylov huquqi asosida 

shakllantirilgan. I chaqiriq Oliy Majlis ko‗ppartiyaviylik asosida 1994-yildan beri 5 

marotaba saylovlar bo‗lib o‗tdi. Bir palatali parlament 250 deputatdan iborat bo‗lib, u 

ishlagan davrda 10 ta kodeks, ikkita milliy dastur, 240 ta qonun, 468 ta qaror qabul 

qilingan, qonun hujjatlariga 1573 ta qo‗shimcha va o‗zgartirishlar kiritilgan. Bu yillarda 

parlament, o‗z konstitutsiyaviy vakolatlariga asoslanib, demokratik jamiyatning huquqiy 

asoslarini shakllantirish, bozor iqtisodiyoti prinsiplarini rivojlantirish bo‗yicha muayyan 

ishlarni amalga oshirdi. Qonunchilik, davlat boshqaruvi, o‗tish davri muammolarini 

echishda muayyan tajribaga ega bo‗ldi. 2002-yil 27-yanvarda o‗tkazilgan referendumda 

ikki palatali parlamentni tuzish masalasi O‗zbekiston xalqi tomonidan qo‗llab-

quvvatlandi. O‗zbekiston Respublikasi Oliy Majlisi faoliyatining huquqiy asosini 

O‗zbekiston Respublikasining Konstitutsiyasi, ―Referendum yakunlari hamda davlat 

hokimiyatini tashkil etishning asosiy prinsiplari to‗g‗risida‖ (2002-yil 4-aprel), 

―O‗zbekiston Respublikasi Oliy Majlisining Qonunchilik palatasi to‗g‗risida‖ (2002-yil 

12-dekabr), ―O‗zbekiston Respublikasi Oliy Majlisining Senati to‗g‗risida‖ (2002-yil 12-

dekabr)gi Konstitutsiyaviy qonunlar, ―O‗zbekiston Respublikasi Oliy Majlisi 

Qonunchilik palatasining Reglamenti to‗g‗risida‖ (2003-yil 29-avgust), ―O‗zbekiston 

Respublikasi Oliy Majlisi Senatining Reglamenti to‗g‗risida‖ (2003-yil 29-avgust) kabi 

qonunlar tashkil etadi. O‗zbekiston Respublikasining Qonunchilik palatasi hududiy, bir 

mandatli saylov okruglari bo‗yicha ko‗p partiyalilik asosida saylanadigan 150 (shundan, 

15 deputatlik o‗rni O‗zbekiston Ekologik harakati tomonidan shakllantiriladi.) 

deputatdan iborat. Qonunchilik palatasi deputatlari umumiy, teng va to‗g‗ridan to‗g‗ri 

saylov huquqi asosida yashirin ovoz berish yo‗li bilan saylanadi. O‗zbekiston 

Respublikasi Oliy Majlisining Senati hududiy vakillik palatasi bo‗lib, Senat a‘zolari 

(senatorlar)dan tarkib topadi. Senat a‘zolari Qoraqalpog‗iston Respublikasi, viloyatlar va 

Toshkent shahridan teng miqdorda - 6 kishidan saylanadi. Senatga saylov 

Qoraqalpog‗iston Respublikasi Jo‗qorg‗i Kengesi, viloyatlar, tumanlar va shaharlar 

davlat hokimiyati vakillik organlari deputatlarining tegishli qo‗shma majlislarida mazqur 

deputatlar orasidan yashirin ovoz berish yo‗li bilan o‗tkaziladi. Senatning 16 nafar a'zosi 

fan, san‘at, adabiyot, ishlab chiqarish sohasida hamda davlat va jamiyat faoliyatining 

boshqa tarmoqlarida katta amaliy tajribaga ega bo‗lgan hamda alohida xizmat qo‗rsatgan 

eng obro‗li fuqarolar orasidan O‗zbekiston Respublikasi Prezidenti tomonidan 

tayinlanadi. Har ikkala palataning vakolat muddati – 5 yil. O‗zbekiston parlamenti keng, 

ko‗p qirrali vakolatlarga ega. U hokimiyatning qonun chiqaruvchi, ijro etuvchi va sud 

hokimiyatiga bo‗linish prinsipiga asoslanib, davlatning boshqa idoralari bilan hamkorlik 

qilib, qonun chiqaruvchi hokimiyatni amalga oshiradi. Qonunchilik, davlat 

boshqaruvining muhim masalalarini ko‗rib chiqishda va hal etishda ishtirok etadi, davlat 

budjetini tasdiqlaydi, parlament nazoratini amalga oshiradi hamda qator davlat 

organlarini shakllantirishda qatnashadi. 

O„ZBEKISTON RESPUBLIKASI OLIY MAJLISI QONUNCHILIK 

PALATASINING QO„MITALARI — budjet va iqtisodiy islohotlar masalalari 

qo‗mitasi; Qonunchilik va sud-huquq masalalari qo‗mitasi; Mehnat va ijtimoiy masalalar 

qo‗mitasi; Mudofaa va xavfsizlik masalalari qo‗mitasi; Xalqaro ishlar va parlamentlararo 

aloqalar qo‗mitasi; Sanoat, qurilish va savdo masalalari qo‗mitasi; Agrar, suv xo‗jaligi 

masalalari va ekologiya qo‗mitasi; Fan, ta'lim, madaniyat va sport masalalari qo‗mitasi; 

Demokratik institutlar, nodavlat tashkilotlar va fuqarolarning o‗zini o‗zi boshqarish 

organlari qo‗mitasi; Axborot va kommunikasiya texnologiyalari masalalari qo‗mitasi. 

O„ZBEKISTON RESPUBLIKASI OLIY MAJLISI SENATINING 

QO„MITALARI — budjet va iqtisodiy islohotlar masalalari qo‗mitasi; Qonunchilik va 

sud-huquq masalalari qo‗mitasi; Mudofaa va xavfsizlik masalalari qo‗mitasi; Tashqi 

siyosat masalalari qo‗mitasi; Fan, ta‘lim, madaniyat va sport masalalari qo‗mitasi; Agrar, 

suv xo‗jaligi masalalari va ekologiya qo‗mitasi. 

O„ZBEKISTON RESPUBLIKASI OLIY SUDI — O‗zbekiston fuqarolik, jinoiy 

va ma‘muriy sud ishlarini yuritish sohasida sud hokimiyatining oliy organi. Oliy sudning 

tashkil etilishi va uning faoliyat ko‗rsatishi masalalari O‗zbekiston Respublikasining 

Konstitutsiyasi (110-modda), ―Sudlar to‗g‗risida‖gi qonuni (yangi tahriri, 2000-yil 14-

dekabr), Fuqarolik protsessual va Jinoyat protsessual kodekslari normalari, shuningdek, 

qonunchilikning boshqa hujjatlarida belgilab berilgan. O‗zbekiston Respublikasi Oliy 

sudi Qoraqalpog‗iston Respublikasi Oliy sudlari, viloyatlar, shaharlar, tumanlararo, 

tuman sudlari va harbiy sudlarning sudlov faoliyati ustidan nazorat olib borish huquqiga 

ega. Oliy sud ishlarni birinchi instantsiya sudi sifatida va nazorat tartibida ko‗radi. 

O‗zbekiston Respublikasi Oliy sudi Oliy sud raisi, uning birinchi o‗rinbosari va 

o‗rinbosarlari, sudlov hay‘atlari raislari, Oliy sud sudyalaridan iborat. O‗zbekiston 

Respublikasi Oliy sudiga qonunchilik tashabbusi huquqi berilgan. O‗.R.O.s. Oliy sud 

Plenumi, Rayosati, Fuqarolik ishlari bo‗yicha sudlov hay‘ati, Jinoyat ishlari bo‗yicha 

sudlov hay‘ati, Harbiy hay'at tarkibida ish olib boradi. Oliy sud Plenumi eng yuqori 

sudlov instantsiyasi bo‗lib, 4 oyda bir marta chaqiriladi hamda Oliy sud sudyalari va 

Qoraqalpog‗iston Respublikasi oliy sudlarining raislaridan iborat tarkibda ish olib boradi. 

Oliy sud raisi, rais o‗rinbosarlari, sudyalari O‗zbekiston Respublikasi Prezidentining 

taqdimnomasiga binoan, O‗zbekiston Respublikasi Oliy Majlisining Senati tomonidan 5-

yil muddatga saylanadi. O‗.R.O.s. ―O‗zbekiston Respublikasi Oliy sudining 

axborotnomasi‖, ―Kuch – adolatda‖ gazazetasining muassisi hisoblanadi. 

O„ZBEKISTON RESPUBLIKASI QUROLLI KUCHLARI — O‗zbekiston 

Respublikasi milliy manfaatlarini, suvereniteti, hududiy yaxlitligini hamda aholining 

tinch hayotini himoya qilish, urushlar va qurolli mojarolarni qaytarish va oldini olish 

uchun davlat tomonidan tashkil etilgan va saqlab turilgan harbiy birlashmalar, 

qo‗shilmalar va qismlar. O‗zbekiston Respublikasida Mudofaa vazirligi tizimidagi qism 

va bo‗linmalar, Ichki ishlar vazirligining ichki va qorovul qo‗shinlari, Favqulodda 

vaziyatlar vazirligi, Milliy xavfsizlik xizmatining harbiylashtirilgan qismlari, Chegara 

qo‗shinlaridan tashkil topgan. O‗zbekiston Respublikasi Oliy Kengashining 1991-yil 31-

agustdagi ―O‗zbekiston Respublikasining davlat mustaqilligi to‗g‗risida‖gi Bayonotida 

davlat mustaqilligini, hududiy yaxlitligini, fuqarolarning Konstitutsiyaviy huquqi va 

erkinligini himoya qilish maqsadida 1991-yil 31-agustda qabul qilingan ―O‗zbekiston 

Respublikasi davlat mustaqilligining asoslari to‗g‗risida‖gi qonunda ―O‗zbekiston 

Respublikasi Mudofaa ishlari vazirligini tuzish, Milliy gvardiya va muqobil xizmatni 

tashkil etish huquqiga ega‖ deb huquqiy jihatdan mustahkamlandi. 1992-yil 24-martda 

O‗zbekiston Respublikasi Prezidentining ―O‗zbekiston Respublikasi hududida joylashgan 

Chegara qo‗shinlari bo‗linmalari haqida‖gi farmoni bilan Respublika Milliy Xavfsizlik 

Xizmati qoshida Chegara qo‗shinlari boshqarmasi tashkil etildi. 

O„ZBEKISTON RESPUBLIKASINING KONSTITUTSIYASI — O‗zbekiston 

Respublikasining asosiy qonuni, oliy yuridik kuchga ega bo‗lgan siyosiy-huquqiy hujjat. 

1992-yil 8-dekabrda 12-chaqiriq O‗zbekiston Respublikasi Oliy Kengashining 11-

sessiyasida qabul qilingan. ―O‗zbekiston Respublikasining davlat mustaqilligi 

to‗g‗risida‖gi Konstitutsiyaviy qonun (1991-yil 31-agust) ushbu Konstitutsiya uchun asos 

bo‗lib xizmat qilgan. O‗zbekiston Respublikasining Konstitutsiyasi muqaddima, 6 

bo‗lim, 26 bob, 128 moddadan iborat. Muqaddimada Konstitutsiya qabul qilish sabablari 

va mamlakatimiz oldiga qo‗yilgan vazifalar belgilangan. 1-bo‗limda O‗zbekiston 

Respublikasining mustaqil davlat sifatidagi asosiy konstitutsiyaviy prinsiplari 

ko‗rsatilgan. 2-bo‗lim ―Inson va fuqarolarning asosiy huquqlari, erkinliklari va burchlari‖ 

deb atalgan. 3-bo‗limi ―Jamiyat va shaxs‖ deb ataladi. Konstitutsiyaning 4-bo‗limi 

O‗zbekiston Respublikasining ma‘muriyhududiy tuzilishiga bag‗ishlangan. 5-bo‗lim 

davlat hokimiyatining tashkil etilishi haqida bo‗lib, unda hokimiyat vakolatlarini 

taqsimlash prinsipi o‗z ifodasini topgan. Konstitutsiyaga o‗zgartirish kiritish tartibi 

so‗nggi 6-bo‗limda berilgan. O‗zbekiston Respublikasining Konstitutsiyasi qabul 

qilinganligini nishonlash maqsadida Konstitutsiya qabul qilingan kun – 8-dekabr 

umumxalq bayrami - O‗zbekiston Respublikasi Konstitutsiyasi kuni deb e'lon qilindi 

(O‗zbekiston Respublikasi qonuni, 1992-yil 8-dekabr). 2001-yil 4-yanvarda O‗zbekiston 

Respublikasi Prezidentining ―O‗zbekiston Respublikasi Konstitutsiyasini o‗rganishni 

tashkil etish to‗g‗risida‖ farmoyishi chiqdi. Farmoyish asosida barcha ta'lim turlarida 

O‗zbekiston Respublikasi Konstitutsiyasini o‗rganish yo‗lga qo‗yilgan. 

O„ZBEKISTON RESPUBLIKASINING KONSTITUTSIYAVIY SUDI — 

konstitutsiyaviy nazorat olib boruvchi oliy sud organi. O‗z faoliyatini qonun asosida 

mustaqil amalga oshiradi. Konstitutsiyaviy sudning vakolati, uning tuzilishi va faoliyati 

tartibi O‗zbekiston Respublikasi Konstitutsiyasining 108, 109-moddalari va ―O‗zbekiston 

Respublikasining Konstitutsiyaviy sudi to‗g‗risida‖gi qonun (1995-yil 30-agust) bilan 

belgilangan. Konstitutsiyaviy sudning vakolatiga qonun chiqaruvchi va ijro etuvchi 

hokimiyatlarning hujjatlari Konstitutsiyaga qanchalik mosligiga doir ishlarni ko‗rish 

kiradi. O‗zbekiston Respublikasining Konstitutsiyaviy sudi, jumladan, quyidagi 

vakolatlarga ega: qonunlarning va O‗zbekiston Respublikasi Oliy Majlisi palatalari 

qarorlarining, O‗zbekiston Respublikasi Prezidenti farmonlarining, hukumatning va 

mahalliy davlat hokimiyati organlari qarorlarining, O‗zbekiston Respublikasining 

davlatlararo shartnomaviy va boshqa majburiyatlarining O‗zbekiston Respublikasi 

Konstitutsiyasiga mosligini aniqlaydi; Qoraqalpog‗iston Respublikasi Konstitutsiyasi 

O‗zbekiston Respublikasining Konstitutsiyasiga, Qoraqalpog‗iston Respublikasi 

qonunlari O‗zbekiston Respublikasining qonunlariga muvofiqligi to‗g‗risida xulosa 

beradi; O‗zbekiston Respublikasining Konstitutsiyasi va qonunlari normalariga sharh 

beradi; O‗zbekiston Respublikasining Konstitutsiyasi va qonunlari bilan berilgan vakolat 

doirasida boshqa ishlarni ham ko‗rib chiqadi. Konstitutsiyaviy sud siyosat va huquq 

sohasidagi mutaxassislar orasidan Konstitutsiyaviy sud raisi, rais o‗rinbosari va 

sudyalaridan, shu jumladan, Qoraqalpog‗iston Respublikasining vakilidan iborat tarkibda 

5 yil muddatga saylanadi. Konstitutsiyaviy sudning har bir sudyasi yakka tartibda 

saylanadi. Konstitutsiyaviy sud doimiy ishlaydigan organ, uning majlislari zaruratga 

qarab o‗tkaziladi va qoida tarzida ochiq bo‗ladi. Konstitutsiyaviy sudning faoliyat 

ko‗rsatishini ta‘minlash uchun uning devoni tuziladi. Konstitutsiyaviy sudning raisi va 

a'zolari deputat bo‗la olmaydilar, siyosiy partiyalar va harakatlarning a'zosi bo‗lishlari va 

boshqa haq to‗lanadigan lavozimni egallashlari mumkin emas. Konstitutsiyaviy sud 

sudyalari daxlsizlik huquqidan foydalanadilar. Konstitutsiyaviy sudning qarorlari 

matbuotda e‘lon qilingan paytdan boshlab kuchga kiradi. Ular qat‘iy va ular ustidan 

shikoyat qilish mumkin emas. 1998-yildan boshlab O‗zbekiston Respublikasi 

Konstitutsiyaviy sudining Axborotnomasi nashr etiladi.  

O„ZBEKISTON RESPUBLIKASINING MA‟MURIY-HUDUDIY TUZILISHI 
— O‗zbekiston hududining ma‘lum qismlarga bo‗linishi. O‗zbekiston Respublikasi 

Konstitutsiyasining XVI bobi O‗.R.m.h.t.ga bag‗ishlangan. Konstitutsiyaga ko‗ra, 

―O‗zbekiston Respublikasi viloyatlar, tumanlar, shaharlar, shaharchalar, qishloqlar, 

ovullar, shuningdek, Qoraqalpog‗iston Respublikasidan iborat‖ (68-modda). O‗zbekiston 

Respublikasining hozirda ma‘muriy-hududiy bo‗linishi mamlakatning ishlab chiqaruvchi 

kuchlari ahvolini, ularning joylashish xususiyatini, transport va aloqa vositalarining 

rivojlanishi, joylardagi boshqaruvning tashkiliy tuzilishini aks ettiradi. Viloyat 

O‗zbekiston Respublikasi ma'muriy-hududiy tizimidagi yuqori bo‗g‗indir va eng yirik 

bo‗linma sifatida alohida o‗rin tutadi. Hududiy tizimning qolgan bo‗g‗inlari - tuman, 

shahar, shaharcha, qishloq, ovul viloyatning tarkibiy qismlari, ichki bo‗g‗inlaridir. 

Qishloq joylaridagi iqtisodiy, xo‗jalik va ijtimoiy-madaniy hayotga tumanlar orqali 

bevosita rahbarlik amalga oshiriladi. O‗zbekiston Respublikasidagi shaharlar respublika 

bo‗ysunuvidagi, viloyat, Qoraqalpog‗iston Respublikasi va tuman bo‗ysunuvidagi 

shaharlarga bo‗linadi. Respublika bo‗ysunuvidagi shaharlar toifasiga aholisi 500 ming 

kishidan ortiq yirik iqtisodiy, madaniy, ma‘muriy markaz bo‗lgan shahar (Toshkent 

shahri) kiradi. Viloyat, Qoraqalpog‗iston Respublikasi bo‗ysunuvidagi shaharlar 

turkumiga, qoida tariqasida, kamida 30 ming aholisi bo‗lgan, muhim ma‘muriy ahamiyat 

kasb etadigan, istiqbolli iqtisodiy va madaniy markazlar deb hisoblangan shaharlar 

kiritilishi mumkin. Tuman bo‗ysunuvidagi shaharlar turkumiga sanoat korxonalari, 

kommunal xo‗jaligi, davlat uy-joy fondi, rivojlangan ijtimoiy-madaniy muassasalari, 

savdo, umumiy ovqatlanish, maishiy xizmat ko‗rsatish korxonalari mavjud bo‗lgan 

hamda aholisi 7 ming kishidan kam bo‗lmagan va uning 2/3, qismini ishchi, xizmatchilar, 

ularning oila a'zolari tashkil etgan shaharchalar, aholi punktlari kiradi. Qishloq, ovul, 

shaharcha respublika ma‘muriy-hududiy tizimidagi eng quyi bo‗g‗inlar. 

O„ZBEKISTON RESPUBLIKASINING OLIY XO„JALIK SUDI — 

O‗zbekistonda xo‗jalik sud ishlarini yuritish sohasida sud hokimiyatining oliy organi. 

Xo‗jalik sudining vakolatlari O‗zbekiston Respublikasining Konstitutsiyasi 111-moddasi 

va ―Sudlar to‗g‗risida‖gi O‗zbekiston Respublikasining qonuni (yangi tahriri, 2000-yil 

14-dekabr)da belgilab berilgan. Bunga ko‗ra mazkur sud Qoraqalpog‗iston Respublikasi 

xo‗jalik sudining, viloyatlar va Toshkent shahri xo‗jalik sudlarining sudlov faoliyati 

ustidan nazorat olib borish huquqiga ega. Oliy xo‗jalik sudi ishlarni birinchi instantsiya 

sudi sifatida, kassasiya tartibida va nazorat tartibida ko‗radi; O‗.R.O.x.s. Plenumining 

tushuntirishlari xo‗jalik sudlari tomonidan bajarilishini nazorat qiladi, quyi xo‗jalik 

sudlari faoliyatini tekshiradi, ularning ish tajribasini umumlashtiradi va ommalashtiradi. 

O‗.R.O.x.s. rais, uning birinchi o‗rinbosari, o‗rinbosarlar, sudlov hay‘atlarining raislari, 

Oliy xo‗jalik sudi sudyalaridan iborat bo‗lib, quyidagi tartibda ish olib boradi: 

O‗.R.O.x.s.ning Plenumi; O‗.R.O.x.s.ning Rayosati; fuqarolik huquqiy munosabatlaridan 

kelib chiqadigan nizolarni hal etish bo‗yicha sudlov hay‘ati; ma‘muriy huquqiy 

munosabatlardan kelib chiqadigan nizolarni hal etish bo‗yicha sudlov hay'ati. O‗.R.O.x.s. 

Plenumi bir yilda kamida ikki marta chaqiriladi, Rayosatining majlislari har oyda kamida 

bir marta o‗tkaziladi. O‗.R.O.x.s. sudyalarining maqomi, ularni saylash va tayinlash 

tartibi qonunda ko‗rsatib o‗tilgan. 

O„ZBEKISTON RESPUBLIKASINING PREZIDENTI — O‗zbekiston 

Respublikasida davlat boshlig‗i. O‗zbekistonda prezidentlik lavozim sifatida 1990-yil 24 

martda ta‘sis etilgan. O‗zbekiston Respublikasi Konstitutsiyasining 90-moddasiga 

binoan, O‗.R.P. lavozimiga 35 yoshdan kichik bo‗lmagan, davlat tilini yaxshi biladigan, 

bevosita saylovgacha kamida 10 yil O‗zbekiston hududida muqim yashayotgan 

O‗zbekiston Respublikasi fuqarosi saylanishi mumkin. O‗.R.P. 5 yil muddatga saylanadi. 

Prezident fuqarolarning huquqlari va erkinliklariga, O‗zbekiston Respublikasining 

Konstitutsiyasi va qonunlariga rioya etilishining kafili; O‗zbekiston Respublikasining 

suvereniteti, xavfsizligi va hududiy yaxlitligini muhofaza etish, milliy davlat tuzilishi 

masalalariga doir qarorlarni amalga oshirish yuzasidan zarur chora-tadbirlar ko‗radi; 

mamlakat ichkarisida va xalqaro munosabatlarda O‗zbekiston Respublikasi nomidan ish 

ko‗radi. O‗.R.P. O‗zbekiston Respublikasi Qurolli Kuchlarining Oliy Bosh qo‗mondoni 

hisoblanadi. Qurolli Kuchlarning oliy qo‗mondonlarini tayinlaydi va vazifasidan ozod 

qiladi, oliy harbiy unvonlar beradi. O‗zbekiston Respublikasi Milliy xavfsizlik xizmatini 

tuzadi. Favqulodda vaziyatlar (real, tashqi xavf, ommaviy tartibsizliklar, yirik halokat, 

tabiiy ofat, epidemiyalar) yuz bergan taqdirda fuqarolarning xavfsizligini ta‘minlashni 

ko‗zlab, mamlakatning butun hududida yoki uning ayrim joylarida favqulodda holat joriy 

etadi va qabul qilgan qarorini 3 kun ichida O‗zbekiston Respublikasi Oliy Majlisining 

palatalari tasdig‗iga kiritadi. O‗.R.P.ning vakolatlari jumlasiga fuqarolik, siyosiy 

boshpana berish, O‗zbekiston Respublikasining davlat mukofotlari bilan taqdirlash, afv 

etish to‗g‗risidagi hujjatlarni qabul qilish va gunohidan kechishni amalga oshirish kabi 

masalalarni hal etish kiritilgan. O‗.R.P. Konstitutsiya va qonunlarga asoslanib hamda 

ularni ijro etish yuzasidan respublikaning butun hududida majburiy kuchga ega bo‗lgan 

farmonlar, qarorlar va farmoyishlar chiqaradi. Davlat boshlig‗i sifatida O‗.R.P.  davlat 

hokimiyati organlari tizimida muvofiqlashtiruvchi vazifani bajaradi. O‗.R.P.ning ijro 

etuvchi hokimiyat organlariga nisbatan vakolatlari avvalo uning O‗zbekiston Hukumatini 

tuzishdagi ishtirokida ko‗rinadi. O‗.R.P. O‗zbekiston Respublikasi Bosh vazirining 

taqdimiga binoan, O‗zbekiston Respublikasi Vazirlar Mahkamasi a‘zolarini tasdiqlaydi 

va lavozimlaridan ozod qiladi; viloyat hokimlarini hamda Toshkent shahri hokimini 

tayinlaydi va lavozimidan ozod etadi, keyinchalik bu masalalarni tegishli xalq deputatlari 

Kengashlarining tasdig‗iga kiritadi. O‗.R.P.ning shaxsi daxlsizdir va ―O‗zbekiston 

Respublikasi Prezidenti faoliyatining asosiy kafolatlari to‗g‗risida‖gi qonun (2003-yil 25-

aprel) bilan muhofaza etiladi. O‗.R.P. betobligi sababli o‗z vazifasini bajara olmasligi 

O‗zbekiston Respublikasi Oliy Majlisining palatalari qo‗shma qaroriga ko‗ra tuzilgan 

davlat tibbiy komissiya xulosasi bilan tasdiqlangan taqdirda O‗zbekiston Respublikasi 

Oly Majlisi Senati raisi 3 oy muddatga O‗.R.P. vazifasini vaqtincha bajarib turadi. Bu 

holda 3 oy muddat ichida O‗.R.P.ning umumxalq saylovi o‗tkazilishi shart. O‗.R.P. ning 

davlat qurilishi sohasidagi tajribasidan unumli foydalanish maqsadida vakolati tugashi 

munosabati bilan iste'foga chiqqan Prezident umrbod Senat a'zosi lavozimini egallashi 

ko‗zda tutilgan.  

O„ZBEKISTON RESPUBLIKASINING SUD HOKIMIYATI — O‗zbekistonda 

davlat hokimiyatining alohida mustaqil (qonun chiqaruvchi va ijro etuvchi hokimiyatlar 

bilan bir qatordagi) tarmog‗i. Uning zimmasiga davlat idoralari, fuqarolarning turli-

tuman uyushmalari va alohida shaxslar o‗rtasidagi munosabatlarning huquq (qonun) 

doirasida kechishini va hal etilishini ta'minlash vazifasi yuklatilgan. Sud hokimiyatiga 

xos xususiyatlar sudlovning davlat nomidan, maxsus tartibda tashkil etilgan (saylangan 

yoki tayinlangan) muassasalar tomonidan amalga oshirilishi, sudlarning o‗z faoliyatida 

faqat qonunga bo‗ysunishi hamda fuqarolik, ma‘muriy, jinoiy va boshqalar ishlarni 

qonunda belgilangan protsessual tartibda hal etishi, sudlar boshqa hokimiyat 

tarmoqlaridan mustaqil faoliyat yuritishi, sudning tanholigi (ya‘ni davlatning boshqa 

hech qaysi idorasi sudlov funksiyalarini o‗z zimmasiga ololmasligi), sud hokimiyatining 

to‗laqonli va qat'iyligi (sud hokimiyati chiqargan hujjatlar, hukm va qarori barcha davlat 

organlari, jamoat birlashmalari, korxonalar, muassasalar, tashkilotlar, mansabdor shaxslar 

va fuqarolar uchun majburiyligi)da namoyon bo‗ladi. Mamlakatimizdagi sud 

hokimiyatining huquqiy maqomi, tuzilishi O‗zbekiston Respublikasining Konstitutsiyasi 

va ―Sudlar to‗g‗risida‖gi qonuni (2000-yil 14-dekabr)da belgilab berilgan. 

G„ 
G„ALAYON — norozilik bildirib ko‗tarilgan isyon. 

G„AZOVOT — din uchun kurash. Islom dinida diniy ekstremistik oqimlar 

tomonidan asosiy maqsad qilib olingan g‗ayridinlarga qarshi muqaddaslashtirilgan urush. 

G„OYA — inson tafakkurida vujudga keladigan, jamiyat va olamlarni maqsad sari 

yetaklayligan fikr. Unda olamni bilish va amaliy o‗zgartirish maksadlari, ularga erishish 

yo‗llari va vositalari mujassam bo‗ladi. Forobiy ―fozil jamiyat‖, Navoiy ―adolatli 

jamiyat‖ G‗.larini ilgari surganlar. XVII-XVIII asrlarda G‗. tushunchasi bilish nazariyasi 

bilan bog‗lab izohlangan. Shu asosda G‗.larning kelib chiqishi, bilishning turli darajalari. 

shakllari bilan aloqasi, umuman bilish jarayonida tutgan o‗rni masalalari tahlil qilingan. 

Yangi davrda Kant G‗.larni aql tushunchalari sifatida asoslashga harakat qilgan. Fixte 

fikricha, G‗. ―men‖ning maqsadidan iborat. Gegel falsafasida G‗. taraqqiyot jarayonini 

o‗zida to‗la gavdalantiradigan mohiyat sifatida talqin etilgan. 

SH 
SHAHID (arab. guvoh) — 1) islomda din yo‗lida halok bo‗lgan shaxs. Hadislarda 

aytilishicha, o‗z obro‗si yo mol-mulki yoki joni yoxud dini, shuningdek, ahlu oilasining 

himoyasi yo‗lida qurbon bo‗lganlar ham Sh.dir. Boshqa bir hadisda vabodan, ichki 

xastalik bilan, g‗arq bo‗lib, tom bosib o‗lganlarni Sh. hukmida o‗lganlar deyiladi. Sh.lar 

dafn etilishidan oldin yuvilmaydi. O‗zini o‗zi portlatish, o‗ziga o‗zi o‗t qo‗yish, o‗zini 

o‗zi boshqa usullarda o‗ldirish Sh. hukmida bo‗lmaydi. Qur‘onda ―o‗zlaringizni (bir-

biringizni) o‗ldirmang!‖ (Niso surasi, 29-oyat) deb, o‗zini o‗zi o‗ldirish shariatda yo‗q 

ekanligi bildirilgan; 2) Vatan urushi uchun yoki haqqoniyat yo‗lida qurbon bo‗lgan, 

jonini fido qilgan odam. Islom dinida noto‘gri yo‘lni tanlagan mazxablar va diniy 

ekstremistik tashkilotlar sh. tushunchasini aks ma‘noda talqin etib kelmoqda. buning 

natijasida bunday aqidaparast oqimlar ta‘siriga tushib qolganlar ko‘pchilik orasida o‘zini 

portlashini sh.lik deb tushunmoqda. 

SHAJARA (arab. daraxt, genealogiya) — kishilarning kelib chiqishi, ajdodlari va 

qonqarindoshlik aloqalari majmui. 

SHANXAY HAMKORLIK TASHKILOTI (SHHT) — tichlik, xavfsizlik va 

barqarorlikni mustahkamlash, o‗zaro savdo-iqtisodiy hamkorlikni rivojlantirish 

maqsadida tuzilgan mintaqaviy xavfsizlik va iqtisodiy hamkorlik tashkiloti. Xitoyning 

Shanxay shaxrida 6 mamlakat - Qozog‗iston, Xitoy, Qirg‗iziston, Rossiya, Tojikiston va 

O‗zbekiston davlat rahbarlari uchrashuvida tuzilgan (2001-yil 15-iyun). A‘zo davlatlar: 

Qozog‗iston, Xitoy, Qirg‗iziston, Rossiya, Tojikiston va O‗zbekiston. Kuzatuvchi 

davlatlar: Hindiston, Eron, Mo‗g‗uliston, Pokiston, Afg‗oniston. SHHTning vujudga 

kelish tarixi ―Shanxay beshligi‖ deb atalgan uyushma faoliyati bilan bog‗liqdir. Dastlab 

Qozog‗iston, Xitoy, Qirg‗iziston, Rossiya, Tojikiston davlatlari rahbarlari (―Shanxay 

beshligi‖) uchrashuvi bo‗lib o‗tgan. SHHTning Dushanba (2000) sammitida O‗zbekiston 

Respublikasi birinchi marta kuzatuvchi sifatida qatnashdi. Ana shu sammitda ―beshlik‖ 

negizida ko‗p tarmoqli tashkilot tuzish to‗g‗risida taklif ilgari surildi. SHHT 

ta‘sischilaridan biri sifatida ishtirok etish haqidagi qarorni O‗zbekiston o‗z milliy 

manfaatlaridan kelib chiqib, Markaziy Osiyo mintaqasidagi harbiy-siyosiy vaziyatni 

hisobga olgan holda qabul qildi. Shanxay sammitida (2001-yil iyun) yangi tashkilotning 

maqsad va prinsiplarini e‘lon qilgan Deklarasiya, shuningdek, «Terrorizm, separatizm va 

ekstremizmga qarshi kurash to‗g‗risida Shanxay konvensiyasi» imzolandi. Mazkur 

sammitda tashkilotga oltinchi bo‗lib O‗zbekiston qo‗shildi. Tashkilotning Sankt-

Peterburgda bo‗lgan ikkinchi sammitida (2002-yil iyun) ustav hujjati - SHHT Xartiyasiga 

imzo chekildi. SHHTning oliy organi Davlat boshliqlari kengashidir. Tashkilot 

strukturasi Hukumat boshliqlari (bosh vazirlar) kengashi, Tashqi ishlar vazirlari 

kengashi, Tarmoq vazirliklari va idoralari rahbarlari kengashi, Milliy 

muvofiqlashtiruvchilar kengashi va doimiy ishlovchi Kotibiyat (Pekin shahrida 

joylashgan) hamda Mintaqaviy aksilterror tuzilmasi (MATT; Toshkent shahrida 

joylashgan)dan iborat. Hozirgi kunda SHHTdoirasida 130 dan ortiq hamkorlik loyihalari 

amalga oshirilmoqda. SHHT faoliyatida: 1) 2004-yili Aksilterror guruhiga birgalikda 

kurash markazi tuzildi. 2) 2005-yili SHHTning ishbilarmonlar kengashi o‗z faoliyatini 

boshladi. 3) 2006-yili Banklararo assotsiyasiyasi faoliyati yo‗lga qo‗yildi. SHHTning 

Xartiyasi (Nizom) 2002 yil 7 iyunda Rossiyaning Sankt-Peterburg shahrida qabul qilindi. 

SHHT tarkibiga kiruvchi davlatlarning hududi Yevrosio hududining 61 foizi, ya‘ni 

hududning 3/5 qismi 30,2 mln. km.kv.ni tashkil etadi. Demografik jihatdan esa, dunyo 

aholisining to‗rtdan bir qismi (1.5 mln.kishi) tashkilotga a‘zo davlatlar hududlarida 

istiqomat qiladi.  

SHARHLOVCHI — biror narsani, voqea-hodisani tushuntirib beruvchi; izoh 

beruvchi, sharhchi, gazeta, jurnal, radio, televidenie va internet saytlarida muayyan 

voqealar (ijtimoiy, siyosiy, harbiy, iqtisodiy, madaniy, sport va boshqalar)ga 

bag‗ishlangan sharhlar muallifi. Sh. vazifasini biror bir ixtisoslikka ixtisoslangan jurnalist 

bajaradi. Ayni paytda ma‘lum soha egalari, mutaxassislar ham Sh. sifatida faoliyat 

ko‗rsatishi, sohasiga doir voqea-hodisalarni sharhlashi mumkin. 

SHARIAT — islom davlat siyosatining mazmunini tashkil etuvchi davlatlarda amal 

qiluvchi, Qur‘onga asoslangan diniy va huquqiy qoidalar majmui. 

SHARTNOMA — 1) keng ma‘noda-bir necha shaxslarning belgilab olingan huquq 

va majburiyatlari bilan bog‗liq bo‗lgan bitimi. 2) Xalqaro sh. teng huquqqa ega bo‗lgan 

bir nechta davlatlarning, xalqaro tashkilotlarning ijtimoiy-iqtisodiy, siyosiy yoki boshqa 

masala yuzasidan teng huquqli kelishuvi. Sh.lar ikki tomonlama va ko‗p tomonlama 

hamda unga qo‗shilishi va tuzilishiga qarab ochiq va yopiq bo‗ladi. 

SHAXS — alohida individ, mohiyatan yaxlit ijtimoiy-axloqiy olam. U o‗zida inson 

mohiyatini, uning mavjudot sifatidagi qadriyatini mujassam etadi. Sh. ijtimoiy-gumanitar 

fanlarda o‗z yo‗nalishi, tadqiqot ob‘ekti va maqsadi nuqtai nazaridan turlicha talqin 

etiladi. U o‗ta murakkab, ziddiyatli, qarama qarshi, o‗zini o‗zi inkor etadigan mavjudot 

sifatida, biologik, fiziologik, ijtimoiy, ma‘naviy, ruhiy, axloqiy va estetik aql-irok, 

tafakkur ob‘ekti sifatida, hatto, falsafiy va mantiqiy, yashash huquqi va hayot mantig‗i 

jihatidan tadqiqot manbaiga aylanishi mumkin. 

SHAXS DAXLSIZLIGI — har bir kimsaning tug‗ilganidan boshlab tan olinadigan 

uzviy huquqi. Sh.d. jismoniy, axloqiy va ma‘naviy jihatlarga ega. Inson huquqlari 

umumjahon deklarasiyasiga va boshqalar bir qator xalqaro huquqiy hujjatlarga binoan, 

Sh.d. O‗zbekiston Respublikasi Konstitutsiyasining II bo‗limida batafsil ifodalangan va 

qonunlar bilan barchaga teng ravishda kafolatlangan. Sh.d.ni hamma shaxslarga, shu 

jumladan, ajnabiy mamlakatlardagi O‗zbekiston Respublikasi fuqarolariga nisbatan 

ta‘minlash davlat zimmasidadir. Biror huquq va erkinlikdan sud qarorisiz mahrum 

etishga yoxud ularni cheklashga hech kim haqli emas. Hech bir shaxs qonunga 

asoslanmagan holda hibsga olinishi, qamoqda saqlanishi, ozodlikdan mahrum qilinishi, 

qiynoqqa solinishi, jismoniy yoki ruhiy zo‗ravonlikka, shafqatsiz yoki inson 

qadrqimmatini kamsituvchi boshqa tarzdagi tazyiqqa duchor etilishi mumkin emas. 

SHAXSGA SIG„INISH — bir kishi rolini oshirib ko‗rsatish orqali, unga g‗ayri 

tabiiy fazilatlarning berilishi va tarixiy jarayon rivojlanishiga o‗sha shaxs ta‘sirini 

belgilovchi deb hisoblash.Mas., Stalin shaxsini ulug‗lash va unga sig‗inish. 

SHIALIK (arab. guruh, tarafdorlar) — islomdagi ikki asosiy yo‗nalishdan biri. 

O‗zining tarqalishi va tarafdorlarining miqdori jihatidan sunniylikdan keyingi o‗rinda 

turadi. Jahondagi barcha musulmonlarning taxm. 7% Sh.ka mansub (2004). Sh. VII asr 

o‗rtalarida islom jamoasi ichida oliy hokimiyat masalasida paydo bo‗lgan ixtilof 

natijasida vujudga kelgan. Shia so‗zining to‗liq shakli ―shi‘at Ali‖ (―Ali partiyasi‖) 

bo‗lib, bu nom Ali ibn Abu Tolib va uning avlodlariga ergashganlarga nisbatan berilgan. 

VII asr oxirlariga kelib Iroq va Eronda keng tarqalgan va islomdagi mustaqil yo‗nalishga 

aylangan. Sh. avval faqat siyosiy harakat sifatida shakllangan bo‗lsada, keyinchalik 

aqidaviy va fiqhiy masalalarda turli o‗ziga xos jihatlar paydo bo‗ldi. Buning natijasida 

Sh. ham mustaqil oqim sifatida faoliyat ko‗rsata boshladi. Sh.da musulmonlar jamoasi 

yoki davlatida faqat Muhammad (s.a.v.) avlodi (Ali va Fotimadan tarqalgan avlodlari) 

hukmron bo‗lish huquqiga ega deb hisoblanadi. Ularning ta‘limotiga ko‗ra, rahbar jamoa 

tomonidan saylanmay, rahbarlik meros sifatida o‗tadi. Imomlik payg‗ambarlik kabi 

ilohiy mansab hisoblanadi. 

SHIKOYAT — buzilgan huquqlarni, erkinliklarni tiklash va qonuniy manfaatlarni 

himoya qilish to‗g‗risidagi talab bayon etilgan murojaat. 

SHIMOLIY ATLANTIKA SHARTNOMASI TASHKILOTI, NATO (North 

Atlantic Treaty Organisation - NATO) — xalqaro davlatlararo harbiy-siyosiy tashkilot. 

1949-yil 4-aprelda Vashingtonda 12 davlat: AQSh, Buyuk Britaniya, Fransiya, Belgiya, 

Niderlandiya, Lyuksemburg, Kanada, Italiya, Portugaliya, Norvegiya, Daniya, Islandiya 

vakillari tomonidan Shimoliy Atlantika shartnomasi imzolangan. Tashkilotga 1952-yil 

Gretsiya va Turkiya; 1955-yil GFR, 1982-yil Ispaniya, 1999-yil Vengriya, Polsha va 

Chexiya, 2004-yil Latviya, Litva, Estoniya, Slovakiya, Sloveniya, Bolgariya va 

Ruminiya qabul qilindi; 1966-yil Fransiya NATOning harbiy tuzilmalaridan chiqqan. 

Shartnoma dastlab Sovet Ittifoqi tomonidan agressiya xavfiga qarshi birgalikda 

himoyalanish va jamoaviy xavfsizlikni nazarda tutgan. Bu ikkinchi jahon urushidan 

keyin AQSh tomonidan tuzilgan birinchi uyushma bo‗lib, u G‗arb mamlakatlarining 

ittifoqini anglatardi. Bunday shartnoma tuzilishiga ―sovuq urush‖ning tobora keng tus 

olgani sabab bo‗lgan. Shartnoma BMT Ustavining 51-moddasiga muvofiq ishlab 

chiqilgan bo‗lib, bu moddada mustaqil davlatlar yakka tartibda yoki jamoa bo‗lib o‗z 

mudofaasini tashkil etish huquqiga egaligi ko‗rsatilgan. Shartnoma NATOga kiruvchi 

mamlakatlarga G‗arbiy Yevropa va Shimoliy Atlantikani himoya qilish vazifasini 

yuklagan. Shimoliy Atlantika Kengashi NATO ning oliy siyosiy organi hisoblanadi. U 

ittifoqqa a'zo mamlakatlar hukumatlari o‗rtasida maslahatlashib olinadigan va ishlarni 

muvofiqlashtiruvchi asosiy forumdir. Harbiy masalalar Mudofaani rejalashtirish komiteti 

(MRK) majlislarida muhokama qilinadi. ―Sovuq urush‖ tugagandan so‗ng NATOni 

dunyoda yuzaga kelgan yangi vaziyatga moslashtirish boshlandi. 1991-yil Shimoliy 

Atlantika hamkorlik kengashi tuzildi. U Yevroatlantika hamkorlik kengashi (YEAHK)ga 

aylantirildi (1997). 1994-yildan NATOning ―Tinchlik yo‗lida hamkorlik‖ (TYH) dasturi 

amalga oshirila boshlandi. Bu dastur Yevroatlantika hududi xavfsizligining asosiy 

tarkibiy qismiga aylandi va NATOda markaziy o‗rinni egallab kelmoqda. YEAHKga 46 

mamlakat a‘zo (2004). O‗zbekiston 1992-yil 10-martda Shimoliy Atlantika hamkorligi 

kengashiga a'zo bo‗lib kirdi. ―Tinchlik yo‗lida hamkorlik‖ dasturiga qo‗shilish 

to‗grisidagi hujjatning O‗zbekiston tomonidan imzolanishi (1994) respublikaning xalqaro 

tuzilmalarga integrasiyalashuvi jarayonida yangi bosqichni boshlab berdi. 1995-yil 16-

avgustda O‗zbekiston NATO bilan xavfsizlik to‗g‗risidagi bitimni imzoladi. 

O‗zbekistonning NATO bilan o‗zaro aloqalari har yili ikkala tomondan tasdiqlanadigan 

individual hamkorlik dasturi orqali amalga oshiriladi. 

“SHIMOL-JANUB” TALQINI — industrial jihatdan rivojlangan mamlakatlar 

bilan sanoati asta-sekinlik bilan rivojlanayotgan mamlakatlarga nisbatan qo‗llanuvchi 

termindir. Xalqaro iqtisodiy hamkorlik bo‗yicha Parijda bo‗lib o‗tgan konferensiyada 

norasmiy ravishda ―Shimol-Janub dialogi‖ termini ishlatilgan. Ushbu konferensiyada 

Yevropaning industrial rivojlangan mamlakatlari bilan Osiyo va Afrikaning hamda Lotin 

Amerikasining rivojlanayotgan mamlakatlari ishtirok etgan. Hozirgi kunga kelib bunday 

termin o‗z ahamiyatini yo‗qotib bormoqda. 

SHIOR — g‗oya, maqsad, talabni, vazifani, prinsipni qisqa ko‗rinishda ifodalovchi 

chaqiriq. Sh. siyosiy agitatsiya va propagandaning ko‗rinishlaridan biridir. 

SHO„RO (arab. maslahat, kengash) — 1) Qur‘onning 42-surasi nomi. 53 oyatdan 

iborat. Makkada nozil bo‗lgan. Bu surada musulmonlar dunyoviy va diniy ishlarni o‗zaro 

maslahat va kengash asosida amalga oshirishlari maqsadga sazovor ekanligi aytilgan. 

1917-yilda Turkiston taraqqiyparvarlari (jadidlari) va ulamolari tuzgan tashkilotlar 

nomida ham Sh. so‗zi uchraydi: ―Sho‗roi islomiya‖, ―Sho‗roi ulamo‖. 2) Sovet 

hokimiyati (sovetlar) ning XX asr 20–40-yillargacha o‗zbek va boshqalar turkiy tillarda 

ishlatilgan nomi. Keyinchalik Afg‗oniston va boshqalar Sharq mamlakatlari xalqlari ham 

sovet hokimiyatiga nisbatan bu so‗zni qo‗llagan. 1990-yillar oxirida o‗zbek tilida yana 

qo‗llanila boshladi.  

“SHO„ROI ISLOMIYA” (―Islom kengashi‖) — Turkiston taraqqiyparvar 

ziyolilarining ijtimoiy-siyosiy tashkiloti (jamiyati). 1917-yil 14-martda Toshkentda 

tuzilgan va 1918-yil bahorigacha faoliyat olib borgan. Tashkilot faoliyatida 

Munavvarqori Abdurashidxonov, Mahmudxo‗ja Behbudiy, Mustafo Cho‗qay, Ahmad 

Zakiy Validiy, Islom Sulton Shoahmedov, Toshpo‗lat Norbo‗tabekov kabi 

ma'rifatparvarlar faol qatnashgan. Tashkilot tashabbusi bilan Butun Turkiston 

musulmonlarining 1qurultoyi o‗tkazildi (1917-yil aprel). Qurultoyda qabul qilingan 

tashkilot dasturida o‗lka musulmonlari orasida islohotlar o‗tkazish g‗oyalarini tarqatish, 

mintaqadagi barcha musulmonlarni yagona fikr va maslak asosida birlashtirib, 

Turkistonga muxtoriyat maqomini berish uchun kurash vazifasi qo‗yilgan. Tashkilot 

―Sho‗roi islom‖ nomli gazazeta ham chiqargan. Oktabr to‗ntarishidan tashkilot faoliyati 

taqib ostiga olinadi va uning a‘zolari birin-ketin yo‗q qilinadi.  

“SHO„ROI ULAMO” (―Ulamolar kengashi‖) — Turkiston ulamolari jamiyati. 

1917-yil iyunda ―Sho‗roi islomiya‖dan ajralib chiqqan va 1918-yil 13-maygacha ish olib 

borgan. Jamiyat dasturi va nizomiga ko‗ra, ichki siyosiy tuzilmada shariat qonunlariga 

qat'iy rioya qilish, milliydiniy qadriyatlarni yuksaltirishga da‘vat etilgan va madrasalarni 

iqtisodiy qo‗llab-quvvatlash aytilgan. Biroq dasturda maishiy turmush va ayollar 

masalasida konservativ qarashlar ustunlik qilgan. 

SHOFI„IYLIK — sunniylikdagi diniy-huquqiy mazhablardan biri. Muhammad ibn 

Idris ash-Shofi'iy asos solgan. Sh. molikiylik va hanbaliylik diniy-huquqiy tizimiga 

yaqinroq turadi. Sh. tarafdorlari islom huquqidagi qiyos va ra‘yni to‗la ma‘qullamaydi, 

Qur‘on, sunna va ijmoni asosiy manba deb biladi. Hanafiylikka qo‗shimcha manba 

sifatida amal qilib kelingan ―istihson‖ qoidasi ham Sh.da rad etilgan. Sh. dastlab Suriya 

va Misrda shakllangan, o‗rta asrlarga kelib Yaqin Sharq mamlakatlarida keng tarqalgan. 

Hozirgi vaqtda Misr, Indoneziya, Shimoliy Kavkaz, Sharqiy Afrika mamlakatlarining 

ba'zilarida, qisman Suriyada va Janubiy Arab sultonliklarida e‘tiqod va ibodatga doir 

amallarni Sh. mazhabi bo‗yicha bajaruvchi musulmonlar bor. 

SHOH (fors.) — Yaqin va O‗rta Sharqdagi ayrim musulmon mamlakatlari va 

Hindistonda (Dehli sultonligi) hukmdor (podshoh, qirol) unvoni. Sh. unvoni dastlab 

Sosoniylar davlatida qo‗llanilgan. Eronda shahanshoh ko‗rinishida saqlangan. 

SHOMONLIK (evenkcha shaman - jazavaga tushish) — ibtidoiy diniy e‘tiqod 

shakllaridan biri. Yovuz va ezgu ruhlarga, ularning inson hayotiga ta‘sir ko‗rsatishiga 

ishonish Sh.ning asosini tashkil etadi. Sh.da uning ruhoniylari - shomonlar ruhlar bilan 

aloqa bog‗lay oladigan, bo‗lajak voqealarni oldindan aytib bera oladigan shaxslar deb, 

ularga sig‗iniladi. 

SHOVINIZM (fr. saiu1shte) — Napoleon I bosqinchilik siyosatining muxlisi 

fransuz askari N.Shoven (Chauvion) nomidan olingan. Millatchilikning o‗ta agressiv 

shakli. O‗zga millatlarni kamsitish, tahqirlash, o‗z millatini boshqa millatdan ustun 

qo‗yish, milliy kalondimog‗lik, milliy xudbinlik illatlarini o‗zida mujassam etadi. 

Shovinistlar g‗oyaviy-nazariy jihatdan milliy manfaat va ustuvorlikka xizmat qilib, o‗z 

g‗oyalarini tazyiq va zo‗ravonlik orqali amalga oshiradi. ―Sh.‖ termini XIX asrning 30-

yillari Fransiyada paydo bo‗ldi. Keyinchalik bu so‗z milliy ekstremizmning turli 

ko‗rinishlarini ifodalashda qo‗llanila boshladi. Sh. biror boshqa millatning tarixiy 

taraqqiyot yutuqlari, insoniyat sivilizasiyasiga qo‗shgan hissasi, jahon tarixidagi o‗rni, 

milliy, ma‘naviy va madaniy qadriyatlarini poymol qilishga harakat qilib, ayrim jihatlari 

bilan nasizm va fashizmga ham o‗xshab ketadi. Sh. ko‗p millatli davlatda ko‗pincha bir 

millatning ustuvorligiga, cheksiz imtiyozlarga ega bo‗lishiga olib keladi. Ba‘zan esa 

muayyan davlatning siyosiy, iqtisodiy, ijtimoiy manfaatlarini milliy manfaatlar niqobi 

ostida namoyon etib, o‗zga davlatga tazyiq o‗tkazishi ham mumkin. Bu hol buyuk 

davlatchilik Sh.i sifatida ta‘riflanadi. Sh. XX asrda dunyoning turli davlatlari va 

mintaqalarida o‗zining mudhish maqsadlarini amalga oshirdi. Ushbu mafkuraning 

belgilovchi tamoyili -  barcha buyuk davlatlar uchun umumiy bo‗lgan quyidagi 

jihatlardir: o‗z millatining mutlaqligi va ustunligini e‘tirof etish; ―kichik‖ xalqlarning 

yutuqlari va manfaatlarini mensimaslik; o‗zining mustamlakachilik intilishlarini yanada 

yuksak madaniyatga oshno qilish borasidagi ―oliyjanob‖ maqsadlar bilan oqlash; ishg‗ol 

qilingan xalqlarga nisbatan ―qamchi‖ va ―shirin kulcha‖ siyosatidan foydalanish, ongni 

sezdirmay boshqarish va h.k.lardan foydalanilmoqda. Sh. Muayyan millatning mislsizligi 

va beqiyosligini targ‗ib qilishda namoyon bo‗ladi. Sh.ning mohiyati bir etnos 

manfaatlarini boshqa xalqlar manfaatlaridan ustun qo‗yishda , boshqa millatlarga 

nisbatan past nazar bilan qarash va nafratni targ‗ib qilishda ko‗rinadi. Sh. Atamasi asosan 

millatchi ekstremistlarga nisbatan qo‗llanadi. Mustamlakachilik yurishlari paytida sh. 

ko‗pgina G‗arb davlatlarining rasmiy mafkurasiga aylangan.  

SHTAT (nem. staat-davlat, ing. state-hudud, davlat) — AQSH, Kanada, Hindiston, 

Lotin Amerikasining ayrim davlatlarida ma'lum hududiy birlik. Sh.da o‗zini o‗zi idora 

qilish huquqi qisman taqdim etilgan bo‗ladi. 

CH 
CHARTIZM (ing. charter - xartiya) — XIX asrning 30–50-yillarida Angliyada 

ro‗y bergan birinchi ommaviy, siyosiy ishchilar harakati. 1838-yili London ishchilari 

protest bildirib dastur xujjatini ishlab chiqadilar. Unga ko‗ra, umumiy saylov huquqini 

joriy qilish, parlamentga har yili saylov o‗tkazishni, parlament a‘zolari uchun mulk 

senzini bekor qilishni, yashirin ovoz berishni, teng saylov okruglari tuzish va h.k. joriy 

qilish ko‗zda tutilgan edi. 

CHEGARA QO„SHINLARI — davlatning quruqlikdagi, dengiz va daryo 

(ko‗l)dagi chegaralarini himoya qilishga mo‗ljallangan qo‗shinlar. O‗zbekiston 

Respublikasida Ch.q. mamlakat chegarasining daxlsizligini ta‘minlaydi, davlat 

chegarasining qonunsiz buzilishiga qarshi kurashadi. Ch.q. zamonaviy harbiy texnika 

vositalari bilan qurollantirilgan. 

CHEKLANGAN MONARXIYA — turli tarixiy davrda turli ko‗rinishga ega 

bo‗ladi. Hozirgi zamon olimlari cheklangan monarxiyani (feodalizm davrida) tabaqaviy-

vakillik hamda konstitutsiyaviy monarxiyaga bo‗ladilar. Konstitutsion monarxiya o‗z 

navbatida dualistik va parlament ko‗rinishlarga ega. 

CHERKOV (yun. kyriake - xudoning uyi) — 1) xristianlikdati maxsus diniy 

tashkilot. O‗z diniy aqidalari va marosimlari tizimiga ega. Ch. iyerarxik tarzda 

boshqariladi. Ch.ga mansub kishilar ruhoniylar va oddiy dindorlarga bo‗linadi. 

Xristianlik ch.ni ―Isoning ilohiy tanasi‖, unga e‘tiqod qiluvchilar shu tana a‘zolaridir, Iso 

esa shu tananing boshi deb ta‘lim beradi. Ch. dindorlar uyushmasi bo‗lib, sirli 

marosimlar (xususan, non va vino totish marosimi)da inson bilan xudoning birgalikdagi 

ishtiroki orqali ularning birlashib ketishi amalga oshiriladi, deb tasavvur qilinadi. Yirik 

xristian ch.lari – pravoslav ch.i, katolik ch.i, protestant ch.i  va b.; 2) xristian dinida 

ibodat qilish uchun maxsus qurilgan bino. U mehrobli qism va unga tutash zal — 

dindorlar ibodatga tuplanadigan xonadan iborat. Turli xalqlarda ch. binolarining turli 

tiplari vujudga kelgan. Shahar yoki monastirning bosh ch.i sobor deb ataladi. 

Lyuterchilar ch.i, odatda, kirka yoki kirxa, polyak katolik ch.i kostyol deyiladi. 

CHORIZM — Rossiya podshosining, monarxiyaning cheklanmagan hokimiyatini 

asoslagan davlat tuzumi. Bolgariyada ham shunday podsholik bo‗lgan. 

ATAMALAR  RO„YXATI 

 
ABDIKATSIYA  

ABDUKSIYA 

ABOLITSIONIZM 

ABORIGENLAR 

ABSENTEIZM 

ABSOLYUT  MONARXIYA 

ABSOLYUTZIM 

ABSTRAKSIYA 

AD‘YUNKT 

AD‘YUTANT 

ADAPTATSIYA 

ADAPTIROVLI STRUKTURA 

ADDITIVLI 

ADEKVAT 

ADEPT 

ADL 

ADLIYA 

ADLIYA VAZIRLIGI 

ADMINISTRATSIYA 

ADMIRAL 

ADOLAT 

ADOLAT SOTSIAL-DEMOKRATIK 

PARTIYASI 

ADXOKRATIYA 

AEROKRATIYA 

AFRIKA BIRLIGI TASHKILOTI 

AFRIKA UCHUN IQTISODIY 

KOMISSIYASI 

AGENT 

AGIOKRATIYA 

AGITATSIYA 

AGLOMERATSIYA 

AGRAR 

AGRAR ISLOHOTLAR 

AGRAR  TANGLIK 

AGREGATSIYA 

AGREMAN 

AGRESSIYA 

AGRESSIYA AKTI 

AGRESSOR 

AHD 

AKADEMIYA 

AKKLAMATSIYA 

AKKREDITATSIYA 

AKKREDITLASH 

AKKULTURATSIYA 

AKSESSION SHARTNOMA   

AKSIYA 

AKT 

AKTIV 

AKTIV SAYLOV HUQUQI 

AKTIV-FAOL SIYOSIY MADANIYAT 

AKTOR 

ALARMIST 

ALARMIZM 

ALGORITM 

ALTERNATIV 

ALTERNATIV HARAKATLAR 

ALTING 

ALYANS 

AMALIY GEOSIYOSAT 

AMBIVALENTLIK 

AMORALIZM 

AN‘ANA 

AN‘ANAVIY  YETAKCHILIK 

AN‘ANAVIY DAVLAT 

AN‘ANAVIY JAMIYAT 

AN‘ANAVIY LEGITIMLIK 

ANAKONDA STRATEGIYASI 

ANALIZ 

ANALOGIYA 

ANARXIK KOMMUNIZM 

ANARXIYA 

ANARXIZM 

ANARXO-SINDIKALIZM 

ANAXRONIZM 

ANGAJIRLIK 

ANJUMAN 

ANKLAV 

ANNEKSIYA 

ANOMALIYA 

ANOMIK  GURUHLAR 

ANSHLYUS 

ANTAGONIZM 

ANTANTA 

ANTIDEMOKRATIK REJIM 

ANTIKOMMUNIZM 

ANTIKONSTITUTSIYAVIYLIK 

ANTIMILITARIZM 

ANTIMONOPOL  SIYOSAT 

ANTINOMIYA 

ANTIPATIYA 

ANTISEMITIZM 

ANTITOTALITAR INQILOB 

ANTREPRENER 

ANZYUK 

ANZYUS 

APARTEID 

APATIYA 

APATRID 

http://www.lex.uz/dictionary?word=%D0%90%D0%93%D0%9B%D0%9E%D0%9C%D0%95%D0%A0%D0%90%D0%A6%D0%98%D0%AF
http://www.lex.uz/dictionary?word=%D0%90%D0%9A%D0%9A%D0%A0%D0%95%D0%94%D0%98%D0%A2%D0%90%D0%A6%D0%98%D0%AF
http://www.lex.uz/dictionary?word=%D0%90%D0%9D%D0%A2%D0%98%D0%9A%D0%9E%D0%9D%D0%A1%D0%A2%D0%98%D0%A2%D0%A3%D0%A6%D0%98%D0%AF%D0%92%D0%98%D0%99%D0%9B%D0%98%D0%9A

APATRIDIZM 

APELLYATSIYA 

APOLITIZM 

APOLOGIYA 

APPARAT 

AQIDAPARASTLIK 

«ARAB BAHORI» VOQEALARI  

ARAB DAVLATLARI LIGASI 

ARALASH JAMIYAT 

ARALASH RESPUBLIKA 

ARALASH SAYLOV TIZIMI 

ARALASHMASLIK SIYOSATI 

ARAMKO 

ARBITR 

ARBITRAJ 

ARGUMENT 

ARGUMENTATSIYA 

ARISTOKRAT 

ARISTOKRATIYA 

ARIZA 

ARKONI DAVLAT 

ARTIKULYATSIYA 

ARXETIP 

ASEAN 

ASKETIZM 

ASKRIPTIV 

ASPEKT 

ASSAMBLEYA 

ASSIMILYATSIYA 

ASSOTSIATSIYA 

ATEIZM 

ATLANTIZM 

ATOM ENERGIYASI BO‗YICHA XALQARO 

AGENTLIK 

ATOM ENERGIYASI BO‗YICHA YEVROPA 

AGENTLIGI 

ATOM ENERGIYASI BO‗YICHA YEVROPA 

HAMKORLIGI 

ATRIBUT 

ATTASHE 

AUDIENSIYA 

AUTENTIK 

AUTRICH 

AVANGARD PARTIYALAR 

AVANTYURA 

AVANTYURIZM 

AVESTO 

AVLOD 

AVOM 

AVTARKIYA 

AVTOKRATIYA 

AVTONOM ASOS 

AVTONOM BOSHQARUV 

AVTONOM TUZILMA 

AVTONOMIYA 

AVTORITAR 

AVTORITAR DAVLAT 

AVTORITAR HOKIMIYAT 

AVTORITARIZM 

AVTORITET 

AXBOROT 

AXBOROT AGENTLIKLARI 

AXBOROT  INFRASTRUKTURASI 

AXBOROT JAMIYATI 

AXBOROT JAMIYATI KONSEPSIYASI 

AXBOROT RESURSLARI 

AXBOROTNING ISHONCHLILIGI 

AXLOQ 

AYIRMACHI-MUXOLIF YETAKCHI 

BABUVIZM 

BAKTERIOLOGIK (BIOLOGIK) VA 

TOKSIN QUROLLARI ISHLAB 

CHIQARISHNI, ZAXIRALARINI 

TO‗PLASHNI TAQIQLASH VA ULARNI 

YO‗Q QILISH HAQIDAGI KONVENSIYA 

BAKTERIOLOGIK QUROL 

BALLATIROVKA 

BANDITIZM 

BARQAROR IJTIMOIY RIVOJLANISH 

VAZIYATI 

BARQAROR RIVOJLANISH 

BARQARORLIK 

BASHORAT  

BAYNALMILALCHILIK 

BAYONOT 

BAYROQ 

"BAYROQDOR" YETAKCHI 

BBC 

BEGONALASHUV (SIYOSIY 

BEGONALASHUV) 

BENELYUKS 

BETARAF ZONA 

BETARAFLIK 

BIKAMERALIZM 

BILINGVIZM 

BILL 

BIOSIYOSAT 

BIOTERRORIZM 

BIPATRIDLAR 

BIPOLYAR 

BIR QUTBLI DUNYO 

BIRLASHGAN MILLATLAR TASHKILOTI 

BITIM 

BIXEVIORIZM 

http://www.lex.uz/dictionary?word=%D0%90%D0%A0%D0%91%D0%98%D0%A2%D0%A0
http://www.lex.uz/dictionary?word=%D0%90%D0%92%D0%A2%D0%9E%D0%9D%D0%9E%D0%9C%20%D0%90%D0%A1%D0%9E%D0%A1
http://www.lex.uz/dictionary?word=%D0%90%D0%92%D0%A2%D0%9E%D0%9D%D0%9E%D0%9C%20%D0%91%D0%9E%D0%A8%D2%9A%D0%90%D0%A0%D0%A3%D0%92
http://www.lex.uz/dictionary?word=%D0%90%D0%92%D0%A2%D0%9E%D0%9D%D0%9E%D0%9C%20%D0%A2%D0%A3%D0%97%D0%98%D0%9B%D0%9C%D0%90
http://www.lex.uz/dictionary?word=%D0%90%D0%92%D0%A2%D0%9E%D0%A0%D0%98%D0%A2%D0%90%D0%A0%20%D0%94%D0%90%D0%92%D0%9B%D0%90%D0%A2

BLEF 

BLOK (siyosiy blok) 

BLOKADA 

  BLOKLARGA QO‗SHILMASLIK 

HARAKATI 

BO‗LIB TASHLA VA HUKUMRONLIK QIL 

BOG‗LIQLIK 

BOJXONA ITTIFOQI 

BOLA HUQUQLARI TO‗G‗RISIDA 

KONVENSIYA 

BOLALAR JAMG‗ARMASI 

BOLSHEVIZM 

BOSH ASSAMBLEYA 

BOSHQARILADIGAN KAPITALIZM 

NAZARIYASI 

BOSHQARISHDAGI MA'MURIY 

BUYRUQBOZLIK USULI 

BOSHQARMA 

BOSHQARUV SHAKLI 

BOSHQARUV TARTIBIGA QARSHI 

JINOYATLAR 

BOSIM 

BOYKOT 

BOZOR IQTISODIYOTIGA O‗TISH 

BOZOR SIYOSAT MADANIYATI 

BRIFING 

BUDDIZM 

BUFER 

BUNDESRAT 

BUNDESTAG 

BUNDESVER 

BUNYODKOR G‗OYA 

BURGOMISTR 

BURJUAZIYA 

BUYUK DAVLATCHILIK SHOVINIZMI 

BUYUK DAVLATLAR 

BUYRUQ 

BYULLETEN 

BYUROKRAT 

BYUROKRATIYA 

DA‘VO 

DAOSIZM 

DAUNING-STRIT 

DAVLAT 

DAVLAT APPARATI 

DAVLAT BAYROG‗I 

DAVLAT BOJI 

DAVLAT BOSHLIG‗I 

DAVLAT BOSHQARUVI 

DAVLAT BOSHQARUVI TIZIMI 

DAVLAT BOSHQARUVI USULLARI 

DAVLAT BUDJETI 

DAVLAT BUYURTMASI 

DAVLAT DEPARTAMENTI 

DAVLAT DUMASI 

DAVLAT FUNKSIYALARI 

DAVLAT GERBI 

DAVLAT HOKIMIYATI 

DAVLAT HOKIMIYATI VAKILLIK 

ORGANLARI 

DAVLAT HUDUDINING YAXLITLIGI VA 

DAXLSIZLIGI 

DAVLAT HUQUQI 

DAVLAT IMMUNITETI 

DAVLAT IQTISODIY SEKTORI 

DAVLAT KAPITALIZMI 

DAVLAT KENGASHI 

DAVLAT KOTIBI 

DAVLAT MADHIYASI 

DAVLAT MEXANIZMI 

DAVLAT MOLIYASI 

DAVLAT MONOPOLIYASI 

DAVLAT MUDOFAA QUDRATI 

DAVLAT MULKI 

DAVLAT NAZORATI 

DAVLAT ORGANI 

DAVLAT QARZI 

DAVLAT QO‗MITALARI   

DAVLAT QURILISHI 

DAVLAT RAMZLARI 

DAVLAT REJIMI 

DAVLAT REZERVLARI 

DAVLAT SHAKLLARI 

DAVLAT SIRI 

DAVLAT SIYOSIY BOSHQARMASI 

DAVLAT SOTSIALIZMI 

DAVLAT TO‗NTARISHI 

DAVLAT XAZINASI 

DAVLAT XIZMATI 

DAVLAT ZAYOMLARI 

DAVLATCHILIK 

DAVLATNING HAYOTIY MUHIM 

MANFAATLARI 

DAVLATNING IQTISODIY XAVFSIZLIGI 

DAVLATNING SAFARBARLIK 

IMKONIYATI 

DAXLSIZLIK HUQUQI 

DEBAT 

DEDUKSIYA 

DEETATISTIK 

DE-FAKTO 

DEFEKT 

DEFINITSIYA 

DEFLYASITYA 

DEGRADATSIYA 

DEIDEOLOGIZATSIYA 

DEKLARATIV 

DEKLARATSIYA 

DEKRET 

DELIMITLASH 

DEMAGOG 

DEMAGOGIYA 

DEMARKATSIYA CHIZIG‗I 

DEMARSH 

DEMILITARIZATSIYA 

DEMIURG 

DEMOBILIZATSIYA 

DEMOGRAFIK SIYOSAT 

DEMOGRAFIYA 

DEMOKRATIK  ONG 

DEMOKRATIK TADBIRLAR 

DEMOKRATIK TAMOYILLAR 

DEMOKRATIK TRANZIT 

DEMOKRATIYA 

DEMOKRATIYA «EKSPORTI»  

DEMOKRATLASHTIRISH 

DEMOS 

DEMOTSID 

DEMPING 

DENATSIFIKATSIYALASHUV 

DENATSIONALIZATSIYA 

DENATURALLASHUV 

DENOMINATSIYA 

DENONSATSIYA 

DEPARTAMENT 

DEPONENTLASH 

DEPORTATSIYA 

DEPOZITAR DAVLAT 

DEPOZITARIY 

DEPRESSIYA 

DEPUTAT 

DEPUTAT MAQOMI 

DEPUTAT SO‗ROVI 

DEPUTATLARNING FRAKSIYALARI, 

BLOKLARI VA GURUHLARI 

DEPUTATLIK ODOBI 

DEPUTATNING DAXLSIZLIGI 

DESOTSIALLASHUV 

DESPOTIYA 

DETERMINATSIYALASHUV 

DETSENTRALIZATSIYA 

DEVALVATSIYA 

DEVELOPEMENT 

DEVIANT 

DEVIZ SIYOSATI 

DE-YURE 

DEZINFORMATSIYA 

DEZINTEGRATSIYA 

DIFFERENSIATSIYA 

DIKTAT 

DIKTATOR 

DIKTATURA 

DILEMMA 

DIN 

DINAMIZM 

DINASTIYA 

DINIY E‘TIQOD 

DINIY EKSTREMIZM 

DINIY FUNDAMENTALIZM 

DINIY TERRORIZM 

DINIY UYUSHMALAR 

DIPLOMAT 

DIPLOMATIK AGENT 

DIPLOMATIK AKT 

DIPLOMATIK IMMUNITET 

DIPLOMATIK KORPUS 

DIPLOMATIK KURER 

DIPLOMATIK MUNOSABAT 

DIPLOMATIK MUZOKARA 

DIPLOMATIK NOTA 

DIPLOMATIK POCHTA 

DIPLOMATIK QABUL 

DIPLOMATIK VAKILLIK 

DIPLOMATIYA 

DIREKTORIYA 

DISKREDITATSIYA 

DISKRIMINATSIYA 

DISKRIPTIV 

DISPERSIYA 

DISPUT 

DISSKUSIYA 

DIVERGENSIYA 

DIVERSIFIKATSIYA 

DIVERSIYA 

DIVIDEND 

DIXOTOMIYA 

DOGMA 

DOGMATIZM 

DOIMIY VAKOLATXONA 

DOIMIY YASHASH SENZI 

DOKTRINA 

DOMINANT 

DOMINION 

DORILFUNUN 

DUALISTIK MONARXIYA 

DUALIZM 

DUAYEN 

DUMA 

DURBOR 

E‘TIQOD 

E‘TIQOD ERKINLIGI 

EDIKT 

EGALITARIZM 

EGIDA 

EGOIZM 

EKKLESIYA 

EKLEKTIV 

EKLEKTIZM 

EKOLOGIK  NAZORAT 

EKOLOGIK HALOKAT 

EKOLOGIK HARAKAT 

EKOLOGIK INQIROZ 

EKOLOGIK SIYOSIY MAFKURALAR 

EKOLOGIK TAHDID 

EKOLOGIK TANGLIK 

EKOLOGIK XAVF 

EKOLOGIK XAVFSIZLIK 

EKONOMOKRATIYA 

EKOSIYOSAT 

EKOSIYOSIY MAFKURA 

EKSPANSIONIZM 

EKSPANSIYA 

EKSPERT 

EKSPERTIZA 

EKSPERTOKRATIYA 

EKSPLUATATSIYA 

EKSPORT 

EKSPORT NAZORATI 

EKSPORT RESURSLARI 

EKSPROPRIATSIYA 

EKSSESS 

EKSTERRITORIAL HUQUQ 

EKSTERRITORIALLIK 

EKSTRADATSIYA 

EKSTRADITSIYA 

EKSTRAKTIV 

EKSTREMIST 

EKSTREMIZM 

EKUMENIZM 

EKZOGEN 

EL 

ELAT 

ELCHI 

ELCHIXONA 

ELEKTORAL 

ELEKTORAT 

ELEKTRON HUKUMAT 

ELITA 

ELITALARNI TANLASH, SARALASHNING 

ANTERPRENERLIK TIZIMI 

ELITARIZM 

ELITOKRATIYA 

ELITOLOGIYA 

EMANSIPATSIYA 

EMBARGO 

EMIGRANT 

EMIGRATSIYA 

EMISSAR 

EMISSIYA 

EMPATIYA 

EMPIRIK FANLAR 

EMPIRIK SIYOSIY ONG 

EMPIRIK TADQIQOT 

ENDOGEN 

ENSIKLIKA 

EPOXA 

ERKIN BOZOR 

ERKINLIK 

ERKINLIK DEMOKRATIYASI 

ESERLAR 

ESKALATSIYA 

ESKEYPIZM 

ETATISTIK 

ETATISTIK SIYOSIY MADANIYAT 

ETATIZM 

ETATOKRATIYA 

ETIKA 

ETNIK GURUH 

ETNIK KONFLIKT 

ETNIK TOZALASHLAR 

ETNOKRATIK DAVLAT 

ETNOKRATIYA 

ETNOPSIXOLOGIYA 

ETNOS 

ETNOSIYOSIY MAFKURA 

ETNOTSENTRIZM   

ETOKRATIYA 

EVAKUATSIYA 

EVDEMONIZM 

EVOLYUTSIYA 

FAKTOR-TAHLIL 

FALSAFA (siyosiy falsafa) 

FALSIFIKATSIYA 

FANATIZM 

FAOLIYAT 

FAOLIYAT (siyosiy faoliyat) 

FAOLIYATIY YONDOSHUV 

FAOLLIK (siyosiy faollik) 

FARMON 

FARMOYISH 

FASHIZM 

FATVO 

FAVQULODDA HOLAT 

FAVQULODDA SUD 

FAXRIY UNVON 

FEDERALISTLAR 

FEDERALIZM 

FEDERATIV DAVLAT 

FEDERATSIYA 

FE'L-ATVOR 

FEMINISTIK TASHKILOTLAR 

FEMINIZM 

FETISHIZM 

FIDOKORLAR MILLIY DEMOKRATIK 

PARTIYASI 

FIRQA 

FLOTILIYA 

FORMALIZM 

FORUM 

FRAKSIYA 

FRANKFURT MAKTABI 

FRUSTRATSIYA 

FUNDAMENTALIZM 

FUQAROLAR URUSHI 

FUQAROLAR YIG‗INI 

FUQAROLARNING HUQUQ VA 

BURCHLARI 

FUQAROLARNING O‗ZINI O‗ZI 

BOSHQARISH ORGANLARI 

FUQAROLIGI BO‗LMAGAN SHAXSLAR 

FUQAROLIK JAMIYATI 

FUQAROLIK JAMIYATI INSTITUTLARI 

FUTUROLOGIYA 

FYURERIZM 

GAAGA KONVENSIYALARI 

GANGSTERIZM 

GARANT 

GARANTIYA 

GARNIZON 

GEDONIZM 

GEGEMONIZM 

GENDER TENGSIZLIGI 

GENERAL 

GENERAL-GUBERNATOR 

GENERALISSIMUS 

GENEZIS 

GENOTSID 

GENOSID JINOYATINI OLDINI OLISH VA 

SHUNDAY JINOYAT UCHUN JAZO 

HAQIDAGI KONVENSIYA 

GEOEKONOMIKA 

GEOGRAFIK DETERMENIZM 

GEOSIYOSAT 

GEOSIYOSIY HUDUD 

GEOSTRATEGIK MINTAQA 

GERB 

GERONTOKRATIYA 

GETEROGEN 

GETEROGENDIR 

GETTO 

GILDIYA TIZIMI 

GIMN 

GINEKOKRATIYA 

GIPOTETIK 

GIPOTEZA 

GLOBAL 

GLOBAL INQIROZ 

GLOBAL MUAMMOLAR 

GLOBALLASHUV 

GLOSSARIY 

GOMEOSTAZIS 

GOMRUL 

GRADATSIYA 

GRAF 

GUBERNATOR 

GUMANITAR 

GUMANIZM 

GURUHIY SIYOSIY ONG 

GUUAM 

GVARDIYA 

HARBIY BAZA 

HARBIY BLOK 

HARBIY HOLAT 

HARBIY IQTISOD 

HARBIY ISLOHOT 

HARBIY KOMISSARLIK 

HARBIY KOMMUNIZM 

HARBIY OPERATSIYA 

HARBIY SIR 

HARBIY STRATEGIYA 

HARBIY XAVFSIZLIK 

HARBIY XAVFSIZLIKKA TAHDID 

HARBIY XIZMAT 

HARBIY-IQTISODIY RESURSLAR 

HARBIY-IQTISODIY XAVFSIZLIK 

HISOB PALATASI 

HOKIM 

HOKIMIYAT 

HOKIMIYAT  DISPERSIYASI 

HOKIMIYAT TANGLIGI 

HOKIMIYAT VAKILI 

HOKIMIYATLAR BO‗LINISHI 

HOKIMIYATLAR MUVOZANATI 

HOKIMIYATNING IXCHAMLASHUVI 

HOKIMIYATNING IJTIMOIY ASOSI 

HOKIMIYATNING IQTISODIY ASOSI 

http://www.lex.uz/dictionary?word=%D2%B2%D0%9E%D0%9A%D0%98%D0%9C%D0%98%D0%AF%D0%A2%20%D0%92%D0%90%D0%9A%D0%98%D0%9B%D0%98
http://www.lex.uz/dictionary?word=%D2%B2%D0%9E%D0%9A%D0%98%D0%9C%D0%98%D0%AF%D0%A2%D0%9B%D0%90%D0%A0%20%D0%9C%D0%A3%D0%92%D0%9E%D0%97%D0%90%D0%9D%D0%90%D0%A2%D0%98

HOKIMIYATNING MA‘MURIY-

ZO‗RAVONLIK ASOSI 

HOKIMIYATNING MADANIY-MA‘MURIY 

(AXBOROT) ASOSI 

HOKIMIYATNING NOMARKAZLASHUVI 

HOKIMLIK 

HUDUDIY MUDOFAA 

HUJJAT 

HUKM 

HUKMRON PARTIYA 

HUKMRONLIK 

HUKUMAT 

HUKUMAT BOSHLIG‗I 

HUKUMAT INQIROZI 

HUQUQ 

HUQUQIY DAVLAT 

IBTIDOIY  JAMIYAT 

ICHKI PARTIYAVIY MUXOLIFAT 

ICHKI SIYOSAT 

ICHKI SUVERENITET 

IDEAL 

IDEALIZM  

IDENTIFIKATSION IXTILOF 

IDENTIFIKATSIYA 

IDENTITAR DEMOKRATIYA 

IDEOKRATIYA 

IDEOLOGIYA 

IDEYA 

IDIOGRAFIK FANLAR 

IDORA 

IERARXIYA 

IEROKRATIYA 

IEZUITLAR 

IJARA 

IJRO ETUVCHI HOKIMIYAT 

IJTIMOIY ADOLAT 

IJTIMOIY DAVLAT 

IJTIMOIY GURUHLAR 

IJTIMOIY HAMKORLIK 

IJTIMOIY HIMOYA 

IJTIMOIY JAMG‗ARMALAR 

IJTIMOIY KAFOLAT 

IJTIMOIY MUHIT 

IJTIMOIY PARADIGMA 

IJTIMOIY QATLAMLASHISH 

IJTIMOIY STRATIFIKATSIYA 

IJTIMOIY STRUKTURA 

IJTIMOIY TASHKILOT 

IJTIMOIY TUZUM 

IJTIMOIY UYUSHMALAR 

IJTIMOIY VAKOLATLAR TIZIMI 

IJTIMOIY YORDAM 

IJTIMOIYLASHUV AGENTLARI 

IJTIMOIY–SIYOSIY HARAKATLAR 

IKKI FUQAROLIK 

IKKI PALATALI TIZIM 

IKKI PARTIYALI TIZIM 

IKKINCHI JAHON URUSHI 

IMIJ 

IMIJIOLOGIYA 

IMITATSIYA 

IMMANENT 

IMMIGRANTLAR 

IMMIGRATSIYA 

IMMUNITET 

IMOMLIK 

IMPERATIV MANDAT 

IMPERATOR 

IMPERIALIZM 

IMPERIYA 

IMPICHMENT 

IMPLEMENTATSIYA 

IMTIYOZLAR 

INAUGURATSIYA 

INDIVID 

INDIVIDUALLIK 

INDUKSIYA 

INDUSTRIAL O‗SISH 

INDUSTRIAL SANOATI RIVOJLANGAN 

JAMIYAT 

 INDUSTRIYA 

INFLYATSIYA 

INFORMAKRATIYA 

INFORMATSIYA 

INFOTERRORIZM 

INFRASTRUKTURA 

INGLIZ-AMERIKA SIYOSIY FAN 

MAKTABI 

INKLYUZIVLIK 

INKVIZITSIYA 

INNOVATSIYA 

INQILOB 

INQILOBCHI YETAKCHI 

INQIROZ 

INSIDENT 

INSINUATSIYA 

INSON HUQUQLARI 

INSON HUQUQLARI BO‗YICHA MILLIY 

MARKAZ 

INSON HUQUQLARI TO‗G‗RISIDA 

PAKTLAR 

INSON HUQUQLARI UMUMIY 

DEKLARATSIYASI 

http://www.lex.uz/dictionary?word=%D2%B2%D0%A3%D0%9A%D0%9C
http://www.lex.uz/dictionary?word=%D2%B2%D0%A3%D0%9A%D0%9C%D0%A0%D0%9E%D0%9D%20%D0%9F%D0%90%D0%A0%D0%A2%D0%98%D0%AF
http://www.lex.uz/dictionary?word=%D2%B2%D0%A3%D0%9A%D0%A3%D0%9C%D0%90%D0%A2%20%D0%91%D0%9E%D0%A8%D0%9B%D0%98%D2%92%D0%98
http://www.lex.uz/dictionary?word=%D2%B2%D0%A3%D2%9A%D0%A3%D2%9A
http://www.lex.uz/dictionary?word=%D2%B2%D0%A3%D2%9A%D0%A3%D2%9A%D0%98%D0%99%20%D0%94%D0%90%D0%92%D0%9B%D0%90%D0%A2

INSON HUQUQLARI UMUMJAHON 

DEKLARATSIYASI 

INSON VA FUQARO HUQUQLARI 

DEKLARATSIYASI 

INSON VA FUQARONING HUQUQ VA 

ERKINLIKLARI 

INSONPARVARLIK 

INSTANSIYA 

INSTITUT 

INSTITUTSIONALLASHUV 

INTEGRATSIYA 

INTERNATSIONAL 

INTERNIYALASH 

INTERPELLYATSIYA 

INTERPOL 

INTERPRETATSIYA 

INTERVENSIYA 

INTERVYU 

INTRIGA 

INVESTITSIYA 

IQTISODIY  SIYOSAT 

IQTISODIY BARQARORLIK 

IQTISODIY HAMKORLIK TASHKILOTI 

IQTISODIY HAMKORLIK VA 

TARAQQIYOT TASHKILOTI 

IQTISODIY HOKIMIYAT 

IQTISODIY HUQUQ VA ERKINLIKLAR 

IQTISODIY INQIROZ 

IQTISODIY ISLOHOTLAR 

IQTISODIY TARAQQIYOT MODELI 

IQTISODIY VA IJTIMOIY KENGASHI 

IQTISODIY VA IJTIMOIY KENGASHI  

IQTISODIY XAVFSIZLIK 

IQTISODIYOT 

IRQ 

IRQCHILIK 

IRRATSIONAL 

ISHCHILAR 

ISHONCH YORLIG‗I 

ISHONCHLI VAKIL 

ISHONCHNOMA 

ISHSIZLIK 

ISLOHOT 

ISLOHOTCHI YETAKCHI 

ISLOM 

ISLOM AQIDAPARASTLIK 

ISLOM EKSTREMIZMI 

ISLOM FUNDAMENTALIZMI 

ISLOM KONFERENSIYASI TASHKILOTI 

ISLOM OLAMI KONGRESSI 

ISTE‘FO 

ISTEBLISHMENT 

ISTIBDOD 

ISTIM 

ISTIQLOL 

ISTIQLOL MAFKURASI 

ITTIFOQ 

IUDAIZM  

IZOKRATIYA 

JADIDCHILIK 

JAHON AXBOROT AGENTLIGI 

JAHON BOZORI 

JAHON CHERKOVLARI KENGASHI 

JAHON HAMJAMIYATI 

JAHON INTELLEKTUAL MULK 

TASHKILOTI 

JAHON METEOROLOGIYA TASHKILOTI 

JAHON POCHTA ITTIFOQI 

JAHON SAVDO PALATASI 

JAHON SAVDO TASHKILOTI 

JAHON SOG‗LIQNI SAQLASH 

TASHKILOTI 

JAMG‗ARMA 

JAMIYAT 

JAMIYATNING SIYOSIY TIZIMI 

JAMOA 

JAMOA XO‗JALIGI 

JAMOAT BIRLASHMALARI 

JAMOAT FONDI 

JAMOAT TASHKILOTI 

JAMOATCHILIK FIKRI 

JAMOATCHILIK NAZORATI 

JANDARMERIYA  

JANUBI-SHARQIY OSIYO DAVLATLARI 

UYUSHMASI 

JENEVA KONVENSIYALARI 

JIHOD 

JOSUSLIK 

JRETSEKRATIYA 

KADRLAR 

KADRLAR TAYYORLASH MILLIY 

DASTURI 

KAFOLAT 

KAMOLOT YOSHLAR IJTIMOIY 

HARAKATI 

KAMPANIYA (siyosiy kampaniya) 

KANSLER  

KANTON 

KAPITALIZM 

KAPITAN 

KAPITULYATSIYA 

KARDINAL 

KASABA UYUSHMALARI 

KASSATSIYA 

KASTALAR 

KATEGORIYALAR 

KATEGORIYALASHTIRISH 

KATOLITSIZM 

KAUZAL BOG‗LIQLIK 

KAUZALLIK 

KAYFIYAT (siyosiy kayfiyat) 

KECHIRIM 

KIBBUTSIZM 

KIBERNETIKA 

KIBERTERRORIZM 

KICHIK DAVLATLAR 

KIMYOVIY TERRORIZM 

KLANLAR 

KLANLASHUV 

KLASSIFIKATSIYA 

KLASSIK SIYOSIY IQTISOD 

MAKTABLARI 

KLASSITSIZM 

KLASSOKRATIYA 

KLEPTOKRATIYA 

KLERIKALIZM 

KLERIKKAL PARTIYALAR 

KLIENTIZM 

KLUB 

KO‗P PARTIYAVIYLIK 

KOALITSION HUKUMAT 

KOALITSIYA 

KODIFIKATSIYA 

KOGNITIV KARTALAR 

KOGORTA 

KOLLEGIALLIK 

KOLLEGIYA 

KOLLEKTIV XAVFSIZLIK 

KOLLEKTIV XAVFSIZLIK SHARTNOMASI 

TASHKILOTI (KXSHT – ODKB) 

KOMISSIYA 

KOMLIONIKI 

KOMMUNA 

KOMMUNIKATOR 

KOMMUNIKATSIYA (siyosiy 

kommunikatsiya)  

KOMMUNIZM 

KOMMYUNIKE 

KOMPANIYA (saylov kompaniyasi) 

KOMPENDIUM 

KOMPETENT 

KOMPETENTLIK (SIYOSIY FAOLIYATDA) 

KOMPETENTSIYA 

KOMPRAMISS 

KOMPROMAT 

KOMYUNITI 

KONDOMINIUM 

KONFEDERATIV DAVLAT 

KONFEDERATSIYA 

KONFERENSIYA 

KONFESSIONAL 

KONFIDENTSIAL 

KONFLIKT 

KONFORMIZM 

KONFRONTATSIYA 

KONGRESS 

KONKISTA 

KONKLAV 

KONSALTING 

KONSENSUS 

KONSENTRATSIYA 

KONSEPSIYA 

KONSERVATIZM 

KONSERVATOR YETAKCHI 

KONSESSIYA 

KONSOLIDATSIYA 

KONSTITUENTLAR 

KONSTITUTSION BURCH 

KONSTITUTSION MONARXIYA 

KONSTITUTSIONALIZM 

KONSTITUTSIYA 

KONSTITUTSIYAVIY HUQUQ 

KONSTITUTSIYAVIY INQIROZ 

KONSTITUTSIYAVIY MONARXIYA 

KONSTITUTSIYAVIY QONUN 

KONSTITUTSIYAVIY SUD 

KONSTRUKTIV (FUNKSIONAL) 

IXTILOFLAR 

KONSTRUKTIV MUXOLIF YETAKCHI 

KONSUL 

KONSULLIK 

KONSULLIK IMMUNITETI 

KONSULLIK PATENTI 

KONTENT-TAHLIL 

KONTINUUM 

KONTRATAKA 

KONTRIBUTSIYA 

KONTSEPTUALLASHTIRISH 

KONTSORTSIUM 

KONVENSIYA 

KONVENTSIONAL 

KONVERGENSIYA 

KONVERGENTSIYA NAZARIYASI 

KONVERTATSIYA 

KOOPTATSIYA 

KORPORATIV DAVLAT 

KORPORATIVLIK 

KORPORATSIYA 

KORRELYATIV 

KORRELYATSIYA 

KORRUPSIYA 

KORTESLAR 

KOSMOPOLITIZM 

KOTERIYA 

KRATIYA 

KRATOLOG 

KRATOLOGIYA 

KRATOMAFIYA 

KRIPTOKRATIYA 

KRIZIS 

KUMULYATIV VOTUM 

KUZATUVCHILAR 

KVALIFIKATSION KO‗PCHILIK 

KVAZI 

KVAZIDEMOKRATIYA 

KVINTESSENTSIYA 

KVORUM 

KVOTA 

LANDTAG 

LANTET 

LASHKAR 

LATIFUNDIYA 

LEGAL 

LEGALLASHTIRISH 

LEGION 

LEGISLATURA 

LEGITIMATSIYA 

LEGITIMLIK 

LEND-LIZ 

LENDLORD 

LENINIZM 

LEYBORISTLAR PARTIYASI 

LIBERAL 

LIBERAL-DEMOKRATIK PARTIYASI 

LIBERAL-ISLOHOTCHILIK 

LIBERALIZM 

LIBERALLASHUV 

LIBERTARIZM 

LIDER 

LIGA 

LINCH  SUDI 

LITSENZIYA 

LOBBISTLAR 

LOBBIZM 

LOKAL 

LOKALLASHTIRISH 

LOKAUT 

LONGITIED TADQIQOT 

LOQAYDLIK 

LORD 

LOTIN AMERIKASI UCHUN IQTISODIY 

KOMISSIYASI 

LOYALLIK 

LOYIHA 

LYUKSEMBURGIZM 

MADANIYAT( siyosiy madaniyat) 

MADANIY-INFORMATSION ELITA 

MAFIYA 

MAFKURA 

MAFKURA (siyosiy mafkura) 

MAFKURAVIY IMMUNITET 

MAFKURAVIY LEGITIMLIK 

MAFKURAVIY PLYURALIZM 

MAGATE 

MAHALLA 

MAHALLIY DAVLAT HOKIMIYATI 

ORGANLARI 

MAHALLIY O‗ZINI O‗ZI BOSHQARISH 

MAHALLIYCHILIK 

MAJBURLOVCHI RESURSLAR 

MAJLIS 

MAJORITAR 

MAJORITAR SAYLOV TIZIMI 

MAKEVALIZM 

MAKKARTIZM 

MAKROIQTISODIY SIYOSAT 

MAKROSIYOSAT 

MAKSIMALIZM 

MALTUSCHILIK 

MAMLAKAT 

MA'MURIY APPARAT 

MA'MURIY ELITA 

MA'MURIY NAZORAT 

MA'MURIYAT 

MA'MURIYATCHILIK 

MA'MURIY-HUDUDIY TUZILISH 

MA'NAVIYAT 

MA'NAVIY-AXBOROT HOKIMIYATI 

MANDAT 

MANDAT IMPERATIV 

MANDAT KOMISSIYASI 

MANDATLI TIZIM 

MANFAAT 

MANFAAT GURUHLARI 

MANFAAT (siyosiy manfaat) 

MANFAATLAR ARTIKULYASIYASI 

MANFAATLAR IXTILOFI 

MANIFEST 

MANIFESTATSIYA 

MANIKRATIYA 

MANIPULYATSIYA 

MANSABDOR SHAXS 

MAQOM (siyosiy maqom)  

MARGINAL 

MARGINAL GURUH 

MARIONETKA 

MARKAZIY AMERIKA DAVLATLARI 

TASHKILOTI 

MARKAZIY OSIYO HAMKORLIGI 

TASHKILOTI 

MARKAZLASHUV 

MARKETING (siyosiy marketing) 

MARKSIZM 

MASLAHAT OVOZI 

MATBUOT 

MATEMATIK MODELLASHTIRISH 

MAXSUS SIYOSIY ONG 

MAZHAB 

MEDIAKRATIYA 

MEGASIYOSAT 

MEMORANDUM 

MENEJER 

MENEJMENT 

MENTALITET 

MERITOKRATIYA 

MERKANTILIZM 

MESSIYA 

METOD 

METODIKA 

METODOLOGIYA 

METROPOLIYA 

MEXANIZMLAR 

ME'YOR (siyosiy me‘yor) 

ME'YORIY RESURSLAR 

MIGRATSIYA 

MIKROSIYOSAT 

MILITAKRATIYA 

MILITARIZM 

MILLAT 

MILLATCHILIK 

MILLATLAR LIGASI 

MILLATLARARO ZIDDIYATLAR 

MILLENARIZM 

MILLIY DAVLAT 

MILLIY G‗OYA 

MILLIY MAFKURA 

MILLIY MANFAAT 

MILLIY MASALA 

MILLIY MUNOSABATLAR 

MILLIY ONG 

MILLIY PARTIYA 

MILLIY SIYOSAT 

MILLIY TIKLANISH DEMOKRATIK 

PARTIYASI 

MILLIY TIL 

MILLIY XAVFSIZLIK KONSEPSIYASI 

MINORITAR 

MINTAQA 

MINTAQAVIY IQTISOD 

MINTAQAVIY IXTILOFLAR 

MIQDOR USULLARI 

MISSIYA 

MITING 

MO‗TADIL BURJUAZIYA 

MOBILIZATSIYA 

MOBILLIK 

MODEL 

MODERNIZATSIYA (siyosiy modernizatsiya) 

MODERNIZM (siyosiy modernizm) 

MODIFIKATSIYA 

MOLIYA OLIGARXIYASI 

MOLIYA SIYOSATI 

MONARXIYA 

MONDIALIZM 

MONOKRATIYA 

MONOPOLIYA 

MORATORIY 

MOTIV 

MUASSASAVIY GURUHLAR 

MUHOJIRLAR 

MUMTOZ LIBERAL DEMOKRATIYA 

MUMTOZ LIBERALIZM 

MUNISIPALITET 

MUNOSABATLAR (siyosiy munosabatlar) 

MUNOZARA (siyosiy munozara) 

MUQOBILLIK 

MUSTABID ONG 

MUSTABID TUZUM 

MUSTABIDLIK 

MUSTAMLAKA 

MUSTAQIL DAVLATLAR HAMDO‗STLIGI 

MUSTAQIL DAVLATLAR HAMDO‗STLIGI 

IQTISODIY ITTIFOQI 

MUSTAQILLIK 

MUSTAQILLIK DEKLARATSIYASI   

MUTAASSIBLIK 

MUVAQQAT HUKUMAT 

MUXOLIFAT 

MUXTORIYAT 

NADIM 

NAFAQA 

NAFRAT 

NAMOYISH 

NAQIB 

NARKOBIZNES 

NASAB 

NATO 

NATSIOKRATIYA 

NATSIONALIZATSIYA 

NATSIONAL-SOTSIALISTLAR 

NATSIONAL-SOTSIALIZM 

NATURALISTIK PARADIGMA 

NATURALIZATSIYA 

NAZARIY SIYOSIY ONG 

NAZARIYA 

NAZORAT 

NEFT EKSPORT QILUVCHI 

MAMLAKATLAR TASHKILOTI 

NEGATIV 

NEGATIV HUQUQLAR 

NEOFASHIZM 

NEOKOLONIALIZM 

NEOKOMMUNIZM 

NEOKONSERVATIZM 

NEOLIBERALIZM 

NEP 

NEPOTIZM 

NEYTRALIZM 

NIGILIZM 

NIKOH 

NO‗YON 

NODAVLAT NOTIJORAT TASHKILOT 

NODAVLAT SEKTOR 

NOG‗ORA VA BAYROQ 

NOLEGAL 

NOMA 

NOMENKLATURA 

NOMINAL 

NOOKRATIYA 

NORDIZM 

NORMATIV-HUQUQIY XUJJATLAR 

NORMOKRATIYA 

NOTA 

NOTA ALMASHISH 

NOTARIAT 

NOU-XAU 

NOYIB 

NOZIR 

NULLIFIKATSIYA 

NUNSIY 

NUVORISH 

OBLIGATSIYA 

OBRO‗ 

OBSTRUKTSIYA 

OBYEKT 

OBYEKTIVIZM 

ODATIY SIYOSIY ONG 

ODDIY SIYOSIY ONG 

OFISIOZ 

OKKUPATSIYA 

OKRUG 

OLIGARXIYA 

OLIGARXIYALASHUV 

OLIY BOSH QO‗MONDON 

OLIY ELITA 

OLTI QO‗SHUV IKKI (6+2) GURUHI   

OLTI QO‗SHUV UCH (6+3) GURUHI 

OMBUDSMAN 

OMIL 

OMMAVIY 

OMMAVIY HARAKATLAR 

OMMAVIY QIRG‗IN QUROLLARI 

OMMAVIY QIRG‗IN QUROLLARIDAN 

MUDOFAA 

OMMAVIY SIYOSIY ONG 

ONG  (ME‘YORIY) 

ONG (GURUHIY) 

ONG (KUNDALIK)   

ONG (SIYOSIY) 

OPEK 

OPPONENT 

OPPORTUNIZM 

OPTATSIYA 

OPTIMIZM 

ORDER 

ORIENTALIZM 

ORIENTATSIYA 

ORTODOKSAL 

OSHKORALIK 

OSIYO TARAQQIYOT BANKI 

OSIYO VA TINCH OKEANI UCHUN 

IJTIMOIY-IQTISODIY  KOMISSIYASI 

OSIYO-TINCH OKEAN IQTISODIY 

HAMKORLIGI 

OSTRAKIZM 

OXLOKRATIYA 

OZIQ-OVQAT VA QISHLOQ XO‗JALIGI 

TASHKILOTI 

PAGUOSH HARAKATI 

PAKT 

PALATA 

PALATALARNING QO‗SHMA MAJLISI 

PALLIATIV 

PAMFLET 

PANAMERIKANIZM 

PANELLI TADQIQOT 

PANISLOMIZM 

PANITENSIAR 

PANSLAVIZM 

PANTURKIZM 

PARAD 

PARADIGMA 

PARADOKS 

PARAFIRLASH 

PARAMETR 

PARITET 

PARIYA 

PARLAMENT 

PARLAMENT  HUQUQI 

PARLAMENT DAXLSIZLIGI 

PARLAMENT FRAKSIYASI 

PARLAMENT INQIROZI 

PARLAMENT KO‗PCHILIGI 

PARLAMENT KOALITSIYASI 

PARLAMENT KOMISSIYALARI 

PARLAMENT MUXOLIFATI 

PARLAMENT NAZORATI 

PARLAMENT PALATASI 

PARLAMENT SESSIYASI 

PARLAMENT SO‗ROVI 

PARLAMENT TEKSHIRUVI 

PARLAMENT TERGOVI 

PARLAMENT TIPIDAGI PARTIYA 

PARLAMENTAR  MONARXIYA 

PARLAMENTAR RESPUBLIKA 

PARLAMENTARIZM 

PARLAMENTDA OVOZ BERISH 

PARLAMENTLARARO ITTIFOQ 

PARLAMENTNI TARQATIB YUBORISH 

PARLAMENTYOR 

PARTIKULYAR 

PARTISIPATORLIK  DEMOKRATIYASI 

PARTISIPATSIYA 

PARTIYA 

PARTIYAVIY TIZIM 

PARTIYAVIYLIK 

PARTIZAN 

PARTOGENEZ 

PARTOKRATIYA 

PARTOLOGIYA 

PASPORT 

PASSIV SAYLOV HUQUQI 

PATERNALIZM 

PATRIARXAL SIYOSIY MADANIYAT 

PATRIARXAL-PATERNALISTIK 

KONSEPSIYA 

PATRIMONIAL 

PATSIFIZM 

PAUPERIZM 

PAYCHI 

PEDANTIZM 

PENSIYALAR 

PENTAGON 

PENYA 

PERMANENTIZM 

PERSONA  GRATA 

PERSPEKTIVA 

PESSIMIZM 

PETITSIYA 

PIKET 

PILOTAJ 

PLATSDARM 

PLEBEYLAR 

PLEBISSIT 

PLENAR 

PLENUM 

PLUTOKRATIYA 

PLYURALISTIK  DEMOKRATIYA 

PLYURALIZM 

POCHTA 

PODSHOH 

POLEMOLOGIYA 

POLIARXIK  DEMOKRATIYA 

POLIARXIYA 

POLIETNIK 

POLIGON 

POLIS 

POLITEIZM 

POLITIYA 

POLITOLOG 

POLITOLOGIYA 

POLITSIYA 

POLYARIZATSIYA 

POPULIST YETAKCHI 

POPULIZM 

POPULYARLAR 

PORAXO‗RLIK 

PORTFELSIZ VAZIR  

POSTINDUSTRIAL JAMIYAT 

POSTULAT 

POTENSIAL 

POYTAXT 

POZITIV 

POZITIV HUQUQLAR 

POZITIVIZM 

POZITSIYA 

PRAGMATIZM 

PRAKSIOLOGIYA 

PRAYMERIZ 

PREAMBULA 

PREFEKT 

PREFEKTURA 

PREFERENSIYA 

PRELIMINAR 

http://www.lex.uz/dictionary?word=%D0%9F%D0%90%D0%A0%D0%9B%D0%90%D0%9C%D0%95%D0%9D%D0%A2%20%D0%9A%D0%8E%D0%9F%D0%A7%D0%98%D0%9B%D0%98%D0%93%D0%98
http://www.lex.uz/dictionary?word=%D0%9F%D0%90%D0%A0%D0%9B%D0%90%D0%9C%D0%95%D0%9D%D0%A2%20%D0%9A%D0%9E%D0%90%D0%9B%D0%98%D0%A6%D0%98%D0%AF%D0%A1%D0%98
http://www.lex.uz/dictionary?word=%D0%9F%D0%90%D0%A0%D0%9B%D0%90%D0%9C%D0%95%D0%9D%D0%A2%20%D0%9F%D0%90%D0%9B%D0%90%D0%A2%D0%90%D0%A1%D0%98
http://www.lex.uz/dictionary?word=%D0%9F%D0%90%D0%A0%D0%9B%D0%90%D0%9C%D0%95%D0%9D%D0%A2%20%D0%A2%D0%95%D0%A0%D0%93%D0%9E%D0%92%D0%98
http://www.lex.uz/dictionary?word=%D0%9F%D0%90%D0%A0%D0%9B%D0%90%D0%9C%D0%95%D0%9D%D0%A2%D0%94%D0%90%20%D0%9E%D0%92%D0%9E%D0%97%20%D0%91%D0%95%D0%A0%D0%98%D0%A8
http://www.lex.uz/dictionary?word=%D0%9F%D0%9E%D0%A0%D0%A2%D0%A4%D0%95%D0%9B%D0%AC%D0%A1%D0%98%D0%97%20%D0%92%D0%90%D0%97%D0%98%D0%A0%20(%D0%9C%D0%98%D0%9D%D0%98%D0%A1%D0%A2%D0%A0%D0%9B%D0%90%D0%A0)
http://www.lex.uz/dictionary?word=%D0%9F%D0%A0%D0%90%D0%99%D0%9C%D0%95%D0%A0%D0%98%D0%97

PREMER 

PREROGATIVA 

PRESSA 

PRESS-ATTASHE 

PRESS-BYURO 

PRESS-KONFERENSIYA 

PRESTIJ 

PRETSEDENT 

PREVENTIV 

PREZIDENT 

PREZIDENTLIK BOSHQARUVI 

PREZIDENTLIK RESPUBLIKASI 

PREZIDIUM 

PRIMAT 

PRIMER-MINISTR 

PRIMITIV 

PRINSIP 

PRINSIPIALLIK 

PRIORITET 

PROFESSIONAL ARMIYA 

PROFESSIONAL PARLAMENT 

PROGNOZLASH 

PROGRESS 

PROKURATURA 

PROLETAR INQILOB 

PROLETARIAT 

PROLONGATSIYA 

PROMULGATSIYA 

PROPAGANDA 

PROPORSIONAL SAYLOV TIZIMI 

PROROGATSIYA 

PROTEKSIONIZM 

PROTEKTORAT 

PROTEST 

PROTOKOL 

PROZELITIZM 

PSEVDODEMOKRATIYA 

PSIXOANALIZ 

PUBLISIST 

PUBLISISTIKA 

PUL-KREDIT SIYOSATI 

PUTCH 

QADRIYAT 

QADRIYATLAR IXTILOFI 

QARAMLIK 

QARAM-PASSIV SIYOSIY MADANIYAT 

QAROR 

QARORGOH 

QARSHILIK KO‗RSATISH HARAKATI 

QASR 

QAYTA QURISH 

QIROL 

QIROLLIK 

QISHLOQ XO‗JALIGI 

QIYOSIY TAHLIL 

QIYOSIY YONDOSHUV 

QIYOSIY-TARIXIY USUL 

QO‗MITA 

QO‗PORUVCHILIK 

QO‗SH 

QO‗SHILMASLIK HARAKATI 

QO‗SHIN 

QOCHOQLAR 

QOIDALAR 

QONUN 

QONUN CHIQARUVCHI HOKIMIYAT 

QONUN USTUVORLIGI 

QONUNCHILIK 

QONUNCHILIK TASHABBUSI 

QONUNIY VAKILLAR 

QONUNIYLIK 

QONUNNOMA 

QULDORLIK  DAVLATLARI 

QULDORLIK JAMIYATI 

QULLIK 

QULOQLASHTIRISH 

QUROLLI KUCHLAR 

QUROLSIZLANISH 

RADDIYA 

RADIKAL 

RADIKAL OQIM 

RADIKALIZM 

RAHBARLIK  

RAIS 

RAIYAT 

RANGLI INQILOB 

RAQOBAT (siyosiy raqobat) 

RATIFIKATSIYA 

RATSIONAL 

RATSIONALIZATSIYA 

RATSIONALIZM 

RATSIONAL-OSHKORA YETAKCHILIK 

RATSIONAL-QONUNIY LEGITIMLIK 

RATSIONAL-TANQIDIY PARADIGMA 

RAZVEDKA 

REABILITATSIYA 

REAKSIYA 

REAKSIYA KUCHLARI 

REALIZM (siyosiy realizm) 

REDEMARKATSIYA 

REFERAT 

REFERENDUM 

REFERENT 

REFLEKS 

http://www.lex.uz/dictionary?word=%D2%9A%D0%9E%D0%98%D0%94%D0%90%D0%9B%D0%90%D0%A0
http://www.lex.uz/dictionary?word=%D2%9A%D0%A3%D0%9B%D0%94%D0%9E%D0%A0%D0%9B%D0%98%D0%9A%20%D0%94%D0%90%D0%92%D0%9B%D0%90%D0%A2%D0%9B%D0%90%D0%A0%D0%98

REFORMATSIYA 

REFORMIZM 

REGENT 

REGION 

REGLAMENT 

REGRESS 

REGULYATIV 

REIMPORT 

REINVESTITSIYA 

REKET 

REKRUT 

REKVIZITSIYA 

RELYATIV 

RELYATSION 

RELYATSIONIZM 

REMELITIRIZATSIYA 

REMONSTRATSIYA 

RENEGAT 

RENESSANS 

RENTABEL 

REPARAS 

REPARATSIYA 

REPATRIATSIYA 

REPRESSIYA 

REPREZENTATIV DEMOKRATIYA 

REPREZENTATIVLIK 

RESOTSIALLASHUV 

RESPONDENT 

RESPUBLIKA 

RESPUBLIKA (PARLAMENTAR) 

RESPUBLIKA (PREZIDENTLIK) 

RESPUBLIKA ARALASH TIPDAGI 

RESPUBLIKACHILAR PARTIYASI 

RESTAVRATSIYA 

RESTITUTSIYA 

RESURS 

RESURSLAR 

RETSIPIENT (siyosiy retsipient) 
REVALVATSIYA 

REVANSHIZM 

REYXSKANSLER 

REYXSTAG 

REZERVATSIYA 

REZIDENT 

REZIDENTSIYA 

REZOLYUTSIYA 

REZONANS 

REZYUME 

RIGORIZM 

RIM KLUBI 

RIVOJLANAYOTGAN MAMLAKATLAR 

RIVOJLANGAN MAMLAKATLAR 

RIVOJLANISH 

RIVOJLANISH (siyosiy rivojlanish) 

ROTATSIYA 

ROYALIZM 

RUHIY PARADIGMA 

SABOTAJ 

SADIZM 

SALTANAT 

SAMMIT 

SAMODERJAVIYE 

SANATSIYA 

SANKSIYA 

SANOAT INQILOBI 

SANOAT 

SANOATNI RIVOJLANTIRISH 

TASHKILOTI 

SARDOR 

SATELLITET 

SATYAGRAXA 

SAVDO PALATASI 

SAYLOV 

SAYLOV HUQUQI 

SAYLOV JARAYONI 

SAYLOV KAMPANIYASI 

SAYLOV KOMISSIYASI 

SAYLOV MADANIYATI 

SAYLOV OKRUGI 

SAYLOV SENZLARI 

SAYLOV TIZIMI 

SAYLOV UCHASTKASI 

SAYLOVCHI 

SAYLOVOLDI TASHVIQOT 

SEGMENTATSIYA 

SEGREGATSIYA 

SEKTA 

SEKTOR 

SEKULYAR 

SEKULYARIZATSIYA 

SENAT 

SENATOR 

SENZ 

SENZURA 

SEPARAT SHARTNOMA 

SEPARAT SULH 

SEPARATIZM 

SERTIFIKAT 

SESSIYA 

SEYM 

SIFAT USULLARI 

SIG‗INISH 

SIKL 

SINDIKALIZM 

SINDIKAT 

SINDROM 

SINF 

SINOD 

SINTEZ 

SINXUA 

SIONIZM 

SIRKULYATSIYA 

SISTEMA 

SIVILIZATSIYA 

SIYENTIZM 

SIYOSAT 

SIYOSAT SUBYEKTLARI 

SIYOSATDA SOG‗LOM FIKRLILIK 

SIYOSATNING MAZMUNI 

SIYOSATNING SHAKLI 

SIYOSIY AKSIYA 

SIYOSIY ANOMIYA 

SIYOSIY ANTROPOLOGIYA 

SIYOSIY APPARAT 

SIYOSIY ASTROLOGIYA 

SIYOSIY AVANGARD 

SIYOSIY AVANTYURIZM 

SIYOSIY AVTORITET 

SIYOSIY AXLOQ 

SIYOSIY BASHORAT 

SIYOSIY DISKRIMINATSIYA 

SIYOSIY ELITA 

SIYOSIY ELITA NAZARIYALARI 

SIYOSIY FAN 

SIYOSIY HAMKORLIK 

SIYOSIY HARAKAT 

SIYOSIY HAYOT 

SIYOSIY HOKIMIYAT 

SIYOSIY HOKIMIYAT OBYEKTI 

SIYOSIY HOKIMIYAT RESURSLARI 

SIYOSIY HOKIMIYAT SUBYEKTI 

SIYOSIY HUQUQ VA ERKINLIKLAR 

SIYOSIY IDEAL 

SIYOSIY IDEALIZM 

SIYOSIY IDENTIFIKATSIYA 

SIYOSIY IJTIMOIYLASHUV 

SIYOSIY INDIFERENTLIK 

SIYOSIY INQILOB   

SIYOSIY INQIROZ 

SIYOSIY INSTITUT 

SIYOSIY INTEGRATSIYA 

SIYOSIY INTUITSIYA   

SIYOSIY IQTISOD 

SIYOSIY IRODA 

SIYOSIY ISHONCH 

SIYOSIY ISHTIROK 

SIYOSIY ISLOHOLOT 

SIYOSIY IXTILOF  

SIYOSIY JARAYON 

SIYOSIY JARAYON SUBYEKTLARI 

SIYOSIY KAYFIYAT 

SIYOSIY KO‗RSATMA 

SIYOSIY KOMMUNIKATSIYA 

SIYOSIY KONSEPSIYA 

SIYOSIY KUCHLAR VA MANFAATLARI 

MUVOZANATI 

SIYOSIY KURASH 

SIYOSIY MAHBUS 

SIYOSIY MANFAATLAR 

SIYOSIY MENEJMENT 

SIYOSIY MILLAT 

SIYOSIY MONITORING 

SIYOSIY MUASSASA 

SIYOSIY MULOQOT 

SIYOSIY MUNOSABATLAR 

SIYOSIY MUNOSABATLARNING 

SUBYEKTI 

SIYOSIY MUXOLIFAT 

SIYOSIY O‗ZGARISH 

SIYOSIY ONG 

SIYOSIY PARTIYA 

SIYOSIY PLATFORMA 

SIYOSIY PSIXOLOGIYA 

SIYOSIY REAKSIYA 

SIYOSIY REALIZM 

SIYOSIY MINTAQVIYISTIKA 

SIYOSIY REJIM 

SIYOSIY RIVOJLANISH 

SIYOSIY SOHA 

SIYOSIY SOTSIOLOGIYA 

SIYOSIY STEREOTIP 

SIYOSIY STRATEGIYA VA TAKTIKA 

SIYOSIY TAHLIL 

SIYOSIY TARBIYA 

SIYOSIY TASHKILOT 

SIYOSIY TIZIM 

SIYOSIY USLUBLAR 

SIYOSIY VAZIYATNI MODELLASHTIRISH 

SIYOSIY VOLYUNTARIZM 

SIYOSIY XAVFSIZLIK 

SIYOSIY XULQ 

SIYOSIY YETAKCHILIK 

SIYOSIY-HUQUQIY RESURSLAR 

SIYOSIY-MA‘MURIY XARITALAR 

SKEPTISIZM 

SO‗Z ERKINLIGI 

SOHIBQIRON 

SOLIQ ISLOHOTLARI 

SOLIQLAR 

SOLNOMA 

SOTSIAL ALMASHINUV 

SOTSIAL SIYOSAT 

SOTSIAL-DEMOKRATIYA 

SOTSIALIZM 

SOTSIAL-REFORMIZM 

SOTSIETAL 

SOTSIOKRATIYA 

SOTSIUM 

SOVET ITTIFOQI KOMMUNISTIK 

PARTIYASI 

SOVET SOTSIALISTIK RESPUBLIKALARI 

ITTIFOQI 

SOVETOKRATIYA 

SOVUQ URUSH 

SPIKER 

SSSR 

STAGNATSIYA 

STANDART 

STANDARTLASH 

STATIK 

STATISTIK USULLAR 

STATISTIKA 

STATS-SEKRATAR 

STATUS 

STATUS-KVO 

STATUT 

STIMUL 

STIXIYA 

STRATA 

STRATEG 

STRATEGIYA 

STRATIFIKATSIYA 

STRUKTURA 

SUB... 

SUBYEKT 

SUBYEKTIVIZM 

SUBMADANIYAT 

SUBORDINATSIYA 

SUBSIDIYA 

SUBSTANSIONAL 

SUD 

SUD HOKIMIYATI 

SUD TIZIMI 

SUIQASD 

SULH 

SULH SHARTNOMASI 

SULOLA 

SULTON 

SURGUN 

SUVERENITET 

SUYURG‗OL   

SXEMATIK 

TABIIY HUQUQ 

TABU 

TADBIQIY POLITOLOGIYA 

TAFAKKUR 

TAHLIL TARKIBIY 

TAJRIBA 

TAKFIR 

TAKLIF 

TAKTIKA  

TALASSOKRATIYA 

TANQID 

TARAQQIYOT 

TARAQQIYOTNING ―O‗ZBEK MODELI‖ 

TARG‗IBOT YURITISH 

TARIX (siyosiy tarix) 

TARTIBOT 

TASHQI SIYOSAT 

TASHQI SIYOSIY INQIROZ 

TASHQI SUVERENITET 

TASLIM BO‗LISH 

TAVTOLOGIYA 

TAXT 

TELEOLOGIYA 

TELLUROKRATIYA 

―TEMUR TUZUKLARI‖ 

TENDENSIOZ 

TENDENSIYA 

TENDER 

TENG HUQUQLILIK 

TENGLIK 

TEOKRATIYA 

TEOLOGIK PARADIGMA 

TERROR 

TERRORISTIK HARAKAT 

TERRORIZM 

TEST 

TEXNOKRATIK NAZARIYA 

TEXNOKRATIYA 

TEXNOKRATIZM 

TEXNOLOGIK DETERMINIZM 

TEXNOLOGIYA 

TEZIS 

TINCHLIK VA INSONIYATGA QARSHI 

JINOYATLAR 

TINCH-TOTUV YASHASHNING BESH 

PRINSIPI 

TIRAN 

TIRANIYA 

TITOIZM 

TIZIMLI TRANSFORMATSIYA 

TIZIMLI YONDOSHUV 

TO‗G‗RIDAN-TO‗G‗RI SAYLOV HUQUQI 

TOJ 

TOLERANTLIK 

TOTALITAR JAMIYAT 

TOTALITARIZM 

TOTEMIZM 

TRANSAKSIYA 

TRANSCHEGARAVIY DARYOLAR 

TRANSFORMATSIYA 

TRANSMILLIY KORPORATSIYA 

TRANSNATSIONALIZM  

TRANZIT 

TRANZITOLOGIYA 

TRAYBALIZM 

TRIBUNAL 

TROTSKIZM 

TUMAN 

TURAR JOY DAXLSIZLIGI 

TURKUMLASHUV 

UAYTXOLL 

―UCHINCHI REYX‖ 

UZURPATSIYA 

ULAMO 

ULUS 

ULUSBEGI 

ULTIMATUM 

UMUMIY  BOZOR 

UMUMIY SAYLOV HUQUQI 

UMUMINSONIY QADRIYATLAR 

UMUMINSONIY SIYOSIY ONG 

UMUMLASHMA 

UMUMXALQ MUHOKAMASI 

UNVON 

UNIVERSAL 

UNITAR DAVLAT 

UNITARIZM 

UNIYA 

UOLL-STRIT   

URBANIZATSIYA 

URUSH 

URUSH FALSAFASI 

URF-ODAT VA RASM-RUSMLAR 

USTAV 

UTILITAR RESURSLAR 

UTILITARIZM 

UTOPIYA 

UYUSHGAN GURUHLAR 

UYUSHMAGAN GURUHLAR 

VA‘Z 

VAHHOBIYLIK 

VAKIL 

VAKILLIK 

VAKILLIK DEMOKRATIYASI 

VAKILLIK ORGANI 

VAKILLIK TIZIMI 

VAKOLAT 

VAKOLATXONA 

VALIAHD 

VALIDLIK 

VALIY 

VALYUTA 

VALYUTA CHEKLASHLARI 

VALYUTA INQIROZI 

VALYUTA ITTIFOQI 

VALYUTA KURSI 

VALYUTA RESURSLARI 

VALYUTA SIYOSATI 

VALYUTA ZAXIRALARI 

VALYUTANING  KONVERTABILLIGI 

VANDALIZM 

VAQTLI HUKUMAT 

VARAQA 

VARNALAR 

VARSHAVA SHARTNOMASI TASHKILOTI 

VASHINGTON KONFERENSIYASI 

VASIQA 

VASIYLIKDAGI HUDUDLAR 

VASSAL 

VATAN 

VATANPARVAR 

VATANPARVARLIK 

VAZIR 

VAZIRI A‘ZAM 

VAZIRLAR MAHKAMASI 

VAZIRLIK 

VECHE 

VENA KONGRESSI 

VERBAL 

VERDIKT 

VERIFIKATSIYA 

VERMAXT 

VERSAL SULH SHARTNOMASI 

VERSIYA 

VESTERNIZATSIYA 

VESTFALIYA SULH SHARTNOMASI 

VETNAM AXBOROT AGENTLIGI 

VETO 

VIDEOKRATIYA 

VIJDON 

VIJDON ERKINLIGI 

VILOYAT 

VILOYATI FAQIH 

VISHI HUKUMATI 

VITSE 

VITSE-PREZIDENT 

VITSE-QIROLLIKLAR 

VIZA 

VIZIT 

VOIZ 

VOLOST 

VOLYUNTARIZM 

VORISLIK 

VOSITA 

VOSITACHILIK 

VOTUM 

XALIFA 

XALIFALIK 

XALQ 

XALQ BIRLIGI 

XALQ DEMOKRATIK PARTIYASI 

XALQ DEPUTATLARI KENGASHI 

XALQ HOKIMIYATI 

XALQARO ARBITRAJ 

XALQARO HARBIY TRIBUNAL 

XALQARO HUQUQ 

XALQARO IQTISODIY HAMKORLIK 

XALQARO JINOYAT POLITSIYASI 

TASHKILOTI 

XALQARO KONVENSIYALAR 

XALQARO KOOPERATIV ALYANSI 

XALQARO MEHNAT TASHKILOTI 

XALQARO MUNOSABATLAR 

XALQARO QIZIL XOCH VA QIZIL YARIM 

OY HARAKATI 

XALQARO SHARTNOMA 

XALQARO SIYOSAT 

XALQARO SUD 

XALQARO SUD (GAAGA XALQARO 

TRIBUNALI) 

XALQARO TASHKILOTLAR 

XALQARO TERRORIZM  

XALQARO TIKLANISH VA TARAQQIYOT 

BANKI 

XALQARO VALYUTA FONDI 

XALQARO XAVFSIZLIK 

XALQARO XAVFSIZLIK TIZIMI 

XAOS 

XARIZMA 

XARIZMASTIK YETAKCHILIK 

XARIZMATIK LEGITIMLIK 

XARTIYA 

XARTLEND 

XAVFSIZLIK 

XAVFSIZLIK KENGASHI 

XAYDJEKING 

XAYOLIY SOTSIALIZM 

XITOBNOMA 

XIZMATCHI YETAKCHI 

XOTIN-QIZLAR HARAKATI 

XRISTIAN-DEMOKRATIYA 

XRISTIANLIK 

XUFYONA IQTISODIYOT 

XUNTA 

XUSUSIY KLUBLAR 

XUSUSIY MULK 

XUSUSIY SEKTOR 

XUSUSIYLASHTIRISH 

YADRO QUROLI 

YADRO QUROLI SINOVLARINI 

TAQIQLASH TO‗GRISIDAGI 

SHARTNOMA 

YADRO QUROLINI TARQATMASLIK 

TO‗G‗RISIDAGI SHARTNOMA 

YADROSIZ ZONA 

YADROVIY KUCHLAR 

YADROVIY TERRORIZM 

YAGONA IQTISODIY MAKON 

YAKKABOSHCHILIK 

YAKOBINCHILAR 

YALPI ICHKI MAHSULOT 

YALPI MILLIY MAHSULOT 

YANGI INDUSTRIAL MAMLAKATLAR 

YASHILLAR 

YASHIN TEZLIGIDAGI URUSH 

YER 

YER TUZISH 

YETAKCHI (O‗T O‗CHIRUVCHI) 

YETAKCHI (SAVDOGAR) 

YETAKCHI (SIYOSIY) 

YETAKCHI (XIZMATCHI) 

YETAKCHILIK 

YEVROPA - KAVKAZ – OSIYO 

TRANSPORT YO‗LAGI 

YEVROPA HAMJAMIYATLARI 

YEVROPA IQTISODIY HAMJAMIYATI 

YEVROPA ITTIFOQI 

YEVROPA KENGASHI 

YEVROPA KO‗MIR VA PO‗LAT 

BIRLASHMASI 

YEVROPA PARLAMENTI 

YEVROPA UCHUN IQTISODIY 

KOMISSIYASI 

YEVROPA XAVFSIZLIK VA HAMKORLIK 

TASHKILOTI 

YEVROPOSENTRIZM 

YOPIQ VA OCHIQ JAMIYATI 

YOSH BUXOROLIKLAR 

YOSH XIVALIKLAR 

YOSHLAR 

YOSHLAR HARAKATI 

YUNESKO 

YUNOKRATIYA 

YURISDIKTSIYA 

YURT 

YURTCHI 

ZAMONAVIY JAMIYAT 

ZAMONAVIYLASHUV 

ZAMONAVIYLASHUV (siyosiy 

zamonaviylashuv) 

ZARDUSHTIYLIK 

ZIDDIYAT 

ZIDDIYAT QONUNI 

O„RDA 

O‗LKA 

O‗NG 

O‗RTA ASR 

O‗RTA OSIYO 

O‗RTA OSIYODA MILLIY-HUDUDIY 

CHEGARALANISH 

O‗TA KATTA DAVLATLAR 

O‗TISH DAVRI 

O‗ZBEKISTON RESPUBLIKASI 

FUQAROLIGI 

O‗ZBEKISTON RESPUBLIKASI OLIY 

MAJLISI 

O‗ZBEKISTON RESPUBLIKASI OLIY 

MAJLISI QONUNCHILIK PALATASINING 

QO‗MITALARI 

O‗ZBEKISTON RESPUBLIKASI OLIY 

MAJLISI SENATINING QO‗MITALARI 

O‗ZBEKISTON RESPUBLIKASI OLIY SUDI 

O‗ZBEKISTON RESPUBLIKASI QUROLLI 

KUCHLARI 

O‗ZBEKISTON RESPUBLIKASINING 

KONSTITUTSIYASI 

O‗ZBEKISTON RESPUBLIKASINING 

KONSTITUTSIYAVIY SUDI 

O‗ZBEKISTON RESPUBLIKASINING 

MA‘MURIY-HUDUDIY TUZILISHI 

O‗ZBEKISTON RESPUBLIKASINING OLIY 

XO‗JALIK SUDI 

O‗ZBEKISTON RESPUBLIKASINING 

PREZIDENTI 

O‗ZBEKISTON RESPUBLIKASINING SUD 

HOKIMIYATI 

G„ALAYON 

G‗AZOVOT 

G‗OYA 

SHAHID 

SHAJARA 

SHANXAY HAMKORLIK TASHKILOTI 

SHARHLOVCHI 

SHARIAT 

SHARTNOMA 

SHAXS 

SHAXS DAXLSIZLIGI 

SHAXSGA SIG‗INISH 

SHIALIK 

SHIKOYAT 

SHIMOLIY ATLANTIKA SHARTNOMASI 

TASHKILOTI 

―SHIMOL-JANUB‖ TALQINI 

SHIOR 

SHO‗RO 

―SHO‗ROI ISLOMIYA‖ 

―SHO‗ROI ULAMO‖ 

SHOFI‗IYLIK 

SHOH 

SHOMONLIK 

SHOVINIZM 

SHTAT 

CHARTIZM 

CHEGARA QO‗SHINLARI 

CHEKLANGAN MONARXIYA 

CHERKOV 

CHORIZM 

